
Авторсенчен

Халӑх сӑмахлӑхӗ е фольклор тесе эпир халӑх 
хушшинче сӑмах вӗҫҫӗн ҫӳрекен анлӑ сарӑлнӑ произве- 
денисене калатпӑр. Вёсен шутне мифсемпе легендӑсем, 
преданисемпе тӗрлӗ ёненӳсем, юмах-халапсем, юрӑсемпе 
такмаксем, ваттисен сӑмахӗсемпе тупмалли юмахсем, 
сӑнанисем, курни-ш1тнисем, тӗлӗксем тата тӗрлёрен вак 
хайлавсем кӗреҫҫё.

Сӑмахлӑх вӑл -  халӑх кун-ҫулӗ, пурнӑҫӗ, пултару- 
лӑхӗ. Вӗсенче чӑваш ҫыннин ӗмӗртенхи историйӗ тӗкӗр 
ҫинчи пекех упранса юлнӑ. Мӗнре палӑрать-ши ҫак 
ҫыхӑну?

Этемлёхӗн чи аваллӑхне ҫитер-ха. Малтанласа ҫӗр 
ҫинче тӗрлё йышши чӗр чунсем ҫеҫ хуҫаланнӑ, каярах- 
па, майӗпен-майӗпен ӗҫе тата хусканӑва пула, ҫын 
евӗрлӗ чӗр чунсенчен хальхи вӑхӑтри этемӗн мӑн ас- 
лашшӗсем пулса каяҫҫӗ. Паллах, ҫак ҫитӗнӳ темиҫе 
пин-пин ӗмӗр хушшинче ҫеҫ вӑй илет. Ёҫ ҫыннӑн чи 
кирлӗ те пурӑнмалли хатӗрӗ пулса тӑрать. Ушкӑнпа 
ӗҫленӗ чухне епле пӗр-пӗринпе хутшӑнмасӑр тӑрӑн! 
Ҫапла этем калаҫма вёренет, шухӑшлама тытӑнать.

Ҫынсем пӗр-пӗринпе хутшӑнма тытӑнаҫҫё, ҫут 
ҫанталӑк пулӑмӗсене, чӗр чунсене сӑнама вӗренеҫҫӗ. Ан- 
чах вӗсем ҫут ҫанталӑкра пулса иртекен пулӑмсене 
тӗрӗс ӑнлантарма пултарайман-ха. Нумай ыйту ка- 
нӑҫсӑрлангарнӑ вӗсене: мӗншӗн ҫумӑрпа пӑр е юр
ҫӑвать, хӗвел пӑхать, каҫ ирпе ылмашӑнать? Мӗншӗн 
ҫӗр ҫинче тӗрлӗрен ӳсен-тӑран ӳсет? Чӗр чунсем ӑҫтан 
пулса кайнӑ т. ыт. те.

Ҫапла вара этем, ҫут ҫанталӑк саккунӗсене ӑнлан- 
тарайманнине пула, вӗсене хӑй шухӑшланӑ пек, хӑйне 
май ӑнлантарма тытӑннӑ. Халӑх шухӑшлавӗ, тӗнче ку- 
рӑмӗ вӑхӑт иртнёҫемӗн сӑмах вӗҫҫӗн ҫӳрекен произведе- 
нисенче ҫирӗпленсе юлать, ламран лама, йӑхран йӑха 
куҫса пыма пикенет, паянхи кунччен тёрлӗ хайлавсенче 
ӳкерёнсе юлать. Ҫав сӑмахлӑхӑн тёрлӗ еткерлӗхӗпе пал- 
лашса эпир хамӑрӑн мӑн асаттесен мӗн авалхи кун- 
ҫулне, пултарулӑхне, йӑли-йӗркипе ӑс-хакӑл пурлӑхне



тӗпчеме пултаратпӑр, истории тӗрлӗ тапхӑрёсене сӑнласа 
кӑтартатпӑр. Асӑннӑ вӗренӳ пособийӗнче палӑртнӑ ый- 
тусене сӑмахлӑх тӗсӗсемпе танлаштарнӑ, халӑхра анлӑ 
сарӑлнӑ тӗрлӗ жанрсене пурне те тишкерме тӑрӑшнӑ.

Чӑваш халӑх сӑмахлӑхне 4 пысӑк ушкӑна уйӑрса 
кӑтартнӑ: эпикӑлла поэзи, халӑх прози, йӑла-йӗрке ио- 
эзийӗ тата халӑх лирики. Унсӑр пуҫне, чӑвашсен йӑли- 
йӗркисемпе ҫыхӑннӑ сӑмахлӑх жанрӗсенче халӑх драмин 
элеменчӗсем пуррине те палӑртса хӑварнӑ.

«Чӑваш халӑх сӑмахлӑхӗ» вӗренӳ курсне 9 темӑна 
пайланӑ, тӗрлӗ литературӑпа тата ыйтусемпе, ӗҫсемпе 
пуянлатнӑ.

Ҫакна та каласа хӑвармалла: лекцисен курсӗн «Чӑ- 
ваш халӑх юрри» тата «Халӑх сӑмахлӑхӗнче Совет са- 
манин тёрлӗ тапхӑрӗсем сӑнарланни» сыпӑкӗсенче паллӑ 
фольклористӑн Иван Ильич Одюков профессорӑн асӑн- 
нӑ ыйтусемпе пичетленнӗ тӗпчевӗсемпе анлӑ усӑ курнӑ.

Кӗнеке авторӗсем асӑннӑ пособи пирки вулакансен 
шухӑшӗсене факультета пӗлтерме ыйтаҫҫӗ. Паха сӗнӳсем 
е асӑрхаттарусем пулсан, тав тунӑ пулӗччӗҫ, сирӗн шу- 
хӑшӑрсене тата сӗнӳсене малашне шута илме тӑрӑшӗҫ.



1 сыпӑк

ФОЛЬКЛОР -  ХАЛӐХ ӲНЕРЁ, КУН-ҪУЛЁ, ПУРНӐҪ
ТЁКЁРЁ

1.1. Халӑх сӑмахлӑхӗ. Унӑн паллисемпе этем ата- 
ланӑвӗнчи вырӑнӗ. Фольклорпа литература ҫыхӑнӑвӗсем.

Сӑмахлӑх халӑх пултарулӑхӗн пӗр пайӗ. Вӑл -  
сӑмах искусстви. Апла пулин те вӑл ытти ӳнер 
тӗсӗсемпе, йӑла уявӗсемпе, халӑх пултарулӑхӗн ытти 
тӗсёсемпе тачӑ ҫыхӑнса тӑрать.

Сӑмахлӑх халӑхӑн кулленхи тата общество пур- 
нӑҫӗнче пысӑк вырӑн йышӑнать. Вӑл -  пурнӑҫ пӗлӗвё 
те, опычё те, историйӗ те, философийӗ те, этики те. 
Мён авалах, этем историйӗпе пӗрлех аталанма 
пуҫланӑскер, хут ҫине ҫырӑнман поэзи халӑхӑн ламран 
лама куҫса пынӑ ӑс-хакӑл пуянлӑхне, пӗлӗвӗпе ӑнланӑв- 
не, тӗнче курӑмне пӗтӗҫтерсе тӑрать.

Сӑмахлӑх аваллӑх ҫырӑвӗ, халӑх хӑйне хӑй асӑм- 
ра чӑн чӗрё хӑварни.

Мӗнле ӑнлантараҫҫӗ-ха тӗпчевҫӗсем ҫак сӑмахӑн 
пёлтерӗшне?

Асчахсен шухӑшӗпе, «сӑмахлӑх» (словесность) тер­
мин «ӑслӑлӑхра виҫё пӗлтерӗшпе ҫӳрет:

1) устное творчество -  фольклор;
2) устная словесность;
3) устный словарь, лексикон.
Халӑх сӑмахлӑхӗ тесе сӑмах вӗҫҫӗн ҫӳрекен пӗтӗм 

халӑх идеалне тӗпе хурса йӗркеленӗ хайлавсене калаҫҫё 
..., вёсен авторё паллӑ мар»1. Паянхи наукӑра сӑмахлӑх 
тесе пӗтӗм халӑх хутшӑннипе сӗм авалах йӗркеленнӗ, 
йӑхран йӑха, ламран лама сӑмах вӗҫҫӗн куҫса пыракан, 
ҫырусӑрах пурӑнакан юмах-халапа, юрӑ-сӑвва, тӗрлӗрен 
сӑнарлӑ сӑмахсене калаҫҫӗ. Сӑмахлӑх -  илемлӗ сӑмах,

'Литература пёлёвӗн куртӗмӗ: Методика кӑтаргӑвёсем /В.Г. Родионов,
Л.Ю .Трофимов хатӗрленӗ /Чӑваш ун-чӗ. Ш упашкар, 2002. 13 с.



илемлӗ чӗлхе искусстви. Вӑл халӑх йӑли-йӗркипе те, 
музыкипе те тачӑ ҫыхӑнса пурӑнать, халӑх театрӗн 
пайӗ пулса тӑрать. Унӑн авторӗ те паллӑ мар: пӗр-пӗр 
халапҫӑ-юрӑҫӑ шухӑшласа кӑларнӑ, каласа-юрласа панӑ 
сӑмах-халап е юрӑ халӑхра ҫирӗпленсе юлнӑ, авторлӑх- 
не ҫухатса пынӑ, ӑна yripac, якатса хитрелегес ёҫе 
пётӗм халӑх, ылмашӑнса пыракан йӑхсем хутшӑннӑ.

Халӑх сӑмахлӑхӗ эгем общесгви йӗркеленме тытӑн- 
нӑ тапхӑрсенчех пуҫланнӑ, общество ӗҫӗ-хӗлӗпе, пур- 
нӑҫӗпе, чӗлхипе, ӑс-тӑнӗпе тачӑ ҫыхӑнса аталанса пынӑ, 
паянхи куна ҫитнӗ.

Сӑмахлӑх урлӑ чӑваш ҫыини хӑйне те, ҫамрӑксене 
те, пулас ӑрусене те этем обществин ӗҫри тата 
кӗрешӳри опычӗпе паллаштарса пынӑ, халӑха, тавралӑ- 
ха, тӑванлӑха, ҫӗр-шыва юратма, халӑх ырлӑхӗшӗн тӑ- 
рӑшакан-кӗрешекен паттӑр пулма вёрентнӗ, усала хирӗҫ, 
ырлӑхпа телейшӗн кӗрешме хавхалантарнӑ.

«Фольклор» -  акӑлчан сӑмахӗ, икӗ пайран тӑрать: 
folk  'халӑх' тата lore 'иӗлӳ, ӑслӑлӑх, пултарулӑх'. Ҫак 
терминпа паянхи наукӑра халӑхсен пётӗмӗшле ӑс- 
хакӑлне калаҫҫӗ. Чӑваш тёгтчевҫисем унпа ытларах ха- 
лӑх хушшинче сӑмах вӗҫҫӗн ҫӳрекен анлӑ сарӑлнӑ иро- 
изведенисене палӑртаҫҫӗ. Вёсен шутне мифсемпе леген- 
дӑсем, халапсемпе тӗрлӗ ӗненӳсем, юмах-халапсем, юрӑ- 
семпе такмаксем, ваттисен сӑмахӗсемпе тупмалли юмах- 
сем, сӑнанисем, курни-илтнисем, тӗлӗксем тата ыгги 
тёрлёрен жанрсем кӗреҫҫӗ.

Фольклор ӑнлав ансӑр тата анлӑ пёлтерӗшие ҫӳрет. 
Пӗрремӗш пёлтерӗшне палӑртнӑ чухне малти вырӑна 
сӑмахлӑха тӗпе хуратпӑр: кирек мӗнле фольклор тёсне 
илсен те чи малтанах сӑмах пуррине асӑрхатпӑр. 
Фольклорӑн анлӑ пӗлтерӗшӗ вӑл -  халӑх хушшинче 
ҫуралнӑ тата йӗркеленнӗ, ӗмӗртен ӗмӗре, ламран лама 
куҫса пыракан, паянхи куна ҫитнё унӑн пӗтӗмӗшле 
пултарулӑхӗ; вӑл халӑх пурнӑҫне, пӗлӗвӗпе ӑнланӑвне, 
идеалне сӑнлать; тӗпчевҫёсем ку ушкӑна халӑх сӑмах- 
лӑхне те (юмах-халап, сӑвӑ-такмак, эпос гӗсӗсем), юрри- 
кӗввине те (юрӑ-кӗвӗсем, ташӑ ҫеммисем), халӑх театрне 
те, ташши-вӑййине те, ҫурт-йӗр лартас ӑсталӑхне те,



сӑнарлӑ тата ал ӑстисем хатӗрленӗ ӳнер тӗслӗхӗсене те 
кёртеҫҫё.

Халах сӑмахлӑхне, йӑла-йӗрке поэзине тӗпченӗ май 
ҫапла пӗтӗмлетӳ тума пулать: фольклор шутне ӑс-хакӑл 
культурисӗр пуҫне ӑс-пурлӑх культурине те кӗртетпӗр. 
Фольклор вӑл -  обществӑпа пӗрлӗхлӗ ӗҫре туптаннӑ 
чӑваш халӑхӗн мӗн авалтан килекен тата сӑмах вӗҫҫӗн 
ҫӳрекен сӑмахлӑхӗ те, курӑмлӑ пӗлтерӗшлӗ пултарулӑх 
тёсӗсем те. Эпир вӗсене мӗн ҫуралсан ӑнкарма тытӑ- 
натпӑр та мӗн виличчен унпа тачӑ ҫыхӑнса тӑратнӑр.

Халӑх еткерлӗхӗ ҫав тери пуян. Ахальтен мар 
фольклора пурнӑҫ хаваслӑхӗ, шӑнӑрӗ, иксӗлми ҫӑлкуҫӗ, 
теҫҫӗ.

Халӑх сӑмахлӑхӗ унерсем хушшинче уйрӑмах сумлӑ 
вырӑн йышӑнни тахҫанах паллӑ. Унсӑр эпир чӑвашсен 
мӑн аслашшӗсен авалхи пурнӑҫӗпе йӑли-йӗркине тата 
илемлӗх тӗслёхӗсене пӗлеймен те пулӑттӑмӑр.

Тӑван сӑмахлӑх -  халӑхӑн ӗмӗрхи ӑсне, ӗҫ тӑрӑмне, 
ас тӑвӑмне, савӑкне-хурлӑхне ӳкерсе юлнӑ пуянлӑх; ун- 
ра пирӗн кун-ҫул, аслӑ чунпа хӑватла тӑн, кулленхи 
кӑмӑл-туйӑм, шухӑш-ӗмӗт упранса тӑрать. Вӑл -  халӑ- 
хӑн тӗнче курӑмӗпе илемӗ, пултарулӑхён ӗмӗртенхи 
лаҫҫи, халӑхлӑхӑн тата этем ушкӑнӗн сӑмах ӳнерӗ тӑвас 
ӑсталӑх; вӑл сӑмах вӗҫҫӗн, тӗрлӗ ҫирӗпленнё йӑласене 
пӑхӑнса йӑхран йӑха куҫса пырать.

Кирек кам та сӑмахлӑхра хӑйне кирлине тупать. 
Сӑмахлӑхра унерӗн тӗрлӗ тёсӗ пӗрлешсе кайнӑ: сӑмах, 
кӗвӗ-ҫемӗ, ташӑ-юрӑ, халӑх театрӗ. Сӑлтавӗ вӑл халӑх 
пурнӑҫӗпе тата йӑли-йӗркипе тачӑ ҫыхӑнса тӑни, унта 
тӗрлӗ тапхӑрти йӑласем, пурнӑҫ тапписем йӗрленсе юл- 
ни. Ҫавӑнпа фольклорпа тӗрлӗ наука ҫыннисем инте- 
ресленеҫҫӗ, ӑна тӗпчеҫҫӗ: чӗлхеҫӗсем те, литературовед- 
сем те, ӳнерҫӗсем те, этнологсем те, историксем те, т. 
ыт. те.

Фольклор хайлавӗсене хӑлхапа илтме ҫеҫ мар, 
куҫпа курма, сӑнама пулать, урӑхла каласан, вёсем те­
атр ӳнерӗн элеменчёсем те пулма пултараҫҫӗ. Ҫапах 
эпир сӑмахлӑха чи малтанах сӑмах ӳнерӗ тесе хаклат- 
пӑр.



Халӑх сӑмахлӑхӗ чӗрӗ калаҫу чӗлхипе пулать, пу- 
сӑмӗ те вырӑнти калаҫури нек. Халӑх ӳнерӗнче 
тӗрлӗрен символсемпе усӑ курни час-часах тӗл пулать: 
параллелизмсем, эпитетсем, синонимсем, ытти илемлӗх 
мелӗсем. Вӗсенче илемлетсе калани, сӑмаха якатса е 
ҫемҫетсе калани вырӑнлӑ.

Халӑх сӑмахлӑхӗ паянпа ӗнер пулса кайнӑ япала 
мар, вӑл темиҫе пин ҫул каялла хывӑннӑ иксӗлми пу- 
янлӑх. Ӑна пӗтӗм халӑх пӗрле пуҫласа янӑ. Вӑл е ку 
сӑмахлӑх тӗсӗсене кам ҫырнине никам та пӗлмест. 
Вӗсем ӑруран ӑрӑва сӑмах вӗҫҫӗн куҫса пынӑ, паянхи 
кунчччен сыхланнӑ. Паллах, вӗсене упраканё те, паянч- 
чен сыхласа ҫитерекенӗ те -  халӑх. Ҫавна кура сӑмах- 
лӑха эпир халӑхӑн, халӑх пултарулӑхӗн тӗсӗ тетпёр.

Чӑваш халӑхӗ хӑйӗн мӗн авалхи йӑли-йӗркисене, 
сӑмахлӑхне, юрри-ташшине, ытти ӑс-хакӑл тӗсӗсене уи- 
рама тӑрӑшать, пулас ӑрусене кӑтартса та паллаштарса 
хамӑрӑн халӑх ӳнерне аталантарма пулӑшать.

Халӑх сӑмахлӑхӗ ытти унерсем пекех хӑйне евӗрлӗ. 
Унӑн уйрӑмлӑхӗсем сахал мар. Ҫакна та каламалла: 
асӑнакан уйрӑмлӑхсем тӗрлӗ халӑхӑн нумай енчен пёр 
пек палӑраҫҫӗ. Тӗп уйрӑмлӑхсен шутне фольклористсем 
ҫаксене кӗртеҫҫӗ:

1) традицилӗх; 2) синкретизм; 3) вариантлӑх; 4) ав- 
торсӑрлӑх; 5) сӑмах вӗҫҫӗн ҫӳрени; 6) ушкӑнлӑх; 7) им- 
провизацилӗх.

Традицилӗх (традиционность). Ку ӑнлав халӑх сӑ- 
махлӑхӗн пур жанрӗсем те ҫирӗпленнӗ мелсене упраса 
тӑнине пӗлтерет. Сӑмахлӑх -  халӑх ӳнерё. Вӑл - ха- 
лӑхӑн пурнӑҫ пӗлӗвӗ те, опычӗ те, историйӗ те, фило- 
софийӗ те, этики те, педагогики те; тӑван халӑхӑмӑрӑн 
темиҫе ӗмёрсем хушшинче йӗркеленсе пуҫтарӑннӑ иулта- 
руллӑ ӗҫӗ. Ҫакна та палӑртмалла: пурнӑҫӑн кашни
тапхӑрӗнче сӑмахлӑх функцийӗсем урӑхларах тата тӗрлӗ 
пулма пултарнӑ: малтанхи тапхӑрта вёсем чӑваш
ҫыннишӗн ҫут ҫанталӑкпа общесгвӑри пулӑмсемпе ӗҫсене 
хӑйне май ӑнлантаракан, йӑхран йӑха куҫарса пыракан 
ӑрӑмлӑ пӗлтерӗшлӗ сӑмах пуххисем шутланпӑ; вӑтам 
ӗмӗрсенче, чӑваш этносӗ чӑмӑртанма пуҫласан, сӑмах-



лӑхпа пирӗн мӑн асаттесем чӑвашлӑха йӗркелеме анлӑ 
усӑ курнӑ-тӑр, вӑл хӑйне кура чӑваш этносӗн пурлӑхпа 
ӑс-тӑнӗн идеологилле никӗсӗ (тӗрекӗ) шутланать; кая- 
рахпа ҫирӗмленсе ҫитнӗ йӑласемпе уявсем пайланма 
пуҫлаҫҫӗ, сӑмахлӑхӑн тёрлӗ жанрӗсем йӗркеленеҫҫӗ, 
ҫавна пула фольклор та вакланса пырать, хӑйӗн 
пӗлтерӗш-асамлӑхӗсене пӗтерсе пырса наци культурипе 
(вӑл шутра, ҫыруллӑ сӑмахлӑхпа) хутшӑнса каять, кай- 
ран профессилле ӑсталӑхпа пӗтӗҫет. Хальхи тапхӑрта, 
тӗпрен илсен, ҫыруллӑ сӑмахлӑха илемлетекен формӑ- 
сенчен чи кирли шутланса тӑрать.

Синкретизм халӑх сӑмахлӑхӗ пӗрлӗхлӗ тенине 
нёлтерет. Тахҫан-авал, фольклор уйрӑм жанрсене пайла- 
ниччен, сӑмах тӗп вырӑнта пулнӑ. Сӑмахлӑха, йӑла- 
йӗркесене, ӗненӳсемпе ытти ӑс-хакӑл тӗсӗсене никам та 
уйӑрман, вӗсем пурте пӗрле аталаннӑ, халӑхӑн пӗрлӗхлӗ 
пӗлёвӗ, пултарулӑхӗ шутланса тӑнӑ. Ҫакна 
ҫирӗплетмешкӗн чӑвашсен ӗлӗкхи вӑййине илсе пӑхар-ха. 
Кунта халӑх пултарулӑхӗн пур енӗ те палӑрать: сӑмах- 
лӑхё (эпика 'калану'), юрӑ (лирика 'ҫуйлану'), ташӑ-вӑйӑ 
(драма 'выляну'), кӗвӗ-ҫемӗ, тӗрлӗ хусканусем, ача-пӑча 
поэзийӗ тата ыт. те. Ҫак асӑннӑ тӗссем пурте пӗрле 
пулсан ҫеҫ вӑййа пӗтӗмӗшле кӑтартса пама пултарат- 
пӑр. Паллах, тӗпчевҫӗсем вӑйӑ поэзийӗн кашни эле- 
ментне уйрӑммӑн та сӑнлама, тӗпчеме пултараҫҫӗ, ку 
вӑл хӑйсен ирӗкё. Ҫапах та халӑх ӳнерӗн вырӑнне, 
унӑн пӗтӗмӗшле философипе ӑс-хакӑлне пӗлес тесен сӑ- 
махлӑха ялан пур енлӗн тӗпчес пулать.

Вариантлӑх та сӑмахлӑхӑн тёп палли шутланать. 
Сӑмахлӑхӑн еткерлӗхӗ ҫынсен ӑсталӑхӗпе пуянланса пы­
рать. Унпа этем хӑйӗн кулленхи пурнӑҫӗнче усӑ курать. 
Пурнӑҫ шунӑҫемӗн, иртнӗҫемӗн сӑмахлӑх та улшӑнать: 
тёп сюжетсемпе сӑнарсем ҫӗнелеҫҫӗ, урӑх сӗм, пӗлтерӗш 
туянаҫҫӗ. Саманине кура халӑхӑн шухӑшлавӗ те ҫӗнелет 
тата халапҫӑсемпе юрӑҫсен ӑсталӑх ҫӳпҫийӗ те хӑйне 
евӗрлӗ паллӑсемпе уйрӑлса тӑма пултарать: пӗр ҫыннах 
ку е урӑх юмаха е сӑвва-юрра каламассерен- 
юрламассерен текста кашнинчех улӑштарма пултарать. 
Сӑмахран, паян туй, салтак е вӑйӑ йёрки ҫеҫ мар,



юрри-сӑввин тексчӗ те улшӑнни куҫкӗретех, вёсен со- 
держанийё те халӗ урӑхларах, е чӑвашсен тӗрлӗ рай- 
онӗсенче асӑннӑ йӑласене манӑҫнӑ вырӑнсем ге тӗл пу- 
лаҫҫӗ.

Авторсӑрлӑх ӑнлава эпир маларах кӑшт асӑнса хӑ- 
варнӑччӗ. Сӑмахлӑх вӑл -  ушкӑнпа, йышпа, пӗтӗм ха- 
лӑхпа йӗркеленӗ пур хайлавсен ушкӑнӗ е пӗрлӗхӗ. Кун- 
та вёсен авторӗ кам пулни паллӑ мар. Сӑмахран, 
ҫырнӑ произведенисенче (литературӑра) кашни текст 
хыҫӗнчех унӑн авторӗ е темиҫе автор тӑрать пулсан, 
халӑх сӑмахлӑхӗнче пайӑр ҫын е конкретлӑ ушкӑн ӑнё 
пачах ҫук, унта палӑракан ӑнсем пурте ушкӑнлӑ та 
стереотиплӑ. Пӗр ҫынсемех тӗрлӗ йӑла-йёркере тӗрлӗ 
рольсене «вылянӑ». Паян хӗр панисемех ыран ывӑл 
авлантарма, тепӗр кунне чӳк халӑхӗ пулма пултарнӑ. 
Ҫавна май вёсен функцийӗсем те социаллӑ иерархине 
пӑхӑнса, улшӑнса пынӑ. Ҫыруллӑ текстсенче вара кон- 
кретлӑ ҫынсем, урӑхла каласан, вёсен авторӗсем riyp. 
Ҫак уйрӑмлӑх пирки вырӑссен паллӑ публицисчӗ, фило- 
софӗ тата литература критикӗ В.Г.Белинский XIX 
ӗмӗрӗн пӗрремӗш ҫурринчех калани пур. Фольклорта, 
ун шухӑшӗпе, «паллӑ ятсем ҫук, мӗншён тесен сӑмахлӑ- 
ха хываканӗ халӑх. Никам та пӗлмест ҫамрӑк хала- 
хан е йыш-ушкӑнӑн тулашри тата шалти пурнӑҫне яр- 
уҫҫӑн сӑнарлакан ҫӑмӑл та айван юрӑсене кам хывнине.

Юрӑ йӑхран йӑха, ламран лама куҫать; вӑхӑт 
иртнӗҫемӗн улшӑнать вара вӑл: кӗскетеҫҫё те ӑна, вӑ- 
рӑмлатаҫҫӗ те, улӑштараҫҫё те, урӑх юрӑсемпе те ху- 
тӑштараҫҫӗ, е кивви ҫумне ҫӗнӗ юрӑ хушма та пулта- 
раҫҫӗ, - ҫагша вара юрӑсенчен поэмӑсем ҫуралаҫҫӗ, 
вёсен авторне халӑх хӑйне ҫеҫ палӑртма пултарать»2.

Сӑмах вӗҫҫӗн ҫӳрени -  сӑмахлӑх паллисенчен чи 
витӗмли те курӑмли. Ӑна пула вӗсем паянхи кунччен 
сыхланса юлнӑ, халӗ те вӗсене итлесе-курса, юрласа- 
сӑмахласа савӑнатпӑр, тепӗр чух -  хурланатпӑр.

Ушкӑнлӑх тени ушкӑнпа пӗрле йёркеленине 
пӗлтерет. Урӑхла каласан, пӗр-пӗр хайлава уйрӑм ҫын 
шухӑшласа кӑларсан та (хайласан), ҫав произведени

2 Белинский В.Г. Поли. собр. соч.: В 13 томах. Т .5. М.: Изд-во 
АН СССР, 1954. С. 625.



халӑх хушшинче сарӑлнӑ май улшӑнса, якалса пырать,
тӗрлӗ ҫӗрте юрланма е сӑвӑланма пикенет, халӑх драми 
евӗр сарӑлма пултарать. Ҫакӑ вӑл, паллах, каласа, юр- 
ласа е кӑтартса параканӑн ӑсталӑхёнчен нумай килет.

Фольклорпа пӗтӗм халӑх усӑ курать. Унта вӑл 
хӑйӗн идеалӗсене пӗтӗмлетет, кулленхи пурнӑҫне сӑнар- 
ласа хӑварать, хӑй ирӗклӗхӗшӗн кӗрешнине, шутланӑ 
ӗмӗчӗсем пурнӑҫланасса шанать. Ҫавӑнпах пуль сӑмах- 
лӑх этемӗн ӑс-хакӑлне пуянлатать, илемлёх туйӑмне 
ҫивёчлетме пулӑшать.

Импровизацилӗх -  ятарласа хатӗрленмесӗр, саман- 
трах шухӑшласа кӑларма пултарни. Ку паллӑпа нумай
чухне юрӑҫсем, юмахҫӑсем, халапҫӑсем тата ытти сӑ- 
махлӑх тӗсӗсене халӑх хушшинче саракан ӑстасем усӑ 
кураҫҫӗ. Юрӑ-сӑвӑ сӑмахӗсене улӑштарасси тӗрлӗ сӑл- 
тавсенчен килет: ӑста пултарулӑхӗнчен; хӑш вӑхӑтра
каланинчен; мӗнле аудиторире е вырӑнта каласа кӑ- 
тартнинчен; самана тапхӑрӗнчен т. ыт. те.

Чылай чухне юрӑ-сӑвӑ е юмах-халап ӑстисемпе 
пӗрле вёсен еткерӗ тӗппипе ҫухалма пултарать. Ҫакӑн 
сӑлтавӗсем те нумай. Чӑн та, халӑхра питӗ пултаруллӑ 
ӑстасем сахал мар. Сӑмахран, Гаврил Федоров, Кашкӑр 
Минули, Ираида Вдовина ҫитес ӑрусем валли ҫӗршер 
те ҫӗршер юрӑ-сӑвӑ, юмах-халап хӑварнӑ. Паллах, ӗлӗк 
те пулнӑ ун йышшисем, анчах вёсен еткерлӗхне ҫырса 
илмен, ҫавӑнпа халӑх асӗнче ун пек ӑстасен ячӗсем
ҫирӗпленсех юлман. Хӑш-хӑш чух ҫеҫ «ҫавӑн юрри»,
«вӑл каласа панисем» тенине илтме пулать. Ку вӑл 
сӑмахлӑх пурӑннине, аталаннине кӑтартать те ӗнтӗ.

Этемлӗх хӑй историйӗн тӑршшӗнче нумай паха ӳнер 
тӗсӗсене агалантарнӑ. Вӗсенчен чи паллӑраххисем 
илемлӗ сӑмах хайлавӗсем (литература), юрӑ-кӗвӗ (музы­
ка), касса е йӑваласа тунӑ кӗлеткесем (скульптура), 
тӗслӗ сӑрӑна ӳкернӗ картинӑсем (живопись), юрӑ-кӗвӗ 
хатӗрӗсем (инструменты), тӗрӗ-эреш ӑсталӑхӗ (вышивка, 
ткачество) т. ыт. те. Асӑннӑ ӳнерсен шутӗнче сӑмах 
вӗҫҫӗн ҫӳрекен хайлавсен тӳпи ҫав тери пысӑк. Мӗншӗн 
тесен этемӗн ӗҫне-хӗлне, шухӑш-ӗмӗтне, кӑмӑл-сипетне 
пур ӳнерсенчен те пултаруллӑрах сӑнласа параканӗ -



сӑмахлӑх. Сӑмахӑн хӑвачӗ пысӑк. Унпа пурнӑҫӑн пур 
енӗсене те уҫса пама пулать.

Чи авалхи, ҫырулӑх пулман тапхӑрта чӑвашсен мӑп 
аслашшӗсем мӗн курни-илтнисене, асӑрхани-сӑнанисене 
палӑртмасӑр, хак памасӑр хӑварман. Ҫавна вӗсем пу- 
ринчен ытларах сӑмах халлӗн пухса пынӑ. Сӑмахпа усӑ 
курса ҫынсем хӑйсене кирлӗ илемлё хайлавсем хывнӑ, 
вӗсене йӑхран йӑха каласа-вӗрентсе хӑварнӑ.

Чӑваш халӑхӗн историри тӗрлӗ тапхӑрёсем, пурнӑҫ 
шӑпийӗпе кун-ҫулё фольклорӑн тӗрлӗ жанрёнче сӑнар- 
ланнине курма пулать. Сӑмахран, историлле тата топо- 
нимикӑлла халапсенче «чӑваш халӑхӗ ирӗклӗхшӗн ҫунни, 
хӑйӗн тӑшманӗсемпе пусмӑрҫисене курайманни сисӗнет. 
Чылай хайлавсенче, уйрӑмах, юрӑсенче, халӑх хӑйӗн 
хурлӑ шӑпине ӳпкелет, шелсёр те тискер чунлӑ тӑшма- 
на ылханать. Кун пек произведенисем ытларах Хусан 
ханлӑхӗн тапхӑрӗпе ҫыхӑннӑ. Унашкал текстсен шутне 
«Шурӑ Атӑл ҫинче пурӑннӑ чух», «Шурӑ Атӑл хӗрри -  
шурӑ хурӑн», «Илсе каять тутар хӗре Хусан хулине» 
тата ытти юрӑсемпе «Турхана вӗлерни», «Тутар тыт- 
кӑнӗ», «Ҫар пуҫ арӑмӗ» йышши халапсем кӗреҫҫӗ»3.

Чӑваш ҫынни ҫӗр ӗҫӗпе пурӑнни, сунар-ухутана е 
пулла ҫӳрени, выльӑх-чӗрлёх ӗрчетни, хурт-хӑмӑр усрани 
халӑхра паянчченех сыхланса юлнӑ улӑп халапёсенче, 
мифсемпе вак жанрсенче, тӗрлӗрен ӗненӳсемпе сӑнавсен- 
че аван палӑрать.

Халӑх пурнӑҫӗнчи паллӑрах пулӑмсем, событисем 
историлле юрӑсенче тата пейётсенче уйрӑмах курӑмлӑ. 
Унашкаллисен шутне чӑвашсем С.Разинпа Е.Пугачев 
пӑлхавӗсене хутшӑнса хӑйсен ирӗклӗхӗшён кёрешнине 
халалланӑ хайлавсене, 1812 ҫулхи вӑрҫӑра хывнӑ юрӑ- 
сене те кӗртме пулать. Ҫаксем чӑваш халӑхӗ ҫӗр-шыв 
пурнӑҫне хастаррӑн хутшӑннине, хӑйӗн кун-ҫулне лайӑх- 
латма тӑрӑшнине, пурнӑҫри тӗрлӗ пулӑмсене вӑл хӑйне 
майлӑ хак панине пӗлтереҫҫӗ.

3 Революцичченхи чӑваш литератури. Текстсем. 1 том (XX ӗмӗр- 
ччен). Ш упашкар: Чӑваш кӗн. изд-ви, 1984. 10 с.



Совет тапхӑрӗнчи сӑмахлӑх та хӑйне май. Асӑннӑ 
вӑхӑтри фольклора хӑйне тӗрлӗ тапхӑрсене пайласа 
тӗпчемелӗх май пур.

Халӑх сӑмахӗ вӑл -  чӗрепе, ӑспа ӑнланнӑ туйӑм, 
шухӑш-кӑмӑл. Халӑх мӗн туять, туйӑма мӗнле ӑнланать, 
пурне те сӑмахлӑхра палӑртать. Ҫавӑншӑнах пуль сӑ- 
махлӑха эпир халӑх туйӑмӗ, ӑс-хакӑлӗ, философилле 
шухӑшлавӗпе психологийӗ, педагогикипе илемлӗхе туй- 
таракан, вӗрентекен тата кӑтартакан ӑслӑлӑх тетпӗр.

Тӑван халӑхӑн илемлӗ литературине аталантарас 
ӗҫре тӑван халӑх сӑмахлӑхӗ пысӑк вырӑн йышӑнни
пурне те паллӑ. Революциччен те, совет тапхӑрӗнче те, 
паянхи кун та нумай поэт-писатель литература ӗҫне 
вырӑс литературинчен вёреннипе пӗрле тӑван халӑх сӑ- 
махлӑхне пухса сӑнани, илемлетни урлӑ кёнё.

Rice пӑхар-ха, тӗслӗхрен, М.Ф.Федоров, К.В.Иванов,
Н.И.Полоруссов (Шелепи) тата чӑваш халӑхӗн ытти 
сӑмах ӑстисене. Вёсен хайлавёсем паянхи кун та халӑх 
асӗнче, чӑн-чӑн халӑх произведенийёсем пулса тӑчӗҫ. 
Сӑлтавне шырама та кирлё мар: вёсем фольклорпа
пёлсе уса курни, халӑх поэзийён формисемпе сю-
жечӗсене ҫӗнетсе историлле тапхӑра тӗп-тӗрӗссӗн уҫса 
пани, чӑваш ҫыннин шухӑш-кӑмӑлне вулакан патне ил- 
се ҫитерни -  ҫаксем пурте ҫыравҫӑсен ӑсталӑхне, пул- 
тарулӑхне тата ӳсӗмлӗхне палӑртаҫҫӗ те ӗнтӗ.

Фольклора илемлӗ литература ҫӑлкуҫё тетпӗр. Ха- 
лӑхла шухӑш-кӑмӑллӑ литература ялан халӑх пултару- 
лӑхӗпе тачӑ ҫыхӑннӑ. Илемлӗ литература хӑйӗн исто­
рилле аталанӑвӗпе кулленхи процесӗнче фольклортан
нумай япала илсе пуянланать: халӑх идейисене, ӑс-
тӑнӗпе ӗмӗчӗсене, пурнӑҫ ҫине пӑхас шухӑшлавпа тӗнче 
курӑма, сӑмах витӗмӗпе илемлёхе, наци эстетикине. 
Илемлӗ сӑмах искусствинчи ҫав туртӑма ытларах чухне 
«литературӑри фольклор традицийӗсем» ӑнлавпа палӑр- 
таҫҫӗ. Ку ӗнтӗ, халӑха юравлӑ искусствӑн фольклорта 
йӗркеленнӗ паха енӗсем литературӑна аталанма пулӑшни 
ҫинчен калани пулать.

Литература ҫинчен калаҫнӑ чух «фольклор тради- 
цийӗсем» ӑнлав вырӑнлӑ пулин те, литература хӑй



йӗркипе аталанса пынине, унӑн хӑйӗн традицийӗсем, 
шалти туртӑмӗсем пуррине астума тивет. Ӑнсӑртран 
мар писатель пултарулӑхӗне халӑх сӑмахлӑхӗ хушшинчи 
ҫыхӑнусем ҫинчен ҫырнӑ тӗпчев кӗнекисенче «литерату- 
рӑпа фольклор» ӑнлавпа анлӑ усӑ кураҫҫӗ. Ку сӑмах 
ҫаврӑмё халӑх сӑмахлӑхӗпе ҫыруллӑ сӑмах искусствин 
пӗрпеклӗхӗпе ҫыхӑнӑвёсене тишкересси патне туртать.

Чӑваш литературине фольклорла ӑсталӑх е фольк­
лора литература витӗмӗ сасартӑк килсе кӗмен. Вӑл 
ерипен вӑйланса пынӑ. К.В. Иванов, сӑмахран, халӑх 
юмахӗсене сӑвӑласа якатнӑ, ача-пӑча сӑввисене, вӗрӳ- 
суру чӗлхисене хӑйӗн вилёмсӗр «Нарспи» поэминче усӑ 
курнӑ. Чӑваш халӑх сӑмахлӑхӗн гӗпчевҫи Е.С.Сидорова 
доцент хӑйӗн «Н.И.Шелепи юмах-халапӗсем: поэт иул- 
тарулӑхӗнчи халӑх сӑмахлӑхӗ» статйинче халӑх сӑвӑҫи 
чӑн пурнӑҫа юмах мелӗсемпе ытарлатса, халӑхра 
ҫирӗпленнӗ символсемпе, сӑвӑ-юрӑпа, хутламсемпе, ты- 
тӑмпа, сюжетпа усӑ курса тарӑн кӑтартма пӗлнине уҫса 
панӑ.

Фольклорпа литература, иккёшӗ те илемлӗ сӑмах 
искусствин тӗсӗ пулса, чылай тёлӗшрен пӗри теприне 
питӗ ҫывӑх, час-часах уйрӑлми тачӑ тӑраҫҫӗ. Апла пу- 
лин те эстетика тӗлӗшӗнчен вёсем пачах урӑхла. Сӑ- 
махлӑхра халӑх тӗнче курӑмё, илемлӗх идеалӗ палӑрать 
пулсан, ҫыруллӑ поэзире вара автор ӑнё, унӑн шухӑш- 
лавӗ, сӑмах искусствин саккунӗсемпе ятарлӑ системине 
пӑхӑнса тӑни курӑнать.

ЫЙТУСЕМПЕ ЁҪСЕМ

1. Мӗн вӑл халӑх сӑмахлӑхӗ?
2. «Фольклор» терминӑн пӗлтерӗшӗсем (дефиницийӗ-
сем).

3. Сӑмахлӑх -  халӑх ӳнерӗн пӗр енӗ.
4. Сӑмахлӑхӑн уйрӑм паллисем.
5. Халӑх сӑмахлӑхӗн этем аталанӑвӗнчи вырӑнӗ та­
та пӗлтерӗшӗ.

6. Сӑмахлӑх тата литература.



УСӐ КУРМАЛЛИ ТӖП ЛИТЕРАТУРА4

Библиографи кӑтартмӑшӗсем

1.Археология и этнография Чувашской АССР: Би­
блиограф. указатель /Сост. Б.В.Каховский, Е.П.Ми­
хайлов, П.П.Фокин; ЧНИИ. Чебоксары, 1986. 287 с. 
(разд. «Духовная культура»).

2.История Чувашской Республики: Библиограф, ука­
затель (1775-1990) /ЧГИГН. Чебоксары, 1996. 401 с. 
(разд. «Фольклор»).

3.Ҫулталӑк кёнеки. Календарь года /Национальная 
библиотека ЧР. Чебоксары, 1997-2003.

А. Чувашская книга до 1917 года: Ретросп. библио­
граф. указатель. 2-е изд., испр. и доп. Чебоксары, 
2001. 201 с.

5. Чувашский фольклор: Библиограф, указатель /Сост. 
П.Н. Метин; ЧНИИ. Чебоксары, 1986. 166 с.

6. Чувашское литературоведение и критика: Библио­
граф. указатель /Сост. А.Н.Тимуков; ЧГИГН. Чебокса­
ры, 1993. 464 с.

Тӗпчев ёҫӗсемпе вёренту пособийёсем

\. Аникин В. П., Круглов Ю.Г. Русское народное 
поэтическое творчество: Пособие для студ. нац. отд- 
ний пед. ин-тов. 2-е изд., дораб. Л.: Просвещение,
1987. 479 с.

2.Ашмарин Н.И. Чувашская народная словесность: 
Исследования. Автобиография, воспоминания. Письма /Сост. 
и примеч. В.Г.Родионова. Чебоксары: Изд-во Чуваш,
ун-та, 2003. 430 с.

Ъ.Далгат У.Б. Литература и фольклор. Теоре­
тические аспекты. М.: Наука, 1981. 301 с.

4 .Зуева Т.В., Кирдан Б.П. Русский фольклор: 
Учебн. для студ. высш. учеб. заведений. 4-е изд. М.: 
Флинта, Наука, 2002. 400 с.

4 Тёп литературӑна пур темӑра та усӑ курнине шута илсе, вёсене 
чи малтан ҫеҫ асӑнса хӑварнӑ.



5. Исследования по чувашскому фольклору /ЧНИИ. 
Чебоксары, 1984. 167 с.

в.Канюков В.Я. От фольклора к письменности 
(Ранняя чувашская литература и народное творчество). 
Чебоксары: Чуваш, кн. изд-во, 1971. 126 с.

1.Канюков В.Я., Одюков И.И. Классикӑлла чӑваш 
литературинчи халӑхлӑхпа фольклор ҫыхӑнӑвӗсем. 1-мӗш 
пайӗ: Фольклорта халӑх шухӑшлавӗ йӗркеленни /Чӑваш 
ун-чӗ. Шупашкар, 1973. 96 с.

8.Комиссаров Г.И. О чувашах: Исследования. Во­
споминания. Дневники, письма /Сост. и примеч. 
В.Г.Родионова; Предисл. Л.П.Куракова. Чебоксары: 
Изд-во Чуваш, ун-та, 2003. 528 с.

9.Комиссаров Г.И. Чӑваш фольклорёпе литература 
вӗрентӗвӗ //Чӑваш халӑх сӑмахлӑхӗ: Тёпчевсемпе текст- 
сем /ЧНТИ. Шупашкар, 1989. 6-45 с.

10. Сироткин М.Я. Чувашский фольклор: Очерк 
устно-поэтического народного творчества. Чебоксары: 
Чуваш, кн. изд-во, 1965. 195 с.

М.Чӑваш фольклорё /И.С.Тукташ пухса хатёрленё. 
Шупашкар: Чӑвашгосиздат, 1949. 328 с.

12. Чувашский фольклор. Специфика жанров /ЧНИИ. 
Чебоксары, 1982. 188 с.

13. Чувашское народное творчество: Сб. ст. /ЧНИИ. 
Чебоксары, 1985. 98 с.

Текстсен пуххисем

Х.Ватгисен сӑмахӗсем. Каларӑшсем. Сутмалли юмах- 
сем /Н.Р.Романов пухса хатёрленё. Шупашкар, 1960. 
360 с.; Ваттисен сӑмахёсем, каларӑшсем, сутмалли
юмахсем. Чувашские пословицы, поговорки и загадки /
Н.Р.Романов пухса хатёрленё. 2-мӗш кӑларӑм. Шупаш­
кар, 2004. 351 с.

2 .Канюков В.Я. Ача-пӑча сӑмахлӑхӗ. Шупашкар, 
1964. 234с.

3.Одюков И.И. Совет саманинчи чӑваш халӑх са- 
махлӑхӗ: Студентсене вӗренмелли кӗнеке /Чӑваш ун-чё. 
Шупашкар, 1975. 139 с.



4. Чӑваш халӑх сӑмахлӑхӗ. I т. Юмахсем. Шупаш­
кар, 1973. 439 с.

5. Чӑваш халӑх сӑмахлӑхӗ. II т. Юмахсем. Шупаш­
кар, 1976. 408 с.

6. Чӑваш халӑх сӑмахлӑхӗ. III т. Юрӑсем. Шупаш­
кар, 1978. 512 с.

7. Чӑваш халӑх сӑмахлӑхӗ. IV т. Юрӑсем. Шупаш­
кар, 1979. 480 с.

8. Чӑваш халӑх сӑмахлӑхӗ. V т. Вак жанрсем. Шу­
пашкар, 1984. 352 с.

9. Чӑваш халӑх сӑмахлӑхё. VI т. 1 пайӗ. Ача-пӑча 
сӑмахлӑхӗ. Шупашкар, 1985. 304 с.

10. Чӑваш халӑх сӑмахлӑхӗ. VI т. 2 пайӗ. Мифсемпе 
халапсем. Шупашкар, 1987. 448 с.

11. Тимофеев Г. Т. Тӑхӑръял (Сӗве тӑршшӗнчи чӑ- 
вашсем). Этнографи очеркӗсемпе халӑх сӑмахлӑхё. 
Шупашкар: Чӑваш кӗн. изд-ви, 1972. 491 с.; Вӑлак. 
Тӑхӑр ял: Этнографи тӗрленчӗкӗсем. Халӑх сӑмахлӑхӗ. 
Ҫырса пынисем. Ҫырусемпе аса илӳсем. Шупашкар: 
Чӑваш кӗн. изд-ви, 2002. 431 с.

12 .Чувашские разговоры и сказки, составленные 
Спиридоном Михайловым, переводчиком чувашского 
языка. Казань: Ун-тская типогр., 1853. 107 с.

\Ъ.Халӑх сӑмахлӑхӗ. Хрестомати /Г.Ф.Юмарт пухса 
хатёрленё. Шупашкар: Чӑваш кён. изд-ви, 2003. 415 с.

14. Чӑваш халӑх пултарулӑхӗ. Мифсем, легендӑсем, 
халапсем. Шупашкар: Чӑваш кён. изд-ви, 2004. 567 с.

15.Чӑваш халӑх пултарулӑхӗ. Халӑх эпосӗ. Шупаш­
кар: Чӑваш кӗн. изд-ви, 2004. 382 с.

1.2. Чӑваш фольклористики аталанни. Сӑмахлӑха 
тӗпчекен наука ум историйӗ, ҫӑлкуҫӗсем. Каярахри 
тапхӑрсенче чӑваш фольклорне пухса тӗпчени. Венгр, 
финн тӗпчевҫисем чӑваш халӑх сӑмахлӑхне пухни, тиш- 
керни.

Фольклора тӗпчекен ӑслӑлӑха фольклористика, 
теҫҫӗ. Пёрремёш темӑна ӑнлангарнӑ чухне «фольклор» 
термин икӗ пӗлтерёшпе ҫӳренине палӑртнӑччӗ. Наукӑра

вал ытларах халӑх пултарулӑхӗн сӑмах вӗҫҫӗн ҫӳрекен 
хайлавӗсене пӗлтерет пулсан, фольклористика пӗтӗмӗшле 
халӑх сӑмахлӑхне тӗпчекен ӑслӑх шутланать.

Тӑван халӑхӑмӑрӑн фольклористики аваллӑхиа 
ҫыхӑнни паллӑ. Чӑвашсен мӑн аслашшё-тӑхӑмӗсен сӑ- 
махлӑх тӗслӗхӗсен шутне пирён эрӑн V-VI ӗмӗрӗсенче 
ҫырса хӑварнӑ хунн-пӑлхар йӑхӗсем пӑлан е вӑкӑр чӗр 
чун-тотемсенчен пулса кайнӑ тесе ҫирёплетекен этноге- 
нетикӑлла халапсене кӗртме пулать. X ӗмӗрте вырӑс 
летопиҫӗсем пӑлхарсен тупа (клятва) сӑмахӗсене ҫырса 
хӑварнисем сыхланса юлнӑ. Араб миссионерӗ Ибн 
Фадлан хӑйӗн ӗҫӗнче Атӑлҫи пӑлхарсен ҫут ҫанталӑк 
ҫинчен калакан мифӗсене илсе кӑтартать. Тепӗр икё 
ӗмӗртен Испани ҫул ҫӳревҫи ал-Гарнати те хунн- 
пӑлхарсенчен ҫавнашкал халапсене нумай ҫырса илет, 
унсӑр пуҫне Улӑп йышши пысӑк ҫынсем ҫинчен кала­
кан текстсене илсе кӑтартать.

Чӑваш фольклористикин ҫулне-йӗрне эпир каярахпа 
пӑхса тухӑпӑр. Халӗ сирӗнпе кӑштах сӑмахлӑха тиш- 
кермелли, тӗпчемелли мелсемпе меслетсем пирки ка- 
лаҫӑпӑр.

Мӗн вӑл мел тата меслет? Мел тесе эпир тӗллеве 
пурнӑҫламалли ӑслайсене, урӑхла каласан, ӗҫӗн тӗрлӗрен 
пулӑмӗсене, унӑн тапхӑрӗсене тата тӗпчев хатӗрӗсене 
калатпӑр. Меслет вӑл -  ӑслӑлӑха тӗпчемелли ҫирӗпленсе 
тата тӗвӗленсе ҫитнё майсем.

Сӑмахлӑха вӗренмелли майсем пур чухне те пӗр 
пек пулман. Халӗ те ӑна хаклакансем (тӗпчекенсем) 
час-часах ун ҫине тӗрлӗ куҫпа пӑхса вёрентеҫҫё, 
ҫавӑниа сӑмахлӑха пахаласси пёр пек килмест.

Фольклора тӗпчемелли майсем ҫаксем:
1. Генетика меслечё -  пӗр-пӗр жанр пуҫламӑшёнчен 

ытти сӑмахлӑх тӗсӗсем те аталанма пултарнине кӑтар- 
тса пани.

2. Историлле типологи меслечӗ -  тӗрлӗ жанрсем 
вӑхӑт иртнӗ май улшӑнса пынине шута илсе тӗпчени.

3. Танлаштару меслечӗ пӗр-пӗр жанра е вёсен 
ушкӑнне тенӗр жанрпа е ушкӑнӗпе ҫывхартса, ӑнлан- 
тарса пани.



4. Структурӑллӑ типологи меслечӗ -  халӑх сӑмах- 
лӑхӗн тӗрлӗ тӗсӗсене пайӑн-пайӑн тишкерсе 
иӗрпеклӗхссм тупса палӑртни.

5. Танлаштаруллӑ исторшию-структура меслечӗ -  
ҫӳлерех асӑннӑ иккӗмӗшпе виҫҫӗмӗш тата тӑваттӑмӗш 
меслетсем.

6. Функцилле социологи меслечӗ -  сӑмахлӑхӑн ки- 
рек мӗнле тӗсӗсене те обществӑн шалти тата тулашри 
саккунӗсене шута илсе тӗпчени.

7. Контакт меслечё -  фольклорӑн пӗр-пӗр жанрне 
тишкернӗ чух сӑмах ӑстин уйрӑмлӑх паллисене (тӗл 
пулса) шута илтерекен хушма меслет (май).

8. Комплекслӑ меслет тени асӑннӑ майсене пурне 
те шута илсе пӗрле тӗпчени, сӑнласа кӑтартни.

Ҫакна та каласа хӑварни вырӑнлӑ: сӑмах вӗҫҫӗн
ҫӳрекен сӑмахлӑхӑн кун-ҫулне тӗпченин тапхӑрӗсем 
илемлё литература аталанӑвӗн тапхӑрӗсемпе тӳр килме- 
сен те пултараҫҫӗ. Сӑмахран, тӗпчевҫӗсем чӑвашсен ва­
там ӗмӗрсенчи культурине хак панӑ чух авалхи тёрӗк 
литературине, Атӑлҫи пӑлхарсен культурине (IX-XIV ӗм.) 
тата вӑтам ӗмӗрсен вӗҫӗнчи чӑваш культурине (XV-XVII ӗм.) 
ятарласа уйӑраҫҫӗ пулсан, чӑваш фольклорне кӑшт 
урӑхларах сийсене пайлатпӑр: сӗм авалхи тапхӑр -  XIV 
ӗм. пӗрремӗш ҫурри; Хусан ханлӑх тапхӑрӗнчи сӑмах- 
лӑх; Вырӑс патшалӑх тапхӑрӗнчи сӑмахлӑх т. ыт. те. 
Тӗп сӑлтавӗ — ҫав тапхӑрсене анлӑн сӑнласа тата 
ҫутатса паракан халӑх поэзийӗн тӗрлӗ тӗсӗсемпе 
жанрёсем нумай енлӗн сыхланса юлни.

Сахал мар тӗпчевҫӗ хӑй вӑхӑтӗнче чӑваш халӑх 
сӑмахлӑхӗн кун-ҫулне, аталанӑвне йӗрлеме тӑрӑшнӑ, па­
ха та калӑплӑ ӗҫсем ҫырса хӑварнӑ. Акӑ мӗн ҫырать 
1926-1927 ҫҫ. халӑх сӑмахлӑхӗн историйӗ пирки чӑваш- 
сен фольклористикине пуҫараканӗ Г.И.Комиссаров хӑйӗн 
«Чӑваш фольклорӗпе литература вӗрентӗвӗ» ятлӑ лек- 
цийӗнче. «Вырӑс халӑхӗн халаплӑхне ятарласа вӗренме 
XIX ӗмӗрён варринче тин пуҫланӑ пулсан, -  тет вӑл,- 
чӑваш халӑхӗн халаплӑхне тата каярах вӗренме 
пуҫланӑ пулмалла. Чӑнах та, чӑваш халаплӑхне вӗренес 
ӗҫ халиччен те пулса ҫитмен. Вӗренсе тёпчеме мар -



эпир халӑх халаплӑхне пухас ӗҫе те туса 
пӗтерейместпӗр, ҫителёклӗ таран туса пыраймастпӑр.

Ҫапах та чӑваш халаплӑхне вӗренес ӗҫӗн историйё 
пур. Пирӗн ҫав историпе паллашмалла.

Чӑваш халаплӑхне вӗреннӗ ҫӗрте тӗрлӗ хумсем, 
юхӑмсем, шкулсем пулма пултарайман. Анчах ҫав ӗҫе 
тӑвакансем хушшинче хӑшсем ҫул кӑтартса параканни- 
сем, хӑшсем вӗсем кӑтартнӑ ӗҫе вырӑна кӗртекеннисем 
пулнӑ. Ёҫлекеннисем пурри-ҫуккине курса тата ёҫлеме 
май пулни-пулманнине курса чӑваш халаплӑхне пухас- 
вӗренес ӗҫ хӑш вӑхӑтра хӑватланарах пырса, хӑш вӑ- 
хӑтра начарланарах пырса хальхи вӑхӑта ҫитнӗ. Вӑл 
ӗҫе хронологи майӗпе пӑхса тухсан лайӑх курӑнать»5.

Ҫак ыйтӑва хуравличчен тӑван халӑхӑмӑрӑн исто- 
рине кӗскен йӗрлесе тухни вырӑнлӑ.

Чӑвашсем тӗрӗк чӗлхиллӗ халӑх ушкӑнне кӗреҫҫӗ. 
Тёрлӗ ученӑйсем вёсен мӑн аслашшӗсен -  пӑлхар- 
сӑварсен -  мӗн авалах ҫӗр ӗҫ культури, выльӑх-чӗрлӗх 
ӗрчетесси, архитектурипе гидротехники, суту-илӗвӗ, ли- 
тературипе тӗрлӗ ӳнерӗсем ҫав тери ҫӳллӗ шайра тани­
не асӑнаҫҫӗ; хӑйсен ҫырулӑхӗпе -  малтан руна, каярах- 
па араб ҫырӑвӗпе усӑ курнине, тӗрлӗрен кӗнекесем 
ҫырса хӑварнине палӑртаҫҫӗ. Шел пулин те, халӑх кун- 
ҫулӗнчи инкек-синкексем (тутар-монгол пусмӑрӗ, вӑйпах 
православи тӗнне йышӑнтарни, ӑна пула чӑвашсем тӗрлӗ 
ушкӑнсем ҫине пайланни, т. ьгг. те) пӑлхар-чӑвашсен 
авалхи ҫыру культурине сӳнме пулӑшать, кайран 
пуҫӗпех манӑҫа кӑларттарать.

Ҫапах та паян чӑвашсем хӑйсен илемлӗ культурине 
сӑмах вӗҫҫӗн упранса юлнӑ хайлавӗсемпе йӑли-йӗркине, 
ҫи-пуҫпа эреш-тӗррине, ытти ӑс-хакӑлпа пурлӑх еткерне 
тишкернӗ май асӑрхаҫҫӗ. Хамӑрӑн пуян та иксӗлми 
ҫӑлкуҫпе — ҫӗр пин юрӑпа, ҫӗр пин сӑмахпа, ҫёр пин 
тӗрӗпе мухтанатпӑр та, мӑнаҫланатпӑр та.

5 Комиссаров Г.И. Чӑваш  фольклорёпе литература вӗрентёвӗ //Чӑ- 
ваш халӑх сӑмахлӑхӗ: Тёпчевсемпе текстсем /Ч Н ТИ . Ш упашкар,
1989. 11 с.



Тӗпчевҫӗсем чӑвашсен вӑтам ӗмӗрсенчи культурине 
тишкернӗ май авалхи тӗрӗк ҫыруллӑ сӑмахлӑхне асӑн- 
масӑр иртме ҫук, теҫҫӗ: ӑна сӑнани пире вӑтам
ӗмёрсенчи культурӑн чи авалхи сийӗсене, унӑн уйрӑм- 
лӑхӗсемпе пӗрпеклӗхӗсене асӑрхама пулӑшать, тен, 
ҫавӑнпах, тёрёк литератури пӗтӗм тёрӗк халӑхӗсен пу-
янлӑхӗ шутланать6.

Асӑннӑ сӑмахлӑх палӑкӗсен шутне Орхон шывӗ 
ҫумӗнче тата Енисей шывӗн айлӑмӗнче тупнӑ руна 
ҫырӑвӗн тексчёсем кӗреҫҫӗ. Пӗрремӗшӗсен шутне -  Кӳл
гекӗн ҫар пуҫӗ ячӗпе лартнӑ Пӗчӗк тата Пысӑк чул 
юпа ҫырӑвӗсене, Пӗлке каган ячӗпе лартнӑ чул юпа 
тексчӗсене, Тоньюкук ячӗпе лартнӑ юпа тексчӗсене тата
Онгин ҫырӑвне, иккӗмӗшне Уюк Туран чул юпа тек-
стне т. ыт. те кӗртмелле.

Ҫак палӑксем Тӗп, Вӑта Ази тата Кӑнтӑр Ҫӗпӗр 
тӑрӑхӗсенче VI ӗм. вӑй илнӗ Тӗрӗк каганатӗнчи паллӑ 
ҫынсен вил тӑприйӗсем ҫине ҫырса хӑварнӑ текстсем. 
Вӗсене жанр тӗлӗшёнчен эпосла поэма теме те пулать. 
Кунта малти вырӑнта тӗрӗк каганлӑхӗнчи паллӑ ҫынсен 
пурнӑҫё пулни ҫеҫ мар, ҫав тапхӑрти истори сӗмлӗхӗ
те, хайлавсен геройӗсене идеал туса кӑтартни те, вёсен 
шӑпине тёрӗк халӑхӗн кун-ҫулӗпе танлаштарни те ку 
шухӑшах ҫирӗплетеҫҫё. Текстсен ҫемӗ йӗркеленӗвӗ чӑ- 
вашсен калуллӑ поэзийӗн сӑмахӗсене аса илтерет; кунта 
аллитераци сисӗмӗ вӑйлӑ; геройсен ҫапӑҫури шӑпийӗ 
нумай чухне ӑна пулӑшса пыракан утран килет т. ыт. 
те.

Палӑртнӑ тапхӑра VIII-IX ӗм. ҫырнӑ «Шӑпа
кӗнекине» (Книга гаданий) те кӗртме пулать. 
Тӗпчевҫӗсем палӑртнӑ тӑрӑх, ҫак кӗнеке китай
тексчӗсене ҫывӑх имӗш. Вӗсене пурӗ 4 пысӑк ушкӑна
пӗрлешгерме май пур:

1) ҫын тата чӗр чун пурнӑҫне реализмла ӳкерсе 
кӑтартни;

6 Революцичченхи чӑваш лигератури (XX ӗмӗрччен). Ш упашкар: 
Чӑваш кён. изд-ви, 1989. 5 с.



2) миф тата юмах сюжечёсем;
3) ҫут ҫанталӑк ӳкерчӗкӗсем;
4) вӗрентсе каланисем.
Иккӗмӗш ушкӑнра тотем-чӗр чунсем ҫинчен калани 

пысӑк пӗлтерӗшлӗ: унти героя кайӑк хур (акӑш, хур
кайӑк) пулӑшать. Аса илӗр: чӑваш фольклорӗнче те ку 
сӑнар-тотем нумай жанрсенче тӗл пулать, вӑл ялан ырӑ 
пӗлтерӗшлӗ.

IX-X ӗмӗрсенчи Атӑлҫи пӑлхарсем ҫинчен асӑннӑ 
ӑсчахсем хушшинче арабсен историк-географӗсене Ибн 
Даста тата Масуди ячӗсене аса илни вырӑнлӑ. 
Пӗрремӗшӗ -  Иран ҫынни, унӑн тулли ячӗ Абу-аль- 
Ахмед ибн Омар (Ибн Даста). Паянхи кун вӑл ҫырнӑ 
«Книга драгоценных ожерелий» ӗҫён 7-мӗш томӗ ҫеҫ 
сыхланса юлнӑ. Ҫак кӗнекере историк пӑлхарсене «ҫӗр 
ӗҫченӗсем» тесе палӑртать.

Тепӗр авторё -  аль-Масуди Абу-аль-Хасан, Али 
ибн аль-Хусейн (IX ӗм. вӗҫӗ -  956 е 957) -  араб ис- 
торикӗ тата ҫул ҫӳревҫи. 915-945 ҫҫ. тёрлё ҫӗр- 
шывсенче пулса курнӑскер, унти халӑхсен йӑли- 
йӗркисене ҫырса хӑварнӑ. Вӑл шутра пӑлхарсем ҫинчен 
калани те пур. Унӑн 20 ытла ӗҫё сыхланса юлнӑ.

X ӗм. тӗрӗк чӗлхиллӗ халӑхсен тӳре-шарисем ислам 
тӗнне йышӑнма пикенеҫҫӗ, ҫавна пула Атӑлҫи пӑл- 
харӗсем патне тӑтӑшах араб миссионерёсем килсе 
ҫӳрени паллӑ. Вӗсенчен пӗри — Ибн Фадлан (Ахмед 
ибн Фадлан) -  921-922 ҫҫ. Багдад халифӗ Муктадир 
Атӑлҫи Пӑлхар ҫӗр-шывне янӑ элчёлӗх ҫыравҫи. Вӑл 
чӑваш несӗлӗсен -  пӑлхар-сӑварсен йӑли-йёркине, ӗҫне- 
хӗлне, пурнӑҫӗн тӗрлӗ енӗсене ҫырса хӑварни паянхи 
кун та паха летопиҫ шутланать. Сӑмахлӑх енчен илсен, 
кунта пӑлхарсен мифологилле курӑмё-ӑнланӑвӗсем, 
юмахӗсемпе халапӗсем ҫинчен ҫырни пур.

IX ӗм. иккӗмӗш ҫурринче ҫырӑннӑ тепӗр иаллӑ ӗҫ -  
Кашгар ҫышшн Юсуф Баласагунин (1021 ҫ. тӗлӗ-?) «Хӑт- 
лӑ пӗлӳ» (Кутадгу билиг) дидактикӑлла поэми. Ӑна 
сӑвӑ формипе ҫырнӑ, калаҫу евӗр хатёрленё. Поэма 
илемлӗх мелёсемпе палӑрса тӑрать: танлаштарусемпе



эпитетсем, аллегорисемпе метафорӑсем, ӑса вӗрентекен 
сӑмахсемпе кӗске каларӑшсем.

Чӑваш фольклористикин ум историне тӗпченӗ май 
халӑхӑмӑрӑн тутар-монгол пусмӑрӗнче пурӑннӑ самант- 
сене аса илни те вырӑнлӑ. Халӑх ӑсӗнче ытларах мӗн 
асра юлать-ши? Паллах, чи йывӑр та тертлӗ, хӗн-хурлӑ 
вӑхӑтӑн самана палли, унпа ҫыхӑннӑ пуласлӑх шӑпийӗ, 
малашлӑхӗ... Тен, ҫавӑнпах пулӗ тутар-монгол тапхӑрӗпе 
ҫыхӑннӑ сӑмахлӑх чӑваш ӑс-гӑн культуринче ҫав тери 
нумай. Ун ҫинчен В.Д.Димитриевпа И.И.Одюков 
кӗнекисенче вуласа пӗлме пулать. XI-XII ӗм. пӑлхар 
культури тата ҫӳллӗрех шая хӑпарать: вёсен хӑйсен ис- 
тори шкулё йӗркеленет, перссемпе араб культурин 
витӗмӗпе пӑлхарсен науки, культури, унерёсем тата ан- 
лӑрах ҫул ҫине тухаҫҫӗ.

XIII ӗм. пӗрремӗш ҫурринче тутар-монголсем пӑлхар- 
сем ҫине тапӑнаҫҫӗ. Пӑлхар патшалӑхне ҫӗнсе илни 
пӑлхар-чӑвашсене тӑшман пусмӑрне кӗртсе ӳкерет. Ҫак 
пусмӑр XV ӗмӗрён пӗрремӗш ҫурриченех Хусан хан- 
лӑхне туса хуричченех, тӑсӑлать.

Асӑннӑ событисем историлле сӑмахлӑх жанрӗсенче 
нумай сӑнарланнӑ: «Шурӑ Атӑл хӗрне ҫитиччен» юрӑ, 
«Пӑлхар халӑхне тутарсем ҫӗнтерни», «Уксак Тимӗр 
Пӳлере ҫунтарни» халапсем т. ыт. те.

Малалла Хусан ханлӑхӗн тапхӑрӗнчи сӑмахлӑха 
тӗпчемелли ҫӑлкуҫсем ҫинче чарӑнӑпӑр.

Тӗпчевҫёсем ҫакна палӑртаҫҫё: XV-XVII ём. чӑваш 
культуринче йӑла-йӗркесемпе унта каланӑ сӑмах- 
такмаксем, юрӑсем, халӑхӑн мифологийӗ, вёрӳ-суру 
чӗлхисем т. ыт. те аталанаҫҫӗ7. Апла пулсан, асӑннӑ 
тапхӑрсенче чӑваш халӑх сӑмахлӑхӗн пур жанрӗсем те 
йӗркеленсе ҫитнӗ теме сӑлтавӗ пур.

Хусан ханлӑхӗн тапхӑрӗнчи сӑмахлӑха икӗ пысӑк 
ҫӑлкуҫ витӗм парать:

1) асӑннӑ вӑхӑтра ҫуралса тата ҫирӗпленсе, паянхи 
куна ҫитнӗ чӑваш халӑх пултарулӑхӗн тӗсӗсем;

7 Ҫавӑнтах. 39-48 с.



2) ҫак тапхӑрта хайланнӑ ҫыруллӑ сӑмахлӑх 
ҫӑлкуҫӗсем.

Пӗрремӗш ушкӑн ҫинчен калаҫнӑ чух эсир лекци 
пуҫламӑшӗнче кӑтартнӑ литературӑна вуласа паллашӑр.

Иккӗмӗш ушкӑна ҫак ҫынсем ҫырнӑ ёҫсене 
кӗртетпӗр:

Герберштейн Зигмунд (Сигизмунд фон Хербер- 
штейн, 1486-1566) -  нимӗҫ баронӗ, дипломачӗ; Мускав- 
ра 1517, 1526 ҫулсенче пулнӑ, вӑл вӑхӑтри вырӑссен
патшипе -  III Василипе тӗл пулса калаҫнӑ, политикӑри 
тӗрлӗ ыйтусене сӳтсе явнӑ ҫӗре хутшӑннӑ. Унсӑр пуҫне
3. Герберштейн Раҫҫей патшалӑхӗпе халӑхӗсем ҫинчен, 
вёсен йӑли-йӗркийӗ, тӗнӗ, историйӗ пирки «Заметки о 
Московитских делах» кӗнеке ҫырса хӑварать. Унта Ху­
сан ханлӑхӗ тата чӑвашсем ҫинчен каланӑ сыпӑксем 
интереслӗ. Пӗрремӗш хут 1549 ҫ. Венӑра пичетленнӗ, 
вырӑсла -  1748 ҫ., кӗскетнӗ варианчё 2001 ҫ. «Хресто­
матия по культуре Чувашско-го края: дореволюционный 
период» кёнекере ҫапӑнса тухнӑ.

Тепёр паха ҫӑлкуҫ -  XVI ём. пурӑннӑ вырӑс пат- 
шалӑхӗн вӑрҫӑпа политика деятелӗ, публицист-ҫыравҫи 
Курбский Андрей Михайлович (1528-1583) кнеҫ. Вӑл IV 
Иван патшана ҫав тери ҫывӑх тӑнӑ, ҫар пуҫё пулнӑ 
май, Хусанпа ҫапӑҫнӑ вӑрҫӑсене пӗрре ҫеҫ мар хутшӑн- 
нӑ (1545-1552, 1553-1557), каярахпа хӑйӗн аса
илӗвӗсенче, уйрӑмах 1573 ҫ. хайланӑ «История о ве­
ликом князе Московском» памфлетӗнче вӗсем ҫинчен 
тӗплён ҫырса кӑтартать. Чӑвашсем ҫинчен темиҫе вы- 
рӑнта та асӑннӑ. Автор вӗсене «язычниксем», тет, 
чӗлхийӗ «хӑйне майлӑ», тесе палӑртать. Пӗрремӗш хут 
1843 ҫ. пичетленнӗ.

Истори ҫӑлкуҫӗсенчен ҫакӑ паллӑ: XVI ӗмӗрӗн
пӗрремӗш ҫурринче -  чӑвашсем Хусан ханлӑхӗнче пу- 
рӑннӑ вӑхӑт пирён мӑн асаттесен пурнӑҫӗ ҫӑмӑл 
пулман. Ёлӗк Ылтӑн Уртана пӑхӑннӑ чӑвашсем, кая­
рахпа Хусан ханӗсемпе вёсен тӑрӑнӗсене, нӳкерӗсене 
хырҫӑ-марҫӑ тӳлесе тӑраҫҫӗ.

Ҫак пусмӑртан хӑтӑлас туртӑм чӑвашсем хушшинче 
те мал ӗмӗтлӗ ҫынсене тупса палӑртать, юнашарах пу-



рӑнакан вӑйлӑ ҫарлӑ та тӗреклӗ патшалӑхлӑ вырӑссен 
ёмпӗвӗсемпе килӗшӳ тума хистег. Ҫапла майпа 1551 ҫ. 
чӑвашсем Мускава элчӗ яраҫҫӗ, хӑйсен ирӗкӗпе вырӑс- 
семпе пӗрлешме килӗшнине пӗлтереҫҫӗ. Ку тапхӑрта 
вырӑс патшалӑхӗ хӑйӗн ҫумне нумай ҫӗрсене 
пӗрлештернӗ. 1552 ҫ. Хусан ханлӑхӗ IV Иван (Хаяр 
Иван) ҫӗнтернипе пӗтсе ларать. Атӑл тӑрӑхӗнчи халӑх- 
сен ҫак вӑхӑтран ҫӗнӗ социаллӑ-историллӗ аталанӑвӗ 
пуҫланать. Тёпчевҫӗсем калашле, «XVI-XVI1 ӗмӗрсенче 
чӑваш обществин пуласлӑхӗ, унӑн прогресс ҫулӗпе утас 
шанчӑкё пурри курӑнса каять. Хусан ханлӑхӗн пус- 
мӑрӗнчен хӑтӑлни чӑваш обществине Раҫҫей экономикин 
юхӑмне кёрсе кайма, ҫавна май аталаннӑ феодализм 
саккунӗсене пӑхӑнма хистет. Чӑваш хресченёсем социал- 
лӑ кӗрешӗве стихийӑллӑ формӑпа хутшӑнма пуҫлани те 
ҫав сӑлтавсенченех килнӗ»8.

Чӑваш халӑх культурин тата тепӗр пысӑк енне па- 
лӑртса хӑварни аван: XV ӗм. иккӗмӗш ҫурринчен
пуҫласа XVIII ӗм. пуҫламӑшӗчченхи тапхӑра тӗпчевҫӗсем 
чӑваш этносӗн чӑмӑртану вӑхӑчӗ, теҫҫӗ. Урӑхла кала­
сан, ҫак ҫулсенче чӑваш ҫынни хӑйӗн харкам ӑнне 
аталантарса (самосознание) этнос (ҫынсен ушкӑнӗ) 
картне лартма пултарнӑ. Ку вӑл пысӑк ҫитӗнӳ тунине
пӗлтерет.

XV1-XVII ӗм. чӑвашсем ҫинчен ҫырса хӑварнӑ 
ҫыруллӑ сӑмахлӑх тексчӗсен шутне Олеарий Э.А., Вит- 
сен Н.-К., Лызлов А.И. хайлавӗсене кӗртмелле.

Олеарий Элыплегер Адам (1603-1671) -  нимӗҫ ҫул 
ҫӳревҫи, математикӗ; 1633-1639 ҫҫ. тёпчев ҫул ҫӳревӗнче 
пулнӑ: Раҫҫей патшалӑхӗ, унти халӑхсем пирки «Под­
робное описание путешествия голштинского посольства 
в Московию и Персию в 1633, 1636 и 1639 годах»
кӗнеке ҫырать. Ӑна 1647 ҫ. нимӗҫле пичетлег, вырӑсла
чи анлӑ куҫарӑвӗ 1870 ҫ. тухнӑ.

Витсен Н.-К. (1641-1717) -  Амстердам хулин бур- 
гомистрӗ; 1664 ҫ. Голланди ҫӗр-шывӗн элчӗлӗхӗпе Мус­
кава ҫитнӗ, унта ҫулталӑк иурӑнса Атӑл тӑрӑхӗнчи та-

8 Ҫавӑнтах. 49 с.



та Ҫӗпӗрти халӑхсем ҫинчен, вёсен чӗлхе уйрӑмлӑхӗсене 
1692 ҫ. пичетленнӗ «Северная и Восточная Татария» 
аса илӗвӗнче ҫырса кӑтартать.

Лызлов Андрей Иванович (паллӑ мар-1696 хыҫҫӑн) -  
вырӑс историке, куҫаруҫи. Хӑй вӑхӑтёнче Крым (1687, 
1689) тата Азов (1695-1696) вӑрҫисене хуппӑннӑ; 1692 ҫ. 
«Скифская история» историлле ӗҫне ҫырса пӗтерет, пи- 
четлет. Кӗнекери тӗп шухӑш ҫапларах: вырӑссем ытти 
халӑхсемпе пӗрле тутар-монгол тата турккӑсен пусмӑрне 
ҫӗнтерни пысӑк пӗлтерӗшлӗ, курӑмлӑ. Автор ҫавӑн 
пекех кӗрешӗве хутшӑннӑ халӑхсен пурнӑҫне, ӗҫне-хӗлне, 
йӑлисене асӑнать, чӑвашсем Хусана илме пулӑшнине 
палӑртса хӑварать.

Чӑваш халӑхён ӑс-хакӑл культурине тӗпчесси XVIII 
ём. пуҫланать, тесен те йӑнӑш пулмӗ. Кунта ытларах 
ют ҫӗр-шыв тата вырӑс историк-этнографсен ячӗсене 
асӑнмалла, мӗншӗн тесен чӑваш халӑх сӑмахлӑхӗн 
тӗслӗхӗсене вёсем чи малтан ҫырса илни паллӑ. Ҫакна 
асӑрхаттармалла: вӗренӳ пособинче ку таранччен пӑхса 
тухнӑ авторсем сӑмахлӑха ытларах этнографи витӗмӗпе 
тӗпчеҫҫӗ, вёсен илемлӗх мелӗсене палӑртмаҫҫӗ-ха.

XVII ӗм. вӗҫӗпе XVIII ӗм. пуҫламӑшӗнче вырӑс пат- 
шалӑхӗ православи чиркӗвне те, пӗчӗк йышши халӑхсе- 
не те хӑйне пӑхӑнтарса ҫитерет, пур влаҫа та пӗр алла 
илет. Паллах, ку пӗр енчен прогрессивлӑ юхӑм шут- 
ланнӑ: вак халӑхсене ӗлӗкхи тӗн йӑли-йӗркисене пӑра- 
хӑҫлаттарса официаллӑ православи тӗнне йышӑнтарни 
майӗпен-майӗпен вёсен хушшинче чиркӳсем уҫтарассине, 
чиркӳсенче хӑйсен чӗлхипе кӗлӗсене калаттарассине хӑ- 
вӑртлатнӑ. Ҫакӑ вырӑс мар халӑхсен хушшинче вулама- 
ҫырма пӗлекен, тарӑн шухӑшлавлӑ тата тавра курӑмлӑ 
ҫынсене хатӗрлеме хистенё. Ятарласа шкулсем уҫмалли, 
вӗсенче ҫак халӑхсен тӑван чӗлхине вӗрентмелли курӑн- 
са каять. Тӗне ҫирӗплетес пулсан ирӗксӗрех кӗнекесем 
куҫарма, хутла вёрентес ӗҫе патша тӳре-шарисен те 
явӑҫма, хастаррӑн хутшӑнма тивнё.

Тепӗр енчен, ҫак православи тӗнне ирӗксӗрлетсе 
йышӑнтарни чӑвашсене хӑйсен ӗмӗртенхи йӑли-йёркине, 
тӗнне пӑрахӑҫлама, манма хистет. Ҫапла майпа халӑхӑн



ӑс-хакӑл пурлӑхё тӗпрен илсен сӑмах вӗҫҫӗн ҫӳрекен 
сӑмахлӑхӗнче упранса юлать.

XVH ӗм. 40-мӗш ҫулӗсенче чӑваш этносӗн харкам 
ӑнӗ лайӑх еннелле улшӑнать. Ӑна пула чӑваш ҫӗнӗ вӑ- 
хӑт тапхӑрне кёме, унта пурӑнма хатӗрленсе ҫитет. Ҫак 
тапхӑрта чӑвашсем ытларах кӗнеке-шкул енне туртӑнни 
сисӗнет. XVIII ӗм. чӑвашсем ҫинчен ҫырнӑ ӗҫсем нумай. 
Тӗпчевсенче халӑх сӑмахлӑхён тёрлё тӗсӗсем, пӗчӗкрех 
тексчёсем пичетленеҫҫӗ т. ыт. те. Камсем-ха вӗсем чӑ- 
ваш фольклористикин никӗсне хываканӗсем?

Малтан Сграленберг Филипп Йохан Табберг (1676-1747) -  
швед капитанне аса илмелле; Полтава патӗнчи 
ҫапӑҫура тыткӑна лекнӗскер, 1711-1726 ҫҫ. Тобольск 
хулинче ссылкӑра пулнӑ. Вунӑ ҫул ытла Ф.Страленберг 
Ҫӗпӗрти тата урӑх вырӑнсенчи халӑхсен чӗлхипе исто- 
рине, этнографине тӗпчет. Тӑван ҫӗр-шывне таврӑнсан, 
вӑл 1730 ҫ. нимӗҫле «Северная и Восточная части Ев­
ропы и Азии...» ятлӑ кӗнеке пичетлет, вырӑсла ӑна 
1738 ҫ. куҫарнӑ. Ҫак тӗпчеве пурӗ 28 чӑваш сӑмахне 
кӗртнӗ. Унсӑр пуҫне чӑвашсен тӗнӗ, киремечӗсем ҫинчен 
асӑнни пур; вӗсем тӳпери хӗвеле, уйӑха, ҫӑлтӑрсене пуҫ 
ҫапнине палӑртса хӑварнӑ.

1733-1743 ҫҫ. Раҫҫей академийӗ Ҫӗпӗр тӑрӑхне пы- 
сӑк экспедици кӑларса яразъ. Унта хутшӑннӑ ученӑйсем -  
И.Г.Гмелинпа Г.Ф.Миллер чӑвашсене тӗпчени паллӑ.

Гмелин Иоганн Георг (1709-1755) -  нимӗҫ ученӑй- 
натуралисчӗ; 1727-1747 ҫҫ. Раҫҫейре пурӑннӑ, Германине 
каялла пурӑнма куҫсан, 1751-1752 ҫҫ. «Путешествие по 
Сибири» 4 томлӑ пысӑк кӗнеке нимӗҫле пичетлет. 
Асӑннӑ тӗпчевре чӑвашсен тӗнне, чӳк йӑли-йӗркисене 
ҫырса кӑтартнӑ, халӑх мӗнле пурӑннине, унӑн пурлӑхпа 
ӑс-тӑн культурине те кӗскен палӑртнӑ автор.

Миллер Герард Фридрих (Федор Иванович, 1705-1783) -  
вырӑс историкӗ, Раҫҫее 1725 ҫ. куҫса килнӗскер, ятар- 
ласа вырӑс чӗлхине вӗренет, Питёрти Наука акаде- 
мийёнче профессор пулса ӗҫлет. Ҫӗпӗр экспедицийӗн 
ертӳҫи пулнӑ май, ҫав тӑрӑхри 20 ытла хула архивӗнче 
вёсен историйӗпе, унта пурӑнакан халӑхсен йӑли- 
йӗркипе, чӗлхипе, тӗнӗ-ӗненӗвӗсемпе ҫыхӑннӑ нумай до-



кумент пуҫтарать. Сӑмахран, Г.Ф.Миллер хатёрленё 
«Описание живущих в Казанской губернии языческих 
народов, яко-то: черемис, чуваш и вотяков, с показа­
нием их жительства, политического учреждения, телес­
ных и душевных дарований, какое платье носят, от 
чего и чем питаются, о их торгах и промыслах, ка­
ким языком говорят, о художествах и науках, о есте­
ственном и вымышленном их языческом законе, також 
о всех употребительных у них обрядах, нравах и обы­
чаях; с приложением многочисленных слов на семи 
разных языках, как-то: на казанско-татарском, черемис­
ском, чувашском, вотяцком, мордовском, пермском и 
зырянском, и приобщенным переводом Господней мо­
литвы «Отче наш» на черемисском и чувашском язы­
ках, сочиненные Герардом Фридрихом Миллером, Им­
ператорской Академии Наук профессором, по возвра­
щении его в 1743 г. из Камчатской экспедиции» кёнеки 
чи малтан кёскен 1753 ҫ., тулли варианчӗ -  ҫак ятпа -  
1791 ҫ. пичетленнё. Кун-та автор чӑвашсен авалхи 
тӗнӗ-ӗненӗвӗсем, мифологийӗ пирки сӑмах хускатнӑ. Ун 
шухӑшӗпе, вёсен Тура, Шуйттан тата уйрӑм вырӑнсене 
сыхлакан пёчёк ыр-усалёсем (божки) пур. Ҫак кёнекере 
«Словарь на татарском, черемисском, чувашском, во­
тяцком, мордовском, пермском и зырянском языках, с 
российским переводом» сӑмахсар пурри паха.

XVIII ём. пӗрремӗш ҫурринче пичетленнё ӗҫсенчен 
тата икӗ ҫӑлкуҫа палӑртмалла. Вӗсем — чӑвашсем 
ҫинчен ҫырса кӑтартнӑ 2 документӑн тата 2 словарӗн 
куҫарӑвӗсем. Пӗрремӗшне -  «Выпись из заполненной 
Симбирской провинциальной канцелярией в 1737-1738 
годах анкеты В.Н.Татищева» тата «Извлечение из 
дневника Товия Кёнигсфельда, участника путешествия 
астронома академика Н.И.Делиля в Березов в 1740 го­
ду», теприне «Русско-татаро-чувашско-мордовский сло­
варь», «Русско-чувашско-марийско-мордовский словарь» 
ӗҫсем кӗреҫҫӗ. Асӑннӑ хайлавсенче 197 ыйту-хурав: чӑ- 
вашсен ҫӗр культне, кӗллисемпе чӳкӗсене, киремете 
пуҫҫапнине ҫырса кӑтартнӑ, халӑх мифологийӗнчи ыр- 
усалӗсемпе хӑвачӗсене -  Туррине, ҫуратас туррине, ан-



гелне, шуйттанне, вӗри ҫӗленне -  хак панӑ. 
Т.Кёнигсфельд хӑйӗн ал ҫырӑвӗнче чӑвашсен киремечёпе 
тӗплӗн паллаштарать, вӗсем хӑйсен мӗн авалхи турри- 
сене пуҫ ҫапса пурӑннине палӑртать.

Ҫӳлерех илсе кӑтартнӑ словарьсеыче Турӑ, пирӗшти, 
шуйтан, эсрел, аслӑ турӑ, пӳлёхҫё, ҫуратан турӑ, мӑн 
турӑ, ҫутӑ ҫанталӑк, тамӑк ячӗсене асӑннӑ. Ҫапла вара, 
чӑвашсен мифологийёнчи ыр-усалсен хӑйсен тытӑмӗпе 
йёркеленӗвӗ пуррине асӑннӑ тапхӑртах асӑрханине ку- 
ратпӑр.

Чӑвашсен социаллӑ пурнӑҫӗпе этнографийӗн хӑй 
евӗрлӗхне, обществӑри хутшӑнӑвӗсене сӑнласси XVIII ӗм. 
иккӗмӗш ҫурринче тата вӑйланать. Сӑлтавӗсем пирки 
эпир маларах калаҫнӑччӗ.

Ҫак пархатарлӑ ӗҫре Питӗрти Наука академийӗн 
тӳпийӗ пысӑк. Вӑл пуҫарнипе 1768-1773 ҫҫ. Раҫҫей 
патшалӑхӗн Европӑри пайне тӗпчемешкён ученӑйсен пы- 
сӑк ушкӑнне явӑҫтараҫҫӗ. Атӑл тӑрӑхӗнче И.Г. Георги, 
И.И.Лепехин, П.И.Рычков, Н.П.Рычков, П.С.Паллас та­
та ыттисем пулса чӑваш халӑхӗ пирки паха материал- 
сем пухнӑ, ҫырса хӑварнӑ.

Кӗскен ҫӳлерехри авторсен паллӑрах ёҫӗсемпе пал- 
лашар.

Георги Иван Иванович (Иоганн Готлиб, 1729-1802) -  
вырӑс ҫул ҫӳревҫи, этнографӗ, натуралисчӗ; Раҫҫейӑн 
Кӑнтӑр-Хӗвелтухӑҫӗнче, Уралпа Атӑл, Байкал тӑ- 
рӑхӗсенче мӗн курни-илтнисене «Описание всех оби­
тающих в Российском государстве народов, их житей­
ских обрядов, обыкновений, одежд, жилищ, упражне­
ний, забав, вероисповеданий и других достопримеча­
тельностей» кӗнекинче ҫырса кӑтартать; нимӗҫле 1776-1780 ҫҫ., 
вырӑсла куҫарӑвӗ 1776-1777 ҫҫ. пичетленнё. Чи паллӑ уй- 
рӑмлӑхӗ: ученӑй пӗрремӗш хут хӑйӗн ӗҫӗнче чӑвашсен 
туррисене ырӑ тата усал сӑнарсем ҫине пайлать; 
пӗрремӗшсен шутне вӑл 8 хӑвата кӗртет, усаллисем 
патне Шуйттанпа Упӑтене те хушать.

Лепехин Иван Иванович (1740-1802) -  вырӑс ҫул 
ҫӳревҫи, ботаникӗ, медицина тухтӑрӗ; Раҫҫейри тӗрлӗ 
халӑхсен йӑли-йӗркине тӗпченё: Атӑлпа Урал тата



Ҫурҫӗр районӗсенче пӗрре ҫеҫ мар пулнӑ, хӑйӗн «Днев­
ные записки путешествия доктора и Академии наук 
адъюнкта Ивана Лепехина по разным провинциям Рос­
сийского Государства...» ӗҫӗнче ирҫесене, чӑвашсене та­
га тутарсене ятарлӑ пайра тёпченё. Ку 4 пайлӑ тёпчев 
1771-1805 ҫҫ. кун ҫути курнӑ, 2-мёш пайӗнче чӑвашсен 
ача ҫуралнипе ят хунине, туй тата ҫын вилниие 
ҫыхӑннӑ йӑли-йӗркисемпе сӑмахлӑхне, тӗн ӗненӗвӗсемпе 
чӳкӗсене, киреметне асӑннӑ.

Рычков Петр Иванович (1712-1777) вырӑс исто- 
рикӗ, географӗ, экономисчӗ, натуралисчӗ; Оренбург ху- 
линче нумай ҫул ӗҫленӗскер, вӑл хӑй пурӑннӑ вырӑна 
ҫеҫ мар, Хусанпа Аҫтӑрхан кӗпёрнисен историне те 
аван пӗлнё. Ҫакӑ ӑсчах хатёрленё «Топография орен­
бургская, го есть обстоятельное описание Оренбургской 
губернии» кӗнекинче уйрӑмах паллӑ; чӑваш уявёсем ҫеҫ 
мар, ялпа хула хуҫалӑхӗсене епле аталантарас ыйтусем 
те интереслентереҫҫӗ тӗпчевҫӗне.

Рычков Николай Петрович (1748-1784) -  вырӑс ҫар 
ҫынни, историкё, натуралисчё. Рычков П.И. ывӑлӗ; 
ашшӗпе пӗрле пухнӑ материалсене 1770-1772 ҫҫ. «Жур­
нал, или Дневные записки путешествия капитана Рыч­
кова по разным провинциям Российского государства, 
1769-1770 году» ятпа пичетлесе кӑларать, вырӑс этно- 
графийӗпе истори ӑслӑлӑхӗсене тата ҫӳлерех ҫӗклет. 
Унӑн ӗҫ пахалӑхё: чӑвашсене пӑлхарсен историйӗпе
ҫыхӑнтарни. Кӗнекере ҫак ыйтусене хускатнӑ: Атӑл,
Урал, Хусан, Оренбург кӗпӗрнисен кӗске историйӗ, 
вёсен вырнаҫӑвӗпе архитектури, халӑх йышё, промыш- 
ленноҫӗ, ал ӗҫӗ, ял хуҫалӑхӗ, шыв-шурё, тӑвӗсем, ҫӗр 
айӗнчи пуянлӑхӗ, вӗсене кӑларса усӑ курасси, ӑс- 
хакӑлӗпе кӑмӑл-туйӑмӗ, йӑли-йӗрки, гӗнӗ, искусстви.

Паллас Петр Симон (1741-1811) -  нимӗҫ географӗ, 
ҫул ҫӳревҫи, Питёрти Наука академийӗн членӗ; 1768- 
1774 ҫҫ. Раҫҫейӑн Кӑнтӑр-Хӗвелтухӑҫ районёсене, Урал- 
па Ҫӗпёр тӑрӑхӗсене тӗпчекен экспедиции пуҫлӑхӗ. Кая- 
рахпа (1793-1794 ҫҫ.) тепӗр хут Атӑлҫи тӑрӑхӗнче, 
Ҫурҫӗр Кавказра тата Приазовьере пулать, ҫӗр питне 
(географи), тӗрлӗ ӳсен-тӑрана (ботаника), ҫӗр витӗмӗн



тытӑмӗпе унти пуянлӑха (геологи), чулланнӑ йӗрсем та­
рах авалхи чӗр чунсемпе ӳсен-тӑрансене (палеонтологи) 
тата халӑхӑн материаллӑ культурипе ӑс-хакӑл культури­
не тӗпчеме пулӑшакан нумай сведенисем пухать, 
вёсемпе 1771-1776 ҫҫ. хатёрленё 3 пайлӑ «Путешествие 
по разным провинциям Российской империи» кёнекере 
усӑ курать. Вырӑсла ҫак тӗпчев 1773-1788 ҫҫ. ҫапӑнса 
тухнӑ; автор Самар тӑрӑхӗнчи Ҫарӑмсан шывӗ ҫумӗнче 
пурӑнакан чӑвашсен йӑли-йӗркипе сӑмахлӑхне илсе кӑ- 
тартнӑ.

Асӑннӑ тапхӑра уҫса панӑ чух тепӗр ҫӑлкуҫа па- 
лӑртмасӑр иртме ҫук. Ку вӑл - XVIII ӗм. вӗҫӗнче 
Милысович Капитон Сергеевич (ҫурални-вилни паллӑ 
мар) ҫырнӑ «Быт и верования чуваш Синбирской гу­
бернии (Из записок уездного землемера Мильковича 
1783 г.)» очеркё. Пирвайхи хут 1827 ҫ. «Северный ар­
хив» журналта, каярахпа В.К.Магницкий (1888),
Н.В.Никольский (1906) хушса кӑларнӑ. Юлашки хут 
Чӑваш Республикин Наци библиотеки 1997 ҫ. 
«Ҫулталӑк календарӗнче» пичетлерӗ.

Асӑннӑ очеркра малтанхи хут фольклор тексчӗсем 
пичетленеҫҫӗ, автор пуҫласа халӑх сӑмахлӑхӗн хӑшпӗр 
жанрӗсене палӑртса тухать, чӑваш мифӗсене икӗ ушкӑна 
уйӑрать ыррисем тата усаллисем. Автор ӑнӗпе, ыр- 
рисем сахалрах, вёсен шучӗ 30-тан иртет пулсан, усал- 
лисен хисепӗ те ҫук; хӑйсен хушшинче аслисене, вӑ- 
таммисене тата кӗҫённисене уйӑраҫҫӗ.

XVIII ӗм. иккӗмӗш ҫуррийӗ чӑваш сӑмахлӑхӗн 
тӗнчинче тата тепӗр пысӑк ӳсӗмпе паллӑ. Ку вӑл -  
тӑван халӑхранах мал ӗмӗтлӗ, вӗреннӗ ҫынсем тата 
малтанхи ӳкӗтлевҫисем (проповедники) тухни. Вӗсем чӑ- 
ваш ҫыннишӗн хӑйсен пурнӑҫне шеллеменни, пӗтӗм вӑй- 
халне, ӑс-тӑнне халӑха ҫутлӑх еннелле туртӑнтарассишӗн 
ырми-канми тӑрӑшни харама кайман. XVIII ӗм. 
вӗҫнелле чӑвашсен, кириллицӑна тӗпе хунӑ пулин те, 
хӑйсен ҫырулӑхӗ йӗркеленет, чӗлхемӗрӗн пӗрремӗш 
грамматики (1769) пичетленет, илемлӗ литературин ну­
май жанрӗссм никӗсленеҫҫӗ, тӑван чёлхепе хайлавсем 
ҫеҫ мар, кӗнекесем те пичетленкелеҫҫӗ.



Асӑннӑ ҫырулӑх палӑкӗсенче чӑваш халӑх сӑмах- 
лӑхӗн тӗслӗхӗсем те сахал мар кун ҫути курнӑ.

Паллах, ҫав мал ӗмӗтлӗ чӑвашсем хушшинче Ро- 
жанский Ермей Иванович (1741-паллӑ мар), Бичурин 
(Иакинф) Никита Яковлевич (1777-1853) тата ьпти ӑс- 
чах-тёпчевҫӗсен ячӗсене шута хуни вырӑнлӑ.

Ҫапла вара, чӑваш фольклористики XIX ӗмӗре 
пӗчӗк утӑмсемпе пулин те, анчах курӑмлӑ ёҫсемие пыр­
са кӗрет. XIX-XX ём. пуҫламӑшӗ, ученӑйсем палӑртнӑ 
тӑрӑх, чӑваш халӑхӗн историне, унӑн ӑс-тӑнпа пурлӑх 
культурине тӗпченӗ вӑхӑтсенчен чи техӗмли. Сӑмахран, 
«Чӑвашсен кӗске энциклопедийӗнче» асӑннӑ тапхӑрсенче 
чӑвашсене халалланӑ 300 ытла публикаци пичетленни 
ҫинчен сӑмах пырать. Ҫакна шута илсе ку тапхӑра 
икӗ пая уйӑратпӑр.

XIX ӗм. пӗрремӗш ҫурринче чӑвашсем ҫинчен ҫырнӑ 
кӗнекесем, статьясемие тёпчевсем тӗрлӗрен журналсенче, 
кӗпӗрнесен ведомоҫӗсенче, уйрӑмах Хусан университечӗ 
(1804 ҫ. йёркеленнӗ) кӑларса таракан «Казанские гу­
бернские ведомости» хаҫатра пичетленеҫҫӗ.

Ҫак тапхӑрта фольклор пухакансемпе тӗпчекенсем 
хушшинче миссионерлӑ, мифологилле тата романтикӑллӑ 
поэтикӑлла юхӑмсем палӑраҫҫӗ. Пӗрремёшсен шутне 
чиркӳ ҫыннисене, пуп-миссионерсене кӗртетпӗр, 
иккӗмӗшӗсем -  чӑваш халӑхне ҫутта кӑларас, вӗсене 
вёрентес туртӑмлӑ ёҫченсем. Кунта чӑвашсемпе пӗрле 
вырӑс тата ытти халӑхсен ӑсчахӗсене палӑртмалла.

Кашни юхӑмӑн хӑйне май тӗллевӗ, курӑмлӑхё, 
тӗпчев мелӗсем. Унсӑр пуҫне, XIX ӗм. пуҫламӑшӗнчи 
тӑван халӑхӑмӑрӑн общество пурнӑҫӗпе культуринче 
пулса иртекен улшӑнусене шута илни те вырӑнлӑ пулӗ. 
Пёр енчен, халӑхра социаллӑ хирӗҫӳсем вӑйланаҫҫӗ. 
Ӑна пула тата мал шухӑшлӑ вырӑс ҫыннисен витӗмӗпе 
чӑвашсен ҫёнёлле обществӑлла ӑс-тӑнӗ йӗркеленет. 
Тепӗр енчен, ҫырулӑх йӗркеленнине кура чӑвашӑн та 
литература чӗлхин нормисем ҫирӗпленеҫҫӗ, куҫару шкулё 
вӑй илет, кӗнеке кӑларас, халӑх сӑмахлӑхне гёпчес ӗҫ 
йӗркеленет. Паллах, ку пулӑмсемпе обществӑн тӗрлӗ



социалла сийӗ хӑйне май, хӑйне кирлӗ пек усӑ курма 
тӑрӑшать.

Миссионерлӑ мифологилле юхӑмён элчисем 
В.П.Вишневский, В.И.Лебедев, А.С.Протопопов, Д.Н.Ор­
лов, Н.Каменский тата ыттисем чӑваш халӑх сӑмах- 
лӑхён тексчӗсене пухаҫҫӗ пулин те, вӗсене официаллӑ 
тӗн кӑсӑкӗсене (интересы) шута илсе тӗпчеме тӑрӑшаҫҫӗ. 
Вӗсем ытларах чухне халӑхӑн тӗнӗпе ӗненӗвӗсене, ми- 
фологине, аваллӑх халапӗсемпе юмахӗсене тӗн вӗрентӗвӗ 
майлӑ хатӗрлеҫҫӗ. Ҫав вӑхӑтрах асӑннӑ ӗҫсенче чӑваш 
халӑх еткерлӗхне тӳреммӗн те хыттӑн сивлени палӑр- 
масть-ха. Сӑлтавӗ -  чиркӳ хӑйӗн ӗҫне ҫӗнӗлле 
йӗркелеме тӑрӑшнинче, кӗнекесем кӑларассине
тӳреммӗнех миссионерла тӗллевсемпе ҫыхӑнтарнинче. 
Тата, обществӑра капитализм йӗрки аталаннӑ май, тра- 
дицшшӗ фольклор жанрӗсем ҫӗнӗ сём илсе пыраҫҫӗ 
пулсан та, вӗсем кӗнекесенче пичетленеймеҫҫӗ-ха, халӑх- 
ра сӑмах вӗҫҫён ҫеҫ ҫӳреме пултараҫҫӗ.

Вишневский Виктор Петрович (1804-1885) -  Хусан 
кӗпёрнин Етӗрне уесӗнчи Сӑкӑтра (халӗ Вӑрнар р-нӗ) 
священник ҫемйинче ҫуралнӑ; Хусанти тӗн семинаринче, 
Мускаври академире вӗренет, 1828 ҫ. Хусана таврӑнса 
магистр степенне хӳтӗлет, тӗн семинарийӗнче философи 
курсне вулама пуҫлать, ҫав хушӑрах священникре, кай- 
ран тӗн академийӗнче чӑвашсемпе ҫармӑссен чӗлхине, 
этнографине вӗрентсе пурӑнать.

В.П.Вишневский пултарулӑхӗ нумай енлё. Вӑл 
30- 40-мӗш ҫулсенчи чӑваш культурин паллӑ ӗҫченӗ: 
вырӑсларан чӑвашла куҫараканӗ тата очеркпа ӳкӗт 
жанрёсене малалла тӑсаканӗ, чӑваш чӗлхин словарьне 
тата грамматикине ҫыраканӗ т. ыт. те.

Паллӑ ученӑй халӑх сӑмахлӑхӗн тӗслӗхӗсене нумай 
пухнӑ, хӑйӗн тӗпчевӗсенче усӑ курнӑ. Чи паллӑраххи -  
«О религиозных поверьях чуваш» очеркӗ. Машин 1844-1846 ҫҫ. 
«Казанские губернские ведомости» хаҫатра, кайран уй- 
рӑм кёнекен пичетленнё.

Очеркра автор чавашеен тёрлё мифёсене тата ха- 
лапӗсене тишкерет, вилепе ҫыхӑннӑ йалисене (пытарни, 
асӑнни) тӗплӗн ҫырса парать. Сӑмахран, мифла сӑнар-



сен шутне вӑл 31 ыр-усала кӗртнӗ, кашнинех хак панӑ, 
ҫак вӑйсем икӗ ушкӑна ыррисем тата усаллисем -  
уйрӑлнине палӑртать. Чӳксене ҫырса кӑтартнӑ чух ав­
тор вӗсене те икё пая уйӑрнӑ: ушкӑнпа тата уйрӑм 
ирттерекен чӳксем; чӳк кӗллисене илсе парать. Малтан- 
ласа чӑваш мифологийӗ ытти халӑхсен мифла ӑнӗпе е 
шухӑшлавӗпе ҫывӑххине асӑрхаттарать.

Протопопов Александр (ҫурални-вилни паллӑ мар) -  
Кӑрмӑш соборӗнче протоиерей пулса ӗҫленӗскер, 1828 ҫ. 
«Краткое описание суеверий чуваш, сочиненное в 1828 
году Курмышского Собора Протоиереем Александром 
Протопоповым» ал ҫырӑвне ҫырса хатёрлет, ӑна Мус- 
кавра 1845 ҫ. пӗчӗк кӗнекен пичетлесе кӑларать. Ҫак 
хайлавра чӑвашсем ӑҫтан тухнине, тӗнёпе юмӑҫӗсем 
ҫинчен ҫырса кӑтартнӑ. Автор шухӑшӗпе, чӑвашсем икӗ 
пысӑк хӑвата ӗненеҫҫӗ: Турӑ (ырри) тата Шуйттан
(усалли). Киреметсене чӳк тӑваҫҫё, тӗрлӗрен выльӑхсене 
пусса вӗсене ҫырлахтараҫҫӗ. Каҫхи вупкӑн Эсрелпе 
Йӗрӗх те усал сывлӑшсем: чӑвашӑн вӗсене е парне 
парса, е выльӑх пусса чӳклемелле, имӗш.

А. Протопопов вилнисене асӑннине, тупа тунине, 
авӑн пӑтти чӳкне епле ирттернине тӗплӗн ҫырса кӑ- 
тартнӑ.

Лебедев Василий Иванович (1813-паллӑ мар) 
Чӗмпӗр кӗпӗрнин Кӑрмӑш уесёнчи Штанашра (халӗ 
Хӗрлӗ Чутай р-нӗ) священник ҫемйинче ҫуралнӑ; Хусан- 
ти тён семинаринче, Питёрти Медицинӑпа хирурги 
академийёнче вӗренет. В.И.Лебедев Шалти ӗҫсен мини- 
стерствин системинче ӗҫленӗ пулас, мӗншӗн тесен ун 
нумай тёпчевӗсем ҫак ведомствӑра тата ҫар вёренӳ за- 
веденийӗсенче вӗренекенсене вуламалли журналсенче пи- 
чегленеҫҫӗ.

Ҫакна та каласа хӑвармалла: чӑвашран тухнӑ, ан- 
чах «вырӑсланнӑ» ҫыравҫӑ тӗрлӗ ҫёрте пурӑнакан чӑ- 
вашсем, вёсен чӗлхипе халапӗсем ҫинчен сӑмахлать, 
мӗншӗн пӗрисем (Кӑрмӑш чӑвашӗсем) теприсенчен (Ху­
сан тӑрӑхӗнчи чӑвашсенчен) чухӑнтарах та япӑхрах пу- 
рӑннин сӑлтавӗсене кӑгартма тӑрӑшать, ҫав вӑхӑтрах, 
«Пирӗн телей» ятлӑ оригиналлӑ сӑвӑ хайланӑскер, хӑй



чӑвашран тухнине пытарать. Тен, вӑхӑчӗ ҫавнашкал 
пулнӑ-тӑр.

Унӑн «Предания чуваш» (1848) тата «Симбирские 
чуваши» (1850) паллӑ статйисем «Северное обозрение» 
тата ШӖМ журналёнче кун ҫути курнӑ.

В.И.Лебедев асӑннӑ хайлавӗсенче чӑваш ха- 
лапӗсемпе, сӑмахлӑхӑн ытти тӗсӗсемпе анлӑ усӑ курнӑ, 
очеркӗсенче вара фольклора пӗтӗмлетсе калакан калуҫӑ 
(повествователь) евӗр курӑнать. Е тата, «Пирӗн телей» 
сӑввӑн тӗп шӑнӑрӗ мӗнре-ха? Паллах, халӑх пурнӑҫӗпе 
йӗркине ҫырса кӑтартнинче, сӑвва автор халӑх поэзийӗн 
поэтикине, мифла ӑнне, шухӑшлавне тёпе хурса хайла- 
нинче.

Орлов Дмитрий Николаевич (1824-1887) -  тӗн те- 
мипе ҫыракан писатель, протоиерей; тӗн семина- 
рийёсенче вёрентнӗ. Вӑл Самар, Чӗмпӗр кӗпӗрнисенчи 
чӑвашсен нумай йӑлисене, уявӗсене ҫырса хӑварнӑ. 
Вӗсенчен паллӑраххисем «Симбирские губернские ведо­
мости» хаҫатра 1855-1857 ҫҫ. пичетленнё: «Чувашский 
праздник, бывший в с. Тайдакове (Сызранский уезд 
Симбирской губернии), 1825 г., 30-го июня», «Обычаи 
чуваш», «Суеверия, одежда чуваш села Тарханова» т. 
ыт. те.

Иккӗмӗш юхӑмӑн элчисем -  Д.П.Ознобишин, Чӑ- 
ваш Хвети, А.А.Фукс, А.И.Артемьев, В.А.Сбоев -  хай- 
сен ӗҫӗсенче ҫырусӑр сӑмахлӑхӑн тӗрлӗ жанрӗсене ҫырса 
кӑтартнисӗр пуҫне халӑх поэзийӗн иксӗлми пуянлӑхне, 
унӑн илемлӗхӗпе поэтикине малти вырӑна хурса хак- 
лаҫҫӗ, сӑмахлӑхӑн традицилле культурӑри тата нацин 
историри вырӑнне палӑртаҫҫӗ. Ку хӑй вӑхӑтӗнче ҫав 
тери прогрессивна пулӑм шутланнӑ, ҫыруллӑ сӑмахлӑхра 
реализмӑн пирвайхи утӑмӗ пулса тӑнӑ.

Ознобишин Дмитрий Петрович (1804-1877) 
Чӗмпӗр тӑрӑхӗнче ҫуралса ӳснӗ вырӑс поэчӗ, куҫаруҫи, 
этнографӗ, фольклорисчӗ, чӑваш халӑх поэзийӗн пуян- 
лӑхне пысӑка хурса хаклаканӗ. 1832-1833 ҫҫ. Шупаш- 
карта пурӑннӑ, чӑваш ялӗсене тухса ҫӳренӗ май халӑх 
юрри-сӑввине пуҫтарнӑ. Ҫапла вара, чӑваш халӑх юр- 
рисене пухас ӗҫ Д.Ознобишинран пуҫланнӑ теме те



пултаратпӑр. Вӑл ҫырса илнӗ 8 юрӑ чи малтан 1833 ҫ. 
«Заволжский муравей» журналта пичетленнё, текстсене 
чӑвашларан вырӑсла куҫарса панӑ.

Чӑваш Хвеги (1810-мӗш ҫулсем-паллӑ мар) -  XIX ӗм. 
пӗрремӗш ҫурринче Шупашкар тӑрӑхӗнче ҫуралса ӳснӗ 
чӑваш юрӑҫи, такмакҫи. Ун ҫинчен пӗрремӗш хут 
Д.Ознобишин хӑйӗн ёҫӗнче асӑнать, «Федяран» ҫырса 
илнӗ юрӑ-такмака чӑвашла-вырӑсла пичетлесе кӑларать. 
Асӑннӑ юрӑсем илемлӗх енчен фольклора ҫав тери 
ҫывӑх: сӑвӑсенчи танлаштару (ҫут ҫанталӑк ӳкерчӗкӗсене 
ҫамрӑк ҫынсен шӑпийӗпе ҫывӑхлатса кӑтартни); тӑван 
халӑхӑмӑрӑн йӑли-йӗркийӗ, тӗнче курӑмӗпе ӑнланӑвӗ ав­
тор ӑнӗнче палӑрни; халӑх поэзийӗн тёрлӗ жанр 
тексчӗсене усӑ курни (туй юрри, ваттисен сӑмахӗсемлӗ 
ҫаврӑмоем, яш-ҫамрӑксен такмакӗоем); пейзаж лирики т. ыт. те. 
Ҫав вӑхӑтрах Хвети юрри-сӑвви -  чӑвашсен автор 
ӑнӗллӗ, ҫыруллӑ сӑмахлӑхӑн малтанхи палӑкӗсенчен 
пёри. Нумай чӑваш тёпчевҫисемпе ҫыравҫисем вӗсене 
вуласа паллашнӑ, ҫёнё хайлавсем шӑрҫаланӑ.

Фукс (Апехтина) Александра Андреевна (1805-1853) -  Ху­
сан кӗпӗрнин Шупашкар уесӗнчи Вырӑс Салире (Ку- 
славкка p-не кӗнӗ, халӗ урӑх ялпа пӗрлешнӗ) чӑвашран 
тухнӑ улпут ҫемйинче ҫуралнӑ; чӑвашсен кун-ҫулне, йӑ- 
ли-йӗркине, пултарулӑхне сӑмахпа ҫеҫ мар, курса-илтсе 
ӳснӗ. Каярахпа, Хусана пурӑнма куҫсан та, ҫитӗннӗ тӑ- 
рӑхра темиҫе хутчен те пулать, чӑвашсен фольклорӗпе 
этнографине тӗпчесе курӑмлӑ ёҫсем калӑплать. Пирвай- 
хи ҫул тӗрленчӗкӗсем 1833 ҫ. «Заволжский муравей» 
журналта «Письма из Москвы в Казань» ятпа, кай- 
ран 1840 ҫ. «Записки А.Фукс о чувашах и черемисах 
Казанской губернии» кёнекере пичетленнё.

А.Фукс очеркӗсенче ҫитменлӗхсем пур пулин ге 
пирёншён ку хайлав паянхи кун та хӑйӗн иёлтерёшне 
ҫухатман, мёншён тесен унта Чӑваш Хветин малтан 
пичетленмен ытти сӑвви-такмакӗсем ҫапӑнса гухнӑ, тата 
авторӑн чӑваш халӑхён пурнӑҫне тӗрёсреххӗн ӳкерсе 
парас туртӑмӗ яр-уҫҫӑн палӑрнӑ.

Очеркра ҫак ыйтусене ҫутатнӑ: 1) вилесене асӑнни;
2) ҫинҫе, чӳксем, кӗлӗсем; 3) чӑваш мифологийӗ; 4) ҫи-



мӗк; 5) чӑвашӑн пуянлӑхӗ; 6) харкашӑвӗсемпе 
хирӗҫӗвӗсем; 7) чӑваш тӗшмӗшӗсем; 8) ҫи-пуҫӗ; 9) чӑ- 
ваш туйӗ; 10) ҫӗнӗ тырра халалланӑ кӗлӗсем; 11) кире- 
мет ҫинчен; 12) вилесене сума суни, асӑнни; 13) чӑваш 
юррисем; 14) чӑваш турри, ытти хӑватсем; 15) чӑваш 
тӗнӗ, юмӑҫӗсем.

Артемьев Александр Иванович (1820-1874) -  вырӑс 
статисчӗ, археологӗ, этнографӗ, географӗ; чӑваш фольк- 
лористикине аталантарас ӗҫре паллӑ йӗр хӑварнӑ. Ху­
сан университечӗн профессорӗнче тата ШЁМӗн стати­
стика пайӗнче ӗҫленӗ хушӑрах Хусан кӗпӗрнинчи халӑх- 
сен пурнӑҫӗпе интересленнӗ, чӑвашсемпе ҫармӑссен йӑ- 
лисене, уявӗсене, ӑс-тӑнпа пурлӑх культурине тӗпченӗ. 
Хӑйӗн «Кереметь (у чувашей)» тата «Некоторые обря­
ды и обыкновения Чебоксарского уезда» тишкерӳллӗ 
статйисене 1846 ҫ. «Казанские губернские ведомости» 
хаҫатра пичетлет. Пёрремёш статйинче автор чӑвашсен 
киремет культне мифсемпе тата халапсемпе усӑ курса 
тишкерет. Ун шучёпе, киремет тесе чӑвашсем пёччен 
ларакан юман йёри-тавра ятарласа карта тытнӑ е 
чӳклемелли вырӑна калаҫҫӗ. Ҫавӑн йышши картасем 
кашни ялтах пур: йывӑҫ ҫине тем те пӗр ҫакнӑ е, 
йёри-тавра тӗрлӗрен шӑмӑсем, ҫӑмсем, тӗксем выртаҫҫӗ 
пулсан, вӑл -  киремет пулать-мӗн. Иккӗмӗшӗнче автор 
Шупашкар уесёнчи чӑвашсен хушшинче сарӑлнӑ йӑла- 
семпе уявсене ҫырса панӑ. А.Артемьевӑн чӑвашсем 
ҫинчен ҫырнӑ ӗҫӗсенче истори чӑнлӑхӗ палӑрса тӑрать. 
Асӑннӑ хайлавсем ӑслӑлӑх никӗсӗ ҫинче тӗвӗленме 
пуҫлаҫҫӗ; чӑвашсен хӑйсен этнологийӗпе филологийӗ 
аталанас ҫулӗ-йӗрӗ палӑрать. Ҫаксем пӗтӗмӗшле халӑх 
сӑмахлӑхне сӑнанин пӗлтерӗшне кӑтартаҫҫӗ.

А.Артемьев пултарулӑхӗн тепӗр енӗ -  вӑл чӑвашсен 
пёрремёш писательне С.М.Михайлова хайлавсем ҫырма, 
вёсене пичетлеме пулӑшни, хистени тата хавхалантарни.

Сбоев Василий Афанасьевич (1810-1856) -  вырӑс 
писателӗ, этнографё; унӑн ачалӑхӗ Хусан кӗпӗрнин Шу- 
пашкар уесӗнчи Урхас Кушкӑра (халӗ -  Сӗнтӗрвӑрри 
р-нӗ) чӑвашсем хушшинче иртнӗ. Вёсен йӑли-йӗркине,



пултарулӑхне курса-илтсе ӳснӗскер, вӑл халӑх поэзине 
чун-чӗрипе туйса тӑнӑ.

В.А.Сбоев иултарулӑхӗ нумай енлӗ: Питӗрти тӗн
академине пӗтерсенех Хусан университетӗнче ӗҫлеме пи- 
кенет, ҫине-ҫинех кӗпӗрнере тухса тӑракан тӗрлӗ жур- 
налсемпе хаҫатсенче чӑвашсемпе ҫармӑссем ҫинчен 
тёпчевсем пичетлет. Чи курӑмлисем ҫаксем: «Заметки о 
чувашах» (1848-1850), «Исследования об инородцах Ка­
занской губернии: Заметки о чувашах» (1856), «Чуваши 
в бытовом, историческом и религиозном отношениях: 
Их происхождение, язык, обряды, поверья, предания и 
пр.» (1865) т. ыт. те.

Юлашки кӗнеки -  маларах асӑннӑ ӗҫсен хушса, 
ҫёнетсе кӑларнӑ варианчӗ. Ӑна очерк тесе хаклама та 
пулать. Хӑйӗн очеркёнче автор чӑвашсен туй мешехине, 
авалхипе хальхи тӗнне, уявӗсене, вилепе ҫыхӑннӑ йӑли- 
йӗркине, сӑмахлӑхӗпе чӗлхине анлӑн тишкерет. Ҫавӑнпа 
ӑна чӑвашсен пёрремёш ӑслӑлӑх монографийӗ тесен те 
йӑнӑш пулмӗ.

Халӑхӑн лирики ҫинчен ҫырнӑ чух автор чӑвашсен 
традицшше юрӑ-сӑвви пуррине палӑртать, вӗсене содер- 
жанине кура 4 ушкӑна пайлать: эротика, хурланчӑк
(элеги), йӑла тата сатира юррисем. В.А.Сбоев шу- 
хӑшӗпе, юрӑсем илемлӗх мелӗсемпе (евӗрлев сӑмахӗсем, 
танлаштарусем, сӑмах вылявӗсем, параллеллӗхсем) пуян. 
Вӑл тёпчевҫёсенчен чи малтан чӑваш сӑввин хӑй 
евёрлӗхне, сӑвӑ ҫаврӑмӗнчи йӗркесене тӗпчесе вӗсем сы- 
пӑксемпе пусӑмсем ҫине пайланнине, сӑвӑ йёркелес мел- 
сене кӑтартса хӑварать.

Михайлов Спиридон Михайлович (Янтуш) (1821-1861) -  
чӑвашсен малтанхи писателӗ, историкӗ, этнографӗ, 
фольклорисчӗ; Хусан кӗпӗрнин Чикме уесӗнчи Юнкӑ- 
пуҫра (халӗ -  Муркаш р-нӗ) хресчен кил-йышӗнче 
ҫуралнӑ. Хӑй тӗллӗн вулама-ҫырма вӗреннӗ, 1833 ҫ. 
пуҫласа тӗрлӗ вырӑнта ӗҫлет, 1842 ҫ. пуҫласа мӗн ви- 
личчен Чикмери земство сучӗн куҫаруҫинче вӑй хурать. 
Сахал пурӑнсан та, 50 ытла статьяпа тӗпчев ӗҫӗ ҫырса 
хӑварнӑ, нумайӑшне «Казанские губернские ведомости», 
«Русский дневник», «Северная пчела», «Москвитянин»



хаҫатсемле журналсенче пичетленӗ. Паха ӗҫсемшӗн 1854 ҫ. 
ӑна Вырӑс географи обществин членне суйлаҫҫӗ, 1859 ҫ. ҫак 
общество писателе кӗмӗл медаль парса чыс тӑвать.

Историпе этнографи очеркӗсемсӗр пуҫне
С.М.Михайловӑн халӑх пултарулӑхне халалланӑ ӗҫсем 
те сахал мар: «Предания чуваш», «О музыке чуваш», 
«Чувашские свадьбы» (1852), «Краткое этнографическое 
описание чуваш», «Чувашские разговоры и сказки» 
(1853) т. ыт. те. Ун ӗҫӗсен ятарлӑ пуххи 2004 ҫ. «Со­
брание сочинений» ятпа ҫапӑнса тухрё.

С.М.Михайловӑн XIX ӗм. 50-мёш ҫулсенче пичет­
леннё ёҫӗсенче, тёпрен илсен, тӑван халӑхӑмӑрӑн ис- 
торийӗпе этнографийӗ сӑнланнӑ. Унсӑр пуҫне С.Янтуш 
халӑх йӑли-йӗркипе ҫыхӑннӑ сӑмахлӑх тексчӗсене те 
нумай пичетлет (туй юрри-такмакёсем, юмах-халап). 
Сӑмахран, «Чӑваш туйӗсем» очеркӗнче автор чӑваш 
халӑх юррисен илемне, вӗсенчи шухӑш тарӑн та нумай 
пӗлтерӗшлӗ пулнине асӑнать, тӑрлавсӑр шухӑшлӑ этно- 
графсем чӑваш халӑхӗн чӗлхипе сӑмахлӑхне хисепе ху- 
маннине питлет. Ун шухӑшӗпе, халӑх сӑмахлӑхӗ ытарлӑ 
сӑнарсемие хальхи пурнӑҫ ҫине халӑх мӗнле пӑхнине, 
вӑл ӑна мӗнле хакланине кӑтартса парать.

С.М. Михайлов ваттисен сӑмахӗсене, каларӑшӗсемпе 
сӑнавӗсене, юмахӗсемпе халапӗсене те нумай пухнӑ. 
Вёсем 1853 ҫ. тухнӑ «Чӑваш калаҫӑвёсемпе юмахӗсем» 
кӗнекере кун ҫути курнине пӗлетпӗр эпир. Ҫакна та 
палӑртмалла: халӑх сӑмахлӑхӗн тӗрлӗ тӗсӗсене ҫырса
илнӗ чухне автор тӑтӑшах чӑваш сӑмахӗсемпе сӑмах 
ҫаврӑнӑшӗсене ҫаплипех хӑварать, халӑхра текст епле 
ҫӳрет, ним улӑштармасӑрах усӑ курать («Сарри-паттӑр» 
халап, «Ҫӗр ҫӑтни» юмах). Асӑннӑ кӗнекене писатель 
халӑхра чи анлӑ сарӑлнӑ чӑваш халӑх юмахӗсемпе ха- 
лаиёсен, юррисемпе сӑввисен, ваттисен сӑмахӗсемпе 
тупмалли юмахёсен, сӑнавӗсен паллӑрах та илемлӗрех 
тӗслӗхёсене кӗртнё. Ҫавӑнпа ӑна ун чухнехи чӑваш сӑ- 
махлӑхӗн антологийё тетпӗр.

Автор текстсенче вырӑнти калаҫу уйрӑмлӑхӗсене 
кёнекере ҫаплипех хӑварма тӑрӑшнӑ, ӑнланма йывӑр 
сӑмахсене ге пёр улӑштармасӑрах кӗртнӗ. Ҫакӑ



ҫыравҫӑн хӑй евӗрлӗхне, унӑн хайлавёсем тӑван халӑхӑн 
XIX ӗм. варринчи пурнӑҫне пёлмелли паха ҫӑлкуҫ пул­
са тӑнине кӑтартса параҫҫӗ.

Чӑваш обществин XIX ӗмӗр варринчи пурнӑҫне 
ҫапла хаклама пулать:

1. XIX ӗм. 50-мӗш ҫулӗсенче Раҫҫейри вырӑс мар 
халӑхсене ҫутта кӑлармалли педагогика системи чӑмӑр- 
танма пуҫлать, иккӗмӗш ҫурринче вӑл вӑй илсе 
тӗрекленет. Ҫак система хӑйех илемлӗ сӑмахлӑх чӗлхине 
аталантарма, тӗрлӗ жанрлӑ хайлавсем ҫырма хистет.

2. XIX ём. пёрремёш ҫуррисенчех чӑваш литерату- 
рин тӗрлӗ типӗсем аталаннине палӑртмалла. Ку тапхӑр- 
та ҫыруллӑ сӑмахлӑх жанрӗсем пурте тенӗ пекех халӑх 
еткерлӗхӗ ҫинче йӗркеленеҫҫӗ, унӑн илемлӗхӗпе, филосо- 
фийёпе, йӑли-йӗркипе, шухӑш-туйӑмӗпе пуянла-наҫҫӗ.

3. Чӑваш халӑхӗ хушшинче чиркӳ, тӗн тӗллевӗсем 
сарас ыйтусем чиркӳ ведомстви картинчен гухса наци 
ирӗклӗхёшӗн, унӑн чӗлхипе сӑмахлӑхне, культурине сых- 
ласа хӑварассишӗн пыракан кӗрешӳ патне илсе 
ҫитереҫҫӗ. Ку тӑван халӑх хушшинчи пултаруллӑ 
ҫынсене пӗр ҫӗре пуҫтарӑнма, чӑваш интеллигенцине 
чӑмӑртанма меллӗ ҫулсем туса парать.

4. Ҫӳлерех асӑннӑ сӑлтавсене пула XIX ӗм. пёр­
ремёш ҫурринче чӑвашсен общество ӑнӗ тата ҫӳлерех 
хӑпарагь, ҫав ӑнпа тӗрлӗ гуманитарлӑ ӑслӑлӑхсем -  
историпе этнографи, чӗлхепе фольклор пӗлӗвӗсем 
аталанма тытӑнаҫҫё.

XIX ӗм. иккӗмӗш ҫурринче Раҫҫей тата чӑвашсен 
историйӗнче тёрлӗ улшӑнусем пулса иргнӗ: крепостла
йӗрке пӑрахӑҫланать; ҫине-ҫинех тёрлӗ пӑлхавсем 
ҫӗкленеҫҫӗ; вак халӑхсем валли вӗрентӳ шкулӗсем, учи- 
лищисем уҫӑлаҫҫӗ, вӗсенче тӑван чӗлхепе вӗрентме ирӗк 
параҫҫӗ; Чёмпӗрте чӑваш шкулӗ уҫӑлать; чӑваш алфа- 
вичӗ ҫуралса ҫӗнӗ ҫырулӑха аталантарать т. ыт. те.

Асӑннӑ улшӑнусемпе ҫӗнӗлӗхсем чӑваш чӗлхине, ха- 
лӑх йӑли-йёркипе пултарулӑхне, ӑс-хакӑлпа пурлӑх 
культурине тӗпчес туртӑма татах вӑйлатаҫҫӗ. Вырӑс ӑс- 
чахӗсемпе пӗрле чӑваш интеллигенцийён нумай элчисем 
наукӑпа интересленнине палӑртмалла. Кӗнекере хӑшӗ-



пӗрин ячӗсемпе паллӑрах ӗҫёсене ҫиелтен ҫеҫ асӑнса 
тухӑпӑр, сумлӑрах ятсем ҫинче тӗплӗнрех чарӑнӑпӑр.

Ҫак тапхӑра тишкернӗ чух чи малтан вырӑссен 
педагогне, тӗпчевҫине, тёрӗкҫё-чӗлхеҫине Ильминский 
Николай Иванович (1822-1891) профессора асӑнмалла.

Тӗнчипе паллӑ арапҫӑ, тӗрӗкҫӗ, чӑвашсен ҫӗнӗ 
ҫырулӑхне чӗртсе ярас, вырӑс мар халӑхсем хушшинче 
Христос тӗнне сарас, вӗсене вырӑслантарса ҫутта кӑла- 
рас ёҫе ӗмӗр тӑршшӗнех туса пынӑ. Унӑн хӑйӗн 
вӗренгӳ системи пулнӑ. Унӑн никӗсне вак халӑхсене 
вӗрентме тӗрлӗ ҫӗрте учительсем хатӗрлекен шкулсемпе 
училищисем уҫнинче, унта тӑван чӗлхепе вёренме ирӗк 
панинче курмалла. Н.И.Ильминский И.Я.Яковлева ҫӗнӗ 
алфавит тума, чӑвашла кёнекесемпе букварь кӑларма 
нумай пулӑшнӑ, ҫав ӗҫе хӑй те хастар хутшӑннӑ. 1872-1891 ҫҫ. 
вӑл Хусанти вырӑс мар халӑхсем валли учительсем 
хатӗрлекен семинарие ертсе пынӑ. Кунта нумай ҫӗнӗлӗх 
кӗртнӗ, тӗпчевсем ҫырнӑ. Вёсен шутне «О фонетических 
отношениях между чувашским и тюркскими языками» (1865), 
«Буинский уезд: (чувашские поминки)» (1894) т. ыт. те
кӗреҫҫӗ.

Аристов Николай Яковлевич (1834-1882) -  вырӑс 
историкё, Хусан университечён профессорё; 30 ытла 
монографи авторӗ. Чӑвашсен историлле халапёсене пух­
са «Чуваши и Пугачев» (1880) ятлӑ тёпчев пичетлесе 
кӑларть.

Арнольдов М.В. -  чӑваш халӑх костюмӗсене, сӑ- 
навёсемпе ёненёвёсене пухса тёпчекенё. Унӑн паллӑрах 
ӗҫӗсем 1865-1868 ҫҫ. «Симбирские губернские ведомо­
сти» хаҫатра пичетленнё: «Женские костюмы в
с.Порецком», «Чувашские поверья в Курмышском уезде 
Симбирской губернии», «Этнографические заметки по 
Симбирской губернии» т. ыт. те.

Филиппов Григорий Филиппович (1847-1914) -  Ху­
сан кӗпӗрнин Етӗрне уесӗнчи Тӑхӑртакара (халё -  
Красноармейски р-нӗ, Дубовка ятпа ҫӳрет) хресчен 
ҫемйинче ҫуралнӑ; тӗрлӗ вырӑнта учительте, священник- 
ре, пӗр вӑхӑт Вӑрмар районёнчи Шӑхаль чиркӗвӗнче 
пупра ӗҫленӗ. 1870-1990 ҫҫ. этнографи материал ӗсене,



чӑваш халӑх юррисене, юмах-халапӗсене пухать, вӗсене 
вырӑсла куҫарса пичетлет. Паллӑрах хайлавӗсем: «Чу­
ваши Бичуринского прихода» очерк, «Чухӑн ҫын пурӑ- 
нӑҫӗ -  хирти мулкач пурӑнӑҫӗ» поэма.

Васильев Петр Васильевич (1858-192?) Хусан 
кёпёрнин Шупашкар уесёнчи Кутемерте (халё -  Ку- 
славкка р-нӗ) хресчен ҫемйинче ҫуралнӑ. Шӗнерпуҫӗнчи 
икӗ сыпӑклӑ шкулта, Хусанти учительсен семинарийӗнче 
вӗренет. 1888 ҫ. Чӗмпӗрти чӑваш шкулӗнче ӗҫлет, 
куҫару ӗҫне туса пырать. Ҫав ҫулсенче ачасене халӑх 
сӑмахлӑхӗн тексчӗсене, йӑли-йӗрки ҫинчен каланисене 
пухтарать. 1909 ҫ. Хусанта «Чӑваш юррисем, халап- 
сем...» кӗнеке пичетлет. Ку сборнике пурӗ 20 юрӑ, 26 
тупмалли юмах тата 31 сӑнав кӗртнӗ.

Арзамасов Максим Петрович (1853-1919) -  Хусан 
кёпёрнин Шупашкар уесёнчи Кивё Тёрлемесре (халё 
Куславкка р-нё) хресчен ҫемйинче ҫуралнӑ. Ялти шкул­
та, Хусанти учительсем хатёрлекен семинари курсёнче 
вӗренет, Чӗмпӗрти чӑваш шкулёнче (1878-1881), кайран 
тӗрлӗ вырӑнта учительте ӗҫлет.

М.Арзамасов чӑваш халӑх юррисене, юмахёсемпе 
халапёсене нумай пухни паллӑ. Шел пулин те, вёсем 
хальлӗхе архивсенче тусан ҫӑтса ҫеҫ выртаҫҫӗ. Пулта- 
руллӑ вӗрентекен пуҫтарнӑ историлле халапсен ярӑмӗ 
(вӑл шутра, «Турхан», «Хусан хулине никӗслени», «Уй- 
пуҫ киремечӗ», «Урасмет») 1882 ҫ. Хусан университечӗ 
кӑларса тӑракан «Известия и ученые записки Импера­
торского Казанского университета» кёнекере кун ҫути 
курнӑ.

Халӑх поэзийӗн тёслӗхӗсене ҫырнӑ чух М.Арзамасов 
историпе, чухӑнлӑхпа тӑванлӑх, телейсӗр шӑпапа 
ҫыхӑннӑ юрӑ тӗслӗхӗсене ҫырса илме тӑрӑшни сисӗнет. 
Ун шухӑшёпе, вӗсенче ытларах халӑх шухӑшлавё, гавра 
курӑмӗ, философийӗ сӑнланнӑ.

Ефимов Никта Ефимович (1856-1918) -  Хусан кё­
пёрнин Етёрне уесӗнчи Пагӑрьелте (халё -  Ҫёрпӳ р-нӗ) 
хресчен ҫемйинче ҫуралнӑ. Ялти шкулта пӗлӳ илнӗ. 
1879-1889 ҫҫ. Хусанти миссионерсем хатёрлекен приютра



пурӑнать, ҫавӑнтах учитель ятне илсе тӗрлӗ ҫӗрте учи- 
гельте вӑй хурать.

Н. Ефимов ытларах чӗлхе ӑслӑлӑхӗпе интересленнё, 
халӑх сӑмахлӑхӗпе этнографи материалӗсене те пухма 
тӑрӑшнӑ. Паллӑ ӗҫӗ -  «Чӑваш халӑх юррисем» (1888) 
паянхи кун та ал ҫырун пичетленмесёр выртать. Кунта 
чӑваш халӑх юррисемпе кёввисене илсе кӑтартнӑ, тёрлё 
ушкӑнсене пайланӑ.

Смоленский Александр Васильевич (1865-1910) -
вырӑс тӗпчевҫи, чӑвашсен ҫут ҫанталӑк ҫинчен калакан 
сӑнавӗсене пухса кӑлараканӗ, хаклаканӗ. Хусан универ- 
ситетӗнче вӗреннӗ, Чӗмпӗрти чӑваш шкулӗнче, Хусанти 
учительсем хатёрлекен семинарире вёрентнӗ. Чӑваш 
ялӗсенче нумай ҫӳренӗ, вӗренекенёсемпе пӗрле хӑй те 
сӑнавсем пуҫтарнӑ. Паллӑрах ӗҫӗсем: «Чувашские при­
меты о погоде и ее влиянии на сельское хозяйство» 
(1883), «Программа для собирания чувашских примет о 
погоде» (1895), «Народные сельскохозяйственные приме­
ты по растениям» (1904) тата «Сборник народных 
примет о погоде». Пёрремёш тӗпчевӗнче чӑвашсен 439 
сӑнавне пичетленӗ, вӗсене вырӑсла куҫарнӑ. Ытти 
ёҫӗсенче те вӑл чӑвашсен сӑнавӗсемпе анлӑ усӑ курнӑ.

Мошков Валентин Александрович (1852-1920) -  вы- 
рӑс тӗпчевҫи, ҫар ҫынни, Раҫҫейре пурӑнакан тӗрлӗ ха- 
лӑхсен чӗлхине, этнографине, фольклорне тӗпчекенӗ. 
Вӑл -  чӑваш халӑхӗн юрри-кёввине тишкерсе пёрремёш 
монографи-тёпчев хатӗрлекенӗ. Ӑна 1893 ҫ. «Материалы 
для характеристики музыкального творчества инородцев 
Волжско-Камского края. 1. Мелодии чувашских песен» 
ятпа Хусанта пичетлет. Тӗпчевҫӗсен шухӑшӗпе, асӑннӑ 
ӗҫ «... чӑваш фольклорӗн хӑй евӗрлӗхӗпе хӑйне майлӑх- 
не ҫеҫ мар, унӑн ӗмӗртенхи кёвӗ-ҫемӗ сюжечӗсен, диа- 
лекчӗсен, жанрӗсен, пуплевёсен, сӑвӑ йӗркисенчи сыпӑк- 
семпе пусӑмӗсен ылмашӑвён танлӑхне хаклама май па- 
рать»9. В.Мошков чӑвашсенчен ҫырса илнӗ 75 юрӑ сӑ-

9 Кондратьев М.Г. В.А.М ошков -  исследователь чувашского музы­
кального фольклора //Е.С.Сидорова: к 70-летию со дня рождения 
(Биобиблиографический справочник) /ЧГИГН. Чебоксары, 2000. С. 68.



махӗсене тата 2 кӗввине нотӑласа парать, ҫааӑнтах юрӑ 
ушкӑнӗсене палӑртать.

Пазухин Петр Васильевич (1889-1917) - Чӗмпӗр
кёпёрнин Пӑва уесёнчи Мӑн Чакӑра (халӗ -  Пагӑрьел 
р-нӗ) хресчен ҫемйинче ҫуралнӑ; Чёмпӗрти чӑваш 
шкулӗнче вёреннӗ, тӗрлӗ вырӑнта учительте ӗҫленё, ха­
лах юррисене пуҫтарнӑ. Хӑйӗн чи паллӑ «Образцы мо­
тивов чувашских народных песен и тексты к ним.
Часть 2» тёпчевне 1912 ҫ. Чёмпӗрте пичетлесе кӑла-
рать. Ҫак сборнике 98 чӑваш халӑх юрри кёнё.

Прокопьев Константин Прокопьевич (1872-1938) -  
чӑвашсен паллӑ педагогӗ, этнографӗ; Чёмпёр кёпёрнин 
Пӑва уесёнчи Ҫӗнӗ Йӗлмӗллӗре (халӗ -  Тутарстанӑн 
Ҫӗпрел р-нӗ) хресчен ҫемйинче ҫуралнӑ; Чӗмпӗрти чӑ- 
ваш шкулӗнче, тӗн семинарийёнче, Хусанти тӗн акаде- 
мийӗнче вӗреннё. Тӗрлӗ вырӑнсенче учительте тата
священникре ӗҫлет.

К.П.Прокопьев чӑваш халӑхӗн йӑли-йӗркипе 
ҫыхӑннӑ поэзие тӗпчет, текстсене пичетлесе кӑларать. 
Сӑмахран, «Брак у чуваш» (1903) статйинче туй юрри- 
сӑввине тишкернӗ, вӗсене 3 ушкӑна пайласа пӑхнӑ:
такмаксем, хёр йӗрри, хӗр ҫуммисен юрри. Ҫак ҫулах 
«Обряд прохождения в земляные ворота: Из быта чу­
ваш», «Похороны и поминки у чуваш» тёпчевёсем пи- 
четленсе тухаҫҫӗ. Унсӑр пуҫне К.Прокопьев «Чӑваш ка- 
лендарьне» йӗркелет, вӗсенче халӑх сӑмахлӑхён 
тексчёсене те кун ҫути кӑтартать.

Добролюбов Александр Иванович (1856-1910) Ху­
сан кёпёрнин Теччё уесёнчи Чернышевское салинче 
(халё Тутарстанӑн Теччё р-нё) священник кил-
йышӗнче ҫуралнӑ; Хусанти тён семинарийёнче вёреннё, 
тӗрлӗ вырӑнги чиркӳсенче ӗҫленӗ. Вёренӳ ҫулёсенчех 
чӑваш чӗлхипе интересленнӗскер, 1879 ҫ. Хусанта «Оз­
накомление с фонетикой и формами чувашского языка 
посредством разбора и перевода оригинальных чуваш­
ских статей» ятлӑ кӗнеке кӑларать. Унта автор пичет­
леннё текстсене чёлхе тёлёшёнчен пахалать, кёнекене 
кӗртнё тӗрлӗ йӑла-йӗрке сӑмахӗсене, халӑх юррисемпе 
такмакӗсене кӗскен тишкерсе тухса хак парать.



Филимонов Даниил Филимонович (1855-1938) -  ча- 
вашсен педагоге, куҫаруҫи, публицисчӗ; Хусан кёпёрнин 
Ҫӗрпӳ уесёнчи Чиркӳллӗ Ямашра (халё -  Ҫӗрпӳ р-нё) 
хресчен ҫемйинче ҫуралнӑ. Малтан земство шкулёнче, 
Хапӑсри икё класлӑ шкулта, Хусанти учительсем 
хатёрлекен семинарире вёренег, 1875-1882 ҫҫ. Чёмпёрти 
чӑваш шкулёнче ёҫлет, кайран, мён виличченех, 
чиркӳре священникре вӑй хурать.

Д.Филимонов кирек ӑҫта ӗҫлесен те хӑйӗн чи пар- 
хатарлӑ шухӑш-кӑмӑлне -  чӑвашсене ҫутта кӑларас 
тӗллеве нихӑҫан та пӑрахман: статья хыҫҫӑн статья 
ҫырать, кӗнеке хыҫҫӑн кӗнеке пичетлет. Вӑл чӑваш 
ҫыннин шӑпине халӑх историйӗпе тӳрремӗнех 
ҫыхӑнтарма пултарнӑ, ҫыруллӑ сӑмахлӑха ҫӗнӗ жанрсем 
кёртсе ӑна пуянлатнӑ. Унӑн ҫак куҫару ӗҫӗсемпе хай- 
лавӗсене асӑнмалла: «Чӑн тӗн кӗнеки» (1875),
А.В.Петрушевскин «Вырӑс историйӗн калавӗсем» (1882), 
«Голод в Казанской губернии» (1891), «Н.И.Ильмин- 
ский ҫинчен» (1893), «Об инородческих монастырях и 
общинах Волжско-Камского края» (1910) т. ыт. те.

XIX ӗм. иккёмӗш ҫурринче чӑваш фольклористикине 
аталантарас ӗҫе хастар хутшӑннисен шутне 
Н.И.Золотницкие, В.К.Магницкие, И.Я.Яковлева, А.В.Ре- 
кеева, И.И.Иванова, Н.М.Охотникова, Н.И.Ашмарина, 
М.Ф.Федорова, И.Н.Юркина, Г.Т.Тимофеева, Н.В.Ни­
кольские, Г.И. Комиссарова т. ыт. ҫыравҫӑ-тӗпчевҫӗсене 
те кёртмелле.

Золотницкий Николай Иванович (1829-1880) -  чӑ- 
ваш чӗлхипе этнографине тӗпчекенӗ, ӑста куҫаруҫӑ, 
паллӑ педагог. Хусан кёпёрнин Шупашкар уесёнчи Ур- 
хас Кушкӑра (халё -  Сӗнтӗрвӑрри р-нӗ) вырӑс 
ҫемйинче ҫуралнӑ. Шупашкарти тён училищинче, Ху­
санти тён семинарийёнче тата университетӑн филологи 
факультетёнче вӗренет, тӗрлӗ вырӑнта вӑй хурать.

Н.И.Золотницкий -  нумай енлӗ тӗпчевҫӗ: вӗренӳпе 
шкул, чӑваш этнографийёпе фольклор ыйтӑвӗсемпе 
тӗрлӗрен статьясем, кӗнекесем кӑларать. Унӑн паллӑрах 
ёҫӗсем «Сблдалык кнеги» (1866, 1873), «Чуваш кнеге» 
(1867), «Корневой чувашско-русский словарь, сравнен-



ный с языками и наречиями разных народов тюркско­
го, финского и других племен» (1875) т. ыт. те. Сло­
варь вӗҫӗнче ятарласа хушса пани пур. Ҫак пайра 
Н.И.Золотницкий чӑвашсен мифёсене (142-161 с.),
кёллисемпе чёлхисене (172-180 с.), юмҫипе, чӳклемепе 
ҫыхӑннӑ йӑлисене (162-172, 213-223 с.), хӑш-пӗр хисеппе, 
чӗр чунсемпе ҫыхӑннӑ ӗненӳсене (181-204 с.), ытти уяв- 
сене тишкерсе тухнӑ, хак панӑ. Ахальтен мар, Питёрти 
Вырӑс географи обществи ку кӗнекене пысӑка хурса 
хакланӑ, авторне ылтӑн медальпе наградӑланӑ.

Чӑваш фольклористикинче Н.И.Золотницкий малтан- 
хи хут сӑмахлӑха танлаштару меслечӗпе тӗпчеме 
пуҫӑнать. Ун шухӑшӗпе, ҫакӑ фольклорӑн аваллӑхне 
курма май парать.

Магницкий Василии Константинович (1839-1901) -  
историк, этнограф, ҫут ӗҫ деятелё; Хусан кёпёрнин 
Етёрне уесёнчи Етёрнере (халё -  Етӗрне р-нӗ) вырӑс 
пуп кил-йышӗнче ҫуралнӑ; Хусанти тён семинарийёнче, 
университетра вӗреннӗ, мӗн виличченех наукӑра тата 
шкул ӗҫӗнче вӑй хунӑ: этнографи, фольклор матери-
алёсем питё нумай пуҫтарнӑ, хӑйӗн ӗҫӗсенче пӗлсе усӑ 
курнӑ. Тӗпчевҫӗсем каланӑ тӑрӑх, ученӑй пурӗ 230 ытла 
тӗпчев ӗҫӗ ҫырнӑ, вӗсенчен нумайӑшне пичетлесе кӑ- 
ларма пултарнӑ. Сӑмахлӑх тексчӗсене пухнисӗр пуҫне
В.К. Магницкий вӗсене хак пама тӑрӑшать, тӗпчевҫӗ 
куҫӗпе тишкерет. Тӗслӗхрен, 1881 ҫ. Хусанта пичетленсе 
тухнӑ «Материалы к объяснению старой чувашской 
веры» монографийӗнче хӑй пухнӑ материалсене автор 7 
пысӑк ушкӑна пайланӑ:

1. Киремет. 2. Ҫёр ӗҫёпе ҫыхӑннӑ йӑла-йӗрке, халап- 
сем. 3. Хур чӳкӗ. 4. Ача ҫуратни. 5. Авлану. 6. Чӑ- 
вашсен христианла ҫветтуйӗсем. 7. Хӗллехи ӗҫкӗ.

Кӗнеке вӗҫӗнче В.Я.Смелов священникӑн «Чӑвашсен 
тӗнӗ ҫинчен» очеркӗ, Н.И.Золотницкий словарьне кӗмен 
чӑваш сӑмахӗсене хушса пани пур.

Яковлев Иван Яковлевич (1848-1930) чӑвашсен 
паллӑ педагоге, просветителӗ, ҫыравҫи, куҫаруҫи, хальхи 
чӑваш ҫырулӑхне йӗркелекенӗ; Чӗмпӗр кёпёрнин Пӑва 
уесёнчи Кӑнна Кушкинче (халӗ -  Тутарстанӑн Теччӗ



р-нӗ) удел хресчен кил-йышӗнче ҫуралнӑ; Пӑрӑнтӑкри 
удел училищинче, Чӗмпӗрти ҫӗр виҫекенсен шкулёнче 
тага семинарире, Хусан университетӗнче вӗреннӗ.

Вӑл 1868 ҫ. Чӗмпӗрте чӑваш шкулӗ уҫать, Хусан 
вӗренӳ округӗнчи чӑваш шкулӗсен инспекторӗнче вӑй 
хурать. Вӑл тӑрӑшнипе пурӗ 100 ытла чӑвашла кӗнеке 
пичетленсе тухнӑ. Хӑй те тӗрлӗрен статьясем, илемлӗ 
хайлавсем ҫырать.

Чӑваш ҫырулӑхне йӗркелес, литература чӗлхин 
никӗсне хывас тӗллевпе И.Я.Яковлев халӑхӑн сӑмах 
вӗҫҫӗн ҫӳрекен тексчӗсене (юрри-сӑмахне, каларӑшӗсемпе 
халапӗсене) пухать, вӗсемпе усӑ курма тӑрӑшать. «Ут­
рам, утрӑм, улма тупрӑм», «Тӗлит-тӗлит Микулай», 
«Кӑсӑя», «Сармантей» хайлавӗсене аса илер-ха. Вӗсем 
пурте халӑх пурнӑҫӗпе, унӑн сӑмахлӑхӗпе ҫыхӑннӑ. 
Произведенисене халӑх чӗлхипе ҫырнӑ, вӗсене фольк- 
лорти евӗр майлаштарнӑ, халӑх кӑмӑл-туйӑмне, ӗмӗт- 
шухӑшне палӑртса хӑварма тӑрӑшнӑ. Тепӗр тӗслӗх: 
Яковлев хӑйӗн букварьне 23 пӗчӗк калав, 45 тупмалли 
юмах, 400-е яхӑн ваттисен сӑмахӗпе каларӑш кӗртнӗ. 
Ҫакӑ паллӑ: халӑхӑн пурнӑҫ ҫине пӑхас шухӑш-ӗмӗчӗ, 
философийӗ, педагогики И.Я.Яковлев пурнӑҫён 
тӗллевӗпе тӳр килнӗ, пёр ӗмӗтлӗ пулнӑ -  тӑван халӑха 
епле пулсан та хӑвӑртрах вӗрентесчӗ, пӗлӳллӗ тӑвасчӗ, 
ҫутта кӑларасчӗ. Асӑннӑ ӗҫе патриархӑмӑр чунпа ria- 
рӑнса, вӑйне-халне хӗрхенмесӗр ҫур ӗмӗр ытла туса 
пырать. Унӑн пуҫарӑвне паянхи кун та чӑвашӑн мат- 
тур ачисем малалла тӑсаҫҫӗ.

Рекеев Алексей Васильевич (1848-1932) -  чӑвашсен 
паллӑ педагогӗ, куҫаруҫи, этнографӗ, обществӑлла дея- 
телӗ; Чӗмпӗр кёпёрнин Пӑва уесёнчи Кӑнна Кушкинче 
(халӗ Тугарстанӑн Теччё р-нӗ) хресчен кил-йышӗнче 
ҫуралнӑ; Пӑрӑнтӑкри удел училищинче, Чӗмпӗрти чӑваш 
шкулёнче тата уес училищинче вӗреннӗ. Тӗрлӗ вырӑнсен- 
че учительте, каярах (1881-1916 ҫҫ.) священникре ӗҫлет. 
Юлашки ҫулӗсенче вал Теччӗри учительсем хатёрлекен 
семинарире тӑрӑшни паллӑ.

А.В.Рекеев -  Чӗмпӗрти чӑваш шкулӗн малтанхи 
вӗренекенӗ, И.Я.Яковлевӑн ҫывӑх юлташӗ, ӑна пулӑша-



канӗ. Халӑх поэзийӗн ҫӗр пин тӗслӗхне пухма пултар- 
нӑ, ҫак ӗҫе ыттисене те явӑҫтарнӑ. Унӑн чи курӑмлӑ 
очеркӗсем: «Из чувашских преданий и верований»
(1896-1897), «Разные чувашские моления» (1898) т. ыт. те. 
Пёрремёш ӗҫӗнче, сӑмахран, тёнче пулса кайни, турри- 
семпе йӗрӗхӗсем, мифологийӗ, чӳкӗсемпе кёллисем, ту- 
хатмӑшӗсемпе пуҫҫавӑраканӗсем (эмелҫӗсем) ҫинчен ка- 
лакан халапёсене кӗртнӗ, иккӗмӗшӗнче чӑвашсем хуш- 
шинче анлӑ сарӑлнӑ кӗлӗсене тишкерсе хак панӑ.

Иванов Игнатий Иванович (1845-1883) -  чӑваш
ҫыравҫи, куҫаруҫи; Чӗмпӗр кёпёрнин Пӑва уесёнчи 
Кӑнна Кушкинче (халӗ -  Тутарстанӑн Теччӗ р-нӗ) 
хресчен кил-йышӗнче ҫуралнӑ; Пӑрӑнтӑкри удел учили­
щинче, Чӗмпӗрти ҫӗр виҫекенсен курсӗнче вӗреннӗ, хӑй 
тӗллӗн хатӗрленсе ялти учитель ятне илнӗ, тӗрлӗ вы- 
рӑнсенче учительте ӗҫленӗ.

Вӑл -  И.Я.Яковлевпа А.В.Рекеевӑн тантӑшӗ, пёрле 
ӳссе ҫитӗннӗ, анчах ҫемьери йывӑрлӑхсене пула ӗмӗрне 
тӑван ялӗнчех пурӑнса ирттерет, халӑх хушшинче анлӑ 
сарӑлнӑ юмах-халапа, сӑвӑ-юрра, тӗрлӗ сӑмахсене пу- 
хать, хӑй те калав-очерк ҫырать. Чӗмпӗр шкулёнче 
ӗҫлесе пурӑннӑ вӑхӑтра вӑл вырӑсла-тутарларан чӑвашла 
куҫарать, чӑваш букварӗсене кӑларас ӗҫе хутшӑнать.

Чӑваш фольклористикине аталантарас ӗҫре унӑн 
тӳпи пысӑк. Ку енӗпе 1876 ҫ. ҫырӑннӑ «Чӑвашсем епле 
пурӑнни» 15 пайлӑ хайлавне кӑтартмалла. 1881 ҫ. 
ҫырса хатёрленё «Чӑвашсем» ятлӑ этнографилле очеркӑн 
авторӗ те валах. Унта И.И.Иванов хӑйён умне чӑваш 
ҫыннин пӗтӗмӗшле пурнӑҫне сӑнласа пама тёллев ларт- 
нӑ. Очфка ҫак сыпӑксене кӗргнӗ: 1. Ача ҫурални. 2. Юмӑҫ- 
сем. 3. Юмӑҫсем тутаракан эмелсем. 4. Кил хӗртсурчӗ.
5. Куйкӑрӑш. 6. Кӑвак хуппи. 7. Пӗлӗт тупни. 8. Ту- 
хатмӑшсем епле ҫӳрени. 9. Вутӑш. 10. Выхӑтӑ. 11. Чӑ- 
вашсенӗн ҫын вилсен тӑвакан йӑла. 12. Пумилкке туни.
13. Ҫулталӑкра вилесене епле, мӗн вӑхӑтра хывнисем.
14. Халӑх хушшинче гӑвакап эмелсем. 15. Чӳксем. 16. Чӳк 
кӗллисем.

Автор халӑх йӑли-йӗркине уйрӑм ушкӑнсем ҫине 
пайласа тӗпченӗ.



Охотников Никифор Михайлович (1860-1892) -  чӑ- 
вашран тухнӑ паллӑ педагог, этнограф, пирвайхи мате­
матик; Хусан кёпёрнин Чистай уесёнчи Чӑваш Шупаш- 
карёнче (халё -  Тутарстанӑн Чистай р-нё) хресчен кил- 
йышӗнче ҫуралнӑ; ялти пуҫламӑш, Чӗмпӗрти чӑваш 
шкулёсенче, Хусан университетёнче вёренет, анчах 
вёренсе пётереймест -  чире пула юлашки курсра са- 
рӑмсӑр вилет.

Н.М.Охотников автобиографилле, этнографилле- 
педагогикӑлла очерксем ӑсталанӑ, фольклор матери- 
алёсем пуҫтарнӑ, вёсене хӑйён «Записки чувашина о 
своем воспитании» (1889), «Грамота среди чуваш» 
(1890), «Приволжские чуваши: Этнографический очерк» 
(1893), «Записки чувашина: Воспоминание из детской
моей жизни» (1895) очеркёсене кёртнё. Вёсенче вал 
хӑйӗнпе пулса иртнӗ ӗҫсем урлӑ ҫав вӑхӑтри чӑвашсен 
пурнӑҫне, йӑли-йӗркисемпе ӗненӗвӗсене, уявӗсемпе кил- 
ҫурт хӑтлӑхне яр-уҫҫӑн кӑтартса парать.

Ашмарин Николай Иванович (1870-1933) -  тӗнчипе 
паллӑ вырӑс ученӑйӗ, тӗрӗкпе чӑваш чӗлхисене тӗпче- 
кенӗ, хальхи чӑваш чӗлхин пӗлёвне пуҫарса яраканӗ; 
Хусан кёпёрнин Етӗрне уесёнчи Етӗрнере (халӗ 
Етӗрне р-нӗ) купса ҫемйинче ҫуралнӑ; Кӑрмӑшри хула 
училищинче, Чулхулари классикӑлла гимназире, Мус- 
каври Хӗвелтухӑҫ чӗлхисен институтӗнче вӗреннӗ. Тӗрлӗ 
наукӑпа тӗпчев, вӗрентӳ заведенийӗсенче ӗҫлет, чӑвашпа 
тутар чӗлхисене тӗпчет, вӗрентет.

Н.И.Ашмарин чӑваш халӑх сӑмахлӑхӗн жанрӗсене 
тишкернӗ тӗрлё статьясемпе кӗнекесем те кӑларать. Вӑл 
халӑхӑн пӗтӗмӗшле ӑс-хакӑлӗпе сӑмахлӑхне тӗпчес ӗҫре 
(фольклористикӑра) историлле-танлаштару меслечёпе усӑ 
курма сӗнет. Малашлӑхри наукӑра ҫак меслет хӑйне 
майлӑ шкул пулса тӑрать те ӗнтӗ.

Н.И.Ашмарин ытларах чӑвашсен мифӗсене, юррисе- 
не тӗплӗн тишкерет, вӗсем халӑхӑн историйӗпе 
турремӗнех ҫыхӑннине иалӑртать. Ҫакна 17 томлӑ «Чӑ- 
ваш сӑмахӗсен кӗнеки» (1928-1950) питӗ аван кӑтартса 
парать. Тӗпчевҫӗн «Очерк народной поэзии у чуваш» 
(1892), «Сборник чувашских песен, записанных в губер-

ниях Казанской, Симбирской и Уфимской» (1900, кунта 
пурё 198 юрӑ чӑвашла-вырӑсла пичетленнё), «Введение 
в курс чувашской народной словесности» (1923) ӗҫӗсене 
палӑртмалла. Вӗсенче ученӑй халӑх сӑмахлӑхне тишке- 
рекенсене фольклорӑн чи авалхи жанрӗсене 
мифӗсемпе тёрлӗ ӗненӗвӗсене, чӗлхисемпе кӗллисене -  
тӗпчеме хушать, паха сӗнӳсем парать.

Федоров Михаил Федорович (1848-1904), Юркин 
Иван Николаевич (1863-1943) чӑвашсен паллӑ
ҫыравҫисем. Пӗрремӗшӗ -  Хусан кёпёрнин Шупашкар 
уесёнчи Хурапхара (халё -  Сӗнтӗрвӑрри р-нё), 
иккёмёшё Чёмпёр кёпёрнин Пӑва уесёнчи Пӳркелте 
(халё Тутарсганан Пава р-нё) хресченсен кил- 
йышӗнче ҫуралнӑ.

М.Ф.Федоров чӑвашсен илемлӗ поэзине ҫӗнӗ жанр 
кёртет иулсан (1884 ҫ. вӑл «Арҫури» ятлӑ мифо- 
поэтикӑлла-реализмла поэма ҫырать), И.Н.Юркин вара 
прозӑна тӗрлӗ калавсем («тӗнпе нравственноҫ ый- 
тӑвӗсемлӗ калав», «фантастикӑлла калав», «йӑла ка- 
лавӗ», «чӑн пулни») кёртет. Асӑннӑ хайлавсем ҫав вӑ- 
хӑтри чӑвашсен ҫыруллӑ сӑмахлӑхне жанр тӗлӗшӗнчен 
пуянлатаҫҫӗ те, анлӑлатаҫҫё те.

М.Ф.Федоровпа И.Н.Юркин поэзипе прозӑн мал- 
танхи утӑмӗсене халӑх сӑмахлӑхне пухнинчен пуҫлаҫҫӗ. 
Сӑмахран, М.Федоров 1876 ҫ. «Предания чуваш Бичу- 
ринского прихода, Чебоксарского уезда, и способы ле­
чения у них болезней» очерк пичетлет. И.Юркин, чӑ- 
ваш йӑли-йӗркисене, юрри-халапёсене пухса вёсен по- 
этикине тӗпчекенскер, асамлӑ юмахсемпе халапсен 
ӑрӑмлӑхне тата асамлӑхне, юрӑ-сӑвӑ сӑнарлӑхӗпе 
кӳлепине ӑша хураканскер, ҫине-ҫинех фольклорӑн пух- 
хисене пичетлет. Вал шутра «К суеверию чуваш» (1893), 
«Заметка о некоторых чувашских обычаях и предрас­
судках» (1893), «Масленица у низовых чуваш» (1893), 
«Заметка о праздновании св. Пасхи местными чуваша­
ми» (1893), «Чувашские песни» (1895), «Чувашские на­
циональные песни» (1897), «Чувашские национальные 
пляски» (1897), «Халапсем» (1907), «Шӳтсем» (1907), 
«Ваттисен сӑмахӗсем» (1907), «Юмахсем» (1907), «Ча-



вашсем авал епле пурӑнни ҫинчен» (1919), «Чӑвашсем 
вилнӗ ҫынсене епле пытарни» (1921) т. ыт. те.

И. Н. Юркин сӑмахлӑх жанрӗсене йӗркелес ӗҫре те 
палӑрнӑ: вырӑсларан чӑвашла халлап (сказка), юмах
(загадка), ваттисен сӑмахӗсем (пословица), хайла (бас­
ня), калаҫусем (рассказы), юрӑ (песня), сӑвӑ (слова пес­
ни), сӑмахсем (словарь), ыйту-шыру (объявления), гак- 
мак (стихи), руман (роман и повесть), шӳт (анекдот), 
тӑрӑхлу (юмористика) терминсене куҫарнӑ.

Тимофеев Григорий Тимофеевич (1878-1937) -  ча- 
вашсен паллӑ писателё, педагогё, фольклорисчё, этно- 
графё; Хусан кёпёрнин Шупашкар уесёнчи Тёрлемесре 
(халё -  Куславкка р-нё) хресчен кил-йышӗнче ҫуралнӑ; 
ялти, Чӗмпӗрти чӑваш шкулӗсенче вӗреннӗ. Шӑпа 
Г.Тимофеева таҫта та илсе ҫитерет. Тӗрлё вырӑнсенче 
сахал мар професси улӑштарма тивнӗ унӑн: учитель,
чиркӳ ҫынни, тӑлмачӑ, пуп.

Пурнӑҫ урагш тӳрӗ кусманнине пӑхмасӑрах, паллӑ 
педагог-ҫыравҫӑ хӑйӗн ҫынлӑхне ҫухатман, тӗллевне 
манман. Учительте ӗҫлесе пурӑннӑ ҫулсенче 
Г.Т.Тимофеев чӑвашсен пурнӑҫне сӑнлакан «Тӑхӑръял» 
ятлӑ этнографи тӗрленчӗкӗсене хайлать. Ку кӗнекере 
(вӑл асӑннӑ ятпа икӗ хут пичетленнё -  1972, 2002 ҫҫ.) 
Тутарстанӑн Пӑва районӗнчи Элшел тӑрӑхӗнчи тӑхӑр 
ялти чӑвашсен йӑли-йӗрки, халап-юмахӗ, сӑвӑ-юрри, 
тупмалли юмахӗсемпе калӑрӑшӗсем, ваттисен сӑ- 
махӗсемпе чӗлхисем, сӑнавӗсемпе ача-пӑча сӑмахлӑхӗ 
тата фольклорӑн ытти тӗсӗсем кун ҫути курнӑ. Очерка 
эпир чӑваш халӑхӗн эпопейи теме те пултаратпӑр. 
Тӗпчевҫёсем катанӑ тарӑх, «Тӑхӑръяла» автор 1898-1903 ҫҫ. 
ҫырать. Ал ҫырӑвӗ темиҫе пайран тӑрать: пӗрремӗшӗнче 
Элшел таврашӗнчи чӑвашсен кил-ҫурчё, анат-ҫимӗҫӗ, 
тумӗ-ҫийӗ, ӗҫӗ-хӗлӗ, тӗшмӗшӗпе кӗлӗ йӑли-йӗрки, 
ҫулталӑкри уявӗсем т. ыт. те; иккӗмӗшӗнче -  халӑх 
хушшинче сарӑлнӑ сӑмахлӑх тӗсӗсем, ҫӗр ҫинчи ырӑ 
тата хаяр вӑйсем, курни-илтнисем, ҫул ҫӳрев ҫыравӗсем. 
Ҫакна та палӑртмалла: асӑннӑ кӗнекери очерксенче
уйрӑм ҫын сӑнарё ҫук, вӗсене пурне те чӑвашӑн ӗҫӗ-



хӗлӗпе, шухӑш-кӑмӑлӗпе, хуйхи-савӑнӑҫӗпе ҫыхӑннӑ ый- 
тусем пӗрлешгерсе, пӗтӗҫтерсе тӑраҫҫӗ.

Никольский Николай Васильевич (1878-1961) чӑ- 
вашран тухнӑ историк, этнограф, фольклорист, чӗлхеҫӗ; 
Хусан кёпёрнин Етӗрне уесёнчи Купӑрляра (халё 
Муркаш р-нё) хресчен кил-йышӗнче ҫуралнӑ; Шӑматри 
земство училищинче, Шупашкарти тён семинарийёнче, 
Хусанти тён академийӗнче вӗреннӗ, ун хыҫҫӑн тёрлё 
вӗрентӳ заведенийӗсенче ӗҫлесе пурӑннӑ. Н.В.Никольский 
тӑрӑшнипе чӑвашла «Ҫулталӑк кӗнеки» календарь, 
«Хыпар» хаҫат тухать. Унӑн пурё 200 ытла ӗҫӗ пичет­
леннё, ҫав тӗпчевсенче Н.В.Никольский халӑх сӑмах- 
лӑхён тёрлӗ жанрӗсемпе усӑ курать, 1903 ҫ. чӑвашсен 
сӑмахлӑхне пухмашкӑн «Известия по Казанской епар­
хии» хаҫатра программа пичетлесе кӑларать.

Н.В.Никольский ытларах этнографи ыйтавёсемпе 
интересленнӗ. Сӑмахран, «Конспект по этнографии чу­
ваш» (1908), «Краткий конспект по этнографии чуваш» 
(1911), «Христианство среди чуваш Среднего Поволжья 
в XV-XVII веках: Исторический очерк» (1912) ӗҫӗсенче 
вӑл чӑвашӑн авалхи тӗнӗпе ӗненӗвӗсем, мифологийёпе 
ҫут ҫанталӑк пулӑмӗсем ҫинчен ӑнлантаракан халап- 
юмахӗсене кӗртнӗ, вӗсене хак панӑ. Ятарласа уйрӑм 
жанрсене халалланӑ тӗпчевсем те пур унӑн: чӑваш ха­
лах юррисене «Конспект по истории народной музыки 
у народностей Поволжья» (1920), халапёсене «Сборник 
исторических материалов о народностях Поволжья» (1919) 
тата «Конспект по истории народностей Поволжья: (с древ­
нейших времен до 1917 г.)» (1919), ёненёвёсем пирки 
«Народная медицина у чуваш» (1929) статйисемпе 
кӗнекисенче тӗплӗн ҫырса кӑтартать.

Комиссаров Гурий Иванович (Вантер) (1883-1969) 
чӑвашсен паллӑ литераторё, гшсателё, историкё, педа- 
гогё тата фольклорисчӗ, чӑваш фольклористикине 
пуҫарса яраканё; Хусан кёпёрнин Етёрне уесёнчи Па- 
тӑрьелте (халё -  Ҫӗрпӳ р-нё) хресчен кил-йышёнче 
ҫуралнӑ; ялти пуҫламӑш, Элӗкри икӗ класлӑ, Чёмпёрти 
чӑваш шкулёсенче, Ёпхури тён семинарийёнче, Хусанти 
тён академийӗнче вёреннӗ, тӗрлӗ вырӑнта учительте,



шкул заведующинче ӗҫленӗ, ҫав вӑхӑтрах ҫутӑлӑх ӗҫне 
нихӑҫан та наукӑран уйӑрман.

Г. Комиссаров пурнӑҫӗ ҫав тери нумай енлӗ те ку- 
рӑмлӑ пулнине унӑн «Чуваши Казанского Заволжья» (1911), 
«Религиозное состояние чуваш в XIX веке: Магистрская 
диссертация» (1913), «Чӑваш халӑхӗ малалла кайё-ши, 
каймё-ши?» (1918), «Чӑваш халӑхӗн историйё» (1921)
тата ытти тӗпчевӗсем аван ҫирӗплетсе параҫҫӗ. Вӗсем 
хӑйсен пӗлтерӗшне паянхи кунчченех ҫухатман. Юлашки 
ҫулсенче тёпчевҫӗн 1926-1930 ҫҫ. ҫырнӑ «Чӑваш фольк- 
лорӗпе литература вӗрентӗвӗ» (1989) лекцийӗпе «Совре­
менное состояние чувашской литературы» (1992) гео- 
рилле статйи пичетленчӗҫ. Пёрремёш ӗҫӗнче Г.Вантер 
чӑваш халӑх сӑмахлӑхӗн (ӑна вӑл «халаплӑх» ӑнлавпа 
усӑ курать) кун-ҫулне тӗпчет, ушкӑнсем ҫине пайлать, 
формипе чёлхине, вӗренмелли майӗсене (меточӗсене), 
халаш1ӑх сыхланса усранин, сарӑлнин тата улшӑнӑвӗн
сӑлтавӗсене тишкерет, вӗсене аталанма кансӗрлекен 
чӑрмавсене асӑрхать. Автор хӑйӗн ӗҫӗнче пирвайхи хут 
халӑх халаплӑхӗнче ҫак пайсене палӑртать: ӗҫ поэзийӗ, 
утӑм юррисем, вӑйӑ поззийӗ, ташӑ юррисемпе сӑввисем, 
ҫут ҫанталӑкри япаласене евӗрлесе каланӑ юрӑсемпе сӑ- 
вӑсем, тӗнлӗ поэзи (обрядовая поэзия). Кашни ушкӑн- 
рах пӗчёкреххисене кӑтартать.

Чӑваш халӑхӗн историйӗпе пурнӑҫне, ӗҫӗ-хӗлӗпе йӑ- 
ли-йӗркисене, уявӗсемпе сӑмахлӑх тӗслӗхӗсене тӗпчес 
ӗҫре ют ҫёр-шыв ученӑйӗсен тӳпи ҫав тери пысӑк. Чи
малтанах вёсен шутне венгр тата финн чӗлхеҫи- 
тӗрӗкҫисене кёртмелле. Сӑмахран, венгрсем -  А.Рёгули, 
Б.Мӳнкачи, З.Кбдай, Д.Мёсарош, финнсем 
Х.Пӑасонен, Г.И.Рӑмстедт, А.М.Рйсянен чӑваш халӑх 
историйӗпе чӗлхине тишкернипе иӗрле сӑмахлӑх пуян- 
лӑхне те пухнӑ, вӗсемпе хӑйсен тӗпчевӗсенче анлӑн усӑ 
курнӑ. Ҫак пархатарлӑ ӗҫе паянхи ученӑйсем -  Ласло 
Вйкар (1929), Табор Бёрецки (1928), Андраш Рона-Таш 
(1931) т. ыт. те туса пыраҫҫӗ.

Рӗгули Антал (1819-1858) -  венгр этнографӗ,
чӗлхеҫи, ҫул ҫӳревҫи; 1841 ҫ. Питӗре килсе Раҫҫей ха- 
лӑхӗсен чӗлхипе историне, этнографиие географине



тӗиченӗ; 1846 ҫ. Ҫӗпӗртен таврӑннӑ май Шупашкар, 
Ҫӗрпӳ, Чикме тата Етӗрне уесӗсенче пурӑнакан чӑваш- 
семпе тӗл пулнӑ, вӗсенчен чӑваш сӑмахлӑхӗн нумай 
тӗслӗхӗсене ҫырса илнё («Амаҫури», «Вилме каякан 
пуйса килет, тет» ятлӑ юмахсене). Вӑл В.Громовпа тӗл 
пулса калаҫнӑ, венгр чӗлхине чӑваш чӗлхипе танлаш- 
тарса тишкернӗ.

Мӳнкачи Бернат (1860-1937) -  венгрсен паллӑ
финн-угровечӗ, этнографӗ; Будапешт университетӗнче 
ӗҫленӗ. 1885 ҫ. Раҫҫейре пулнӑ, Чӗмпӗр хулинче чӑваш- 
семпе тӗл пулса калаҫнӑ. Паллӑ ӗҫӗсем ҫаксем: «Замет­
ки, касающиеся изучения чувашского языка», «О волж­
ских болгарах», вӗсенче чӑваш фольклорё пирки калана 
шухӑшсем пур.

Кодай Золтан (1882-1967) -  венгрсен паллӑ фольк- 
лорист-музыковечё, композиторё тата педагогӗ, чӑваш 
халӑх юррисене ятарласа тӗпчекенё. Унӑн «Пентатони- 
ческая музыка» ятлӑ вӗренӳ пособийӗ 1947ҫ. венгрла, 
1993 ҫ. вырӑсла пичетленнё. Хӑйӗн тӗпчевӗнче вӑл 140 
чӑваш юррине тишкернӗ.

Мӗсарош Дюла (1883-1957) -  тӗрӗк чӗлхисене
тӗпчекен венгр ученӑйӗ, фольклорисчӗ, музей ӗҫченӗ. 
1906-1907 ҫҫ. чӑвашсем патӗнче пурӑнса фольклор ма- 
териалӗсем пухнӑ, кайран Будапештра «Сборник чуваш­
ского фольклора» ятпа 2 пайлӑ пысӑк кӗнеке кӑларнӑ. 
Пёрремёш пайӗ -  «Памятники старой чувашской веры» 
1909 ҫ., иккӗмӗш пайӗ «Пословицы, загадки, песни, 
сказки» 1912 ҫ. венгрла тухнӑ. Шел пулин те, асӑннӑ 
ӗҫсенчен пӗрремӗшне ҫеҫ 2000 ҫ. вырӑсла куҫарса пи- 
четлеме пултарнӑ, тепӗр пайне халё те куҫарман. 
Кӗнекене 472 ваттисен сӑмахӗ, 205 тупмалли юмах, 645 
юрӑ тата 50 юмах кёнӗ.

Пӑасонен Хейкки (1865-1919) -  финн чӗлхеҫи,
фольклорисчӗ, этнологӗ; Хельсинки унивсрситетёнче 
профессор пулса ӗҫленӗ. 1898-1902 ҫҫ. Самар тата Ху­
сан кӗпӗрнисенче экспедицире пулнӑ, чӑваш чёлхипе, 
сӑмахлӑхӗпе интересленнӗ, ҫав тери нумай текст 
пуҫтарнӑ. 1908 ҫ. Будапештра «Чувашский словарь» ят- 
лӑ кӗнеке венгрла пичетленнё, вырӑсла тата чӑвашла



тухман-ха. Ку ӗҫре чӑвашсен космогонийӗпе, мифоло- 
гийӗпе ҫыхӑннӑ ӑнлавсене тишкерни пур, текстсем те 
сахал мар,

Рӑмстедт Густав Йохан (1873-1950) финсен паллӑ 
чӗлхеҫи, алтай чӗлхисене тӗпчес ӑслӑлӑха пуҫараканӗ; 
Хельсинки университетӗнче профессор пулса ӗҫленё. 
1898-1912 ҫҫ. темиҫе хутчен те Раҫҫейре пулнӑ, ятарлӑ 
экспедицире ҫӳресе финн-угор ҫемйине кёрекен халӑхсен 
чӗлхине тӗпченӗ, материалсем пухнӑ. Чӑваш чёлхи пир- 
ки 1922 ҫ., хӑй пухнӑ материалсемпе усӑ курса, «К 
вопросу об особенностях чувашского языка» пысӑк 
статья пичетлет.

Рйсянен Арво Мартти Октавиан (1893-1976) - финн 
чӗлхеҫи, тёрёк чёлхисене тёпчекенё; Хельсинки универ- 
ситетёнче профессор пулса ӗҫленӗ. 1915-1917 ҫҫ. Хусан 
университетёнче ятарласа тёрёк чёлхисене вёренет. Кая- 
рахпа 1920 ҫ. Хельсинкире «Чувашские заимствования 
в черемисском языке» кёнекине финла пичетлесе кӑла- 
рать. Ҫак тӗпчевӗн пахалӑхӗ -  чӑваш фольклорӗнчи 
ӑнлавсене ытти финн-угор чӗлхине кӗрекен халӑхсен 
чӗлхисемпе танлаштарни, халӑхра ҫӳрекен текстсене 
наукӑра усӑ курни.

ЫЙТУСЕМПЕ ЁҪСЕМ

1. Фольклористика -  сӑмахлӑха тӗпчекен наука. 
Унӑн мелӗсемпе меслечӗсем.

2. Чӑваш фольклористикин ум историйё.
3. Хусан ханлӑхӗ тапхӑрӗнчи сӑмахлӑха тӗпчемелли 
ҫӑлкуҫсем.

4. Вырӑс пагшалӑхӗ тапхӑрӗнчи сӑмахлӑха тӗпче- 
мелли ҫӑлкуҫсем.

5. XVIII ӗм. чӑваш фольклорне тӗпчени.
6. XIX ӗм. пёрремёш ҫурринче чӑваш фольклорне 
тӗпчени.

7. XIX ӗм. иккёмӗш ҫурри - XX ӗм. пуҫламӑшӗнче 
чӑваш фольклорне тӗпчени.

8. Венгр, финн ученӑйӗсем чӑваш фольклорне пух­
ни, тӗпчени.

2.1. Фольклор жанрӗсене ушкӑнлас ыйтусем. Чӑ- 
вашсен эпикӑлла поэзийӗ. Пейӗтсем.

Чи малтанах жанр термин пирки. Тӗпчевҫӗсем ку 
ӑнлавпа искусствӑн мӗнпур тӗсӗсен пурнӑҫ тӑршшӗпе 
йӗркеленсе ҫирӗпленнӗ шалти пайне тата илемлӗ хайла- 
вӑн типне кӑтартаҫҫӗ. Унпа, вӑл ҫыруллӑ сӑмахлӑхӑн 
термине пулнӑ май, кашни литература тапхӑрӗнче хӑй- 
не килӗшӳллӗ жанрсене палӑртнӑ. Жанра, тӗпрен илсен, 
вӑл литературӑн хӑш ӗретне кӗнине тата эстетика 
тӗлӗшӗнчен унӑн хӑш енӗ вӑйлӑраххине кура уйӑраҫҫӗ10. 
Вырӑсла-чӑвашла словарьте ку сӑмаха ҫак 
пӗлтерӗшсемпе куҫарнӑ: искусство произведенийӗсен тӗсӗ; 
йӑла сюжечӗллӗ живопись, картина тата мел, стиль11. 
Ҫапла вара, чӑваш фольклорӗн жанрӗсем тесе халӑхра 
сӑмах вӗҫҫӗн ҫӳрекен тӗрлӗ хайлавсен ҫын пурнӑҫӗпе 
кун-ҫулне, ҫут ҫанталӑкпа ытти пулӑмсене хӑйне евӗрлӗ 
шухӑш-туйӑмсемпе тата илемлӗхпе сӑнарлӑх мелӗсене 
мӗнле усӑ курнине шута илсе ҫырса кӑтартнӑ е калӑ- 
планӑ паллӑлӑхӗсене калатпӑр. Жанр хӑйне май ӑсталӑх 
мелӗсене, кулленхи усӑ курӑмне, хайлавсене епле кала­
са, юрласа е кӑтартса парас тытӑмӗпе кӗвӗ ҫеммине 
ҫыхӑнтарса тӑрать.

Фольклор шухӑшпа та, ӑна палӑртакан тӗрлӗ жан- 
рсемпе те пуян. Ҫакӑ халӑхра тӗл пулакан, кашни кун 
калакан тӗслӗхсенче аван курӑнать.

Жанр ыйтӑвӗ фольклористикӑра -  чи йывӑрри. 
Этемлӗх аталаннӑҫемӗн сӑмахлӑх тӗсӗсем те аталанса, 
ылмашӑнса пыраҫҫӗ. Тата кашни тӗпчевҫӗ сӑмах хай-

10 Метин П .Н., Мефодьев А.И. Литературӑпа халӑх сӑмахлӑхӗн ӑн- 
лавӗсем: Шкул словарӗ /ЧР вёренгу институчӗ. Шупашкар, 1997. 14 с.
11 Русско-чувашский словарь /П од ред. И .А.Андреева и Н .П .П ет­
рова. М.: Сов. энцикл., 1971. С. 183.



лавӗсен тӗсӗсемпе жанрӗсене, унӑн пайрӑмӗсене хӑйне 
май ӑнлантарать, классификацилет.

Чӑваш фольклорӗнче, ытти халӑхсен сӑмахлӑхӗнчи 
пекех, эпикӑлла поэзине, прозӑна, лирикӑпа йӑла-йӗрке 
поэзине уйӑраҫҫӗ. Пӗрремӗшсен шутне, тӗпрен илсен, 
историпе ҫыхӑнтарнӑ сюжетлӑ юрӑсене, мӑн кӗрӳ так- 
макӗсене, пейӗтсене кӗртеҫҫӗ. Халӑх прози те тӗрлӗрен 
жанрсем ҫине пайланать. Чи пуян жанр вӑл -  халӑх ли­
рики. Ку ёретре -  ҫынсен кӑмӑл-туйӑмӗпе, шухӑш- 
ӗмӗчӗпе ҫыхӑннӑ юрӑ-сӑвӑ, хӳхлевӗсемпе такмакӗсем. 
Йӑла-йӗрке поэзине вара халӑх йӑлисем, уявӗсем, меше- 
хисем, вӗсемпе ҫыхӑннӑ сӑмахлӑх тӗсӗсем кӗреҫҫӗ. Ҫак 
ушкӑна, тен, халӑх драмин тӗслӗхӗсене те (туйри диа- 
логсем, диалог-юрӑсем, пӗчӗк сценкӑсем т. ыт. je )  
кёртме пулать. Паллах, вӗсем вырӑс халӑхӗн пек вӑйлӑ 
аталанман, ҫапах та ун элеменчӗсене чӑваш фольклорӗн 
нумай жанрёсенче асӑрхатпӑр. И.И.Одюков фольклорист 
шухӑшӗпе, чӑваш фольклорӗнче «... ытти халӑхсен сӑ- 
махлӑхӗпе танлаштарсан, уйрӑмлӑхсем пур. Калӑпӑр, 
вырӑссен - былинӑсем, украина халӑхсен -  дума, 
тёрлӗрен халӑхсен паттӑрлӑх эпос тӗсӗсем («Алпамыш», 
«Олонхо», «Гэсэр», «Калевала» т. ыт. те) пур. Чӑвашӑн 
ун пек эпос тӗсӗсем ҫук. Уйрӑм халӑхсен мифла юра- 
сем пур». Тӗпчевҫӗ каланӑ тӑрӑх, «тӗрлё жанрсем пӗр 
вӑхӑтра йӗркеленсе аталанман. Вёрӳ-суру сӑмахӗсем, 
мифла халапсем, ӗҫ юррисем, чӗр чунсем ҫинчен хывнӑ 
е асамлӑ юмахсем, легендарлӑ халапсем (улӑп) авалах 
йӗркеленнӗ, халё те тытӑнса тӑраҫҫӗ. Юрӑсем вара 
каярах хывӑннӑ. Вӗсенчен тӗрме е революци юррисем 
чи кайран йӗркеленнё юрӑсем пулса тӑраҫҫӗ. Хӑш-пӗр 
жанрсенче ытти халӑхсен сӑмахлӑх культури традицийӗ 
ытларах палӑрать (истори, ирӗклӗ хусахсен, бурлак, 
тӗрме, революци юррисенче). Юмахсенче те, уйрӑмах 
чӗрчунсем ҫинчен хывнӑ е асамлӑ юмахсенче, интерна- 
ционалла сюжетсемпе сюжет кӗввисем (мотивсем) пур. 
Чылай юмахсен сюжечӗсем тӗрӗк халӑхӗсен юмах сю- 
жечӗсене питӗ ҫывӑх тӑраҫҫӗ»12.

12 Чӑваш  халӑх сӑмахлӑхӗ: Тӗрӗслев ӗҫӗсен темисемпе методика кӑ- 
тартӑвӗсем (Чӑваш уйрӑмӗнче 1-мӗш курсра вӗренекен студентсем 
валли) /И .И.Одюков пухса хатёрленё /Чӑваш ун-чё. Ш упашкар, 
1978. 13-14 с.



Чӑнах та, нумай халӑхӑн сюжечӗсемпе илемлӗх
мелӗсем пӗр-пӗринне ҫывӑх. Ку вӑл тӗрлӗ халӑх куллен 
хутшӑнса пурӑннинчен килет-тёр. Ҫавӑнпа тӗнчере куҫса 
ҫурекен сюжетсемпе сӑнарсем нумай, вёсем халӑхӑн 
пурнӑҫӗпе кӑмӑлне кура хӑйне евӗр палӑраҫҫӗ.

Халӑх сӑмахлӑхӗ чӑваш культурин пӗр пайӗ шут- 
ланать тенӗччӗ эпир. Фольклор литература аталаннӑ
вӑхӑтра га пӗтмест, ҫӗн йёркелӳ тапхӑрӗнче, сӑмахран, 
чӑваш халӑхӗн юрлас-ташлас пултарулӑхӗ уйрӑмах 
ҫӗкленсе кайрӗ.

Фольклор хайлавӗсен поэтики хӑйне евӗрлӗ. Вӑл 
шутра композиципе (пуҫламӑшӗ, ӗҫ вӑраха кайни, ӗҫ- 
пуҫ виҫӗ хут пулни) стиль (параллельлӗх, гипербола, 
яланхи эпитетсем, тавтологи) мелӗсем уйрӑмах палӑ- 
руллӑ.

Фольклористика халӑх хушшинче анлӑ сарӑлнӑ 
тӗрлӗ текстсене тӗпчет. Паян ҫакӑ ҫеҫ ҫителӗксӗр. Ха­
лах ӑслӑлӑхне тишкерме тӗллев лартрӑмӑр пулсан,
пирён ирӗксӗрех «сӑмахлӑ тексгсемсӗр пуҫне (вербаль­
ные тексты) тата кӗвӗ-ҫемӗллӗ текстсем (музыкальные 
тексты), сӑнарлӑ текстсем (изобразительные тексты, 
иконографические тексты), ӗҫ-хӗллӗ текстсем (акцио- 
нальные тексты), ташӑллӑ текстсем (хореографические 
тексты), япалаллӑ текстсем (предметные тексты, реалий- 
ные тексты) т. ыт. текст тёсёсем (виды текста) ҫинчен» 
калаҫмалла13. Тин асӑннӑ ӑслӑх объекчёсене тата 
фольклористикӑн хӑйне уйрӑм тӗпчев мелӗсемпе мес- 
лечӗсене тӗпе хурсан ҫеҫ халӑхӑн иксӗлми еткерне 
пӗтӗмӗшле тӗрӗс хак пама, системӑласа ушкӑнлама, 
вёсен терминологине ҫирӗплетме пулать. Унсӑр пуҫне 
ҫакнашкал текстсем пӗр-пӗринпе хутшӑнса кайма та, 
пӗр-пӗрне улӑштарма е ҫӗнетме пултарнине те шута 
илни вырӑнлӑ.

Хальлӗхе тӑван халӑх сӑмахлӑх терминӗсем 
ҫирӗпленсе ҫитменнине, чӑваш фольклорӗ ытти халӑхсен

13 Егоров Н.И. Чӑваш фольклорён проза жанрӗсене ушкӑнласси 
тата терминологи ыйтӑвӗсем //Халӑх шкулӗ. 2002. 4 №. 64 с.



ҫырусӑр пуянлӑхӗпе тачӑ ҫыхӑнса тӑнине тата тӗрлӗ 
автор хӑйсене килёшекен терминсемпе усӑ курнине
асӑрхама пулать.

Фольклор тӗсӗсене ушкӑнлас ыйту тепӗр пысӑк
проблемӑна хускатать: авалтан пыракан чӑваш халӑх
сӑмахлӑхне тӗпченӗ чух чи малтанах халӑх хӑй сӑмах- 
лӑх жанрӗсене мӗнле майпа ушкӑнласа тухнине сӑна- 
малла, пӑхмалла, шута илмелле. Вӑл нумай чухне нау- 
кӑри классификаципе тӳр килмест, мӗншӗн тесен фольк­
лор жанрӗссне чӑваш ҫынни тӗрлӗ паллӑсене кура
ушкӑнланӑ.

Чӑваш фольклористикин кун-ҫулӗпе историне тиш- 
кернӗ май XIX-XX ӗм. хӑш-пӗр ученӑйсем ҫак ыйтупа 
кёскен ӗҫленине те палӑртса хӑварнӑччӗ. Анчах чӑваш- 
сен ҫырусӑр сӑмахлӑхне ятарласа тӗпчесси, ӑслӑлӑх ен­
чен хак парасси XX ӗм. вӑй илет.

Паянхи кун чӑваш фольклористикинче фольклор 
жанрӗсене калӑплӑн та тарӑннӑн ҫителӗксӗр тӗпченӗ-ха. 
Тен, ҫавӑнпа кашни тӗпчевҫӗ сӑмахлӑх тӗсёсене хӑйне 
майлӑ ушкӑнлать. Халӑх сӑмахлӑхне тӗпчекен ӑслӑлӑх 
пирвайхи утӑмсем тунӑ тапхӑрта (эпир ӑна
Н.И.Золотницкипе ҫыхӑнтаргӑмӑр) фольклора ытларах
танлаштару меслечёпе тишкернӗ тенӗччӗ. Каярахпа
Н.И.Ашмарин ҫӗнӗ мелпе -  историлле-танлаштару мес­
лечёпе -  усӑ курма пикенет, вырӑс фольклорисчӗ
А.Н.Веселовский тӗвӗленӗ историлле поэтикӑна малалла 
аталанма пулӑшать, унӑн вӗренекенӗ шутланнӑскер, ҫак 
меслете чӑваш тӗпчевҫисем хушшинче сарать.

Вӑхӑт иртнӗҫем ку меслетпе усӑ куракансен шучӗ 
татах та нумайланать, юлашкинчен чӑваш фолькло­
ристикинче хӑйне май наука шкулӗ (е тӗпчев юхӑмӗ) 
пулса тӑрагь: Н.И.Ашмарин ӗҫӗсене тёпе хурса
Г.Т.Тимофеев, Н.В.Никольский, И.Н.Юркин, Г.И.Комис­
саров т. ыт. те ырми-канми тӑрӑшаҫҫӗ.

XX ӗм. 20-40-мӗш ҫҫ. чӑваш фольклористикинче 
урӑхла наука туртӑмӗ палӑрать вульгарлӑ социоло­
гизм. Урӑхла каласан, хӑш-иёр тӗпчевҫӗсем сӑмахлӑхӑн 
аталанӑвне общество ӳсӗмӗн пӗтёмӗшле законӗсене 
ҫӑмӑллатса тӗрӗс мар кӑтартма пикенеҫҫӗ. Ҫакӑ,



тӗслӗхрен, фольклор жанрӗсене асӑннӑ вӑхӑтри патша- 
лӑх политикин идейисене шута илсе ушкӑнлама тӑрӑш- 
нинче курӑнать. Ун йышши ӗҫсенче, тёпрен илсен, 
ҫырусӑр сӑмахлӑх халӑхра мӗнле ӑнлавсемпс ҫӳрени те, 
тӗрлӗ халӑхсен ӑслӑх ӳсёмӗсем те шута илӗнмен. Ҫак 
меслет ӑслӑлӑхра 50-70-мӗш ҫулсемчченех хуҫаланать-ха. 
Каярахпа чӑваш фольклористикинче ҫӗнӗ ӳсӗмлӗ тата 
тӗрлё енлӗ тӗпчевсем, монографисем, кёнекесем пичетле- 
неҫҫӗ. Унсӑр пуҫне, 80-мӗш ҫулсенче сӑмахлӑха тӗпчесси 
халӑх шухӑшлавӗпе, унӑн еткерлӗхне тӗрлӗ ушкӑнсем 
ҫине пайлас туртӑмпа тӳр килет: ӑсчахсем хӑйсен тиш- 
керёвӗсенче фольклора ытти ӑслӑлӑхсемпе танлашга- 
раҫҫӗ, тӗрлё жанрти сӑнарсемпе сюжетсене, поэзи ӑста- 
лӑхӗн мелӗсене халӑх хайлавӗсен тытӑмӗпе сӑн-сӑпатне, 
тулаш енӗпе формисене тарӑннӑн ҫутатма гӑрӑшаҫҫё, 
халӑхра анлӑ сарӑлнӑ сӑмахлӑх тексчӗсене шута илсе 
тӗпчеҫҫӗ.

Ҫӳлерех каланисене шута илсе, чӑваш фольклорне 
жанрсем ҫине классификацилес ыйтупа ҫырнӑ пысӑкрах 
ӗҫсене тишкерсе тухӑпӑр. Вёсен шутне Г.И.Комиссаров, 
И.С.Тукташ, М.Я.Сироткин, В.Я.Канюковпа И.И.Одю­
ков, Е.С.Сидорова, Г.Ф.Юмарт, В.Г.Родионов, Н.И.Его­
ров тёпчевёсене кёртмелле.

Гурий Иванович Комиссаров -  чӑваш фольклори- 
стикине пуҫараканӗ. Ку тёрёсех, мёншён тесен унччен 
халӑх сӑмахлӑхне анлӑн тишкерсе тӗпчевлё пӗтӗмлетӳсем 
тӑвакан та, фольююр жанрӗсене пӗтӗмӗшле ушкӑнлакан 
та пулман. Паллӑ фольклорист хӑйӗн «Чӑваш фольк- 
лорӗпе литература вёрентӗвӗ» (1926-1930) статйинче сӑ- 
махлӑха (вӑл «халаплӑх» герминпа усӑ курма сӗнет) 
ҫак жанрсене кӗртет:

1. Юрӑсем. 2. Чӗлхе сӑмахӗсем. 3. Кӗлӗсем. 4. Пил 
сӑмахӗсем. 5. Ылхан сӑмахӗсем. 6. Тупӑшу сӑмахӗсем.
7. Халапсем (юмахсем). 8. Авалхи халапсем (предани- 
сем). 9. Легендӑсем. 10. Историлле халапсем. 11. Ку- 
лӑшла халапсем (анекдотсем). 12. Виртлемелли сӑмах- 
сем. 13. Тупмалли юмахсем. 14. Ваттисен сӑмахӗсем. 
15. Юптаруллӑ сӑмахсем. 16. Тӗлӗк уҫҫисем. 17. Тёш-



мӗшле сӑмахсем (приметы-суеверия). 18. Ҫанталӑк сӑна- 
весем 19. Юптаруллӑ халапсем (притчи).

Автор кунсӑр пуҫне чӑвашсен паттӑр юррисем 
пулнине асӑнать. Ун шучӗпе, ҫавӑн йышши юрӑсем 
пулнӑ пулин те, хальхи вӑхӑтра вӗсем ҫухалнӑ, музы- 
капа каласа юрлама пӑрахнӑран ахаль е авалхи халапа 
куҫнӑ.

Илья Семенович Тукташ классификацийӗ те мала- 
рахри автор-тӗпчевҫӗрен нимӗнпе те уйрӑлса тӑмасть. 
Вӑл ушкӑнлакан принципсем каллех ҫав тапхӑрпа, унӑн 
кулленхи пурнӑҫри идеологи сӗмлӗхёпе ҫыхӑннӑ. Хӑйӗн 
1941 ҫ. хатёрлесе кӑларнӑ (1949 ҫ. тепре пичетленнё) 
«Чӑваш фольклорӗ» кӗнекинче тӗпчевҫӗ сӑмахлӑх 
тӗсӗсене ҫак ушкӑнсем ҫине пайлать:

I. Октябрьчченхи фольклор.
I. Ёҫ юррисем. 2. Вёрӳ-суру чӗлхисем. 3. Йӑлана 

кӗнӗ уяв юррисем. 4. Сутмалли юмахсем. 5. Преда- 
нисем. 6. Легендӑсем. 7. Историри паллӑ ҫынсем 
ҫинчен ҫӳрекен хыпарсем. 8. Кӗреке юррисем. 9. Удел 
хресченсен юррисем. 10. Сӑпка юррисемпе ача-пӑча 
сӑввисем. 11. Ваттисен сӑмахӗсем. 12. Юмахсем.

II. Совет тапхӑрӗнчи фольклор.
1. Граждан вӑрҫи такмакӗсем. 2. Заем такмакӗсем. 

3. Ваттисен сӑмаххисем. 4. Ленинпа Сталин ҫинчен ху- 
нӑ юрӑсемпе такмаксем.

Михаил Яковлевич Сироткин профессор 1965 ҫ. 
«Чувашский фольклор: Очерк устно-поэтического на­
родного творчества» кёнеке пичетлесе кӑларать. Автор 
хӑйӗн тёпчевне социологи меслечӗ ҫине тайӑнса 
хатёрленё пулин те, унӑн монографилле ӗҫӗ чӑваш 
фольклористикине малалла аталантарма нумай пулӑшнӑ. 
Чӑваш фольклорне, халӑхӑн календарлӑ йӑли-йӗркине 
тишкернисӗр пуҫне, М.Я.Сироткин традицилле юрӑсен 
тытӑмӗпе илемлӗх мелӗсене хак парать. Вӑл сӑмахлӑх 
жанрӗсене ҫагшарах ушкӑнлагь:

1. Календарлӑ йӑла-йёрке поэзийӗ. 2. Ёҫ юррисем.
3. Ҫемьери йӑла-йӗрке поэзийӗ. 4. Ваттисен сӑмахӗсемпе 
каларӑшсем. 5. Тупмалли (сутмалли) юмахсем. 6. Юмахсем 
(халапсем). 7. Историлле преданисемпе юрӑсем. 8. Халӑхӑн



лирикӑлла юррисем. 9. Ҫӗнӗ саманари юрӑсем. 10. Так- 
максем.

Чӑваш халӑх сӑмахлӑхӗн тӗсӗсене ушкӑнлас ыйтупа 
тухӑҫлӑ ӗҫленӗ тӗпчевҫӗсенчен Владимир Яковлевич Ка- 
нюкова, Иван Ильич Одюкова, Ефросиния Сергеевна 
Сидоровӑпа Геннадий Федорович Юмарта асӑнмалла. 
Вёсем пухса хатёрленё 6 томлӑ «Чӑваш халӑх сӑмах- 
лӑхӗ» 7 кӗнекере халӑх юмахӗсемпе юррисене, вак 
жанрӗсемпе ача-пӑча сӑмахлӑхне, мифёсемпе халапӗсене 
тӗплӗн пӑхса тухнӑ, ушкӑнласа хак панӑ. Асӑннӑ ав- 
торсем фольклорӑн ҫак жанрӗсене уйӑраҫҫӗ:

1. Юмахсем. 2. Юрӑсем. 3. Ваттисен сӑмахӗсемпе 
каларӑшсем. 4. Сӑнавсемпе паллӑсем. 5. Тупмалли 
юмахсем. 6. Ача-пӑча сӑмахлӑхӗ. 7. Мифсем. 8. Халап­
сем.

Ҫакна та палӑртар: кашни жанр хӑй пӗчӗкрех уш- 
кӑнсем ҫине пайланать.

Унсӑр пуҫне, Е.С.Сидорова доцент хӑйӗн 
тӗпчевӗсенче чӑваш сӑмахлӑх жанрӗсене проза тата по- 
эзи ушкӑнӗсене уйӑрма сӗнет. Пӗрремӗшне, ун шу- 
хӑшӗпе, мифологи (мифсем; ӗненӳсем; легендӑсем; юмах­
сем (асамлӑ; чӗрчунсем ҫинчен; йӑла), историлле проза 
(истори халапӗсем; топонимика халапӗсем) тата вак 
жанрсем (ваттисен сӑмахӗсем; тупмалли юмахсем; сӑнав- 
семпе паллӑсем) кӗреҫҫӗ. Иккӗмёш ушкӑнне магилле 
сӑмахсемпе (чӗлхесем; кӗлӗсем; пил; ылхану) лирикӑна 
(йӑла-йӗркепе ҫыхӑннӑ тата йӑла-йӗркепе ҫыхӑнман юрӑ- 
сӑвӑ) кёртет.

Виталий Петрович Никитин (Сганъял) халӑх сӑмах- 
лӑхне ушкӑнлани те хӑйне май. Унӑн фольклора сис- 
тематизацилес иринципё литература аслайён мелёсемпе 
тӳр килет. Ҫагша майпа ученӑй халӑх сӑмахлӑхён 3 
пысӑк ушкӑнне -  калану (эпика), выляну (драма) тата 
ҫуйлану (лирика) речӗсене кӑтартать. Эпикӑна, ун 
шучёпе, хайла (миф, легенда), халап (предание), уйла- 
нӑш (сказка), кёске каланашсем (малые жанры); лири- 
кӑна -  ӑрӑмлӑ сӑмахлӑх (магическая поэзия), кун тӑ- 
рӑм йӑлисен сӑмахлӑхӗ (календарные обряды), этем 
ӗмӗрён сӑмахлӑхӗ (семейно-бытовые обряды), кулленхи



сӑвӑ-юрӑ (песни) тата кулленхи такмак-шӳтсем (частуш­
ки-шутки) кӗреҫҫӗ; вӑйӑри, туйри, уяври выляну сӑмах- 
лӑхне автор драма ретёнче тишкерет.

Асӑннӑ ӗҫсенче авторсем ҫӳлерех палӑртнӑ пысӑк 
ушкӑнсенче сӑмахлӑхӑн ытти тӗсӗсене те сӑнласа панӑ.

Юлашки вӑхӑтра тӗпчевҫӗсем чӑваш фольклорне 
системӑлас ыйгӑва ҫӗнӗлле сӑнама пикенчёҫ, халӑх ет- 
керён тексчӗсене чӑваш ҫынни мёне кура уйӑрнине шу­
та илме тӑрӑшрӗҫ. Сӑмахран, Н.И.Егоров профессор 
чӑваш фольклорӗн проза жанрӗсене ушкӑнлас тата тер- 
минологи ыйтӑвӗсемпе статья пичетлерӗ14. Чӑваш 
фольклорне жанрсем ҫине ушкӑнлас ыйтупа пирӗн пы- 
сӑк тӗпчевлӗ статья та пичетленнӗччӗ15 т. ыт. те.

Чӑваш халӑх сӑмахлӑхӗн тӗсӗсем ҫинчен калаҫнӑ 
чух, пирӗн шутпа, ҫаксене шута илмелле:

1) паянлӑха фольклорӑн терминӗсем наукӑра ҫирӗп- 
ленсе ҫитейменнине;

2) сӑмахлӑх тӗсӗсене ӑслӑлӑхра классификацилесси 
нумай чухне халӑхра ушкӑнланипе тӳр килменнипе;

3) ҫавна пула пӗр-пӗр терминпах фольклорӑн тӗр- 
лӗ жанрӗсене палӑртнипе.

Чӑваш фольклорӗн аталанӑвӗпе кун-ҫулне тӗпчесе 
ҫапларах пӗтӗмлетӳ тума пулать: йӑла-йӗрке поэзине
ушкӑнланӑ чух уявсене тематика енчен мар, жанрсене 
шута илсе пайламалла; чӑваш халӑх сӑмахлӑхне уйрӑм 
тӗссене уйӑрас ӗҫре ытти тӗрӗк халӑхӗсен, чӑвашсем 
мӗн ӗмӗрген хурӑнташланса-ҫывӑхланса пурӑннӑ этнос- 
сен фольклорӗпе танлаштарса тӗпчемелле.

Чӑваш халӑх еткерне 4 пысӑк ушкӑна -  эпикӑлла 
(лиро-эпикӑлла) поэзи, халӑх прози, йӑла-йӗрке поэзийё 
тата халӑх лирики -  уйӑрса тӗпчеме сӗнес килет. 
Кашни тӗс хӑй пӗчӗкрех ушкӑнсем ҫине пайланать. 
Кунашкал ушкӑнлани паянчченхи тӗпчевҫӗсем фолькло- 
ристикӑра тунӑ ӗҫсене те, хальхи вӑхӑтри фольк-

14 Асӑннӑ ӗҫ.
15 Родионов В.Г. Вопросы жанровой классификации чувашского фолькло­
ра //Чувашский фольклор. Специфика жанров /Ч Н И И . Чебоксары, 
1982. С. 54-105.



лорҫӑсен ҫӗнӗ тӗпчевӗсене те шута илтерет, хамӑрӑн 
аслӑ вӗрентекенӗмӗрсен ӑслӑлӑхри тӳпине сума сутарать, 
хисеплеме хистет.

Малтанласа халӑх сӑмахлӑхӗн эпикӑлла поэзийӗ 
ҫинчен калаҫӑпӑр. Тӗпчевҫёсем ӑна лиро-эпикӑлла поэзи 
ӑнлавпа та палӑртаҫҫӗ. Ҫак жанрпа чӑваш фольклори- 
стикинче халӑхра мён авалах йӗркеленнӗ эпоспа лири- 
кӑн паллисене килӗшӳллӗн пёрлештерсе тӑракан сӑмах- 
лӑх тёсӗсене палӑртаҫҫӗ. Вёсен шутне, чи малтанах, 
мӑн кӗрӳ такмакӗсене кӗртмелле. Н.И.Егоров шухӑшӗпе, 
чӑвашсен саламаликӗ тӗрӗк-монгол халӑхӗсен пагтӑрла 
эпосне ҫав тери ҫывӑх, вӑл -  чӑвашсен мифла
пӗлтерӗшлӗ эпосӗн паянхи кунччен сыхланса юлнӑ чи 
авалхи тӗсӗ.

Эпос пирки сӑмах тапратрӑмӑр пулсан, ҫакна та 
каласа хӑварар: чӑваш халӑхӗн, ытги тӗрӗк халӑхӗсемпе 
танлаштарсан, эпикӑлла произведенийӗсем нумаях мар. 
Унсӑр пуҫне, чӑвашсен юрласа е сӑвӑласа хайланӑ эпос 
тӗсёсем юлманна пӗрех, ытларах вӗсем проза фор-
мипе -  улӑп халаиӗсенче -  ӳкерӗннӗ. Мифла тага ге- 
роикӑлла мотивсем хӑш-пӗр историлле юрӑсенче, калул- 
лӑ текстсенче ҫеҫ тӗл пулаҫҫӗ. Ҫакӑ чӑвашсен хӑйсен 
паттӑрла эпосӗ пулман тенине пӗлтермест. Историри
тӗрлӗ сӑлтавсемпе улшӑнусене пула ҫеҫ вӗсем фолькло- 
рӑн тӗрлӗ жанрӗсене пайӑн-пайӑн куҫса пынӑ, паянхи 
кунччен сыхланса юлнӑ. Урӑхла каласан, историлле ха­
лапсем Ылтӑн Уртапа Хусан ханлӑхё (XIII-XVI)
тапхӑрӗсене ҫутатса параҫҫӗ, историлле юрӑсенчен ыт- 
ларахӑшӗ вара XVI-XVIII ӗм. пулӑмсене сӑнлассипе
ҫыхӑннӑ. Ҫанла XIX ӗм. чӑвашсен эпикӑлла поэзийӗ
лирика еннелле сулӑнни паллӑ. Малтанласа 1812 тата
1878 ҫҫ. вӑрҫӑсене халалланӑ юрӑсем ҫуралаҫҫӗ. Кая- 
рахпа сӑмахлӑ поэзи салтаксемпе вёсен арӑмӗсем т. ыт. 
ҫинчен калассине куҫать. Ҫав юрӑсем пейӗт ятпа уп- 
ранса юлнӑ. Историлле юрӑсене тата ҫӳлерех асӑннӑ 
йышши сӑвӑ-хӳхлевсене нумай енлё тёпчесе, ҫапларах 
палӑртма пулать: тӑван халӑхӑмӑрӑн эпикӑлла (е ли-
ро-эпикӑлла) поэзийё, вӗсем истории тӗрлё тапхӑрӗсенче 
пулса кайнӑ пулсан та, пӗр тӗпрен е кӑкран аталаннӑ,



ҫавӑнпа та вӗсене пӗр ӑнлавпа -  пейӗт сӑмахпа -  уй- 
ӑрса палӑртатпӑр.

Чӑвашсен эпикӑлла поэзине тёпчемен мар. 
Г.Ф.Юмарт фольклорист хӑйӗн 1990 ҫ. пичетленнё «Чу­
вашская эпическая поэзия» статйинче ҫак жанрсен шут­
не мӑн кӗрӳ такмакёсемпе пейётсене кёртет16. Тӗпчевҫӗ 
шухӑп1ӗпе, асӑннӑ ӑнлав чӑваш фольклористикинче XIX 
ӗм. иккӗмёш ҫурринчех ӳке-рӗнсе юлнӑ. Пейӗт термина 
пирвайхи хут Н.М.Охотников ҫыравҫӑ-этнограф 1890 ҫ. 
«Чувашские песни» ӗҫӗнче асӑнать. Ун чухне пейӗтсем 
тесе пӗр-пӗр ҫамрӑкпа тӑлӑх салтак арӑмӗ ҫинчен тӑ- 
рӑхласа е шӳтлесе хывнӑ юрӑсене каланӑ-мӗн. Ҫак 
пӗлтерӗшпе Н.И.Ашмарин та хӑйӗн словарӗнче усӑ ку- 
рать. Пейӗт, -  тет вӑл, -  пёр-пӗр усал хӗр е каччӑ 
ҫинчен кӑларнӑ усал юрӑ. Ун пек юрӑсем тутарсен те 
ПУР> урӑхла вӗсене юрӑ тӗсӗсем, теҫҫё. Чӑн та, тутар- 
семпе пушкӑртсем пейӗтсен шутне хӑйне майлӑ истори- 
пе ҫыхӑннӑ тата салтаксен иртнӗ вӑрҫӑсем ҫинчен хыв- 
нӑ юррисене кёртеҫҫӗ. Паллах, тӑван халӑхӑмӑрӑн та 
кун йышши пейӗтсем нумай пулнӑ (ҫакна XIX ӗм. 
ҫырса хӑварнӑ тӗслӗхсем те аван кӑтаргаҫҫӗ). 
Тӗпчевҫӗсем ҫирӗплетнӗ тӑрӑх, чӑвашсем хушшинче ка­
питализм йӗркисем ҫирӗпленнӗҫемӗн историлле юрӑсем 
хывас туртӑм майӗпен телейсӗр юрату-шӑпапа ҫыхӑннӑ 
юрӑсем ҫырас туртӑмпа ылмашӑнать. Ҫак тапхӑртан 
пуҫласа ӑнлавӑн пӗлтерӗшё те улшӑнать, хӑйӗн ӗлӗкхи 
сӗмне ҫухатса, ансӑртарах курӑма куҫать.

«Чӑвашсен кӗске энциклопедийӗнче» пейӗт пирки 
ҫапла ҫырса хунӑ: «пейӗт вӑл иртнӗ пурнӑҫри собы- 
тисемпе ҫыхӑнтарса юрланӑ сюжетлӑ юрӑ-хайлав».

XX ӗм. 70-мӗш ҫулӗсенче ҫавӑн йышши юрӑсене 
фольклористикӑра баллада ӑнлавпа палӑртнӑ. 
И.И.Одюков профессор, сӑмахран, чӑвашсен балладисене 
пёрремёш хут тишкерет, ҫак терминпа сюжетлӑ юрӑсене 
палӑртса калать. Анчах пур сюжетлӑ юрӑсене баллада 
шугне кӗртмест вӑл: баллада яланах уйрӑм ҫыннӑн е 
кил йышӑн пурнӑҫне трагедилле сӑнлать; вӗсенче пур-

16 Юмарт Г.Ф. Чувашская эпическая поэзия //Чувашская народная поэ­
зия /Ч Н И И . Чебоксары, 1990. С. 110-123.



нӑҫ чылай чух вилёмпе вӗҫленет. Балладӑсем кулленхи 
пурнӑҫпа та (телейсӗр юрату, юратупа кавар), социаллӑ 
пурнӑҫ танмарлӑхӗпе те ҫыхӑнаҫҫӗ. Тӗирен илсен, тс- 
лейсӗр юрату, вилӗм ҫинчен хывнӑ юрӑсемпе историлле 
юрӑсене, тӑлӑхсен сюжетлӑ юррисене баллада шутне 
кёртет автор, ҫав жанр совет тапхӑрёнче те аталаннине 
палӑртать. (Сӑмахран, «Саврӑш юрри» йышши баллада- 
сем).

Сюжет мотивёсемпе те, пёлтерёшёсемпе те, темати- 
кипе те балладӑсем пейӗтсенчен уйрӑлса тӑмаҫҫӗ. Тёрлё 
ҫӑлкуҫсенче ҫак ӑнлав нумай вариантпа тёл пулнине 
асӑрхатӑн: Н.И.Ашмарин, сӑмахран, пеит, пейёт; наука 
архивёсенче пеит, байт, М.Юхма писатель пайӑт тер- 
минсемпе кӑтартаҫҫӗ. «Чӑвашсен кӗске энциклопе- 
дийӗнче» пейӗтсене балладӑсен пӗчӗкрех ушкӑнӗ, тесе 
хаклани те тёл пулать.

Ҫапла вара, пейӗтсем питӗ сӑнарлӑ та чуна пырса 
тивекен хайлавсем. Кашни юрри-сӑвви -  халӑх пур- 
лӑхӗ, унӑн историйӗпе кун-ҫулӗ, шӑгшпе ӗмӗчӗ, вӗсенче 
чӑваш ҫынни пуласлӑхшӑн ӑнтӑлни, ырри усала 
ҫӗнтерессе шанни сӑнарланнӑ.

Пӗтӗмлетесе ҫапла калама пулать: пейӗтсем -  пур- 
нӑҫри пӗр-пӗр хурлӑхлӑ пулӑмпа ҫыхӑннӑ сюжетлӑ юра- 
сем. Вӗсенче телейсӗр юрату, тӑлӑх ачан тертлӗ пур- 
нӑҫӗ, пӳкле вилӗм, тӳре-шара тискерленни, хӗр-пикене 
вӑйпа качча пани, салтак арӑмӗ упӑшкине кӗтни тата 
пурнӑҫӑн ытти пулӑмӗсем сӑнарланнӑ.

Г.Ф.Юмарт пейӗтсене XIII-XV ём. ҫуралнӑ, тесе 
ҫирӗплетет; калӑпӑшӗпе вӗсем хальхи текстсенчен вӑ- 
рӑмрах та пуянрах аталаннӑ, анчах нумайӑшӗ манӑҫа 
тухнӑ. Пурпӗрех вёсен тематики пуян.

Хамӑр тӗпчевре пейӗтсене 3 ушкӑна уйӑрса тиш- 
керӗпёр: авалхи пейӗтсем (исторические пеиты), вӑрҫӑ
пейёчёсем (пеиты о войне), юрату пейёчёсем (пеиты о 
несчастных судьбах и любовных похождениях). Вёсем 
пурге пӗр-пӗринпе тачӑ ҫыхӑннӑ.

Авалхи пейётсем сём авалах аталаннӑ жанр. Унӑн 
чиккисем историлле юрӑсемпе балладӑсен ушкӑнлавӗпе 
тӳр килеҫҫӗ. Ку ушкӑна чӑвашсем Кама шывӗ



хӗрринчен ҫурҫёреллле куҫни, Аҫтӑрхана суту-илӳ
ӗҫӗсемпе ҫӳрени, тутар феодалӗсене хирӗҫ кӗрешни, чӑ- 
вашсен тыткӑнри пурнӑҫӗ, унта хӑйсен тӑванӗсемпе тӗл 
пулса калаҫни ҫинчен, Раҫҫейпе Чӑваш енри тӗрлӗ
вӑрҫӑсемпе пӑлхавсене халалланӑ сюжетлӑ юрӑсем
кӗреҫҫё.

Самахран, «Шурӑ Атӑл хёрне ҫитиччен...» пейӗтре 
XIII-XIV ём. событисем сӑнарланнӑ. Сӑмах кунта ми- 
фологири мерчен кайӑк пулӑшнипе чӑвашсем Ҫурҫёр 
Кавказран халӗ пурӑнакан вырӑна куҫса килни ҫинчен 
пырать; вӗсем ӗлӗкхи вырӑнти тус-юлташӗсене асӑнаҫҫӗ, 
ҫӗрӗ-шывӗшён кулянаҫҫё, хурланаҫҫӗ. Чӑвашсем тӗп 
килӗсене пӑрахса урӑх вырӑна куҫнин сӑлтавӗ уҫӑмлах 
мар пулин те пейётре ҫакӑ паллӑ: ҫёнё ҫӗре куҫма
вёсен йӳтӗмӗ пулнах-тӑр, ахальтен мар «ҫӳллӗ ту ҫине» 
хӑпараҫҫӗ, «ҫич хёл каҫнӑ юр» ҫийӗпе асапланса «Шурӑ 
Атӑл хӗрне» ҫитеҫҫӗ, хӑйсен ашшӗ-амӑшӗсене асра тыт- 
са, «икӗ хӑмӑша» вӗсемпе танлаштараҫҫӗ. Тепӗр 
«Аҫтӑрхан хирне эп тухрӑм» пейӗтре те мифла шухӑш- 
лав сӗмӗ палӑрать: Аҫтӑрхан хулине «йӗс такан
ҫутипеле» ҫитнё иккен чӑвашсем.

Тутар пусмӑрӗ е тыткӑнӗ ҫинчен калакан пейӗтсен 
йышӗ те сахал мар. Кунта чӑвашсем Мамук хана ыл- 
ханаҫҫӗ («Мамук ханӑн пуҫне вӑрӑнтӑр!»), чӑваш хӗрне 
тутар чурана илсе кайнишён («Илсе каять тутар хӗре 
Хусан хулине»), ҫичӗ хӗре пусмӑрласа хур кӑтартнишӗн 
(«Ҫичӗ хӑрхӑм») кулянаҫҫӗ, телейсӗр шӑпишӗн ӳкӗнеҫҫӗ.

XVI ём. авалхи иейётсен содержанийӗ улшӑнать: 
вӗсенче сюжет йӗрӗ пӗтём халӑх мар, уйрӑм ҫын шӑпи 
е историри паллӑ ҫын тавра тӗвӗленет. Сӑмахран, 
«Иоанн Грозный патша Хусана тутарсенчен тытса илни 
ҫинчен», «Атя, куккук, каяр Хусан хулине» пейӗтсенче 
Хаяр Иван патша ҫинчен сӑмах пырать.

Каярахри тапхӑрсенче ҫуралнӑ пейӗтсем С. Разин, 
Е.Пугачев ячӗсемпе ҫыхӑннӑ: чӑвашсем ҫав пейётсенче 
халӑхшӑн кёрешекен паттӑр хусах-маттурсене ырлаҫҫӗ 
(«Ҫтенкӑ Раҫӑн ҫӳрет, тет», «Ҫапла йыхӑрнӑ Пӑкача»), 
вӗсене хура халӑхӑн чӑн-чӑн патши вырӑнне шутлаҫҫӗ 
(«Раҫҫин патша хӑй килет», «Пӑкачав патша пур.



теҫҫӗ») т. ыт. те. XIX ӗм. пулса иртнӗ хурлӑхлӑ собы- 
тисем -  1812 тата 1877-1878 ҫҫ. халӑх вӑрҫипе турккӑ- 
семпе ҫапӑҫнисем те анлӑн ӳкерённӗ ҫав пейӗтсенче.

Тытӑмӗпе авалхи пейӗтсене 2 ушкӑна уйӑрса тиш- 
керет Г.Ф.Юмарт: тӑсса юрламаллисем тата калаҫнӑ
майлӑ юрламаллисем. Вёсен калӑпӑшӗ -  30-40 йӗркеллӗ; 
тӗрлӗрен диалогсемпе монологсене сыпӑнтарса тӑрать; 
эпитетсем, танлаштарусем, устернӗ сӑнлӑхсем чылай.

Юрату пейёчёсем чӑвашра анлӑ сарӑлнӑ, ытлара- 
хӑшӗ вырӑссен йӑли-йӗркипе ҫыхӑннӑ балладисемпе 
пӗрешкелрех. Кун йышши сюжетлӑ юрӑсене 
И.И.Одюков 2 пысӑк ушкӑна уйӑрса хакланӑ: кулленхи 
тата социаллӑ пурнӑҫпа ҫыхӑннисем. Пӗрремӗшӗсенче, 
ун шухӑшӗпе, хирӗҫӳ хӗрпе каччӑ, аппӑшӗпе йӑмӑкӗ, 
ашшӗ-амӑшӗпе ывӑлӗ-хӗрё, арӑмӗпе упӑшки хушшинче 
пулать. Вӗсенче телейсӗр юрату, кӗвӗҫӳ, юратупа ултав 
е кавар ҫинчен калаҫҫӗ. Телейсӗр юрату юррисенче хӗр 
е каччӑ хӑйне юратма пӑрахнӑшӑн кулянать, вилме 
шутлать. Кӗвӗҫӳллӗ юрату юррисем уйрӑмах хурлӑхлӑ: 
унта ҫамрӑксем юратӑва ӗненмесӗр кӗвӗҫеҫҫӗ, вилеҫҫӗ 
(«Яварпа Нина», «Лидӑпа Коля»). Ултавлӑ юрату йы- 
вӑрлӑхне хӗр тӳссе ирттерет. Юратупа кавар юррисенче 
юратакан ҫамрӑксем ашшӗ-амӑшӗ пёрлешме чарнӑшӑн 
вилеҫҫӗ («Маруҫ», «Уйрӑлу», «Икё виле»). Ку ушкӑнах 
аппӑшӗпе йӑмӑкӗ пёр качча юратни, аппӑшё хӑйӗн йӑ- 
мӑкне вӗлерни ҫинчен калаканнисем те кӗреҫҫӗ («Аппа 
тӗртсе ячё Атӑл варрине»). Теприсенче хӗрсем, пурте 
пӗр каварлӑ пулса, ултавҫӑ качча вӗлереҫҫӗ («Вуникё 
хӗр»).

Кулленхи пурнӑҫ пейёчӗсенче тӑванёсем хӑйсен ыр- 
лӑхӗшӗн тӑван хӗрӗсене, йӑмӑкӗ-шӑллӗне, упӑшкисене 
вӗлерни ҫинчен каланисем те пур. Халӑх ҫав усал йӑ- 
лана тарӑхса гштлет, айӑпсӑр вилнисене шеллет.

Социаллӑ пурнӑҫпа ҫыхӑннӑ пейӗтсенче ҫамрӑк ҫын 
ытти социаллӑ пусмӑр юррисенчи пек обществӑри тан- 
марлӑха пӗтересси, ӗҫ халӑхне килӗшӳллӗ пурнӑҫ 
йӗркисем тӑвасси ҫинчен шухӑшламасть. Вӑл юратӑва 
мул виҫипе хакланине хирӗҫлет, юратса иӗрлешме кир- 
ли ҫинчен калать. Пейӗтсенче пуянсем хӑйсен ывӑлӗ-



хӗрне чухӑнсене юратма чараҫҫӗ, ҫапла туса ҫамрӑксен 
ёмӗчёссне татаҫҫӗ. «Ҫумаркка ачи» юрӑра, сӑмахран, 
пуянсен мӑшкӑлне тӳсеймесӗр, ҫамрӑк хӗр хӑйне хӑй 
вёлерег; «Оля» пейӗтре пуян хӗрёпе чухӑн каччӑ пуян 
ашшӗ-амӑшӗ пӗрлешме чарнӑран шыва сикеҫҫӗ.

Хӑш-пӗр юрӑсенче чӑваш каччипе тутар хӗрӗн 
юратӑвӗ тёл пулать, анчах тӗне, тӗрлӗ халӑх йӑлине 
пула вёсене пӗрлешме тӳр килмест, ҫавӑнпа хӗр «усал 
тӗнчене» ылханса вилет («Сар кайӑк юрлать аслӑ 
улӑхра»).

Асӑннӑ ушкӑнри сюжетлӑ юрӑсенче ашшӗ-амӑш сӑ- 
махӗнчен тухса, ултав-суяна ӑнланмасӑр хур тӳснине, 
элеке пула кил-йыш саланнине кӑтартнӑ. Палӑртнӑ 
юрӑсенчен ытларахӑшӗ вырӑсларан куҫарнипе сарӑлнӑ 
(«Кӑвак куҫлӑ матроссем», «Ултавҫӑ-кӑрнатир» т. ыт. те).

Юрату пейӗчӗсенче те малти вырӑна ырӑпа усала, 
ҫут ҫанталӑкри пулӑмсемпе тачӑ ҫыхӑнтарнӑ хирӗҫлӳсене 
кӑтартни тухса тӑрать; пуплевре тӗрлӗрен диалогсемпе 
тата монологсемпе усӑ курни сисӗнет. Ҫаксем пурте 
пейӗтсен илемлӗхӗпе пахалӑхне татах ӳстереҫҫӗ. Кун 
йышши пейӗтсем калӑпӑшӗие ҫав тери пӗчӗк: вӗсенче 
пурё те 20-30 йӗрке ҫеҫ пулма пултарать. Пейӗтсене 
халӑх сӑввин виҫипе -  силлабикӑпа -  хайланӑ. Ку та 
сюжета чӗрӗлегсе, хитрелетсе те тарӑнлатса кӑтартать, 
уҫса парать.

Халӑх хушшинче анлӑ сарӑлнӑ пейӗтсем литерату- 
рӑра поэмӑсемпе балладӑсем калӑплама нумай ҫыравҫа 
хавхалантарнӑ (М.Ф.Федорова, Я.В.Турхана, К.В.Ива- 
нова т. ыт. те.).

2.2. Халӑх прози. Чӑвашсен мифӗсем, вӗсен уш- 
кӑнёсем. Мифологи науки аталанни. Халӑх демоноло- 
гийӗ. Чӑвашсен халапӗсем, вёсен ушкӑнӗсем. Чӑвашсен 
юмахёсем, вёсен ушкӑнӗсем. Юмахсенчи усал-тёселсем. 
Юмахсен поэтики. Вак жанрсем, вёсен ушкӑнӗсем. Па- 
ремисен поэтики.

Чӑваш халӑх сӑмахлӑхён проза ретне кёрекен про- 
изведенисене ушкӑнлас ыйтӑва чӑваш фольклористикин- 
че паянхи кун та татса паман-ха. Тӗрлӗ ученӑй ҫакна 
тӗрлӗрен тӗпчет. Сӑмахран, маларахри тӗпчевсенче, 
жанрсен тӗсӗсене шута илсе, вӗсене 3 ӗрете ушкӑнла- 
нӑччӗ: мифла проза (мифсем е легендӑсем); юмахла
проза (юмахсем); эпикӑлла проза (халапсем).
Н.И.Егоров вара, хальлёхе проза ретне кӗрекен сӑмах- 
лӑ, таса пуплевлё гекстсене юмахсемпе юмах мар проза 
жанрёсем (халапсем) ҫине уйӑрма сӗнет. Вӑлах вырӑс 
фольклористикинче ҫирёплсннӗ «анекдот», «прибаутка», 
«меморат» терминсене чӑвашла куҫарса месек, мерекке, 
ӑсмах ӑнлавсемпе ӑслӑлӑхра усӑ курма сӗнӳсем парать.

Паллах, кирек-мёнле наукӑра та ҫӗнӗ ӑнлавсем шу- 
хӑшласа кӑларни аван. Ҫапах вырӑс фольклорисчӗсем 
хӑйсен сӑмахлӑхне ушкӑнланӑ принципсене хамӑр халӑ- 
хӑн калуллӑ егкернс йӗркелес ӗҫре калькӑласа куҫарни 
кирлех-ши? Тен, вӗсене халӑхра ҫирӗпленнӗ терминсемпе 
ҫеҫ палӑртмалла. Сӑмахран, юмах анлавпа чӑвашсем 
пурнӑҫра пулман тага пулма пултарайман хайлавсене 
палӑртнӑ. Ӑна хирӗҫле произведенисем -  чӑн пулнисем. 
Вӗсем халӑх пурнӑҫӗнче пулса иртнё ӗҫсене хакласа 
та каласа паракан тӗссем. Нумай чухне халап 
пӗлтерӗшпе ҫуреме пултараҫҫӗ. Унсӑр пуҫне, чӑваш 
ҫынни хӑйӗн шухӑш-кӑмӑлне, ӑс-хакӑлне палӑртма ытти 
ӑнлавсемпе те усӑ курать: сӑмах тата чӗлхе терминсем 
яланах ритмлӑ гекстсене, юрӑ -  кӗвӗллӗ е ҫемӗллӗ сӑ- 
махсене палӑртнӑ т. ьп ге.

Куратпӑр: сӑмахлӑхӑн проза ретне мифсемпе халап­
сем, юмахсемпе вак жанрссм кӗреҫҫӗ. Юлашки ӑнлавпа 
эпир ваттисен сӑмахӗсемпе каларӑшӗсене, тупмалли



(сутмалли) юмахӗсене, сӑнавӗсемпе ӗненӗвӗсене, 
тӗлӗкӗсемпе чарӑвӗсене (табу) палӑртатпӑр.

Фольклорта сӑмах пултарулӑхӗн палӑкӗсем ҫеҫ мар, 
этнографи чӑнлӑхӗ те, вӑл шутра, йӑла-йӗрке инсти- 
тучӗсем, ҫемьери традицисем, ритуаллӑ йӑласен ушкӑнӗ, 
халӑхӑн мифологийӗ те аван сӑнарланнӑ. Ҫаксене шута 
илсе ӗнтӗ тӗпчевҫӗсем мифологилле пӗрлӗхре сӑмахлӑхӑн 
нумай жанрӗсем вӑй илнине, мифсенчен фольклорӑн 
нумай тӗсӗсем аталанса кайнине палӑртаҫҫӗ.

Мифсем гесе тёнче, турӑсемпе ыр-усалсен, вӑй- 
хӑватсен пулӑмне е ҫынсене тата ҫут ҫанталӑкпа унӑн 
ӗҫ-япалисене епле пултарнине чӑвашсем хӑйне майлӑ 
асамлатса та чӗрӗлентерсе каланӑ сӑмахлӑх тӗсӗсене ка- 
лаҫҫӗ. Тепӗр чух вӗсене легенда терминпа та улӑштар- 
ни тёл пулать.

Миф фольклорӑн чи авалхи жанрӗ. Грек
чӗлхинчен куҫарсан, сӑмах вӗҫҫӗн каласа паракан текст 
тата тӗнче тытӑмне сӑнлакан система тенине пӗлтерет. 
Мифсене фольклорӑн каярах пулса кайнӑ жанрӗсемпе 
танлаштарсан ҫакна асӑрхатӑн: этемлӗх чи малганхи
тапхӑрсенче тӗнче ҫине туреммӗн ӑнланакан куҫпа пӑх- 
нинчен пуҫлать те майӗпен абстрактлӑ пӗтӗмлетӳсем 
тӑвас ҫул ҫине куҫать, ҫапла хӑйӗн пурнӑҫне ҫӗнетесси 
патне пырать.

Илер чӑвашӑн чи авалхи мифӗсене: вӗсенче пирён 
мӑн асаттесем хӑйӗи чи аслӑ туррине те уҫӑмлӑ сӑнар- 
лӑн курайман-ха. Уншӑн пӗтӗм ҫуг тӗнче турӑ пулнӑ. 
Каярахри мифсенче турра чӑвашсем е чӗр чун-тотем, е 
ҫын сӑнарлӑ палӑртаҫҫӗ, вёсен йышне хушса тата 
ҫынсен обществӑри тытӑмӗпе пӗрпеклетсе кӑтартма пи- 
кенеҫҫӗ. Асӑннӑ пулӑм чӑваш ҫыннин мифла шухӑшлавӗ 
пӗчӗккӗн-пӗчӗккӗн хавшаса пынине, урӑхларах ӑна (соз­
нание) куҫнине пӗлгерет.

Миф епле аталанса кайнине пӗлес пулсан, мифла 
ӑна пӗлтерӗшлӗ хакламалла. унӑн вырӑнне палӑртмалла, 
мӗншӗн тесен шӑпах мифла ӑн тӗнчене ӑнланма пу- 
лӑшакан форма пулса тӑнӑ Вӑл тӗнчепе ҫут ҫанталӑка 
та, обществӑпа этеме те чухлама пулӑшагь. Урӑхла ка­
ласан, чӑвашсем тёнчене ӑнланма, этеме ҫӗр



ҫине мӗн тума янине, ҫут ҫанталӑк мӗнле пулса кайни- 
не пӗлме. тӗнче тытӑмне тӗпчеме, ҫын пурнӑҫне, ма- 
лашлӑха палӑртас тӗллевпе ягарлӑ хайлавсем е мифсем 
шухӑшласа кӑларнӑ. Мифсем ҫуралса ҫирӗиленнӗ вӑхӑт- 
ра халӑхӑн мифла шухӑшлавӗ те йӗркеленсе ҫитет. 
Каярахпа ҫеҫ, ҫӳлерех асӑннӑ сӑмахлӑх палӑкӗсем хут 
ҫине ҫырӑнман «ягарлӑ вӗренӳ кӗнекисем» шутне 
куҫеан, ҫӑмӑллӑнах халӑхра мифла ӑн аталанса ҫитнӗ, 
теме пултаратиӑр. Ҫавӑнпа тӗрлё халӑхӑн нумай мифё 
пӗр евӗрлерех.

Сём авалхи этем миф урлӑ ҫут ҫанталӑкри пулӑм- 
сене ҫеҫ мар, вёсен объекчӗсене те ӑнлантарма тӑрӑш- 
нӑ: е чӗр чун-тотем сӑнарёсем витӗр, е усал вӑй-хӑват 
урлӑ, е ытти вӑйсемпе кӑтартнӑ. Апла пулсан, миф 
вӑл пурнӑҫ чӑнлӑхне халӑх ӑс-тӑнӗнче акӑш-макӑш 
ӳстерсе те урӑхлатса илемлӗ хакланин е ӳкерсе кӑтарт- 
нин чи малганхи форми.

Чи авалхи чӑвашӑн мифла ӑнланӑвӗнче сӑнарсен 
уҫӑмлӑхӗ ҫук-ха терӗмӗр. Уншӑн пӗтӗм тӗнче -  пӗр сӑ- 
нар, Мӑн Турри те малтанласа тӳпепе (небо) пӗрлӗхлӗ; 
вӑл питӗ пысӑк, унӑн вёҫӗ-хӗрри те ҫук. Ҫынсем Турра 
курма пултараймаҫҫӗ: пӗлӗт хӑвӑлӗ уҫӑлнӑ чухне ҫеҫ
вӑл ҫӗр ҫине йӑпӑрт пӑхса илнине, куҫ хӑрпӑкӗсене 
уҫса-хупнине (кӑвак хуппине) асӑрхама пулать.

Каярахри легендӑсемпе юмах-халапра Турӑ кил-ҫурт 
таврашӗнчи ҫын сӑнарлӑ: шурӑ тумтирлӗ, шурӑ сухал- 
лӑ, килрен-киле кӗрсе тухать, этем сассипе калаҫать. 
Ӑна чӑваш пысӑк пуҫлӑх вырӑнне хума пуҫлать, 
ӗҫӗсене унӑн ытти тарҫи-тӗрҫи туса ҫӳрет тесе ӑнланма 
хӑнӑхать.

Вӑхӑт шӑвать. Халӑхӑн мифла ӑнӗ те аталанса 
пырать. Ҫавӑнпа пёрлех мифсем юмаха куҫса пыма 
пуҫлаҫҫӗ. Вӗсенче ҫӗр ҫинчи ӗҫсене гатса парас ыйту 
хускалать. Хайлаври паттӑр шутне Турӑ мар, ҫын ту­
хать -  эпикӑлла герой сӑнарӗ йӗркеленме тытӑнать.

Чӑвашсем хӑйсене улӑпсен йӑхӗнчен тухнӑ, тесе 
шутланӑ, ӑна ӑру-йӑх пуҫаракан аслашшӗ вырӑнне хур­
са хисепленӗ, чӳксенче асӑннӑ.



Фольклортан мифологилле шухӑшлав пачах тухса 
ӳкет тесе калама хӗн. Ҫапах ӗҫ опычӗ этемӗн ӑсне- 
тӑнне аталантарсах пырать. Ҫакӑ унӑн тотемла шухӑш- 
лавӗ улшӑнса пынинче те аван курӑнать. Упа юмаххи- 
нех илер. Тахҫан-авал чӑваш упана вӑйлӑ, пырса 
ҫулӑхма ҫук чӗр чун пек курнӑ. Ун ҫинчен вӑл «упа- 
утаман» тесе калаҫнӑ. Авалхи сюжетсенче упа этемрен 
ӑслӑ. Анчах ӑнланулӑх улшӑнать, упа этем хӗрне качча 
илет, ывӑлӗ вёсен паттӑр ӳсет.

Акӑ упа тырӑ-пулӑ пуссипе пырать, хуняшшӗпе тӗл 
пуласси ҫинчен ыррӑн ӗмӗтленет, унӑн анисене курса 
савӑнать, хӑй ҫитес ҫӗре ҫывхарса пынипе ҫӗкленсе юр- 
лать. Этемми упан кашни утӑмне ҫивӗч сӑнаса тӑрать. 
Упа епле савӑнса ҫёкленсе пынинчен вӑл вӑрттӑн тӑ- 
рӑхласа кулать. Малтанласа упа-кӗрӳшне ӑшӑ сӑмахпа, 
пылпа-сӑрапа кӗтсе илеҫҫӗ те вара ... вӑрман хуҫине 
вилӗм шӑтӑкне сиктереҫҫӗ.

Ҫакӑ -  фольклорти шухӑшлав ҫёнӗ тапхӑр патне 
пуснӑ утӑм. Тепӗр тапхӑрӗнче чӗр чунсен сӑнарёсем 
тотемизм витӗмӗнчен хӑтӑлса ҫитеҫҫӗ, обществӑлла хут- 
шӑнусене палӑртма пуҫӑнаҫҫӗ: вӗсем ҫынсем хушшинчи 
социаллӑ типсен паллисене йышӑнаҫҫӗ.

Ҫапла вара, миф малтанласа тёнче хулккипе обще- 
ствӑн классем ҫине пайланичченхи тапхӑрне ӑнлантарнӑ 
пулсан, каярахпа ҫак мифологи структури этемлӗхӗн 
пурнӑҫ тытӑмӗ ҫине куҫать, унти йӗркелӗхе пӑхӑнса, 
хӑй те ҫав структура майӗн аталанма пикенет.

Мифла ӑнланупа тӗнче курӑм, ӑна палӑртакан сӑ- 
махлӑх тӗслӗхӗсем историлле тӗнче курӑм ҫирӗпленсен 
те пӗтмест-ха. Халӑхра ҫуралнӑскерсем, вӗсем халӑх 
философийӗ, халӑх ӑс-хакӑлӗ, халӑхӑн шухӑшлавӗпе 
тӗнче курӑмӗ шутланаҫҫӗ. Чӑваш ҫынни хӑйӗн мифӗсене 
ҫитес ӑрусем валли паянхи кунччен упраса хӑварма 
пултарнӑ.

Тӗпчевҫӗсем каланӑ тӑрӑх, мифсем е мифла ӑн 
тӗнчепе ҫут ҫанталӑка, обществӑпа ҫынна ӑнланмалли 
тёп мел пулса тӑрать. Вӗсем йӑла-йӗркепе, юрӑ-ташӑпа, 
чӑваш халӑхӗн пурнӑҫёпе тата ӗҫӗ-хӗлӗпе те тачӑ 
ҫыхӑнса тӑраҫҫӗ. Мифсене каласа параҫҫӗ кӑна мар,



вӗсем тӗрлӗ йӑла-йӗрке тытӑмне витӗм кӳреҫҫё. 
Пӗтӗмӗшле илсен, миф -  пӗр-пӗр япала е ҫут
ҫанталӑкӑн пулӑвӗ, е пӗтӗм тӗнче пулса кайнине ӑнлан- 
тарса паракан хайлавсем. Чӑваш мифӗсемпе легендисене 
тӗпчевҫӗсем тӗрлӗ ушкӑнсене пайлаҫҫӗ. Сӑмахран, 
И.И.Одюков, вӗсем мӗн ҫинчен каланине шута илсе, 7 
темӑна пӗрлештерет: тӗнче тытӑмӗ; йывӑҫ-курӑк; чӗр
чунсемпе кайӑк-кёшӗк; этемпе халӑх; культура паллисем; 
турӑсемпе ыр-хаярсем; асамҫӑсемпе юмӑҫсем. Н.И.Егоров 
чӗлхеҫӗ, ав, асӑннӑ жанра мифла шухӑшлавӑн атала- 
нӑвне кура пайлама сӗнет. Чӑнах та, мифсене, вӗсенче 
пурнӑҫ паллисене мёнлерех сӑнланине шута илсе уш- 
кӑнлани, тӗрӗсрсх те пулӗ. Кунашкал принциппа ытти 
халӑхсен тӗпчевҫисем те анлӑ усӑ кураҫҫӗ. Хамӑр 
тӗпчевре мифсене ҫакнашкал ушкӑнсем ҫине пайлӑпӑр: 
демонологи мифӗсем; космогони мифӗсем; космологи 
мифӗсем; теологи мифӗсем; эсхатологи мифӗсем; этиоло­
ги мифӗсем; этногони е этнологи мифӗсем.

Демонологи е демонологилле мифсем -  ҫӗр ҫинче 
тата аялти (леш) тӗнчере пурӑнакан ыр-хаярсемпе усал- 
тӗселсем ҫинчен каласа паракан хайлавсем.

Кун йышши мифсем ҫав тери нумай, мёншён тесен 
аялти е ҫӗр ҫинчи ыр-хӑватсем — чи йышлисем. 
Вёсенчен ытларах Шуйттана, Киремете, Эсреле (Чунил- 
лие), Йӗрёхе, Хӗртсурта, арҫурие, иене, вупӑра туллин- 
рех сӑнланӑ. Ҫёртисен е усал вӑйсен чи асли Шуйт- 
тан.

Ҫӗр ҫинчи ыр-хаяра ырӑ пёлтерёшлё те (Хёртсурт, 
Йёрёх), усал-хаяр та туса сӑнлаҫҫӗ, вёсем пулса кайни­
не калаҫҫӗ. Хӑшӗ-пёрисем (Шуйттан, Чунилли—Эсрел, 
Киремет) малтанах пулнӑ, Турӑпа пӗрле «ҫӳлти патша- 
лӑхра» пурӑннӑ, вӗсене Турӑ ҫӗр ҫине хӑваласа янӑ, 
имӗш. Чылай ыр-хаяр мёнле пулни паллӑ мар, хӑшӗ- 
пӗри (Киремет, арҫури, вупӑр, вӗреҫӗлен) этемрен пул- 
нӑ, теҫҫӗ. Уйрӑм ыр-хаярсем ҫинчен халапсем те нумай 
хывнӑ, теприсене вара кӗлӗсснче ҫеҫ асӑнаҫҫӗ.

Усал вӑйсен пуҫлӑхӗ шутне Киреметпе Шуйттана 
кӗртнё. Киремете ҫынсем вӗлернӗ, ҫавӑнтан хаяр Кире­
мет пулса юлнӑ. Вӗсем хушшинче аслисем, кёҫӗннисем



пур, хаяр е йӑваш та пулаҫҫӗ. Шуйттана «усал» теҫҫӗ. 
Вал таҫта та пурӑнать: шывра, йывӑҫ хӑвӑлӗнче, пу- 
шаннӑ кил-ҫуртра, мунчара, сакайёнче, арманта. Яланах 
этеме сӑтӑр тӑвать.

Асӑннӑ мифсене хӑйсене тата вак ушкӑнсене уйӑ- 
ратпӑр, кун ҫинчен юлашки ыйтӑва ҫутатнӑ чух ка- 
лаҫӑпӑр.

Космогони е космогонилле мифсем ҫут тӗнче мёнле 
пулса кайни ҫинчен каласа кӑтартаҫҫӗ. Тӗнче пулса
кайни пирки чӑвашсем ҫапла каланӑ: «Чи малтан
тӗнчере пӗлӗтпе шыв анчах пулнӑ: пӗлӗчё ҫӳлте, шывӗ 
аялта пулнӑ. Унтан пӗлӗт тӳпинчен хӗвел, уйӑх,
ҫӑлтӑрсем пулса тӑнӑ. Шывсем айӗнче вут ҫуннӑ, унта 
тамӑк хуранӗ пулнӑ. Пӗлёт ҫинче Мӑн турӑ хӑйӗн 
йышӗпе тата пирӗшти текен тарҫисемпе пурӑннӑ»17.

Ҫут тӗнче пуҫланни, унӑн ьпти пулӑмӗсемпе тытӑмё 
ҫинчен пирӗн мӑн асаттесем ҫапларах шухашланӑ: ҫут 
тӗнчене никам та туман, вӑл авалах пулнӑ, ҫапла 
йёркеленнё, этем вилсен те юлать. Юрӑра ӑна талай- 
ран -  тӗнчене шыв илнӗ тенӗ вӑхӑтран -  юлнӑ тесе
палӑртаҫҫӗ: талайран та юлнӑ ҫут тӗнче, пирӗнтен ге 
юлӗ ҫав тӗнче. Ытти япаласем те (шыв, вут, хӗвел, 
уйӑх, ҫӗр, пӗлӗт, ҫил) малтанах пулнӑ, анчах йёркесӗр, 
пӑтравлӑ вырнаҫнӑ (малтанхи хаос), ҫав пӑтравлӑхран 
кайран хӑйсемех хальхи пек йӗркеленнё иккен.

Ҫут тӗнчепе унӑн пулӑмӗсене Турӑ тунӑ тенё шу- 
хӑш кайран ытти тён е мифологи урлӑ кӗнӗ, авалхи 
ӗненӳсемпе ҫыхӑнса кайнӑ. Кунта Турӑпа Шуйттан сӑ- 
нарӗсем ҫут тӗнчепе унӑн пулӑмӗсене тӑвакан-йӗркелекен 
вӑйсем пулса сӑнланнӑ. Вӗсем иккӗшӗ те -  авалхи де- 
миургсем. Ҫӗрпе ҫут тӗнче тытӑмне кайӑксем е улӑпсем 
йӗркеленӗ тенё шухӑш та пур. Вӗсенче кайӑксемпе 
улӑпсем культура демиургӗсем, урӑхла каласан, халӑх 
хӑй пурнӑҫӗпе ҫыхӑнгарса палӑртни, пулса тӑнӑ.

17 Одюков И.И. Мифоемпе халалсем //Чӑваш халӑх сӑмахлахё. VI т. 2-мӗш 
пайӗ. Мифоемпе халапсем /И.И.Одюков, Е.С.Силорова, Г.Ф .Ю март пух­
са хатёрленё. Ш упашкар: Чӑваш кён. изд-ви, 1987. 33-34 с.



Космологи с космологилле мифсем -  ҫут тёнче 
тытӑмӗ ҫинчен ӑнлантаракан хайлавсем. Вӗсем те чи 
авалхиссм. Кунта хӗвел тӗнчи (хӗвел, уйӑх, ҫӗр,
ҫӑлтӑрсем), ҫёрпе пӗлӗт хушшинче пулса иртекен (пӗлёт,
ҫиҫӗм, ҫил, ҫумӑр. асамат кёперӗ, ҫурҫӗр шевли) е ҫӗр
пичӗ ҫинче пулакан (шыв, вут) пулӑмсем ҫинчен кала-
кан мифсем кӗреҫҫӗ.

Ҫут тӗнче тытӑмне ҫапла ӑнлантарнӑ. Вӑл ҫичӗ
хутлӑ: виҫӗ хучӗ - пӗлӗтре, тӑваттӑмӗшӗ -  ҫӗр пичӗ,
тепӗр виҫӗ хучӗ -  ҫӗр тёпӗнче. Ҫӳлти хутӗнче ҫӑтмах
пур, унта турӑсем, пирӗштисем, ырӑ ҫынсен е ҫылӑхсӑр 
ача-пӑчасен чунӗсем пурӑнаҫҫӗ. Ҫӗр пичӗ ҫинче чӗр 
чунсем, йывӑҫ-курӑк, этем хуҫаланать. Ҫӗр тӗпӗнче вара 
усал-тӗселсемпе усал ҫынсен чунӗсем асапланаҫҫӗ. Та- 
мӑкӗ -  аялти хутра.

Халӑхра ҫуг тӗнче е тснче тенисене уйӑрса ӑнланнӑ. 
Ҫут тӗнче вӑл -  ҫӗртен ҫӳлелли: хӗвел, уйӑх, ҫӑлтӑрсем, 
пёлӗт, асамат кӗперӗ, хур кайӑк ҫулӗ курӑнакан тӗнче. 
Вӑл пӗтесси ҫинчен каланисем ҫук. Ҫӗр ҫинчи тӗнче 
вара пӗтме те пултарать иккен.

Хӗвеле питӗ хисепленё, хӗвел ӑшшипе ҫути пурнӑҫ
Панине ӗлӗкех аван пӗлнӗ: ун ячӗпе тупа тунӑ, тӗрлӗ 
уяв туса ирттернӗ, вӑйӑсем вылянӑ, сӑнавсем йӗркеленӗ, 
тупмалли юмахсем хывнӑ, ӑна сарӑ хӗр е сарӑ каччӑ, 
турӑ туса сӑнланӑ.

Уйӑха турӑ пӗлтерӗшлӗ хакламаҫҫӗ, анчах хисеплеҫҫӗ, 
ытти иулӑмсем пекех таса вӑй тесе шутлаҫҫӗ. Уйӑх 
малтан хӗвелпе пёрлех ҫӳренӗ. Вуиӑр чӑрмаласан, вӑл, 
намӑсланнипе, ҫӗрле ҫеҫ ҫӳреме пуҫланӑ. Хӗвел пекех 
ырӑ кӑмӑллӑ. Пӗлӗте аҫа пӗлтерӗшпе ӑнланнӑ: вӑл
амана (ҫӗре) шӑварать. Кӑвак пӗлӗте Турӑ пӗлтерёшпе 
хакланӑ: ӑна кӗлӗсенче, юрӑсенче асӑннӑ. Аслати -  Тур 
мучи шыв пичкипе чуптарса сас кӑларни, ҫиҫӗм -  
унӑн вӑрӑм пушши, унпа вӑл усала хӑвалать. Асамат 
кӗперё Турӑ ҫӗр ҫинчен пӗлӗте шыв туртма антарнӑ 
кӗпер.

Теологи е теологилле мифсем тӗрлӗ турӑсемпе 
вёсен умёнче гӑраканнисем ҫинчен каласа иараҫҫӗ.



Чӑвашсен туррисем ҫинчен нумай тӗпчевҫӗ ҫырса 
хӑварнӑ. Турӑсемпе ыр-хаярсен йышне вӗсем уйӑрмасӑр 
пӗрле асӑннӑ. Сӑмахран, И.Георги -  8, П.Паллас -  10, 
К.Мильковичпа В.Сбоев -  36, В. Магницкий -  87,
Н.Ашмарин -  600 ытла т. ыт. те.

Ҫӳлти турӑсенчен (вёсен йышӗ пысӑках мар пулин 
те) Аслӑ (Мӑн) Турра, Кепене, Пӳлӗхҫе, Пихампара, 
Чун валеҫене, Аслатие асӑнаҫҫӗ.

Кашни пысӑк ушкӑнта асли пур: ҫӳлтисен -  Кепе. 
Аслӑ (Мӑн) Турӑ пур ушкӑнри гурӑсене те пӑхӑнтарса 
тӑрать: вӑл -  турӑсен патши. Кашни ушкӑнрах вак- 
раххисем, вёсен пуҫлӑхӗсем пур. Ҫак ҫыхӑну-пӑхӑну -  
общество пурнӑҫӗнчи ӳкерчӗк, халӑх турӑсен пурнӑҫне 
те хӑй пурнӑҫён йӗрки-мелӗпех сӑнланӑ.

Мифологире дуализм (икӗ асамлӑ пуҫламӑш вӑя -  
Турра тата Шуйттана -  ӗненни), икӗ е виҫӗ тӗн 
вёрентӗвӗсенчен йышӑннӑ йӗркесене е турӑсене ӗненни 
те курӑнать. Ҫавна май чӑваш мифологийӗнче Христос 
тӗнӗпе Магомет тӗнӗ урлӑ кӗнӗ турӑсен ӗҫӗ-хӗлӗ ҫинчен 
каланисем те ҫирӗпленнӗ.

Мифсенче ытти турӑсем мӗнле пурӑннине те асӑ- 
наҫҫӗ: Кепе чун валеҫет; Пӳлӗхҫӗ телей е хурлӑх
ҫырать; Пихампар выльӑх-чӗрлёхе тискер кайӑксенчен 
хӳтӗлет; Хӗрлӗ ҫыр -  ҫӗр тухӑҫлӑхне ӳстерет; Хӑрпан 
этеме хӳтӗлет, Турӑ хушнине пӗлтерсе ҫӳрет т. ыт. те.

Эсхатологи е эсхатологилле мифсем -  тӗнче пӗтесси е 
пуласлӑх ҫинчен калакан хайлавсем.

Кун йышши мифсем чӑваш фольклорӗнче сахал 
мар. Чи малганах вёсем ҫыннӑн ӗмӗрӗпе, обществӑн 
пуласлӑхӗпе, тӗнче пётессипе ҫыхӑннӑ. Кунта сӑмах та- 
лайпа ҫӗр ҫинче тахҫан-авалах пурӑннӑ Улӑи йышши 
этемсем ҫинчен пырать. Вёсен шӑпи паян пурӑнакан 
ҫынсене те лекме пултарать, имӗш. Ун пекки пӗрре ҫеҫ 
мар пулнӑ. Чӑваш мифёсем пӗлтернӗ тӑрӑх, ӗлӗк 
ҫынсем питӗ аван та тату пурӑннӑ. Анчах этем 
иртӗхме, пӑсӑк, киревсӗр ӗҫсем тума пикенет, ҫавӑншӑн 
Турӑ 40 кун хушши вӑйлӑ ҫумӑр ҫутарагь, пётӗм 
тӗнчене шывпа путарать, пурнӑҫа пӗгерсе хурагь. Чӗрӗ 
чунсенчен кашни пӗрер мӑшӑр ҫеҫ ҫӑлӑннӑ пулать Ту-



рӑ пӳрнипе, анчах хӗрарӑм айӗпӗпе шуйттан га ҫӑлӑнса 
юлать-мӗн. Ҫавӑнпа чӑвашсен пуласлӑхӗ питӗ кичем ге 
телейсӗр шӑпаллӑ. Пур ҫын та вӑйлӑ ҫылӑха кӗрсе
пырать, ҫавӑнпа юлашкинчен гӗнче вутпа пӗтмелле ик- 
кен. Тӗнче ан пӗттӗр тесен, чӑвашӑн яланах Турра тав 
туса чӳксем тумалла, унсӑрӑн ахӑр самана ҫитме пул- 
тарать.

«Ҫуг тӗнче вӑл чӗрӗлме те, пӗтме те пултарать», -  
тенё авалхи ҫынсем. Ҫут тӗнчепе халӑх шывпа е вутпа 
нӗтесси ҫинчен каланисенче уйрӑмлӑхсем ҫук мар. По­
гон вӑхӑтӗнче ҫӗр пичӗ пӗтӗмпех шыв айне путман 
иккен. Ун чух Арарат тӑвӗ юлнӑ, вара ҫав ту ҫинче 
ҫынсем пурӑннӑ пулать, вӗсенчен каллех этемлӗх ӗрчесе
кайнӑ. Тӗнчепе халӑх пӗтнӗ чух пур вилнӗ ҫынсем
чӗрӗлсе тӑмалла, имӗш.

Халӑх тӗнче пӗтесси ҫинчен калани ҫут ҫанталӑк 
пулӑмӗсем ҫинчен наука вӗрентнипе мар, авалхи ӑнла- 
нупа ҫыхӑннӑ. Ҫут тӗнчери пулӑмсене курса, сӑнаса
пурӑнакан этем ҫӑлтӑрсем ӳкнине, ӳсен-тӑран, чёр чун 
ӳснине, ватӑлса вилнине, ҫӗрнине, пӗтнине курнӑ. Ҫавна 
май вӑл пур япалан та, ҫаплах ҫут тёнчен тытӑмён те, 
иуҫламӑшӗпе вӗҫленӗвӗ (вилӗмё) пур, тесе шухӑшланӑ. 
Ҫапах та чӑваш мифологийӗнче тӗнче пуҫламӑшӗпе вёҫӗ 
пур тесе ӑнланни кайран, Христос тӗнӗ ҫирӗпленнӗ май 
пулнӑ тени тӗрёсрех пек.

Этиологи е этиологилле мифсем ҫут ҫанталӑкӑн 
тӗрлӗ пулӑмӗсем, уйрӑм япаласемпе вёсен паллисем 
пуҫланнине е халӑх культури аталаннине палӑртаҫҫӗ.

К у ушкӑнра мифсен темисене кура хорологи, фито- 
тони, зоогони тата культурогони мифӗсене уйӑратпӑр.

1. Хорологи мифӗсем -  шыв тата ҫӗр ҫинчен ка- 
лаканнисем. Вӗсем авалхи ӗненӳсемпе ҫыхӑннӑ.

Мифсем пӗлтернӗ тӑрӑх, малтанах шыв пулнӑ, ун 
хыҫҫӑн тин тӗнчери япаласем пулса кайнӑ, вӑл шутра, 
ҫӗр те. Ҫёр ҫинчи тёрлӗ ту-сӑртсене ӑсталаканӗ -  
Шуйттан. Тепӗр мотив вӑл — малтан шывпа вут ҫеҫ 
пулнӑ тени. Кайран кайӑксем шыв тӗпӗнчен тӑпра 
ҫыртса тухаҫҫӗ те ӑна шыв ҫине хураҫҫӗ; вара ҫӗр 
ҫитӗнсе кайнӑ, ҫав ҫӗре шыв ҫинче выртакан виҫё пулӑ



тытса тӑнӑ, имӗш. Асӑннӑ сюжетсем -  тӗп мифсен ва- 
рианчӗсем.

Ҫӗр ҫинчи тӗрлӗ шыв-шура е ҫӗр-тусене пултарас- 
сине чӑвашсем ҫак тӗп мифсемпех ҫыхӑнтараҫҫӗ: вӗсенче 
шыва е ҫӗре чунлӑ сӑнлани, чӗрӗ чун иекех ҫывӑрма, 
канма е хӑрама пултарнине палӑртаҫҫӗ, шывпа ҫӗре 
хисеплеме хушаҫҫӗ.

Авалхи чӑваш шыва чун е этем парнелесе хӑй 
майлӑ ҫавӑрма пулать текен ӑнпа ҫыхӑнтарнине, шыври 
усал вӑйсене хирӗҫ ҫапла майпа кӗрешме пулать тенипе 
ӑнлантараҫҫӗ. Акӑ, Йӗпреҫ районёнчи Киря ятлӑ шыва 
урӑхла «Хӗр шывӗ», теҫҫӗ. Халӑхра ун пирки ҫапла 
сӑмах ҫӳрет: Киря ҫинче пуян гутар арман лартма
шутлать, арманне шыв татса ан кайтӑр тесе, вӑл ун 
айне чӗрӗллех ҫамрӑк хӗре алтса чикнӗ пулать, ун 
хыҫҫӑн ҫак юхан шыв халӑхра «хӗр шывӗ» ятпа 
ҫирӗпленсе юлать.

Шыва хисеплесе этем нумай йӑла йӗркеленӗ. Кунта 
хӗр, арӑм пулсан, шыв ҫул пуҫлама кайнине, пёрремёш 
хут ӑсса килнӗ шывпа апат-ҫимӗҫ иӗҫернине (ҫӗнӗ вут­
па), ҫурхи шыв е вӑйлӑ ҫумӑр ҫӗре ан ҫӗмӗртӗр тесе 
«шыв ҫулне» уҫнине, шывпа ҫӗре урӑх вырӑна пама 
чарнине тата ытти йӑласене асӑнма иулать. Ҫаксем 
пурте авалхи чӑваш шыв вӑйне ӗненнипе, ӑна сума 
сунипе ҫыхӑннӑ.

Ҫӗр ҫинчен калакан мифсем те ҫӗре хисепленинчен 
пулса кайнӑ йӑла-йӗркесемпе ҫыхӑнни паллӑ. Пирён 
несёлсем ҫӗр мӗнле пулса кайни, ҫёр иӗвӗ, тытӑмӗ, 
ҫӗрпе ытти япаласем (шыв, вут, пӗлёт) хушшинчи 
ҫыхӑнусем, ҫӗр пӗлтерӗшӗ, ҫӗре упрасси, ҫӗр ӗҫне ата- 
лантарасси тата ытти ҫинчен нумай пӗлме тӑрӑшнӑ. 
Сӑмахран, ҫӗр мӗнле тытӑнса кайнине вӗсем ҫапларах 
ӑнлантарнӑ: малтан шыв пулнӑ, кайран ҫӗр, ун хыҫҫӑн 
ҫӗр ҫинчи япаласем; авалах ҫӗрӗн асамлӑ хӑватне 
ӗненнӗ, ӑна Турӑ вырӑннех йышӑннӑ; пур япаласене 
ҫуратакан ама тесе шутланӑ; нумай яиалапа пулӑма та 
ҫӗр хӑвачёпе ҫыхӑнтарнӑ.

Акӑ, тӗрлӗ хайлавсенче «ҫёр ҫӑтни» мотив сыхлан­
са юлнӑ. Тёрлӗ вырӑнсенче лупашка-лапамсем пулса



кайнине ҫӗре «таса» тенипе, ҫӗр халӑх ҫирӗплетнӗ нор- 
мӑсене пӑсакансене «тавӑрнипе» ҫыхӑнтарнӑ. XIX ӗм. 
С.М.Михайлов ун йышши миф сюжетне «Ҫӗр ҫӑгни» 
юмахра асӑрхать: кунта амӑшӗ хӑйӗн хӗрӗсене вӑйпах 
тӑван пиччӗшӗсене качча панӑшӑн ҫёр чӑтаймасӑр пур- 
не те ҫӑтать. Ун йышши мифсем анлӑ сарӑлнине
И.И.Одюков ҫырса кӑтартнӑ.

2. Фитогони мифӗсенче ӳсен-тӑранпа йывӑҫ-курӑк 
пулни ҫинчен халагшаҫҫӗ, ытларах вёсен уйрӑм палли- 
сем епле пуҫланнине тӗллесе калаҫҫӗ. Йывӑҫ-курӑкӑн 
этеме усӑллӑ енӗсене Турӑ тунӑ имӗш: чӑрӑшпа хыра 
хӗллехи сивӗре вёҫен кайӑка хӳтӗлесе хӑварнӑшӑн пла­
нах симӗс пулмалла, ыттисене ҫулҫӑ тӑкмалла тунӑ. 
Пилеш ҫинче Турӑна унӑн амӑшӗ вӗлересрен пытанса
юлнӑ, ҫавӑнпа пилеш асамлӑ иккен, унпа усалсене хӑ-
ратма пулать т. ыт. те. Панулмипе ҫӗрулмие Турӑпа 
шуйгган тавлашса тунӑ, тет.

3. Зоогони мифӗсем - чӗр чунсем ҫинчен калакан- 
нисем. Вӗсенчен паянхи кун пыл хурчӗсемпе кайӑк- 
кӗшёк пулса кайни ҫинчен каланисем паллӑ. Вӗҫен 
кайӑксем вара Илле паттӑр вӗлернӗ Соловей ятлӑ кай- 
ӑкӑн аш татӑкӗсенчен пулса кайнӑ (ку XVIII-XIX ем. 
вырӑс былинисенчен кӗнӗ пулас). Чӗр чунсем те 
этем пекех патшасемпе пурӑнаҫҫӗ: вёсен патши -  арӑс- 
лан, кайӑк-кӗшӗкӗн кайӑк патши. Ку вал общество 
пурнӑҫӗн йӗркисене ҫут ҫанталӑкпа чӗр чунсен пурнӑҫӗ 
ҫине куҫарни.

4. Культурогони мифӗсем -  халӑхӑн ӑслӑх пур- 
лӑхӗпе е этеплӗхӗпе ҫыхӑннӑ хайлавсем. Чӑваш ҫынни 
вӗсене пурне те Турӑпа ҫыхӑнтарать. Халӑх малтан 
лӑпкӑ пурӑннӑ, усал вӑйсем вӗрентнипе ӳсӗртекен ӗҫме- 
ҫимесем хагӗрлеме хӑнӑхнӑ, иртӗхме-усалланма тытӑннӑ, 
вӑрӑм пусма тӑратса, пӗлёте хӑпарса Турра та вёлерме 
шутланӑ. Вара Турӑ халӑха 77 чӗлхе панӑ, пёр-пӗрне 
ӑнланмалла мар тунӑ, салатса янӑ.

Леш тӗнче ҫинчен чӑвашсем хӑрушах калаҫман. 
Унта лекнисем ҫӗр ҫинчи майлах пурӑнаҫҫӗ; «сарӑ кун 
ҫӗр-шывёнче» ялсем те, хуласем те пур иккен.



Чӑваш аслашшӗсем ҫӗр ӗҫне Кавказра, унтан 
Атӑлҫи Пӑлхарта пурӑннӑ чухнех аван йӗркеленине. 
ака-суха ӗҫне хӑнӑхса пынине лаша е чӗрёп вӗрентнипе 
ҫыхӑнтараҫҫӗ.

Мифсенче чӑвашсен тӗнӗпе ҫырулӑхё вырӑссемпе 
тутарсенчен кая юлнине Турӑ ҫилленӗвӗпе ҫыхӑнтарнӑ. 
Турӑ кӗнеке (вариант тӗн) валеҫнӗ чух чӑваш ҫӑпата 
сырса юлнӑ. Тарӑхнӑ Турӑ вара унӑн кӗнекине ҫӗре 
ывӑтнӑ, лешне ӗне кавлесе янӑ, имӗш.

Этногони (этногонилле) е этнологи (этнологилле) 
мифёсем тесе ҫынсем, халӑхсем тага общество пулса 
кайнине сӑнлакан хайлавсене калаҫҫё.

Этем, халӑх пулса кайнине ытларах Турӑ хӑвачӗпе 
ҫыхӑнтарнӑ. Ку шухӑш малтанах пулнӑ-тӑр, кайран ыт­
ти тёнсем урла та сарӑлнӑ пулас. Мифсем кӑгартнӑ 
тӑрӑх, Туррӑн пӗлӳ-хӑнӑху та пулман: малтан улӑп пек 
шултӑра этемсене тунӑ, анчах кусем хунайман, ӳксен те 
вӗсене тӑма йывӑр пулнӑ. Турӑ вара чике таршшё вётё 
этемсене пултарнӑ: кусем кӑткӑ пек хунанӑ, анчах
вёсене ӗҫлеме йывӑр пулнӑ. Турӑ кусене те пётернё, 
пирён пек этемсене туса кӑларнӑ.

Этем ёмёрё пирки калана шухӑшсем хирӗҫӳллӗ. 
Малтан этемён ёмёрё ытти чёр чунсенчен те кёске 
пулнӑ, ҫын уншӑн тарӑхнӑ, ёмӗрне вӑрӑмлатма ыйтнӑ. 
Турри, тёрлё чӗр чунсен ӗмӗрӗнчен ҫулсем кагса, ӑна 
вӑхӑт хушса панӑ.

Чӑваш арҫынпа хёрарӑм пӗр вӑхӑтрах пулса кайнӑ 
гесе шутланӑ. Мифсемпе легендӑсенче уйрӑм йӑхсем 
чӗр чун-тотемсенчен пулса кайнӑ текен могивсем нумай 
(упапа хӗрарӑм, вутӑш-хӗрпе каччӑ, шыв шуйгганёпе 
хӗрарӑм, кайӑк хурпа арҫын хутшӑнӑвӗсем т. ыт. те). 
Анчах ҫав йӑхсенчен пӗтӗм халӑх пулса кайнине кала- 
маҫҫӗ; чӑваш халӑхӗ пӗтӗмпех улӑп йӑхӗнчен хунанӑ, 
имӗш.

Мифсене тӗпчекен ӑслӑлӑха мифологи, теҫҫӗ. Вӑл -  
грек сӑмахӗ mythologia (<mythos 'сӑмах; сказани, предани; 
шухӑшласа кӑларни' + logos 'сӑмах; вӗрентни' тени пу­
лать). Ӑна икӗ пӗлтерӗшпе палӑртаҫҫӗ: 1) мифсен пух- 
хи; 2) мифсемпе каланусене (сказанисене) тӗпчекен ас-



лӑлӑх дисциплини18. Ҫак ӑнлавпа чӑваш фолькло- 
ристикинче мӑн асатгесем турӑсемпе паттӑрсем, гӗрлӗ 
чунсемпе демонсем, тӗнче, ҫут ҫанталӑк, этемлӗх ҫинчен 
хӑйсене майлӑ шухӑшласа кӑларнӑ хайлавсене палӑр- 
таҫҫӗ.

Мифсем ӑру обществин культура палли, авалхи 
этем ҫут тӗнчене, общество пурнӑҫӗн пулӑмӗсене асам- 
лӑ-ӑрӑмлӑ, эгеме пӑхӑнман вӑй гесе шутланӑ тапхӑр- 
сенчех йӗркеленнӗ.

Чӑваш мифологийӗ пуррине никам та хирӗҫлемен, 
анчах ӗлӗкрех ӑна чухӑн та пӑтравлӑ вӑй тенипех 
ҫырлахнӑ. Чӑннипе илсен вара вӑл питӗ пуян.

Мифологине тӗпчени тӑван халӑхӑмӑрӑн историне 
те, йӑли-йӗркине те, тӗнпе ӑс-тӑн аталанӑвне те, авалхи 
тӗшмӗшлӗ ӑнланӑвӗсене те хальхи вӑхӑтри этем пур-
нӑҫӗпе ҫыхӑнтарса тӗпчеме, ӑнланма май парать.

Чӑваш мифологийӗпе, ытти жанр тӗслӗхӗсемпе ин- 
тересленме XVIII ӗм. 30-40-мӗш ҫҫ. тытӑннӑ. Ӑна
Раҫҫейри халӑхсен исгорийӗпе культурине тӗпчес ӗҫе 
явӑҫнӑ вырӑс е урӑх ҫӗр-шыв историкӗсем пуҫарнӑ. 
Вёсен ӗҫӗ сахал йышлӑ халӑхсене вырӑслантарас, пра-
вославине феодалла йӗркесене пӑхӑнтарас политикӑпах 
ҫыхӑннӑ. XIX ӗм. ҫурринче чӑваш халӑхӗн пурнӑҫёпе 
культурине, сӑмахлӑхне сӑнас ӗҫе вырӑс-семпе пӗрле 
чӑваш ҫыравҫисем те, урӑх ҫӗр-шыври этнографсем те 
явӑҫаҫҫӗ.

Тӑван халӑх мифологийӗнче, чӗлхепе культурӑн ыт­
ти енӗсенчи пекех, тӗрлӗ халӑхсен ӗненӗвӗсем палӑраҫҫӗ. 
Зороастризм урлӑ ырӑ-хаяр вӑйсене ӗненесси, иравосла- 
ви урлӑ ҫут тӗнчери е ҫёр ҫинчи пулӑмсене, этеме ге
турӑ тунӑ тесе ӑнланни, мӑсӑльман тӗнӗ урлӑ Аслӑ 
Туррӑн тарҫисем пур тесе ӗненни сарӑлнӑ. Нумай 
тёпчевҫӗ палӑртнӑ тӑрӑх, чӑваш мифологийӗ чи малган 
нумай турра ӗненнинчен пуҫланса кайнӑ.

18 Словарь иностранных слов. 10-е изд., стереотипное. М.: Рус.
язык. 1983. С. 317.



Малалла XX ӗм. чӑваш мифологийӗ епле аталан- 
нине, ҫак юхӑмра мӗнле ҫитӗнӳсем пулнине пӑхса ту- 
хӑпӑр.

Совет тапхӑрӗнче чӑваш мифологине аталантарас ӗҫ 
тӗрлӗ сӑлтавсене пула пёр шайра пулса пымасть-ха. 
Сӑмахран, 20-30-мӗш ҫҫ. ку ыйтупа ӗҫлекенсен йышӗ 
сахал пулнӑ (Н.Маторин), ҫырнӑ ёҫсене те пичетлемен 
(Г.И.Комиссаров, Н.Я.Золотов); 40-70-мӗш ҫҫ. е 
пӗтӗмёшле тӗпчевсем пичетленсе тухаҫҫё (И.С.Тукташ,
Н.Ф.Данилов, Н.Р.Романов, М.Я.Сироткин), е чӑваш 
мифёсенче тӗн йёркине (П.В.Денисов, А.И.Петрухин, 
И.И.Одюков, Г.Е.Кудряшов) тата истори пулӑмӗсене 
(В.Д.Димитриев, В.Ф.Каховский, А.П.Смирнов т. ыт. те) 
ӑнлантарнӑ май пӑхса тухаҫҫё; 80-90-мӗш ҫҫ. тата 
юлашки вӑхӑтри тӗпчевҫӗсем чӑваш мифӗсен содержа- 
нийӗсемпе пёлтерӗшӗсене халӑхӑн авалхи историйӗпе, 
тӗнӗпе ҫыхӑнтарса тишкерчӗҫ ҫеҫ мар, вӗсем мифсене 
пур енлӗн илемлӗхпе жанр уйрӑмлӑхӗсене те, ытти 
ӑслӑлӑхсемпе тата халӑх ӳнерӗсемпе ҫыхӑнса танине те, 
мифла шухӑшлавӑн аталанӑвёпе пайрӑмёсене те шута 
илсе ҫӗнӗ тӗпчевсем ҫырса пичетлерӗҫ, жанрсене ҫӗнӗлле 
пӑхса классификацилерӗҫ, архиври чылай текста кун 
ҫути кӑтартма пултарчёҫ. Ку енёпе уйрӑмах тӑрӑшнӑ 
тӗпчевҫёсенчен И.И.Одюковпа В.Я.Канюкова, А.А.Тро­
фимова, В. Г. Родионова, А.П.Хусанкая, В. И.Сергеева, 
А.К.Салмина, В.П.Никитина, Н.И.Егорова, В.А.Ендерова 
т. ыт. те палӑртмалла. Асӑннӑ авторсем архиври текст­
сем ҫине таянса пысӑк тӗпчевсем хатӗрлерӗҫ, чӑваш 
мифологийёнчи нумай сӑнарлӑха тӗпчерӗҫ: турриссмпе
ырӑ хӑвачӗсене (А.Салмин, В.Родионов, В.Никитин,
A.Хусанкай), чӗр чун-тотемёсене (В.Родионов, Н.Егоров,
B. Ендеров), тёнче тытӑмёпе ҫыхӑннӑ мифологемӑсене 
(И.Одюковпа В.Канюков, В.Родионов, Н.Егоров), дсмо- 
нологиллс сӑнарёсене (И.Одюков, Н.Егоров, В.Родионов,
A.Салмин, В.Ендеров, Г.Ильина), вӑл шутран, вёре 
ҫёленне (Г.Кудряшов, В.Ендеров), арҫурине (В.Родионов,
B.Ендеров), перине (Г.Ильина), турӑ пёлтерёшлё ыр- 
хаярсенчен киремете (Н.Романов, А.Хусанкай, 
А.Салмин) тата йёрёхе (А.Салмин) ятарласа тишкерчӗҫ;



халӑх мифологийӗн асамлӑ-ӑрӑмлӑ йёрӗсене чӑваш
тёррисемпе эрешӗсенче (А.Трофимов), юррисемпе- 
кӗввисенче (М.Кондратьев, А.Осипов), йӑли-йӗркипе по- 
эзийӗнче (И. Дмитриев, Н. Денисова), илемлӗ ҫыруллӑ
сӑмахлӑхра (Г.Юмарт, Г.Федоров, В.Родионов), чӗлхере 
(А.Хусанкай, В.Сергеев), ҫурт-йӗр ӑсталас ӳнерте
(Н.Наумов), ташӑ-ҫемӗре (В.Милютин) ӳкерӗнсе юлнине
асӑрхарёҫ, палӑртса хӑварчӗҫ. Ку вӑл -  чӑваш мифоло- 
гийӗ ҫав тери пуяннине, йышлине тата лайӑх сыхланса 
юлнине пӗлтерет. Чӑвашсен мифӗсем пулнӑ, пур, вӗсене 
шыраса тупмалла, пухмалла, тӗпчемелле.

Демонологи грек сӑмахӗ (daimon 'турӑ, ыр-хаяр' + 
logos 'сӑмах; вӗрентни'), турӑсем е ыр-хаярсем ҫинчен 
вӗрентекен ӑслӑлӑх, генине пӗлтерет. В.Даль словарӗнче 
ку терминпа ыр-хаярсене е ӳтсӗр чун-сӑнарсене (бес­
плотные существа) тӗпченине палӑртнӑ.

Чӑваш мифологийӗнче те демонологилле сӑнарсем 
йышлӑ. Халӑхра ырӑ тата хаяр нерсонажсене 
пӗтӗмлетсе «усал-тӗселсем» тенӗ. Н.И.Ашмарин та 
вӗсене таса мар вӑйсем, сывлӑшсем, тесе хаклать.

Таса мар вӑйсем ҫынна яланах сӑтӑр тума тӑрӑ- 
шаҫҫӗ, ҫавна шута илсе-тӗр халӑх пурне те усалсем 
тет. Хӑй вӑхӑтӗнче кашни сӑнарӑн ятарлӑ функцийӗ 
пулнӑ ёнтё. Сӑмахран, арҫури -  вӑрман турри, вӑл ун­
ти пуянлӑха сыхланӑ; вутӑш (шыври) -  шывсен хуҫийӗ; 
киремет -  ҫырма-ҫатрасен, ращасен, ана-ҫарансен ыр- 
хаярӗ; йёрӗх кӗлетсен, чӑлансемпе ытти хуралтӑсен 
сыхчи, чир-чӗр яраканё т. ыт. те.

Чӑвашсен мифологийёнче халӑх тёнче курӑмӗн ну­
май енӗсем палӑрнӑ: анимизм, фетишизм, тотемизм,
зооморфизм, зооантропоморфизм, антропоморфизм. 
Тёслёхрен, фетишизм каска пуканён, йёрёх пёрнин, пи­
леш хуллин вӑйне ӗненнинче курӑнать; тотемизм -  упа, 
кашкӑр, ӗне, лаша е йывӑҫ-курӑк вӑйӗсене ӗненнипе 
ҫыхӑнса йёркеленнӗ мифсенче палӑрать т. ыт. те.

Ҫав енсем тӗрлӗ йышши мифсемпе легендӑсене ха- 
лӑхра сарӑлма пулӑшнӑ. Асӑннӑ жанрсенче авалхи чӑ- 
вашсем ҫут ҫанталӑк пулӑмӗсемпе яналасем чӗрӗ чунлӑ 
е вёсен чӗр чун сӑнарлӑ хуҫисем пулнине, вӗсем этем



пурнӑҫне тӳрремӗнех хутшӑнма пултарассине сӑнланӑ. 
Ун йышши ыр-хаяра чӑваш ҫынни пуҫ ҫапса та 
чӳклесе пурӑннӑ, яланах парнепе ҫырлахтарма тӑрӑшнӑ. 
Ҫапла тумасан ыр-хаярсем ҫемьене, йӑха е ял-йыша 
тӗрлӗрен чирсем, асап-тертсем ярса вӗлерме е асаплан- 
тарма пултарнӑ, имӗш.

Чӑвашсен ыр-хаярӗсем ҫинчен калаҫнӑ чухне вӗсене 
ӑслӑлӑхра мӗнле ушкӑнланине пӑхса тухмасӑр май ҫук. 
Ку ыйтӑва тёпчевҫӗсем тӗрлӗрен татса паиине куратпӑр. 
Сӑмахран, венгр ученӑйё Д.Мӗсарош 1909 ҫ. пичетлесе 
кӑларнӑ «Памятники старой чувашской веры» кӗнекере 
мифла сӑнарсене турӑпа ырӑ вӑйсем, усал вӑйсем тата 
пӗчӗк нӗлтерӗшлё фантастикӑлла чунсем, тесе уйӑрнӑ; 
И.И.Одюков чӑваш мифёсенче ҫӳлти хӑватсемпе ҫёр 
ҫинчи ыр-хаярсем ытларах сӑнарланнине асӑрхать, 
вӗсене ырӑ тата усал сӑнарсем ҫине пайлать;
А.П.Хусанкай чӗлхеҫӗ, чӑвашсен киреметне халалланӑ 
статьяра, халӑхӑн асамлӑ-ӑрӑмлӑ сӑмахӗсене тишкернӗ 
май, тӗнлӗх универсумӗнче демиург-турӑсем, ырӑсемпе 
хаярсем тата хӑватсен ушкӑнне палӑртать. «Революцич- 
ченхи чӑваш литератури (XX ёмёрччен)» кӗнекере эгшр 
мифла сӑнарсене виҫё ушкӑнра пӑхса тухнӑччӗ: ҫӳлти 
тӗнчери сӑнарсем, ҫӗр ҫинче пурӑннӑ вӑйсем тата ҫӗр 
айӗнче (аялти тӗнчере) пурӑннӑ сӑнарсем.

Ҫёр ҫинче пурӑнакан вӑйсен йышӗ калама ҫук пы- 
сӑк. Вӗсенчен пӗрисем ҫынна ырӑ гӑваҫҫё, теприсем 
чир-чёр яма пултараҫҫӗ. Сӑмахран, кирек мёнле килге 
те Хёртсурт пур тенӗ. Вӑл пулсассӑн килти ҫынсем 
пӗр-пӗринпе шӑкӑл-шӑкӑл калаҫса пурӑнаҫҫё иккен, ҫук 
пулсан кулленех харкашаҫҫӗ, йыш саланса каять. Ха- 
яр вӑйсен шутне Киремет кӗнӗ. Киремет вырӑнне вӑр- 
манта карта тытсах хунӑ. Ӑна чир-чӗртен тасалас тесе 
тӗрлӗ выльӑх пусса чукленӗ. Ҫав вырӑна хураллакан 
ҫынна Киремет мӑчаварё тенӗ. Эсрелӗпе Шуйттан аялти 
тӗнчере пурӑнаҫҫӗ тесе ӗненнӗ.

Н.И.Егоров турӑсемпе тӗрлӗ ыр-хаярсем ҫинчен ка- 
лакан мифсене виҫӗ пысӑк ушкӑна пайлама сӗнет: пан­
теон (Турӑ йышӗ), нананимон (ыр-хаярсем) тата панде­
мониум (усал-тӗселсем).



Тӗпчевҫӗсем демонологилле сӑнарсене тӗрлё термин- 
семпе палӑртаҫҫӗ пулсан та вӗсем ыр-хаярсемпе усал- 
тӗселсем пурӑнакан вырӑнсен, функцийӗсемпе 
пӗлтерӗшӗсен пӗрпеклӗхне палӑртаҫҫӗ. Ку шӑпах чӑваш- 
сен пандемониумне (гр. чӗлхинчен куҫарсан, ҫавӑн 
йышши сӑнарсен йышлӑхё, ушкӑнӗ тени пулать) пёр 
сӑмахпа, «усал-тӗселсем» терминпа палӑртма, вӗсене 2 
ушкӑна «ырӑсем» тата «усалсем» - ҫине пайлама май 
парать. Малалла кун йышши мифсенчи тӗп сӑнарсемпе 
вёсен ӗҫӗсене кура усаллисене хӑйсене 5 пӗчӗк ушкӑна 
уйӑратпӑр:

а) ҫёр е вырӑн хуҫисем (хушу параканӗсем). Кунта, 
сӑмахран, шуйттан, эсрел йышши сӑнарсене кёртетпӗр;

ӑ) усал ӗҫсене пуҫараканӗсем е пуҫлаканӗсем. Ку 
ёрете вупӑр, усал, пери йышшисем кӗреҫҫӗ;

б) пулӑшу параканӗсем е пулӑшаканӗсем. Кун 
йышшисем нумаях мар, сӑмахран, вутӑш, арҫури чи 
авалах ҫынсене пулӑшни ҫинчен калаҫҫӗ;

в) хӑрагаканӗсем. Ку ушкӑнрисем этеме яланах 
чирпе, асаппа хӑратнӑ. Кунта ийе, мур тата ытти ыр- 
хаяра кӗртме пулать. Вӗсенчен ҫӑлӑнма чӑваш ҫынни 
тӗрлӗ йӑласем туса ирттернӗ.

г) хӑйӗнпе арлӑ-арӑмлӑ пурнӑҫпа пурӑнтаракансем. 
Ытларах кунта вӗре-ҫӗлен йышши демонимсем ҫинчен 
сӑмах пырать. Тепӗр чухне ҫак мелпе усалсем те, 
шуйттансем те «усӑ кураҫҫё».

Тёрлӗ сийри сӑнарсемпе мифологемӑсене 
пӗрлештерек* нсене, ҫыхӑну тытакансене (тухатмӑшсем, 
тёрлӗрен вӗрӳ-суруҫӑсем, ӑрӑмҫӑсем, асамҫӑсем) уйрӑм 
ушкӑна кёртсе гишкермелле, мёншӗн тесен халӑхӑн 
мифла шухӑшлавӗнче вёсен ӗҫӗ-хӗлӗ, тӳпийӗ чылаях пы- 
сӑк.

ЫЙТУСЕМПЕ ЁҪСЕМ

1. Халӑх прозине жанрсем ҫине ушкӑнлани.
2. «Миф», «мифла ӑн», «мифла шухӑшлав» ӑнлав- 
сем, вёсен пӗлтерӗшӗсем.

3. Чӑвашсен мифӗсемпе вёсен ушкӑнӗсем.



4. Чӑваш мифологийӗ аталанни: мифсенс пухса тёп-
чени, пичетлесе кӑларни.

5. Халӑх демонологийӗ -  мифла шухӑшлавӑн тёп
пайӗ, усал-тӗселсене тӗпчекен ӑслӑлӑх.

Халапсем. Чӑваш фольклористикинче халап тер- 
минпа ытларах чухне прозӑри эпикӑлла жанрсене па- 
лӑртма усӑ кураҫҫӗ. Вӑл вырӑссен «предание» ӑнлавне 
ҫывӑх. Тӗпчевҫӗсем унпа историре пулса иртнӗ ӗҫсем 
ҫинчен каласа паракан е ҫав собьггисене пула хывӑннӑ 
калав йышши хайлавсене палӑртаҫҫӗ. Сӑмахран, миф­
семпе юмахсенче общество историйӗнче пулса иртнё 
пулӑмсене ҫав тери пысӑклатса та илемлетсе, ӳстерсе те 
анлӑлатса калаҫҫӗ пулсан, халапсем ҫак улшӑнусене 
кӑшт реализмларах сӑнлассипе уйрӑлса тӑраҫҫӗ. Вӗсем 
пирки И.И.Одюков тӗпчевҫё ҫапларах ҫырнӑ: «Халапсем 
тесе, -  палӑртнӑ вӑл, -  ялсемпе вырӑнсен ячӗсем пулса 
кайни е историре пулса иртнӗ ӗҫсем ҫинчен каланисене 
(преданисене) палӑртаҫҫӗ. Ҫут ҫанталӑк пулӑмӗсем 
(хӗвел, уйӑх, пӗлӗт т. ыт. те), ҫӗр ҫинчи пулӑмсемпе 
япаласем, чёр чунсем пулса кайнисем е вёсен паллисем 
ҫинчен калакан халапсем мифсем шутланаҫҫё. Халӑх



пурнӑҫӗнчи пулӑмсемпе ӗҫсем ҫинчен историре пулнӑ 
майлах (реализмла) калакан халапсене истори халапӗсем 
теме пулать. Вёсен шутне топонимикӑлла халапсене те 
кёртме пулать»19.

Ҫапла вара, халапсен чи паллӑ уйрӑмлӑхӗ вӑл -  
историре палӑрнӑ ҫынсене, паллӑ историллё событисене 
тата вӑл событисемпе ҫыхӑннӑ вырӑнсене е пулӑмсене 
ӳкерсе кӑтартасси.

Паянхи фольклористикӑра халапсем пирки тӗрлёрен 
ӑнлантарни пур. Н.И.Егоров чӗлхеҫё, сӑмахран, мифсене 
халапсен шутне кӗртет, ҫак терминпа вӑл мифологи 
(ҫут тӗнче) халапӗсене, эпика (улӑп) халапӗсене, истори 
(аваллӑх) халапӗсене палӑртма сӗнет; кашни ушкӑнӗнчех 
вакӑрах сюжет йӗрӗсене сӑнама чӗнсе калать.

Пирӗн шухӑшпа, халапсене ушкӑнлас ыйтӑва вёсен 
курӑмлӑхӗпе ҫыхӑнтармалла, мифла халапсене, улӑп ха- 
лапӗсене, истори халапёсене тата топонимика ха- 
лапӗсене уйрӑммӑн пӑхмалла. Ҫапла вара, халапсене 
ушкӑнлассине тӗс тӗлӗшӗнчен (видовое деление) пайлас 
принципсене тёпе хурса тӗвӗлемелле, мӗншӗн тесен ҫак 
мел халӑх классификацийӗпе пёр килет.

Паянхи кун чӑвашсен тӗп мифӗсем сахал упранса 
юлнӑ, анчах миф элеменчӗсем, унӑн паллисемпе йӗрӗсем 
мифла халапсенче анлӑн тӗл пулаҫҫӗ.

Чӑваш мифӗсене ушкӑнланӑ чухне усал-гӗселсем 
ҫинчен калакан хайлавсене ятарлӑ пая уйӑрмалла. Унта 
тёп мифсемпе пӗрле халӑхра гурӑсем, ыр-хаярсем тата 
усал-тӗселсене палӑртакан мифла халапсем кӗнине те 
палӑртмалла.

Мӗнле уйӑрма пулать-ши мифсене ытти мифла ха- 
лапсенчен? Ҫак ыйтӑвӑн хуравне тупас тесен асӑннӑ 
хайлавсен шалти тытӑмӗпе кӗвӗлӗхне, пӗлтерёшӗсене 
тӗпчемелле. Ӑсчахсем палӑртнӑ тӑрӑх, мифсем ҫут тӗнче 
мӗнле пулса кайнине, унӑн тытӑмне, тӗрлӗрен турӑсем-

19 Одюков И.И. Мифсемпе халапсем //Чӑваш халӑх сӑмахлӑхё. VI т. 2-мӗш 
пайё. Мифсемпе халапсем /И.И.Одюков, Е.С.Сидорова, Г.Ф.Юмарт 
пухса хатёрленё. Шупашкар: Чӑваш кён. изд-ви, 1987. 6 с.



пе ыр-хаярсем e усал-тесел сем, этемие ӑна хупӑрласа 
таракан пулӑмсемпе япаласен аталанӑвне ӳкерсе кӑтар- 
таҫҫӗ. Вёсен геройӗ -  ҫын е чёр чун сӑнарлӑ, тёп
идейи яланах унпа ҫыхӑннӑ е сӑнар тавра йёркеленсе
пырать. Тата миф вӑл -  эстетика функцисемсӗр пуҫне 
кашни тапхӑрӑн идеологилле пӗрлӗхне ҫутатакан хай- 
лав.

Мифла халапсенче (вёсене Н.И.Егоров «тён-тёшмёш 
халапёсем» тесе палӑртасшӑн) ҫавӑн йышши туртӑмсем 
ҫукпа пӗрех: вӗсенче халӑх мифологийӗн паллӑлӑхӗсем е 
историри тӗрлӗрен фактсем сӑмахлӑхӑн илемлёх
мелёсене кура фантастика элеменчӗсемпе, пысӑклатса- 
ӳстерсе каланисемпе пуянланнӑ, ҫавна пула вёсем 
ёмёрсем хушшинче аса ҫирӗп кӗрсе юлнӑ.

Кун пек халапсенче этем ыр-хаярсемпе тёрлё вы- 
рӑнта тёл пулать: вӑрманта, ҫӗр ҫинче, шывра. Вёсемпе 
тавлашма, тупӑшма е ҫапӑҫма та ним те мар уншӑн. 
Каласа панисенче тёп вырӑнта яланах пулма пултарай- 
манлӑх тӑрать, ҫавӑнпа кун йышши халапсем ытларах 
чухне юмаха ҫывӑх. Сӑмахран, халаплакан (халап яра-
кан) е вёсене такам каласа панисене асра тытса тепёр 
хут аса илтерекенсем турӑ умӗнче тӑракансемпе, вёсен 
гарҫи-тӗрҫисемпе е ҫӗр пичӗ ҫинче пурӑнакан хӑватсем- 
пе тата ҫӗр айӗнче (леш тӗнчере) пурӑнакан мӗн пур 
усалсемпе тӗл пулнине чӑн иулнӑ пек каласа параҫҫӗ. 
Ҫапах халапсенче шухӑшласа кӑларни, юмахлатаса 
5'стерни куҫ кӗретех. Кун йышши хайлавсенчи мифла 
ӑна е шухӑшлава шыраса тупас тесен илемлӗ текста 
сийӗн-сийӗн уйӑрса тата пайӑн-пайӑн вакласа реконст- 
рукцилемелле, аваллӑх паллисене, тӗп мифӑн эле- 
менчӗсене пӗтӗмӗшле хаклама пӗлмелле.

Улӑп халапӗсем пур ҫӗрте те сарӑлнӑ, ытларах улап 
тӑпри ҫинчен калаканнисем тӗл пулаҫҫӗ. Историксем 
тӗпченӗ тӑрӑх, улӑп тӗмисенчен ытларахӑшӗ пирӗн 
эрӑчченех, бронза ӗмӗрӗнче хывнӑ масарсем. Вӗсене 
Байкалпа Алтай, Атӑлпа Урал, Донпа Днепр тӑрӑхӗнче, 
Ҫурҫӗр Кавказра тупса палӑртнӑ. Чӑваш ҫӗрёнче вӗсем 
500-тен иртеҫҫӗ.



Улӑп сӑнарӗ монголсемпе тӗрӗксен пирӗн эра 
пуҫламӑшӗнченех йӗркеленнӗ, сӑмахлӑхра ҫирӗпленнӗ. 
Малтан вӑл паттӑр сыхлавҫӑ-ҫынна палӑртнӑ, каярахпа 
ҫар ертӳҫисен паттӑрлӑхне кӑтартакан эпитет пулса та­
на. Тёрёк каганачён те 716-720 ҫулсенче Алп-Эльэтмиш 
ятлӑ ҫар пуҫӗ пулнӑ. Ҫарсене патшасем те ертсе пынӑ, 
ҫавӑнпах «алп» тени патша ячӗн эпитечё пулса 
ҫирӗпленнӗ.

Улӑп халапӗсем -  ӑру-йӑх паттӑрне (аслашшёне) 
мифсемпе истори халапӗсен (асамлӑхпа чӑнлӑх) 
кӗввисене хугӑштарса-пӗрлештерсе асамлӑ паттӑр туса 
сӑнлакан легендӑсем, чӑвашӑн паттӑрлӑх эпосӗн тӗсӗсем. 
Тӗслёхрен, авалах хывӑннӑ халапсенче улӑпа мифласа 
сӑнланӑ, куҫа курӑнакан тӗнчене йӗркелекенӗ вырӑнне 
хурса хакланӑ: улӑпсене сунара ҫӳренӗ чух ҫӗр пичӗ 
ҫинчи пӗлӗт чӑрмантарать, ҫавӑнпа ӑна вӗсем ҫуле 
ҫёклеҫҫӗ; е, сунарта ҫӳресе ывӑнсан, пӗр улӑпӗ пӗлӗт 
ҫине канма выртать, юлташӗсем ӑна пӗлӗчӗ-мӗнӗпех 
тупенелле ҫӗклесе хӑпартаҫҫӗ, вӑл вара ҫӗр ҫине анай- 
масть, Турӑ пулса юлать; вӑл чупнӑ чух пуснӑ вырӑн- 
та аслати пулать, куҫҫулӗнчен ҫумӑр ҫӑвать. Улӑп кай- 
ӑк пек вӗҫме те пултарать иккен. Ӑна ӑру-йӑх 
пуҫаракан аслашшӗ вырӑнне хурса хисеплени Улӑп 
ячӗпе чӳксем туса ирттернинче аван палӑрать.

Улӑп -  ырӑ, ҫемҫе кӑмӑллӑ этем, вӑл амӑшӗн сӑ- 
махне итлет, пӗчӗк ҫынсене усал тумасть; ҫӗр питне 
(ҫереме) ахальтен ҫӗтмест, сухаҫа та ҫӗр питне ватакан 
кайӑк тесе тытса каять. Вӑл тӑшмансемпе паттӑр 
ҫапӑҫма та пултарать, хӑйне те, пурлӑхне те сыхлать, 
чӑвашсене пулӑшать. Кун йышши халапсенче икё сий 
пур: пӗри -  авалхи, тепри -  кайранхи.

Авалах ҫирёгшеннӗ сюжетсенче Улӑп ҫут ҫанталӑкри 
тискер вӑйсемпе (Сехметпе, Эсреметпе, Алтӑркуҫпа, 
Аҫтахапа) кӗрешет, вӗсене ҫӗнтерет: е вӗлерет, е хӑва- 
ласа ярать. Каярах йӗркеленнӗ сюжетсенче улӑп соци- 
алла пурнӑҫри тӑшмансемпе кӗрешет: улӑппа улӑп
хирӗҫеҫҫӗ; Кавказран куҫса килекен улӑпсем туҫи ха- 
лӑхӗсемпе кӗрешеҫҫӗ; монголсем килсе тапӑнсан, вӑл 
«ҫеҫенхир енчен» килнӗ Супегей ҫарёпе ҫапӑҫать т. ыт. те.



Ҫапла пӗтӗмлетӳ тума пулать: улӑп халапӗсем -
чӑваш халӑхӗн авалхи пурнӑҫӗпе ӗҫӗ-хёлне, унӑн 
кӗрешӗвне кӑтартакан паттӑрлӑх эпосӗн тӗсӗсем. Вӗсенче 
халӑхӑмӑрӑн халӗ пурӑнакан вырӑнти вӑрӑм кун ҫулӗ 
сӑнланнӑ. Шухӑшӗпе вӗсем халӑхӑмӑр выльӑх-чӗрлӗх 
пӑхакан, ҫӗр ёҫӗпе пӗр вырӑнта пурӑнакан пӗр пӗтӗмлӗ 
халӑх пулнине (хӑйӗн этнос паллине) ӑнланса илнине, 
ҫав пӗрлӗхе тытса, ҫирӗплетсе пырассишӗн паттӑр 
кӗрешнине кӑтартаҫҫӗ.

Истори халапӗсем истори докуменчӗсем мар, анчах 
халӑх пурнӑҫӗнче чӑн пулнӑ, халӑх ӑна хӑй куҫӗпе 
курнӑ е тӳссе ирттернӗ пулӑмсене сӑнарласа, пӗтӗмлетсе 
калакан хайлавсем. Вӗсенче халӑх е уйрӑм ҫын пур- 
нӑҫӗн хӑш-пӗр енӗсене фантастикӑлла мелсемпе сӑнласси 
те пулма пултарать, анчах ҫакӑ яланах пурнӑҫра пулнӑ 
ӗҫ-хӗл, факт ҫинче никӗсленет. Ҫав вӑхӑтрах шухӑшласа 
кӑларни те (вымысел), историлле фактсене пӑтраштарни 
те (анахронизм), асамлӑ туса сӑнлани те, миф 
кӗввисене кӗртсе усӑ курни те сисёнет.

Истори халапӗсем йӗркеленни халӑхӑн историллё 
тӗнче курӑмӗ ҫуралса ҫирӗпленнипе ҫыхӑннӑ, вӗсем ҫав 
тӗнче курӑма палӑртса аталаннӑ. Вӗсенче общество 
пурнӑҫӗн тёрлӗ тапхӑрӗсенче пулса иртнӗ социаллӑ ӗҫ- 
хӗл ҫинчен каланӑ, ӑна халӑх кӑмӑлӗпе ҫыхӑнтарса 
хакланӑ. Ҫавӑнпа истори халапӗсенче халӑхӑн общест- 
вӑлла шухӑшлавӗ, социаллӑ ӑнлавӗ вӑйлӑрах палӑрать.

Халӑх кун-ҫулӗн тӗрлё тапхӑрёсене сӑнлакан халап­
сен йышӗ пёр пек упранайман. Авалхи асаттесем Ал- 
тайра, Вӑгам Азире, Кавказра пурӑннисем ҫинчен ка- 
ланисем ҫукпа пӗрех. Ёмӗрсем иртнӗ, кайранхи ӑру- 
йӑхсем умне ҫёнӗ ыйтусем тухса тӑнӑ, авалхисем ма- 
нӑҫса пынӑ. Вёсен йӗрӗсене чӗлхере, йӑла-йӗркере, ми­
фолог ире, топонимикӑра шыраса тупма пулать. Каярах- 
ри тапхӑрсемпе ҫыхӑннӑ аваллӑх халапӗсем вара нумай. 
Ҫакӑн сӑлтавӗ ҫав вӑхӑтсенче чӑваш халӑхӗ пӗр пӗтӗм 
халӑха пӗтӗҫсе ҫитнипе, ҫав пӗрлӗхшӗн кӗрешнипе 
ҫыхӑннӑ.

Фольклористсем истори халапӗсене тӗрлӗрен ушкӑн- 
лаҫҫӗ. Сӑмахран, И.И.Одюков I-XV ӗм. истори ха-



лапӗсене 4 ушкӑнра тӗпчет: «чӑваш» ят гата халӑх
пуҫланни (халӑх историйӗн пуҫламӑшӗ); авалхи нӑлхар- 
сем ҫинчен; Атӑлҫи пӑлхарсем ҫинчен; Атӑлҫи пӑлхар- 
чӑвашсем монгол-тутарсемпе кӗрешни ҫинчен.
В.Д.Димитриев историк та «Чувашские исторические 
предания» кӗнекере аваллӑх халапӗсене обществӑн исто- 
рири аталанӑвӗн чиккисемпе палӑртнӑ: чӑвашсен авалхи 
пурнӑҫӗпе пӑлхар тапхӑрӗ ҫинчен; тутар-монгол пус- 
мӑрӗпе Хусан ханлӑхӗн тапхӑрӗ ҫинчен; чӑвашсем Вы- 
рӑс патшалӑхне хӑй ирӗкӗпе кӗни ҫинчен; чӑваш ха- 
лӑхӗн XVI-XVIII ӗм. пурнӑҫӗ ҫинчен; С.Т.Разинпа унӑн 
ҫыннисем ҫинчен; Е.И.Пугачевна унӑн ҫыннисем ҫинчен; 
XVIII ӗм. вӗҫӗнчи XIX ӗм. нӗрремӗш ҫурринчи собы- 
тисем ҫинчен.

Чӑваш йӑхӗ Алтайран куҫса килнине икё вырӑнта 
асӑнни паллӑ. Иккӗшӗнче те чӑваша хальхи вырӑна 
вырӑс хӑваласа килнӗ тесе каланӑ. Ку анахронизм ыт­
ти халӑхсен халапӗсенче те нумай тёл пулать.

Асаттесем Кавказран Атӑл тӑрӑхне куҫса килнине 
сӑмахлӑхӑн чьшай тӗслӗхӗсенче каланӑ. Чӑвашсем халь­
хи вырӑна кӑнтӑртан, Хура тинӗс хӗрринчен, ҫӳллӗ ту- 
сем хыҫёнчен килнё тесе ӗненеҫҫӗ. Тӗслӗхрен, «Чӑваш- 
сем турккӑран тарни» халапра чӑваш халӑхӗ турккӑ 
ҫӗрӗнчен вырӑс ҫӗрне тарса тухнӑ пулать.

Пӑлхар халӑхӗ ҫинчен хывнӑ халапсем икӗ ушкӑна 
уйрӑлаҫҫӗ: пӑлхар халӑхӗн малтанхи пурнӑҫӗпе ӗҫӗ-хёлне 
(VIII ӗм.-1236 ҫ.) тата монгол феодалӗсен пусмӑрне хирёҫ 
кӗрешнине (1236-1437 ҫҫ.) сӑнлаканнисем. Халапсем 
пӗлтернӗ тӑрӑх, пӑлхар халӑхӗ мирлё пурнӑҫпа пурӑ- 
нать: хуласемпе ялсем йӗркелет, выльӑх-чӗрлӗх пӑхать, 
тыр-пул ӳстерет, суту-илӳ тӑвать, йӑласем ирттерет. 
Анчах тулӑх пурнӑҫ нумая пымасть иккен, пӑлхарсен 
ҫӗрне тутар-монгол ҫарӗсем килсе тустарма пикенеҫҫӗ, 
хулисемпе-ялӗсем вут-кӑвариа ҫунса кӗлленеҫҫӗ; нумай 
халӑх пӗгет, чуралӑха ӑсанать. Халапсенче чӑвашсен 
турханӗсем, пусмӑртан хӑтӑлас шутпа ҫынсем урӑх вы- 
рӑнсене куҫнисем ҫинчен тӑтӑш асӑнаҫҫӗ.

Истори халапӗсенче Раҫҫейре XVI-XX ӗм. 
пуҫламӑшӗнче пулса иртнӗ пур паллӑ событисем те



сӑнланнӑ: чӑвашсем хӑйсен ирӗкӗпе Вырӑс патшалӑхӗпе 
пӗрлешни; Иван Грозный ҫарне Хусана илме пулӑшни; 
Раҫҫейри патшалӑх ӗҫӗсене, тӗрлӗрен пӑлхавсене хут- 
шӑнни т. ыт. те. Тӗслӗхрен, С.Разинпа Е.Пугачев 
ҫинчен хывнӑ халапсем йышлӑ: Разин вӑрҫи ҫинчен -  
50-ран, Пӑкачав вӑрҫи ҫинчен 100-тен иртет.

Ҫапла вара истори халапӗсене халӑхӑн вӑрӑм кун- 
ҫулне, унӑн ирёклӗхне телейлӗх ӗмӗтне, ҫав ӗмӗте пур- 
нӑҫласшӑн паттӑррӑн кӗрешнине сӑнланӑ хайлавсем те- 
мелле.

Чӑвашсен топонимика халапӗсем хамӑр тӑрӑхри 
сӑрт-ту, шыв-шур, ҫӑлкуҫ, ана-ҫаран, уй-хир, вӑрман- 
кага, ял-урам е хуласемпе вёсен ячӗсем пулса кайнипе 
ҫыхӑннӑ. Кун йышши хӑш-пӗр халапсенче мифологилле 
ӑнпа шухӑшлав пурри сисӗнсен те вӗсем хайлавӑн тӗп 
шӑнӑрӗ шутланмаҫҫӗ, халӑхра вӗсене халапӑн сӗмне е 
курӑмлӑхне ӳстерес тӗллевпе ҫеҫ калама пултарнӑ.

Тавралӑх халапӗсене тишкернӗ чух Г.Г.Ильина ҫак 
ушкӑнсене пайласа тухать:

1) ял-хуласем пуҫланса кайни ҫинчен калакан ха­
лапсем;

2) вёсен ячӗсем ҫинчен калакан халапсем;
3) вырӑнти географи объекчӗсем пулса кайни 

ҫинчен калакан халапсем;
4) вёсен ячӗсем ҫинчен калакан халапсем;
5) урам халапӗсем;
6) шыв-шур халапӗсем;
7) улӑх-ҫаран халапӗсем;
8) ӗшне халапёсем;
9) вӑрман халапӗсем;
10) сӑрт-ту ячӗсем ҫинчен калакан халапсем;
11) ытти микротопонимсен ячӗсем ҫинчен калакан 

халапсем20.
Тавралӑх халапёсем мӗн авалах пулса кайнине 

тӗпчевҫӗсем тахҫанах асӑрханӑ. Вӗсем истори ха-

20 Ильина Г.Г. Чӑваш халӑх сӑмахлӑхӗ: Практикум /Чӑваш ун-чӗ. 
Ш упашкар, 1999. 33 с.



лапӗсемпе пӗр вӑхӑтрах ҫуралнӑ, пӗр-пӗрне самаях
витӗм кӳнӗ. Сӑмахран, Хаяр Иван патша тапхӑрӗпе
ҫыхӑннӑ топонимика халапӗсем ҫав тери нумай сыхлан­
са юлнине И.И.Одюковпа В.Д.Димитриев хӑйсен
ӗҫӗсенче питӗ тӗплӗ ҫырса кӑтартаҫҫӗ.

Чӑвашра ялсен, вырӑнсен е шывсен ячӗсем пулса 
кайнине И.И.Одюков тӗпчевҫӗ нумай ҫӗрте Иван Гроз- 
ныйиа ҫыхӑнтарнине палӑртать. Сӑмахран, ун ҫарӗпе 
пӗрле Хусан ханлӑхне путарни, уйрӑм халӑх пулса уи-
ранса юлни, вырӑс халӑхӗпе пӗрлешсе пурӑнни чӑваша
килӗшнӗ, савӑнтарнӑ, ҫав савӑнӑҫ вӑл вӑхӑтри ӗҫсем 
ҫинчен калакан сӑмахлӑха та упрама пулӑшнӑ. Ҫак 
тапхӑрсенче чӑвашсен ҫӗнӗ хулисемпе ялӗсем йӗркеленнё 
те ӗнтӗ. Сӑмахран, Шупашкар хули 1469 ҫ. паллӑ 
теҫҫӗ. Вӑл пулса кайнине халӑхра тӗрлӗрен ӑнланта-
раҫҫӗ: пӗрисем -  «Шебашкар» чӑвашран, теприсем -  
«Шобаксар» ятлӑ ялтан, виҫҫӗмӗшсем -  «Шубаш» тата 
«Кар» пулӑҫ ячӗсенчен, теҫҫё. Урӑхла каланисем ге 
пур: хӑшӗсем -  «Чебак» тата «Сара» упӑшкипе
арӑмӗнчен пулнине палӑртаҫҫӗ, теприсем -  «Чебак», 
«Сар» ятлӑ чӑваш юмҫисенчен, теҫҫӗ.

Ҫӗрпӳ хулине 1589 ҫ. тунӑ, «ҫӗрпӳ» (сотник) генине 
пӗлтернӗ. Малтан унта Ҫёрпӳ ятлӑ ял пулнӑ, ялне 
урӑх ҫӗре куҫарнӑ имӗш, хулине ял ячӗпех хӑварнӑ. Ку 
сӑмахпа тата ун йышшисемпе (вунпӳ) пуҫланакан ял 
ячӗсем Чӑваш енре чылай. Хулапа ял ячӗсенчен нумай- 
ӑшӗ сӑмах пӗлтерӗшне кура пулса кайнӑ теҫҫӗ халап­
сенче. Акӑ, Етӗрне хулин ячӗ «етӗр» (ядро, снаряд) 
тенинчен тухнине калаҫҫӗ. Халап тӑрӑх, ку хулара Ха­
яр Иван патша вӑхӑтӗнче йӗтре шӑратма тытӑннӑ пу­
лать, ҫавӑнтан хула ячӗ те ку сӑмахпа сыхланса
юлать.

Топонимика халапӗсенче чӑваш халӑхӗн тӗрлӗ 
тапхӑрти пурнӑҫӗ аван ӳкерӗннине В.Д.Димитриев 
ҫӳлерех асӑннӑ кёнекинче палӑртать. Пысӑк монографии 
4-мёш пайӗнче историк, халӑхра анлӑ сарӑлнӑ тавралӑх 
халапӗсене усӑ курса, чӑвашсем XV1-XIX ӗм. халь пурӑ- 
накан вырӑнсенче вӑрмансем кӑкласа ҫӗнӗ ҫӗрсем 
уҫнине, тырӑ-пулӑ акса-туса илмешкӗн хура пусӑсем



(пашни) хатӗрленине, ялсемпе-хуласем йӗркелесе янине 
тӗплӗн тишкернӗ, хак панӑ. Вӑл ҫырнӑ тӑрӑх, хальхи 
Чӑваш енӗн кӑнтӑр-хӗвелтухӑҫ тата кӑнтӑрти ҫӗрсене 
чӑвашсем XVI ӗм. иккӗмӗш ҫурринчен пуҫласа усӑ кур- 
ма пуҫлаҫҫӗ. Ку тапхӑрта питӗ нумай ял йӗркеленет. 
Ҫав вӑхӑтри ӗҫ-пулӑмсем тавралӑх халапӗсенче яр-уҫҫӑн 
сӑнланса юлма пултарнӑ.

ЫЙТУСЕМПЕ ЁҪСЕМ
1. Чӑваш халапӗсен жанр уйрӑмлӑхӗсем, тӗсӗсем.
2. Чӑвашсен мифла халапӗсем.
3. Чӑвашсен улӑп халапӗсем.
4. Чӑвашсен истори халапӗсем.
5. Чӑвашсен тавралӑх (топонимика) халапӗсем.

Юмахсем. Юмахсем тесе тӗпчевҫӗсем асамлӑ ӗҫсем 
ҫинчен каласа паракан, сӑмах вӗҫҫӗн ҫӳрекен илемлӗ 
хайлавсене калаҫҫӗ. Чӑваш юмахӗсене нумай ҫул хушши 
тишкернӗ Е.С.Сидорова фольклорист каланӑ тӑрӑх, 
юмах вӑл -  «сӑмах вӗҫҫӗн ҫӳрекен, фантастикӑллӑ е 
авантюрӑллӑ калав йышши илемлё произведени»21. 
Ҫапла майпа эпир юмахсен тёп иаллисене -  вӗсем сӑ- 
мах вӗҫҫӗн ҫӳренине, вёсен асамлӑхне, фантастикӑллӑхне 
е авантюрӑллӑхне, фольклорӑн проза жанрӗсен ушкӑнне 
кӗрекен калулӑхне -  калавлӑхне палӑртатпӑр.

Юмахсем тёрлӗрен пулаҫҫӗ. Е.С.Сидорова вёсене, 
пурнӑҫа мёнле майпа сӑнланине шута илсе, 3 ушкана 
уйӑрса пӑхать: 1) чёр чунсем ҫинчен калакан юмахсем;
2) асамлӑ юмахсем; 3) йӑла юмахёсем (новелла йышши 
юмахсемпе шӳтсем). Н.И. Егоров проза ретёнчи юмах 
жанрӗсене тӗрлӗ сӑлтавсене кура ушкӑнланине палӑр- 
тать, вал шугра, тёп сӑнар тӑрӑх (чёр чунсем ҫинчен), 
юмахри ӗҫ-хӗле кура (асамлӑ юмах), пурнӑҫ чӑнлӑхне 
мёнле кӑтартнине кура (йӑла-йӗрке юмахё), текст ты- 
тӑмне кура (сыпӑнчӑк юмах). Ҫакӑ, ун шучӗпе, ученӑй- 
сене пӑтраштарать ҫеҫ, пёр юмахах «виҫӗ-тӑватӑ ҫӗре 
пырса чикме» тивтерет. Тӗпчевҫӗ юмах жанрён тёрлё 
тёсёсене гёп сӑнар тӑрӑх кӑна ушкӑнлама сӗнет, ҫапла

21 Сидорова Е.С. Чӑваш  юмахёсем //Чӑваш  халӑх сӑмахлӑхӗ. 1 том. 
Юмахсем. Ш упашкар, 1973. 6 с.



майпа янавар, паттӑр, нараста тата шаймӑк юмахӗсене 
уйӑрать.

Асӑннӑ ушкӑнсем хӑйсем тата пӗчӗкрех сюжетсем 
ҫине пайланма пултараҫҫё.

Юмахсем хӑш вӑхӑтра тата мёнле майпа пулса 
кайнине Е.С.Сидорова фольклорист ҫапла ӑнлантарать. 
«Юмахсем, -  тет вӑл, -  халӑх хӑйён пурнӑҫӗнчи япала- 
сене асамлӑ тесе шухӑшланӑ май пулса кайнӑ, вӑл 
этем асамлӑ вӑйсем ҫинчен калакан мифсенчен аталан- 
нӑ теме пулать. Чылай юмахра ҫынсен авалхи пурнӑҫӗ, 
вёсен культурипе пурнӑҫ йӗркисем сӑнланса юлнӑ, сӑ- 
махран; ҫынна ҫын ҫини (лӑпӑр карчӑк кинне, ачине, 
лашине ҫини), ӑрури хутшӑнусем (амӑшӗ хӑйӗн хӗрне 
тӑван пиччӗшнех качча пани), тискеррӗн асаплантарса 
вӗлернисем (ҫӗленсем патша хӗрне ҫини) т. ыт. те. Ча­
ваш юмахӗсенче те, ытти нумай халӑхсен пекех, авалхи 
ӗҫсем (сунара ҫӳрени, пула тытни, кӑк кӑкласа ҫӗр 
ӗҫлеме тытӑнни), ӗҫ хатёрӗсем (вутчуль, чулран тунӑ 
ҫӗҫӗсем, ҫӗре сухалама усӑ курнӑ йывӑҫ тураттисем) т. 
ыт. те тёл пулаҫҫӗ. Хӑш-пӗр юмахсем ҫынсем ҫӗр 
пӳртсенче пурӑнни ҫинчен калаҫҫӗ»22.

Юмахсем мӗн авалах пулса кайнӑ терӗмӗр. Вӗсем 
мифсенчен вӑй илсе аталаннӑ тесен те йӑнӑш пулмӗ, 
мӗншӗн тесен вӑхӑт иртнӗҫем мифологилле шухӑшлав 
хӑйӗн пӗлтерёшне ҫухата-ҫухата пынӑ. Этемлёх классем 
ҫине пайланса кайсан тӗнче тытӑмне ӑнлантаракан 
мифсем хӑйсен малтанхи ӑнланулӑхне юмахсем ҫине 
куҫараҫҫӗ. Урӑхла каласан, «леш тӗнчере пурӑнакан» 
усал вӑйсем ҫынсем хушшинче ҫӳреҫҫӗ, этем сӑнарлӑ 
пулса сӑтӑрла ӗҫсем тума пуҫлаҫҫӗ. Ҫапах та юмахсен- 
че чи малти вырӑна ӑрупа ӑру, йӑхпа йӑх хушшинчи 
ҫыхӑнусем тухса тӑраҫҫӗ. Юмахри калу тӗллевӗ герой 
ҫитӗнсе вӑл ҫемьеллӗ пулни, арӑм тупни ҫинчен 
пӗлтересси. Анчах та ӗҫ-пуҫ ҫӑмӑллӑн пулса иртмест: 
герой темиҫе хут хӑйӗн тӑшманӗсемпе -  ҫӗленсемпе 
(тепӗр йӑха пӗлтереҫҫё) -  кӗрешет, нумай хӗн-асап ку- 
рать, вилсе чӗрӗлет, ҫапах та каялла таврӑнать.



Тӗпчевҫӗсем палӑртнӑ тӑрӑх, тӗрлӗ халӑхӑн юмах 
сюжечӗсем пёр пекрех те, пӗр-пӗрне ҫывӑх та пулма 
пултараҫҫӗ иккен. Ҫакӑн сӑлтавӗсем тӗрлӗ: сюжегсем
пӗр халӑхран теприн патне куҫни те, халӑхсем пӗр 
тымарган тухни те, общество йӗрки халӑхсене 
пӗрпеклетсе яма пултарни те.

Янавар юмахёсем (чёр чунсем ҫинчен калакан 
юмахсем). Ӑна перс чӗлхинчи джавар 'чӗр чун' сӑма- 
хран куҫарса чӑваш фольклористикинче усӑ курма 
Н.И.Егоров чӗлхеҫӗ сӗнет. Ун шухӑшӗпе, «янавар» сӑ- 
мах кӗрет пӗлтерӗшӗпе те, кӗскелӗхӗпе те наукӑра «чӗр 
чунсем ҫинчен калакан юмахсем» ӑнлавран янӑравлӑрах 
тата ытти юмахсен ӑнлавӗсемпе те ҫывӑх гӑрать. Ҫавна 
кура ку герминпа усӑ курма питӗ меллӗ.

Янавар юмахӗсене тӗпчевҫӗсем тотемизмпа 
ҫыхӑнтараҫҫӗ. Кашни йӑхӑн-ӑрӑвӑн хӑйӗн тотемӗ пулнӑ 
тенӗ халӑх. Кам та кам ҫав чӗр чуна вӗлерет, ҫав ну­
май пурӑнаймасть тесе ӗнентернӗ, ҫавӑниа ҫак тотем- 
чӗр чунсене тӗкӗнме те юраман. Юмахӗсене те этем 
вӗсене хӑй енне ҫавӑрас тесе каланӑ. Каярахпа, обще­
ство классем ҫине пайланса кайсан, янавар юмахёсем 
социаллӑ пӗлтерӗш туянаҫҫӗ. Юмахра тилё чее 
ҫынна, кашкӑр -  выҫӑ, ӗмӗтсӗр, куштан ҫынна, упа 
вӑйлӑ та лӳнпер, мӑран ҫынна пӗлтернӗ. Юмахсен 
тӗллевё те палӑрмаллах улшӑнать: вӗсенче тӗрлӗрен ӑса 
вӗрентсе каланӑ, ӗҫе юратма, ваттисене хисеплеме, пӗр- 
пӗрне йывӑрлӑхра пулӑшма ыйтакан сӑмахсем йышлӑ.

Е.С.Сидорова ҫырнӑ тӑрӑх, тӗрлё чёр чунсем 
ҫинчен калакан юмахсем ҫынсем кӗтӳ кӗтсе, сунара 
ҫуресе пурӑннӑ тапхӑрта пулса кайма пултарнӑ. Ҫынсен 
тӗп ӗҫӗ ҫав кӑна пулнӑран вӗсем тискер кайӑксене, 
вёсен пурнӑҫне аван пӗлнӗ. Классем пуҫланса кайиччен- 
хи этем хӑйӗн несӗлӗ-йӑхӗ чӑн та тёрлӗ чӗр чунсенчен 
пулса кайнӑ тесе ӗненнё, юмах каласа вёсене хӑй енне 
ҫавӑрасшӑн пулнӑ. Пурӑна киле, нурнӑҫ улшӑннӑ май, 
чылай ёмӗрсем тӑршшӗнче ҫав юмахсен пӗлтерӗшӗ са- 
маях улшӑннӑ.

Чӑваш халӑх юмахӗсемпе паллашсан ҫакӑ курӑнать: 
юмахсенче ҫӑткӑн чӗр чунсемпе пӗрлех килти выльӑх-



чӗрлӗхсен сӑнарӗсем те ӳкерӗнсе юлнӑ. Паллах, юлаш- 
кийӗсем -  каярахпа пулса кайнӑскерсем.

Тискер е ҫӑткӑн чёр чунсем юмахра ҫын пекех 
шухӑшлама та, калаҫма та пултараҫҫӗ иккен: этем ну­
май чухне хӑй пултарайман йывӑр ӗҫсене вёсене тута- 
рать; вёсен хушшинче ҫынна пулӑшакансем те, сӑтӑр 
тӑвакансем те, ыррисем те, усаллисем те, тӳрӗ тата чее 
чунлисем те пур-мӗн. Кирек-мёнле йывӑрлӑхран та тӗп 
герой ҫиеле тухать, мӗншӗн тесен кун йышши юмахсен 
тёп идейи -  этем чёр чунсенчен вӑйлӑрах пулнине па- 
лӑртасси.

Ҫапла вара, чёр чунсем ҫинчен хывнӑ юмахсем 
авалах этем чёр чунсене алла хӑнӑхтарнипе е вёсемпе 
кӗрешнипе ҫыхӑнса йёркеленнё, каярахпа хӑйсен мал- 
танхи ӑрӑмлӑхне ҫухатнӑ, шӳтлӗ халапсене куҫнӑ. Яна­
вар юмахӗсенче чёр чунсен пурнӑҫӗ, этемпе чёр чунсен 
хугшӑнӑвӗ, этем ҫут ҫанталӑк хуҫи пулса тӑни курӑ- 
нать. Юмахсен тематики те, шухӑшӗ те анлӑ, сӑнарӗсем 
те йышлӑ.

Чӑвашсен янавар юмахӗсенче тискер чёр чунсенчен 
ытларах упа, кашкӑр, тилӗ, шапа, ҫӗлен, вӗҫен кайӑк- 
сенчен -  акӑш, ӑмӑрткайӑк, тӑрна, ҫӑхан е курак, кил- 
ти выльӑх-чӗрлӗхрен -  лаша, вӑкӑр, кушак, йытӑ, ав- 
тан сӑнарӗсем тӗл пулаҫҫӗ. Этемён кулленхи пурнӑҫӗ, 
ёҫӗ-хӗлё ҫак чӗр чунсемпе вӗҫен кайӑксен ҫыхӑнӑвӗнче 
курӑнать, герой кӑмӑлӗ, чунӗ тата сӑн-сӑпачӗ вӗсене 
пулах йӗркеленет.

Юлашки ҫулсенче «паттӑр юмахёсем» терминпа 
ӗлӗкрех фольклористикӑра каланӑ асамлӑ юмахсене па- 
лӑрта пуҫларӗҫ. Паттӑр юмахӗсенче асамлӑх тӗпре пул­
сан та, пӗтӗм хайлав сюжечӗ те, ӗҫӗ-пулӑмӗ те тёп сӑ- 
нарпа -  паттӑрпа -  ҫыхӑннӑ. Ун пирки чӑваш 
юмахӗсен пуххине хатёрленё Н.Ф.Данилов кӗнеке ум 
сӑмахӗнче ҫапларах ҫырать: юмах яланах паттӑр мӗнле 
кил-йышра ҫуралнинчен пуҫланать; паттӑр ҫула тухас 
умён килте юлакансене пёр-пӗр ӗҫ тума чарса хӑварать; 
килте юлаканӗсем ӑна итлемеҫҫӗ; тӑшман хӑй сӑтӑр 
гӑвас текен паттӑр ҫинчен пӗлме тӑрӑшать; тӑшмана 
ҫав паттӑр ҫинчен систереҫҫӗ; тӑшман ӑна улталама



тӑрӑшать; паттӑр, ултава парӑнса, хӑй тӑшманне хӑех 
пулӑшать; тӑшман сӑтӑр тӑвать; ун ҫинчен паттӑра 
пӗлтереҫҫӗ; паттӑр тӑшмана хирӗҫ тухма килӗшет; пат- 
тӑр йывӑр ҫула тухать; асамлӑ япала е ӑс паракан 
ватӑ ҫын паттӑра сӑнаса пӑхать; паттӑр хӑй асамлӑ 
япалана илме тивӗҫлӗ пулнине мёнле майпа та пулсан 
пӗлтерет; асамлӑ япала ун аллине лекет; паттӑр тӑш- 
мана тупса ҫёнтерет; паттӑр киле таврӑнма тухать,
тӑшман ун хыҫҫӑн хӑвалать; паттӑр тарса хӑтӑлать;
вӑл хӑй паттӑр иккенне паллаттармасть; суя паттӑр 
тупӑнса хӑйне паттӑра хывать; паттӑра йывӑр ӗҫ ху- 
шаҫҫӗ; ҫав ӗҫе вӑл чиперех тӑвать; паттӑра палласа 
илеҫҫё; суя паттӑра тӑрӑ шыв ҫине кӑлараҫҫё, паттӑр 
авланса тӗрӗс патша пулса тӑрать; суя паттӑра айӑп- 
лаҫҫӗ. Асӑннӑ сюжет йӗрӗ хӑш-пӗр юмахсенче е тухса 
ӳкме, е вырӑнӗпе улшӑнма та пултарать.

А.К.Салмин, паттӑр юмахӗсене тишкернӗ хыҫҫӑн, 
вӗсем чӑваш халӑхӗн паттӑрла эпосӗн сыхланса юлнӑ 
тӗсӗсем пулнине ҫирёплетрӗ, паттӑр юмахӗсенчен ытти 
асамлӑ юмахсем пулса кайнине кӑтартса пачӗ. Тӗпчевҫӗ 
шухӑшӗие, паттӑр юмахӗсенче эпосӑн пур кӗввисем те 
пур: паттӑр тӗлӗнмелле майпа ҫурални; унӑн улӑпла
(иаттӑрла) ачалӑхӗ; лашаллӑ пулни (туянни, тупни); 
ҫӗление ҫапӑҫни (кёрешни, вӑй виҫни); туй.

Паттӑр юмахӗсенчи ӗҫсем те этемӗн чи авалхи 
пурнӑҫӗпе ҫыхӑннине асӑннӑччӗ эпир. Вӗсем кил-ӑру 
ыйтӑвёпе ҫывӑххине те палӑртнӑччӗ. Кун йышши 
юмахсенче икӗ хире-хирӗҫле вӑй пурри сисӗнет: пӗри 
герой, унӑн пулӑшаканӗсемпе юлташёсем, вӗсем майлӑ
пӗтӗм халӑх; тепри -  герой тӑшманӗсемпе унӑн 
хӳрешкисем (тухатмӑшсем, вӗре ҫӗленсем, чике старик 
хур сухал, вупӑр карчӑк т. ыт. те).

Тӑшмансем тем пек вӑйлӑ пулсан та, геройпа унӑн 
юлташӗсем тан мар ҫапӑҫура вӗсене ҫёнтереҫҫӗ. Героя 
унӑн лаши, йыснӑшӗсем (чёр чунсем) пулӑшаҫҫӗ. Кун 
пек хайлавсен шутне «77 чечекрен ҫӗлетнӗ кӗпе», 
«Иван паттӑр», «Этиканпа Утикан» йышши юмахсене 
кӗртме пулать.



Чӑнах та, паттӑр юмахёсем -  чи авалхисем. 
Вӗсенче тӗрлӗ асамлӑ чунсем, асамлӑ япаласем, асамлӑ 
пулӑшакансем тёл пулаҫҫӗ. Авалхи чӑвашсен аталанӑвӗн 
тӗрлё тапхӑрӗсем сӑнланнӑ. Сӑмахран, матриархата кӑ- 
тартаканнисем хӗрарӑма мала хунипе пуҫланаҫҫӗ («Пёр 
карчӑкпа пёр старик пурӑннӑ, тет»), паттӑр та арӑмӗ 
(патша хӗрӗ) патӗнче пурӑнать, т. ыт. те. Патриархат 
йӗрёсем паттӑр ашшӗн пилне (сӑмахне) пурнӑҫа кёртес 
тӗллевие тӗнче тӑрӑх тухса кайнинче, ҫемьери пёрлешес 
йӗркесенче (эндогами -  хёрсене тӑван пиччёшёсенех 
качча пани, экзогами хӗр вӑрлани) сисӗнеҫҫӗ. Феода­
лизм паллисем вара тёрлё патшасем, вёсен арӑмӗсемпе 
хёрёсем, пуян е купса, ирсӗр пуипа чее гарҫисем 
ҫинчен калакан юмахсенче упранса юл на.

Юмахри пагтӑр -  питӗ вӑйлӑ, хӑюллӑ, хастар, турё 
чунлӑ та ырӑ кӑмӑллӑ, илемлё, ҫавӑншӑн ӑна пурте 
юратаҫҫӗ, пулӑшса пыраҫҫӗ.

Паттӑр юмахӗсенчи сюжетсем тӗрлӗ тӗнчере -  
ҫӳлти патшалӑхра, ҫӗр ҫинче тата леш тӗнчере -  пулса 
иртеҫҫӗ. Вӗсенче паттӑр яланах мухтавлӑ ӗҫсем тӑвать; 
ҫут ҫанталӑк вӑйӗсемпе, тӗрлӗ чӗр чунсемпе, усал- 
тӗселпе ҫаиӑҫать, вӗсене ҫӗнтерет; халӑха е пусмӑрти 
ҫынсене тӑшмансенчен ҫӑлать, ирӗке кӑларать.

Ҫапла вара, паттӑр юмахёсем мифла ӑнланусемпе 
пӗр вӑхӑтрах йӗркеленнӗ, нумайӑшӗсем мифран та пул­
са кайнӑ, аталанӑвӗпе халӑх пурнӑҫӗпе кун-ҫулне, 
кёрешӗвӗие ёҫӗ-хӗлне, шухӑш-ӗмӗтне анлӑн палӑртакан 
хӑй тытӑмлӑ тата меллӗ юмахсем пулса тӑнӑ. Вӗсенче 
аваллӑхпа каярахри пурнӑҫ паллисем пӗрлешсе тӑраҫҫӗ. 
Тематики питӗ пуян, шухӑшӗ тарӑн, сӑнарсен тытӑмӗ 
анлӑ. Халӑх эпосӗнче паттӑр юмахёсем, мифсемпе ле- 
гендӑсем пекех, питӗ «йывӑр», кӑткӑс жанр шутланаҫҫӗ.

Н.И.Егоров шухӑшёпе, «нараста юмахёсем паттӑр 
юмахӗсемпе пӗр ретре тӑраҫҫё, анчах та авалхи ӑрулӑх 
тапхӑрӗнчи хӗр упраҫсен инициаци йӗркисемпе ҫыхӑнса 
аталаннӑ». Нараста юмахёсем тесе тӗпчевҫӗ ама ҫури 
хӗрӗ ҫинчен калакан юмахсене калаттарасшӑн.

Чӑнах, паянччен кун йышши произведенисене уй- 
рӑм жанра уйӑрса тӗпчени пулманччӗ; вырӑс фолькло-



ристикинче, ав, кунашкаллисене «сказки о безвинно 
гонимых» терминпа палӑртнӑ.

Чӑваш фольклорӗнче айӑпсӑр айӑштанакансен тата 
айӑплакансен сӑнарӗсем йышлӑ, юмахёсем те анлӑ са- 
рӑлнӑ. Сӑмахран, Н.И.Ашмарин хӑйӗн словарёнче «на- 
раста» сӑмаха «таса, сапӑр е лӑпкӑ чун» тесе 
куҫарать; «тӑлӑх ача», «алӑри ача» пёлтерёшпе 
ҫӳренине те палӑртать.

Кӑтартмӑшра (указательте) нараста юмахёсен 
йёрёсене 24 сюжетра тупма пулать. Кунта анлӑ сарӑлнӑ 
сюжетсенчен ҫаксене палӑргатпӑр: ҫӗр ҫӑтни; икё тӑван 
вилӗмрен хӑтӑлни; вупӑр карчӑк кинёпе мӑнукне ҫини; 
тарса хӑтӑлни; пиччӗшӗпе йӑмӑкӗ ҫинчен; тухатмӑш- 
арӑм ҫинчен т. ыт. те.

Чӑвашсен нараста юмахёсем пуррине XIX ӗм. 
пёрремёш ҫурринчи тӗпчевҫӗсемех асӑрханӑ. Тӗслёхрен, 
1843-1845 ҫҫ. чӑвашсем хушшинче пулнӑ венгр ученӑйӗ
A.Рёгули «Амаҫури» тата «Вилме каян пуйса килнӗ, 
тет» юмахӗсене ҫырса илнӗ. (Ӑна ҫав текстсене
B.Громов панӑ пулас). С.М.Михайловна В.Громовӑн 
«Чувашские разговоры и сказки» ятлӑ кёнекинче те 
ҫакнашкал сюжетӑн «Ҫӗр ҫӑтни» юмахне пичетленӗ.

Нараста юмахӗн сюжечӗсемпе усӑ курса К.В. Иванов 
поэт «Тимӗр тыла» баллада хайланӑ; фольклорти лӑпӑр 
карчӑк хӑйён кинне ҫини ҫинчен ҫӳрекен юмаха сӑвӑ- 
ласа илемлетнӗ, хӑйне май ҫӗнӗ кӗвӗсем хушса ҫав 
танхӑрти чӑваш ҫыннин пурнӑҫне, ҫемьесенчи ӑрупа 
тӑванлӑх ыйтӑвӗсене анлӑн кӑгартса панӑ.

«Шаймӑк юмахёсем» ӑнлавпа Н.И.Егоров профессор 
фольклористикӑра халиччен палӑртнӑ йӑла юмахӗсене 
ылмаштарса усӑ курма сӗнет. Ун пирки вӑл ҫапла 
ҫырать: «Чӑваш чёлхинче «йӑла юмахё» терминӑн уҫҫи- 
хуппи ҫук, ӑна «халӑх йӑли-йӗркисен сценарине каласа 
кӑтартни» тенӗ пек те ӑнланма пулать. Эпӗ сӗнекен 
«шаймӑк юмахӗ» термин, хальхи чӗлхере «шаймак» сӑ- 
махӑн пӗлтерӗшӗ тӗксӗмленнӗ пирки шухӑша унталла- 
кунталла пӑрса ямасть, хӑй палӑртакан жанр тӗсӗн 
паллисене те лайӑхах уйӑрать»23.

23 Асӑннӑ ӗҫ. 67 с.



Н.И.Ашмарин «Чӑваш сӑмахӗсен кӗнекинче» шай- 
мӑк (шаймак) сӑмах ҫак пӗлтерӗшсемпе ҫӳренине па- 
лӑртнӑ: «юлхав», «мӑшкӑласа кулакан, сӑтӑр тӑвакан, 
ҫынтан вылятса кулакан арҫын ача», «ашкӑнчӑк е ал- 
хасакан».

Н.И.Егоров шухӑшӗпе, шаймӑк юмахёсем самана 
улшӑнса пынӑ май авалхи наттӑр юмахӗсенчен аталан- 
са кайнӑ. Ӑрулӑх тапхӑрёнче ҫуралнӑ «паттӑр юмахӗн» 
тӗп сӑнарӗ мӑшӑр шырама ют патшалӑхсем тӑрӑх 
ҫӳренӗ пулсан, шаймӑк юмахёсен гӗп геройӗ хамӑр 
таврарах шаярса ҫӳрет, пуян ҫынсене чике тӑршшӗ 
лартса хӑварать. Ӑрулӑх тытӑмӗ арканса кайнӑ май 
мифла шухӑшлав та хавшаса пырать, общество классем 
ҫине пайлансан, юмахри Кукша Иван пурнӑҫ сак- 
кунӗсене пӑхӑнса пурӑнмаллине туйса илет, ҫавна май 
юмахсенчи асамлӑх сӗвӗрӗлсе пырать, ӑна чӑн пурнӑҫри 
ыйтусемпе проблемӑсем хӗссе кӑлараҫҫӗ. Ҫапла вара 
йӑла-йӗрке юмахёсен идеи кулленхи пурнӑҫа палӑрта- 
кан, ҫынна пурӑнма вӗрентекен ҫырусӑр ӑс-хакӑлё шут- 
ланать.

Йӑла (шаймӑк) юмахёсем -  чи кайран пуҫланса 
кайнӑ хайлавсем. Пурнӑҫ улшӑннӑ май, юмахри асамлӑ 
вӑйпа усӑ куракан сӑнарсем те улшӑнса пынӑ: паттӑр 
юмахӗсенчи кӗвӗсем те, произведенири сӑнарсем пурте 
ҫын обществипе, унти пурнӑҫ ыйтӑвӗсемпе ҫыхӑннӑ 
тӗвӗсем тавра йӗркеленеҫҫӗ; юмахри ӗҫ-пулӑм таҫти 
«ҫӳлти гӗнчере», «леш тӗнчере» мар, этем пурӑнакан 
вырӑнтах пулса иртет; персонажсем те курайман 
ҫыннисене е тӑшманӗсене чеелӗхӗпе тата ӑс-гӑнӗпе 
ҫёнтереҫҫӗ.

Нумай чухне йӑла юмахӗсенче этемӗн юлхавлӑхне, 
хытӑлӑхне, йӗркесӗрлӗхне е ытти ҫитменлёхӗсене пит- 
леҫҫӗ. Вёсен пӗр-пӗр япӑх енне е ҫитменлӗхне палӑртма 
халӑхра анлӑ сарӑлнӑ тӗрлӗ кулӑш гӗсӗсемпе усӑ ку- 
раҫҫӗ: тӳрремӗнех тарӑхса, хаяррӑн е тӑрӑхласа питле- 
ни; шухӑшӑн чӑн пӗлтерӗшне тепӗр майлӑн е тунтерлӗн 
калани; кӑмӑллӑ кулӑшпа е шахвӑртса та вӗрентсе ка- 
ланисем т. ыт. те.



Йӑла (шаймӑк) юмахӗсене 2 ушкӑна пайлама пу­
лать:

1. Кулленхи пурнӑҫпа йӑла ҫинчен калаканнисем. 
Кунта кил-йышри пӑтӑрмах (упӑшкипе арӑмӗ, 
ашшӗсемпе ывӑлӗ-хӗрӗсем, пускилсем хушшинчи 
хирӗҫӳсем) ҫинчен калаканнисем, ӑса е ӗҫе 
вӗрентекеннисем, ҫамрӑк арӑмӑн ӗҫри е кӑмӑлри 
ҫитменлӗхсене питлекеннисем кӗреҫҫӗ.

2. Социаллӑ пурнӑҫ киревсӗрлӗхӗсене питлекеннисем. 
Кунта пуянпа чухӑн, улпутпа хресчен, пугша тарҫӑ, 
патшапа хресчен, пултаруллӑ салтак е нуша ҫинчен 
калакан юмахсене кёртме пулать. Кунта герой ӑспа,
чеелӗхпе уйрӑлса тӑрать: ҫӑткӑн пуянсене, пупсене чике
тӑршшӗ тыттарать, яланах ҫӗнтерӳҫӗ иулса тӑрать; ӑслӑ 
пуянӑн, ҫӑткӑн пупӑн пуянлӑхӗпе мулне чеепе ҫӗнтерсе 
илет, юлашкинчен хӑй те аван пурӑнма пуҫлать.

Йӑла юмахӗсен сюжечӗ ытларах чухӑнпа пуян, 
хресченпе улпут, тарҫӑпа пуп, пуян пиччӗшёпе чухӑн 
шӑллӗ тавра йӗркеленет. Унта ҫемьери хутшӑнусем те, 
ҫынсем хушшинчи ҫыхӑнусем те тӗп вырӑн йышӑнма 
пултараҫҫӗ. Тӗп шухӑшӗ -  пӗр-пӗрне хисе1шеме пёлни, 
ӑнланма, пулӑшма хатӗр пулни. Ҫавӑнпах юмахсенчен 
нумайӑшӗ ӑса вӗрентсе калакан ваттисен сӑмахӗсемпе 
пуҫланать: «Укҫапа мӗн тӑвас, ӑсу пултӑр», «Иртен-
ҫӳрен хресчене ан кӳрентер», «Пуп куҫӗ -  нӳхреп куҫ», 
«Хӑв тӑвану -  вут урлӑ», «Шанчӑксӑр ҫын йытӑран 
начар» т. ыт. те.

Халӑх юмахӗсенче яланах икӗ хире-хирӗҫле сӑнар: 
пӗрисем -  ыррисем, теприсем -  усаллисем, хӑрушшисем. 
Юлашкисен шутне ҫӗлен, шуйттан, вупӑр карчӑк, 
арҫури, чике старик хур сухал, вутӑш т. ыт. кӗреҫҫӗ.

Сӑмахран, ҫӗлен -  яланах хирӗҫле сӑнар, леш 
тӗнчепе ҫыхӑннӑ. Мифсенчи ҫӗлен аялти (леш) тӗнче
символӗ, унӑн атрибучӗ пулсан, юмахсенче вара 
кӳршӗри йӑхсене е ютта пӗлтерет. Урӑхла каласан, 
пагтӑр ҫӗленсемпе ҫапӑҫни -  вӑл ютран хӑйне валли
мӑшӑр шырама кайнине, хёру ҫапӑҫура ют йӑхри хӗре 
ҫӗнтерсе илнине ытарласа кӑтартни.



Ҫӗленсем пӗр-пӗринчен тӗрлӗ функцисемпе уйрӑлса 
тӑнине шута илсе, В.Я.Пропп вӗсене 4 ушкӑна уйӑрать: 
ҫӗлен-вӑрӑ, ҫӗлен-кӗрешӳҫӗ, ҫӗлен-сыхлавҫӑ, ҫӗлен-ҫӑтан.
Н.В. Новиков асӑннӑ сӑнарсен ҫумне пиллӗкмӗшне ху-
шать -  ҫӗлен-астаруҫӑ. Кун йышши ҫӗленсем чӑваш 
юмахӗсенче те йышлӑ. Тӗслӗх вырӑнне «Туй-Тупала» 
юмаха илер. Кунти ҫӗлен -  хӑй патшалӑхне сыхлакан: 
ҫӑлкуҫри шыва ялти ҫынсене 40 ҫул ӑстармасӑр пурӑ-
нать. Ҫав вӑхӑтрах -  ҫӗлен-кӗрешӳҫӗ те, ҫӗлен-ҫӑтан та: 
Туй-Тупалапа кӗрешет, ҫӗлене вӗлерсен, ун хырӑмӗнчен 
нумай ҫын тухать.

Халё ҫӗленсен кашни типне уйрӑмшарӑн тишкерер.
Ҫӗлен-вӑрӑ -  чылай юмахсенче сарӑлнӑ сӑнар. 

Сюжечӗ ҫапларах: ҫӗлен ҫӗр айӗнчи патшалӑхра пурӑ- 
нать, патша хӗрне (е тӗп геройӑн арӑмне) вӑрлать. 
Ҫакна Иван (тӗп сӑнар, чухӑн ҫын ывӑлӗ) пӗлет те
патша хӗрне шырама тухса каять, ӑна тупать, ҫӗлене 
ҫӗнтерсе хӗрне (арӑмне) килне илсе килет (е авланать).

Ҫӗлен-кӗрешӳҫӗ чӑваш халӑх юмахӗсенче -  кӳлӗ, 
юхан шыв, аялти тёнчен чиккине сыхлаканӗ. Кун 
йышши хайлавсенче ытларах -  шыв хуҫи. Унӑн пат-
шалӑхӗнчен никамӑн та шыв ӗҫме юраман. Паттӑр ҫеҫ, 
хӑйӗн вӑйне шанса, йывӑр та хӑрушӑ кӗрешӳре ҫынсене 
чураран хӑтарать, шыва каялла тавӑрса парать. Асӑннӑ 
ҫӗленсем ҫинчен калакан юмахсем тӗрлӗ вариантпа са- 
рӑлнӑ.

Ҫӗлен-сыхлавҫӑ чӑвашсен нумай юмахӗсенче ҫӗлен- 
кӗрешӳҫе ҫывӑх. Унсӑр пуҫне вӑл чикке пӑсакан та: 
кӳршӗсене тапӑнать, ҫити-ҫитми пурнӑҫне татах та йы- 
вӑрлатать. Ҫӗленпе кӗрешме паттӑр ҫула тухать. Сӑма- 
хран, «Иван паттӑр» юмахра икӗ тёп сюжет: «Бой на 
калиновом мосту» (Андр., 300 В) тата «Шесть чудес­
ных товарищей» (Андр., 513 А): Ивана асамлӑ тёлёк 
курӑнать. Тӗлӗкӗн тупсӑмӗ паттӑра ҫула илсе тухать, 
вал нумай пуҫлӑ темиҫе ҫӗленпе ҫапӑҫать, пурне те 
йывӑр кёрешӳре ҫӗнтерет; юлашкинчен 7 ураллӑ урха- 
мах ҫинче ларакан 12 пуҫлӑ ҫӗленпе, вёсен арӑмӗсемпе 
гата амӑшӗпе кӗрешет. Тискер чӗр чуна тӗп тунӑ



хыҫҫӑн Иван-паттӑр хӑйне валли мӑшӑрлӑх чипер хӗр 
тупса, ҫемье йӗркелет.

Ҫӗлен-ҫӑтан сӑнарёпе пӗрле унӑн арӑмӗ е амӑшӗ 
тел пулать: вӗсем паттӑра вӗлерме каварлашаҫҫӗ; герой 
вёсен калаҫӑвне вӑрттӑн итлет, пулас вилӗмӗн сӑлтавне 
малтанах пӗлнӗрен, ҫӗлен-ҫӑтансенчен хӑтӑлма пулга- 
рать. Акӑ, «Уйӑхпа хӗвеле тыткӑнран хӑтарни», «Иван 
паттӑр» юмахсенче тёп герой хӑйӗн вӑйёпе тата че- 
елӗхӗпе ҫӗлен амӑшне ҫӗнтерет, киле ырӑ сывах таврӑ- 
нать.

Пиллӗкмӗш тип -  ҫӗлен-астаруҫӑ. Юмахсенче вӑл -  
ырӑ мар, усал сывлӑш, чӑваш мифӗсенчи е халаиӗсенчи 
вӗре ҫӗлене ҫывӑх. Аскӑнчӑк ҫӗлен тӑлӑха юлнӑ 
хӗрарӑмсем е хӗр патне унӑн савнӑ гусӗ пек пулса 
вӗҫсе килет, имӗш. Кун йышши ҫӗлен шуйттана та аса 
илтерет, ҫавӑнпа ҫӗлен-астаруҫа каярах иулса кайнӑ сӑ- 
нар теме те пулать. Юмахри ҫӗлен функцийӗсем ҫемье 
нормисене ӑнлантарнипе ҫыхӑннӑ, тенӗччӗ маларах. 
Ҫӗлен-астаруҫӑ ҫинчен калаканнисем вара ҫӗр ҫинчи 
пурнӑҫа тата этем ҫут ҫанталӑкри усал вӑй-хӑватпа 
кӗрешнине юмахлатса сӑнлаҫҫӗ тесе каламалла. Вёсенче 
паттӑр (Иван е тёп герой) усала яланах ҫӗнгерет, 
хӑйӗн мӑшӑрне (е патша хӗрне) ҫӗлен тыткӑнӗнчен хӑ- 
тарать, килне илсе килет.

Шуйттан ҫинчен калаҫнӑ чух вӑл мифсенче тата 
юмахра тӗрлӗрен сӑнарланнине палӑртмалла. 
Пӗрремӗшӗнче вӑл -  леш тӗнчере пурӑнакан, турра 
хирӗҫле сӑнар, усал вӑйсен пуҫлӑхӗ е тамӑк хуҫи. 
Юмахсенче вара -  ҫӗр ҫинче пурӑнакан, этеме усал 
тӑвакан сывлӑш е сӑнар. Тӗпчевҫӗсен шухӑшёпе, шуйт­
тан -  ҫӗленӗн каярахри тапхӑрсенче аталаннӑ форми, 
тепӗр тӗсӗ. Мифсенчи ҫӗлен сӑнарӗ вӑхӑт иртнӗҫем 
хӑйӗн тӗп функцийӗсене ҫухатать, халӑх ӑсӗнче «ҫёлен- 
чӗр чун» тата «ҫӗлен-ҫын» пӗлтерӗшсене йышӑнать ге 
ерипен усал вӑйсене ҫеҫ пӗлтерме пуҫлать. Кун пек 
усалсем (шуйттансем) яланах этеме сӑтӑр тӑваҫҫӗ; этем 
пек те, чёр чун пек те пулма, пур япала формине те 
йышӑнма пултараҫҫӗ. Ҫапла майна юмахсенче тӗл иу-



лакан шуйттан ӗҫӗ-хӗлӗпе те, сӑнарӗне те, хӑтланкала- 
рӑшӗпе те ҫӗр ҫинче пурӑнакансене аса илтерет.

Юмахсенчи шуйттан тӗрлӗ сӑнарлӑ пулать. Чи ан- 
лӑ сарӑлнисем ҫаксем:

1. Шуйттан -  асамӑҫ тата ылмашмӑш, астармӑш. 
Кунашкаллисем яланах ҫын евӗрлё: ватӑ старик пӗчӗк 
ачана вӑрласа каять, ӑна асамӑҫ пулма вёрентет. 
Юлашкинчен асама вӗреннӗ каччӑ шуйттана хӑйне тӗп 
туса килне таврӑнать. Ку сюжет Андреев кӑтар- 
тмӑшӗнче «Хитрая наука» (Андр., 325) ятлӑ; чӑвашсен 
«Ух старик», «12 ҫула кӗрӗшнӗ тарҫӑ» тата ытти 
юмахӗсенче тёл пулать.

2. Ывӑлне шуйттана сутни сюжет та (Андр., 1170- 
1199) чӑваш юмахӗсенче питё анлӑ. Юмах ҫапларах 
аталанать: герой ашшӗ (сайра — амӑшӗ) укҫашӑн 
ҫуралман ачине шуйттана сутать; лешӗ 8 ҫула ҫитсен 
усалсем ачана илме пыраҫҫӗ; геройӑн амӑшӗ шуйттан- 
сене тёрлӗ хушусем парать, леш сем пурнӑҫлаймаҫҫӗ; ача 
килӗнчех юлать. Тепёр вариант: тӗп харкамҫа (героя) 
килти чёр чунсем шуйттана ҫёнтерме пулӑшаҫҫӗ.

3. Этем шуйттанпа тупӑшни сюжет «Ҫын ачипе 
шуйттан чёппи» йышши юмахсенче тёл пулать. Тёп 
харкамҫӑ усала улталаса ӗҫлеттерет, ҫакӑншӑн шуйттан- 
сем пухӑнса ӑна тавӑрма шут тытаҫҫӗ; Иван лешсене 
тупӑшӑва чёнет: чул ватасси, хӑвӑрт чупасси, лаша йӑ- 
тасси. Асӑннӑ ӗҫсем вырӑнне Иван чӑкӑта чӑмӑртаса 
шыв кӑларать, мулкача хӑй вырӑнне чуптарать («чи 
малтан ман шӑллӑмпа тавлаш-ха»), лаша ҫине утланать 
те урисемпе хӗстерсе «ҫӗклет», ҫӗнтерӳҫӗ ята илет; хӑ- 
раса ӳкнӗ шуйттансем ҫынна чи вӑйли тесе хисеплеме 
гшкенеҫҫӗ.

4. Шуйттан тӗрлӗ чёр чунсен, япаласен сӑнарне 
йышӑнать. Сӑмахран, «77 чечекрен ҫӗлетнӗ кӗпе» 
юмахра шуйттан тёп герой килне хура ҫӗлен пулса 
пырать, кайран яш каччӑ сӑнарне илсе Иванӑн 
арӑмӗпе савӑшса пурӑнать; упӑшкине вӗлерме хӗтӗртет. 
«Ванюххапа ачисем тата Алена Красавица» юмахри 
усал -  така, «Качикруш паттӑрта» -  ҫавра ҫил сӑ- 
нарӗпе хитре хёрсене вӑрлать т. ыт. те.



5. Этемпе шуйттан -  туе, юлташ. Ку сюжет вырӑс 
халӑх юмахӗнчен куҫнӑ. Кӑтартмӑшра «Человек, волк, 
медведь и пр. варят в озере пиво» (Андр., 176) вари- 
антпа ҫырӑннӑ. Пирӗн юмахри тёп сӑнарсем -  кукша, 
упа, шуйттан ачи. Вӗсем вӑрманта ҫурт ларгаҫҫӗ,
вӗретнё сӑрана черетпе хураллаҫҫё; чике старик хур 
сухал каҫсерен ҫак сӑрана ёҫме пырать, кукша ӑна 
вӗлерет; юлашкинчен вӑрманти ҫуртпа пӗр кӳлӗ сӑра 
хуҫи пулса тӑрать.

Вупӑр карчӑк -  матриархат тапхӑрӗнченех юлнӑ 
сӑнар. Юмахсенче вӑл тӗрлӗ ятсемпе тёл пулать: вӑ- 
пӑрлӑ карчӑк, лӑпӑр карчӑк е карчӑк. Чӑваш 
юмахӗсенчи вупӑр карчӑк вырӑссен «баба Ягине» аса 
илтерет. Иккӗшӗн ге функцийӗсем пӗрешкеллине кура, 
ҫак сӑнара 6 ушкӑна пайлатпӑр:

1. Вупӑр карчӑк -  ҫапӑҫуҫӑ. Вӑл ҫёлене те, чике
старик хур сухала та ҫывӑх (Андр., 301 А, В): паттӑр- 
па кӗрешет, хӑй пурлӑхне тата патшалӑхне сыхлать; 
тем пек йывӑр пулсан та, Иван вупӑр карчӑка 
ҫапӑҫура ҫӗнтерет, патша пулса тӑрать.

2. Тавӑруҫӑ вупӑр карчӑк ҫинчен калакан юмахсем 
«Чудесный противник» (Андр., 300-399) сюжета гур 
килеҫҫӗ, палан кёпер ҫинчи ҫапӑҫӑва аса илтереҫҫё. Ку- 
нашкаллисенче вупӑр карчӑкиа ҫӗленӗн функцийёсем те 
пӗрешкел: вӗлерес тӗллевпе паттӑра кёпер ҫинче сых- 
лаҫҫӗ, анчах вӗлереймеҫҫё. Каярахпа хайлавра «Звериное 
молоко» (Андр., 315 А) сюжет хушӑнать: вуиӑр карчӑк 
героя пӗтерме унӑн йӑмӑкне хушать; паттӑра ҫывӑх
тусёсем -  йытти, лаши, автанё -  вилӗмрен ҫӑлаҫҫӗ.

3. Вупӑр карчӑк -  асамлӑ япаласен хуҫи. Тӗрлӗ 
сюжетсем пӗрлешнё: «Бой на калиновом мосту», «Муж 
ищет исчезнувшую или похищенную жену» (Андр.,
400А), «Два брата» (Андр., 303) тата «Волшебное 
кольцо» (Андр., 560). Кунта «Ванькка», «Р-р-р, чук- 
мар!» йышши юмахсене кёртме пулать. Кунашкал ву- 
пӑр карчӑк пёрремёш ушкӑнрине те ҫывӑх: вӑл хӑйӗн 
хӗрӗсемпе утрав хӗрринче чӑх уриллӗ хура пӳртре пу- 
рӑнать, хӑй ҫав тери хӑрушӑ, ҫӳҫӗ-пуҫё тӑрпаланчӑк, 
куҫӗсенчен вут-хём сирпӗнет.



4. Вупӑр карчӑк -  усал асамӑҫ, тухатмӑш. Вӑл 
темле чёр чуна та, япалана та куҫма, хӑй те геройсене 
тухатма пултарать. Кун йышши юмахсем те сахал мар 
чӑвашсен. Тӗслӗхрен, «Пӗр тӑвансем», «Кӗмёл ҫӗрӗ» 
юмахсенче вупӑр карчӑк тилӗ тата шӑши пулать; тӑ- 
вансенчен пӗрне ҫӗр шӑтӑкне улталаса сиктерет те кай- 
ран вӗлерет, паггӑр ҫӗррине вӑрлать. Харкамҫа йыттипе 
кушакки пулӑшаҫҫӗ, ҫёрре каялла тавӑрса параҫҫӗ; ге­
рой ҫӗнтерет.

5. Вупӑр карчӑк -  пулӑшу паракан е ыр сунакан. 
Ытти ҫынсенчен нимӗнпе те уйрӑлмасть вӑл: сӑнӗпе те, 
ёҫӗпе те, кӑмӑлӗие те; этем пурӑнакан ҫӗрте те, леш 
тӗнчере re пур иккен вӗсем. Уйрӑмлӑх калаҫура ҫеҫ: 
«Саламалик, асанне» тесе сывлӑх сунмасан, пӗр ҫӑтма, 
пёр хыпма та хатӗр. Тепёр чух ҫак вупӑр карчӑк хӑй 
те ҫӗлен-юххаран тип шар курать-мӗн -  шывсӑр, апат- 
сӑр пурӑнать; ӑна герой ҫӗлен пусмӑрӗнчен хӑтарсан 
Туй-Тупалана ҫӗленсене ҫӗнтерме пулӑшать.

6. Вупӑр карчӑк -  ҫын ҫиен, ачасене вӑрлакан.
Хӑй темиҫе сюжета пӗрлештерет: «Сестра просела»
(Андр., 722), вупӑр карчӑк виҫӗ пӗр тӑван вырӑнне 
хӑйӗн хёрӗсене ҫиет (Андр., 327 А, В, С), лӑпӑр хӑйӗн 
кинне, мӑнукне ҫини (кӑтартмӑшра ку сюжет ҫук -
авт.), «Бегство с помощью бросания волшебных пред­
метов» (Андр., 313 1), «Жена-колдунья» (Андр., 449 В). 
Кунашкал сюжетсем этемлёхён чи авалхи тапхӑрӗнче -  
ҫынна ҫын ҫинӗ вӑхӑтрах -  ҫуралма пултарнӑ, ҫав йӑ- 
ла-йӗркене сӑнлассипе тӳрремӗнех ҫыхӑннӑ-тӑр.

Арҫури -  этемӗн тӳнтер енӗ; вӑл ҫурма этем,
ҫурма чӗр чун, халӑх шухӑшлавӗпе, сӗм-авалхи персо­
наж. Мифсемпе халапсенче арҫури сӑнарӗпе этемӗн ми- 
фологилле тата тӗнче ҫине уйрӑм ӑнпа пӑхнине ӑнлан- 
тарса памашкӑн усӑ курнӑ пулсан, юмахсенчи арҫури
вара -  упӑтене аса илтерекен демононим. Арҫурине 
пӗтӗмӗшле уйрӑм статьяра тишкернине шута илсе, кун­
та чарӑнса тӑмӑпӑр24.

24 Вулӑр: Ендеров В.А. О браз лешего (арҫури) в чувашском фольк­
лоре //Исследования по чувашскому фольклору. Чебоксары, 1984. С. 49-73.



Юмахсенче арҫури икӗ сюжетпа тёл пулать: 1) «За­
проданный чорту» (Андр., 812 А, В) тата 2) «Состя­
зание человека с чортом: человек обманывает чорта» 
(Андр., 1060-1114). Чӑваш юмахёсенче шуйттан вырӑнне -  
арҫ^ри.

* Пёрремёш ушкӑнри юмахсенче арҫури этемрен вӑй- 
лӑрах. Тен, ҫавӑнпа тёп герой арҫурипе тӑванлашать: 
Мамалтӑк вӑрман туррин хӗрне качча илет, унпа 
пёрлешсе вӑрмантах пурӑнать. Иккӗмӗш сюжечӗ этем 
шуйттанпа тупӑшнине ҫывӑх. Тён герой, вӑрмана йывӑҫ 
касма кайсан, арҫурисем пурӑнакан юмана касма шут 
тытать, шӑтӑкран арҫури сиксе тухать те кёрешме ый- 
тать; этем ачи, ӑсӗпе чеескер, арҫурисене хӑваласа яма 
пултарать, пуйса каять. «Иванпа арҫури» юмахра та 
Иван ӑслине куратпӑр: вӑл арҫурисене чӑвашсем пурӑ- 
накан вырӑнтан хӑваласа яма ҫеҫ мар, вёсенчен пӗр 
михӗ укҫа та илсе юлма ӑс ҫитерет.

Юмахсенче тата чике старик хур сухал час-часах 
тёл пулать. Вӑл усал, пёчёк пулин те, ҫав тери вӑйлӑ, 
вӑрӑм сухаллӑ. Ун ҫинчен калакан юмахсем темиҫе пая 
уйрӑлаҫҫӗ. Ытларах 3 тёп сюжета асӑнма пулать:

1) чике старик - ҫёр айӗнче пурӑнакан;
2) чике старик -  усал асамӑҫ, тухатмӑш;
3) чике старик -  асамлӑ япала хуҫи.
Пёрремёш сюжечё -  чи анлӑ сарӑлни: чике старик 

ҫӗр айёнче пурӑнать; унта унӑн ҫемйи, вӑрланӑ патша 
хёрёсем. Арам шыраса чике старик хур сухал ҫӗр ҫине 
тухать, виҫӗ паттӑра тёл пулать, виҫӗ хут вёсен яшки- 
не ҫисе ярать; иаттӑрпа чике старик хур сухал ҫӗр 
айӗнче ҫапӑҫаҫҫӗ; тёп герой усала ҫёнтерет, патша 
хӗрӗсене ирӗке кӑларать; кайран кёҫӗннипе -  чи хитри- 
пе те ӑслипе -  пӗрлешет, ҫемье ҫавӑрать, патшана ла- 
рать. Кун пек сюжет йёрӗсене «Туй-Туиала», «Улӑп», 
«Ҫӑпата Куҫмипе Ӑста Энтри» таза ытти юмахсенче 
асӑрхатпӑр.

Чике старик хӑш-хӑш чухне ытти ҫынсенчен 
нимёнпе те уйрӑлса тӑмасть: тӑтӑшах вагӑ старик пек 
пулса этеме пулӑшма хатёр, анчах куншӑн вёсен 
ҫуралман ывӑлне ыйтать. Тёслёх шутне «Паттӑрпа чике



старик хур сухал», «Иванпа виҫӗ хӗр» йышши юмахсе- 
не кёртетпёр.

Чике старик хур сухалӑн тӗрлӗрен асамлӑ япаласем 
пур-мӗн. Сӑмахран, унран ҫулӑмпа вилё тата чёрё 
шывсене суя юмах каласа парсан ҫеҫ илме пулать, ик- 
кен. Унсӑрӑн вилём санпа юнашарах-мён.

Асӑннӑ персонажсемсӗр пуҫне чӑваш юмахёсенче 
ҫавӑн пекех ҫавра ҫил, вутӑш тата ытти усал сӑнарсем 
час-часах тёл пулаҫҫӗ. Юмахри паттӑр, хӑйӗн мӑшӑрне 
шыраса тупас е арӑмлӑх чипер хёр суйласа илес 
тӗллевпе ҫула тухнӑскер, тӗрлӗ усал-тӗселпе ҫапӑҫать, 
вёсене ҫёнтерет те ырӑ пурнӑҫ тӗвӗлет. Юмах яланах 
ырӑпа вӗҫленет, юмах яраканӗ, вара, каланӑ сӑмахне 
«юпа гӑрне», хӑйне «урхамах ҫине» лартса ярать, юмах 
тугюӑмне ҫамрӑксене шахвӑртса та вӑлтса асӑрхатта- 
рать.

Чӑваш халӑх юмахёсем хӑйсен илемлӗх мелӗсемпе 
те, хайлав тытӑмӗпе те, композицийӗпе те ытти жанр- 
сенчен хӑйӗн пуянлӑхӗпе палӑрса тӑраҫҫӗ. Чи малтанах 
тӗрлӗ жанрти юмахсем урӑх жанра куҫнине палӑртмал- 
ла. Вёсенче кашнин сӑнарлӑхпа витӗмлӗх кӳмелли 
хатӗрӗсем, геройсене, персонажсене е ӗҫӗсене ҫырса кӑ- 
тартмалли мелсемпе формисем расна т. ыт. те. Унсӑр 
пуҫне ҫак жанрсем формипе ҫеҫ мар, пӗлтерӗшӗпе те 
улшӑнаҫҫё, истории кашни тапхӑрёнче уйрӑм функцисе- 
не йӗркелесе пыраҫҫӗ.

Чӑваш юмахёсем чылай чухне нумай хут каланипе 
ҫирӗпленнӗ сӑмах ҫаврӑнӑшӗсемие пуҫланаҫҫӗ («Тахҫан 
ӗлӗк-авал ҫитмӗл те ҫичӗ тинӗс леш енче пӗр карчӑкпа 
старик цурӑннӑ, тет»). Юмах пуҫламӑшӗнче е вӗҫӗнче 
текстпа ҫыхӑнман хытса ларнӑ каларӑшсемпе усӑ курни 
те хайлавсене хӑйне май илем кӗртет. Тӗслӗхрсн, 
«юцах юпа тӑрринче, хам урхамах ҫийӗнче», «юмах 
ятӑм, юптартӑм, пӗр сӑмах та суймарӑм», «юмах юп- 
тартӑм, йӑнӑш ҫулпа чуптартӑм» т. ыт. те.

Асӑцнӑ произведенисен тепӗр паллӑ уйрӑмлӑхӗ — 
пуплевре «тет» сӑмахгш усӑ курни. Ҫакӑ иглекене 

хайлаври сӑнарсемпе пӗрле тӗрлӗ вӑхӑт гаппине илсе 
ҫитерет: юмахри ӗҫсем юмаха каланӑ вӑхӑтра та,



тахҫанах тата нумаях пулмасть пулса иртнӗ пек те 
туйӑнаҫҫӗ.

Юмахсенче ҫавӑн пекех текста илемлё те витӗмлӗ 
тумалли тӳрӗ тата куҫӑмлӑ пӗлтерӗшлё сӑнарлӑх 
хатӗрӗсем -  эгштетсем, мӑнлатусем (гипербола), метафо- 
рӑсем, метонимисем, танлаштарусем т. ыт. тӗл пулаҫҫӗ. 
Сӑмахран, тилле «тилӗ тус», кашкӑра «кашаман», упана 
«упа-утаман» тени, тӗрлӗрен хисеппе усӑ курни (чӑваш 
юмахёсенче 2, 3, 4, ытларах 7 тӗл пулаҫҫӗ) т. ыт. те. 
Нумай ывӑл ҫинчен калакан юмахсенче 31 ывӑл, 41 
ывӑл, 60 ывӑл, 101 ывӑл тенисем йышлӑ.

ЫЙТУСЕМПЕ ЁҪСЕМ

1. Чӑваш юмахӗсен жанр уйрӑмлӑхӗсем, тӗсӗсем.
2. Янавар юмахёсем.
3. Паттӑр юмахёсем.
4. Нараста юмахёсем.
5. Йӑла юмахёсем.
6. Юмахсенчи усал-тёселсем.
7. Чӑваш халӑх юмахёсен поэтики.

Вак жанрсем. Чӑваш фольклорён проза ретне 
кёрекен маларах тишкернё жанрсемпе пёрлех кёске те 
кӗвӗллӗ, ҫирӗп пуплевлӗ, хытса ларса ҫирӗпленнӗ, 
пӗтӗмлетӳллӗ те сӑнарлӑ халӑх сӑмахӗн тексчӗсене 
кӗртмелле. Вёсен йышӗнче тӗпчевҫӗсем ваттисен сӑ- 
махӗсемпе каларӑшӗсене, тупмалли (сутмалли) 
юмахёсене, сӑнавӗсемпе паллисене, ӗненӗвӗсене, 
тӗлӗкӗсене, чарӑвёсене уйӑраҫҫӗ. Кун пек тӗссене 
фольклористикӑра урӑхла вак жанрсем е паремисем ӑн- 
лавна палӑртаҫҫӗ.

Чӑваш халӑх сӑмахлӑхӗн йышӗнче вак жанрсем 
пысӑк вырӑн йышӑнни, вӗсем мӗн авалтанах пуҫланса 
кайни иккёленӳсӗр. Паремисемпе халӑхра паян та анлӑн 
усӑ кураҫҫӗ. Тӗрлӗ социаллӑ институтсемпе, пурлӑхпа 
ӑс-хакӑл гата шухӑш-кӑмӑл культурисемпе, йӑли-



йӗркисемпе тачӑ ҫыхӑнура тӑрса, ҫак афоризмлӑ, сӑ- 
махпа калакан сӑвӑллӑ-кӗвӗллё хайлавсем «чӑвашсен 
иртнӗ тата хальхи пурнӑҫӗн нумай енӗсене палӑртаҫҫӗ: 
социалла класлӑ, правӑллӑ, ҫемьеллӗ, йӑла-йӗркеллӗ 
хутшӑнусене, обществӑлла, педагогикӑлла, философилле 
тата тӗн-тёшмӗшле шухӑшлавӗсене»25.

Кирек хӑш жанр та (фольклор тӗсӗ) халӑх пур- 
нӑҫёпе тачӑ ҫыхӑннӑ. Тахҫан авал кашнинех тӗрлӗ 
функцисем пулнӑ-тӑр: истори халапӗсемпе юрӑсенче
пулса иртнине чӑн фактсемпе палӑртнӑ; йӑла тага ка- 
лендарлӑ поэзире тӗп вырӑнта -  ӗҫ, халӑх пурнӑҫӗ; 
ваттисен сӑмахӗсемпе каларӑшсенче -  хисеплӗх, чыслӑх, 
илемлӗх, педагогикӑлӑх тата ытти воспитанипе вӗрентсе 
калакан формӑсем палӑраҫҫӗ; юрӑсенче, уйрӑмах лири- 
кӑпа юрату кёввиллӗ сюжетсенче, уйрӑм ҫыннӑн кӑмӑл- 
туйӑмне тата ҫынсен хушшинчи савӑк хутшӑнусене 
мухтаса юрланӑ; сӑнавсемпе паллӑсенче ҫынсен ҫут 
ҫанталӑкри, обгцествӑри сӑнавлӑ ӑсӗ палӑрнӑ т. ыт. те. 
Анчах та ҫак жанрсем хушшинче, тен, ҫирӗп чикӗ лар- 
тма кирлӗ те мар пулё, мёншӗн тесен кашниех чӑваш 
халӑхӗн иртнӗ пурнӑҫне хӑйне май палӑртать. Унсӑр 
пуҫне вёсем пӗтӗмӗшле чӑваш халӑхӗн идейӑллӑ-сӑнарлӑ 
тата историллӗ-аталануллӑ шухӑшлавӗн тытӑмне 
йӗркелеҫҫӗ. Ҫав вӑхӑтрах паремисен хӑш-пӗр тӗсӗсем, 
сӑмахран, ӗненӳсемпе табусем, пӗлӳ е вӗрентӳ шайӗнче 
те ҫӳреме пултараҫҫӗ.

Афоризмлӑ жанрсен те, фольюторти ытти хайлав- 
сенчи пекех, ҫак паллӑсем тӗп вырӑнта: вӗсем пурте 
шухӑш тага чӗлхе тытӑмлӗ илемлӗ сӑнарлӑх тексчӗсем; 
кирек мӗнле шухӑшӑн та вӗҫё пурри; вӗсем ятарлӑ хы­
пар (информаци) пӗлтерни; пӗрлешӳллӗ авторлӑх тата 
пурнӑҫри чӑнлӑхсене илемлӗн те сӑнарлӑн калани т. ыт. те.

Чӑваш паремийёсен тёп пайне XIX ём. вӗҫӗнче -  
XX ӗм. пуҫламӑшӗнче пухнӑ. Ҫак пуянлӑх паян Чӑваш 
патшалӑх гуманитари ӑслӑлӑхӗсен институчӗн ӑслӑлӑх 
архивӗнчс упранать.

25 Сироткин М.Я. Чувашский фольклор: Очерк устно-поэтического 
народного творчества. Чебоксары: Чуваш, кн. изд-во, 1965. С. 43.



Ваттисен сӑмахӗсем, каларӑшӗсемпе сӑнавёсем чи 
малтан С.Михайловпа В.Громовӑн 1853 ҫ. тухнӑ «Чу­
вашские разговоры и сказки» кёнекинче пичетленнё. 
Кайран паремисен тёслёхёсене Н.И.Золотницкий, 
И.Я.Яковлев, И.Н.Юркин, А.В.Смоленский, А.С.Ермолов 
т. ыт. те хӑйсен ӗҫёсенче усӑ кураҫҫӗ.

Совет тапхӑрӗнче ку енӗпе хӗрӳ ӗҫлекенсем
Н.И.Ашмарин, Н.В.Никольский, И.А.Патмар, И.С.Тук- 
гаш, Н.Р.Романов, М.Я.Сироткин, И.И.Одюков,
А.И.Петрухин, Г.Н.Волков, В.А.Долгов пулнӑ. Паянхи 
тӗпчевҫӗсенчен вак жанрсене пуҫтаракансемпе тишке- 
рекенсем ҫаксем: Е.С.Сидорова, В.Г.Родионов, П.Н.Ме­
тин т. ыт. те.

Афоризмлӑ жанрсене пуҫтарасси халё те чарӑнман. 
ЧПГӐИ ӗҫченёсем фольклор экспедицийӗсене кайни, ку 
ӗҫе университет' студенчӗсем туса пыни -  ҫаксем пурте 
чӑваш фольклорӗн паремисене пухса тишкерес, системӑ- 
ласа ушкӑнлас ыйтусене хӑвӑртрах та тӗрӗсрех татса 
пама май пуррине кӑгартать.

Тёпчевҫӗсем чӑваш паремийӗн жанрёсенчен 2 пысӑк 
ушкӑна палӑртаҫҫӗ: ваттисен сӑмахӗсем тата тупмалли 
юмахсем. Пёрремёш ӑнлавне вырӑссен «пословицы» та­
та «поговорки», иккӗмӗшне «загадки» терминсем тӳр 
килеҫҫӗ. «Поговорка» термина тата чӑвашла каларӑш 
ӑнлавпа палӑртма пуҫларӗҫ. Ҫакна та асӑнса хӑварар: 
ваттисен сӑмахӗсем вёсем -  ҫирӗп, хупӑ сӑмах 
ҫаврӑнӑшӗсем, каларӑшсем вара -  хупӑ мар, ҫирӗпех 
мар. Ун пирки М.Я.Сироткин ҫапла палӑртнӑ: «Ватти­
сен сӑмахӗсем, -  тет вӑл, -  пӗтӗмӗшле сӑнавлакан, ха- 
лӑх шухӑшлакан, обществӑлла вӗрентекен тата 
ӳкӗтлекен сӑмах ҫаврӑнӑшӗсем; каларӑшсем тӗрёс па- 
лӑртӑва, танлаштарӑва е пӗрпекленӗве ялан тӑрӑхламал- 
ла сӑнлӑ, анчах анлӑ пётӗмлетӳсёр е ӑса вӗрентмесӗр 
каланӑ ытти сӑнарлӑ сӑмах ҫаврӑнӑшӗсем». Тӗслӗх: 
«Арӑмӗпе упӑшки -  ҫӳпҫипе хупӑлчи» ваттисен сӑ- 
махӗнче иккёмёш пайне каларӑш, тетпӗр, мӗншӗн тесен 
вӑл сӑмах ҫаврӑнӑшне урӑхлатса «Вӗсем ҫӳпҫипе хупӑл- 
чи», теме пулать.



Ваттисен сӑмахӗсемпе каларӑшсене ҫапла ушкӑнлат- 
пӑр: 1) ытарлӑ каларӑш-танлаштарусем; 2) ҫирӗп мӑшӑр 
сӑмахсем; 3) риторикӑллӑ каларӑш-ыйту е каларӑш-чӗнӳ;
4) каларӑш-ҫыхӑнусем; 5) каларӑш-текстсем; 6) каларӑш- 
диалогсем; 7) каларӑш-монологсем.

Тупмалли юмахсем ҫакӑн пек пайланаҫҫӗ: 1) юп-
тарса каланисем; 2) каласа е сӑнласа параканнисем; 3) ди­
алог формӑллисем; 4) ыйту формӑллисем; 5) хисеп 
шучӗллисем; 6) чӗнсе калаканнисем; 7) юрӑ фор- 
мӑллисем; 8) евӗрлев сӑмахлисем.

Чӑваш фольклорёнче гӗрлӗрен сӑнавсемпе паллӑсе- 
не, ӗненӳсене тата йӑла-йӗркесене палӑртакан текстсене 
уйрӑм ушкӑнра тӗпченӗ. Чи анлисем -  сӑнавсемпе 
ӗненӳсем. Сӑнавсем, паллах, ҫут ҫанталӑкпа, ял хуҫалӑх 
ёҫӗсемпе ҫыхӑннӑ. Ёненӳсем вара 3 пая уйрӑлаҫҫӗ -  
ӗненӳсем, тӗлӗксем, чарусем е табусем. Ҫак прозӑлла 
формӑпа ҫырнӑ паремисене йӑлана кӗнӗ фольклорта 
уйрӑмшарӑн ушкӑнламан. Вӗсене пирӗн мӑн асаттесем 
чӑвашсем асӑрхани, сӑнавсемпе паллӑсем, ӗненӳсем, сӑ- 
нанисем тесе каланӑ.

Ҫӳлерех асӑннӑ уйрӑмлӑхсене шута илсе вӗсене 
кашнине уйрӑммӑн тишкерме сӑлтавӗ пур. Ҫапла вара, 
паремисем пӗр-пӗринпе тачӑ ҫыхӑнура тӑнине, пӗлтерӗш 
тӗлӗшӗнчен пурнӑҫ чӑнлӑхне, халӑхӑн тӗнче курӑмне, 
ӑнланӑвне тата ӑс-тӑн шухӑшлавне хӑйне майлӑ па- 
лӑртнине кӑтартмалла.

Ваттисен сӑмахӗсемпе каларӑшсем -  фольклорта 
анлӑ сарӑлнӑ тӗссенчен пӗри. Ҫак жанр, хӑйӗн ӑслӑ 
шухӑшӗсемпе, канашӗсемпе ламран лама куҫса пынӑ, 
этносра ӑса вӗрентекен халӑх шкулӗ шутланнӑ. Ватти­
сен сӑмахӗсем тӗрлӗ япаласем хушшинчи ҫыхӑнусене 
кӑтартаҫҫӗ: «Аслати авӑтмасӑр, асамат кӗпер хывмасть», 
«Хитре чечек ҫине пыл хурчӗ ларатех», «Вӑйӑран вӑ- 
кӑр тухать»; ҫын туртӑмне, хутшӑнӑвӗсене уҫса параҫҫӗ: 
«Пуш алӑпа пушар сӳнтерме каймаҫҫӗ», «Арҫын ӗҫӗ 
ана ҫинче, хӗр арӑм ӗҫӗ -  сётел ҫинче» т. ыт. те. 
Тепӗр майлӑ каласан, ваггисен сӑмахӗсемпе каларӑшсем 
эгеме пурнӑҫри тӗрлё лару-тӑрусене хатёрлекен, пулма



пултаракан япаласем пирки шухӑшлаттаракан е асӑр- 
хаттаракан ӑслӑлӑх.

Ваттисен сӑмахӗсемпе каларӑшсем халӑхра ваттисем 
калани, ват ҫынсен сӑмахӗссм, ваттисем калана сӑмах- 
сем, авалхи сӑмахсем ятпа ҫӳренӗ.

Чӑваш паремиологинчи ваттисен сӑмахӗсене, фольк- 
лорӑн ытти жанрёсемпе танлаштарсан, сахал мар 
тёпченё. Кунта Н.В.Никольский, И.С.Тукташ, М.Я.Си- 
роткин, И.И.Одюков, Е.С.Сидорова ӗҫӗсене па- 
лӑртмалла. Тӗпчевҫӗсем ваттисен сӑмахӗсемпе кала- 
рӑшсене гекстра сӑмах мӗн ҫинчен пынине шута илсе 
ушкӑнланӑ. Сӑмахран, Е.С.Сидорова ҫут ҫанталӑкпа, 
хуҫалӑхпа, обществӑри хутшӑнусемпе, ӑс-хакӑлпа тата 
ҫёнӗ саманапа ҫыхӑннӑ ваттисен сӑмахӗсемпе каларӑш- 
сене палӑртать. Кашни ушкӑнах вакӑрах темӑсене пай- 
лать.

Пирӗн классификацири тёп мел вӑл -  каларӑшсен- 
чи сӑмахсем пӗр-пӗринпе мӗнле ҫыхӑнура тӑнине кура 
пайлани. Ку принципа тёпе хурса юлашки вӑхӑтра ыт­
ти халӑхсен нумай ученӑйӗ ӗҫленине палӑртмалла.

Ваттисен сӑмахӗсемпе каларӑшсем ытти халӑхсенни 
пекех тахҫанах пулса кайнӑ. Унта халӑх историйӗпе 
философийӗ, тавра курӑмӗ, илемлё пурнӑҫ ҫыхӑнӑвӗ, 
йӑли-йӗрки палӑрнӑ.

Чи авалхи вагтисен сӑмахӗсен шутне тёнпе мифо- 
лотилле шухӑшлав ӳкерӗннӗ текстсене кӗртетпӗр. Вёсем 
сахал: е мифла ӗненӳсем тӗппипех ҫухалнӑ, е ҫӗнӗ
формӑна куҫнӑ. Тӗслӗхрен, «Уй куҫлӑ, вӑрман хӑлхал- 
лӑ», «Вутпа шыв -  ик тёрлӗ ырӑ, ик тӗрлё усал», 
«Вут-кӑварпа алхасма хушман» йышши ваттисен сӑ- 
махӗсем чӑваш ҫут ҫанталӑк пулӑмӗсене чӗрӗ чун е 
ҫын сӑнарлӑ тесе шухӑшланипе пулма иултарнӑ.

Пирӗн несӗлсем тотемла чӗр чунсене питӗ хисеп- 
ленӗ. Акӑ, «Пӗччен путеке тукмак тытать», «Тукмака 
тӑлӑп кирлӗ мар» каларӑшсенче кашкӑра хушма ятпа -  
«тукмакпа» асӑнаҫҫӗ, мӗншӗн тесен чӗр чун-тотемсенс 
хӑйсен ячӗпе чӗнме-калама табу хунӑ.

Килти выльӑхсенчен -  лаша тёп вырӑнта. «Лаша 
ҫукки пурнӑҫ ҫукки», «Арҫын ячӗ -  ут» -  кунта



лаша сӑнарӗ арҫынна пӗлтерет, вӑл ӑру пуҫлӑхӗ, ҫар 
ҫынни, кирек ӑҫта та утпа пӗрле, юнашар, ҫавна пула 
иккӗшӗ -  пӗр пӗлтерӗшлӗ.

Нумай ваттисен сӑмахӗсемпе каларӑшсенче ӗлӗкхи 
чӑваш йӑли-йӗркийӗ, ыр-усалӗсем («Йӗрке ҫук ҫёрте 
йӗрӗх хуҫа», «Пихампар та парне Панине юратать», 
«Киреметӗн ҫилли хаяр»), чӳк йӗркисем, ёненӗвӗсем 
(«Ҫын сӑмахӗ -  чӳк шӳрпи мар», «Ҫук ҫыннӑн мӑн 
кун та юн кун килет», «Чун юратан чуп тӑвать, чун 
ыратан чӳк тӑвать», «Ёнӗҫмен ӗне эрнекун пӑрулать») 
сыхланса юлнӑ.

Ҫавӑн пекех ваттисен сӑмахёсемпе каларӑшсенче 
истории тӗрлӗ тапхӑрӗсем, пурнӑҫӗпе ӗҫӗ-хӗлӗ, халӑхсен 
ҫыхӑнӑвёсемпе хутшӑнӑвӗсем сӑнарланнӑ: «Пӳрмен телее 
Пӳлерте те тупаймӑн», «Улатимӗр хапхи айӗнчен тух- 
масӑр апат ан тирке», «Улагимёр хапхи айёнчен тухнӑ 
ҫын пурнӑҫа лайӑх чухлать» т. ыт. те.

Ваттисен сӑмахӗсемне каларӑшсен тёп теми халӑх 
пурнӑҫне, вӗсене тӗрлӗ енлӗ сӑнлассипе ҫыхӑннӑ: «Кил 
хушшинче кӗвенте хуҫӑкӗ те кирлӗ», «Кирлӗ мар пуртӑ 
аври ҫичӗ ҫултан кирлӗ пулать», «Ҫӑкӑртан аслӑ пу- 
лаймӑн» т. ыт. те.

Атте-аннене, тӑвансене, аслисене хисеплеме, юратма 
вӗрентеҫҫӗ ваттисен сӑмахӗсемпе каларӑшсем: «Атте-
аннерен хакли никам та ҫук тӗнчере», «Аҫу-аннӳне хи- 
сеп ту, ху та ырлӑх курӑн» тата ыттисем.

Ваттисен сӑмахӗсемпе каларӑшсене ҫапларах ушкан- 
сем ҫине уйӑраҫҫӗ:

1. Каларӑш-танлаштарусем -  тишкерекен сӑмахлӑ- 
хӑн чи анлӑ тӗсӗ. Вӗсене урӑхла ытарлӑ ваттисен сӑ- 
махӗсем е каларӑшсем, теҫҫё. Танлаштару элеменчӗ 
шутне этемлӗхпе ҫыхӑннӑ пур пулӑмсем те кӗреҫҫӗ: йы- 
вӑҫ-курӑк, выльӑх-чӗрлӗх, тискер чӗр чун, кайӑк-кёшёк, 
ҫынсен мифла шухӑшлавӗ т. ыт. те: «Атӑла курмасӑр 
аттуна ан хыв» (танлашт.: уйг. «Суни курмэй огук
салма» -  Шывне курмасӑр аттине салтмаҫҫӗ), «Тип 
кашӑк ҫӑвара ҫурать», «Ёмӗр сакки сарлака», «Ҫамкана 
ҫырнинчен иргме ҫук» т. ыт. те.



2. Ҫирӗп мӑшӑр сӑмахсем те йышлӑ. Кусем чи 
малтан сӑмах майлашӑвӗ пулма пултараҫҫӗ: антонимсем 
е мӑшӑр, е хутлӑ сӑмахсем. Сӑмахран, ӑшӑ-сивӗ, ҫын- 
ҫын, амӑшӗ-хёрё т. ыт. те. Тӗслёхрен, «Ӑшши -  ӗне 
уйӑхӗ, сивви -  лаша уйӑхӗ», «Вут куҫне шыв», «Ҫынпа 
ҫын пурӑнать», «Кашкӑра кашкӑр ҫимест», «Амӑшне 
пӑх та хӗрне ил», «Ашшӗ вилсен аслӑ ывӑлӗ хуҫа».

3. Риторикӑллӑ каларӑш-ыйту е каларӑш-чӗнӳ. Ҫа- 
кӑн йышшисем пулаҫҫё:

а) каларӑш-ыйту: «Улпут чирӗ лекмен-и сана?», 
«Ҫул хӗрринчи пӑрҫана кам татмӗ?»;

ӑ) каларӑш-сӗнӳ: «Пыл та ҫу», «Ҫёнӗ ҫимӗҫ, кив 
ҫӑвар»;

б) каларӑш-чӗнӳ: «Тӑшман пуҫне вутпуҫҫи», «Куҫпа 
курнине мӗн пӗлен, чунӑма шан».

4. Каларӑш-ҫыхӑнусем -  умлӑ-хыҫлӑн пыракан хыт- 
са ларнӑ сӑмах ҫаврӑнӑшӗсем. Вӗсем сахал. Тӗслӗх вы- 
рӑнне ҫакна илме пулать: «Тӗлит, тӗлит Микулайӑн
икӗ сум укҫа пур-ҫке: пӳрт те илес, тет, унпала, кӗлет 
те илес, тет, унпала».

5. Каларӑш-текстсем -  пӗчӗк хайлав евӗрлисем. 
Тӗслӗхсем: «Елӗк пӗр хӗр каланӑ, тет: «Атте кӗсре па- 
нӑ пулсан, кӳлӗттӗм те кайӑттӑм, кӳме ҫук», «Сунас 
калать: «Вӑйлӑ ҫынтан ҫуррине хӑварӑп, вӑйсӑррине 
пётёмпех илӗп, тет» т. ыт. те.

6. Каларӑш-диалогсенчс калаҫу икӗ е темиҫе ҫын 
хушшинче иртет: «Сӗлли калать, тет: «Пылчӑка аксан 
та -  вӑхӑтра актӑрччӗ», тет. Ырашӗ калать, тет: «Ту- 
сан ӑшне аксан та -  вӑхӑтра актӑрччё, вара кӗрекене 
ларапчӗ», -  тет» т. ыт. те.

7. Каларӑш-монологсем питӗ сахал. Тӗслӗхрен, 
«Эпир ӳксе вилсен, мӗн юлать? -  Ҫакӑ калаҫнӑ чӗлхе, 
ҫав юлать», «Анчӑк: «Ам!», -  тет, хуҫи: «Хам», -  тет» 
т. ыт. те.

Тупмалли юмах тесе таврари япаласемпе тӗрлӗрен 
пулӑмсен тёп паллисене урӑх япаласемпе пулӑмсен пал­
лисем урлӑ сӑнарласа панине калаҫҫӗ. Халӑхра ку тер- 
минпа ҫын гавҫӑрулӑхне тӗрёслесе пӗлес, тавра курӑм-



лӑхне анлӑлагас тӗллевпе пӗр-пӗр япалана е пулӑма 
ытарлӑ мелпе каланине палӑртаҫҫӗ.

Тупмалли юмахсем хӑйсен структурипе ваттисен 
сӑмахёсене ҫывӑх, уйрӑмлӑхӗ вара вёсен функцийӗнче. 
Ҫак ӑнлав вырӑссен «загадка» терминне тӳр килет. 
Халӑхра урӑхла ятсемпе те ҫӳренӗ: сутмалли юмах,
кӗске юмах, юлтармалли юмах.

Тупмалли юмахсем авалах пулса кайнӑ, вёсем ха­
лах пурнӑҫӗпе, халапӗсемпе, йали-йёркипе, мифологийёпе 
тачӑ ҫыхӑннӑ. Кирек хӑш тупмалли юмах та икё пай- 
ран тӑрать: ыйту тата хурав. Хаш-пёр чухне хуравсем 
ыйтурах пулма пултараҫҫӗ, тӗслӗхрен, сӑмах-омонимран 
пулнисемпе сӑмах вӑййи (каламбур) чухне.

Тупмалли юмахсен тупсӑмне тупасси чавашсен мён 
авалтанпах пырать. Ҫакӑ, вёсен шухӑшӗпе, кулленхи 
пурнӑҫра, хуҫалӑхра, сунарта асамлӑ вӑйсем пулӑшаҫҫӗ 
текен ӑнпа ҫыхӑннӑ-тӑр. Туппине вара кёркуннепе 
ҫуркунне каҫ кӳлӗм шыранӑ. Кӑнтӑрла, ӗҫ вӑхӑтёнче 
ҫак ӗҫпе хӑтланма юраман, мӗншӗн тесен, халӑх ӑн- 
лавӗпе, выльӑх-чӗрлӗхе сыхлакан турӑ -  Пихампар (шу- 
рӑ кашкӑр сӑнарлӑ) -  ҫиленме пултарать имӗш. Кун 
иирки ҫапла сӑмах ҫӳрет: «Кӑнтӑрла халап ярсан, шур 
кашкӑр ҫиет, тет».

Чӑвашсен чылай тупмалли юмахӗ ку е урӑх япала­
на, чӗр чуна, ҫут ҫангалӑк пулӑмӗсене калама юраман- 
нипе (табу хунипе) йӗркеленнӗ. Тӗслӗхрен, чӑвашсен 
«кӗске хуре», «кайӑк» сӑмахсем мулкача, «гукмак», 
«кашаман», «тукмак хӳре» -  кашкӑра пӗлтернӗ. 
Майӗпен ун йышши тупмалли юмахсем демонологилле 
чунсем ҫине куҫса пынӑ. Йӗрӗхе «Икӗрчӗк-кукӑрчӑк, 
Ехветер ватти кукӑрчӑк», арҫурине «Вӑкӑр пек мӗкӗрет, 
качака пек ҫухӑрать, ҫил-тӑвӑл пек ҫавӑрать, ҫырмана 
та сиктерет» сӑнарлӑхпа танлаштарнӑ.

Табу йӗркипе кашкӑр, сурӑх, йытӑ тата этем 
ҫинчен калакан тупмалли юмахсем йӗркеленеҫҫӗ: «Шу- 
ру-муру килнӗ те чикки-приккине вӑрласа кайнӑ. Ҫавна 
чам ачисем илтнӗ те хуҫиссне каланӑ. Хуҫисем шуру- 
муруна хӑваласа ҫитсе вӗлернё, чикки-приккине илсе 
таврӑннӑ». Ҫакӑн евӗрлӗ тупмалли юмахсем алтаецсен



(«Кӗрлекенӗн леш енче, ҫунакан айӗнче улаканни макӑ- 
раканнине ҫиет»), казахсен («Шавлаканӑн леш енче, 
чӑштӑртатакан хыҫӗнче макӑраканнине улаканӗ вӗлернӗ, 
хӑйрамашкӑн ал хӑйри илсе килӗр»), калмӑксен («Юха- 
канӑн леш енче, ӳсекенӗн айӗнче улакан макӑракана 
пётӗмпех ҫисе янӑ») те пур.

Тупмалли юмахсенче асамлӑ вӑйсемпе турӑсене тӑ- 
тӑшах асӑнаҫҫӗ. Тёслӗхрен, «Вӑр-вӑр вӑрханти, турат 
куҫё Турханти», тупмалли юмахра Турханти мифла сӑ- 
нар тӗп вырӑнга. Ытти усал сывлӑшсене те урӑхла 
пӗлтерӗшпе ӑнланма пулать: «Алпасӑн арманӗ, шуйтта- 
нӑн турри», «Уй варринче икӗ эсрелӗ ташлӗ», «Чике 
старик шыв урлӑ чикӗнсе выртать», «Йӗрӗх урапи 
хыҫӗнчен йӗр юлмасть», «Ларать мулла пек, кӑшкӑрать 
шуйттан пек» т. ыт. те.

Тупмалли юмахсенче чӑвашсен мӑн аслашшёсен 
ӗлӗк-авалхи тён йӑли-йӗркипе ҫыхӑннӑ пурнӑҫ йӗрӗсене 
асӑрхатпӑр. Тӗслӗх вырӑнне ыр-хӑватсемпе турӑсене 
ҫырлахтарас тесе ирттернӗ чӳксене илер. Мёнле те пу- 
лин выльӑха вӑрманта е ятарласа палӑртса хунӑ ла- 
памсенче чӳкленӗ. Чӳклекен выльӑх юнне таса йывӑҫ 
кутне тӑкнӑ (ун пек йывӑҫ юман шутланнӑ -  авт.). 
Асӑннӑ йӑласем «Юман кутне юн тӑкнӑ», «Юман кут­
не юн тӑкӑннӑ», «Юман ҫумне юн гӑкӑнать», «Юман- 
лӑхра юн тапать» тупмалли юмахсенче уҫҫӑн палӑраҫҫӗ.

Чӑвашсен тупмалли юмахӗсен репертуарӗ пире ха­
лах историйӗнчи тӗрлӗ саманчӗсемпе паллаштарать. 
Тӗслӗхрен, «Улатимёр хапхине ҫичӗ сӑрпа сӑрланӑ», 
«Ашшӗ урине салтиччен, ывӑлӗ Сарая ҫитет», «Пинпӳ 
майрин нин саплӑк, ҫӗрпӳ майрин ҫӗр саплӑк», «Ҫӗрпӳ 
хӗрӗн хура чаршав, пинпӳ хӗрӗн шурӑ чаршав», «Хун 
хӗрӗ хунт илет, тӗттӗм ҫӗрте тӗрӗ тӑвать» тупмалли 
юмахсенче, паллах, пӑлхар-чӑвашсен XII-XVI ӗм. пур- 
нӑҫёпе ӗҫӗ-хӗлӗсем сӑнланнӑ.

Тупмалли юмахсене ҫак ушкӑнсем ҫине пайлатпӑр:
1. Юптарса каланӑ тупмалли юмахсем чи анлӑ 

сарӑлнӑ тӗс. Вӗсем тупсӑмӑн -  пӗр-пӗр япалан е пулӑ- 
мӑн -  тулаш енне, паллисене, ӗҫне юптаруллӑ та 
ытарлӑ кӑтартаҫҫӗ: «Вӑрман урлӑ вӑрӑм кёпер хы-



вӑнчӗ», «Кӑмака айӗнче тимӗр туя выртӗ», «Шурӑ ана, 
хура вӑрлӑх» т. ыт. те.

2. Каласа е сӑнласа паракан тупмалли юмахсем 
пулӑмӑн мӗн-пур процесне е хӑй япалин пӗлтерӗшне 
палӑртаҫҫӗ. Тӗслӗхрен, пир тӗртнине чӑвашсем ҫапла 
сӑнарланӑ:

«Утрӑм, утрӑм, улма тупрӑм,
Улталарӑм  -  кёмӗл тупрӑм.
Элчё килчӗ -  парне пачӗ,
Хутаҫ кӗрӳ ташша ячё,
Енчӗк кӗру ҫуппа пачӗ».

Сӗлле йӗтёрпе танлаштарнӑ: «Йётӗр, йӗтӗр йӗтӗргш, 
йӗтӗр тӑрри шерепи, чӑн варринче тункати».

3. Диалог формӑллӑ тупмалли юмахсем сайра тёл 
пулаҫҫӗ. Акӑ, ҫын, лаша, ҫуна, утӑ капанӗ ҫинчен хыв- 
нӑ тӗслӗх:

«Ӑҫта каян, тватӑ ура?
-  У лтӑ урана шырама.
Лҫта каян, ултӑ ура?
-  Выртнӑ упана тӑратма».

4. Ыйту формӑллӑ тупмалли юмахсем ансат тата 
кӑткӑс пулаҫҫӗ. Ансаттисем абстрактлӑ ӑнлавсем пирки 
калаҫҫӗ: «Пӳртре мӗн ытлашши? -  Ҫӳп-ҫап». Хӑш-пӗр 
чухне вӗсемпе пёрле калаҫаканӑн тавҫӑрулӑхне пӗлес 
тесе шахвӑртса ыйтаҫҫӗ: «Ҫут тӗнчере мӗн мӑнтӑр? -  
Ҫӗр». Кӑткӑссисем е омонимсем ҫинче никӗсленеҫҫӗ, е 
вёсен тупсӑмне пӗлме питӗ йывӑр: «Мӗн куҫӗн шӑрҫа 
ҫук? -  Ҫӑл куҫӗн». Ҫак тупмалли юмахра куҫ «глаз» 
тата куҫ «родник» -  омонимсем. «Ҫавал варринче мён 
пур?» тупмалли юмах пирки ҫакна калас пулать: кунта 
«Ҫавал» шыв пёлтерёшёпе мар, сӑмах ҫеҫ, аш т пулсан, 
ун варринче «в» саспалли вырнаҫнӑ.

5. Хисеп ш учёллё тупмалли юмахсем нумай чухне 
хисепсенчен ҫеҫ тӑраҫҫё: «Ҫичӗ тӑванӑн пӗр йӑмӑк. -  
Эрне», «12 ӑмӑрткайӑк, 52 чана тата 365 шӑнкӑрч пӗр 
ҫӑмарта туса йӑтса кайнӑ. -  Ҫулталӑк, эрне, кун» т. ыт. те.

6. Чӗисе калакан тупмалли юмахсем япалан уйрӑм 
паллисене палӑртса тупсӑмне пӗлмелли ӗҫе ҫӑмӑллатаҫҫӗ: 
«Ай-уй! Ан тивех -  ӳкетӗп! -  Пае», «Утьӑкки, шыва! -  
Курка» т. ыт. те.



7. Юрӑ евёрлё тупмалли юмахсем юрӑсенчен пулса 
кайнӑ теме пулать. Вёсенчен нумайӑшӗ ҫут ҫанталӑк 
пулӑмёсене (ҫумӑр, тумлам, шыв, ӳсен тӑран) сӑнлаҫҫӗ. 
Тӗслӗхрен, ҫумӑр ҫинчен:

«Яра пар, яра пар,
Ярапине хама пар.
Ялсем ҫине, хиреем ҫине 
Янкӑр пичче парне пар».

8. Евёрлев сӑмахёсемлё тупмалли юмахсем евёрлев 
сӑмахӗсем ҫинче никёсленнё. Ытларах чӑваш мифӗсенче 
тёл пулать. Вёсенчен нумайӑшӗ, ӗҫпе ҫыхӑннине кура, 
кил-хуҫалӑхра куллен усӑ куракан япаласене сӑнлаҫҫё: 
«Ир те чак-чак, каҫ та чак-чак, варри вак-вак! -  Пӑри 
туни», «Ир те вак-вак, каҫ та вак-вак, вали вак-вак! -  
Вутӑ ҫурни». Теприсем тупсӑмӑн -  япалан -  уйрӑмлӑх 
паллисене кӑтартаҫҫӗ: «Хып-хып, нӑш-нӑш, йӑл-йӑл, вӗл- 
вӗл, вӑш-вӑш. -  Ҫын пуҫӗ».

Сӑнавсемпе паллӑсем тесе ҫут ҫанталӑкри пулӑмсе- 
не, ҫанталӑк улшӑнӑвӗсене сӑнласа пырса пӗтӗмлетӳллӗ 
ӑнлав йӗркеленине, вӗсемпе калаҫура усӑ курнине ка- 
лаҫҫӗ.

/ Халӑхра мӗн ӗлӗкрен сӑнавсене е ҫут ҫанталӑк 
паллисем е тёшмёшле паллӑсем тесе палӑртнӑ. Малаш- 
не вёсене пӗр-пӗринчен уйӑрмашкӑн икӗ терминиа усӑ 
курӑпӑр. Ҫанталӑк мёнле пуласса чӑвашсем сӑнаса иы- 
нисене «сӑнавсемпе паллӑсем», тӗшмӗшле паллӑсене 
«ёненӳсем» тейӗпӗр. Пёрремёш ушкӑнра ҫанталӑк пирки 
каланисене, иккӗмӗшӗнче -  тӗшмӗшлӗхпе ҫыхӑннӑ 
ёненӳсене, тӗлӗксене тата чарусене (табу) тишкерӗпӗр. 
Ҫакнашкал уйрӑммӑн тӗпчени тата ушкӑнлани асӑннӑ 
хайлавсене тӗс тӗлёшӗнчсн (видовое деление) пайланипе, 
ҫак принципа тёпе хунипе ҫыхӑннӑ.

Сӑнавсем -  ӗҫ халӑхӗ нумай ӗмӗрсем хушшинче 
ҫанталӑк мӗнле пулассине сӑнаса пӗтӗмлетӳ туни. 
Вӗсенче чӑваш ҫыннин опычӗ, вӗрентӗвё, ӑс паракан 
канашӗсем, халӑх календарӗн йӗрки.

Пирӗн мӑн асагтесем авалтанпах ҫут ҫанталӑкӑн 
улшӑнӑвӗсене сӑнанӑ, ҫакна ялан пӗр вӑхӑтра туса пы- 
нӑ. Ҫанталӑка уйӑх, хӗвел, ҫӑлтӑрсем тӑрӑх, ҫил



вӗрнинчен, пёлӗтсем мӗнле хӑвӑртлӑхпа шунинчен, чӗр 
чунсемпе вӗҫен кайӑксем, хурт-кӑпшанкӑ хӑйне мӗнле 
тыткаланинчен, сывлӑм ӳкнинчен, кӑвак хуппи йӑлтлат- 
нинчен, аслати авӑтнинчен, шевле вылянинчен тата ыт­
ти нумай-нумай пулӑмран пӗлнӗ. Халӑх вӗсене пиншер 
ҫул сӑнанӑ, асра тытнӑ, ваттисем ҫамрӑккисене ӑруран 
ӑрӑва пӗлтерсе пынӑ.

Чӑваш халӑхӗн сӑнавӗсем ӗҫ ҫыннисене ял- 
хуҫалӑхӗнче тата метеорологире пулӑшнӑ. Хӑҫан тата 
хӑш вӑхӑтра ҫумӑр, ӑшӑ, сивӗ, тӑм пулать -  пурте 
ҫаксем халӑх календарӗнче ӳкерӗннӗ.

Халӑхӑн сӑнавӗсем чӑн пулса тухни, чӑн пурнӑҫпа 
тӳр килни ҫутӑ ҫанталӑкӑн йӗркисене тёпе хурса ӑн- 
лантарнипе ҫыхӑннӑ. Тӗслӗхрен, «Мӑрьери тӗтӗм ҫӳлелле 
юпа пек хӑпарсан -  уяр пуласса, ҫӗрелле ансан кун пӑ- 
сӑласса» сӑнава чӑвашсем ҫанла ӑнлантарнӑ: нӳрёк ну­
май чухне шыв пӑсӗсем тӗтӗмӗн тусан пӗрчисене витӗм 
кӳреҫҫё, ҫавӑнпа тӗтӗм аяла ӳкет, лайӑх ҫанталӑк чухне -  
ҫӑмӑллӑнах ҫӳле хӑпарагь. Е тата, ҫанталӑк хӑвӑрт ул- 
шӑннипе сывлӑш пусӑмӗ ӳкет, температура улшӑнать, 
нӳрӗклӗх хӑпарать, сывлӑшра электричество пухӑнать -  
кусем пурте ҫумӑр пуласса систереҫҫӗ. Кун пек чухне 
сасӑ илтӗнӗвӗ те лайӑхланать («Уйра сасӑ янк кайсас- 
сӑн, ҫумӑра», «Хӗвел тухӑҫ хӗрелсен, ҫумӑра», «Енчен 
те пӗлӗт хёвел ларнӑ чухне ҫеҫ хӗрелсен, тепӗр 1-2 
кунтан ҫумӑр пулать», «Хӗвел тавра ункӑсем пур пул­
сан, ҫулла ҫумӑра кӗт, хёлле -  тӑмана»),

Ҫанталӑк улшӑнӑвӗсене аван сисекенсем -  чёр чун­
сем. Сӑмахран, ҫумӑр умён кайӑксем е килти выльӑх- 
сем хӑйсене лӑпкӑ тытмаҫҫӗ, кӑшкӑраҫҫӗ пулсан 
(«Вёршӗнсем аялтан тата кӑшкӑрса вӗҫеҫҫӗ пулсан, 
ҫумӑра, теҫҫӗ», «Каҫа хирӗҫ автан авӑтсан, ҫумӑр пу­
лать, теҫҫӗ» е «Йытӑ курӑк ҫисессӗн, йӗпе пулать, 
теҫҫӗ»), е кӑгкӑсем хыпаланса ӗштеленсен («Хӑҫан кӑт- 
кӑсем ҫунатланаҫҫӗ е хӑйсен тӗмисене хӑпартаҫҫӗ -  
ҫумӑр е сивӗ хӗл пулать»), кӗтсех тӑр, ҫанталӑк улшӑ- 
натех: е ҫумӑра каять, е сивӗсем пуҫланаҫҫӗ т. ыг. те.

Чӑваш халӑхӗн сӑнавӗсене икӗ ушкӑна пайлама пу­
лать: ҫанталӑк ҫинчен тата ял хуҫалӑх ӗҫӗсем ҫинчен



калаканнисем. Ҫанталӑк улшӑнӑвне вӗсем нумай вӑхӑт- 
лӑха та («Хӗлле юр картлашкасемпе нумай ҫуса лар- 
сан, ҫулла ҫӑкӑр лайӑх пулать», «Ҫуркунне пӑр ир 
кайсан, ҫӑкӑр лайӑх пулать»), кӗске вӑхӑтлӑха та 
(«Ҫӑлтӑр сиккелесессӗн -  сивӗтессе», «Тётре ҫӳлелле 
кайсан, ҫумӑр пулать») палӑртаҫҫӗ.

Тӗпчевҫӗсенчен нумайӑшё чӑвашсем хушшинчи тӗрлӗ 
сӑнавсене, ӑслӑлӑхри вӗрентӗве кура, чӑн пулаканнисене, 
иккӗленӳллисене тата суяканнисене уйӑрса пӑхнӑ.

Халӑх ӗненӗвӗсем -  паремисен чи авалхи 
тӗслӗхӗсем, вёсене пирӗн несӗлсем тён, культ тата ытти 
тӗрлӗ тӗшмӗшле шухӑшлавсем ҫине тайӑнса никӗсленӗ. 
Кунта мӑн асаттесем асамлӑ чӗр чун-тотемсем, ыр- 
хаярсемпе туррисем, ҫут ҫанталӑк пулӑмёсене чӗрӗлетсе 
те ҫын сӑнарлӑ туса кӑтартнисем, мифла шухӑшлавӗнчи 
«сылтӑм-сулахай» ӑнлавӑн ҫыхӑнӑвӗсем, кунсен ячӗсемие 
ҫыхӑннӑ тӗшмёшле йӑли-йёркисем т. ыт. авалхи ӑнсем 
палӑрнӑ. Кайран ҫак ӑнланусенчен нумайӑшӗ чӑваш 
тӗнӗнчи чару-табусене куҫнӑ. (Сӑмахран, чӑвашсен то- 
тем-чӗр чунӗсем вӑкӑр, ёне, така, хуракӑш, кӑвакарчӑн, 
кашкӑр т. ыт. те шутланнӑ.). Тӗслӗхсем: «Енчен те
ҫулҫӳревҫе лаша, сысна е ӗне тёл пулсан, пуҫланнӑ 
ӗҫре телей иулать», «Лашана шур патакпа ҫапсан, вӑл 
хӗсӗр юлать», «Кӑвакарчӑн ҫитӗнсе ларакан йывӑҫ ҫине 
ларсан, пушар пулать, тет», «Ҫул урлӑ кашкӑр каҫса 
кайни лайӑха пӗлтерет» т. ыт. те. Ҫакӑн йышши 
ӗненӳсем ытти тӗрӗк халӑхӗсен те пур: як. «Иытӑ 
уласан -  усала», «Куккук ҫурт ҫумӗнче авӑтсан -  лайӑх 
мар япала пулать»; тут. «Куккук ялта авӑтсан пушар 
тухать».

Чӑвашсен шухӑшлавӗнчи анимизмла (чӗрӗлентернӗ) 
йӗрсене ҫак ёненӳсенче курма пулать: «Вут ҫынна ты- 
тать, теҫҫӗ», «Ӑснӑ шыва ҫӑла каялла ярсан, ҫӑл типсе 
ларать, теҫҫӗ», «Шыв талӑкра ҫичӗ хут шыва кӗрет, 
ҫичё хут тасалагь».

Ҫӑлтӑр ӳкнине авалхи чӑваш этем пурнӑҫӗпе 
(«Ҫӑлтӑр ӳксен -  ҫын вилет, теҫҫӗ»), асамат кӗперрине 
тӗнче пӗтессипе («Асамат кёперӗ виҫ ҫул курӑнмасан 
тӗнче пётет, тет») ҫыхӑнтарнӑ, кайӑк хур ҫулӗпе вилнӗ



ҫын чунӗ тӳпенелле хӑпарать, тесе шухӑшланӑ. Каярах- 
па анимизмла шухӑшлав таврари тага ҫут ҫанталӑк 
пулӑмӗсен ийе-хуҫисене, усал-тӗселӗсене ҫура-тать: пӳртпе, 
вӑрманпа, уй-хирпе, шьш вӑйӗпе т. ыт. те ҫыхӑннӑ 
ёненӳсем («Картишӗнче выльӑхсене пӑхса усракан пуҫ 
пур, теҫҫӗ», «Пӳргре хӗртсурт, шывра шыври, вӑрманта 
арҫури пур, теҫҫӗ») вӑй илеҫҫӗ.

Ҫапла майпа чӑвашсен пӗчёккӗн-пӗчӗккён Турӑпа 
унӑн пантеонё йӗркеленсе ҫитет. Малтанласа Турӑ иир- 
вайхи чун тата демиург сӑнарлӑ курӑнсан («Мӗн пу- 
лассине Турӑ ҫамка ҫине ҫырать, тет»), каярахпа вӑл, 
хӑйӗн хӑватне ҫухатса, ҫын сӑнарӗ пек ҫеҫ тӑрса 
юлать; урӑхла каласан, ҫулти тӗнчен структури общест- 
вӑлла тытӑма куҫать. Ҫакӑнтан вара ырӑ тата усал 
турӑсемпе хӑватсем, вӗсемпе ҫыхӑннӑ ӗненусем 
ҫуралаҫҫӗ.

Тӗнче моделӗн мифла шухӑшлавӗпе, унӑн структу- 
рипе тага «сылтӑм» е «сулахай» ӑнлавсемпе ҫыхӑннӑ 
ӗненӳсем интереслӗ. Чӑвашсен мифологийӗ тӑрӑх, 
пёрремёш яланах ырӑ пулӑма, ҫӳлти тӗнчен атрибутне, 
арҫынна сӑнарланӑ пулсан, иккӗмӗшӗ -  аялти тёнчене, 
хӗрарӑм символикине палӑртнӑ. Ҫакӑн йышши 
ӗненӳсем, тӗпрен илсен, ҫынпа тата унӑн организмӗпе 
ҫыхӑннӑ: «Сылтӑм алӑ кӗҫётсен -  савӑнмалла, сулахайӗ 
кӗҫӗтсен -  кулянмалла», «Сылтӑм хӑлха янрасан, ырӑ 
хыпар пӗлессе, сулахайё янрасан -  начаррине пӗлессе», 
«Сылтӑм ура салтӑнсан, ҫын мухтать, сулахайӗ салтӑн- 
сан -  ҫын хурлать», «Сылгӑм куҫ харши кӗҫӗтсен, 
арҫынтан вӑтанан, сулахайӗ кӗҫӗтсен -  хӗрарӑмран вӑ- 
танан» т. ыт. те.

Ёненӳсем чӑвашсен авалхи тӗн йӑли-йӗркипе, кун 
ячӗсемие те ҫыхӑннӑ. Сӑмахран, чӑваш ӗненёвё тӑрӑх, 
юн кун ӗҫлеме юраман, мӗншӗн тесен ҫак кун чӳксем 
туса ирттернӗ, шӑмат кун -  праҫник кунӗ шутланнӑ.

Нумай ӗненӳ чӑваш халӑх календарьне пӑхӑнса 
йёркеленнӗ. Тӗпрен илсен, чӑвашсем 12 ҫуллӑ выльӑх- 
чӗрлӗх циклӗн календарӗпе усӑ курнӑ. Тӗслёхрен, шӑши 
ҫулӗ тырӑ ҫулё пулнӑ е тырӑ ӑнса пуласса пӗлтернӗ, 
мулкач ҫулӗ вара питӗ хӑрушӑ тата тискер ҫул шут-



ланнӑ («Шӑши нумай пулсан, тырӑ пулать», «Ҫула 
кайнӑ чух ҫул урлӑ мулкачӑ каҫса кайсассӑн, кирек 
мён усал та пулин пулать, теҫҫӗ») т. ыт. те.

Нумай ӗненӳсенче тӗрлӗрен воспитани формисем 
палӑраҫҫӗ: ҫын хӑйне хӑй епле тыткаламаллипе
ҫыхӑннисем («Аллуна ҫанӑ ӑшне ан чик, аннӳ вилет», 
«Ҫӗлӗке алӑра ҫавӑрсассӑн, пуҫ ҫаврӑнакан пулать, тет», 
«Пӳрнене кӑшласан, телей вылянать»); халӑхӑн илемлӗх 
туртӑмӗсене вӗрентекеннисем («Чёкеҫ йӑвине ҫӗмӗрсен, 
чӗкеҫ шатри тухать, тет», «Виртлекен ҫынна вилсен 
вӗри ҫатма ҫуллаттараҫҫӗ, тет»); ӗҫе вӗрентессипе 
ҫыхӑннисем («Хӗрӗх эрешмен вӗлерсен, пӗр ҫылӑх 
каҫать, тет», «Урайне кана-кана шӑлсан, юлташӗ кана- 
кана хёнет, тет») т. ыт. те.

Ёненӳсенче чӑваш ҫынни аслисене, ашшё-амӑшӗсене 
юратма, ҫӑкӑр-тӑвара хисеплеме вӗрентнӗ: «Хӑвӑнтан
аслине ҫапсан, алӑ чӗтрекен пулать, тет», «Ҫӑкӑр та- 
тӑкне хӑварсан, тӑлӑха юлать, тет», «Ҫунӑк ҫӑкӑр 
ҫисен, ҫын упаран хӑрамасть».

Ёненӳсем хӑйсен тытӑмӗпе яланах икӗ сыпӑклӑ, 
вӗсем пӗр-пёринпе тачӑ ҫыхӑнура тӑраҫҫӗ: пёрремёш
пайё объекта, иккӗмӗшӗ -  ӗҫ результатне пӗлтерет.

Ёненӳсем тематикипе питӗ иуян. Вӗсене ҫакӑн пек 
ушкӑнсем ҫине пайлатпӑр:

1. Пурнӑҫпа йӑла ӗненӗвёсем. Вӗсем обществӑн пӗ- 
тӗмӗшле пурнӑҫӗпе тата халӑх йӑли-йӗркипе ҫыхӑннӑ. 
Кунта общесгвӑпа этемлӗх, ҫынпа ҫын, ҫемьепе ӑру 
хутшӑнӑвёсем тата моральпе йӑла-йӗрке ыйтӑвӗсене хус- 
катнӑ: «Кушак питне ҫусан, хӑна килет, теҫҫӗ», «Хӑ- 
раххӑн кайӑк курсан -  ӗмӗр хӑраххӑн иртет», «Тенкеле 
сиккелентерме юрамасть, кил хуҫи канлӗхсӗр пулать».

2. Ҫанталӑк ҫинчен. Авалтанпах ҫӗр ӗҫӗпе тӑрма- 
шакан чӑвашӑн ҫанталӑкпа ҫыхӑннӑ ӗненӗвӗсем чылай: 
«Хӑлха шӑтӑкӗ кӗҫӗтсен -  тӑман (йӗпе) пулать», «Ҫӗр 
шапине вёлерсен, ҫумӑр ҫӑвать» т. ыт. те.

3. Тырӑ-пулӑ ҫинчен калакан ӗненӳсем те чӑвашсен 
сахал мар: «Ҫӗнӗ ҫул каҫ киле пуян ҫын пырсан, тырӑ 
лайӑх пулать», «Тырра юн кун пӗтерме юрамасть -  
кӗлте капанта чӗрӗлет, тет».



4. Мифла ӗненӳсем чӑвашсен мӑн аслашшӗсем ну­
май турра пуҫҫапнипе пулса кайнӑ ӑнлавсенчен (ани­
мизм, тотемизм, зооморфизм, антропоморфизм) ҫуралнӑ: 
«Ҫул варне сысакан амӑш кӑкри ҫине сысать», «Ҫинҫере 
ҫӗр чавеассӑн аҫа ҫапать, тет» т. ыт. те. Пёрремёш 
тӗслӗхре авалхи чӑвашсен мифла ӑнӗнчи тёнче йывӑҫӗ 
(мировое древо) ҫинчен сӑмах пырать, вӑл -  «анне» 
пӗлтерӗшлӗ, ҫавӑнпа ун ҫинче ирсӗр те киревсӗр ӗҫсем 
тума юраман, иккӗмӗшӗнче -  ҫинҫере ӗҫлеме юраман- 
нине систерет ӗненӳ, мӗншӗн тесен ку вӑхӑтра ҫӗр-анне 
йывӑр, «пӗтӗ» иккен.

5. Инкек-синкек ҫинчен. Ҫак ушкӑнри ӗненӳсем 
ытларах социаллӑ-политикӑллӑ, экономикӑллӑ тата син- 
керлӗ ӑнлавсене палӑртаҫҫӗ, вӗсем тӗрлӗрен хӗн-хур, 
асап-нуша, вӑрҫӑ е пушар пулассине асӑрхаттараҫҫӗ: 
«Ял урлӑ акӑш каҫса кайсан вут тухать, теҫҫӗ», «Каҫ 
пулсан ҫынна япала е укҫа памаҫҫӗ, укҫа тӑмасть, тет» 
т. ыт. те.

6. Чӗр чунсем ҫинчен. Ку ушкӑна ҫакӑн евёрлӗ 
ӗненӳсем кӗреҫҫӗ: «Лаша ҫилхине ҫӗрё тӑхӑннӑ алӑпа 
сӗрсен лаша мӑнтӑр пулать, теҫҫӗ», «Ёнене шӑпӑрпа 
ҫапсан ӗне хӗсӗр юлать, теҫҫӗ».

7. Эгш  шӑпи ҫинчен (пурнӑҫё, вилӗмӗ, чир-чӗрӗ т. ыт. те): 
«Сӑмса тӑрри кӗҫӗтсен ҫын вилет, теҫҫё», «Вилнӗ ҫынна 
йӑтса пынӑ чухне ҫул урлӑ каҫма юрамасть -  ху та 
вилме пултаран» т. ыт. те.

8. Тӗрлё хыпарсем е пӗлтерӳсем ҫинчен кала- 
каннисем. Вӗсем ытларах этем организмӗпе, килте кул- 
лен усӑ куракан е хуҫалӑхри япаласемпе ҫыхӑннӑ: 
«Хӑлхасем кӗҫӗтни -  хыпара: сылтӑм хӑлха кӗҫӗтсен -  
лайӑх хыпар, сулахайӗ -  начар хыпара» т. ыт. те.

9. Дидакгикӑлла ӗнснӳсем ҫамрӑксене йӗркелёхе, 
илемлӗхе тата ёҫлӗхе вӗрентеҫҫӗ: «Урине юрласа сыр- 
сан, каҫчен макӑрать, тет», «Йӗтӗрпе ҫапсан, хӑлхасӑр 
пулать, тет».

Ёненӳсене ёҫ результачёсене кура ҫеҫ мар, пареми- 
сен объектне шута илсе те ушкӑнлама пулать: лаша, 
акӑш, кушак е ытти чӗр чунсемпе япаласем, «сылтӑм- 
сулахай, ҫӳл-аял» ӑнлавсемпе ҫыхӑннисем т. ьп. те.



Тёлёксем те ёненӳсемех. Вӗсем ӗненӳсенчен этем 
хӑй курнӑ тӗлӗк хӑҫан та пулсан пурнӑҫланма пулта- 
рассине шанса тӑнипе уйрӑлса тӑраҫҫӗ. Майӗпен ҫак 
шанӑҫ халӑхра ятарлӑ система йӗркелет. Ӑна тӗлӗксен 
уҫҫи е тӗлӗксене ӑнлантарса пани теме те юрать.

Халӑхра тӗлӗке ӑнлантарса паракан ҫынсем 
тёлёкҫӗсем -  пулнӑ. Тӗлӗкре мёнле те пулин япалана 
курсан, ҫын ун патне кайнӑ, лешӗ вара мӗне 
пӗлтернине каласа пама пултарнӑ.

ГТаянхи кунччен чӑваш фольклористикинче
тӗлӗксене ягарласа анлӑн тӗпчемен, ушкӑнсем ҫине пай- 
ламан. Ку вӑл малашлӑхри ӗҫ. Тӗлӗксен
йӗркеленӗвӗпе пӗлтерӗшӗ ҫын организмӗн тата ӳт-пӳ 
тытӑмӗн уйрӑмлӑхӗсене кура ҫеҫ мар, авалхи этем 
тӗнчепе ҫут ҫанталӑкри япаласемпе пулӑмсем ҫине миф­
ла ӑнланулӑхпа пӑхнинчен те, ҫав уйрӑмлӑхсене хӑйӗн 
чунё, ӑнӗ витёр кӑларнипе те йӗркеленнине ас тумалла. 
Чи малтанах чӑваш ҫӗре, вутпа шыва чӗрӗлентерсе те 
ӑрӑмлатса хакланине, тӗнче уҫлӑхӗнчи пулӑмсене тага 
чёр чунсене тотемласа пуҫҫапнисене палӑртмалла.

Акӑ, тӗлӗкре таса шыва курсан е ҫӑвӑнсан, телейлӗ 
пуласса пӗлтернӗ, мӗншӗн тесен авалхи мифла шухӑш- 
лавиа шыв тасатакан тата сиплӗ вӑй шутланнӑ, уйӑх 
вара салтакран хыпар килессе пӗлтернӗ.

Чӗр чунсемлӗ тӗлёксем тотемизмпа ҫыхӑннӑ 
терёмӗр. Ун пеккисем питӗ йышлӑ. Тӗслӗхрен, кун 
йышшисенче пыл хурчӗ, лаша, йытӑ, ӗне (вӑкӑр) палӑ- 
раҫҫӗ («Тӗлӗкре иыл хурчӗ вӗҫнине курсан, ҫумӑр пу­
лать, теҫҫё», «Тӗлёкре хӗрлӗ ӗне курсан -  пушара»); 
усал-тӗселсемпе ыр-хаярсем сӑнарланнӑ («Тӗлӗкре яла 
кӗтӳ кӗнине курсан, мур пулать», «Тӗлӗкре пукане кур­
сан -  тӳркӗлли пулать»), Юлашки икӗ тӗслӗхӗ авалхи 
чӑвашсен чӳк йӑлине тата хисеплӗ туррине -  кӗлет 
хуҫине Йӗрӗхе -  сӑнарлать.

Тёнче тытӑмӗпе ҫыхӑннӑ тӗлӗксенче чӑвашсен чи 
авалхи шухӑшлавӗ палӑрса юлнӑ. Асӑннӑ тӗлёксем, 
тӗпрсн илсен, пирён несӗлсен космогони мифологийӗпе, 
вӑл шутра Ама йывӑҫпа та (ахаль ӳсен-тӑран, ҫурт-йёр, 
йывӑҫ-курӑк -  пурте ӑна сӑнлакансем), леш тӗнче



ҫинчен каланисемпе те (кунта вилнӗ мӑн асаттесем пу- 
рӑнаҫҫӗ имӗш) ҫыхӑннӑ.

Халӑх ёненӗвё тӑрӑх, тӗлӗк вӑл -  ҫыннӑн чунӗ 
тепӗр тӗнчене кайнӑ тата унта хӑйӗн мӑн ас- 
лашшӗсемпе тӗл пулнӑ кӗске вӑхӑт хушши. Чӑвашсен 
шучӗпе, ҫын вилмест. Вӑл тепӗр тӗнчене, тёпрен илсен, 
«сарӑ кун ҫӗр-шывне» лекет, ҫавӑнпа та вилӗме этем 
вилнё несёлсен тӗнчине лекнӗ пек ӑнлантарать («Чирлӗ 
ҫын тӗлёкре вилсен, сываласса»).

Пирӗн мӑн несӗлсен шухӑшӗпе, вилнӗ ҫынсем те, 
ҫӗр ҫинчисем пекех, кил-ҫуртра пурӑнаҫҫӗ. Паллах, мӗн 
пур вилнисен пурӑнмалли вырӑнӗ -  тупӑк. Ку тӗслӗхре 
тупӑк тӗнче тытӑмне сӑнарлать. Ҫавӑнпа тӗлӗкре йы- 
вӑҫран «ҫурт-йӗр» (тупӑк) тунине курсан, чӑвашсем ку 
ӗненёве вилепе ҫыхӑнтараҫҫӗ: «Тёлӗкре кил-ҫурт купала- 
нине курсан, тӑвансенчен хӑшӗ те пулин вилет».

Пӑлхар тага тӗрӗк-монгол халӑхӗсен чёр чун 
циклӗнчи календарьпе ҫыхӑннӑ тёлёксем сахал мар тӗл 
пулаҫҫӗ. Тӗслӗхрен, лаша -  вӑрҫа, ҫӗлен вӑрӑ-хураха 
пӗлтернисем («Тӗлӗкре лаша курсан, кам та пулсан 
салтака каять», «Тӗлӗкре ҫӗлен курсан, тӑшман тапа- 
насса пӗлтерет, теҫҫӗ»).

Тёлёксенче, ытти паремисенчи пекех, историри пур- 
нӑҫ тапписем, паллисем сӑнланнӑ. Сӑмахран, «Тӗлӗкре 
тутар курӑнсан, киремет курӑнать, геҫҫӗ» ӗненӳ XIII- 
XVI ӗм. аталанма пултарнӑ. Ун чухне пӑлхар-чӑвашсен 
хушшинче тутар шейхӗссмпе тутарланнӑ чӑвашсем мӑ- 
сӑльман тӗнне сарас тӗллевпе нумай тӑрӑшнӑ. Вилнӗ 
хыҫҫӑн вӗсем халӑхра ҫветтуй пӗлтерӗшне йышӑннӑ, 
киремете тухнӑ (Валем хуҫа-киремст йышши). Ҫулсем 
иртнӗҫемӗн чӑваш киреметсен шутне патшалӑх 
ҫыннисене те (салтаксене, урядниксене, стражникссне, 
пупсене, тухагмӑшсене, таркӑнсене) кёртет, пурне тс 
усалсемпе сӑнарлать («Тӗлӗкре урядник е стражник 
курсан, киремете пӗлтерет, теҫҫӗ», «Тӗлӗкрс салтак сана 
хӑваласа ҫӳресен, киремет гытнӑ, теҫҫӗ»).

Хӑш-пӗр тӗлёк-ӗненӳсем тӳрремӗнех халӑх пурнӑҫӗпе 
ҫыхӑннӑ: ӗлӗк ялсенчс ҫынсене тӗрлӗ пухуссмне общи-



нӑсене чиркӳ чанӗсемпе нуҫтарнӑ («Тӗлӗкре чиркӳ чан- 
нс ҫапсан, хынара, теҫҫӗ»), ҫӑпатасем ҫула («Тӗлӗкре 
ҫӑпата курсан, ҫула тухасса»), ар ҫын е хӗрарӑмӑн ӗҫ 
хатёрӗсем хуҫисене («Тӗлӗкре шӗшлӗ курсан, хӗрарӑм 
ывӑл ача тӑвасса», «Тӗлӗкре йӗп курсан, хӗрарӑм хӗр 
ача тӑвасса») пӗлтереҫҫӗ.

Чарусем (табу) -  ӗненӳсен пёр тӗсӗ. Унпа чӑваш 
халӑхӗн тӗрлӗ турра ӗненнисем, ҫут ҫанталӑк япалисем- 
пе пулӑмӗсене пӑхӑнса тӑнисем, тӗрлӗ тӗн е тӗшмӗшле 
ӗненӗвӗсем ҫыхӑннӑ. Ҫапла майпа табусен тӗп палли -  
тивме юраманни, сӑваплӑх.

Чӑваш фольклористикинче чарусене ятарлӑн ника- 
мах та тӗпчемен-ха. Тӗпчевҫӗсем ҫак терминпа сӗм 
авалхи халӑхсен пӗр-пӗр ӗҫ тума, сӑмах калама е япа­
ла тытма чарас йӑлисене палӑртаҫҫӗ.

Ку пулӑм чи авалхи тапхӑра пурӑнса ирттернӗ 
кашни халӑхӑн пур. Чарусем анимизмлӑ тата тоте- 
мизмлӑ шухӑшлавсене, уйрӑм япаласемпе ҫут ҫанталӑк 
пулӑмӗсене турӑ вырӑнне хурса е тӗрлӗ вӑйсен асам- 
лӑхне ӗненнипе никӗсленнӗ. Урӑхла каласан, чӑвашсен 
чарӑвӗсем авалхи тён мифӗсенчен пулса кайнӑ. Ӑруллӑ 
(ҫемьеллӗ, йӑхлӑ) мифсене калама чарнӑ: чӑвашсен шу- 
хӑшӗпе, кам та кам ҫав табуна пӑсать, ӑна ыр-хаяр 
асап ярать, иккен.

Сём авалхи чарусен шутне общество йӑхсем ҫине 
пайланичченхи тапхӑра сӑнлаканнисем кӗреҫҫӗ. Ку 
пирён мӑн асаттесем пур япалана та чунлӑ тесе 
ӗненнипе ҫыхӑннӑ. Ҫут ҫанталӑк вӑйӗсене, вӑл шутра 
ҫулӑма, шыва чунлантарни. хӗвеле, уйӑха, аслатие турӑ 
вырӑнне хурса чыслани -  вёсем ҫине табу хурасси 
патне илсе ҫитернӗ: ют ҫынна вут-ҫулӑм пама хушман 
(тел ей каять тесе шутланӑ), ҫулӑмпа выл яма, ун ҫине 
сурма, вёрме, вут умӗнче ҫӑмӑлланма юраман.

Вут-хёмсӗр пуҫне, чӑвашсем ӑру шывӗ ҫине те табу 
хунӑ. Витреренех шыв ӗҫни пысӑк ҫылӑх тата ӑна 
чыссӑрлантарни шутланнӑ. Енчен те ҫын пусӑранах 
шыв ӗҫрё пулсан, унӑн шыва мёнле те пулин япала 
пӑрахмалла. Апла тумасан, ҫак ҫынпа ырӑ мар япала 
пулма пултарать.



Йӑхри чарусен объекчӗ шутӗнче хӗвел, уйӑх, ас- 
лати т. ыт. те. Вёсемпе ҫыхӑннӑ ӗненусем: «Уйӑха
хирӗҫ тула тухсан, чӗрне чӗрре кӗрег, тет», «Хёвелпе 
уйӑха алӑпа кӑтартсассӑн, алӑ хӑрать, тет», «Папай 
авӑтнӑ чух чӳречерен пӑхсан, папай ҫапать, тет».

Уйрӑмах чӑвашсем ҫӗре хисепленӗ. Ӑна иккӗмӗш 
анне, аслӑ анне тесе чӗннӗ. Халӑх ӗненӗвӗ тӑрӑх, ҫӗр -  
этем сӑнарлӑ: ӑна ҫапма, тӗкӗнме юраман («Ир малтан 
юр кайса пӗтсессӗн, ҫӗре алӑпа е патакпа ҫапсан, турӑ 
ҫилленет, тет»). Халӑх шучӗпе, юр кайса иётсессӗнех, 
ҫӗр пётӗленсе юлать, урӑхла каласан, ҫурхи ёҫсене 
хатӗр пулать.

Чарусен шутне чёр чунсем те лекнё. Ку вара то- 
темизмпа ҫыхӑннӑ. Ҫын чёр чунсене хӑйӗн тӑванӗ вы- 
рӑннех хурса хисепленё, таса чунсем тесе шутланӑ: 
«Шапана вёлерсен, ёне хёсёр пулать», «Юс ура урлӑ 
каҫса кайсассӑн, ура хӑрать, тет», «Лаша ташлаттар- 
нинчен кулсан, тутана ҫӑпан тухать, тет», «Вӗҫен кайӑ- 
кӑн йӑхне ҫын ҫисен, ҫывӑракан пулать, тет».

Йывӑҫсене, ӳсен-тӑрансене, тыр-пулсене те чысланӑ: 
«Йывӑҫ кутне шӑма юрамасть -  хӑрать», «Тырӑ, ҫӑнӑх, 
ҫӑкӑр урлӑ ан каҫӑр» т. ыт. те.

Таврари пулӑмсемпе яиаласене чӗрӗлентерни вёсен 
тёрлӗ усал-тӗселсемпе ыр-хаярӗсем пур текен шухӑша 
ҫуратнӑ. Чӑвашсен ӗненӗвӗпе, йӑран хушшинче хӗрлӗ 
усал пурӑнать имӗш, ҫавӑнпа унта ҫывӑрма хушман, 
йӗрӗх пурӑннӑ вырӑнта ҫӑмӑлланма, ӑна чӳклесе панӑ 
укҫасене е нухратсене илме, хӗртсурта ҫилентерес мар 
тесен, ҫӗҫӗпе каснӑ пашалусене ҫиме юраман.

Чӑваш тӗнӗн чарӑвӗсенчен нумайӑшё вилнё тӑван- 
сене хисеп тунипе ҫыхӑннӑ. Чи малтанах, вилнӗ 
ҫыннӑн ӳтне йӑтса пынӑ чух, урам урлӑ, масар умӗнчи 
канав урлӑ тӑват уран каҫма юраман, масар енне 
пӳрнепе тӗллеме хушман. Ҫын каҫ енне иитне ҫӑвать 
пулсан, виле чуп тӑвать, тенӗ. Ҫакӑ, тен, урӑх ӗненӳпе 
ҫыхӑннӑ: ҫурҫӗрччен вилесем ҫӑва ҫинчен тухаҫҫӗ, тет 
те, хӑйсен тӑван-хурӑнташӗсене курса ҫӳреҫҫё-мӗн. Ку 
ӗненӳ йӗкӗреш (шывра ҫын хӑйӗн сӑнне е хӑраххине 
курни) тата шыв кульчӗсемие ҫыхӑнма та пултарнӑ.



Чӑваш фольклорӗнче мифологилле йӑла-йӗркесемпе, 
Христос тӗнёне ҫыхӑнгарнӑ табусем йышлӑ: тӗслёхрен, 
ытлари кун, лашапа чунмалли кун, чӑвашсем ӗҫлемен 
(«Ытлари кун кӗпе ҫусан, кӗпе ҫине кӗл сапать», «Ыт­
лари кун сӑра юхмасть»); Спас кунёччен панулми ҫиме 
(«Кам Спас кунӗччен панулми ҫиет, ҫавӑн ачисем леш 
тёнчере панулмисӗр юлаҫҫӗ»), Илен кунӗччен ҫӗнӗ улма 
пӗҫерме юраман.

Асӑннӑ чарусене халӑх педагогикин тӗслӗхӗ вырӑн- 
не хурса та хаклама пулать. Хӑйсен аталанӑвӗнче та­
бусем ҫамрӑк ӑрӑва вӗрентес ӗҫре сахал мар паллӑ йӗр 
хӑварнӑ: «Ҫинӗ чух сӗтел хушшинче ура сулласа лар- 
сан, амӑшё вилет, тет», «Тенкеле сиккелентерме юра- 
масть, кил хуҫи канлёхсӗр пулать», «Пуртре шӑхӑрсан, 
шӑл суракан пулать, тег» т. ыт. те.

Вак жанрсен поэтики пирки калаҫнӑ май ҫакна 
палӑртмалла: чӑваш паремисен сӑнарлӑхпа илемлӗх уй- 
рӑмлӑхӗсем ытти халӑхсен паремисенчен ытлашши уй- 
рӑлсах тӑмаҫҫӗ. Ҫӳлерех асӑннӑ проза речӗн вак 
жанрӗсем пурте тенё пекех икӗ пайран тӑраҫҫӗ. Халӑх 
сӑмахлӑхён ытти тӗсӗсенчен вӗсем хӑйсен кӗскелёхӗпе, 
тӗрӗслӗхӗпе, ӑслӑлӑхӗпе, пысӑк иӗлӳлӗхӗпе, сӑнарлӑхӗпе 
тага хӗсӗнчӗклӗхӗпе уйрӑлса тӑраҫҫӗ.

Ваттисен сӑмахёсемпе каларӑшсем те, тупмалли 
юмахсем те, сӑнавсемпе паллӑсем те, ӗненӳсем те чӑ- 
вашсем хушшинче анлӑ сарӑлнӑ. Ҫак жанрсенче, мӗнле 
те пулин япалана е пулӑма сӑнланӑ чух, пӗр евӗрлӗ 
илемлёх мелёсем тёл пулнине палӑртмалла. Вӗсем пурте 
сӑвӑласа якатнӑ тата рифмӑланӑ текстсене аса илте- 
реҫҫӗ, ҫакӑ иаремисене янӑравлӑрах та илемлӗрех тӑ- 
вать. Ытларах аллитераци (унӑн йышне ассонанс ӑнла- 
ва та кӗртетпёр) тёл пулать. Ку пётём тӗрӗк чӗлхисен 
паллӑ уйрӑмлӑхӗ:
ваттисен сӑмахӗ -  «Хӑраща хӑрӑк хӑяаран та хӑратъ»; 
тупмалли юмах -  « Тул  гклишка- тулашка

Тута выртать валашка.
Кӑвак иёлёт айёнче 
Кулса выртать упӑшка»: 

ёненӳ -  «Хӑркк шӑна тытсан та, ал карать, тет»;



тӗлӗк — «Тӗлӗкре ыра.\п курсан А/рлӑха» т. ыт. те.
Хӑш-пӗр текстсем рифмӑланаҫҫӗ. Састаш сӑмах 

умён те, варринче те, вӗҫӗнче те пулма пултарать. 
Тӗрӗссипе вӗсем ҫав аллитерациех:

«Ҫиппине кура йёппи,
Каччине кура хёрё»;
«Утле пахан -  
Султа вьштман.
Ҫынне пӑхан -  
Тулта выртман».

Юлашки тӗслӗхре антитезӑпа сӑмах хутлӑвӗ (по­
втор) каларӑшӑн шалти туйӑмлӑхне вӑйлатаҫҫӗ ҫеҫ.

Вак жанрсенче пӗр сӑмах текстра темиҫе хут та 
каланать, поэтикӑри хутлӑва ҫаврӑнать.

Текст пуҫламӑшёнчи (анафора):
«Ар хурласан, ял хурлать,
А р  ырласан, ял ырлать».

Текст вӗҫӗнчи (эпифора):
«Ют ҫын туги -  юн туги,
Тӑван туги -  пыл туги».

Хӑш чухне вӑл та, ку та пёрле пулма пултараҫҫӗ: 
«Чун саван чун туна,
Чун ыратан чӳк тунӑ».

Вак жанрсем илемлӗх-палӑртулӑх меслечёсемпе пуян: 
танлаштарусем, эпитетсем, тропсем, метафорӑсем, гипер- 
болӑсем. «Пурнӑҫ -  кӗленче» каларӑшра пурнӑҫа 
кӗленчепе танлаштарнӑ; «Атте арчине ҫӗклеймӗн» текст­
ра ҫӗре аттен арчипе сӑнарланӑ.

Ваттисен сӑмахӗсемпе каларӑшсене, тупмалли юмах- 
сене хывнӑ чухне сӑпатлантару, метоними, аллегори 
меслечёсемпе пӗлсе усӑ курни пур. Нумайӑшӗнче тёл 
пулакан чӑн-чӑн ятсем, топонимсем, гидронимсем, ой- 
конимсем сӑнарлӑха вӑйлатаҫҫё: «Икӗ Иван -  пёр тӑ- 
ван», «Тел ее пӗл те Мускава кай», «Пӑлхар хирне 
пӑрҫа сапнӑ, пӑрҫи ҫинче хур ҫӳрет», «Ҫапла-ҫапла 
тенипе Ҫавал урлӑ каҫаймӑн».

Паремисенче тӗрлӗ хисепсем йышлӑ: 3, 4, 7, 12,
41, 77 т. ыт. те. Ытларах вӗсем тупмалли юмахсенче 
тӗл пулаҫҫё.



Вак жанрсенчен чылайӑшӗ сасӑсене евӗрленипе тата 
междомети пулӑшнипе пулса кайнӑ: «Ай-уй! Ан тӗкӗн -  
ӳкетӗп!», «Ши-ши! У-у! Илемлӗ тӗми -  тӗлт! Шӗшкӗ 
кутне пашт!».

Ҫапла вара, ҫӳлерех палӑртнӑ паремисем икӗ пай- 
ран тӑраҫҫӗ. Формисене илсен, вёсен тӗп палли -  япа- 
лапа пулӑм хушшинчи палӑртулӑх хутшӑнӑвӗсене кӑтар- 
тасси: ваттисен сӑмахӗсемпе каларӑшсенче ҫынсен пур- 
нӑҫ опычӗ сӑнланнӑ; тупмалли юмахсенче этем хӑйне 
пурнӑҫӑн кирек мёнле саманчӗсенче те епле тытмалли- 
сем, тӗрлӗ ӳкӗтсемпе вӗрентсе каланисем; сӑнавсемпе 
паллӑсенче халӑх ҫут ҫанталӑк пулӑмёсене сӑнани, 
ҫаксене тёпе хурса пӗтӗмлетӳ туни; ӗненӳсенче чӑвашсен 
мӑн аслашшӗсен сём авалхи мифла шухӑшлавӗ, тӗнче 
курӑмӗ тата илемлӗ сӑнарлӑхё ӳкерӗннӗ. Этем общест- 
вин тӗрлё тапхӑрӗнче пулса кайнӑскерсем, ҫак вак 
жанрсем пӗчӗккӗн урӑхланса та улшӑнса, ҫӗнӗ пёлтерӗш 
илсе пынӑ, халӑх тӑрӑшнипе чылайӑшӗ пирён вӑхӑта 
ҫитнӗ.

2.3. Йӑла-йӗркепе ҫыхӑннӑ сӑмахлӑх. Ача-пӑча по- 
эзийӗ. Ҫамрӑксен поэзийӗ. Ваттисен йӑла-йӗрке поэзийӗ. 
Чӗлхесем. Сӑмахсем, вёсен поэтики.

Тӗпчевҫӗсен шухӑшӗпе, ҫырусӑр сӑмахлӑх тӗсӗсем 
йӑла-йӗркепе ҫума-ҫумӑн агаланаҫҫӗ. Вӗсем халӑхӑн со- 
циаллӑ-профессилле ушкӑнёсен шухӑш-кӑмӑлне пахалакан 
чи кирлӗ формисем шутланаҫҫӗ. Ҫакӑ традицилле 
фольклорӑн жанрёсене уйрӑмах пысӑк витӗм кӳнӗ, ӑна 
пулах паянхи кунччен упранса юлма май туса панӑ. 
Чӑвашсен традицилле сӑмахлӑх тёсӗсем тӗпрен илсен 
ял ҫыннисем хушшинче йӗркеленнӗ. Йӑла-йӗрке поэзине 
ҫынсен ҫулне кура ушкӑнламалла. Кунашкал пайлану 
жанрсен тёп уйрӑмлӑхёсене палӑртма пулӑшать. 
Ҫавӑнпа та чӑвашсен йӑла-йӗрке сӑмахлӑхне халӑхӑмӑ-



рӑн мӗн ӗлӗкрен пыракан тата сём авалах ҫирӗпленсе 
ҫитнӗ уявӗсемсӗр тишкерме май ҫук: вӗсем пӗр-пӗринпе 
тачӑ ҫыхӑннӑ ҫеҫ мар, пӗр-пӗринсӗр аталанма та пул- 
гараймаҫҫӗ. Г.И.Комиссаров кун йышшисене «тӗнлӗ по- 
эзи» ӑнлавпа палӑртнӑ. Вӑл каланӑ тӑрӑх, асӑннӑ про- 
изведенисен шӑнӑрӗнче «авалхи чӑвашсем тӗрлӗ йӑласем 
ирттсрсс, сӑмахсем каласа, юрласа-ташласа, ҫут 
ҫанталӑка тата вилнисене хӑйсен енне ҫавӑрса, вӗсем 
урлӑ инкек-синкекрен хӑтӑлма, пурнӑҫа хӳтӗлеме тӑрӑш- 
ни палӑрать».

Чӑваиг фольклорёнче йӑласемпе ҫыхӑннӑ сӑмахлӑх 
тӗсӗсем -  чи анлисем те пуяннисем. Кун пирки тӗрлӗ 
халӑхӑн ӑсчахёсемпе тӗпчевҫисем сахал мар ёҫ ҫырнӑ, 
чӑвашсен хӑйне майлӑ йӑли-йӗркиллӗ уявӗсем кӑткӑс 
системӑра пулнине палӑртса хӑварнӑ.

Паян фольклористсем, этнографсем, религиоведсемпе 
этнологсем тата ытти ученӑйсем чӑвашсен йӑли-йӗркине 
пёр пек ушкӑнласа хак паман-ха. Сӑмахран, 
Г.И. Комиссаров йӑласене 2 ушкӑна уйӑрнӑ: ҫулталӑк
улшӑнӑвӗсенчен килекеннисем тата сарӑмсӑр е ӑнсӑрт 
япаларан килекеннисем. Пӗрремӗшне фольклорист- 
краевед халӑхпа тата кил-йышпа тумалли йӑласене 
кёртет. Кун пек ушкӑнланин сӑлтавне тӗпчевҫӗ чӑваш- 
сен календарӗнчи чи паллӑ вӑхӑтсемпе ҫыхӑнтарнӑ: 
хӗвел каялла ҫаврӑнни; ҫуркунне кунпа ҫӗр танлашни; 
ҫулла хӗвел вӑйӗ тулса ҫитни; ҫуллахи чи вӑрӑм кун 
тӗлли; тыр-пулӑ пуҫтарса пӗтерни, т. ыт. те.

Асчахсенчен нумайӑшӗ (И.И.Одюков, Н.П.Денисова,
В.Г. Родионов) чӑвашсен обществӑлла тага ҫемьери йӑ- 
ла-йӗркесем аталаннине асӑрхаҫҫӗ. Пёрремёш ушкӑнне 
тепёр чух календарлӑ йӑла-йӗркесем терминпа та па- 
лӑртаҫҫё, мӗншӗн тесен вӗсем пурте халӑхӑн ӗҫӗ-хӗлӗпе 
ҫыхӑннӑ, чылайӑшӗ ҫӗр ӗҫнс халалланӑ уявсем шутла- 
наҫҫӗ. Чи малтанхи тапхӑрга, паллах, вӗсем ӑрупа йӑх 
интересӗсене хӳтӗленӗ, каярахпа тӗрлӗ общинӑн (соци- 
алла ушкӑнсен) кӑсӑкӗсем малти вырӑна тухаҫҫӗ, ытти- 
сене хӗссе кӑлараҫҫӗ те ҫулталӑк тавлӑкӗнчи 
(тӑршшӗнчи) уявсем иулса тӑраҫҫӗ.



Ҫӳлерех асӑннӑ тӗпчевҫӗсем чӑваш халӑхӗн йӑли- 
йӗркисене календарлӑ йӑлалӑхпа (обрядность) 
ҫыхӑнтарса хӗллепе ҫуркуннехи, ҫуллапа кӗркуннехи 
уявӗсене уйрӑмшарӑн тишкерме сӗнеҫҫӗ.

А.К.Салмин чӑвашсен йӑли-йёркисен уйрӑмлӑхӗсене, 
тӗпрен илсен, вёсен тӗнлӗ ҫыхӑнӑвёсенче курать, халӑх- 
ра анлӑ сарӑлнӑ йӑлалӑха 3 пысӑк комплекса кёртет: 
ял-йышна иргтерекен уявсем; ҫемьере е кил-йышиа ир- 
ттерекеннисем; ятарласа е ятарлӑ майпа ирттерекен йӑ- 
ласем. Хӑйӗн ӗҫӗнче автор чӑвашсен йӑли-йӗркисене 
унта кам хутшӑннине, вёсен социалла пӗлтерӗшне шута 
илсе пайламашкӑн сӗнет. Ҫапла тусан ҫеҫ, ун шу- 
хӑшӗпе, мӑн асаттесем хӑйсен йӑли-йӗркисене мӗнле ир- 
ттернине тарӑннӑн та курӑмлӑн тёпчеме пулать-мӗн. 
Асӑннӑ йӑласемпе ҫыхӑннӑ сӑмахлӑха гӗрлӗ ушкӑнсем 
ҫине пайласси те наука шайӗнче татса пама май кил- 
терет. Ҫав паллӑсен чи кирли -  йӑла-йӗркесене кам 
тытса пыни, кам валли йӗркелени тата хӑш ушкӑнра 
ирттерни26.

Пирӗн шухӑшпа, йӑла-йёркепе ҫыхӑннӑ сӑмахлӑха 
вӗсене ирттерекенсемпе ҫыхӑнтармалла, ушкӑнланӑ чух 
чи малтан йӑласене хутшӑннӑ ҫынсен ҫулне кура 
(ӳсӗмпе социаллӑ статус тачӑ ҫыхӑннӑ) пайламалла. Ҫак 
уйӑру этемлӗхён ӑру-йӑх тапхӑрӗнчех пулнӑ, каярахиа 
календарлӑ йӑла уявӗсем ӑнлавпа хутшӑнса, пӗтӗҫсе 
кайнӑ. Асӑннӑ уявсем яланах ҫулталӑкра пёр вӑхӑтра 
килнӗ; авалах асамлӑ пӗлтерӗшлӗ пулнӑ, халӑх вӗсене 
ҫут ҫанталӑк пулӑмӗсене хӑй майлӑ ҫавӑрас, выльӑх- 
чӗрлӗх ӗрчетес, ҫӗр ӗҫ тухӑҫлӑхне ӳстерес, кулЛенхи 
пурнӑҫне ҫӑмӑллатас тата ӑрӑва малалла гӑсас тёллевпе 
ирттернӗ. Йӑла-йӗрке сӑмахлӑха аталанма нумай пу- 
лӑшнӑ.

Йӑла-йӗркепе ҫыхӑннӑ сӑмахлӑха этем ӗмӗрӗн ҫак 
пурнӑҫ сыпӑкӗсем ҫине пайласа тишкермелле: ача-пӑча 
поэзийӗ; ҫамрӑксен е яш-кӗрӗмӗн поэзийӗ; аслӑ ӑрӑвӑн 
е ваттисен поэзийӗ. Кӗнекере «поэзи» ӑнлавпа ҫырусӑр

26 Салмин А.К. Религиозно-обрядовая система чувашей /Отв. ред. 
Н.Л.Ж уковская; Чуваш, нац. академия. Чебоксары, 1993. С. 4-20.



сӑмахлӑхри (фольклорти) сӑвӑлла хайлавсене (вӗсем ка- 
луллӑ тага кӗвӗллӗ пулаҫҫӗ) пёрлештерсе калатпӑр.

Ача-иӑча поэзийӗ ӑнлавпа халӑхра е ачасем хуш- 
шинче сарӑлнӑ сӑмах вӗҫҫӗн ҫӳрекен хӑйне уйрӑм хай­
лавсене, ача-пӑчасен йӑли-йӗркипе ҫыхӑннӑ сӑмах е 
вӑйӑ-юрӑ тӗслёхёсене палӑртатпӑр. Чӑваш ача-пӑча по- 
эзийё виҫӗ майпа пуҫланса кайнӑ: «пӗрисене ҫитӗннисем 
ача-пӑча валли ятарласа хывнӑ; теприсем, ҫитӗннисен 
сӑмахлӑх йӑли-йӗркинчен пӑрахӑҫа тухса, ача-пӑча 
хушшине куҫнӑ; виҫҫӗмёшсене ачасем хӑйсем хывнӑ»27.

Ҫакна палӑртар: фольклорӑн ытти жанрӗсене пай- 
ланӑ пекех, ача-пӑча сӑмахлӑхне те ҫулсене шута илсе 
ушкӑнлама май пур, мӗншӗн тесен халӑхра кирек-мӗнле 
пулӑма та, ӗҫе-хӗле те яланах этем ӗмӗрёпе ҫыхӑнтарма 
тӑрӑшнӑ. Хӑш ҫулхи ача халӑх поэзийӗн хӑш 
тӗслёхӗсемпе усӑ курнине шута илсен, ачасен 4 ӳсӗмне 
(возраст) палӑртма май пур:

1. Сӑпка ҫулӗнчисем валли хывнӑ сӑмахлӑх тӗсӗсем (ҫу- 
ралсан виҫ-тӑватӑ ҫула ҫитиччен).

2. Кӗҫён ҫулхиоен сӑмахлӑхё (тӑватӑ-пиллӗкрен пуҫласа 
ултга-ҫичче ҫитиччен).

3. Вӑтам ҫулхисен сӑмахлӑхӗ (ҫиччӗ-саккӑрган пуҫласа 
вуннӑ-вун иккёччен).

4. Асла ҫулхисен сӑмахлӑхӗ (вун пёр-вун иккӗрен пуҫ- 
ласа вун тӑватӑ ҫулччен).

Кунашкал пайланин тӗп сӑлтавӗ -  кашни ушкӑнри 
ачасем ытти ушкӑнрисенчен урӑхла ӑнлавпа, тавра ку- 
рӑмпа тата поэзин пултарулӑхӗпе уйрӑлса тӑни. Сӑмах 
май, вӗсенче фольклор тӗсӗсем хӑйсен жанрёсемпе те, 
содержанийӗпе те, илемлӗхӗпе ге, хӑҫан е мёнле пулса 
кайнипе те, пурнӑҫри вырӑнӗпе те пӗр-пӗринчен расна 
нулни курӑнать.

Чӑваш ача-пӑча сӑмахлӑхӗн тёсӗсем, сём авалах 
йӗркеленнӗскерсем тата паянччен упраннӑскерсем, хи- 
сепӗпе ҫав гери йышлӑ. Ача-пӑча ноэзине тӗплӗн тиш-

27 Канюков В.Я. Чӑваш  ача-пӑча сӑмахлӑхё //Чӑваш хючӑх сӑмах- 
лӑхё. VI т. 1-мёш пайё. Шупашкар: Чӑваш кён. изд-ви, 1985. 5 с.



кернӗ В.Я.Канюков хӑйӗн тӗпчевӗсенче асӑннӑ ушкӑнри 
фольклор тӗсӗсене ҫула кура ҫеҫ мар, вёсене мёнле, 
хӑҫан усӑ курни енчен те пӑхма сӗнет: «Алла пулсан, - 
тет вӑл, -  произведенисем пӗччен, иккӗн-виҫҫён е уш- 
кӑнпа, килте те урамра, ҫулла е хӗлле, уявра е куллен; 
вылямалли хатӗрсемпе е вӗсемсӗр тата тӗрлӗрен урӑхла 
та каламалли ушкӑнсем ҫине пайланма пултараҫҫӗ». 
Паллӑ фольклорист, жанрсене тёпе хурса, чӑвашсен 
ача-пӑча сӑмахлӑхне ҫаксене кӗртет: сӑпка ҫулӗсенчи
поэзи тӗслёхӗсем -  сӑпка юррисем, пӗчёк ачана йӑпат- 
малли-илӗртмелли тӗрлӗрен сӑвӑ-такмак, пӳрнесемпе вы­
лямалли ансат юрӑсем; кӗҫӗн, вӑтам ҫулхисен 
ҫулталӑкӑн уйрӑм тапхӑрӗсемпе ҫыхӑннӑ сӑвви-юрри -  
йӑла-уяв юррисем, ҫут ҫанталӑкпа чёр чунсен сӑ- 
нарӗсемлӗ чӗнсе-хушса каламалли ҫуллахи сӑвӑ-йыхрав 
юррисем; кӗҫӗннисемпе вӑтам ҫулхисен кулленхи -  вӑ- 
хӑтпа та, вырӑнпа та ҫыхӑнман, илемлӗхпе кӑткӑс ты- 
тӑмлӑ сӑвӑ-юрӑсем, вӑйӑ юррисем (вӗсем тӗрлӗрен 
ҫулхисен тӗрлӗ вӑхӑтри вӑййисемпе ҫыхӑннӑ, илемӗпе те 
тӗрлӗрен тытӑмлӑ); йӗкӗлтемелли-тӑрӑхламалли кулӑш 
такмакӗсемпе шӳтсем т. ыт. те.

Асӑннӑ поэзи жанрӗн тӗслӗхӗсемсӗр пуҫне, ача-пӑча 
пурнӑҫёнче прозӑлла хайлавсем пысӑк вырӑн йышӑ- 
наҫҫӗ: юмах-халап, ӑса вӗрентекен пӗчёк калавсемпе
юнтарусем, хӑвӑрт каламалли сӑмах ҫаврӑнӑшӗсемпе 
вӑрттӑн чӗлхе тӗслӗхӗсем т. ыт. те.

Пурнӑҫра, урӑхла каласан, ача-иӑча йӑлисенче пёр 
жанр тӗслӗхӗсем тӑтӑшах теприсемпе пӗрлешсе е ху- 
тӑшса кайнине, тепӗр чух тӗрлӗ ҫулхи ачасен реперту- 
арӗн чиккине палӑртма йывӑрне шута илмелле. Хӑш 
чухне вӗсене тӗрлӗ ҫулхисем те выляма е юрлама- 
калама пултараҫҫӗ. Ҫавӑнпа ача-пӑча сӑмахлӑхне илемлӗ 
сӑмах иултарулӑхӗн хайлавӗ вырӑнне хурса та ушкан- 
лама пулать. Ҫакнашкал классификаци -  содержанипе 
форма тата вӑл пурнӑҫиа мёнле ҫыхӑнура тӑнинс кӑ- 
тартакан паллӑ. Теслӗхрен, йӑпатмалли юрӑсем е 
шӳтсем, сутмалли юмахсем е хӑвӑрт сӑмахсем хӑйсем 
те вӑйӑ форми пулаҫҫӗ; юмахсем те ҫурри калав, ҫурри



сӑвӑ-юрӑ евӗр каланаҫҫӗ, ҫав вӑхӑтрах вӑййа та тухса 
каяҫҫӗ.

Ача-пӑча поэзийӗн чи малтанхи картлашкинче сап­
ка ҫулӗсенчи ачасен сӑмахлӑхё тӑрать. Ку ушкӑна
В.Я.Канюков сӑпка юррисене тата йӑпатмалли сӑвӑ- 
такмаксене (йӑпатмӑшсене) кӗртет. Иккӗмӗш ушкӑнӗ хӑй 
те пӗчӗкрех найсем ҫине вакланать: ыйхӑран вӑраннӑ 
ачана ачашламаллисем; йӗрекене йӑпатмаллисем; ҫитернӗ 
чух илӗртмеллисем; утьӑкка сиктермеллисем (утьӑк- 
касем); уттармалли такмаксем; кӑтӑк такмакӗсем; мунча 
гакмакӗсем; пӳрне вӑййи такмакӗсем; кун ячӗсем ҫинчен 
хывнӑ сӑвӑсем.

Сӑпка юррисене хываканӗсемпе аталантарса пыра- 
канӗсем -  ача амӑшёсемне ача пӑхакан-ӳстерекен кар- 
чӑк-кинемейсем. Сӑпка юрри тесе пӗчӗк ачасене 
ҫывратнӑ чух (сӑпка сиктернӗ чух) йӑпатса юрламалли 
юрӑсене каланӑ. Ҫитӗнсе пыракан ача-пӑча та 
амӑшӗнчен кун йышши юрӑсене вӗренме пултарнӑ. 
Ашшӗ-амӑшӗ килте ерҫмен чухне, пысӑкраххисем пӗчӗк 
шӑллӗсемпе йӑмӑкӗсене сӑпка сиктерсе юрӑсем юрланӑ. 
Ҫакӑ асӑннӑ хайлавсене йӑхран-йӑха куҫма, ӗмӗрсем 
хушши упрама нумай пулӑшнӑ. Вёсен тӗп тӗллевӗ -  
ачана ачашласа лӑплантарасси. Ҫавӑнпа юрӑ сӑмахӗсем 
ҫепӗҫ, сӑнарӗсем кӑмӑллӑ, кӗвви лӑпкӑ, вӑрах ҫемӗллӗ. 
Пуҫланасса та яланах пӗрешкел сӑмахсемпе «Ачине- 
паппине...», «А-ӑх, ӑ-ӑх, ачине-паппине...», «Нянине- 
тунине...» т. ыт. пуҫланаҫҫӗ, нӗчӗк ачана (пепкене) 
сывлӑхпа телей, вӑрӑм кун-ҫулпа ӑраскаллӑ пурнӑҫ су- 
наҫҫӗ, канлӗ ҫывӑрма, маттур та ҫӑмӑл ача пулма, 
«йӑлт-ялт сикме», тӑппи-таппи ҫӳреме, ҫунатланса «вӑш- 
тӑн-вӑштӑн вӗҫтерме» йыхӑраҫҫӗ.

Иӑпатмӑшсем тесе чи пӗчӗккисене йӑпатас тӗллевпе 
юрланӑ хайлавсене калаҫҫӗ. Ачан ҫул шучӗпе пӑхсан, 
ку такмаксем «сӑпкари пурнӑҫӑн» иккӗмӗш тапхӑрне 
кёреҫҫӗ. Вёсен тӗслӗхӗсем: ыйхӑран вӑраннӑ ачана
ачашламаллисем («Каҫа-каҫа, каҫа-каҫа, пысӑк пул, мат­
тур пул!»; йӗрекене йӑиатмаллисем («Ан йёр, ачам, ан 
йӗр, Санюк ӳкмен, упа ӳкнӗ»); ҫитернӗ чух илӗрт- 
меллисем («Пирён Санькка пысӑккӑ: ыраш ҫӑкӑр ҫинё



те. Эсё те, пепкем, ҫи-халӗ, унран иртсе каймӑн-и?»); 
утьӑкка сиктермеллисем («Утьти, утьти, утьӑкка, пулах, 
пепкем, пысӑкка!»); уттармалли такмаксем («Ҫьшсен ачи 
ларанкка, пирён ачи -  уганкка»); кӑтӑк такмакёсем («- Кӑт- 
кӑ-и эс? -  Кӑткӑ. Кӑтӑклӑ-и эс? -  Кӑтӑклӑ. -  Ката­
ку миҫе ҫӗрте? -  Виҫӗ ҫёрте»); мунча такмакёсем 
(«Ҫат-ҫат-ҫат! Ҫат-ҫат-ҫат! Хитри-ҫутти сан ҫинче. Чирӗ- 
чӗрӗ лапка айне. Милки тӑрри, чир тасат. Таса шывӗ, 
ӳт тасат»); пӳрне вӑййи такмакёсем («Пёрентей 
пӗрре. Икентей -  иккӗ. Виҫентей -  виҫҫӗ. Тӑвантай 
тӑваттӑ. Пилентей пиллӗк»); эрне хушшинчи кун
ячӗсемпе ҫыхӑннисем:

« -  Микуль епле пурӑнать?
-  Микуль ҫапла пурӑнать:
Тунти кун тунсӑхлать,
Ы тлари кун ыйхӑлать,
Юн кун юнӑхлать,
Кёҫнерни кун кӗвӗҫет,
Эрне кун эрленет,
Ш ӑмат кун шӑмарать,
Вырсарни кун выртать»28.

Сӑпка ҫулӗсенчен тухнӑ ача-пӑча поэзине пӗрле
тишкерни вырӑнлӑ пулӗ, мӗншӗн тесен ку ушкӑнри
тӗрлӗ хайлавсене кирек-мӗнле ҫулхисем те вӑйӑ-кулӑра 
усӑ курнӑ. Вёсене эпир календарлӑ йӑла-йӗркепе
ҫыхӑннӑ ача-пӑча вӑййисем тейёпӗр.

Ача-пӑча вӑййисенс, Г.И.Воронцов тӗпчевҫӗ шу- 
хӑшӗпе, «тӗрлӗ принципсене тёпе хурса ушкӑнлама пу­
лать. Хӑш ӳсёмрисем вылянине кура чи пӗчӗккисен,
вӑтаммисен, аслӑраххисен, ҫамрӑксен вӑййисене палӑр- 
тмалла, арҫын ачасемпе хӗрачасен вӑййисене те
ҫӑмӑллӑнах уйӑратпӑр. Хӑҫан вылянине кура ҫурхи,
ҫуллахи, кӗрхи, хӗллехи вӑйӑсене палӑртатпӑр. Вӑйӑсен- 
че пӗр-пӗр япалапа усӑ курнӑ пулсан, вёсене пёр уш-
кӑна, япаласӑр вылямаллисене тепӗр ушкӑна кӗртме

28 Тӗслӗхсене ҫак кӗнекерен илнӗ: Канюков В.Я. Ача-пӑча сӑмахлӑ- 
хё. Сӑвӑ-юрӑ. Юмах-халап. Ш упашкар, 1964.



май пур. Тӗпчевҫӗсем хускануллӑ тата пёр вырӑнта 
вылямалли хусканусӑр вӑйӑсене те палӑртаҫҫӗ»29.

Кӗнекере ачасен вӑййисене шухӑш-тытӑмне кура 
пайланине тӗпе хунӑ: хускануллӑ тата сӑмахлӑ вӑйӑсем. 
Пёрремёш ушкӑнрисенче сӑмахсемпе пӗрле тата тӗрлӗ 
хусканусемпе кёвӗ ҫеммисем те пулма пултараҫҫӗ пул­
сан, иккӗмӗш ушкӑнра вара тӗп вырӑнта тӗрлӗрен 
сӑмахсем е сӑмах ҫаврӑнӑшӗсем.

Ача-пӑча вӑййи -  чӑн-чӑн илемлӗ хайлав. Илемлӗ 
произведенири пекех унӑн хӑйне уйрӑм композицийӗ, 
сюжечӗ, сӑнарёсем пур. Композици тӗлӗшӗнчен пӑхсан, 
хускануллӑ вӑйӑсем виҫӗ сыпӑкран тӑраҫҫӗ: вӑйӑ умӗпе 
пуҫламӑшӗ, тӗп вӑйӑ сюжечӗ тата вӑйӑ вӗҫленӗвӗ (вӗҫӗ). 
Пёрремёш пайӗнче ачасем вӑййа мёнле йӗркепе иргте- 
ресси пирки калаҫса гатӑлаҫҫё, шӑпасем яраҫҫӗ, рольсе- 
не валеҫсе тухаҫҫӗ, унсӑр пуҫне кам хыҫҫӑн кам выля- 
маллине черетлеҫҫӗ. Кун пек чухне ачасем шӑпа ямал- 
ли сӑвӑ-гакмак е сутмалли такмаксем калаҫҫӗ. Текстсем 
яланах речитативлӑ. Тӗслӗх: «Иккӗ, тӑваттӑ, улттӑ, сак- 
кӑр ... ҫирӗм сик тух!» т. ыт. те.

Хускануллӑ вӑйӑсенче ачасем тӗрлӗрен юрӑсем юр- 
ланӑ. Урӑхла вӗсене тӗи вӑйӑ юррисем тенӗ. Форми 
енчен пӑхсан, ҫакнашкаллисене уйӑрма пулать: тӗрлӗ
ушкӑнсемпе тӑрса юрламаллисем (е юрӑ-диалогсем, ыт­
ларах икӗ ушкӑнӗ пӗрин хыҫҫӑн тепри юрланӑ); пӗр 
енё (е ушкӑнё) юрлакан юрӑсем; икӗ енё (е ушкӑнӗ) 
пӗр харӑсах юрлакан юрӑсем. Ку форма яш-кӗрӗм 
уявӗсенче анлӑ сарӑлнӑ, тен, вёсенчен ача-пӑчана куҫма 
га пултарнӑ.

Сӑмахлӑ вӑйӑсен репертуарӗ те жанр енчен пуян. 
Кунта ҫаксене палӑртатпӑр:

1) чӗну-йыхравсем;
2) хӑвӑрт сӑмахсем;
3) сасӑ вылявлӗ сӑмахсем;
4) вӑрттӑн чӗлхесем;
5) витлешӳсемпе шӳтсем;
6) кулленхи сӑвӑ-юрӑ.

29 Воронцов Г.И. Ача-пӑча вӑййиоем: Вӑйӑсем. Шӑпа сӑввисем. 1-мӗш 
пайӗ. Ш уцашкар, 1992. 5 с.



Юлашки ушкӑнне ача-пӑчан кулленхи пурнӑҫӗнче 
пысӑк вырӑн йышӑнакан илемлӗ хайлавсем кӗреҫҫӗ, 
вӗсем прозӑлла тата сӑвӑлла формӑпа анлӑ сарӑлнӑ. 
Сӑмахран, проза шутне пулмасла юмах-халап, ӗҫ- 
пулӑмсене кутӑнла туса кӑтартакан текстсем кӗреҫҫӗ. 
Унти сӑнарсене юриех ҫапла хывнине ача-пӑча аван 
чухлать, хӑй те ҫавнашкал сӑнарсем хывма пикенет 
(тӗслӗх: «Чӑх сӑваҫҫё, тет» юмах). Сӑвӑласа хайланӑ 
текстсен шутӗнче ҫаксем пур: вӗҫсӗр такмаксем -  пӗр 
пӗчӗк сӑнартан пуҫланать те ун ҫумне ҫыхӑнуллӑ ҫӗнӗ 
сӑнарсем вӗҫсӗр хушӑнса пынипе аталанать, вӑл кӗске 
ыйтусемпе хуравсенчен тӑрать:

« -  Ш ӑши ӑҫта?
-  Ш ӑтӑкра.
-  Шӑтӑк ӑҫта?
-  Ш ывра.
-  Ш ыв ӑҫта?
-  Хёрлё вӑкарга». (Малалла та ҫавах); 

пулмасла сӑвӑ-такмак -  пулмас сӑнарсемлӗ сӑвӑсен уш- 
кӑнӗ, такмакла пуплешӳре юриех пулмасла шутласа кӑ- 
ларнӑ пӗр сӑнар ҫумне тепри, унтан тата тепри сыпӑ- 
на-сыпӑна пырать:

«Ш атра шапа купӑс калать,
Ш ӑши салтака каять.
Йёкехӳри йӑкӑртатса
Хӑнисене хӑналать».

Пугшешӳллӗ сӑвӑ-юрӑ -  сыпӑнуллӑ юрӑ мелёпе 
хывнӑ диалогсемлӗ хайлавсем; унта ачасем хӑйсен 
тусӗсемпе (тантӑшӗсемпе, чӗр чунсемпе, вӗҫен кайӑксем- 
пе, япаласемпе т. ыт. те) пуплешеҫҫӗ:

« -  Арӑмсем ӑҫта?
-  Вӑрманта.
-  Мӗн тӑваҫҫӗ?
-  Хурӑн хулли хуҫаҫҫӗ.

Ӑна ӑҫта тӑратаҫҫӗ?
-  Ш ур пурт умне тӑратаҫҫё.
-  Ана ӑҫта яраҫҫӗ?
-  Хусан шывне яраҫҫӗ»30.

50 Ҫак кӗнекерен илнӗ: Метин П .Н ., Мефодьев А.И. Литературӑпа 
халӑх сӑмахлӑхён ӑнлавӗсем: Ш кул словарё /Ч Р  вӗрентӳ институчӗ. 
Ш упаш кар, 1997. 80 с.



Асӑннӑ произведенисем кашни хӑйне май илемлӗ, 
капӑр сӑнарлӑ, вёсене пурне те пысӑк пӗлтерӗшлӗ уй- 
рӑм жанр тесе хаклама пулать. Аслисен шухӑшӗпе, 
ача-пӑчана пӗчёккӗн-пӗчӗккӗн пысӑккисен пурнӑҫне хӑ- 
нӑхтарса пымалла пулнӑ. Ку ӗҫре, паллах, сӑмахлӑхӑн 
тӳпи пысӑк пулнине вӗсем ӑнланнӑ, унпа пӗлсе усӑ 
курнӑ.

ЫЙТУСЕМПЕ ЁҪСЕМ

1. Йӑла-йӗркепе ҫыхӑннӑ сӑмахлӑха ушкӑнлас ыйту-
сем.

2. Ача-пӑча поэзийӗ, унӑн ушкӑнӗсем.
3. Сӑпка ҫулӗсенчи сӑмахлӑх.
4. Ача-пӑча вӑййисемпе ҫыхӑннӑ сӑмахлӑх. Хуска-
нуллӑ вӑйӑсем.

5. Сӑмахлӑ вӑйӑсем.

Ҫамрӑксен е яш-кӗрӗм йӑли-йӗркипе ҫыхӑннӑ сӑ- 
махлӑх. Ҫамрӑксен е яш-кӗрӗм йӑлипе ҫыхӑннӑ сӑмах- 
лӑх, ача-пӑча поэзийӗпе танлаштарсан, нумай енчен уй- 
рӑлса тӑнине асӑрхама пулать. Ача-пӑча фольклорӗн 
хӑш-пӗр жанр тытӑмлӑхё ҫигӗннисенчен куҫса аталаннӑ 
тетпӗр пулсан (кунта чылай сӑвӑ-юрӑ сӑмахӗсем улшӑн- 
са урӑхланнине палӑртатпӑр), яш-кӗрӗмӗн еткер тӗсӗсем 
пӗр системӑра е улшӑнмасӑр йӗркеленнӗ, е вуҫех те 
сахал улшӑннӑ. Ҫакӑ, паллах, ҫамрӑксем хӑйсен соци- 
аллӑ пӗлтерӗшӗпе ача-пӑчаран нумай ҫӳлерех тӑнине, 
вёсен пурнӑҫри функцийӗсем урӑхларах пулнине кӑтар- 
тса параҫҫӗ. Яш-кӗрӗмӗн хӑйсене валли ҫеҫ хайланӑ е 
ирттернӗ йӑла уявӗсем ӑру-йӑх тапхӑрёнчех пулнӑ. Ну- 
майӑшӗ инициаци йӗркипе ҫыхӑннӑ, ҫапла вара 
ҫамрӑксен йӑли-йӗркипе ҫыхӑннӑ сӑмахлӑх та вёсене



ҫемье йӗркелесе ӑрӑва малалла тӑстарас тӗллевпе ир- 
гтерни куҫ кӗретех. Ҫамрӑксен хушшинче ҫеҫ аталанса 
пынипе жанрсен тытӑмӗ нумай ӗмӗрсем хушшинче ыт- 
лашши улшӑнман.

Ҫак сӑлтавсене шута илсе, ҫамрӑксен сӑмахлӑх 
тӗсӗсене йӑласемпе уявсенчен уйӑрмасӑр, пӗр тӗвӗре е 
пӗрлӗхре тишкермелле. Ҫапла майпа яш-кӗрӗм поэзине 
2 комплекса -  ҫамрӑксен вӑййисене тата ҫамрӑксен йӑ- 
ла-йӗркепе ҫыхӑннӑ уявӗсене -  пайлатпӑр.

Ҫамрӑксен вӑййисене XIX ӗм. ҫырса илкеленӗ. Тап- 
таса вӑйӑсене илес пулсан, вӗсенче ҫамрӑклӑхӑн йӑлапа 
ҫыхӑннӑ асамлӑхӗ те, пӗлтерӗшӗ те, функцийӗсем те 
урӑхларах. Йӑлаллӑ вӑйӑсенче чӑвашсен мифла 
ӗненӗвёпе авалхи тӗнӗ малти вырӑнта тӑнӑ пулсан, кун 
йышшисенче кивӗ ӗненӳ пётсе пынӑ е тӗппипех 
ҫухалнӑ, ҫавӑнпа пӗчӗккӗн-пӗчӗккӗн уйрӑлса ахаль вӑйӑ 
тата йӑианчӑк ҫеҫ пулса тӑнӑ.

Акӑ, мӗн ҫырнӑ чӑваш вӑййисем ҫинчен 
Г.Комиссаров фольклорист: «Вӑйӑ, -  тет вӑл, -  пур 
чӗрӗ чунӑн та пур; вӑйӑ вӑл этеме, выльӑха, кайӑка 
аталанма кирлӗ, тата вӑл ӑшри юнпа урӑх шывсенче 
гӑракан сӗткенсем чуинипе, вӗсенче ӳт-пӗве вылятакан 
вӑй-хӑватсем пухӑннинчен тухать. Ача-пӑчашӑн вӑйӑ 
ӗҫпе пёрех. Кайӑкла халӑхсемшӗн те вӑйӑ ӗҫпе пӗрех. 
Вёсен вӑййисем хӑйсем тёллӗн пулнӑ ӳт-пӳ вылявӗсене, 
хӑйсен пысӑк шухӑшӗсене, сисӗмӗсене кӑтартмалла тунӑ: 
выляса вӗсем мӗнле кайӑк тытассине, вӑрҫса 
ҫӗнтерессине, пӗр сӑмахпа каласан, ӗмӗтленнӗ ёмӗт вы- 
рӑна ҫитессине кӑтартнӑ».

Апла пулсан, кунта сӑмах вӑйӑсенчен хӑшне-пӗрне 
йӑла уявӗсенче выляни, теприсене куллен выляни 
ҫинчен пырагь. Ҫак ушкӑнра, ача-пӑчасен пек, пӗччен 
вылякан вӑйӑ таврашӗ пулман.

Кун йышши вӑйӑсен шутне хресчен ӗҫӗ-хӗлӗпе кил- 
ти иурнӑҫ ҫинчен тӗрлӗ хусканусем туса юрламалли 
вӑйӑсене кӗртмелле. Вӗсене ҫитӗннӗ ҫамрӑксем ӗлӗк- 
авалах вылянӑ. Юрӑ сӑввипе интимлӑ лирика туй- 
ӑмӗсене ҫыхӑнтарса, ытарлӑн ӑнланнӑ, хусканусене те 
хӑйсене кирлё пек туса ирттернӗ. Каярах



ҫакнашкаллисем ачасемшён ҫеҫ тӑрса юлнӑ, юрӑпа хус- 
кану пӗрлӗхӗ унта тӳреммӗн, илемшӗн ҫыхӑнса тӑма 
тытӑннӑ. Вӑйӑ ҫапларах иртнӗ: темиҫе ушкӑн
йӗркеленнӗ; кашниех черетпе юрӑсем юрласа ӗҫ хуска- 
нӑвӗсене калӑпланӑ; юрӑ пӗр ушкӑн хыҫҫӑн теприне 
урӑхла «ӗҫ» тума хушса пырать; сӑвви малтан мала 
аталанса пырать; хусканусем те унпа тачӑ ҫыхӑнса пы- 
раҫҫӗ; вӗсем, хресчен ӗҫӗнче чӑнах пулса иртекенскер- 
сем, кунта юрӑпа пӗтӗҫсе, пӗрлӗхлӗ илем кӳреҫҫӗ. Ҫав 
илеме вӑййа хутшӑнакансем хӑлхапа та илтеҫҫё, хуска- 
нусемпе те туяҫҫӗ.

Пётӗмлетӗпӗр: ҫамрӑксен вӑййисем вӑйӑ картинчен 
тухса урӑх сӗм йышӑнма пултараҫҫӗ, унта хугшӑнакан- 
сем хӑйсен лирикӑлла е обществӑлла анлӑ шухӑшӗ па- 
лӑрнипе уйрӑлса тӑраҫҫӗ, унсӑр пуҫне вӑйӑ юррисем 
сӑнлӑх параллельлӗхӗсемпе, анлӑ танлаштарусемпе, хуш­
са юрламаллисемпе тата ытти илемлӗх мелӗсемие пуян.

Ҫамрӑксем хушшинче сарӑлнӑ вӑйӑсен тепёр уш- 
кӑнё вӑл -  яш-кӗрӗмӗн йӑла уявӗсенче ирттернӗ кӑткӑс 
та сюжетлӑ вӑйӑсем. Вӗсем тӳрремӗнех ӳссе ҫитӗннӗ 
хӗр-упраҫпа яш-каччӑн календарлӑ йӑли-йӗркипе 
ҫыхӑннӑ. Хӗллепе ҫуркунне пӗр вӑйӑсем, ҫуллапа 
кӗркунне тепӗр вӑйӑсем вылянӑ. Кашнин пӗлтерӗшӗ те 
урӑх пулнӑ: «тупмалла» вӑйӑ, сӑмахран, ӑс-тӑна
тӗрӗслеме, «ҫӗрёлле» -  асӑрханулӑха ӳстерме, «пиҫиххил- 
ле» -  тӳрӗлӗхе тӗрӗслеме т. ыт. те. Вӑхӑтне кура, 
хӑшӗсене пӳрт-ҫуртра (хӗлле), теприсене урамра (ҫуллахи 
вӑхӑтсенче) ирттернё.

Кун пек вӑйӑсем вылянӑ чухне юрӑсем юрланӑ, 
сӑвӑсем каланӑ, шӳтленӗ, сутмалли юмахсем юптарнӑ, 
пӗр-пӗрне мӑшкӑлласа мар, юлташла тӑрӑхласа кулнӑ. 
Хӗллехи вӑйӑсенче, тӗслӗхрен, юмӑҫ янисем, вӑй 
виҫнисем, гӑвайккинчен ярӑннӑ чух тупӑшнисем, чуччу- 
семпе ярӑннисем т. ыт. те тӗл нулаҫҫӗ.

Ҫамрӑксен вӑййи, ҫапла майпа, яш-кӗрӗме социали- 
зацилемелли мелсенчен пӗри шутланать, халӑх этикин 
пёр иайё пулса тӑрать.

Яш-кӗрӗмӗн ҫырусӑр сӑмахлӑхӗн гӗсӗсем, паллах, 
вӗсем ҫулсерен ирттернё йӑла-йӗрке репертуарёнче чы-



лай сыхланса юлнӑ. Унта ватти те, яшши те, вётти те 
хутшӑннӑ, вёсенче кашни ӳсӗмӗн, кашни ҫыннӑн хӑйӗн 
ятарлӑ вырӑнӗ пулнӑ. Ҫак йӗрке ӗмӗрсерен сыхланса 
упраннӑ, ятарлӑ «пурнӑҫ шкулӗ» пулса тӑнӑ.

Ҫакна та палӑртса хӑварар: ҫамрӑксен йӑла
уявӗсем тата вӗсемпе ҫыхӑннӑ сӑмахлӑх тӗсӗсем -  чи 
авалхисем; йӗркеленессе те вёсем ӑру-йӑх тапхӑрӗнчех, 
яш-кӗрӗмӗн пурнӑҫри социаллӑ вырӑнне кура хайланнӑ. 
Асӑннӑ ёмӗрсенче, ӑру-йӑх саккунӗсем ытти тапхӑрӑн 
пулӑмёсемпе е хушӑвӗсемпе хӗсӗнсе тухиччен, ҫав йӑла- 
йӗрке пурте тенӗ пекех ҫамрӑксен инициацийӗпе 
(тӗрӗслевӗпе) ҫыхӑннӑ. Малтанласа яшсемпе хёр-упраҫ 
хӑйсен йӑла уявӗсене ӑрӑмпа ҫыхӑнтарса тата йӗркелесе 
тытса пынӑ пулсан, каярахпа вёсем ҫав йӑласене выляс 
е йӑпанас тӗллевпе кӑна йӗркеленӗ -  магилӗх вӑйӑ- 
кулӑпа ылмашӑннӑ.

Хӗр аки. Ҫак йӑлапа ҫыхӑннӑ сӑмахлӑх тексчӗсем 
туллин упранса юлман. Кунта ҫамрӑк хӗр арӑмсемпе 
хӗрсем хутшӑннӑ. Сём авалхи хӗр акин тупсӑмӗ -  ар- 
лӑ-арӑмлӑ пурнӑҫа вӑхӑтпа йӗркелеме тӑрӑшнинче. 
Тӗпчевҫӗсем ӑнлантарнӑ тӑрӑх, ӑру-йӑх тапхӑрӗнче пур- 
нӑҫри нумай япалана табуланӑ (чарнӑ) пулнӑ, вӑл 
шутра каччӑпа хӗре ваттисем палӑртнӑ ҫула ҫитмесӗр 
ҫывӑхланма та. Ҫитённисен те савӑшу вӑхӑчӗ хӑйсен 
пулнӑ, ытти вӑхӑтра вёсене ирӗкленме юраман. Табу 
вӑхӑчё иртсе кайсан (вӑл ҫуркунне ҫитнӗ), арлӑх хут- 
шӑнӑвӗ те ирёкленнӗ. Ҫапла майпа хӗр акинче 
ҫӳлерех асӑннӑ самантсем ӳкерӗнме пултарнӑ. Ҫак йӑла 
чӑвашсен ҫеҫ мар, пур халӑхӑн та упранса юлнӑ. Кая­
рахпа хӗр акине урӑхла пӗлтерӗшпс -  ҫӗр тухӑҫлӑхне 
ӳстерес тӗллевпе ирттернӗ, юлашкинчен ял-йышпа тӗрлӗ 
эпидемисенчен хӑтӑлас, хӑрушӑ чир-чёртен сыхланас 
тӗллевпе -  йӗркелеме пуҫланӑ.

Хӗр акине ар ҫынсем е каччӑсем хутшӑнман, 
вёсене тёл пулсан, ушкӑнӗпех нухайккасемпе гштӗ хытӑ 
хӗнесе иӗтернӗ, ҫавӑнпа арсем ку йӑлана ирттернӗ чух­
не хӗрсен куҫӗ умне курӑнма тӑрӑшман.

Улах. Улаха хӗлле, кӗрхи ӗҫсенчен пушансан, ир- 
ттернӗ. Вӑхӑчӗ -  каҫран пуҫласа ирччен. Улаха



йӗркелекенсем хӗрсем пулнӑ, ытларах пӗччен пурӑнакан 
ватӑ карчӑк килӗнче е пушӑ тӑракан пӳртре пухӑннӑ. 
Улахра хӗрсем тёрлӗрен ӗҫ туна, юрӑ-такмак юрланӑ, 
сутмалли юмахсем юптарнӑ. Тӗпчевҫӗсем асӑннӑ йӑлана 
ҫамрӑксем хушшинче ҫӳренӗ ӑрулӑх чарӑвӗсемпе 
ҫыхӑнтараҫҫӗ. Чӑнах та, улах хӑй вӑхӑтӗнче яшсемпе 
хӗр-упраҫа савӑшмалли (ваттисем ирӗк панипе) вырӑн е 
вӑхӑт пулнӑ-тӑр: ахальтен мар кунта тӗрлӗрен юрату- 
савӑшуллӑ вӑйӑсем вылянӑ, пӗр-пӗрне килӗшгерекенсем 
ҫак килтех выртса-ҫывӑрма та пултарнӑ, улахра пулас 
мӑшӑрсем шыранӑ т. ыт. те. Кунта ҫамрӑксем пӗр- 
пӗринпе паллашса сӑмах татнисёр пуҫне, хӗрсем туя 
хатӗрленнӗ тӗрӗсем тӗрлесе пулас парнесем хатёрленё, 
хӗр йӗррисене вӗреннӗ. Ҫавӑн пекех каҫсерен улахра 
тӗрлӗ юрӑсемпе пӗрле такмаксем те каланӑ, ташӑсем 
ташланӑ, вӑйӑсем ирттернӗ, каччисем те ал ӗҫӗсемпе 
аппаланнӑ. Каярахри тапхӑрсенче улахсене рекрутсем 
(салтак ачисем) хӗрсемпе сыв пуллашма кӗнине палӑр- 
тмалла; ҫавна май улах юррисемпе пӗрле рекрут ачи- 
сен юрри-сӑввисем те анлӑ сарӑлаҫҫӗ; улахӑн пӗлтерӗшӗ 
тата анлӑланать.

Хӗр сӑри улахсемпе пӗрлех пуҫланнӑ теме пулать; 
урӑхла ӑна «хӗрсем ларма ҫӳрени» ӑнлавпа та палӑрт- 
нӑ. Пёрпеклӗхсем ҫаксем: иккӗшне те хӗрсем йӗркелеҫҫӗ; 
ятарласа суйланӑ кил-ҫуртра пулса иртет; тӗрлӗ ушкан- 
сем пӗр-пӗрин патне ҫӳреҫҫӗ т. ыт. те. Уйрӑмлӑхӗсем 
те пур: вӗсене каҫхи вӑхӑтра ҫеҫ мар, кӑнтӑр ҫутипе 
те ирттернӗ; хӗр сӑрин тӗллевё урӑхларах -  кил хуҫи 
хӗр-упраҫа лармана ятарласа ывӑлё валли нулас арӑм 
суйлас тӗллевие нуҫтарать, ларма вӑхӑчӗ пёр куна ҫеҫ
мар, тепӗр чухне эрнене е уйӑха та гӑсӑлма пултарнӑ,
улахӑн -  шутлӑ вӑхӑтсем иулнӑ т. ыт. те.

Хӗр сӑринче ҫамрӑксем ӑна халалланӑ юрӑ-сӑвӑ
юрланӑ. Вӗсене икӗ ушкӑна уйӑрма пулать -  хӗр сӑри 
юррисем тата хӗр сӑри такмакёсем. Юлашкисене хӗр 
упраҫ ташӑсем ташланӑ чух е хӑналаннӑ вӑхӑтра кала- 
нӑ, юррисене хёр сӑри ҫуртне кӗнӗ чух тага унтан 
тухсан юрланӑ. Тематикине илссн, асӑннӑ юрӑсенче ыт­
ларах яшсемне хӗрсен юратуллӑ туйӑмӗ, кӑмӑл-сииечӗ,



тунсӑх-ыратӑвӗ, пуласлӑха шанни, телейлӗ пурнӑҫ 
кӗввисем сӑнарланнӑ.

Уяв -  яш-кӗрӗмпе хӗр упраҫ ятарласа ирттернӗ 
ҫурхи йӑла. Урӑхла ӑна ҫамрӑксем вӑйӑ-кулӑ выляма 
пухӑнни теме те пулать, мӗншӗн тесен уява пёр е те- 
миҫе урам (каярахпа ял) хӗрӗсемпе каччисем ятарласа 
юрӑ-сӑвӑ юрлама, ташлама-савӑнма, хавасланса ка- 
лаҫмашкӑн пӗр вырӑна (ҫӗре) пуҫтарӑннӑ. Яланах пӗр 
вӑхӑтра пулса иртнӗ: ҫимёкрен пуҫласа гштравччен;
унӑн ӗлӗкхи тӗп вырӑнӗ -  кивӗ масар ҫумӗнчи лапам 
е ҫаран. Ҫамрӑксем савӑнса юрланӑ-ташланӑ вӑхӑтра 
аслисем масар ҫинче ваттисене (вилнисене) асӑннӑ, 
тӗрлӗ йӑла туса ирттернӗ.

Чӑвашсен ҫак йӑли нур ҫӗрте те анлӑ сарӑлнӑ, ан­
чах та вӑл тӗрлӗ ятсемпе ҫӳренӗ: анатри чӑвашсем ӑна 
уяв, турисем похӑ, анат енчисем -  тапӑ е вӑйӑ тесе 
каланӑ.

Пӗр-пӗринчен хӑш-пӗр детальсемпе уйрӑлсан та 
(вӑййа ирттернӗ вӑхӑт, хутшӑнаканӗсем, йёркийӗ, функ- 
цийӗсем т. ыт. те), пӗтӗмӗшле асӑннӑ ҫамрӑксен пу- 
хӑвӗсен тӗллевӗ вӑл -  уявра е вӑйӑра хӑйне валли 
мӑшӑрлӑх каччӑ е хӗр шыраса тупасси, ҫамрӑклӑх вӑ- 
хӑчӗпе савӑнасси, тус-юлташӗсемпе курса калаҫасси.

Вӑйӑсен асамлӑхӗпе ял халӑхӗ ҫут ҫанталӑка мӗнле 
те пулин пӑхӑнтарас е итлеттерес тесе тӑрӑшни курӑ- 
нать: вӑйӑ картисем, хӗвеле май карталанса тӑрса
ҫаврӑнни, тӗрлӗ вӑййи-ташши, юрри-сӑвви; илемлӗ юрӑ 
тексчӗсенче яш-кӗрём Ама йывӑҫӗн сӑнарлӑхӗпе, ҫӗр 
ҫинчи пурнӑҫ епле пуҫланнине ӳкерсе кӑтартаҫҫӗ, 
тӗнчене Аҫапа (тексгра кайӑкпа юпа) Ама (ҫӗр) пул- 
тарнине ҫулталӑкӑн ӑрӑмлӑ вӑхӑчӗпе -  ҫулла хӗвел 
вӑйӗ тулса ҫитнипе ҫыхӑнтараҫҫӗ. Ку хӑйне май магил- 
ле йӑла-йӗрке шутланнӑ.

Уяв-вӑйӑ юррисем тӗрлӗрен пулаҫҫӗ: юрӑллисем, сӑ- 
вӑсӑр тата халапсӑр кёвӗллисем. Вӑйӑсене пӗр юрӑиа 
пуҫланӑ, урӑххисемпе вӗҫленӗ: уявӑн кашни тапхӑрне
валли хӑйне майлӑ юрӑ-кӗвӗ пулнӑ. Г.Т.Тимофеев, сӑ- 
махран, Тутарстанӑн Элшел тӑрӑхӗнче пулса иртекен 
уява ҫырса кӑтартнӑ май, чӑваш ҫамрӑкӗсем 3 тӗрлӗ



юрӑ юрланине палӑртать: авалхи вӑйӑ юррисем, ытти 
ялсенче е вырӑнсенче илтнё юрӑсем тата тӑрӑхлавлӑ- 
шӳтлӗ юрӑсем.

Халиччен пӑхса тухнӑ ҫамрӑксен йӑлисем -  тап- 
таса яш-кёрӗм уявӗсемпе йӑли-йёрки. Унсӑр пуҫне 
ҫамрӑксем ялти ватӑсемпе те, ачасемпе те, ял-йышпа 
тата кил-йышпа ирттерекен йӑла-йӗркесене те хутшӑннӑ, 
вёсенчен нумайӑшӗнче хӑйсен ятарлӑ функцийӗсене 
ҫирӗп пӑхӑнса тытса пынӑ. Кун йышшисен шутне ха- 
лӑхра ирттернӗ сурхури (нартукан, хӗр сӑри), кӑшарни, 
ҫӑварни, сӗрен (вирӗм) т. ыт. те кӗреҫҫӗ. Асӑннӑ 
праҫниксенче ял ҫамрӑкё сурхури, нартукан, хӗр сӑри, 
кӑшарни, ҫӑварни, сӗрен е вирӗм юррисене шӑрантарнӑ, 
тӗрлӗрен вӑйӑсем вьшянӑ, юмӑҫ пӑхнӑ, килӗрен-киле 
ҫӳресе савӑннӑ, пурнӑҫпа киленнё. Хӗлпе ҫурхи, ҫулпа 
кӗрхи уявсемпе ҫемьери йӑла-йӗркесене (туй, рекрут 
ӑсатни) хастар хутшӑнса ҫамрӑксем юрланӑ сӑмахлӑх 
тӗсӗсем паянхи кунчченех нумай упранса юлнӑ. Тема­
тики питӗ пуян. Вӗсенче хӗр упраҫпа яш-кӗрӗм пур- 
нӑҫри пулӑмсене, хӑйсен тавра пулса иртекен ӗҫ-хӗле 
шалти кӑмӑл-туйӑмӗпе, ӑс-хакӑлӗпе ҫыхӑнтараҫҫӗ.

Ҫамрӑксен пӗр вӑхӑтра килекен уявпа е йӑли- 
йӗркипе тата кулленхи йӑлапа ҫыхӑннӑ юррисене 2 
ушкӑна уйӑрма пулать:

1. Ушкӑнпа юрламаллисем. Кунта ҫӳлерех асӑннӑ 
уяв-вӑйӑ юррисем, хӗр сӑри юррисемпе такмакёсем, 
сурхури юррисем, кӗшерни юррисем, ҫӑварни юррисем, 
сӗрен юррисем, туй юррисем (хёрсемпе каччӑсем уй- 
рӑмшарӑн е хутшӑнса юрланисем) кӗреҫҫӗ.

2. Пёччен юрламаллисем. Ку ушкӑна кӗрекен йӑла- 
йёрке юррисем сахал. Тӗслёхрен хӗр йӗррине асӑнма 
пулать.

Аслӑ ӑрӑвӑн е ваттисен йӑли-йӗркипе ҫыхӑннӑ сӑ- 
махлӑх.

Чӑваш йӑла уявӗсен хушшинче ваттисен йӑли- 
йӗркипе сӑмахлӑх жанрёсем пӗлтерӗшӗпе те, калӑпӑшӗне 
те питӗ пысӑк вырӑн йышӑнаҫҫӗ. Календарлӑ тата кул- 
ленхи йӑласем хӑйсем халӑхра ятарлӑ система евӗр 
аталаннӑ; вӗсемпе пӗрле йӑла-уяв сӑмахлӑхӗ те 
йӗркеленет, вӑй илсе ҫирӗпленет.

Тӗпчевҫӗсем палӑртнӑ тӑрӑх, халӑхӑн йӑла поэзийӗ 
пирӗн тӑхӑмсем ҫут ҫанталӑк вӑйӗсене сӑмахпа хӑйсен 
енне ҫавӑрма тата хӑйсем ӗмӗтленнӗ ӗмӗт майлӑ ту- 
тарма тӑрӑшнипе, ҫавна пула сӑмах хӑватне, тӗрлӗ ӳт- 
пӳ вылявӗн, ӗҫӗн хӑватне ӗнене пуҫланипе йӗркеленнӗ. 
Майӗпен-майёпен асӑннӑ ӗненӳсем тӗрлӗ сӑмахлӑх 
тӗсӗсемпе йӑласем пулса каяҫҫӗ.

Авалхи этем шухӑшӗпе, хӑйсем шухӑшласа кӑларнӑ 
йӑла-йӗрке ӑрури ҫыннӑн шӑпине, ӑраскалне кӑтартать. 
Ҫак шухӑшлав мифла ӗненӳсемлӗ йӑласене, уявсене 
ӗмӗрсем хушши сыхласа упранӑ, паян вӗсем халӑх 
унерён тӗсӗ пек ҫеҫ юлнӑ. Асӑннӑ шухӑша ҫирӗплетме 
А.К.Салмин чӑвашсен тӗнлӗ йӑлисене тишкернё май 
каланӑ сӑмахсене илсе кӑтартас килет: «Чӑнах та, -  
тет вӑл, -  йӑла, нумай ёмӗрсем хушши халӑхӑн 
пӗтӗмӗшле пурнӑҫне сӑнлаканскер, чӑннипех ӑс-хакӑлӑн 
тӗкӗрё шутланать. Йӑлапа ҫыхӑннӑ пулӑмсемпе кӗлӗсем 
этнос пӗрлӗхӗн, ӑрупа йӑх тата ҫемье ушкӑнӗсемпе ин- 
дивидсен историйӗнче социаллӑ пурнӑҫа йӗркелесе тара­
кан регулятор пулнӑ, пулаҫҫӗ те. Йӑла-йӗркерен асӑннӑ 
комплексӑн пёр пайё тухса ӳкни этносӑн пӗрлӗхне 
пӗтерсе лартма пултарать».



Хальхи чӑвашсен мӑн аслашшӗсем -  пӑлхар-
чӑвашсем -  ытларах ҫӗр ӗҫӗпе тата выльӑх-чӗрлӗх 
ӳстерсе пурӑннӑ. Ҫак уйрӑмлӑх чӑвашсен календарьпе 
ҫыхӑннӑ йӑли-йӗркине аталантарма хистенӗ. Ӑру-йӑх 
тапхӑрӗнче вӑйлӑ аталаннӑ мифла шухӑшлавпа ӑнлану, 
ӗненӳсемпе сӑмахлӑх тӗслӗхӗсем кивӗ йӑласемпе уявсене 
ҫёнӗлле вӑй-сӗм параҫҫӗ. Ҫапла майпа чӑвашсен авалхи 
культ тата тӗрлӗ мифсен йӑлисене ҫут ҫанталӑк
ҫаврӑнӑшӗпе ҫыхӑннӑ календарлӑ йӑлисем улӑштараҫҫӗ, 
кайран пӗтӗмпех хёссе кӑлараҫҫё. Сӑлтавё кунта ҫӗр 
ёҫченӗсем хӑйсен пурнӑҫӗ, шӑпипе пуласлӑхӗ ҫут
ҫанталӑк вӑйёсенчен е пулӑмӗсенчен килет, тесе шанни, 
ӗненни.

Ваттисен йӑли-йёркисем ытларах ҫёр ӗҫӗпе 
ҫыхӑннине палӑртса хӑварӑпӑр: вӗсенче этем тырӑ-пулӑ 
тухӑҫлӑ ӳстӗрччё, выльӑх-чӗрлӗх ӑнӑҫлӑ ӗрчетӗрччӗ, пур- 
нӑҫ сыпӑнса пытӑрччӗ, тесе шухӑшлани палӑрать.

Кашни ӑрӑмлӑ йӗркен хӑйне уйрӑм юрӑ-сӑвӑ, вӑйӑ- 
ташӑ пулнӑ, хӑшӗ-пӗри вара урӑх ӳсӗм репертуарне 
куҫнӑ. Сӑмахран, хӑш-пӗр авалхи уявпа йӑлана ватти­
сем е яш-кӗрём, хӑйсем ӗненме пӑрахсан та, ҫапах ыт- 
гисемшён йӗркелесе, ятне туса пынӑ. Ун йышшисен 
шутне сурхури, ҫӑварни, сӗрен тата ытти йӑласемпе 
ҫыхӑннӑ сӑмахлӑх кӗрет. Хӑй вӑхӑтӗнче, паллах, вёсем 
пурте ҫёр ӗҫлекенӗн (аслисен) йӑлисем пулнӑ. Апла пу- 
лин те, паян шур сухаллӑ мучисемие кинемейсем, вӑй 
питти ар ҫынсемпе хӗр арӑмсем ҫӳлерех асӑннӑ вӑйӑ- 
уявсене хаваслансах хутшӑнаҫҫё, йӑла-йӗрке илемлӗхне 
тытса пыраҫҫӗ.

Тёпчевҫӗсем ваттисен йӑли-йӗркисене 3 пысӑк уш­
кана уйӑрса пайлаҫҫӗ. Сӑмахлӑх тӗсӗсене ҫав пайсенче 
гишкерсе тухӑпӑр. Вӗсем ҫаксем:

А. Ял-йынша (халӑхпа) ирттерекен йӑласем.
Ӑ. Кил-йышпа ӑру йӑли-йӗрки.
Б. Сӑлтавлӑ йӑласем.
Кашни ушкӑн хӑй те пайланагь. Вёсене кура сӑ- 

махлӑх тексчёсем те пӗр-пёринчен тытӑмӗпе те, содер- 
жанийӗпе те, формипе те раснарах.



А. Ял-йышпа ирттернӗ йӑласене урӑхла обществӑл- 
ла уявсем тесе калани те тел пулать, мёншён тесен 
вёсене пӗтӗм халӑх хутшӑннӑ. Ҫак йӑласем -  яланхи- 
сем, ҫулталӑкра ялан пёр вӑхӑтра килекеннисем. Асӑннӑ 
уявсене А.К.Салмин 2 ушкана уйӑрнӑ: ял хушшинче 
ирттерекеннисем тага пётём ял-йышпа ирттерекеннисем; 
кашни тата пӗчӗкрех йӑласене пӗгӗҫтерсе тӑрать.

Кӗнекере чӑвашсен обществӑлла уявӗсене халӑх ка- 
лендарёпе ҫыхӑнтарса, ҫӗнӗ ҫула кӗтсе илнӗ йӑларан 
пуҫласа малалла тишкерсе тухӑпӑр.

Тӗпчевҫӗсем ҫырнӑ тӑрӑх, чӑвашсен мӑн ас- 
лашшӗсем сӗм-авал ҫулталӑка ӑшӑсем пуҫланнипе (ҫу) 
тата сивӗтнипе е юр ҫунипе (хӗл) ҫыхӑнтарнӑ иккен. 
Кашни уйӑх ҫӗр ӗҫченӗн уйрӑм йӑли-йӗркине кӑтартса 
панӑ, уйрӑм чӗр чун сӑнарӗпе ҫӳренё. Ҫакӑ ҫулталӑк 
вӑхӑтне икӗ ӑстрӑмран шутлама май панӑ: ӑшӑпа
сиввӗн тата сивӗпе ӑшшӑн чиккисене кура. Сӑмахран, 
ҫимӗк вӑхӑтӗнче ҫамрӑксен вӑйӑ-уявӗнче ритуалла йӑла- 
сем туса ирттерни, ялти ватӑсене хывни тата вилнисене 
асӑнса ятарласа юпасем лартни -  ҫаксем пурте ҫӳлерех 
каланӑ шухӑшсене ҫирӗплетеҫҫӗ. Кашни йӑла-йӗркене е 
уява ҫак йӗркепе уйӑрса хаклатпӑр:

1. Уява хутшӑнакансем е ирттерекенсем.
2. Уявӑн е йӑла-йёркен апат-ҫимӗҫӗ.
3. Калевдарлӑ йӑласен ритуаллӑхӗ, асамлӑхёпе ӑрӑм- 

лӑхӗ; вӗсемпе ҫыхӑннӑ япаласем.
4. Уявра е йӑла-йӗркере юрланӑ юрӑсем, каланӑ сӑ- 

махсем, вылянӑ вӑйӑ-ташӑсем.
Сурхури -  хёвел каялла ҫаврӑннӑ вӑхӑтра е кун 

таврӑннӑ ятпа ирттернӗ йӑла. Кунта ваттисемпе пӗрле 
яш-кӗрём те, ача-пӑча та хутшӑннӑ. Ҫак ят ытларах 
турипе анат енчи чӑвашсен хушшинче сарӑлнӑ, анатри 
чӑвашсем е нартӑван, е тери, е раштав тенӗ. Сурхурин 
тӗп тӗллевӗ вӑл -  ҫут ҫанталӑкран ҫӗр тухӑҫлӑхне 
ӳстерме (е хӑпартма), выльӑх-чӗрлёх шутне ӳстерме 
ыйтни, тилмӗрни. Ҫавӑниа уяв паллисем хӑйне майлӑ: 
унта тёрлӗ чӗр чунсемпе (сурӑх, путек) ӳсен-тӑран сӑ- 
нарлӑхӗсене туйма пулать; сурхурире хӗрсемие кач-чӑсем 
юмӑҫ яраҫҫӗ; йӑла апат-ҫимӗҫё пуҫгараҫҫӗ т. ыт. те.



1. Сурхурине пур халӑх та хутшӑнать: ял халӑхӗ, 
кил хуҫисем, сурхури ачисем, сурхури пуҫӗ. Вёсен каш- 
нинех хӑйне май рольсем: сурхури ачисем юрӑсем юр- 
ласа тӗрлӗ апат-ҫимӗҫ пуҫтарнӑ, кашни киле кёмессерен 
кил хуҫисене сума суса тав сӑмахӗсем каланӑ, кун тав- 
рӑннине тата ҫӗнӗ ҫул ҫитнине палӑртса, тырӑ-пулӑ, 
выльӑх-чӗрлӗх, ачи-пӑчи ӑнччӑр, тесе кӑшкӑрнӑ, ҫав 
самантрах ҫӳлелле пӑрҫа ывӑтнӑ.

2. Сурхурине хутшӑннӑ ачасемпе ҫамрӑксенчен хӑ- 
шӗ-пӗри такмак, теприсем пештӗр ҫакса тухнӑ. Ҫак са- 
вӑтсене вӗсем кил-хуҫисем панӑ апат-ҫимӗҫе пухса пынӑ. 
Уяв кучченеҫӗ шутӗнче виртен е тулӑран пӗҫернӗ йӑва- 
ча, пашалу, кукӑль, шӳтернӗ пӑрҫа, пыл, ҫу т. ыт. те 
кӗреҫҫӗ. Пур килтен те пухнӑ ҫимене пӗр ҫӗре пухса 
сурхури пӑтти пёҫернӗ, пӑрҫа ӑшаланӑ, ягарласа сурху­
ри сӑри вӗретнӗ.

3. Сурхури тёллевӗ хресчене сурхурирен сурху- 
риччен тулӑх пурнӑҫ, карта тулли выльӑх-чёрлӗх, сак 
тулли ача-пӑча, кӗлечӗ-кӗлечӗпе тырӑ сунасси. Вӑл ну­
май пайсенчен тӑрать: сурхурине хатӗрленни; сурхури 
пуҫламӑшӗ; сурхури хӗрсе ҫитнӗ вӑхӑт; юмӑҫ пӑхни 
(нартукан); сурхури каҫӗсем; сурхури вӗҫӗ -  ҫветкесем. 
Сурхурин япалисем е паллисем: юмӑҫ ямалли хатӗр- 
хӗтӗр (пӑрҫа, укҫа, чӑх, така-сурӑх); сурхури ачисем; 
ятарласа юрланӑ-каланӑ юрӑ-сӑмахсем; сӑра, ҫупа 
икерчӗ т. ыт. те.

4. Сурхурире сӑмахлӑхӑн тӗрлӗ тӗсӗ тёл пулать. Чи 
иёлтерёшли -  юрӑсем. Юрласса сурхури ачисем ушкӑ- 
нӑн-ушкӑнӑн пухӑнса урамсенче е килсене кӗнӗ чух 
юрланӑ. Ача-пӑча, ҫамрӑксем сурхурире тӗрлёрен вӑйӑ- 
сем вылянӑ, юмӑҫ янӑ. Юмӑҫ пӑхасси -  сурхурин тӗп 
компоненчӗ. Ӑна Тутар енчи, Самар тӑрӑхёнчи чӑваш- 
сем нартукан тесе калаҫҫӗ. Юмӑҫласси тӗрлӗрен пулнӑ: 
сурӑх уринс гытса; урамри сас-чёве итлесе; чӳречерен 
кӑшкӑрса ыйтса; ҫӗрӗ ярса г. ыт. те. Паллах, ҫаксем 
пурте халӑхра анлӑ сарӑлнӑ ӗненӳсемпе ҫыхӑннӑ. Агша 
пулсан, ёненӳсем сурхурире пысӑк пёлтерӗшлӗ пулни 
куҫ кӗретех.



Сурхурире усӑ курнӑ сӑмахлӑхӑн тепӗр тӗсӗ -  ватӑ 
ҫынсем ҫак уява хисеплесе каланӑ кӗлӗсемпе пил сӑ- 
махӗсем. Ку йӑлана аслӑ ӑрурисем хӑйсен хушшинче, 
ятарлӑ пӑтӑ пӗҫерсе, пӑрҫапа тата сӑрапа, ҫамрӑксенчен 
уйрӑм ирттернӗ. Тав сӑмахӗсене ача-пӑчапа яш-кӗрём 
кил хуҫисене сурхури кучченеҫӗсемшӗн каланӑ. Вӗсем 
сӑвӑ формиллӗ, речитативлӑ пулнине палӑртмалла.

Ҫӑварни -  хёле ӑсатса ҫӑва кӗтсе илмелли уяв. 
Кӗҫӗн ҫӑварни тата аслӑ ҫӑварни пулать. Ӑна пур 
ҫӗрте те пёр пек ирттермен, кашни ялӑн хӑйӗн уйрӑм- 
лӑхӗ пулнӑ. Ҫапах та ҫӑварнире ҫунашкасемпе ярӑнас- 
си, утсемпе чупса юрласси, вӗсене тӗрлӗ эрешсемпе 
илемлетесси, хӑна-вӗрле пухасси, пӗлӗмсемпе икерчӗсем 
ҫиесси, тӗрлӗ япала ҫунтарасси анатри чӑвашсен те, 
анат енчисемпе турисен те пур. Ҫакӑ асӑннӑ уяв ава­
лах пулса кайнине, ҫӑварни тӗрлӗ магиллӗ пулӑмсемпе 
тата ӗҫсемпе ҫыхӑннине кӑтартать.

1. Ҫӑварние хутшӑнакансем -  пётӗм ял халӑхӗ: 
ватти те, вӗтти те, яшши те; пурин те савӑнмалла, 
хӗпӗртемелле тата юрламалла-ташламалла пулнӑ. Хӑш- 
пӗр вырӑнсенче ҫӑварни старикӗпе карчӑкӗ пуррине 
асӑнаҫҫӗ. Вёсен пӗлтерӗшӗ -  ялти усал-тӗселе, чир-чӗре 
хӑваласа ярасси.

2. Ҫӑварни -  хаваслӑ уяв; гутлӑ ҫиме-ӗҫмеллӗ йӑла, 
ҫавӑнпа ӑна ача-пӑча чӑтӑмсӑррӑн кӗтнӗ: ҫӑварни 
кунӗсенче вӑл тӑраниччен ҫуллӑ икерчӗ (йӑва), чӑкӑт, 
ҫӑмарта ҫиме пултарнӑ; ваттисем ятарласа сӑра вӗретнӗ. 
Вырӑнӑн-вырӑнӑн пулӑ е кукӑль пӗҫернӗ.

Ҫӑварнин паллӑрах агрибучӗсем ҫаксем: ҫунашка,
тӑвайкки, кӳлнӗ лаша, улӑм кӗлеткс, кантӑр вӑрри.

3. Ҫӑварнин пӗлтерӗшӗ нумай енлӗ. Пёрремёш -  
уява ҫӗнё уйӑх пуҫлансан, кун ҫӗрпе танлашсан ир- 
ттернинче (уйӑх тулӑх пурнӑҫа сӑшать); иккёмёш -  
«ҫӑварни карчӑкён» кӗлеткине ҫунтарни хӗл пӗтсе ҫу 
пуҫланнине палӑртать; виҫҫӗмӗш -  ҫӑварнире пӗр-пёрне 
икерчӗпе хӑналанине тӗпчевҫӗсем хӗвел (уйӑх) кульчёпе 
ҫыхӑнтараҫҫӗ. Чӑвашӑн икерчи ваттисене памалли ҫимӗҫ 
пулнине шута илсен, ҫӑварнире ваттисенс те ианӑ теме 
пулать.



4. Ҫӑварнире ытларах юрӑсем юрланӑ, такмаксем 
каланӑ. Хӑна-вӗрле пуҫтарӑнсан тӗрлӗрен юрӑ-сӑвӑ шӑ- 
раниӑ. Сӑмахран, ҫӑварнине хирӗҫ тухса илмелли юра- 
сем («Ҫӑварни! Ҫӑварни ҫитрӗ -  ҫу ҫитрӗ, Кашӑк ҫатма 
икерчи, Пӗрре ҫисе пётмерӗ, Иккӗ ҫиме ҫитмерӗ»), ту 
ҫинче ҫӑварни юррисем, ӗҫкӗ-ҫикӗре хӑна юррисем, 
такмаксем такмакласа юрланӑ. Сӑвӑ-юрӑсен тематики 
ытларах шӳтлё гата лирикӑллӑ пулнине асӑнмалла.

Тӗрлӗ вӑйӑсем вылянӑ, сӑмахсем каланӑ (ҫӑварнин 
пёрремёш кунӗнче чи ир тӑнӑ ача кантӑр вӑрри саини, 
сӑмах калани: «Кантӑрӗ тӳрӗ пултӑр! Кантӑрӗ вӑрӑм
пултӑр!»), ҫамрӑксем хӑйсен пуласлӑхне палӑртма тӑ- 
рӑшнӑ. Юрӑсенче сӑмах кагаччи ҫинчен, икерчӗ-йӑвача 
ҫинчен, ҫу юхтарса тӑракан картлӑ-картлӑ пашалу 
ҫинчен, тӑван-пӗтенпе, ял-йышпа пӗрле пурӑнмалли 
ҫинчен пырать.

Ака туйӗ (акатуй) -  чӑвашсен ака пӗтнине халал- 
ланӑ уявӗ. Вӑл ҫурхи ӗҫсем -  ҫӗре сухаласан тата ты- 
рӑ-пулӑ акса пӗтерсен пулать. Тепӗр вырӑнта ака пӑтти 
тени те тёл пулать. Ака туйён тёп тӗллевӗ -  ҫӗре 
(амана) тимӗр сухапа (аҫапа) пӗрлештерни, ҫапла туса 
тыр-пула ӳсме майсем туса Панине ёненни. Ахальтен 
мар пирён несёлсем ака туя тёплён хатёрленнё: ятарла- 
са сӑра вӗретнӗ, ҫӑмарта сӑрланӑ, пӑтӑ, йӑвача пёҫернӗ. 
Ҫимӗҫсене ана ҫинче кӗл тунӑ чух «ана йышӗсен» 
(туррисен) ячӗпе асӑнса ҫинӗ; вёсенчен пулӑшу, вӑрлӑх- 
сене хӑвӑртрах шӑтарма нӳрӗк (ҫумӑр) ыйтнӑ, тӗрлӗ 
сӑмах каланӑ. Юлашкинчен ҫамрӑксем ана ҫинелле хӑй- 
семпе нӗрле илсе килнӗ ҫӑмартасене тата патак та- 
тӑкӗсене пенӗ, лешсем мёнле выртнине курса мӗнле пу- 
ласлӑх пулассине пӗлнӗ. Ҫакӑн евӗрлӗ йӑласем Атӑл 
тӑрӑхёнчи халӑхсен пурин те пур. Ҫӗр ӗҫӗпе ҫыхӑннӑ 
йӑла-йӗрке ытларах Атӑлҫи пӑлхарсенчен юлнӑ пулас.

1. Ака туя пӗтӗм халӑх хутшӑннӑ. Ҫамрӑксем чуп- 
са е лаша чугггарса ӑмӑртнӑ, вӑй виҫнӗ, ял ваттисем 
ака пӑтти ирттернӗ ҫёрте пулнӑ, кӗлӗсем итленё. 
Вӗсемсӗр пуҫне ҫак уява юмӑҫ тата вӑл палӑртнӑ те- 
лейлё ҫын хутшӑннӑ. Шел пулин те, ака туйра юрланӑ



ӑрӑмлӑ юрӑ-сӑмах тексчӗсем сыхланса юлман: е пачах 
ҫухалнӑ, е урӑх жанра куҫса пӗтнӗ.

2. Ака туйра ятарласа хӑйӗн ҫимӗҫӗ пулман, каш­
ни кил хӑй мӗн пӗҫерме пултарнӑ, ҫавна ана пӑттине 
ирттерме илсе пынӑ. Ҫаиах та сӑра, урпапа гулӑ пӑт- 
ти, ҫӑмарта, йӑвасем -  уявра пулмаллискерсем, тепӗр 
чух эрех те ӗҫнӗ.

3. Ака туй акан туйне ирттернине пӗлтерет, ака- 
пуҫпе ҫӗре «мӑшӑрлантарни» пулать. Ҫак йӑла мифоло- 
гилле шухӑшлавпа ҫыхӑннӑ. Ҫёре пуҫҫапса кӗл тӑваҫҫӗ, 
ҫӗртен тухӑҫлӑ тыр-пул пама пил ыйтаҫҫӗ; мунчара та- 
салса, ҫӑвӑнса тухаҫҫӗ, таса ҫи-пуҫ тӑхӑнаҫҫӗ.

Хатӗр-хӗтӗр: ака (суха) пуҫ, сурпансем, тӗрленё
пӗчӗк тутӑрсем т. ыт. те.

4. Ака туйра ӗлӗк вӑйӑсемпе пӗрле йӑла юррисем 
те юрланӑ, анчах вӗсем сыхланса юлман. Калуллӑ хай- 
лавсенчен кӗлӗпе пил сӑмахӗсем паллӑ; ӗненӳсем упран- 
нӑ. Тӗслӗхрен, акана тухакан ҫынна япала памалла 
мар, теҫҫӗ; ана ҫине ака туй вӑхӑтӗнче ҫаралла нимле 
япала та пӑрахмалла мар иккен т. ыт. те. Ӑмӑртусем 
вӑхӑтӗнче ташӑ кӗввисем тата кӗвӗ-ҫемӗ каланӑ, так- 
макланӑ.

Ҫинҫе -  ҫӗр пётӗленнипе ҫыхӑннӑ йӑла. Хӑш тӗлте 
ӑна тырӑ аксан, тепӗр ҫӗрте ҫур тырри шӑтсан ир- 
ттернӗ. Ҫинҫерен пуҫласа ҫӗр ёҫё тума юраман, ҫӗре 
хускатма, тӑрмалама, тӗкӗнме хушман, мӗншӗн тесен 
«ҫӗр пӗтӗ», урӑхла каласан, ҫире пур тесе шухӑшланӑ. 
Халӑхра ку йӑлапа ҫыхӑннӑ нумай чару пулнӑ. Ҫинҫе 
вӑхӑтӗнче ҫамрӑксем уява-вӑййа пуҫтарӑннӑ.

Ҫинҫе пуҫланиччен пӗр кун маларах ялти чи ватӑ 
та сумлӑ шур сухал килёрен-киле ҫӳресе мӗн тума 
юранине-юраманнине асӑрхаттарса ҫӳрет. Акӑ, 
тӗслӗхрен, ҫинҫеччен ҫум ҫумласассӑн, пӑр ҫапать, тет, 
ҫум ҫумлакан ҫыннине аҫа ҫапать, тет. Е тата, ҫинҫере 
тӑла пусма, кёпе ҫума, тирӗс тӑкма юраман; кӑвак га- 
та хёрлё кӗпе тӑхӑнман. Пурте шурӑ кёпепе ҫеҫ ҫӳреме 
тӑрӑшнӑ.

Ял йышӗпе ирттерекен йӑла-йёркесен шутне Турра 
тыр-пулӑ ячёпе чӳкленине (уй чӳкӗ): уяр ҫанталӑкра



Турӑран ҫумӑр (нӳрлӗх) ыйтнине (ҫумӑр чӳкӗ, ҫерҫи
чӳкӗ) т. ыт. те кӗреҫҫӗ. Вёсенче, тӗпрен илсен, кёлӗ
сӑмахӗсем каланӑ.

Ӑ. Кил-йыш тата ӑру йӑли-йӗркисем чӑваш халӑхӗн 
йӑлалӑхёнче -  чи йышлисем. Ҫавна кура вӗсемпе 
ҫыхӑннӑ сӑмахлӑх тӗсӗсем тӗрлӗрен, нумай. Кашни 
ҫемье вӑл -  хӑйне май пӗр тӗнче, пӗр ӑрулӑх, ӗлёкхи 
«чӑн чӑвашсен» йӑли-уявӗсене тытса пыраканӗ, вёсен 
ӑрӑмлӑхӗпе асамлӑхне упраканӗ.

Ку ушкӑна кӗрекен йӑласен шутне ҫын ҫулӗпе,
авалхи несӗлсене хисепленипе, кулленхи ӗҫпе 
ҫыхӑннисене тата тёрлӗ сӑлтавсене пула йӗркеленнӗ йӑ- 
ласене кӗртмелле. А.К. Салмин та хӑйӗн «Религиозно-
обрядовая система чувашей» кӗнекинче эпир пӑхса ту- 
хакан йӑласене ҫемьери йӑла-йӗркесен системинче тиш- 
кернӗ, сарӑмсӑр е ӑнсӑрт япаласемпе ҫыхӑннисене «ин- 
дивидуалла йӑлалӑх» терминпа хаклама сӗннӗ. Ҫапла 
майпа этнолог-фольклорист ҫемьери йӑласене 127-е, ин- 
дивидуаллисене -  68-а ҫитерет.

Кил-йышпа ӑру йӑли-йӗркисене темиҫе ушкӑна уй- 
ӑрса пӑхни вырӑнлӑ.

1. Этем ӗмӗрӗпе ҫыхӑннӑ йӑла-йёркесем ҫыннӑн 3 
тапхӑрне сӑнлаҫҫӗ: ҫурални, ҫемье туни (туй), вилни. 
Вӗсене йӗркелекенсем -  ялти ватӑсем е ӑру-йӑх пуҫӗсем. 
Ача ҫуралнӑ йӑласен ушкӑнӗнче эпи пехилленине, ачана 
чуке кӗртнине, ача чӑкӑчӗпе ача яшкине тата ача пар- 
нипе ҫыхӑннӑ поэзине палӑртмалла. Сӑмахлӑх 
жанрӗсенчен ытларах речитативлӑ пехилпе пил, 
кӗлӗсемпе такмаксем нумай. Юрӑсене хӑна-вӗрле 
пуҫтарсан юрланӑ; вӗсем сӑмахпа кӗвӗ пӗрлёхӗ пулаҫҫё.

*\ М у ушкӑнри йӑласенчен чи курӑмли -  хёр е каччӑ 
мӑшӑрланса ҫемье туни, аслӑ ӑрусен йышне кёни. Туй 
йӑли-йӗрки -  пӗтӗмӗшле халӑх театрё пек пулса пы­
рать: кунта ритуаллӑ йӑласем, нумай эпизодлӑ курӑну- 
семпе действосем, туя йӗркелекенсемпе ирттерекенсем, 
хутшӑнакансемпе куракансем тата ытти рольсемлё 
ҫынсем пур. Туй ҫав тери нумай сыпӑкран тӑрать; 
вёсен пурин те хӑйне майлӑ сӑмахлӑх жанрӗ, 
пӗлтерӗшӗ, вырӑнӗ.



Чӑваш туйӗ 3 пая пайланать: туйчченхи йӑла-
йёрке; туй вӑхӑчё; туй хыҫҫӑнхи йӑла-йӗрке.

Туй пуҫланиччен хӗрпе каччӑн ашшӗ-амӑшӗ пулас 
туй пирки калаҫса татӑлаҫҫӗ. Чи малтанах каччӑ енчи- 
сем хӗр ҫураҫма евчӗ яраҫҫӗ; туй кунне палӑртаҫҫӗ; ху- 
лӑм укҫи пирки сӑмах татаҫҫё; туй пуҫлӑхне, хӑймат- 
лӑхнс, мӑн кӗрӳпе кёҫӗн кӗрӳне, пӳлӗхҫине, ытти яваи- 
лӑ ҫынсене палӑртаҫҫӗ; тӑван-пӗтенӗ хӗрсе кайсах туя 
хатӗрленет, апат-ҫимӗҫ тата парне-кучченеҫ пирки шу- 
хӑшлать.

Туйӑн пӗтӗм илемӗ, курӑмлӑхӗ, пӗлтерӗшё туй 
пуҫлансан палӑрнӑ. Туй сӑмахлӑхӗ -  чӑваш халӑх по- 
эзийӗн чи ҫӳллё шайӗ, сӑмахлӑх ӳнерён аталанса ҫитнӗ 
форми, чӑваш ҫыннин шалти туйӑмё те, чунӗ те, riy- 
ласлӑхӗ те, ӗмӗчӗ те. Туйра халӑхӑн ҫырусӑр еткерлӗхӗ 
пӗтӗмӗшлӗн палӑрнӑ: мӑн кӗрӳ сӑмахӗ; хӗр ҫум юрри­
сем; кӗрнӳкер юррисем; каччӑ енчи туй арӑм юррисем; 
хӗр енчи туй арӑм юррисем; хӗр йӗрри; кӗлӗсем, пил- 
семпе пехил сӑмахӗсем; ӗлӗкренпех килекен йӑласемпе 
ҫыхӑннӑ йӗркелӗхе тытса пыни (ыр-хӑватсене асӑнса 
парнесем пани, туйра ӑрӑмлӑ е асамлӑ пӗлтерӗшлӗ 
япаласемпе усӑ курни, хӗр шӳрпи, кайран инке салми 
пӗҫерттерни, пуҫ сырни т. ыт. те); туй вӑхӑтӗнчи тата 
хыҫҫӑнхи вӑйӑсемпе уяв йӗркисем; ташши-кӗвви; меше- 
хипе шилӗкӗ т. ыт. те.

Виле пытарнипе ҫыхӑннӑ йӑла-йӗрке те чӑвашсен
пурнӑҫӗнче пысӑк вырӑн йышӑнать. Чӑваш «ҫын вил-
мест, унӑн чунӗ сарӑ кун ҫӗр-шывне ӗмӗрлӗхе пурӑнма 
куҫать», тесе ӗненнё. Ҫӗр ҫине вӑл вӑхӑтлӑха ҫеҫ 
килнӗ-мӗн; малашнехи пурнӑҫё унӑн хӑйён несӗлӗсемпе, 
ваттисемпе пӗрле иртет иккен. Ҫапла ӑнлану вилнӗ
ҫынна урӑх пурнӑҫа ӑсагнӑ чухнехи пек ӗҫсем туса ир- 
ттерме хистенӗ. Вилесене ӑсатни авалтарах туй 
йӗркипе пӗр пекрех пулнӑ, теҫҫӗ.

Вилепе ҫыхӑннӑ сӑмахлӑх гӗсӗсем -  сӑмах тата
юрӑ: вилнӗ ҫынна хисеплесе те сума суса пехилпе тав
сӑмахёсем каланӑ, юпа юррисем юрланӑ. Вӗсем хӑйсем
икӗ тӗрлӗ пулнӑ: вилнӗ ҫын тӑванӗсен юрлани тага
вилнё ҫын юррисем. Юлашки юррисене тӗрлӗ асӑну



вӑхӑчӗсенче юрлаҫҫӗ; ытларах юпа лартнӑ чух. Ҫав ӗҫ 
чӑвашсен ҫулталӑкра иккӗ пулнӑ. Пёри -  юпа уй- 
ӑхӗнче, тепри -  ҫимӗкре. Ун чухне юрланӑ-ташланӑ, 
ёҫкӗ-ҫикӗ пуҫтарса «леш тӗнчери» тӑвана пӗрле савӑн- 
таратпӑр, ӗҫтерсе ҫитеретпӗр тесе шухӑшланӑ. Ку йӑла 
чӑваш тӗнӗпе пурӑнакансен паян кунчченех сыхланса 
юлнӑ.

2. Ӑру-йӑх йӑлисен иккӗмӗш ушкӑнне авалхи 
иесӗлсене хисепленипе (культ предков) ҫыхӑннисем 
кӗреҫҫё. Кунта калӑма (мункуна), ҫимӗке тата кёрхи 
юпана кӗртмелле.

Калӑм кун  (мункун) -  ваттисене ҫуркунне асӑнни. 
Вӑл ҫӑварни иртсен 7 эрнерен пулать; вилнисене асӑн- 
нӑ (калӑм кунӗ, ҫурта кунӗ) тата усал-тӗселе хӑваланӑ 
(вирӗм е сёрен) йӑласене пӗрлештерет. Калӑм кунӗнче 
чӑвашсем ваттисене асӑнма калӑм пӑттипе калӑм
ҫӑмарти пӗҫернӗ, калӑм сӑри вӗретнӗ, сӗренре, асӑннӑ
апат-ҫимӗҫсёр пуҫне, ытти ҫимеллисем те пулнӑ. Сӗрен 
малтан вилнӗ несӗлсен чунӗсене хӑйсем пурӑннӑ вырӑна 
каялла хӑваланине, кайран тӗрлӗ чир-чӗре хӑваланине 
ӑнлантарнӑ. Ҫак йӑласенче ытларах калуллӑ сӑмахсем 
пулнӑ, юрӑсем упранса юлайман. Сӗренре сӑвӑ-такмак 
каланӑ, вёсене сёрен ачисем малтан юрланӑ пулас. Ка­
лам кун юмӑҫ пӑхнӑ, халӑх хушшинче тӗрлӗ сӑнавсем, 
ёненӳсемпе чарусем анлӑ сарӑлни паллӑ. Чӑвашсем шу- 
хӑшланӑ тӑрӑх, ҫавнашкал ёненӳсене тӗрёс-тӗкел уясан, 
ваттисене сума суса асӑнсан, малалли пурнӑҫра вӗсем
пулӑшса пырасса шаннӑ. Сӗренре лашасемпе чупни, вӑй 
виҫни, кӗрешни пур енчен те ака туя аса илтереҫҫӗ. 
Ака туйра сёренпе ака пӑтти йӑлисем пёрлешсе кайни 
курӑнать.

Ҫимӗк -  вилнисене ҫу пуҫламӑшӗнче асӑннипе 
ҫыхӑннӑ йӑла-йёрке. Ӑна мӑнкун хыҫҫӑн 50-мӗш кун 
умӗнхи кӗҫнерникун ирттернӗ. Аслӑ ҫимӗк тата кӗҫӗн
ҫимӗк пулать. Ҫимӗкре туйсем тунӑ. Ҫамрӑксем аслӑ 
ҫимӗк каҫ вӑрмана кайса тӗрлӗрен эмел курӑкӗсем 
иуҫтарнӑ, вут хурса ун йӗри-тавра вӑйӑсем вылянӑ, 
юрланӑ-ташланӑ.



Ҫимӗк пӗр эрнене тӑсӑлнӑ. Ҫав кун ҫыннӑн мунча 
хутса 77 курӑкпа ҫӑвӑнса тасалмалла пулнӑ, мунча 
хыҫҫӑн ҫӗнӗ кӗпе-йӗм тӑхӑннӑ. «Мӑнкун кӗгш гаса пул- 
тӑр, ҫимӗк кёпи ҫӗнӗ пултӑр!», -  тенӗ чӑвашсем. 
Ҫимӗкре ял халӑхӗ масар ҫинче вилнисене тёрлӗ ҫиме 
парса асӑннӑ. Вилнё ҫын пурӑннӑ чухне мӗнле ҫимӗҫ 
юратнӑ, ҫавсемпе сӑйланнӑ. Юлнӑ апат-ҫимӗҫе вил тӑ- 
при ҫинчех хурса хӑварнӑ. Вилнисене асӑннӑ чух юрӑ- 
сем те юрланӑ, кӗвӗсем каласа ташланӑ та теҫҫӗ.

Ҫимӗкпе ҫыхӑннӑ сӑмахлӑхра 2 пысӑк темӑна па- 
лӑртатпӑр: ҫимӗк сӑнавӗсемне ӗненёвӗсем тата несӗлсен 
чунӗсемпе тёл пулни, вӗсене хӑналанипе ӑсатни ҫинчен 
калаканнисем. Иккӗмӗш ушкӑнӗ хӑй темиҫе сюжета 
пӗтӗҫтерет: тухатмӑшсем ҫимӗк каҫ алхаснисем ҫинчен; 
ваттисен чунӗсем тӑванӗсем патне хӑнана килни ҫинчен; 
вӗсене чыслӑн ӑсатни ҫинчен калаканнисем.

Чӑвашсен ҫимӗкпе ҫыхӑннӑ чарусем питӗ йышлӑ 
пулнӑ. Нумайӑшӗ ҫӗр ӗҫӗпе, йӑх-ӑру пуҫараканӗсене хи- 
сепленипе, йӑла-йӗркепе ҫыхӑннӑ.

Юпа -  вилнисене кӗркунне асӑннипе ҫыхӑннӑ йӑла- 
сем. Халӑх календарӗпе хальхи октябрьпе (юпа уйӑхё) 
тӳрре килет. Ҫак вӑхӑтра вил тӑприсем ҫине йывӑҫ 
юпасем лартнӑ: арҫын вил тӑприйӗ ҫине -  юманран, 
хӗр арӑмӑнне -  ҫӑкаран. Кунта ҫак мотивсене асӑрхама 
пулать: юна касма кайни; юпа тунӑ йывӑҫа киле илсе 
килни; пуртре унпа сывпуллашни; кёлёсемпе иилсем, 
юрӑ-сӑвӑ калани, ёҫни-ҫини; юпана масар ҫине леҫни; 
ҫул ҫинчи йӑла-йӗрке; юпана вил тӑпри ҫине выр- 
наҫтарни; сӑмахсемпе юрӑсем; йӑла апачӗ; юпа лартса 
киле таврӑнни; асӑну йӗрки; сасӑ кӑларни.

Юпа циклӗпе ҫакнашкал йӑласем ҫыхӑннӑ:
1) вилнисене кӗркунне асӑнмаллисем -  юпа чӳкӗ, 

кӗрхи ҫурта чӳкӗ, вёсене урӑхла автан сӑри е юна са­
ри, теҫҫе;

2) турра ҫӗнӗ тыр-пулпа асӑнса ирттернӗ чӳксем -  
сӑра чӳкӗ, кӗр сӑри т. ыт. те.

Асӑннӑ йӑласене ялти ватӑсем (ҫемьеллӗ ҫынсем) 
кӑна хутшӑннӑ. Чи малти вырӑнта кӗлёсемпе Турра 
тав тунӑ пехил сӑмахӗсем пулнӑ. Ёҫме-ҫимере ҫавӑн



пекех юрӑсем те юрланӑ, ташӑсем те ташланӑ. Мунча 
кӗнӗ, тёрлӗ апат-ҫимӗҫ хатӗрлесе сӗтел ҫине лартнӑ, 
малганхи татӑкӗсене яланах ваттисем валли хӑварнӑ, 
ятарлӑ савӑта пуҫтарса кайран вил тӑпри ҫине кайса 
хунӑ.

3. Кулленхи ӗҫпе ҫыхӑннӑ йӑла-йӗрке -  чӑвашсен 
пурнӑҫӗнче куплен пулса иртекен ӗҫ-хӗле халалласа ир- 
ттернисем. Кунта ҫаксем кӗреҫҫӗ: ака пӑтти (вӑрлӑх
кӑларни), ҫурла хывни, ҫурла ҫыхни (ана вӑйне 
ҫӗклени), авӑн пӑтти, чӳклеме, карта пӑтти т. ыт. те. 
А.К.Салмин кун йышшисене «сём авалхи йӑласем» ӑн- 
лавпа палӑртса, пулӑхлӑх духёсен (духи плодородия) 
ушкӑнне кёртет. Асӑннӑ йӑласем кашниех пӗр-пӗр ӗҫ 
тапхӑрӗпе ҫыхӑннӑ: ака пӑгти ҫурхи акана тухнӑ ятпа; 
суха пӑтти сухана тухнипе; ҫурла хывнипе ҫурла 
ҫыхни -  вырмана тухнӑ вӑхӑтпа, пёрремёш кӗлте туни- 
пе; авӑн пӑтти -  гырра-пулла кӗлтесене хурсан капана 
хывнӑ ятпа т. ыт. те. Вёсен пурин те хӑйӗн туррисем 
(ырӑсем) пулнӑ. Малашнехи пурнӑҫра палӑртнӑ ӗҫ-хӗл 
кал-кал пытӑр тесе, чӑваш ҫынни ыр-хаярсене пӑтӑпа, 
сӑрапа тата ытти ҫимӗҫие сӑйланӑ, кӗлӗсем каласа йӑ- 
лине ирттернӗ. Ытларах кашни ҫемьере туса ирттернӗ.

Карта пӑттине чӑвашсем кил-картинче пурӑнакан 
чёр чунсен ячӗпе картарине сума суса ирттернӗ. Вӑл -  
кил-ҫемье уявё. Тӗллевӗ -  ҫемьере ача-пӑчасемпе пӗрле 
выльӑх-чӗрлӗх йышӗ те хутшӑнса пытӑр, сывӑ ӳсчӗр, 
тесе ёнентерни. Пӑтӑ пӗҫернӗ, сӑра юхтарнӑ. Ёлӗк пӑтӑ 
вырӑнне пӗр-пёр чёр чун парса чӳкленӗ, тесе ӑнланта- 
раҫҫӗ тёпчевҫӗсем. Апат-ҫимӗҫе кӗлӗсем каласа ӑшӑ ви- 
тере тутанса нӑхнӑ, картари выльӑха астивтернӗ. Ун 
хыҫҫӑн йӑлине пӳртре вӗҫленӗ.

Чӑвашсен карта нӑттипе ҫыхӑннӑ сӑнавсемпе 
ӗненӳсем чылай. Сӑмахран, лаша ҫилхи кӑтралансан е 
ҫивӗтленсен, ӑна картари хӑтланать, имӗш. Вара выль- 
ӑх-чӗрлёх ӑнма пуҫлать, ыррине ҫиллентерсен, лаши те, 
ӗнепе сурӑхё те, чӑххи-чӗппи те ӑнмасгь е чир килсе 
хуҫать. Кӗлӗсем каланӑ чух чӑваш ҫынни картарирен 
тӗрлӗ пиллӗх ыйтнӑ, хӑй шухӑшланипе ёмӗтленни riyp- 
нӑҫланасса шанса тӑнӑ.



Б. Сӑлтавлӑ йӑласем. Вӗсене тӗрлӗ тӗпчевҫӗ тӗрлӗ 
ӑнлавпа усӑ курса палӑртать. Сӑмахран, А.К.Салмин -  
«индивидуаллӑ йӑлалӑх», Г.И.Комиссаров — «ӑнсӑрт е 
сарӑмсӑр япаларан килекеннисем», эпир -  «сӑлтавлӑ 
йӑласем» («окказиальные обряды, т.е. обряды по слу­
чаю»), Кунашкал йӑласем ҫемьере е кил-йышра^ тӗрлӗ 
сӑлтавсене пула ҫуралаҫҫӗ (тен, ҫавӑнпах вӗсене ӑнсӑрт- 
ла йӑласем тесе хаклас килет): е ача-пӑчапа ватти
чирлесен, е ҫӗнӗ ҫын хутшӑнсан, е тёшмёшле ӗненӳсене 
пула. Нумайӑшӗн элеменчёсемпе сюжечӗсем ял-йыш тата 
кил-йыш йӑли-йӗркисенче те тӗл иулаҫҫӗ.

Чи малтанах ӑнсӑртла йӑласен шутне кил-йыш 
чӳкӗсене, чӗлхе вӗртернисене, сасартӑк е кӗтмен хушӑра 
пулса иртекен пулӑмсемие е ӗҫ-тӑвӑмсемие ҫыхӑннӑ йӑ- 
ласене (кӑвак хуппи, ҫула тухни), тӗрлӗрен ылхансемпе 
тухатусене тата ыттисене асӑнмалла. Юлашкисене ятар- 
ласа тишкерме сӑлтавӗ пур.  ̂ ^

Малтанласа кил-йыш чӳкӗсем пирки калаҫӑпар.
Кил-йыш чӳкӗсем тесе чӑваш ҫынни ҫемьере кам та 
пулин сасартӑк чирлесен, хуҫалӑхра курман-пӗлмен е
ют япала тупӑнсан, тӗлӗкре тӗлленнӗ ӑпӑр-тапӑрсене 
ӑнлантарма тӑрӑшнипе ҫуралнӑ вӑй-хӑватсене пуҫ ҫапса 
ҫырлах-тарнисене калатпӑр. Ҫемье пуҫӗ, ачи^ е ҫывӑх 
ҫынни сасартӑк чир-чӗр пирки сӑмах тапратрӗмёк, С̂ Л" 
тавне пӗлме юмӑҫлакан патне тухса утать, лешё
сӗнӳсем парсан, тин мӗнле ырра-хаяра чӳклемеллине 
татса парать. Ыр-хаяр шутӗнче киремет, ҫӗр iae- 
рашӗсем, шыври, ҫавра ҫил, ар ҫурри,  ̂вупкӑн, усал, 
шуйттан, вупӑр, йӗрӗх, тӳркӗлли, ийе, вёре ҫӗлен, хы- 
тӑм, мур т. ыт. те пулма пултараҫҫӗ.^

Чӑваш шухӑшӗпе, асӑннӑ ырӑсемпе усалсенчен 
ҫӑлӑнмалли тёп мел -  тӗрлӗрен кӗлёсемпе чёлхе сӑ- 
махӗсем калани. Ку сӑмахсенс яланах йӑла апачӗссмпе -  
ятарласа вёсен ячӗпе пӗҫернӗ пӑтӑпа, ҫӑкӑрпа, кукӑльпе 
т. ыт. те -  чӳкленипе пӗтереҫҫӗ.

Кун йышши ыр-хаярсене ҫырлахтарас тесе чӑваш- 
сем нумай ӗненӳ шухӑшласа кӑларнӑ, вӑхӑт иртнӗҫем 
хӑшӗ-пӗри чарусене (табу) куҫнӑ, паянччен сыхланса 
юлнӑ.



Кирек хӑш халӑх та сӑмахӑн асамлӑ хӑватне авал- 
танах ӗненсе пурӑннӑ. Калӑпӑр, пӗр-пӗр ҫын чирлесе 
ӳксессӗн, ҫав чиртен сывалас тёллевпе пӗлекен сынсене 
(пӗлӳҫӗ, вёрӳҫӗ т. ыт. те) чӗлхе вӗртернӗ, сургарнӑ е, 
ҫӳлти вӑйсенчен ырлӑх-сывлӑх ыйтса, кӗлӗ сӑмахӗсем 
каланӑ. Тахҫан авал чӗлхе тата кёлӗ сӑмахӗсем пӗр- 
пӗринчен нимӗнпе те уйрӑлса тӑман, вӗсем ҫут
ҫанталӑкри тӗрлӗ вӑйсемпе хутшӑннӑ самантсенче кала- 
нисенчен йёркеленсе кайнӑ.

Чӗлхеҫёсем кёлӗ тата чслхе сӑмахсем те тахҫан 
малтан пёр тымартанах пулса кайнӑ тесе ӑнлантараҫҫӗ. 
Каярах вёсенчен пӗрремёшё ҫӳлти вӑйсемпе хутшӑннине, 
иккӗмӗшӗ ҫӗр ҫинчи тата аялти тӗнчери вӑйсемпе хут- 
шӑннине пёлтерме пуҫланӑ.

Вёрӳ-суру чёлхисене чӑваш тӗпчевҫисем чылайччен
тӗплӗн тишкермен. Вӗсене юлашки ҫулсенче ҫеҫ тарӑн- 
нӑн тӗпчеме пуҫларӗҫ. Ку ӗҫре В.Г.Родионовӑн тӳпи 
пысӑк: вӑл тёпчев хыҫҫӑн тёпчев калӑпларӗ, халиччен 
ничетленмен текстсене кун ҫути кӑтартрӗ. Текстсене 
ҫырса илекенӗсенчен чи малтан Н.И. Золот-ницкие, 
Д.Мёсароша тата В.К.Магницкие асӑнмалла. Чӗлхе сӑ- 
махӗсене Н.И.Ашмарин тата Н.В.Никольский нумай
пуҫтарнӑ. Ҫав текстсенчен чылайӑшӗ халӗ Чӑваш пат- 
шалӑх гуманитари ӑслӑлӑхӗсен институчӗн архивӗнче 
упранать.

Вӗрӳ-суру чӗлхисем ҫинчен малтан М.Я.Сироткин 
тӗпчевҫӗ сӑмах хускатнӑ, вӗсене пӗтӗмӗшле хак панӑ. 
Юлашки ҫулсенче ҫак жанра пикенсех тӗпчеме 
пуҫларӗҫ.

Чӗлхе сӑмахӗсем тесе чӑвашсем ҫынна ҫӗр ҫинчи 
тата аялти тӗнчери ыр-хӑватсемпе усал-тӗселтен сыватас 
е чирлеттерес-хӑртас, усал вӑйсене хӑваласа ярас, пуҫ 
ҫавӑрас е сивӗтес тӗллсвпе каланисене палӑртаҫҫӗ. Кун­
га ҫаксем кӗреҫҫӗ: вут чӗлхи, шыв чёлхи, куҫ чӗл-хи, 
тимёр чёлхи, шӑл чӗлхи, тум хаяр чӗлхи, ҫӗлен чӗлхи,
урнӑ йытӑ чӗлхи, усал чӗлхи, хӑр чӗлхи, пӑсташ 
чӗлхи, пуҫ ҫавӑру чӗлхи, сивӗтӳ чёлхи, шӑпӑр чӗлхи т. 
ыт. те.



Сӑмах тени пирӗн чӗлхере анлӑ пӗлтерӗшлӗ. Унта 
калуллӑ поэзи жанрӗсем кёреҫҫӗ. Пӗрисем, авалхи чӑ- 
ваш шухӑшӗпе, сыватма (чёлхе) е чирлеттерме (ылхан- 
семпе тухатнисем) пултараҫҫӗ, теприсем чӑваш ҫут 
ҫанталӑк вӑйӗсенчен пурнӑҫ ырлӑхӗ ыйтнине е панипе 
(пилсем, кӗлёсем) ҫыхӑннӑ, виҫҫӗмӗшсенче -  чӑваш хӑй 
тӗрлӗ сӑлгавсене пула ыр-хӑватсен е усал-тёселсен ячӗпе 
тупа тӑвать (ытларах усал ӗҫ тума ыйтса, тепӗр чух 
кунашкал сӑтӑрсене тумашкӑн ҫак вӑйсене тархаслать, 
уншӑн ун ячӗпе чӳк тума сӑмах парать).

Асӑннӑ жанрсем речитативлӑ (вёрӳ-суру чёлхисем, 
мӑн кӗрӳ сӑмахӗсем) гага калуллӑ (пилсем, кӗлӗсем 
т. ыт. те) пулаҫҫё. Пӗрремёшсенче сӑвӑ ҫемми ҫав тери 
хӑвӑрт га хускануллӑ пулсан, иккӗмӗшсем лӑпкӑлӑхӗпе 
тата васкаманлӑхӗпе уйрӑлса тӑраҫҫӗ. Чӗлхе, кӗлӗ, пил 
тата ылхан йӗркисем пӗр-иӗринпе тӗрлӗ ҫыхӑнура тӑ- 
раҫҫӗ. Уйрӑмлӑхӗ ҫакӑнта: чёлхесемпе кёлӗсем общест- 
вӑпа ҫут ҫанталӑк хушшинчи ҫыхӑнӑва йӗркелеме пу- 
лӑшаҫҫӗ. Пил е ылхан йӗркисем вара ҫынпа ҫын хуш­
шинчи хутшӑнӑва палӑртаҫҫё.

Авалхи чӑваш кашни япалан, ҫут ҫанталӑк вӑйёсен 
уйрӑм чӗлхи пур тесе ёненнӗ. Сӑмахран, ҫӗҫӗпе е урӑх 
тимӗрпе суранлансан, тимӗр чӗлхи вёрнё; ҫӗлен сӑхсан, 
ҫӗлен чӗлхи каланӑ т. ыт. те. Ҫак шухӑшлав, тӗпрен 
илсен, халӑхӑн тёнче ҫине мифологилле куҫпа пӑхнипе, 
ҫын чирлесен е амансан тӗнче тӗрекӗ арканагь тесе 
шутланипе ҫыхӑннӑ иккен. Ҫавӑнпа та тёнчен тӗрекне 
вӗрсе е сурса (чӗлхере яланхи мифологилле атрибутсем: 
шыв (сурчӑк), вут е ҫил (вӗрни), сакраллӑ хисепсем, 
хӗвел т. ыт. те) тепӗр хут тавӑрма май килет тесе 
ӗненнӗ.

Вӗрӳ-суру чёлхисене 3 ушкӑна уйӑрма пулать: ан- 
сат параллельлӗхлӗ чӗлхесем, эпикӑлла чӗлхесем тата 
кӗлӗ йышши чӗлхесем. Ушкӑнлавӑн тӗп мелё -  текст- 
сенче психологи параллельлӗхё еплерех ҫыхӑнса тӑнине 
шута илни.

Ансат параллельлӗх чылай чухне икӗ кӗске найран 
тӑрать: пӗрремӗшӗ ҫут ҫанталӑк нулӑмне кӑтартать,
иккӗмӗшӗ вара ҫын ӗҫне е кӑмӑлне уҫса парать



(«Хӗвел варринче хӗрлӗ шупӑрлӑ хӗр. Ҫав хӗрлӗ шу- 
пӑрлӑ хӗр хӑҫан пирӗн ҫурт ҫумне ҫитсе ҫулӑнӗ, ҫавӑн 
чух тин ҫак вут пирӗн ҫурт ҫумне килсе перӗнтёр!»).

Эпикӑлла чӗлхесенче (урӑхла: кӑткӑс параллельлӗхлӗ 
чёлхесем) пёрремёш пайӗ вӑйлӑрах аталаннӑ, кунта чӑ- 
вашӑн мифла тата космогонилле ӑнлавӗ уҫӑмлӑ -  тек- 
стсенче тӗнче тытӑмне палӑртакан (Ҫӗр, Ама йывӑҫ, 
Тӳпе) мифологемӑсем урӑх сӑнарсемпе те улшӑнма пул- 
таране, анчах вӗсем пурри чӗлхесенче яр-уҫҫӑн сисӗнет: 

77 ҫут ҫанталӑкра ылтӑн йӗтем,
Ылтӑн йӗтем ҫинче ылтӑн тунката,
Ылтӑн тунката ҫинче ылтӑн куккук.
Ҫав ылтӑн куккука хӑҫан та хӑҫан 
Хура халӑх пӑхса куҫ ӳкерет,
Ҫавӑн чухне тин Ваҫҫана куҫ уктёр!

Кӗлӗ йышши чӗлхесенче психологи параллельлӗхӗ 
вырӑнне ҫемӗпе (ритмпа) синтаксис параллельлӗхӗ пуҫ 
пулса тӑрать. Хӑш чухне вӗсене кӗлӗсенчен уйӑрса ил- 
ме те йывӑр. Ҫапах та уйрӑмлӑхӗ яланах пур. Чи 
малтан вал чёлхесем вӗрӳҫӗ вӗрнӗ сӑмах пулнинче ку- 
рӑнать. Сӑмахӗсене калаканӗ вӗсемпе чӳклесе, кӗлӗлесе 
вигӗнмест, вӑл сӑмах асамлӑхне ӗненсе, чир-чӗре хӑрат- 
ма пикенет.

Мӑн кӗрӳ сӑмахссене (мӑн кӗру такмакӗ, сӑмахӗ, 
саламалик) эпир эпикӑлла поэзин пӗр тӗсё шутланнине, 
кил-йышри е ҫемьери йӑласене тишкернӗ чухне вӗсем 
туйра пысӑк вырӑн йышӑннине палӑртса хӑварнӑччӗ. 
Мӑн кёрӳ туйра яш-кӗрӗмсен инициацине йӗркелесе 
пыраканё те, ҫав самантсенче тӗрлӗ усал-тӗселрен сых- 
лаканё те: ҫамрӑк мӑшӑрпа туй халӑхне куҫ ӳкесрен 
мӑн кӗрӳ чёлхесем калать; пӑсташ тасатнӑ чух ятарласа 
пӑсташ чӗлхине вулать, сӑмахӗсене каланӑ вӑхӑтра 
хӑйӗн саламачӗпе виҫшер хут хапха юписене, ҫӗнӗ ҫын 
ларнӑ минтерне ҫапать т. ыт. те.

Ҫапла майпа мӑн кӗрӳ сӑмахне эпикӑлла чӗлхеие 
танлаштарса пӑхма сӑлтав пур: вӗсем иккӗшӗ те пур 
ҫӗрте те анлӑ сарӑлнӑ тата илемлӗх мелёсемпе пӗр- 
пёрне ҫывӑх; речитативпа каланаҫҫё; сӑвӑ тытӑмӗсем те, 
формисем те пӗрешкел т. ыт. те.



Мӑн кӗрӳ сӑмахӗсенче, кӑткӑс параллельлӗхлӗ 
чӗлхери пекех, вӗҫӗмсӗр тёл пулакан мифла шухӑшлав 
та («ылтӑн» сӑмахӑн асамлӑхӗ, ӑрӑмлӑхӗ, сакраллӑ шут 
хисепӗсем, сюжет йӗрёсем т. ыт. те), текст йёркеленӗвӗ 
те (строфа уйрӑмлӑхӗ) ҫирӗп агаланнӑ. Унсӑр пуҫне 
тӗрлӗрен повторсем, сӑмах ҫеммипе кӗвӗлӗхё те пусӑм- 
лӑ. Ҫак жанрсенче эпир мифологилле эпос йӗрӗсене 
куратпӑр.

Чёлхесене шалти пёлтерӗшӗпе ҫывӑх тӑракан тепӗр 
жанр -  ылхан сӑмахёсемпе тухатусем. Вӗсем иккӗшё те 
сыватас е чирлеттерес тӗллевлӗ.

Ы лхан сӑмахӗсене чи авал пулса кайнӑ жанрсен 
шугне кӗртетиӗр. Ҫак термин тӗрёк халӑхӗсен «аяга, 
алгас» -  «пиллени», «ырлани» глагол ҫумне хирӗҫлев 
аффиксӗ («н») хушӑннипе («алга- н») пулнӑ, каярахпа 
хирӗҫле пӗлтерӗшпе ҫӳреме пуҫланӑ, «алган» термин- 
глагол япала ятне куҫнӑ, чӑвашсем хушшинче «ылхан» 
пӗлтерӗшлӗ тӑрса юлнӑ. Ылхансене чӑваш ҫынни ҫӗр 
ҫинче тата ҫӗр айӗнче пурӑнакан вӑйсемпе калаҫса хӑй 
курайман ҫынсем е япаласем ҫине ылхан яма ыйтнӑ е 
яртарнӑ. Вӗсенче те, чӗлхесенчи пекех, чи малти вы- 
рӑнта сӑмахпа хусканусем ӑрӑмлӑ тесе шухӑшлани тӑ- 
рать.

Туха ту е асамлу сӑмахӗсем те — авалхи этем сӑмах 
вӑйне ӗненсе хӑй шухӑшланине пурнӑҫланасса шанса 
тӑни. Чӑваш вӗсене тӗрлӗрен тухатмӑшсем, асамҫӑсем 
туса ирттереҫҫӗ тесе ӗненнӗ. Ҫавна пулах халӑхра вёсем 
нумай сӑтӑр тӑваҫҫё иккен. Тухатмӑшсенчен хӑтӑлас 
шутпа магилле ӗҫ-пулӑм тумалла: сӑмахран, кёлӗсем
вуламалла, ӑрӑмлӑ хатӗрсемие усӑ курмалла, сӑхсӑхмал- 
ла т. ыт. те.

Асамлу сӑмахӗсен шутне пуҫ ҫавӑру, ӑшӑту, сивӗтӳ 
сӑмахёсем кӗреҫҫӗ.

Кёлӗ сӑмахӗсемие пилсене чӑвашсем ытларах килти 
хуҫалӑхна, тӑнӑҫ пурнӑҫпа ҫыхӑнтарнӑ. Ҫак уйрӑмлӑхсе- 
не чи малтан Н.И.Ашмарин асӑрханӑ. Вӑл ҫырнӑ та­
рах, хӑш-пӗр кӗлӗсем е вӗсенчи сӑмах ҫаврӑнӑшӗсем 
Атӑлҫи пӑлхар ҫырулӑхӗнчен кӗрсе юлма пултарнӑ.



Кӗлесенче Ҫӳлти Турӑ кульчӗ вӑйлӑ палӑрни тӑрӑх 
вӗсем Х-ХШ ӗм. ҫирӗпленнӗ теме пулать.

Кӗлӗсем чӑваш пурнӑҫӗнче яланах хисепре пулнӑ. 
Йӑла-йӗркесене ушкӑнланӑ евӗр кӗлӗсене те ҫавнашкалах 
уйӑратпӑр: халӑхпа е ял-йышпа ирттернӗ йӑла
кӗллисем; кил-йышпа ӑру йӑла-йёркисен кӗллисем; пур- 
нӑҫри тӗрлӗ сӑлтавсене халалланӑ йӑла-йӗркесен 
кӗллисем. Кирек мӗнле йӑлара та кӗлӗ сӑмахӗсем пур. 
Хӑш-пӗр кӗлӗсен (ҫураҫма) ҫаври пӗрер ансаг парал- 
лельлӗхрен тӑрать, ҫавӑнпа та вӑл ансат чӗлхесене питӗ 
ҫывӑх.

Пилсем тесе ашшӗ-амӑшӗ е аслӑ ӑрурисем хӑйсен 
ачисемпе тӑван-пӗтенне пилленисене, тӗрлӗ сӑмахсене 
тата вӑл е ку ӗҫе тума ирӗк панисене калаҫҫӗ. Пилсе- 
не этемӗн пурнӑҫ тапхӑрӗпе ҫыхӑннӑ йӑласенче калама 
тӑрӑшнӑ: ача ҫуралсан, авлансан е качча тухсан, сал- 
така кайнӑ чух, ытти ӑсатусенче. Чӑвашсен шухӑшӗпе, 
кирек мӗнле ҫыннӑн та пил илмелле, унсӑрӑн пурнӑҫ 
ӑнмасть, усал-тёсел ҫыхланса чир-чӗре ярать, инкек- 
синкек кӑтартать т. ыт. те. Пил сӑмахӗсене тепӗр чух 
ашшӗ-амӑшӗ вилес умён ачисене йӗркеллӗ пурӑнма, пӗр- 
пӗрне пулӑшма каласа хӑварнӑ. Пилсем кӑмӑла 
пӗлтерекен шухӑшлавран тӑраҫҫӗ: ӗлӗкрен ваттисем ка- 
ланӑ пил сӑмахӗсене ачи-пӑчи ӑшра тытнӑ, ламран ла­
ма ҫак йӑлана куҫарса пынӑ, пӑхӑнса тӑнӑ. Чӑваш 
«пиллесессӗн пин пулать, пиллемесен кӗл пулать» тенӗ, 
ҫав йӗркене (пил илессине) ҫирӗп уянӑ.

Тупа сӑмахёссм -  ял халӑхӗпе е этемпе этем хуш­
шинче пӗр-пӗр ача, ҫамрӑк ҫын е аслӑраххи хӑйӗн шу- 
хӑш-ӗмӗтне, тӗллевне пурнӑҫлас е йӑла-йёркене тытса 
пырас тӗлӗшпе халӑх, кил-йыш, тӑванӗсем е юлташӗсем 
умӗнче сӑмах пани. Ҫавӑн йышши сӑмахсенче тупала- 
наканни ҫӳлти ырӑсен, турӑсен ячӗсене, ҫӗр ҫинчи е 
леш тёнчери вӑйсене асӑнса тухать, хӑй каланӑ сӑмах- 
сене пурнӑҫлама тупа тӑвать, ваттисенчен пил ыйтма 
та иултарать.

Авал чӑвашсем тупа тунӑ чухне тӗрлӗ япаласемпе 
усӑ курнӑ. Вёсен хушшинче чи пӗлтерӗшлисем ҫаксем: 
вилнисен ячёсене асӑнни тата вилесемпе ҫыхӑннӑ тупа-



сем; пурӑнакан ашшӗ-амӑшне асӑнни; тупа калакан тӑ- 
ван ачисене асӑнса калани; Ҫӳлти Турӑпа ытти ыр- 
хӑватсене асӑнни; тӗнчене пултарнӑ асамлӑ хӑватсене 
(Вут, Ҫӗр, Шыв, Уйӑх, Хӗвел, Ҫӑлтӑрсем, Пӗлӗг т. ыт. 
те) асӑнни; ҫӗр ҫинчи ыр-хӑватсене асӑнни; выльӑх- 
чӗрлёхсемпе ҫыхӑннӑ тупасем; ӑрӑмлӑ апат-ҫимӗҫпе 
ҫыхӑннӑ тупасем; леш тӗнчери усал-тӗселсене асӑнни.

Ҫакна палӑртмалла: асӑннӑ тупа формисенче чӑваш 
халӑхӗн мифологилле шухӑшлавӗпе тӗнче курӑмӗ яр- 
уҫҫӑн ӳкерӗнсе юлнӑ. Ун шухӑшӗпе, ҫак япаласем тупа 
тунине пурнӑҫлама пулӑшнӑ иккен, панӑ сӑмаха халӑх 
е тӑван-пӗтен умӗнче тӳрре кӑларггарнӑ.

Пӑхса тухнӑ жанрсене илемлӗх тытӑмӗ тӗлӗшӗнчен 
хак пани те кирлӗ. Ҫакӑ вӑл вёсен аталану ҫул-йӗрне 
лайӑхрах асӑрхама пулӑшӗ.

Вӗрӳ-суру чӗлхинче кашни психологи параллельлӗхӗ 
интонаципе синтаксис пӗрлӗхӗ тӑвать. Апла пёрлӗх 
вӗҫӗнче яланах чарӑну пур. Ҫапла вара, психологи ria- 
раллельлӗхӗ чӗлхери ҫаврасемпе тӳрремӗнех ҫыхӑннӑ. 
Ҫакӑ вӑл текстсене танлаштарса пӑхсассӑн та курӑнать. 
Ҫавра психологи параллельлӗхӗ пур текстсенче кӑна 
ҫирӗппӗн йӗркеленсе пырать. Кёлӗ йышши чӗлхесенче 
вара ытларах рефренлӑ клишесем, хушса хунӑ сӑмахсем 
тӗл пулаҫҫӗ.

Ансат чёлхесем ялан тенӗ пекех виҫӗ ҫавраллӑ пу- 
лаҫҫӗ. Эпикӑлла чӗлхесенче ҫаврасен шучӗ улшӑнма 
пултарать. Ҫапах та вёсенче виҫё ҫавраллисем те сахал 
мар тёл пулаҫҫё. Кёлё йышши чёлхесем ҫеҫ ҫаврасен 
ҫирӗп хисепне пӑхӑнмаҫҫӗ. Мӗншён ҫапла-ши?

Авалхи ансат чӗлхесене йӗркелеме психологи па- 
раллельлӗхӗ ҫеҫ мар, «виҫҫӗ» хисепён асамлӑхӗ ге пу- 
лӑшнӑ. Каярах, психологи параллельлӗхё аталансассӑн, 
ҫав хисепён асамлӑх функцийӗ вӑйсӑрланса пырать, 
кӗлӗ йышши чӗлхесенче вӑл пӗгсех ларагь.

«Виҫҫӗ» хисепӗн асамлӑ иӗлтерӗшӗие психологи па- 
раллельлӗхӗ пӗр-пӗринпе тачӑ ҫыхӑннӑ. Тахҫан авал 
вёсен пӗрлёхӗ чӗлхесенчи ҫаврана йӗркелеме пулӑшнӑ. 
Ансат чёлхесенчи ҫавра малтан утилитарлӑ функциллӗ 
пулнӑ. Каярах вӑл илемлӗ шухӑшлавӑн пёр хатӗрё пул-



са тӑрать. Ҫапах та ҫав ҫаврасенче магилле функци 
пӗтӗмӗшпсх ҫухалман. Ҫак уйрӑмлӑха (синкретикӑлла 
функциллӗ пулнине) жанр паллисенчен пӗри темелле. 
Ҫапла вара, чёлхесенчи ҫавра халӑхӑн анимизмла 
ӗненӗвне тата хисеп асамлӑхне пула йӗркеленнӗ теме 
пулать.

Вёрӳ-суру чӗлхисенче тӗрлӗрен хутлавсем (повтор- 
сем) тёл пулаҫҫӗ: синтаксис хутлавё, сӑмах хутлавё, са- 
сӑ хуглавӗ.

Синтаксис хутлавӗ пӗр евӗрлӗ предложенисем ҫине- 
ҫинех тёл пулнӑран йӗркеленет. Вӑл сӑмах хутлавӗ 
евёрлех, пӗр ҫаврана та, харӑсах темиҫе ҫаврана та 
ҫыхса тӑма пултарать. Ансат параллельлӗхлӗ чӗлхесенче 
вӑл темиҫе ҫаврана иӗрлештерет, кӗлӗ йышши 
чӗлхесенче вара ҫавра ӑшӗнче кӑна пулать. Эпикӑлла 
чӗлхесенче икё тӗрлӗ синтаксис хутлавё те пур.

Ансат чёлхесем йӗркеленнӗ тапхӑрта темиҫе ҫаврари 
синтаксис хутлавӗ ҫеҫ пулать. Ӑна ҫапла пулма психо­
логи параллельлӗхӗ пулӑшнӑ. Эпикӑлла чёлхесем вӑй 
илсессӗн, синтаксис хутлавӗ ҫавра тулашёнчен унӑн ӑш- 
не кӗрет, ҫемӗпе синтаксис параллельлӗхӗ туса хурать. 
Кӗлӗ йышши чӗлхесенче ҫавӑн евӗрлӗ хутлав ҫавра ту- 
лашӗнчи синтаксис хутлавне пуҫӗпех хӗссе кӑларать. 
Ҫапла вара, чёлхесем аталаннӑ майӑн синтаксис хут­
лавё те улшӑнса, ҫӗнелсе пынӑ. Сӑмах хутлавӗн атала- 
ну ҫулӗ-йёрӗ синтаксис хутлавён евӗрлех пулнӑ. Вӑл 
ҫавра тулашёнчен ерипен ун ӑшнелле куҫса пынӑ. Ҫакӑ 
вӑл тӗрлӗ кӳлепеллӗ чӗлхесенче аван ӳкерӗнсе юлнӑ. 
Ансат чӗлхесенче сӑмах хутлавё ҫаврасене ҫыхса тӑрать, 
эпикӑлла тата кӗлӗ йышши чӗлхесенче вара ытларах 
ҫаврари йӗркесене ҫыхма пулӑшать. Сӑмах хутлавё, 
тӗпрен илсен, йӗркесен пуҫламӑшӗнче тата вӗҫӗнче тӗл 
пулать. Ҫавӑн пекех пёр йӗрке вӗҫӗнчи сӑмах ун 
хыҫҫӑнхи йӗрке пуҫламӑшӗнче те ларма пултарать.

Чёлхесем сасӑ хутлавёнчен питех те пуян. Ҫакна 
ӑнланма та пулать. Вӗрӳҫӗсем текстсене питӗ хӑвӑрт та 
шӑппӑн каланӑ. Ҫавна пула итлекенӗ уйрӑм сасӑсене 
кӑна тӑнласа юлма пултарнӑ. Пёр йышши сасӑ ҫине- 
ҫинех илтӗнни вара темӗнле асамлӑха туйтарнӑ. Е



тата уйрӑм сӑмахсем тӑтӑшах тӗл пулни те чӗлхене 
асамлӑх сӗмӗ кӗртнӗ, ӑна синкретикӑлла функци кӳме 
пулӑшнӑ. Аллитераци ытларах кӗлӗ йышши чёлхесенче 
тёл пулать. Ансат чӗлхесемшӗн вӑл характерлӑ мар. 
Ҫак уйрӑмлӑх ҫавӑн йышши чёлхесем уйрӑм сӑмах 
асамлӑхне мар, анимизмла шухӑшлава тӗпе хунӑран 
ҫапла пулса кайнӑ. Эпикӑлла чёлхесенче вара, ҫемӗпе 
синтаксис параллельлӗхне пула, аллитерацие аталанма 
ҫул уҫӑлать. Чёлхесенче аллитерацие аталанма пулӑша- 
канё вӑл -  ҫаврари синтаксис хутлавё. Тӗрӗк халӑхӗсен 
поэзийӗнчи сасӑ хутлавё хут ҫине XI ӗмӗртех ӳкерёнсе 
юлнӑ. Эппин, ҫав тапхӑр тӗлне аллитераци асамлӑ 
функцирен уйрӑлса кайма ёлкӗрнӗ, тап-таса илемлӗх 
функциллӗ пулнӑ теме май пур.

Ҫӳлерех вӗрӳ-суру чӗлхисем поэзи жанрне кӗреҫҫӗ 
тенӗччӗ. Ҫавӑнпа та вӗсенче, тӗрлӗрен хутлавсемпе 
ҫаврасемсӗр пуҫне, ҫемё (ритм) те пур. Чӗлхесенчи ҫемё 
йӗркеленӗвӗ юрӑсенчи пек мар, пачах урӑхла. Чи паллӑ 
уйрӑмлӑхӗ вӑл -  чӗлхесене юрламасӑр калани. Кунсӑр 
пуҫне чӗлхесен кашни ҫаврине пӗрре сывланипе каласа 
пӗтермелле пулнӑ. Паллӑ ӗнтӗ, апла хӑвӑртлӑхпа каланӑ 
сӑмахсем юрланма га, пусӑмлӑн илтӗнме те пултарай- 
ман. Чӗлхе сӑмахӗсем речитатив евӗрлерех янӑранӑ. Ку 
вӑл ансат чёлхесенче ҫапла пулнӑ. Эпикӑлла чёлхесенче, 
ҫаврасем пысӑкланса кайнине пула, вёсене пёрре сыв- 
ланипех каласа пӗтерме ниепле те май килмен. 
Ҫавӑнпа та чёлхесенче ҫавра вӗҫӗнчи чарӑну вырӑнне 
синтагма чиккинчи чарӑнусем тёп вырӑн йышӑнаҫҫё. 
Кӗлӗ йышши чёлхесем вара логикӑпа интонаци пусӑмне 
мала хураҫҫӗ, ерипентерех илтӗнеҫҫӗ.

Ансат чӗлхесен ҫаври яланах икё пайран гӑрать, 
«епле (хӑҫан) ...» тата «ҫапла (ҫавӑн чух) ...» Ҫак икӗ 
пай пёр-пёринчен шухӑшпа ҫеҫ мар, сасӑ хулӑнӑшӗпе 
те уйрӑлса тӑраҫҫӗ. Малтанхи пайӗнче сасӑ пӗр тикӗс 
пырать, «ыраш хӑмӑль ҫинчи сывлӑм епле час типет». 
Кӗске чарӑну хыҫҫӑн иккӗмӗш пайӗ пуҫланать. Вӑл ва­
ра кӑштах хулӑнрах тонлӑ: «ҫавнашкал ҫав суран тип- 
тӗр». Тон интервалё иккӗ е иккӗ ҫурӑ тон чухлё ху- 
лӑнланма пултарать. Ҫакӑ икӗ пай (синтагма) инто-



наципе шухӑш енчен пӗрлӗх тӑвать, ҫемӗ виҫевӗ (еди- 
ници) йӗркелет. Ҫаврасене виҫӗ хут калани вара хӑйне 
евӗр ҫемӗ тӑвать. Ансат чёлхесенче, хӑвӑртлӑхпа син­
тагма пайланӑвӗсёр пуҫне, ҫемӗ тӑвакан тепёр япала -  
ҫавра вӗҫӗнчи чарӑну пур. Ҫав чарӑнусем вӑхӑтӗнче 
вӗрӳҫӗ е сурнӑ, е вӗрнӗ, ытти тёрлӗ хускану тунӑ. 
Ҫавра вӗҫӗнчи чарӑнусем ҫемӗ виҫине туйса илме пу- 
лӑшаҫҫӗ.

Ҫапла вара, ансат чёлхесенче ҫемме ҫак компонен- 
тсем йӗркелеҫҫӗ: икё синтагмӑран таракан ҫемӗ виҫевӗ, 
текст хӑвӑртлӑхӗ тата ҫавра вӗҫӗнчи чарӑну.

Эпикӑлла чёлхесенче ҫемӗ йӗркеленӗвӗ, тӗпрен ил­
сен, ҫав факторсенех тёпе хурать. Вёсен уйрӑмлӑхӗ те 
пур. Сӑмахран, вӗсенче икӗ синтагма пёр ҫавра мар, 
пӗр йӗрке ҫеҫ тӑвать. Кунсӑр пуҫне, ун пек текстсен- 
че логикӑпа интонаци пусӑмӗ аван палӑрать. Ҫавна 
пула эпикӑлла чёлхесем речитативлӑ сӑвӑран ытларах 
кӗлӗ йышши интонациллӗ сӑвӑсем енне туртӑнаҫҫӗ. 
Кӗлӗсене ҫывӑх чӗлхесен ҫемӗ йӗркеленӗвӗ вара кӗлӗсен 
ҫемминчен нимӗнпе те уйрӑлса тӑмасть.

Вӗрӳ-суру чӗлхисенче психологи параллельлӗхӗ ҫут 
ҫанталӑк пахалӑхне е паллине чӗрӗ чунсем (ҫын, выль- 
ӑх-чӗрлӗх) ҫине куҫарнӑран пулнӑ пулсан, кӗлӗсенче вӑл 
урӑхларах. Вӗсенче этем хӑтланӑвӗ пётӗмпех ҫут 
ҫанталӑк вӑйӗсен кӑмӑлне ҫемҫетесшӗн пулни курӑнать. 
Авалхи ҫын: «Курӑнман вӑйсене тӑтӑшах
ҫырлахгармалла, вара вӗсем эпир ыйтнине пӗр 
хӗрхенмесӗр парӗҫ», -  тесе ӗненнӗ.

Кӗлӗсем чылай чухне икшер пайран тӑраҫҫӗ: чӳке 
мӗн-мӗн панине ӑнлантарнинчен тата ҫавӑншӑн аслӑ 
вӑйсенчен мӗн-мӗн ыйтнинчен.

Тӗрлӗ вӑйсене витӗнекен кӗлӗсенче кашни ҫавра ан­
сат параллельлӗхрен тӑрать. Апла ҫаврасем кил-йыш 
ваттисене асӑнниие ҫыхӑннӑ кӗлӗсенче йышлӑ. Вёсен 
ҫаври ансат чӗлхесенне аса илтерет. Ахальтен мар ӗнтӗ 
вӗсем чи авалхи кулепеллӗ кӗлӗсемпе чёлхесем шутла- 
наҫҫӗ.

Кил-йыш хуҫалӑхӗпе ҫыхӑннӑ кӗлӗсен ҫаврине ятар- 
лӑ клише-рефренсем йӗркелеҫҫё. Вӗсем ялан пӗр евӗрлӗ:



«Пӗсмӗлле, аминь, Турӑ» т. ыт. те. Ҫакӑн пек хушма 
сӑмахсем кашни ҫавра хыҫҫӑн тёл пулаҫҫӗ. Вёсене ка- 
ланӑ вӑхӑтра чӳк тӑвакансем виҫшер хут ҫӑкӑннӑ (пуҫ 
ҫапнӑ). Ҫакӑн йышши кӗлӗсен ҫаври ятарлӑ рефрена 
тата чарӑнӑва пула йӗркеленнӗ теме май пур. Халӑхпа 
ирттернӗ чӳксен ҫаврисем ҫинчен те ҫавнах каламалла.

Ҫапла вара, кёлӗсенчи ҫавра тытӑмӗ ансат парал- 
лельлӗхрен пуҫласа ятарлӑ клише-рефрен таран аталан- 
нӑ тесе калама пулать. Кӗлӗсенчи параллельлӗхе поли­
теизм вырӑнне монотеизм вӑй илни хёссе кӑларма пу- 
лӑшнӑ. Сӑмах май каласан, кӗлӗ йышши чӗлхесен 
ҫаврисем те ятарлӑ хушма сӑмахсенчен йӗркеленнӗ. 
Ахӑртнех, ҫавӑн йышши чӗлхесене ытларах халӑхиа ту­
на чуксем тата кил-йыш хуҫалӑхӗпе ҫыхӑннӑ кӗлёсем 
витӗм панӑ.

Кӗлӗсенче сасӑ повторӗ сайра тёл пулать. Ҫакӑ вӑл 
Турӑ умӗнчс сӑмах вылявӗпе мухтанни килӗшӳллӗ пул- 
манран килнӗ-тӗр. Ҫапах та аллитераци каярах пулса 
кайнӑ кӗлӗсенче (тӗслӗхрен, ташламара) курӑнкалать.

Кӗлӗсенче ҫаврасене ҫыхса таракан синтаксис тата 
сӑмах повторӗсем сайра тӗл пулаҫҫӗ. Ҫавӑн йышши 
повтор психологи параллельлӗхлӗ кӗлёсенче ҫеҫ тӗл 
пулни ҫав кӳлепен аваллӑхне кӑтартать.

Кӗлӗсенчи ҫемё чӗлхесен ҫемминчен уйрӑмрах. Чи 
малтан ҫак уйрӑмлӑхсене палӑртни кирлӗ: чёлхесенче
логика пусӑмӗ, интонаци кӗлӗсенчи пек тӗп вырӑнта 
мар, кӗлёсен йӗркисем пӗр-пӗринпе сӑмах сыпӑкӗ 
тӗлӗшӗнчен танлашма тӑрӑшаҫҫӗ. Ҫакӑ вӑл кёлӗ ҫемми 
силлабика енне туртӑнни ҫинчен калать.

Чӗлхе, кӗлӗ тата пил сӑмахӗсем халӑхӑмӑрӑн 
илемлӗ культури, унӑн поэзири ӑсталӑхӗ сӗм-авалтанах 
аталанса, пуянланса пынине ӗнентерсе параҫҫӗ. Эпир 
вёсене илемлӗ сӑмах тӗслӗхӗсем вырӑнне картма пулта- 
ратпӑр.

ЫЙТУСЕМПЕ ЁҪСЕМ

1. Ваттисен йӑли-йӗркипе ҫыхӑннӑ сӑмахлӑхӑн пал­
лисем.

2. Ял-йышпа ирттернӗ уявсен поэзийӗ.

3. Кил-йышпа ӑру йӑли-йӗркисен поэзийӗ.
4. Пурнӑҫри тёрлӗ сӑлтавсене халалласа ирттернӗ 
йӑла-йӗрке поэзийӗ.

5. Чӑвашсен йӑла-йӗрке поэзийӗнчи чӗлхесемпе сӑ- 
махсен вырӑнӗ.

6. Чӗлхесемпе тӗрлӗ сӑмахсен поэтики.

2.4. Чӑваш халӑх юрри. Юрӑсене пухса пичетлени, 
вёсен ушкӑнӗсем. Такмаксем. Халӑх сӑввин хӑй 
евӗрлӗхӗ. Сӑвӑ-юрӑ поэтики.

Юрӑпа чӑваш ҫынни пур ҫӗрте те пӗрле, юнашар: 
ӗҫре-и вӑл, канура-и, хӑнара-и, уявра-и. Кирек ӑҫта 
пулсан та чӑваш ҫынни хӑй шухӑшне юрӑласа-сӑвӑласа 
е такмакласа пӗлтерет. Хамӑрӑн ачалӑха аса илер-ха. 
Кам пире ачашласа-лӑпкаса, сӑнка юррисене юрласа 
савӑнтарнӑ? Е кӑмӑл хуҫӑлнӑ самантсенче хӑй чӗрине 
юрӑ сӑмахӗсемпе пусарнӑ? Паллах, пирӗн юратнӑ анне- 
семпе асаннесем. Ӗлӗкхи чӑваш вӑййисем юрӑсӑр иртнё- 
ши вара? Ҫук.

«Юрӑ пурнӑҫа илем кӳрет, юрӑ -  чун уҫҫи», -  тет 
халӑх кун пирки. Юрӑ халӑх чӗринче, халӑх ӑс-тӑнӗнче 
ӗмӗр-ӗмӗрех вӑйлӑ ҫӑл куҫ евёр гапса тӑрать.

Юрӑсем ӑнлавпа халӑх хушшинче анлӑ сарӑлнӑ, 
этем кун-ҫулне, йӑли-йёркине, кӑмӑл-туйӑмӗпе шухӑш- 
ӗмӗтне, савӑнӑҫӗпе тарӑхӑвне кӑтартакан, сӑвӑласа е 
кӗвёлесе каланӑ фольклор хайлавӗсене палӑртаҫҫӗ.

Юрӑ яланах ӗҫ ҫыннипе пӗрле. Пуҫланасса та 
вӗсем мӗн сӗм-авалах пулса кайнӑ. Ҫынсем ӗҫленӗ чух­
не, ӗҫ кал-кал кайтӑр тесе, тӗрлӗрен сӑмахсем каланӑ. 
Пурӑна киле ҫав чӗнӳ-кӑшкӑрашу сӑмахӗсенчен юрӑсем 
пула-нула кайнӑ. Акӑ, пёр тӗслӗх, канат туртакансен 
юрри:

Атьӑр, тӑрӑр, канат тытӑр,
Хӑвӑртрах, хӑвӑртрах!



Э-эй, хӑвӑртрах!
Хӑвӑртрах, хӑвӑртрах!

Каярахри юрӑсенче этем хӑйӗн кун-ҫулӗпе пурнӑҫне 
сӑнарлать. Тӗкӗр евӗр ҫутатать юрӑ унӑн шӑпине.

Елӗкхи ҫыннӑн тертлӗ те хӗн-хурлӑ пурнӑҫӗпе пал- 
лашас тесен, алла халӑх юррисене тытса вула. Унта 
вӑл яр-уҫҫӑн курӑнса тӑрать:

Хура вӑрман урлӑ каҫнӑ чух 
Вуник кашкӑра тӗл пултӑм.
Вуник кашкӑра тӗл пуличчен 
Выртаясчӗ каска айккинче.
Ҫак нушана пӗлнё пулсан,
Выртаясчӗ анне хёвӗнче.
Аттен аслӑ ывӑлӗ пуличчен 
Аҫа-кикен пулас-мӗн,
Ҫавапа ҫулӑнса укес-мӗн.

Ҫавӑн пек пулнӑ ӗлӗкхи ҫыннӑн кун-ҫулӗ. Шӑпа 
савӑнтарман ӑна. Ирӗксӗрех чӑваш юрӑ еннелле тур- 
тӑннӑ, юрӑра хӑйне май савӑнӑҫпа йӑпанӑҫ тупнӑ. 
Хурлӑхлӑ юррӑн сӑмахӗсем чёрене пырса тивеҫҫӗ, шу- 
хӑша яраҫҫӗ. Епле пуянлӑх сыхласа хӑварнӑ пирӗн вал­
ли мӑн асаттемӗрсемпе асаннемӗрсем! Ҫав юрӑсем йӑх- 
ран-йӑха, ламран-лама, ӑруран-ӑрӑва куҫса пырса, паян­
хи кунччен ҫитнӗ. Унран хаклӑ мул ҫук та пулӗ 
пирӗншён. Халӑх калашле: «Атте-анне сӑмахӗн пӗр сӑ- 
махӗ пин ылтӑн». Вӗсенче тӑван халӑхӑмӑрӑн 
ӗмӗртенпех пыракан йӑли-йӗрки, кун-ҫулёпе культури,
историйӗпе пурнӑҫ йӗркийӗ тӗкӗр ҫинчи пек курӑнать.

Илсе пӑхар-ха ӗлӗкхи салтак юррисене. Мӗн 
ҫинчен-ши вӗсем? Паллах, тӑван халӑхӑмӑрӑн
ёмӗртенпех пыракан йӑли-йӗрки, асанлӑ та хӗн-хурлӑ
салтак шӑпи ҫинчен юрлать рекрут. Пӗлмест вӑл: тав- 
рӑнать-ши тӑван киле каялла е ҫук? Ҫавӑнпах пулӗ 
тайӑла-тайӑла «ҫенӗкпе», «тӑван килпе», «ял-йышпа», 
«тӑван ҫӗрпе-шывна» уйрӑлать, вёсенчен каялла таврӑн- 
ма пехил ыйтать.

Вӑштӑр кӑна вӑштӑр, ай, ҫил вёрет, 
М ӑкӑнь чечекёсене ҫав тӑкать.
Хуларан хулана шур хут ҫӳрет,
Пирён куҫҫульсене ҫав тӑкать, — ю р -  

ланӑ, сӑмахран, Елчӗк районӗнчи Ёнел ял ҫамрӑкӗсем.



Салтак юррисем XVII-XVIII ӗм. ҫар служби 
йӗркеленнипе ҫыхӑннӑ. Йывӑр шутланнӑ чӑвашсемшӗн 
рекрут тапхӑрӗ. Ят тухнӑ каччӑ ял-йышран илемлӗ ту- 
тӑрсем пуҫтарса, тӑрантас ҫине ларса, ял тавра юрласа 
ҫаврӑннӑ. Рекрута тӑванӗсемпе ҫывӑх ҫыннисем, юлашки 
хут та пулин тесе, хӑйсем патне илсе кӗреҫҫё, хӑна 
тӑваҫҫӗ. Пулас салтак ҫапла юрлать:

Пилешён те ҫырли хӗрлӗ тесе,
Ю ратса ҫиекен никам ҫук.
Салтакӑн та ячӗ савӑк тесе,
Савӑнса каякан пӗри ҫук.

Хӑйӗн савнӑ тусӗнчен вӑхӑтсӑр уйӑрнишӗн вӑл 
хурланса юрлать, ыр-сывах таврӑнма ёмӗтленег.

Юрӑ -  вилӗмсӗр. Вӑл халӑх асӗнче, халӑх чӗринче 
ӗмӗр-ӗмӗр упранӗ. Хальхи саманара юрӑ ҫӗнё кӑмӑл- 
туйӑмпа, шухӑш-ӗмётпе ҫыхӑннӑ. Халӑх кивӗ сӑвӑ- 
юрӑран лайӑххине суйлать, ҫӗнетсе улӑштарать е вӗсене 
ҫывӑх ҫӗнӗ юрӑ кӗвӗлет. Истори чӑнлӑхӗ улшӑнса пы- 
нӑҫемӗн, юрӑ та тематика, шухӑш, сӑнарлӑх енчен чы- 
лай улшӑнчӗ. Паянхи чӑвашӑн тӗнче курӑмӗ пуянланчӗ, 
психологийӗ улшӑнчё. Ҫавӑнпах пулӗ, кивӗ йӑласем ма- 
нӑҫа тухса пыраҫҫӗ, вёсен вырӑнне ҫӗннисем кӗреҫҫё, 
халӑх хушшинче пысӑк хӑвӑртлӑхпа сарӑлаҫҫӗ. Юрӑсем -  
паянхи кун та халӑх хушшинче анлӑ сарӑлакан жанр.

Юррӑн пурнӑҫри пысӑк пӗлтерӗшё ҫинчен халӑх 
сӑмахлӑхра нумай каланӑ. «Юрӑ -  вилӗмсёр», «Юрӑ -  
чун уҫҫи», «Юрӑ хуйхӑма сирет», -  тенӗ ваттисем. 
Ырӑ юрӑ -  пурнӑҫ илемӗ, кӑмӑл эрешё: ӑна юрлама 
«сывлӑх кирлӗ», «мӗн кёҫӗнтен пухнӑ ӑс кирлӗ». Халӑх 
хӑйне тивӗҫтерекен юрра юрлать, ӑна ҫыннӑн 
этемлӗхне, кӑмӑл е пурнӑҫ туртӑмне, ӑс-гӑн ҫивёчлӗхне 
виҫмелли-хакламалли виҫе вырӑнне хурагь. Этем ырӑ 
юрра вӗренме, пӗлме хушать, унпа киленме сӗнет 
(«Эпир кунта юрлани сирӗн асра юлмалла»).

Халӑх юррӑн общество пурнӑҫӗнчи пысӑк вырӑнӗ 
ҫинчен юмахсем те хывнӑ. Тӗслёхрен, «Юрӑ» тага 
«Юрӑ тыткӑнран хӑтӑлни» юмахсем. Вӗсенче сӑмах 
Юрӑ-пике анлӑ Атӑл хёрринчи хурлӑхлӑ халӑха савӑн- 
тарса пурӑнни ҫинчен пырать. Ҫавӑншӑн ӑна усал аса-



мӑҫ вушар хурама ӑшне хупса асаплантарать. Халӑх 
паттӑрӗ Юрра шыраса тупать, ирёке кӑларать, халӑха 
каялла тавӑрса парать. Вара каллех чӑвашра Юрӑ сас- 
си ҫӗнӗ янӑравлӑхпа илтӗнме пуҫлать.

Тӑван халӑх юрри-сӑввине пухса сӑнанин историйё 
вӑрӑм та интереслӗ.

Чӑвашӑн юрӑ пуррине XVIII ӗм. варринчех асӑннӑ, 
анчах ку вӑхӑтра вӗсене пичетлени пулман-ха. 
Пёрремёш хут чӑваш юррисене Шупашкара килнӗ 
Д.П.Ознобишин 1833 ҫ. Федя ятлӑ чӑваш ҫамрӑкӗнчен 
ҫырса илнӗ, пичетленӗ, якатса ҫитермен алмазпа тан- 
лаштарнӑ. Ҫапла 9 юрӑ (12 куплет) чи малтан пичет­
леннё юрӑсем пулнӑ, чӑвашӑн юрӑ культурипе тради-
цийӗ пуррине кӑтартнӑ. Хусанти тата ытти хуласенчи 
сӑмахлӑха юратакан романтик-литераторсем тӑрӑшнипе 
чӑваш юрри-такмакне пухса сӑнас, пичетлес ӗҫ вӑй ил- 
сех пырать. Малтан ҫак ӗҫе чӑваш халӑх пурнӑҫӗпе 
шггересленекен вырӑс этнографесем хутшӑннӑ. 1834-1840 ҫҫ. 
чӑвашра ҫуралса уснӗ, тымарӗсем чӑвашран тухнӑ 
ҫыравҫӑ А.А.Фукс (Апехтина), ялсем тӑрӑх ҫӳресе, чӑ- 
ваш пурнӑҫёпе йӑли-йӗрки ҫинчен ҫырать, юррисене 
ҫырса илет, вёсене Д. Ознобишин ҫырса илнисемпе
пёрле хӑйӗн «Записки о чувашах и черемисах Казан­
ской губернии» кёнекинче (1840 ҫ.) пичетлет.

Чӑвашӑн юрӑ культури пысӑккине чӑвашра ӳснӗ 
мал шухӑшлӑ этнограф В.А.Сбоев ёнентерсе калать.
Хайён «Исследования об инородцах Казанской губер­
нии» монографийёнче чӑвашӑн традицилле юррисем 
пуррине ҫирӗплетсе вӑл 8 юрӑ пичетлет, вёсене, шу- 
хӑшне кура, тӑватӑ ушкӑна уйӑрать: юрату, тунсӑх,
йӑла тата кулӑш юррисем). Тёпчевҫӗ чӑваш юррисен 
поэтикине, илемлӗх мелӗсене ҫапла ӑнлантарнӑ: юрӑ
сӑввинче тоника виҫи тён вырӑн йышӑнать; логика пу- 
сӑмё, сӑмах вылявӗпе аллитераци, шалти рифма -
ҫаксем чӑваш сӑввине вырӑс халӑх юрӑ-сӑввинчен уйӑр- 
са тӑраҫҫё; чӑваш сӑввинче сасӑ евӗрлевӗ, ганлаштару, 
парономази час-часах тёл пулать.

XIX ӗм. иккӗмӗш ҫурринче чӑваш халӑх пурнӑҫӗпе 
тага культурипе интересленексн вырӑс историкёсен, эт- 
нографёсен, чёлхеҫисен, тӗрӗкҫисен, музыковечӗсен тата



ытти ӑсчахсен йышӗ ӳсет. Кунта А.Ф.Риттих,
Н.И.Золотницкий, П.М.Мальхов, В.И.Михайлов, В.А.Мош- 
ков, В.К.Магницкий ячӗсене асӑнмалла. Вӗсемпе пӗрле 
чӑвашран тухнӑ учительсем, этнографсемпе фольклори- 
стсем те ку ӗҫе хастар хутшӑнаҫҫӗ. Чи малтанах 
С.М.Михайлова палӑртмалла. С.Михайлов чӑваш, вы- 
рӑс, мари юррисене чылай пухнӑ, вӗсене хӑй вӑхӑтёнчи 
наукӑри туртӑмпа (этнографипе) ҫыхӑнтарнӑ, йӑла- 
йӗркене ӑнлантарма усӑ курнӑ. Вӑл чӑваш музыкипе
юрри ҫинчен ҫырнӑ ӗҫсенчен ҫаксене асӑнмалла: 
«Чувашские свадьбы», «О музыке чуваш», «Чувашские
разговоры и сказки», «Статистические очерки Козьмо­
демьянского уезда» т. ыт. те. Хӑйӗн ӗҫӗсенче автор 
туй юррисене (хӗр ҫураҫнӑ чух юрланисем, хӗр ҫумсен 
юррисем, туй халӑх юррисем, хӗр йӗрри), мӑн кӗрӳ 
такмакне, ҫамрӑксен шӳт юррисене, кёреке юррисене
илсе кӑтартать.

Асӑннӑ тапхӑрта чӑваш сӑмахлӑхне riyxac ӗҫ 
Чӗмпӗрти чӑваш шкулӗпе тӳрремӗнех ҫыхӑннӑ. Ӑна 
И.Я.Яковлев йӗркелесе пырать. Халӑх юрри-сӑввине 
чӗрепе юратнӑ ҫын чӑваш шкулёнче те ҫамрӑксене тӑ- 
ван юрра юратма, унпа халӑха ҫутта кӑларас, унӑн 
культурине ҫёклес ёҫре усӑ курма вӗрентнӗ, тёслӗхӗсене
пуҫтарттарнӑ. И.Я.Яковлев пулӑшнипех нумай ҫамрӑк 
халӑх сӑмахлӑхне пухма хӑнӑхнӑ, каярахпа хӑйсем те
ҫав ӗҫе анлӑн пурнӑҫланӑ: пухнӑ, сӑнанӑ, пичетленӗ,
пропагандӑланӑ. Хастаррисен йышӗнче П.Васильев, 
М.Петров, И.Юркин, Н.Охотников, Г.Тимофеев, Р.Идо- 
баев, Г.Комиссаров, К.Иванов, Н.Шупуҫҫынни, М.Тру- 
бина, П.Пазухин, С.Максимов, Ф.Павлов, Т.Парамонов, 
Г.Дисков т. ыт. те пулнӑ. Сӑмахран, И.Н.Юркин 1888 ҫ. 
«Чӑваш юррисем» кёнекен ал ҫырӑвне хатёрлет, чӑваш 
юррисем ҫинчен тёрлӗ статьясем ҫырса пичетлет;
Г.Т.Тимофеев 1896-1903 ҫҫ. «Тӑхӑръял» ятлӑ кёнеке ал 
ҫырӑвне ҫырса пӗтерет т. ыт. те.

XIX ём. 90-мёш ҫулӗсенче чӑваш халӑх пурнӑҫӗн 
паллисене анлӑн сӑнасси, культура пуянлӑхне пухса
тӗпчесси системӑна кӗрет, наука тӗллевне пӑхӑнса ҫитет. 
Ҫак пархатарлӑ ӗҫре Н.И.Ашмарин тёпчевҫӗн тӳпи ҫав



тери пысӑк: вӑл сӑмахлӑха ушкӑнпа пухассине
йӗркелесе ҫитерет; ятарласа «Программа» пичетлет, кун­
та 100 ҫынна ытла явӑҫтарать; сӑмахлӑх тӗслӗхӗсене 
чӑвашсем пурӑнакан пур вырӑнсенчен те пухтарать. 
Унӑн фольклор ыйтӑвӗсемпе ҫырнӑ 30 ытла тёпчевӗ 
паллӑ. Тӗслӗхрен, «Сборник чувашских песен...» 
кӗнекере хӑй вӑхӑтӗнчи виҫӗ кӗпӗрнене кӗрекен чӑваш 
ялӗсенче пухнӑ 198 юрӑ пичетленнё, вёсене вырӑсла 
куҫарнӑ, историпе наука тёнчи умне кӑларнӑ. Тепӗр 
тӗпчевӗ -  «Очерк народной поэзии у чуваш» ятлӑ 
статйи -  чӑваш фольклористикинче чӑваш юррисен 
шухӑш, сӑнарлӑхпа илемлёх, жанр пуянлӑхне туллин 
ӑнлантаракан пёрремёш пичетленнё ӗҫ. Н.И.Ашмарин 
чӑваш юррисене «творчествӑллӑ шухӑшлав произведе- 
нийёсем», «халах психологине тӗлӗнмелле тӗрӗс сӑнла- 
кан хӑй тёллён йёркеленнё поэзи», халӑхӑн «ӑс-тӑнлӑ, 
шухӑшлавлӑ пурнӑҫӗн (духовной жизни) пур фено- 
менӗсене палӑрмалла сӑнлакан», «этнографипе халӑх 
психологине пёлме кирлё паха материал» ӑнлавсемпе 
хаклать, юрӑра «оригиналлӑх, симпатилёх, илемлёх пы- 
сӑк» пулнине палӑртать.

Ют ҫёр-шыв этнографёсемпе музыковечёсем те ча­
ваш юрри-сӑввине нумай пухаҫҫӗ. Ҫак ӗҫре чи малта- 
нах финн фольклорисчӗн Х.Пӑасонен, венгр музыко- 
вечён Д.Мёсарош тата ыттисен ячёсене те каласа хӑ-
вармалла.

Чӑваш халӑх сӑмахлӑхӗ калама ҫук пуян. Ҫав пу-
янлӑхра юрӑ пысӑк вырӑн йышӑнать. Вал -  халӑх кун- 
ҫулӗн ҫырӑнман кёнекийё: сём авалах йёркеленнё, пур- 
нӑҫ ӳсӗмёпе ҫыхӑнса аталаннӑ.

Чӑваш юрринче сӑнарланнӑ мотивсем: этем ҫут
ҫанталӑкпа киленни; ака-суха туса, тыр-пул ӳстерсе, 
выльӑх-чӗрлёх ӗрчетсе, ача-пӑча пӑхса-усраса савӑнни; 
тӗрлӗ йӑла-йӗрке ирттерсе ҫут ҫанталӑка пӑхӑнтарма,
хӑйне ҫӗклеме тӑрӑшни; хуҫалӑхне ҫёклесе пурнӑҫне 
йӗркелес тени т. ыт. те.

Фольклористикӑра чӑваш юрри-сӑввин жанр, тема, 
шухӑш, илемлёх енӗсене тӗпчемен мар, ҫапах та
тёпчсмелли нумай-ха. XX ӗм. 70-80-мёш ҫулӗсенче ку



енёпе Н.И.Иванов, В.Я.Канюков, Ю.А.Илюхин, 
И.И.Одюков, Е.С.Сидорова, В.О.Максимов (Валем 
Ахун), П.К.Андреев, В.Г.Родионов т. ыт. те ӑнӑҫлӑ 
ӗҫлерӗҫ, халӑх юррин жанр паллисене, ҫемӗ 
йёркеленёвне, сӑвӑ виҫисене, йӑла-йӗркепе ҫыхӑннӑ юрӑ- 
сӑввӑн содержанийӗпе илемлёх енӗсене, шухӑш-кӗвӗ уй- 
рӑмлӑхӗсене тӗпчерӗҫ.

Юрӑ хӑй сӑвӑллӑ-кӗвӗллӗ сӑмахлӑх жанрӗсене 
пӗрлештерсе тӑнине чӑваш тӗпчевҫисем тахҫанах ҫырса 
кӑтартнӑ. Сӑмахран, И.И.Одюков ун йышне юрра, 
такмака, сӑвва, сюжетлӑ юрӑсене (балладӑсене) кӗргет. 
Юлашки ҫулсенче тӗпчевҫӗсем (М.Г.Кондратьев т. ыт. те) 
ҫавра юрӑсене те хӑйне майлӑ жанр пулнине каларӗҫ, 
тишкерсе хакларӗҫ.

Маларах сюжетлӑ юрӑсене пейӗт терминпа палӑрт- 
нӑччӗ, юрӑсене ҫиелтен хакланӑччӗ, халӗ такмаксене 
тата чӑваш сӑввисене хӑйсене уйрӑммӑн нӑхса тухӑпӑр, 
хаклӑпӑр.

Ҫакна ҫеҫ палӑртар: чӑваш ҫыруллӑ поэзийӗнче икӗ 
тӗрлӗ сӑвӑ тёп вырӑн йышӑнать:

1) тан сыпӑклӑ сӑвӑ (силлабика);
2) тан сыпӑклӑ тата пусӑмлӑ сӑвӑ (силлабо-тоника).
Тан сыпӑклӑ сӑвӑра тӗпре картссм (стопасем) мар,

тан сыпӑклӑ йӗркесем. Тӗрӗссипе ҫав йӗркесем
ҫуркамсене пула икке е виҫҫе иайланма пултараҫҫӗ: 4 
сыпӑк + 3 сыпӑк + 4 сыпӑк; 4 сыпӑк + 3 сыпӑк.

Тан сыпӑклӑ сӑвӑри сӑмах пусӑмёсем ҫемё 
йӗркеленӗ ҫӗре хутшӑнмаҫҫӗ, мӗншӗн тесен чӑваш 
чӗлхинче пӗр-пӗр сӑмаха тем тӗрлӗ пусӑмпа каласан та 
пӗлтерӗшӗ улшӑнмасть, вырӑссен вара улшӑнать (тӗслёх: 
замбк - ҫӑра тата зӑмок - термен, кермен т. ыт. ге).

Тан сыпӑклӑ чӑваш сӑввинче йӗрке варринчи
ҫуркамсем тӗире терӗмӗр. Ҫав ҫуркамсен вёҫӗсем ытти 
сыиӑксенчен уйрӑларах тӑраҫҫӗ. Тёрӗк сӑввине
тӗпчекенсем ҫуркам тата йӗрке вӗҫӗнчи сыпӑксем вӑ- 
рӑмраххӑн илтӗннине палӑртаҫҫё. Сӑвӑ хывӑм улшӑнас- 
си (трансформациленесси) шалти тата тулашри фактор- 
сенчен килет. Шалти факторӗ -  чёлхе уйрӑмлӑхӗсем, 
тулашри -  культурӑпа эстетика традицийёсем.



Ҫавра юрӑ тесе кӗске сюжетлӑ тата вӗҫленнӗ шу- 
хӑшлӑ юрӑсене калаҫҫӗ. Ун йышшисем ытларах йӑла- 
йёркепе ҫыхӑннӑ. Тӗпчевҫӗсем палӑртнӑ тӑрӑх, ҫавра 
юрӑсем -  пёр е икӗ строфаллӑ, ҫав вӑхӑтрах тарӑн 
шухӑшлӑ та кӗске, витёмлӗ юрӑ йёркисем. Вёсен тӗп 
палли -  сӑнлӑх параллельлӗхӗ пурри: кунта ҫут
ҫанталӑк пулӑмӗсене, чӗрӗ мар япаласене е туйӑмсене 
чи малтан палӑргса юрлаҫҫё, кайран ҫеҫ асӑннӑ сӑнар- 
лӑх урлӑ этем ӗҫӗ-хӗлӗпе пурнӑҫне танлаштарса кӑтар- 
таҫҫӗ.

Ҫавра юрӑсем тепӗр чух параллельлӗхсӗр те ҫӳреме 
пултараҫҫӗ: кунашкаллисенче пурпӗрех юррӑн шухӑшӗ -  
пӗтӗмлетуллӗ, анчах форми -  кӗске. Асӑннӑ уйрӑмлӑха 
кура хӑш-пёр йӑла-йӗркере ҫавра юрӑ кӗввӗн вӗҫне 
ҫитиччен пыраймасть, ирӗксӗрех юрлаканӑн вара урӑх 
ҫаврӑмсем шутласа тупмалла пулнӑ.

Тӑватӑ йӗркеллӗ ҫавра юрӑ икӗ пайран тӑрать: 7-8 
е 5-6 сыпӑклисенче яланах пёр пек пайсем; анатри чӑ- 
вашсенче тёл пулакан нумай сыпӑклӑ сӑвӑра вара пы- 
сӑккисем (6-7 сыпӑк) тата пӗчӗккисем (3-4 сыпӑк) пур­
рине асӑрхатпӑр. Ку паллӑлӑх, тӗичевҫӗсен шухӑшӗпе, 
ҫавра юрӑсем авалхи хӗвелтухӑҫ халӑхӗсен ҫырусӑр по- 
эзире анлӑ сарӑлнӑ кӗске сюжетлӑ юрӑсенчен пулса 
кайнӑ тенипе ҫыхӑннӑ-мӗн, вӑл тухӑҫ традицисен пӗр 
юппи пулса тӑрать иккен.

В.Г.Родионов ҫавра юрра уйрӑм жанр тесе шутла- 
масть. Ҫав ҫаврасем пурге юрӑсен вӑл е ку жанрне 
кӗреҫҫӗ. Вӑл ҫулпа кайсан, мёнпур юрра икӗ ушкӑна 
кӑна уйӑрма тивет: пӗр ҫавраллӑ юрӑ тата нумай
ҫавраллӑ (сюжетлӑ) юрӑ. Ун шухӑшӗпе, ҫак жанра хӑш- 
пӗр тӗпчевҫӗ тухӑҫра анлӑ сарӑлнӑ рубаи жанра чӑваш 
халӑх сӑмахлӑхёнче курасшӑн пулнӑран шухӑшласа кӑ- 
ларнӑ. Халӑхра «пёр ҫавра юрлар-ха» тени нихӑҫан та 
кӗске, сюжетсӑр юрӑ юрлас тенине пӗлтермен. «Пӗр 
авӑк, пёр кана юрлар-ха» тенипе тӳр килет ҫав шу- 
хӑш. Ҫавра термина чӑваш ӑслӑлӑхне малтанласа 
строфа пёлтерёшпе Н.И.Иванов кӗртнӗччӗ. Сӑмахӑн чӑн 
пӗлтерӗшӗ строфа ӑнлавран анлӑрах пулни пачах та 
иккӗлентермест. Авӑк та, кана та текст калӑнӑшне мар,



юрланӑ вӑхӑта (юрласа ывӑниччен темиҫе строфа та 
юрлама пулать, ҫав шутра вӑрӑм сю-жетлисене те) 
пӗлтерет. Юрланӑ хыҫҫӑн пӗр хушӑ кан-са илнӗ (урӑх 
ӗҫ тунӑ е вылянӑ, калаҫса ларнӑ т. ыт. те). Унтан 
каллех тепӗр авӑк (кана, ҫавра, хушӑ) юрӑ шӑрантарнӑ 
пирӗн чӑваш.

Юррӑн тӗрлӗ жанр паллисене хӑй вӑхӑтӗнче 
И.Н.Юркин, Н.И. Ашмарин асӑрханӑ, ӑнлантарнӑ. Ха- 
лӑхра юрра пӗччен е ушкӑнпа кӗвӗлесе юрлаҫҫӗ; вӑл 
сӑвӑллӑ та, сӑвӑсӑр та пулать. Сӑвӑлли вара -  сюжет- 
лӑ е сюжетсӑр, пӗр е темиҫе йӗркеллӗ, нумай сыпӑклӑ 
силлабика.

Юрӑсене ушкӑнлас ыйтӑва чӑваш фольклористи- 
кинче паянхи кунчченех татӑклӑн татса паман-ха. 
В.А.Сбоев юрӑсене туйӑма шута илсе палӑртнӑ терӗмёр. 
Хӑш-пӗр фольклорист вёсене йӑла-йӗркепе, ӗҫпе, соци- 
алла пурнӑҫ тапхӑрӗсемпе е йӑлисемпе ҫыхӑнтарнӑ 
(С.Михайлов, В.Магницкий, Н. Ашмарин, И.Никитин 
(Юркки), Г.Комиссаров). Совет тапхӑрӗнче те халӑх 
лирикине ӗҫпе, йӑла-йӗркепе, шухӑш-кӑмӑлпа, социаллӑ 
пурнӑҫ йӗркисемпе, камсем юрланине кура ушкӑнланӑ. 
Юлашки ҫулсенче фольклорҫӑсем чӑваш юррисене тема­
тика енчен мар, кам юрланине тёпе хурса классифика- 
цилерӗҫ. Вырӑс фольклорӗнче лирикӑлла юрӑсенс икё 
ушкӑна кӗртеҫҫӗ: тӑсса юрламаллисем тата хӑвӑрт юр- 
лаканнисем. Чӑвашсене ҫывӑх тӑракан хӑш-пӗр халӑхсен 
(тутарсен, пушкӑртсен) лирикине кунашкал мелпе уш- 
кӑнлама пулать-тӗр, анчах чӑваш халӑхӗн юрри-сӑввин 
хӑйӗн уйрӑмлӑхӗсем пур: чи малтанах асӑннӑ 2 ушкӑ- 
нӑн чиккине тӗрӗс палӑртма йывӑр, тепӗр енчен, шу- 
хӑш-туйӑмлӑ юрӑсене чӑваш ҫынни йӑлапа ҫыхӑннӑ 
уявсенче, тепӗр чух ахаль те юрлама пултарнӑ. Ҫавна 
пула йӑла-йӗрке юррисене лирикӑлла юрӑсенчен уйӑрса 
илме питӗ кансӗр. Юрӑсене вӑрӑм тага кӗске тесе му- 
зыковедсем уйӑраҫҫӗ. Филологсем мала юрлакансен 
ӳсӗмне тӗпе хураҫҫӗ. Юрӑсене камсем, кам валли 
ирттернине шуга илсе чӑваш халӑх лирикине 2 пысӑк 
пая ушкӑнлама сӑлтав пур:

1. Ҫамрӑксен лирики.
2. Ҫитӗннисен е аслӑ ӑрурисен (хресченсен) лирики.

Ҫамрӑксен лирики яш-кӗрӗмӗн ӗлӗк-авалах пулса 
кайнӑ йӑли-йӗркипе ҫыхӑннӑ. Уйрӑмлӑхӗ -  йӑла 
пӗлтерӗшлӗ пулманни, пурнӑҫ енӗсене философла, соци- 
алла тата историлле куҫпа пӑхса хакланинче. Ку- 
нашкал юрӑ-сӑвӑсен тёп теми -  ҫамрӑксен шухӑш-ёмӗ- 
чё, кӑмӑл-сипечӗ, ӑша капланса килнӗ туйӑмӗсем.

Ҫамрӑксен лирикине 2 ушкӑна пайлама сӗнетпӗр: 
ушкӑнпа юрланисем тата пӗччен юрланисем. 
Пӗрремёшне, ҫапла майпа, салтак юррисем, хӗрсен юр­
рисем, ҫамрӑксен юррисем, иккӗмӗшне тӑлӑх юррисем е 
ҫамрӑк юррисем, хӗр юррисем тата каччӑ юррисем 
кӗреҫҫӗ.

Салтакпа тӑлӑх юррисене И.И.Одюков социалла 
танмарлӑх юррисен шутне кёртсе тишкернё. Ун пек 
жанр сӑмахлӑхра ҫук.

Салтак юррисем XVII-XVIII ӗм. ҫар служби 
(хӗсмечӗ) йӗркеленнипе аталаннӑ. Кам тата хӑҫан юр- 
ланине кура вёсем 3 ушкӑна пайланаҫҫӗ: салтака кая- 
кансен (рекрутсен), салтакрисен, салтак арӑмӗпе ачисен 
юррисем. Пур ушкӑнри юрӑсем те шухӑшӗпе пӗр-пӗрне 
ҫывӑх. Рекрут юррисенче «напур» халӑхшӑн «йывӑр са­
мана» пулни курӑнать, салтака кайма чӗнекен «хура 
хут» ыр ачасен пуҫне ҫиет, приюмсенче пуянсен 
ывӑлӗсем вырӑнне чухӑнсене сутаҫҫӗ, хресчен ӗҫӗпе 
ӗҫлес вӑхӑтра яш-кӗрӗм салтакра ҫӳрет. Салтак ачи тӑ- 
вансемпе ял-йышран, тус-тантӑшёнчен вӑхӑтсӑр уйрӑл- 
нишён кулянать, хӑй таврӑниччен ашшё-амӑшӗн кил- 
ҫурчё саланасран шикленет. Вӑл хӑйне ҫӑлса хӑварма 
ыйтать, анчах ӑна никам та ҫӑлса хӑвараймасть. Вӑл 
«ӑрагник вӑййисене вылягь», хула урамӗсенче «йӗрсе 
ларагь», вут хыпнӑ хулана пырса кӗрет. Варшавӑпа 
Порт-Аргурта пулать, кӗпер ҫуккипе Висла урлӑ этем 
вилли хурса каҫать. Пёр юрӑра та патша службине 
ырласа калани тӗл пулмасть: службӑна кайиччен каш- 
ниех хӑрӑк турат пулма хатёр. Салтак ир те, каҫ та 
«папуй» ҫиет, вӑрҫа хатёрленет, вута кӗрет, юн юхтар- 
са чупать, йывӑр аманать те аякри ҫӗр-шывра вилсг, 
ёмӗрё кӗске пулнӑшӑн патшана ылханать. Салтак



арӑмӗпе ачисен юррисенче киле юлнӑ тӑванӗсем хӑйсен 
ашшӗсем, пиччӗш-шӑллӗ е мӑшӑрӗсем вӑрҫӑсенче 
ҫухалнӑшӑн хурланса куҫҫуль тӑкаҫҫӗ.

Хӗрсен юррисем ытларах йӑла-йӗркесенчен вӑй илсе 
аталаннӑ. Малтанласа ӑрӑмлӑ пӗлтерӗшлӗ пулнӑскерсем, 
каярахпа юрӑсенче хӗрсен юрату кӑмӑлӗ, пулас пурнӑҫ 
ӗмӗчӗ палӑрать. Кунашкаллисем хӗр сӑри ирттернӗ чух, 
улахсенче т. ыт. яш-кӗрӗм уявӗсенче юрланнӑ.

Ҫамрӑксен юррисем -  хӗрсемпе каччӑсем хутшӑнса 
е черетленсе юрланӑскерсем. Вӗсем те яш-кёрёмӗн йӑла 
уявӗсемпе ҫыхӑннӑ пулнӑ. Вӑхӑт иртнӗҫем аваллӑх нал- 
лисем ҫухалса пыраҫҫӗ, савӑнӑҫпа тунсӑх, юратупа тус- 
лӑх кӗввисем мала тухаҫҫӗ. Тёслӗхрен, уявсенче юрату 
юррисем пысӑк вырӑн йышӑннӑ. Ҫамрӑксем чӑн юра- 
тӑва пысӑка хурса хаклаҫҫӗ, хӑйсен ӗмӗчӗсене пулас 
телейлӗ те савӑнӑҫлӑ пурнӑҫпа ҫыхӑнтараҫҫӗ. Вӑйӑ юр­
рисене пысӑк ушкӑнпа та юрланӑ. Вёсенчен чылай- 
ӑшӗнче -  каллех чӑн юрату, унпа пӗрлех илемлӗ шӳтпе 
кулӑш та пурри сисӗнет.

Тӑлӑхсен юррисенче ашшӗ-амӑшёсӗр ӳснӗ ҫамрӑксен 
тӳсме ҫук йывӑр пурнӑҫне витёмлӗн кӑтартса панӑ. 
Вӗсем ашшӗ-амӑшё вӑхӑтсӑр вилнӗшӗн, ӑс-тӑн паракан 
пулманшӑн, амаҫури амӑшӗсем кӳрентернёшӗн кулянаҫҫӗ. 
«Самана йывӑрри» вёсен пурнӑҫне татах та йывӑрла- 
тать. Тӑлӑх ача улпут, тиек, пуян, пуп патӗнче усрав- 
ра е тарҫӑра пурӑнать, пур ӗҫе те тӑвать, ҫапах 
хуҫине юраймасть: йӳҫ эрём пек тип ҫӑкӑрне шывпа 
сыпса ҫиет, патак айӗнчен тухаймасть, йытӑ илтмен 
сӑмах илтет, тӗнче асапне тӳсет, ялтан тухса каять, 
ыйткаласа ҫӳрет, ирӗклӗ хусахсемпе пӗрлешет, пусмӑр 
тӗнчине хирӗҫ тӑрать.

Пӗччен юрлакан юрӑсенчен -  хёрсен тата каччӑсен 
юррисене асӑнмалла. Вӗсем чи малтан пейӗтсем евёр 
аталаннӑ пулас; каярах сюжетлӑхне ҫухатса, юрлака- 
нӑн кӑмӑл-туйӑмне палӑртакан е сӑнлакан юрӑсем пек 
ҫӳреме пуҫланӑ. Хӗрсем ытларах юратнӑ каччишён тун- 
сӑхлаҫҫӗ, урӑх хёрпе ҫӳреме тытӑннишӗн «йёре-йёре» 
хӗр шӑпине «айӑплаҫҫӗ», хӑйӗн ҫамрӑк ӗмӗрне телсйлӗ, 
ырлӑхлӑ-сывлӑхлӑ ирттермс, вӑрӑма тӑсма ёмӗтленет



хӗр, унпа савӑнма сӗнет. Каччисем те ҫавнашкалах: 
кӗвӗҫӳ туйӑмӗсемпе пурӑнаҫҫӗ, юратнӑ е килӗштернӗ 
хӗрӗ юггипе ҫӳренине курсан е пӗлсен, «тем тума та» 
хатӗр вӑл, тарӑхнипе юратман хёрпе «туе пулать», 
ӗлӗкхи савнине «курмӑш пулать», вӑйӑ-сенче те унпа 
«калаҫмасть», «паллами пулать» т. ыт. те.

Ҫамрӑксен юррисенче яш-кӗрём пурнӑҫ илемӗпе ки- 
ленет: уявсенче савӑнма-кулма чӗнет; ун шухӑшӗпе,
пурнӑҫ илемӗпе савӑнӑҫӗ, кӑмӑлӗ ҫуллахи ҫут ҫангалӑк 
илемӗпе пӗр кӗвӗллё, туртӑмлӑ. Ҫут ҫанталӑк илемӗ -  
ҫамрӑк пурнӑҫӑн илем палли, символӗ. Вӑрманё-йывӑҫӗ, 
улӑхӗ-чечекӗ, уй-хирӗпе тырри-пулли -  пурте илемлӗ, 
пурте ҫут ҫангалӑка илем кӳрет, этем кӑмӑлне ҫӗклет. 
Ҫамрӑк выляни-кулни те илемлӗ, вӑл пурнӑҫа илем 
кӳрет, савӑнӑҫ парать.

Ҫитӗннисен лирики хӑйӗн аталанӑвӗпе сём авалхи 
йӑла-йӗркеллӗ юрӑ-сӑвӑпа иӗр тӗвӗллӗ, вёсенчен пулса 
кайнӑ. Ҫавӑнпа аслӑ ӑрурисен юррисем малтанхисем 
пекех тӳрех ӗҫ е хуҫалӑх интересне пӑхӑнман. Вёсем 
этемён ӗҫ тухӑҫӗпе, кун-ҫул юхӑмӗпе ҫыхӑннӑ савӑ- 
нӑҫӗпе хурлӑхне, кӑмӑлӗпе ёмӗтне, обществӑлла тӗнче 
курӑмне, ӗҫпе нурнӑҫ опытне философла пӗтӗмлетсе 
сӑнлакан шухӑш-туйӑм лирики пулса тӑнӑ. Йёркеленнё 
тапхӑрӗпе вӗсем йӑла-уяв юрри-кӗввирен ҫамрӑкрах.

Аслӑ ӑрурисен е хресченсен лирикине хӑйсене 2 
пысӑк ушкӑна уйӑратпӑр: ушкӑнпа юрланисем тата
пӗччен юрланисем. Пёрремёш ушкӑнри юрӑсене -  ӗҫкӗ- 
ҫикӗ юррисене -  кам юрланине кура уйӑрма йывӑр, 
мӗншӗн тесен вёсене арҫыннисем те, хӗрарӑмӗсем те 
пӗрле юрланӑ; иккёмӗшсене -  тематика енчен пайлама 
пулать, анчах фольклорӑн иур жанрӗсене те пӗр прин- 
циппа ушкӑнланине тӗпе хурсан, пӗччен юрлаканнисене 
ҫаплипех, ним пайламасӑрах, пӑхса тухӑпӑр. Тепӗр ен­
чен, ун йышши юрӑсем ыглах сарӑлман та: хӑна юр­
рисене гата ҫӗнӗ ҫӗре куҫакансен юррисене асӑнма пу­
лать. Ҫакна та палӑртмалла: кунашкал сӑвӑ-юрра, юр- 
лаканнисен хисепне шута илес пулсан, пёрремёш ушка­
на та кёртме пулать.

Ёҫкё-ҫикё юррисем -  чи йышлисем, шухӑш-илемӗпе



пуяннисем. Вёсене фольклористсем те ытларах пухнӑ, 
йӑлапа пӗрле халӑхра ҫав тери нумай упраннине асӑ- 
наҫҫӗ.

Ёҫкӗ-ҫикӗ хуҫалӑхри ӗҫ (сунар, выльӑх-чӗрлӗх, ҫӗр 
ӗҫ) тухӑҫлӑхне, ӑру ӗрчевне палӑртса хӑна-вӗрле пухса 
савӑннипе ҫыхӑнса йёркеленнё. Ёҫкӗре тӑван-пӗтенпе, 
хурӑнташпа, ял-йышпа пухӑнса хыпар-хӑнар пӗлнӗ, пӗр- 
пӗрин пурнӑҫ е ёҫ опычӗпе паллашнӑ, шухӑш-кӑмӑлне 
каланӑ. Ҫавӑнпа юрӑсенче халӑх пурнӑҫа анлӑн, фило- 
софла хаклани курӑнать.

Ёҫкӗ-ҫикӗ юррисени йышне кӗреке юррисем кёреҫҫӗ. 
Вӗсем авал ӗҫ юррисем пулнӑ, каярахпа ҫӗр ӗҫ ту- 
хӑҫлӑхне хисеплекен ритуаллӑ юрӑсем, пурнӑҫа фило- 
софла пӗтӗмлетсе хаклакан гимнсем пулса кайнӑ. 
Вёсене кӗрекере ваттисене асӑннӑ хыҫҫӑн, ӗҫкӗ-ҫикӗ уявӗ 
тытӑниччен пуҫласа юрланӑ. Ун хыҫҫӑн тин ватӑсем 
халӑха ӗҫкӗ-ҫикӗ ёҫме, савӑнма ирӗк панӑ, ҫав халалпа 
халӑх юрланӑ-ташланӑ, калаҫнӑ, киленнӗ.

Ёҫкӗри халӑх савӑнӑҫӗ кӗрекене ырласа юрланинчен 
пуҫӑнагь. Кӗрекене, паллах, килти е ялти чи хисеплӗ, 
ӗҫчен те кӑмӑллӑ ватӑсене лартнӑ, вёсенчен аслине 
кӗреке пуҫӗ тунӑ. Юрӑсенче чӑваш кӗрекене ырӑ та 
хитре, хисеплӗ вырӑн туса сӑнлать. Кёрекене хисеплени -  
ваттисене хисеплениех. Ватта хисеплесси -  пурнӑҫ нор- 
ми, халӑх сӑпайлӑхӗ, халӑх этикин паллӑ енӗ, халӑх 
моралӗ. Ку енсем чӑвашӑн ӗҫкӗ-ҫикё юррисенче яр- 
уҫҫӑн палӑрса тӑраҫҫӗ. Ку ҫеҫ мар: вёсенче атте-аннене 
хисеп туни, ытти тӑвансене, хурӑнташсене мухтани 
тӗкӗр ҫинчи пек курӑнать.

Чӑваш юрӑсенче те, пурнӑҫри пекех, чи ҫывӑх тӑ- 
ванӗсене пур хурӑнташран мала хурать, ҫав тӑвансен 
пӗр-пӗринпе хутшӑнса, пулӑшса пурӑнмалла гесе шут- 
лать.

Ёҫкӗ -  савӑнӑҫсӑр, савӑнӑҫ юрӑсӑр пулмасть. Юрӑ 
ӗҫкӗ-ҫике хӑтлӑх кӳрет («Тутлӑ сӑра туса, хӑмла ярса, 
юрламасӑр ӗҫни мӗн илем?»; «Юрламасӑр ӗҫкӗсем ӗҫес 
мар, лайӑх ӗҫке сая ярас мар»), Ёҫкӗ-ҫикӗре ырӑ ятлӑ 
ҫын -  хут купӑс калакан, юрӑ пёлекен.

Хӑна юррисем -  ӗҫке-ҫике е урӑх уява кӑмӑлласа,



хисеплесе те сума суса пынӑ хӑнасем кил хуҫисене 
мухтаса юрланӑ сӑвӑ-юрӑ, ӑна пӗччен те, ушкӑнпа та 
юрлама пултарнӑ.

Хӑна юррисенчи тӗп мотив -  хӑна кил хуҫине тӑ- 
ван пулнӑшӑн та, ӗҫкӗ-ҫикӗ пухнӑшӑн га, хисеплесе 
чӗннёшӗн те савать, юрӑ юрласа тав сӑмахӗ калать. 
Хӑнисен чёлхи пыл та ҫу, хуҫасене тӗрлӗ эрешлӗ сӑ- 
махсемпе мухтать: вӗсем ырӑ та лайӑх ҫынсем, «пӗрле 
ӳснӗ тантӑшсем», аслӑ ятлӑ, чыслӑ та хисеплӗ ҫынсем 
(«Ял ҫине тухсан, ай, ятӑр пур, килӗре те килсен, ай, 
чысӑр пур»). Ҫавӑнпа хӑна вӗсемпе «услам ҫуран хыв- 
нӑ чӗлхепе калаҫать», чӗннӗшӗн, тутлӑ апат-ҫимӗҫ 
ҫитернӗшӗн тав тӑвать.

Ку ҫеҫ те мар. Хӑна-вӗрле юрра хӑйёншӗн кӑна 
мар, хуҫине, тӑванӗсене юрас, вёсен кӑмӑлне ҫавӑрас
тесе юрлать, ыттисене хӑйпе пёрле юрлама чӗнет,
мӗншӗн тесен юрӑ -  кӑмӑл уҫҫи, хавхалану.

Ӗҫкӗ-ҫикӗ, хӑна-вӗрле юррисенче савӑнӑҫ-хурланупа 
пӗрле юнашар шӳт тӑрать. Шӳтлени -  сӑмах хуҫни е 
ваклани ҫеҫ мар, вӑл -  савӑнӑҫ, тӗртсе е систерсе ка­
лани, ӑс пани. Хӑна-вӗрле шӳтпе хуҫи кӑмӑлӗпе апат-
ҫимёҫне, хӑй пурнӑҫӗпе ӗмӗтне, тыткаларӑшне ӳкерет.

Ҫӗнӗ ҫӗр юррисенче чӑвашсем ҫӗнӗ ҫӗрсене (Ҫӗпӗре, 
Алтай е Урал тӑрӑхне, Турцие е урӑх ҫёре) куҫса кай­
са гертленсе пурӑнни курӑнать. Юрӑсем 2 ушкӑнран 
тӑраҫҫӗ: ҫӗн ҫёре куҫнӑ чух тата куҫса кайсан юрлани­
сем. Икӗ ушкӑнӗнче те йывӑр шӑпа ҫинчен асӑнаҫҫӗ.
Куҫса кайма тытӑннӑ чух юрланӑ юрӑсенче ҫӗнӗ ҫӗре
куҫма чӗнеҫҫӗ, унти нурнӑҫа ырӑ та ҫӑмӑл пек туса
сӑнлаҫҫӗ («Акмасӑр тырӑ пулать, тет, ҫапмасӑр авӑн
ҫапӑнать, тет»). Анчах халӑх Ҫёпӗрти пурнӑҫ ырлӑхӗ 
ҫинчен калани «ҫын сӑмахӗ ҫеҫ» пулнине те пӗлет. 
Ҫӗпӗре е Турцие кайсан та, вӑл «хуйхӑ ҫине» лекет, 
хӗн-хур тӳсег: аксан та -  тырри пулмасгь, вырсап та -  
кӗлти тулмасть, ешерен курӑк тигюе ларать. Вӑл тыр- 
ри-пуллине ге хура куҫҫулӗпе шӑварать, арманне те
хуйхӑ сывлӑшӗпе ҫавӑрать, тӑлӑха юлать, асапланать.

Чӑваш халӑхӗн ёҫ юррисене сахал мар тӗпчснӗ. 
Чи тӗплӗ те туллин хаклаканӗ -  И.И.Одюков про-



фессор. Хӑйӗн «Жанровые и идейно-художественные 
особенности чувашских трудовых песен» (1963) 
статйинче, «Чӑваш халах лирики (Авалхи юрӑсем)» 
тата «Чӑваш халӑх сӑмахлӑхӗ. 3 том. Юрӑеем» (1978) 
кӗнекисенче паллӑ фольклорист вёсем пирки ҫапла 
ҫырать: «Ӗҫ юррисем, ытти халӑхсен пекех, ӗҫе
хутшӑннӑ ҫынсен вӑй хусканӑвӗсене йёркелемелли 
меслет, ӗҫ юхӑмне ҫӑмӑллатмалли, унӑн тухӑҫлӑхне 
ҫӗклемелли асамлӑ-ӑрӑмлӑ юрӑ-сӑвӑ пулнӑ. Ӗҫ 
юхӑмӗпе ҫыхӑннӑ хӑш-пӗр авалхи юрӑсем (сӑвай 
юрри) хӑйсен ӑрӑмлӑх паллисене каярахпа та 
ҫухатман («Сӑвай, сӑвай, тӳрех лар, ҫӗр тӗпнелле 
анах пар»). Ытларахӑшӗ ӑна пӗтӗмпех ҫухатнӑ, 
хресченӗн ӗҫ тухӑҫӗпе ҫыхӑннӑ кӑмӑлӗпе шӳте па- 
лӑртакан юрӑ пулса тӑнӑ. Ҫавна пулах хӑшӗсем 
ӗҫ юрри ушкӑнёнчен тухнӑ, кулленхи йӑла (туй, 
вӑйӑ, ӗҫкӗ), ача-пӑча юррисен шутне кӗнӗ»31.

Ёҫ юррисене, ӗҫ юхӑмӗпе ҫыхӑнни-ҫыхӑнманнине 
кура, И .И.Одюков 4 ушкӑна уйӑрать: ӗҫ юхӑмӗпе
тачӑ ҫыхӑннисем; тӗрлӗ ёҫ йӗркине сӑнлаканнисем; 
ӗҫе йыхӑраканнисем; ӗҫе хисеплесе-хакласа юрлани­
сем (гимнсем).

Ҫапла вара, пёрремёш ушкӑна канат туртакансен 
юррисем, сӑвай ҫапакансен юррисем, каска татакан- 
сен юррисем, катка-пичке тӑвакансен юррисем, 
тимӗрҫӗ юррисем т. ыт. те кӗреҫҫӗ. Вӗсем пӗччен 
тата ушкӑнпа юрлакан пайсенчен тӑраҫҫӗ. Ушкӑнпа 
юрланисенче ӗҫе хугшӑннӑ ҫынсен вӑй хусканӑвне 
йӗркелеме тата ӗҫ тухӑҫлӑхне ҫӗклеме ыйтсан, 
пӗччен юрламалли пайӗнче вара ёҫе хутшӑнма ҫеҫ 
йыхӑрнӑ е ӗҫре пёр пек вӑй хума чӗннӗ, ӗҫӗн 
пӗлтерӗшне палӑртнӑ т. ыт. те.

Иккӗмӗш ушкӑнрисен шутне ҫаксем кёнӗ: авӑн
ҫапакансен юррисем, сӳс тыллакансен юррисем, сӳс 
шӑртлакансен юррисем, йёке ҫавӑракансен юррисем, 
ҫӑм тапакансен юррисем, пир ҫапакансен юррисем,

31 Одюков И.И. Чӑваш  халӑх лирики (Авалхи юрасем): Вёрену
пособийӗ /Чӑваш  ун-чё. Ш упашкар, 1978. 15-16 с.



тӑла пусакансен такмакёсем, чӑпта ҫапакансен юрри­
сем т. ыт. те. Кунашкаллисем ӗҫ йёрки мёнле пулса 
иртнине, ҫав ӗҫӗн пӗлтерӗшне ӑнлантарнӑ.

Виҫҫӗмӗш ушкӑнрисем -  ӗҫе йыхӑраканнисем -  
ҫынна, ҫемьене тӑванӗсем е ял-йыш ҫурт ҫавӑрнӑ е 
утӑ ҫулнӑ, тыр-пул пуҫтарнӑ е вут-шанкӑ гирпейленӗ 
чух иулӑшнипе ҫыхӑннӑ. Вёсен шутне ниме юррисене 
кӗртмелле.

Тӑваттӑмёш ушкӑна ака-суха юррисем кӗреҫҫӗ. 
И.И.Одюков шухӑшӗпе, вӗсем те «...ӗҫ юррисемех -  
ӗҫӗн тухӑҫлӑхӗпе пӗлтерӗшне халӑх пурнӑҫёпе 
ҫыхӑнтарса хаклакан гимнсем — пулнӑ. Анчах ӗҫ 
хыҫҫӑн ирттернӗ ӗҫкӗ-ҫикӗри кӗрекере юрланипе 
вӗсем «кӗреке юррисем» пулса тӑнӑ». Тӗслӗх вы- 
рӑнне С.Максимовӑн «Ака-суха юррине» илӗпӗр. 
Ку юрӑ -  халӑх юрри пулнӑскер. Хӑй вӑхӑтӗнче 
асӑннӑ юрра чӑвашсен паллӑ фольклорисчӗ- 
музыковечӗ илемлетсе тата якатса хитрелетсе, ҫӗнӗ 
сём вӗрсе кӗртсе халӑха каялла тавӑрма пултарчӗ. 
Паян «Ака-суха юрри» кирек мёнле уявра та, ӗҫкӗ- 
ҫикӗре те чӑваш халӑхӗн гимнё пулса тӑчӗ. Ана 
ҫӗкленӳллӗ туйӑмпа, мӑнаҫланса та пур кӑмӑлпа 
юрланине туйса тӑратӑн.

В.Г.Родионов калана тарах, «Ака-суха юрри» 
нихӑҫан та ӗҫ юрри пулман, вӑл малтан юрласа 
витӗннӗ кӗлӗ-юрӑ пулнӑ. Ҫав юрӑ евӗрлӗ кӗлле 
чӳклемере ҫӗнӗ тырра киветнӗ май Турра-Пӳлӗхе 
тав туса юрланӑ, вёсенчен ырлӑх-сывлӑх ыйтнӑ. 
Ҫав юрра кӗрекери ватӑсем юрланӑ чух ҫамрӑксем 
чӗркуҫленсе тата пуҫӗсене пӗксе итленӗ.

Общесгвӑри социаллӑ ушкӑнсен юррисем — халӑх 
хушшинчи е обществӑри тӗрлӗ социаллӑ ушкӑнсен е 
сийсен шухӑш-кӑмӑлне, пурнӑҫӗпе ӗҫӗ-хӗлне сӑнарлакан 
хайлавсем. Кунашкал юрӑсенче ӗҫ халӑхӗ феодализмпа 
капитализм тапхӑрӗсенчи танмарлӑхпа пусмӑра 
хирӗҫлени, ҫӑмӑллӑх паракан пурнӑҫ йӗркисемшён 
кӗрешни курӑнать. Вӗсем йӑла-йёрке юррисемпе, вырӑс 
халӑхӗн революци юррисен традицийӗсемпе йёркеленнё.

Чӑваш шухӑшӗпе, унӑн хӗн-хурлӑ пурнӑҫӗ йывӑр



саманаран, классен танмарлӑхӗнчен, пуянлӑхиа чухӑнлӑх 
пурринчен килнӗ имӗш.

И.И.Одюков ку ушкӑна ҫакнашкал юрӑсене кӗртнӗ: 
таркӑн-хусах юррисем, вӑрӑ-хурах юррисем, удел хрес- 
ченӗсен юррисем, ямщӑк юррисем, бурлак юррисем, 
рабочи юррисем, тӗрмепе каторга тата ссылкӑпа рево- 
люци юррисем.

Таркӑн-хусах юррисем темипе, шухӑшӗпе истори 
юррисене ҫывӑх. Вӗсем С.Разинпа Е.Пугачев ҫинчен 
хывнӑ юрӑсемпе пёр вӑхӑтрах йёркеленнё, анчах 
вёсенче историри событисем уҫӑмсӑртарах. Таркӑн 
ҫынсенчен нумайӑшӗ Болотников, Разин, Пугачев 
вӑрҫисене хутшӑннӑ. Таркӑнсем -  вӑрӑ-хурах мар, 
ирӗклӗ хусахсем: вӗсем чухӑнсене тивмеҫҫӗ, улпут-
пуянсене, воеводӑсене ҫаратаҫҫӗ, ирӗклӗхне алӑри хёҫ- 
пӑшалпа хӳтӗлеҫҫӗ, пусмӑр тӳсекен ҫынсене хӑйсен 
йышне йыхӑраҫҫӗ. «Ан кашла, вӑрман» юрӑра таркӑн 
«купса-улпутсен пуҫне» касать, «Хусахра ҫич ҫул, ай, 
ҫӳрерӗм» юрӑри 15-ри тӑлӑх ача хуеахсемпе «купса 
мулне нумай шутлать», «чухӑн ҫынна нихӑҫан» тивмест. 
Хӑйсене хӑйсем ирӗклӗ тесе шутлаҫҫӗ пулин те, таркӑн- 
хусах пурнӑҫӗ йывӑр: вӗсене ялан хӑвалаҫҫӗ, тьггаҫҫӗ, 
каторгӑна ӑсатаҫҫӗ. Савӑнма вёсен кил-йышӗ те, ачи- 
пӑчи те ҫук.

Вӑрӑ-хурах юррисем темӑпа таркӑн-хусах юррисене 
питё ҫывӑх. Ку юрӑсенче вӑрӑсен хурахла ӗҫӗсем сӑ- 
нарланнӑ. Вӑрӑсем -  класс туйӑмне ҫухатнӑ е ӑнланман 
ҫынсем. Вӗсене ҫапла пулма социаллӑ танмарлӑх та 
хистенӗ, ют ҫынсене те, ял ҫыннисемпе тӑванӗсене те, 
пуянсемпе чухӑнсене те ҫаратнӑ. Тарӑхнӑ халӑх кун пек 
чух вӑрӑсене хирӗҫ е пӗчченшерӗн, е ушкӑнпа кёрешет.

Удел хресченӗсен юррисем 1797 ҫ. удел ведом- 
ствине тунипе, чӑваш хресченӗсене удел кантурне, кре- 
постла йёркесене пӑхӑнтарнипе, тертлентернипе ҫыхӑннӑ. 
Удел хресченӗсем 1797-1863 ҫҫ. патшана пӑхӑнса нурӑн- 
нӑ. Вёсен шутне Чӗмнӗр кӗпӗрнинчи чылай чӑваш ялӗ 
кӗнӗ. Ку хресченсен пурнӑҫӗ уйрӑмах асаплӑ, хӗн-хурлӑ 
пулнӑ. Вёсен пурнӑҫё те, ӗҫӗ-хӗлӗ те, пурлӑхё те удел 
кантурне пӑхӑнать; вӑрманӗ, улӑхӗ-ҫаранӗ удельни ал-



линче; удельнийӗн каттукне лайӑх лашасем туртаймаҫҫӗ; 
ялти ыр ҫынсем удельнийӗн канавне алтса пӗтеҫҫӗ; 
ҫамрӑксем удел ӗҫӗнчен хӑтӑлаймаҫҫӗ, вёсене ялан удел 
тукмакки-нухайккисем «ҫунтараҫҫӗ». Халӑх юрӑсенче 
символсемпе усӑ курать: тырӑ вырнӑ чухнехи ҫил -  
халӑх сывлӑшӗ, ҫумӑр -  халӑх куҫҫулӗ, кантура сӑрланӑ 
хӗрлӗ сӑр -  халӑх юнӗ т. ыт. те.

Ямшӑк юррисем XVIII ём. пуҫламӑшӗнче аталанма 
тытӑннӑ. Ку тапхӑрта чӑвашсем ямшӑк ӗҫне хутшӑнма 
пуҫланӑ, почта ӗҫӗ йӗркеленсе кайнӑ. Ямшӑк ӗҫне мӑн 
ҫулсем иртекен ялсенчен нумаййӑн хутшӑннӑ, чылай ял 
стансем пулса кайнӑ, ҫавӑнпа вӗсене юрӑсенче «ямшӑк 
ялӗ», ҫыннисене «ямшӑк ҫыннисем», «ямшӑк ачисем», 
«ямшӑк арӑмӗсем» тенӗ. Ямшӑкра ҫӳрекенсен мухтанас- 
си те пулнӑ. Ҫапах та ямшӑк пурнӑҫӗ -  ҫӑмӑл мар 
иккен: «ямшӑк юсти» йывӑр, лаши те «авкаланса-
хуҫкаланса» ҫитӗнет, хӑй те тертре ӳсет. Ӑрӑсӗ те ӑсӗ 
пулманнипе вӑл ҫул ҫинче хур курать: ҫӑмӑлттай арӑм- 
семпе паллашать, пухнӑ пурлӑхне ҫухатать. Ҫав вӑхӑт- 
рах чӑвашсен ямшӑк юррисенче социаллӑ пусмӑра вы- 
рӑссенни пек хирӗҫлени курӑнсах каймасть.

Бурлак юррисем XVII-XIX ӗм. йёркеленнё. Вӑл 
юрӑсене бурлакра тертленсе ҫӳрекен хресченсем хывнӑ. 
«Хура хурлӑх хӑпса килчӗ» юрӑра, тӗслӗхрен, хресченӗн 
лаши ӳксе вилет, гырри пулмасть, выльӑхсене хысна 
туртса илет, кил-йышӗ вилсе пётет, ҫавӑнпа вӑл бурла­
ка тухса каять, Атӑл тӑрӑх ҫӳрет. Бурлаксем ытларах 
Сёнтӗрвӑрри, Шуртан, Энтри Пасар, Ҫӗрпӳ, Атӑл тав- 
рашӗнчен, Атӑлпа Ҫавал тӑрӑхӗнчен тухни курӑнать. 
Вёсем ҫур каяҫҫӗ, кӗр таврӑнаҫҫӗ, пахилккеллӗ ҫӑпатапа, 
сус кантраллӑ кутамккаиа «пыйтӑ пухса» ҫӳреҫҫӗ. Бур- 
лаксемпе пёрле тӗрлӗрен таркӑнсем те ҫӳренӗ, ҫавӑнпа 
юрӑсенче вёсем хӑйсен ятне те, тӑван кӗтесне те 
туррӗн пӗлтермен (Ухмах Йӑван ачисем, Антра Кӑшман 
ялӗсем). Бурлак юррисенче кӗрешӳ кӗввисем уҫҫӑнах 
янрамаҫҫӗ-ха.

Рабочи юррисем -  Раҫҫейри промышленность ӗҫне 
хутшӑннӑ чӑваш-рабочисем хывнӑ хайлавсем. Чӑвашран 
обществӑн асӑннӑ ушкӑнёи представителӗсем XVIII-XIX ӗм



тухкаланӑ, хӑшӗ-пӗрисем Мускавпа Петербургра, 
Ҫӗпӗрпе Кавказ таврашӗсенче, Донбасра тата Прибал- 
тикӑра ӗҫленӗ, вырӑс рабочийӗсемпе пӗрле тӑрӑшнӑ, 
вёсен юрри-сӑввисене вӗреннӗ. 1861 ҫ. ҫӗр реформи 
хыҫҫӑн чӑваш хресченӗсем промышленность ӗҫне тата 
ытларах хутшӑнаҫҫӗ. Каярахри рабочи юррисенче про­
летариат аталанӑвӗн пуҫламӑш тапхӑрӗ те аван сӑнлан- 
нӑ: вӗсем хуҫасене тарӑхаҫҫӗ, заводсене ҫӗмӗреҫҫӗ. Акӑ, 
чухӑнланса ҫитнӗ хресчен хӑй ывӑлне завод хуҫин ал- 
лине парать, хуҫа-нимӗҫ ӑна «сахӑр заводне» ӑсатать. 
Заводра ӗҫлесе, хресчен хӑйӗн «ҫамрӑк пуҫне» пётерет, 
уншӑн завода ьшханать («И вутра ҫунтӑр сахӑр са- 
вӑчё»), Вӑл рабочисемпе хуҫасен пурнӑҫӗ пӗр маррине 
курать, анчах вӗсене хирӗҫ кӗрешеймест-ха. Телей шы- 
раса хресчен-рабочи Чӗмпӗре ҫитет, Атӑл тӑрӑх пичев
сӗтӗрет, Дон тӑрӑхӗнче ҫӗр кӑмрӑкё кӑларать -  ниҫта 
та ҫӑмӑллӑх тупаймасть.

Тӗрмепе каторга тата ссылкӑпа революци юррисем 
XIX ӗм. вёҫӗпе XX ём. пуҫламӑшӗнче вырӑс юррисем 
мелӗпе йёркеленнё, вӑл вӑхӑтри кӗрешӳпе ҫыхӑннӑ.

Тӗрмене, каторгӑна е ссылкӑна лекекен хресченсен- 
чен чылайӑшӗ революционер пулман, политика 
кӗрешӗвӗн ыйтӑвӗсене те ӑнланман. Тӗрмене хупнине е
каторгӑна янине юрӑра айӑпсар ӗҫ тесе шутлаҫҫӗ, шӑ- 
паран килнӗ пек кӑтартаҫҫӗ. Елӗкхи юрӑсен мелӗсемпе 
хресчен ытларах тёрмери асапа сӑнлагь: Шупашкар,
Чӗмпёр тӗрминче е Ҫӗпӗрте виҫӗ, ҫичӗ, вунӑ ҫул аса- 
1шанать, йӗпе улӑм ҫинче выртса тӑрать, тип ҫӑкӑр
ҫиет, шыв ӗҫет, унӑн ӳтне-тирне тимӗр сӑнчӑр касать. 
Вӑл кил-йышне курма ӗмӗтленет, тӑванёсен пурнӑҫӗ 
ҫинчен кайӑкран ыйтса пӗлет, тӗрмерен тухайманнипе 
йӑваран ӳкнё кайӑк чӗппи пек хурланса пурӑнать.

XX ӗм. пуҫламӑшӗнчи кӗрешӳ кӗввисем революци 
юррисенче туллинрех палӑраҫҫӗ. Вӗсенче халӑх хӑй 
вӑйне ёненни сисӗнет. Акӑ, «Йӑлтӑр-йӑлтӑр кӗленче ту» 
юрӑра патша ҫырнӑ хурлӑха чӑтса пурӑнма май ҫукки
ҫинчен каланӑ. Революцилле кӗрешӳ сарӑлса пынипе 
пӗрлех ӗҫ-халӑхён пусмӑрсӑр пурнӑҫпа пурӑнас ёмсчӗ 
ҫирӗпленсе пырать. «Атте-анне тӗлӗк курнӑ» юрӑра



патша та ҫук, буржуйсен хырӑмӗсене те каснӑ, 
пупӗсене те ҫакнӑ, халӑх «аслӑ уява пухӑннӑ»; хресчен 
ҫав ирӗклӗхе тӗлӗкре мар, чӑн пурнӑҫра курма 
ӗмӗтленег. Ҫав юрӑсен авторӗсем пуррине, текстсем ва- 
риантсӑр пулнине палӑртмалла.

Чӑвашсен тӗрме-каторга, кӗрешӳ юррисем вырӑссен 
пек йышлӑ иулман. Ҫавӑнпа чӑваш ҫамрӑкӗсем вырӑс- 
сен революци юррисене вырӑсла та, вёсене чӑвашла 
куҫарса та юрланӑ.

Такмак ӑнлав нумай пӗлтерӗшпе ҫурет. Паянхи 
тӗпчевҫӗсем такмак тесе ытларах кӗске, ташӑ кӗввипе 
ҫыхӑнтарса сӑвӑланнӑ юрӑсене калаҫҫӗ. Такмак, чӑнах 
та, «кӗвӗллӗ, виҫеллӗ сӑвӑ ҫаврӑмӗ; тытӑмӗпе икӗ пай- 
ран тӑрать; шухӑш тӗлӗшӗнчен лирикӑллӑ, кулӑшла т. ыт. 
тургӑмлӑ пулать». Такмаксем тӑсса юрлакан юрӑран 
ытларах тӑватӑ йӗркерен тӑнипе, кашни йёркинче 7 е 
8 сыпӑк пулнипе уйрӑлса тӑраҫҫӗ.

Чӑваш ҫынни такмака юрӑран ӗлӗкех уйӑрнӑ. Ҫак 
терминпа тӑсса юрламан, кӗске йӗркеллӗ, ритмлӑ- 
сӑвӑллӑ юрӑсене каланӑ. Ку пӗлтерӗшпе вӗсем паянхи 
кун та ҫӳреҫҫӗ, вырӑссен «частушки» ӑнлавӗпе тӳр ки- 
леҫҫӗ.

Чӑваш такмакӗсене тӗпчемен мар. Ку тӗлӗшпе 
Е.С.Сидорова фольклорист нумай ӗҫлерӗ: ятарласа чӑ- 
вашсем хушшинче такмаксем епле сарӑлнине, пурнӑҫри 
вырӑнне тата аталанӑвне тишкерсе пысӑк статья пичет- 
лерӗ. Чӑваш такмакёсем ҫинчен И.И.Одюков, 
М.Я.Сироткин, В.Г.Родионов т. ыт. те ҫырчёҫ, палли- 
семпе уйрӑмлӑхӗсене асӑнчёҫ.

Тӗпчевҫӗсем пурте иӗр шухӑшлӑ: ӗлӗкрех «такмак» 
ӑнлавӑн урӑхла пӗлтерӗш пулнӑ. Малтан такмакласа 
виҫеллӗ (ритмлӑ, размерпа) каланине пурне те такмак 
тенё пулмалла, мӗншён тесен ҫавӑн пек калаҫасси чӑ- 
вашӑн авалах пулнӑ, калаҫура пысӑк вырӑн йышӑннӑ. 
Ритмласа калаҫасси яланхи калаҫу чӗлхинчен сӑмахлӑха 
та (поэзие) кӗрсе ҫирёпленнӗ, ӑна аталанма пулӑшнӑ. 
Поэзи хӑйӗн йӑла пӗлтерӗшне ҫухатса пыиӑ май так­
макласа калаҫасси юрра кӗнӗ, хӑйне уйрӑм жанр -  
такмак -  ҫуратнӑ. Ҫапла такмак юрӑпа пёрлех ҫуралса



ҫирӗпленнё, вӑл этемӗн выляв кӑмӑлне палӑртакан тӑ- 
ватӑ йӗркеллӗ, ҫичӗ сыпӑклӑ, ритм-рифмӑллӑ, ҫемӗллӗ 
сӑвӑ пулса тӑнӑ.

Н.И. Ашмарин хӑйӗн словарӗнче «такмак» ӑнлавӑн 
нумай пёлтерӗшне кӑтартать. Вӗсене ҫапларах ушкӑнла- 
рӑмӑр:

Пӗрремӗш ушкӑн. 1) тиртен ҫӗлетнӗ михӗ; 2) сӑран 
хутаҫ; 3) кучченеҫ хутаҫҫи.

Иккёмёш ушкйн. 4) халӑх сӑввисем; 5) тутарсен 
сӑвви майлӑ юрӑсем; 6) хӗрсем туйра ҫаврӑнса юрла­
нисем (е хӗр ҫуммисем туйра каччине тӑрӑхланӑ сӑвӑ- 
сем); 7) ача-пӑча ватӑсенчен вӗреннӗ сӑмахсем (е мӑн 
кӗрӳ сӑмахӗ).

Виҫҫёмёш ушкӑн. Ҫав вӑхӑтрах такмакла тени: 8) юра- 
сем (частушкисем) хывнине; 9) ташланӑ чух сӑвӑласа е 
виҫелесе юрланине; 10) юмӑҫ карчӑк чӗлхе каланине 
пӗлтерет.

Малтанласа такмак йӑласемпе ҫыхӑннӑ жанрсене 
пӗлтернӗ. Вӗсем речитативлӑ сӑвӑсен ушкӑнне кӗреҫҫӗ. 
Такмаксен чи паллӑ уйрӑмлӑхӗсенчен ҫаксене асӑнмалла: 
кӗскелӗхӗ; пӗр ҫавраллӑ тата 7 сыпӑклӑ пулни; сыпӑ- 
нуллӑ сӑвӑсен ретне кӗни т. ыт. те. Такмаксем авалхи 
пӑлхар-тӗрӗк культури монгол тата индоиран ушкӑнне 
кӗрекен йӑхсемпе хутшӑннипе пулса кайнӑ теме пулать. 
Ҫапла майпа 7 е 8 сыпӑклӑ сӑвӑ е юрӑ ҫаврӑмӗсем 
чӑвашсене пӑлхар-сӑварсенченех кӗрсе ҫирӗпленсе юлнӑ. 
Ахальтен мар пирӗн несӗлсем такмака тӗрлӗ вӑхӑтра, 
тӗрлӗ сӑлтавпа каланӑ: яшсем хӗлле урамра ҫӳренӗ чух; 
ҫурхи вӑйӑ-кулӑ уявӗсенче; хӗр туйӗнче хӗр ҫумсем ҫӗнӗ 
кӗрӳрен шӳтлесе юрланисем е сӑвӑласа каланисем; 
улахсенче ташланӑ чух каланӑ кёвӗллӗ сӑвӑсем; ача- 
пӑча сӑввисем; мӑн кӗрӳ такмакӗ; юмӑҫсем вӗрнӗ чух 
усӑ куракан сӑмахсем т. ыт. ге.

Такмак термин нумай пӗлтерӗшпе ҫӳренине шута 
илсе, тӗпчевҫӗсем унпа паянхи кун халӑхра анлӑ сарӑл- 
нӑ ташӑ сӑвви-юррисене палӑртма, вырӑссен «частушки» 
ӑнлавӗпе усӑ курма сӗнеҫҫӗ (Е.С.Сидорова т. ыт. те). 
Е.С.Сидорова шухӑшӗпе, такмаксем хӑйне уйрӑм жанр 
пек XX ӗм. пуҫламӑшёнче ҫирёгшенсе ҫитнӗ, паянхи



кун та халӑхра аталанаҫҫӗ, вӑхӑт иртнӗҫем ҫӗнӗрен те 
ҫёнё пулӑмсемпе тата витӗмсемпе йӗркеленеҫҫӗ. Фольк­
лорист паянхи такмаксен виҫӗ ушкӑнне асӑнать: кул- 
ленхи гакмаксем (ходовые); хор е ушкӑн такмакёсем 
(хоровые); ташӑ такмакёсем (плясовые). Чӑваш так­
макёсем вырӑс частушкисен витӗмӗпе агаланнине палӑр- 
тса, тӗпчевҫӗ ҫапла ҫырать: «Такмаксем, -  тет вӑл, -  
авалхи чӑвашсен традицилле халӑх лирикине ташӑ 
кёввисем пёрлешсе кайнипе тата вырӑс частушкийёсем 
витём кунипе пулса кайнӑ. Халӑх традицийӗсем ҫинче 
ҫуралнӑскерсем, хӑйсен сӑмахлӑхпа поэтикӑлла ӗретне 
профессилле музыкӑпа илемлё ҫыруллӑ сӑмахлӑхён 
витӗмӗсене шута илтерсе пуянлатаҫҫё»32.

Юлашкинчен ҫакна калар: малтанах такмак
ҫыннӑн, ыгларах ҫамрӑкӑн, кулленхи пурнӑҫӗпе, йӑлипе 
ҫыхӑннӑ туйӑмне палӑртнӑ, юрӑ пек социаллӑ шухӑш- 
ӗмӗтне хускатман. Кунашкал темӑсем совет тапхӑрӗнче 
аталаннӑ такмаксенче ҫуралаҫҫӗ, ҫак вӑхӑтри сӑмахлӑхра 
ҫеҫ тӗп вырӑн йышӑнаҫҫӗ.

Чӑваш сӑвви-юрри шухӑш пуянлӑхӗпе ҫеҫ мар, эс- / 
тетикӑлла хитрелӗхӗпе, илемлӗ сӑнарлӑх мелӗсемпе ытти 
жанрсенчен чи илемли, чи пуянни. Илемлӗ сӑнарлӑх 
юрӑ тытӑмӗн (композиции) мелӗсенче, строфа-куплет 
тӗрленчӗкёнче, илемлё чӗлхе эрешёнче, рифма-ритм пу- 
янлӑхӗнче, сасӑ янӑравлӑхӗнче курӑнать, хитрелӗх 
тӗллевёсемие законӗсене пӑхӑнать.

Хальхи чӑваш юрри-сӑввисен сӑнарлӑх мелӗсем пӗр. 
Ҫав пӗрлӗх чӑваш халӑхӗ тӗрлӗ йӑхсемпе пӗрлешсе пӗр 
халӑх пулнипе, пӗр чӗлхе законӗсемпе, пӗрлӗхлӗ сӑмах- 
лӑхӑн традицийӗсемпе усӑ курнипе ҫыхӑннӑ.

Чӑваш сӑвви тӗрлёрен пулать. Халӑх сӑввинче 2 
тӗрлё сӑвӑ никӗсне куратпӑр: калуллӑ сӑвӑ тата юрӑ 
сӑвви. Пӗрремӗшӗнче тӗпре калу е пуплев пулсан, 
иккёмӗшӗнче -  кӗвӗ. Ҫавна май сӑвӑ пуплевӗ кӗвве 
пӑхӑнагь, унпа ҫураҫӑнать. Калуллисем хӑйсем тан сы- 
пӑклисем (тӗрлё витлев-сивлев, ҫухӑру-йыхравсем, туп-

52 Сидорова ЕС. Вшпиюювение и развитие жанра частушек в чувашском фатысго­
ре //Иазедсватвя по чувашскому фольклору: Сб. ст. /ЧНИИ. Чебоксары, 1984. С  139.



малли юмахсем) тата тан мар сыпӑклисем (вӗрӳ-суру 
чӗлхисем, мӑн кӗрӳ, кӗлӗ сӑмахӗсем) пулаҫҫӗ. Юрӑ сӑв- 
висем, тёпрен илсен, яланах тан сыпӑклӑ. Ҫапах та 
вёсен кӗввинче квантитативлӑх (уйрӑм сыпӑксене тӑса- 
рах юрлани е калани) пур. Ку вӑл картсен юлашки 
сыпӑкӗсене, йӗрке е ҫуркам вӗҫӗсене тӑсарах юрланипе 
ҫыхӑннӑ.

Ю рӑ тытӑмӗ. Тытӑмӗпе юрӑсем тӗрлӗрен пулаҫҫӗ. 
Пур ушкӑнсенче те тӑватӑ е ытларах йӗркеллӗ, шухӑш 
енӗпе пӗр-пӗринпе ҫыхӑнман куплетсенчен (строфасенчен, 
ҫаврасенчен) тӑракан юрӑсем йышлӑ. Ҫавӑн пек юрӑ- 
сенче куплет-ҫаврасем традицие кӗрсе ҫирӗпленнӗ, ҫапах 
вӗсенче импровизаци пысӑк вырӑн йышӑнать: юрлаканӗ, 
хӑй кӑмӑлӗпе ҫыхӑнтарса, юрӑ йӗркине е уйрӑм сӑ- 
махӗсене яланах улӑшгарма пултарать. Кун пек юрӑ- 
сенче ҫавра тыгӑмӗ пирки ҫеҫ калаҫма тивет: вӑл 2, 3, 
4, 5, 6, 7, 8 е ытларах йӗркесенчен тӑрать. Ытларах 4 
йӗркеллисем тёл пулаҫҫӗ, ялан тенӗ пекех сӑнарлӑ тан- 
лаштару мелӗпе (урӑхла ӑна психологилле параллельлёх 
тетпӗр) йёркеленеҫҫӗ: этем пурнӑҫне ҫут ҫанталӑк пу- 
лӑмӗпе танлаштараҫҫё. Ҫут ҫанталӑк пулӑмӗ малта, 
этем пурнӑҫӗ ҫинчен калани кайра тӑрать, куплетри 
шухӑш тупсӑмне уҫать:

Пӗчӗкҫӗ те лаш а, турӑ лаша,
Чӑмӑртанса юртса ҫул илет.
Пӗчӗкҫӗ те пуҫӑм, ҫамрӑк чунҫӑм, 
Ш ухӑшла-шухӑшла та ӑс илет.

Танлаштару пайӗсем куплетсенче пӗр тан е пӗри 
тепринчен ансӑр пулма пултараҫҫӗ. Чи анлӑ сарӑлнӑ 
тӗс вӑл -  тӑватӑ йӗркеллӗ юрӑра куплет пайӗсенчи 
танлаштарусем йӗрке шучӗпе тан пулни:

Атӑл тӑрӑх тӗтре юхать,
Кайӑк вӗҫни, ай, курӑнмасть.
И р те пулать, ай, каҫ та пулать,
Ӗмӗр иртни сисӗнмест.

Тепёр чухне ҫут ҫанталӑк пулӑмне ҫав тери анлӑ, 
этем пурнӑҫне ансӑр сӑнлани тёл пулать. Кун пек чух­
не асӑннӑ меле ҫыннӑн пурнӑҫ-кӑмӑлне тарӑнрах уҫас 
тӗллевпе усӑ кураҫҫӗ, ытларах -  ирӗклё лирикӑра (туй 
юррисенче, мӑн кӗрӳ такмакӗсенче) т. ыт. те.



Сӑвӑ хывӑм (метрика). Юррӑн сӑвӑ метрики гшрки 
нумай фольклорист ҫырнӑ. Чӑваш юррин сӑвӑ метрики, 
тӗпрен илсен, силлабика виҫи. Тӗп вырӑнта -  йӗркере 
пусӑмлӑ сыпӑксем пусӑмсӑррисемпе ритмла черетленсе 
пыни мар, йӗркери сыпӑксен шучӗ пёр тан пулса пы- 
ни.

Юррӑн жанр уйрӑмлӑхёсене тишкернӗ чухне эпир 
сирӗнпе кӑштах чӑваш сӑввин паллисене аса илнӗччӗ, 
ытларах вӗсем 7 е 8 сыпӑклисем пулнине палӑртнӑччӗ. 
Йӗркисенче сӑмах пусӑмӗсем мар, сикчӗсем (цезурӑсем) 
тӗп вырӑна тухаҫҫӗ, вӗсем сыпӑксен ушкӑнӗсене (слого­
вые группы) йӗркелеҫҫё: 4+3, 4+4, 4+3+4 т. ыт. те.

Юрӑ янравлӑхӗ. Юрӑ чӗлхи питӗ янӑравлӑ. Унта 
сасӑ, кӗвӗ, виҫе, янравлӑх -  уйрӑлми ҫыхӑнуллӑ. Юрӑ 
сӑввин илемӗ уҫӑ (ассонанс) е хупӑ (аллитераци) сасӑ- 
сен янӑравлӑхӗпе, куплетри анафорӑпа (пӗр евӗрлӗ 
пуҫланни) эпифора (пӗр евӗрлӗ вӗҫленни) пуррипе, сӑ- 
махсен вылявӗпе (парономази), сӑвӑ йӗркисем тӗрлӗрен 
рифмӑланнипе, йӗркери сӑмахсене е сӑмах ҫав- 
рӑнӑшӗсене йӗркерен йӗркене куҫарнипе (перенос) т. ыт. 
те палӑрать.

Юрӑ чёлхи. Юрӑ чӗлхин илемлӗ сӑнарлӑхӗ калаҫу 
чӗлхин илемлёх законӗсенченех тухать, юрӑра пуянла- 
нать, традицие кӗрет. Япаласемпе пулӑмсене, туйӑма 
чёлхе пуянлӑхӗпе сӑнарлӑ туса пыни этемӗн калас шу- 
хӑшне ҫеҫ пӗлтермест, ытларах вӑл япаласене мӗнле 
туйӑмпа е кӑмӑлпа (ырласа е сивлесе) йышӑннине, 
хакланине кӑтартать.

Юрӑри шухӑша сӑнарлӑ туса пӗлтерме халӑх пӗтӗм 
наци чӗлхин сӑмах пуянлӑхӗпе, грамматика законӗсемпе 
усӑ курать. Юрӑ лексикинче ҫут ҫанталӑк паллисен 
ячӗсем (ҫӗр, хӗвел, тинӗс); гидронимсем, топонимсем, 
географилле ятсем; йывӑҫ-курӑк, чӗр чун, кайӑк-кӗшӗк; 
кил-ҫурт, ӗҫпе ӗҫ хатӗрӗ, тумтир, апат-ҫимӗҫ; этемпе 
халӑх, хурӑнташлӑ хутшӑну; ӑшпа чӗре туйӑмӗ, ӑс- 
хакӑл; общество пурнӑҫӗпе йӗркин, культура паллисен 
ячӗсем туллиех тёл пулаҫҫӗ. Унта архаизмсемпе неоло- 
гизмсем, диалектизмсем, урӑх чӗлхерен кӗнисем, исто- 
ризмсем, профессионал измссм ну май.



Ю рӑ лексикиле морфологийӗнче иле мл с сӑнарлӑх 
мелӗсенчен (тропсенчен) ҫаксем нитӗ йышлӑ: метоними, 
метафора, синекдоха, ирони, ансӑр е анлӑ танлаштару, 
оксюморон, перифраз, эвфемизм, олицетворени, символ, 
аллегори, гиперболӑпа литота, эпитет.

Юрӑсенче чӑвашӑн мифла шухӑшлавӗпе тӗнче ку- 
рӑмӗ те анлӑ сӑнарланнӑ: ҫут ҫанталӑк пулӑмӗсене
чунлӑ (анимизм), чёр чун (зооморфизм) е этем сӑнарлӑ 
(антропоморфизм) туса сӑнланинчен е этем хӑй чӗр 
чун, ӳсен-тӑран, урӑх япала пулма пултарать (превра­
щение) тенинчен -  олицетворенипе метафора пуҫланнӑ; 
этем хӑйне ҫут ҫанталӑк пулӑмӗсемпе танлаштарнинчен-  
танлаштару; ngp япалапа пулӑма унӑн паллисемпе 
пайӗсем е урӑх япала урлӑ палӑртса калассинчен -  си­
некдоха, метоними, перифраз; этем тӗрлӗ пулӑмсемпе 
чӗр чунсене хӑйӗнчен пысӑклатса, хӑйне вёсенчен кая 
курса хаклассинчен -  гиперболӑпа литота; чару- 
табусенчен -  вӑлтса каласси; ҫут ҫанталӑк пулӑмӗсемпе 
хӑй пурнӑҫӗпе кӑмӑлӗн е пӳ-сийӗн паллисене 
пӗлтернинчен -  символ пуҫланса кайнӑ. Вӗсем каярахпа 
мифла пӗлтерӗшӗсене ҫухатнӑ, сӑмах ӳнерӗнче илемлӗ 
мел пӗлтерӗшне йышӑннӑ, сӑмахлӑха кёрсе ҫирёпленнӗ. 
Юрӑ-сӑвӑсенче вӗсемпе халё те усӑ кураҫҫё.

Ю рӑ синтаксисе те питӗ пуян, вӑл сӑнлӑхна сӑнара 
анлӑ, илемлӗ ӳкерчӗклӗ тӑвать, шухӑша эрешлесе уҫать. 
Сӑнарлӑ синтаксисӑн хӑш-пёр паллисем: хутсӑр е хутлӑ 
предложенисен тӗрлӗ тёсӗсемпе, инверсипе, подлежащипе 
сказуемӑйӑн тӗрлӗ ҫыхӑну формисемпе, повторпа, пулӑ- 
шу сӑмахӗсемпе, ҫепӗҫлӗхпе ачашлӑх мелӗсемпе т. ыт. те усӑ 
курни.

Ҫакна каламалла: чӑваш юррисенче халӑх тӑван
чӗлхе пуянлӑхӗпе пӗлсе те анлӑ усӑ курнӑ. Сӑмахран, 
хутсӑр предложенисен калуллӑ, анлӑ е ансӑр, тулли е 
тулли мар, сӑпатлӑ, ыйтуллӑ, кӑшкӑруллӑ формисемие; 
хутлӑ предложенисен сыпӑнуллӑ, пӑхӑнуллӑ, хутӑш 
формисемпе.

Юрӑсене илем кӳрекен мелсен шутне тӗрлӗ пулӑшу 
сӑмахӗсем кӗреҫҫӗ: уйӑру татӑкӗсем; ыйгу татӑкӗсем;
экспресси тата ҫирӗплетӳ татӑкӗссм; уйӑракан е вӑйла-



такан татӑкпа обстоятельствӑна пӗлтерекен, хутлавласа 
каланӑ сӑмахсем; эмоци междометийӗсем; союзсем; 
евёрлев сӑмахӗсем т. ыт. те.

ЫЙТУСЕМПЕ ЁҪСЕМ

1. Халӑх юрри -  чун уҫҫи, юррӑн пурнӑҫри вы-
рӑнӗ.

2. Халӑх юррисене riyxca пичетлени, тишкерни.
3. Юрӑсен жанр паллисем, ушкӑнӗсем.
4. Ҫамрӑксен лирики.
5. Ҫигӗннисен е аслӑ ӑрурисен лирики.
6. Обществӑри социаллӑ ушкӑнсен юррисем.
7. Такмаксем тата вёсен аталанӑвӗ.
8. Чӑваш халӑх сӑввин хай евӗрлӗхӗ, юрӑ-сӑввин поэтики.

3 сыпӑк

СОВЕТ САМАНИНЧИ ХАЛАХ СӐМАХЛӐХЁ

3.1. Совет саманинчи сӑмахлӑх паллисем. Асӑннӑ 
тапхӑрти фольклора пухакансем, тӗпчекенсем. Тута-ҫӑвар 
литератури. Чӑваш фольклорне аталанма пулӑшакансем 
тата пропагандӑлакансем. Фольклор ушкӑнӗсем.

Совет саманинчи сӑмахлӑх класлӑх теорине тӗпе 
хурса аталаннӑ. Вӗсенче авалхи сӑмахлӑх та, совет 
тапхӑрӗнче аталанни те, профессилле искусствопа вырӑс 
халӑх сӑмахлӑхёнчен кӗнӗ тӗслӗхсем те пӗрлешсе тӑ- 
раҫҫӗ, пӗр пуянлӑх тӑваҫҫӗ. Сӑмахран, кивӗ сӑмахлӑхӑн 
хӑш-пӗр тӗсӗсене пуҫӗпех пӑрахӑҫлаҫҫӗ (кӗлӗсем, вӗрӳ- 
суру чӗлхисем т. ыт. те), пысӑк пайӗ -  этемӗн яланхи 
пурнӑҫӗпе, йӑли-йёркипе е кӑмӑлӗпе, хуйхи-суйхипе е 
савӑнӑҫӗпе, ырӑ пурнӑҫ ёмӗчӗпе ҫыхӑннисем -  тӗллӗн- 
тёллӗн улшӑнсан та, ҫӗнӗ пурнӑҫра та активлӑ пурӑ- 
наҫҫӗ, эстетика хӑвачӗпе совет ҫыннин яланхи кӑмӑлне 
гивӗҫтерсе пыраҫҫӗ (юрӑсемне так-максем, ваттисен сӑ- 
махӗсемпе тупмалли юмахсем т. ыт. те). Вёсен ҫӗнӗ 
пурнӑҫри социаллӑ функцийё те, педагогикӑлла 
пӗлтерӗшӗ те чаксах каймасть. Наукӑшӑн авалхи сӑ- 
махлӑх хӑйӗн пӗлтерӗшне нихӑҫан та ҫухатмасть. Анчах 
ҫӗнӗ ҫын хӑй кӑмӑлне иртнӗ пурнӑҫ сӑмахлӑхӗпе ҫеҫ 
гивёҫтерме пултараймасть. Вӑл хӑй вӑхӑтӗнчи пурнӑҫа 
сӑнлама ҫёнё содержаниллӗ сӑмахлӑх хывать. Ҫӗнӗ 
фольклор традициллӗ сӑмахлӑх пуянлӑхӗпе усӑ курса 
йӗркеленет. Сюжет ҫӗнӗлӗхӗ ытларах юмахсенче, юрӑ- 
семпе такмаксенче сисӗнет. «Революцичченхи сӑмахлӑхпа 
танлаштарсан, -  тет И.И.Одюков фольклорист, -  совет 
сӑмахлӑхӗ хӑйӗн содержанийӗнче малти вырӑна куллен- 
хи йӑла ыйтӑвёсемпе ҫыхӑннӑ шухӑш-кӑмӑла мар, со- 
циалла шухӑш-туйӑма кӑларса пычс. Ҫакӑ революци 
хыҫҫӑн ӗҫ ҫынни пурнӑҫ хуҫи пулса тӑнипе, унӑн об- 
ществӑлла активлӑхӗ ӳснипе ҫыхӑннӑ»33.

13 Одюков И.И. Совет саманинчи чӑваш халӑх сӑмахлӑхӗ: Сту- 
дентсеие вёренмелли кӗнеке /Чӑваш ун-чё. Ш упашкар, 1975. 6 с.



В.Г.Родионов ку ыйтусем ҫине урӑхларах пӑхать. 
Унӑн шухӑшӗпе, чӑвашӑн традицилле сӑмахлӑхӗ йӑла- 
йӗрке тӗрлӗ сӑлтавсене (техника цивилизацийӗ, совет 
влаҫӗ тӗнсемпе кӗрешни, коммунистсен класлӑ идеоло- 
гийё т. ыт. те) пула арканнӑ май ерипен ҫухалса пы­
рать, унӑн вырӑнне ҫыруллӑ культура йышӑнать. Совет 
сӑмахлӑхне кӗртекен чылай текст халӑх хушшинче ан- 
лӑн сарӑлман, вёсен авторӗсем те пур (анонимлӑ пул­
сан та). Ҫавӑнпа та ҫавӑн йышши текстсене
В.Г.Родионов тута-ҫӑвар литератури (изустная литерату­
ра) йышне кёртет. Ҫыруллӑ тата ҫырусӑр сӑмахлӑх 
хушшинче тӑраканскер, тута-ҫӑвар литератури жанр 
тӗлӗшӗнчен ытларах чухне халӑхӑн традицилле сӑмах- 
лӑхне, идейӑпа содержани тёлёшёнчен илемлё лигерату- 
рӑна ҫывӑх. Культурӑн ҫак сийне чӑваш филологёсем 
ку таранччен те уйрӑм пулам пек тёпчемен-ха.

Чӑваш халӑх сӑмахлӑхне пухса тишкерес ӗҫ XX ём. 
20-мӗш ҫулӗсенче анлӑ сарӑлнине палӑртмалла. Ку ӳсём 
1920 ҫ. Чӑваш автономи облаҫне туса хунипе, 1921-1923 ҫҫ. 
Чӑваш краеведенийӗн тӗп музейне, Чӑваш Ене тёпчекен 
обществӑпа кӗнеке издательствине, Чӑваш писателӗсемпе 
журналисчӗсен «Канаш» пӗрлешӗвне йӗркеленипе 
тӳрремӗнех ҫыхӑннӑ. Чӑваш фольклористикин 20-30-мёш ҫҫ.

аталанӑвне И.И. Одюков профессор «К истории со­
бирания и публикации чувашского фольклора в 20-30-х гг.» 
статйинче анлӑн ҫутатрӗ.

Ҫӳлерех асӑннӑ организацисем тӑрӑшнипе тата ҫине 
тӑнипе ҫак тапхӑрта чӑваш фольклорне пухасси пӗтём 
халӑх ӗҫӗ пулса тӑрать: писательсемпе иоэтсем, компо- 
зиторсемпе фольклористсем, историксемпе этнотрафсем, 
ытти тӗпчевҫӗсемпе ӑсчахсем сӑмахлӑхӑн пур жанрӗсене 
те хӗрсех халӑхран ҫырса илеҫҫӗ, уйрӑм кӗнекен е тек- 
стсен пуххисем, наука статйисемпе мо-нографисем пи- 
четленеҫҫё. «Канаш» союз 1927 ҫ. Пролетари писа- 
телӗсен чӑваш ассоциацине йӗркелет, ун ҫумӗнче ятарлӑ 
фольклор секцийӗ уҫӑлать. Ун тӗллевё -  чӑвашсен 
ҫыруллӑ сӑмахлӑх ӑстисене халӑх еткерне пулас ӑруссм 
валли сыхласа хӑварассишён ӗҫлеттересси, тёрлӗрен 
юмах-халаппа, сюжетлӑ юрӑсемпе усӑ курса илемлӗ



хайлавсем ҫыртарасси. Ку пархатарлӑ пуҫарӑва чӑваш 
тёпчевҫисем (Ф.П.Павлов, Н.Я.Золотов, К.В.Элле) ҫеҫ 
мар, илемлӗ сӑмах ӑстисем те (Н.И.Полоруссов-Шелепи, 
Н.В.Васильев-Шупуҫҫынни, С.В.Эльгер) хастар хутшӑ- 
наҫҫӗ. Ку хӑйне май ӳсӗм те, ҫӗнтерӳ те пулнӑ: 
ҫулсеренех юмахсемпе халапсен, ваттисен сӑмахӗсемпе 
каларӑшсен, юрӑ-кӗвӗсен тата ытти жанрсен пуххисем, 
чӑваш фольклорне ҫёнӗлле тӗпчесе ҫырнӑ ӗҫсем пичет- 
ленеҫҫӗ. Уйрӑмах Ф.Павлов («Ача-пӑча сасси», 1921; 
«Сӑрнай», 1924; «Чуваши и их песенное и музыкальное 
творчество», 1927), С. Максимов («Чӑваш кёввисем», 2 
кёнекепе 1924, 1926; «Шкул юррисем», 1928),
Н.Золотов («Чӑваш сӑмахлӑхӗпе чӑваш пултарӑвӗ (про- 
исвотстви)», 1924; «Краткий очерк народной поэзии 
чуваш», 1928), Н.Романов («Чӑваш юррисен техникипе 
форми ҫинчен», 1928 т. ыт. те) хастаррӑн тӑрӑшнине 
палӑртса хӑварни вырӑнлӑ.

Халӑх сӑмахлӑхён ҫӗр пин тӗслёхне пухмашкӑн 
тӗрлӗ сӑмах ӑстисем -  юрӑҫсемпе халапҫӑсем, педагог- 
семпе фольклора юратакансем нумаййӑн хутшӑнаҫҫӗ. 
Сӑмахран, Самар тӑрӑхӗнчи А.И.Васильев учитель хӑй 
ҫуралса ӳснӗ тӑрӑхра, Ульяновск облаҫӗнче тата Тутар- 
станра пурӑнакан чӑвашсенчен 8688 юрӑпа 250 кӗввине, 
йӑла-йёркепе ҫыхӑннӑ 118 сӑмах-юмахне, фольклорӑн 
ытти жанрӗсене 1500 ытла ҫырса илнӗ. Ҫӗрпӳ уесёнчи 
тепӗр паллӑ педагог Т.П.Парамонов вара 500 ытла ха- 
лӑх юррине ҫырса илнӗ, вӑл шутран Гаврил Федоров- 
ран га. Ун йышши ӑстасен шутне С.М.Максимов му- 
зыкҫа, Ф.Т.Тимофеев чӗлхеҫе т. ыт. те кёртме пулать.

Чӑваш фольклористикин 30-40-мёш ҫҫ. аталанӑвне 
1930 ҫ. Шупашкарта Комплекслӑ наукӑпа тёпчев инсти- 
тучӗ уҫӑлнипе ҫыхӑнтармалла. Сӑмахлӑха пухса тӗичес 
тата фольклор юхӑмне аталантарас ӗҫре асӑннӑ инсти­
тута чӑннииех ӑслӑлӑх лаҫҫи тесе хаклама пулать. Ин­
ститут ку таранччен тӗрлӗ культура центрӗсемпе вӗренӳ 
заведенийӗсенче упранакан фольклор материалӗсене, 
тексчӗсене тата ал ҫырусене хӑйӗн фондне пуҫтарать. 
1935 ҫ. тӗлнс ЧНТИ Н.И.Ашмарин, Н.В.Никольский, 
И. Н. Юркин, К.В.Элле, А.И.Васильев, И.А.Патмар,



Н.Ф.Волков, М.И.Федоров, С.М.Михайлов тата ыгги 
чӑваш ҫыравҫисен ал ҫырӑвӗсене ахаль е сутӑн илсе 
хӑйӗн архивне пуянлатать.

Институт ҫул серен халӑх сӑмахлӑхӗпе пӗтӗмӗшле 
пултарулӑхӗ, историйӗпе этнографийӗ, пурлӑхпа ӑс-тӑн 
культури ҫинчен калакан тӗрлӗ материал пухас 
тӗллевпе комплекслӑ экспедицисем ирттерет. Пухнӑ ма- 
териалсем уйрӑм сборниксенче е тӗпчев кӗнекисенче 
пичетленеҫҫӗ. Кунта С.М.Максимовӑн «Тури чӑвашсен 
юррисем» (1932) тата «13 чувашских песен нового бы­
та» (1934), Н.Я.Золотовӑн «Чувашские народные сказ­
ки» (1933), Мӗтри Ваҫлейӗн «Такмаксем» (1934),
С.М.Максимовпа Ф.П.Павловӑн тата В.П.Воробьевпа 
Т.П.Парамоновӑн «Г.Федоров юрласа панӑ 146 юрӑ»
(1934), Н.Ф.Даниловӑн «Чувашские народные песни»
(1935) тата «Чӑваш халӑх юмахёсем» (1949), 
Н.В.Васильев-Шупуҫҫыннин «Чувашские сказки» (1937), 
И.С.Тукташӑн «Ача-пача юмахёсем» (1938) тата «Чӑваш 
фольклорё» (1941, 1949) кӗнекисене асӑнмалла. Ҫапла 
майпа чӑваш халӑх сӑмахлӑхӗн пур жанрёсем те кун 
ҫути кураҫҫӗ. Вёсем пичетленни хӑй вӑхӑчӗшӗн ҫеҫ мар, 
хальхи саманашӑн та паха. Пичетленнё ӗҫсем халӑхӑ- 
мӑрӑн сём авалтан упраннӑ юмах-халапӗ, юрри-сӑввийё, 
ташши-кӗввийӗ, ытти сӑмах-пуплевӗ ҫав тери пуяннипе 
хаклине те, чиперрипе кӗвӗллине те кӑтартса пачёҫ.

Чӑваш фольклорисгикин вӑрҫӑ хыҫҫӑнхи тапхӑрё те 
хӑйне майлӑ. Акӑ, 50-60 ҫҫ. сӑмахлӑха тишкересси мал- 
ти вырӑна тухать, сахал мар ӑсчах хӑйсен тӗпчевёсенче 
фольклорӑн тӗрлӗ жанрӗпе усӑ курчӗҫ. Сӑмахран, 
П.В.Денисов, В.Д.Димитриев, В.Ф.Каховский историкссм,
А.И.Петрухин атеист чӑваш халӑхӗн историлле кун- 
ҫулне, тӗнӗпе йӑли-йёркисене, ӑнӗпе шухӑшлавне тиш- 
кернӗ май унӑн мӗн авалтан упранса юлнӑ сӑмахлӑхне 
пысӑка хурса хакларӗҫ. Чӑннипе П.В.Денисовӑн «Про­
блемы устного народного творчества и этнографии чу­
ваш в произведениях Н.И. Ашмарина» (1954), «Религи­
озные верования чуваш» (1959), «Этнокультурные па­
раллели дунайских болгар и чувашей» (1969), «Религия 
и атеизм чувашского народа» (1972), В.Д.Димитриевӑн



«История Чувашии XVIII века» (1959), «Параллели в 
верованиях древних суваров и чувашей» (1962), 
«Фольклор в период феодализма» (1966), «Чувашские 
исторические предания» (1983), В.Ф.Каховскин «Тен 
пуҫланса кайни» (1955), «Происхождение чувашского 
народа» (1965), А.И.Петрухинӑн «Рост национальной 
культуры и устно-поэтическое творчество чуваш» (1965), 
«Мировоззрение и фольклор» тата «Народная поэзия о 
патриотизме советских людей в годы Великой Отечест­
венной войны» (1971) монографийёсемпе кёнекисем, 
статйисемие ӗҫӗсем паян та хӑйсен пёлтерёшне 
ҫухатман-ха, вӗсем тӗпчевҫӗсемшӗн паха материал шут- 
ланаҫҫӗ.

Асӑниӑ тапхӑрта чӑваш фольклорисчӗсем, литерату- 
ровечӗсемпе ӳнерҫисем теорилле тӗпчевсем те калӑп- 
ларӗҫ, фольклористикӑна тата ҫӳлерех ҫӗкленме пу- 
лӑшрӗҫ. Вёсенчен чи хасгаррисене асӑнар: И.С.Тукташ -  
«Халӑх юррисен поэтики» (1952); Н.В.Никольский -  «О 
пословицах чувашского народа» (1958), «Юмахсем» 
(1960); Н.Р.Романов -  «Чӑваш юрӑ-сӑввисен тытӑмӗ 
ҫинчен» (1957), «О чувашских загадках» (1962); 
М.Я.Сироткин -  «Очерки дореволюционной чувашской 
литературы» (1948, 1967), «Чувашский фольклор» (1965), 
«Чувашские народные сказки» (1969); В.Я.Канюков -  
«Ача-пӑча сӑмахлӑхӗ. Сӑвӑ-юрӑ, юмах-халап» (1964), 
«От фольклора к письменности» (1971); И.И.Одюков -  
«Халӑх сӑмахлӑхӗ тӗне хирӗҫ» (1961), «Чувашские на­
родные песни социального протеста и революционной 
борьбы» (1965), «Чувашские сказания об улыпах» 
(1973), «Классикӑлла чӑваш литературинчи халӑхлӑхпа 
фольклор ҫыхӑнӑвӗсем» (1973, В.Я.Канюковна пёрле), 
«Совет саманинчи чӑваш халӑх сӑмахлӑхё» (1975), «Ча­
ваш халӑх лирики. (Авалхи юрӑсем)» (1978) т. ыт. те.

Тӗпчевсем ҫеҫ мар, нысӑк калӑпӑшлӑ сӑмахлӑх пух- 
хисем те савӑнтарчӗҫ вулакансене. Вӑл шутра «Ваттисен 
сӑмахӗсем. Каларӑшсем. Сутмалли юмахсем» (Н.Р.Рома­
нов, 1960), «Сказки и предания чуваш» (Н.Ф.Данилов, 
1963) кӗнекесем, ултӑ томна кӑларма палӑртнӑ «Чӑваш



халӑх сӑмахлӑхӗ» ярӑмӑн пирвайхи 4 томӗ (1-2 тт. -  
юмахсем, 3-4 тт. -  юрӑсем) т. ыт. те.

Ҫапла вара, 80-мёш ҫ. тӗлне чӑваш фольклористи­
ки тепӗр хут ура ҫине тӑрса ҫирёппён аталанма пике- 
нет. Н.И.Ашмарин, Г.И.Комиссаров т. ыт. те фолькло­
ра тӗпчес ӗҫре историлле танлаштару меслетне тёпе
хуни ҫӗнӗрен вӑй илет, малти вырӑна тухать. Чӑваш 
фольклористикин ҫӗнӗ тапхӑрё пуҫланать.

Павлов Федор Павлович (1892-1931) -  чӑвашсен 
паллӑ драматургё, гюэчё, композиторё, халӑх сӑвви- 
юррине пухаканё; Хусан кёпёрнин Етёрне уесёнчи Па- 
тӑръелте (халё -  Ҫӗрпӳ р-нё) хресчен кил-йышёнче 
ҫуралнӑ; Иккассинчи икӗ класлӑ училищёре, Чёмпёрти 
чӑваш шкулёнче тата тён семинаринче вёреннё. Тёрлё
ҫӗрте вӑй хунӑ вал: Чёмпёрти чӑваш шкулёнче ачасене 
музыкӑна вӗрентнӗ, Чӑваш автономи облаҫӗн халӑха 
вӗрентес уйрӑмӗнче, музыка техникумёнче, Чаваш пат- 
шалӑх музыка капеллинче ӗҫленӗ.

Ф.П.Павлов -  революци хыҫҫӑнах чӑвашсен наци 
искусствине пуҫарса яраканёсенчен пёри, чи хастарри. 
Ҫав вӑхӑтрах чӑваш искусствин теоретикӗпе халӑх му- 
зыкин классикӗ те. Унӑн хитрелӗхе вӗрентни, эстетики 
пӗтӗм халӑх шухӑш-кӑмӑлӗпе, мал туртӑмӗсемпе пёр 
килет. Вӑл хайланӑ произведенисем халӑх чун-чӗринчен 
шӑранса тухнӑ. Вулакана пуян та ҫивӗч чӗлхеие, халӑх 
сӑмахлӑхӗпе, йӑли-йӗркипе тыткӑнлаҫҫӗ.

Тӑван халӑхӑмӑрӑн йӑли-уявӗсене, юрри-сӑввисене, 
каларӑшӗсене, ваттисен сӑмахӗсене, ача-пӑча сӑмахлӑхне 
аван иёлни Ф.Павлова илемлӗ хайлавсем ҫырма, вёсен 
сюжетпа композици пайӗсене анлӑрах та уҫӑмлӑрах ту­
ма пулӑшать. Геройсен психологилле аталанӑвне тата 
кӑмӑлне уҫса памашкӑн автор фольклорпа фон вырӑнне 
пӗлсе усӑ курать. Ун пек чухне салтак, туй, вӑйӑ юр­
рисем, авалтан килекен йӑла-йӗркесем ҫыравҫа ҫав тери 
пысӑк пулӑшу параҫҫӗ.

Ф.П.Павлов -  халӑх сӑмахлӑхне пухаканӗ, юрри- 
кӗввине илемлетекенӗ тага пропагандӑлаканӗ. Халӑхӑн 
юрри-кӗвви ҫинчен ҫырнӑ ӗҫёсем -  «Чарӑннӑ сасӑ», 
«Чувашская музыка», «Чӑваш кӗсли». Чи курӑмли -



«Чуваши и их песенное и музыкальное творчество» 
брошюра. Асӑннӑ кӗнекере Ф.Павлов халӑх материале 
тӑрӑх чӑваш музыки пуҫланса кайнине, унӑн шалти 
тытӑмне тишкерет, музыкӑпа этнографи ёҫӗсене тёпчевҫӗ 
куҫӗпе пӑхса кёскен хак парать, ҫав литературӑна 
ятарлӑ пӑхса гухать.

Ҫыравҫӑ ҫав кӗнекери шухӑшсене чи малтан «Ча­
ваш музыки» ятпа 1923 ҫулхи чӑваш календарӗнче пи- 
четленё, унта вӑл чӑваш юррисемпе кӗввисене жанрсем- 
пе ушкӑнсем тӗлӗшӗнчен тӗплӗн те анлӑн уйӑрнӑ. 
Фольклор наукӑна, профессиллё искусствӑна аталантар- 
нине тата ҫул уҫнине пӗлсе, туйса тӑнӑ вӑл, халӑх 
юррисене, сӑмахлӑх тӗсӗсене пухас ӗҫе малти вырӑна 
хунӑ. Чёмпёрти чӑваш шкулёнче вӗреннӗ ҫулсенчех 
симфони оркестрӗ тата квартет валли юрӑсем хайлать, 
халӑх юррисене илемлетсе сцена ҫине кӑларать, вӗсене 
ҫӗнетсе хӑйне май гармонизацилет. Фольклорист пухса 
кӑларнӑ юрӑ пуххисем ҫаксем: «Хитрелетнӗ чӑваш юр­
рисем» (1919), «Ача-пӑча сасси» (1921), «Сӑрнай», «Чӑ- 
ваш юррисем» (1924) т. ыт. те. Вӗсем пурте чӑваш 
юрри-кӗввин ьштӑн ҫӳпҫинче юлчӗҫ. Ф. Павлов ҫырса 
илнӗ халӑх юррисем 300 ытла, унсӑр пуҫне хор валли 
майласа якатнӑ юрӑсем те сахал мар. Вӗсем илемлетнӗ 
хыҫҫӑн ҫӗнӗрен ҫуралнӑн, илемлӗн янӑраҫҫӗ. Акӑ, 
«Пирӗн урам анаталла», «Шупашкар туйи», «Ҫырма 
хӗрне ансассӑн» тата ытти юррисене илсе пӑхар. Ҫак 
хайлавсенче эиир чӑваш халӑхӗн йӑли-йӗркине, эстети- 
кӑлла шухӑш-кӑмӑлне, чӑваш ҫыннин чунё ҫӗкленсе та­
нине туятпӑр, асӑрхатпӑр. Ф.П.Павловӑн чунри вӑйӗ, 
шухӑшӗ, ӑнӗпе ӗмёчӗ пӗтӗмёшпех тӑван халӑхӑмӑрӑн 
эстетикӑлла шухӑш-кӑмӑлӗпе пёр килет, ӑна малалла 
аталантарас шухӑшлава мала хурать.

Патмар Иван Анисимович (1915-1983) -  паллӑ
фольклорист, халӑх сӑмахлӑхне пӗрчӗн-пӗрчӗн пухаканӗ 
тата пропагандӑлаканӗ; Хусан кёпёрнин Етӗрне уесёнчи 
Яманакра (халё -  Красноармейски р-нё) чухӑн хресчен 
кил-йышӗнче ҫуралнӑ; Яманакри пӗр сыпӑклӑ тата 
Кӗуӗн Шетмӗри колхоз ҫамрӑкӗсен шкулӗсенче, Шупаш- 
карти счетоводсен курсӗнче вӗреннӗ. Пӗр вӑхӑт счето-



водра ӗҫленӗ хыҫҫӑн И.А.Патмар малтан Шупашкарти 
педагогика институчӗн хатӗрленӳ курсӗнче, унтан 
Мускаври Пӗтӗм Союзри юридици институтёнче 
кёретсёр йӗркепе вёренет. Тӑван ҫӗр-шывӑн Аслӑ 
вӑрҫи пуҫлансан Иван Анисимович ҫар тумне тӑхӑнать, 
1945 ҫ. хӗлле тин тӑван ялне гаврӑнать. Вӑрҫӑра 3 
хутчен аманать вӑл, хӑюлӑхпа паттӑрлӑхшӑн ӑна икё 
хутчен Хӗрлӗ Ҫӑлтӑр орденӗпе, «Хастарлӑхшӑн» тата 
ытти медальсемпе чыслаҫҫӗ. Вӑрҫӑ хыҫҫӑн паллӑ 
фольклорист районти тӗрлӗ яваплӑ вырӑнсенче тӑрӑ- 
шать, халӑх сӑмахлӑхне пухас ёҫе малалла тӑсать.

И.А.Патмар нуҫтарнӑ сӑмахлӑх еткерӗ -  иксӗлми 
пуянлӑх. Ҫур ёмӗр хушши пухнӑ вӑл халӑхӑмӑрӑн юр- 
ри-сӑввине, халап-юмахне, ӑса вӗрентсе каланӑ сӑ- 
махӗсене. Мӗн курни-илтнине пёрчӗн-пӗрчён, васка-масӑр 
та тирпейлӗн хут ҫине куҫарнӑ Иван Анисимович, пу­
лас ӑрусем валли халӑхӑн ылтӑн та мерчен пуянлӑхне 
сыхласа хӑвармашкӑн ырми-канми тӑрӑшнӑ.

Тар тӑкни харама кайман. Паллӑ фольклорҫӑн сӑ- 
махлӑх ҫӳпҫинче 150 пине яхан юрӑ ҫаври, 30 пин 
ытла ваттисен сӑмахӗсемпе каларӑшсем, 25 пин ытла 
чӑвашсен авалхи ячӗсем, 10 пин ытла тупмалли юмах, 
пин ытла юмах, ҫӗршср те ҫӗршер халаппа легенда, 
ача-пӑча сӑмахлӑхӗн тӗсӗсем, йӑла-йӗркепе ҫыхӑннӑ по­
эзии жанрёсем т. ыт. те.

И.А.Патмар пухнӑ фольклор тексчӗсем ҫёр-шывӑн 
тӗрлӗ кӗтесӗсенче упранаҫҫӗ. Ывӑлӗ -  Эдисон Иванович 
Патмар, ашшё пекех сӑмахлӑха пухса тишкерекенскер -  
ҫав текстсен пёр пайне кун ҫути кӑтартма пултарчӗ 
ӗнтӗ. Вӑл паллӑ фольклорист ҫинчен ятарласа 60 стра- 
ницӑллӑ «Алтӑр ҫӑлтӑр ҫулӗ» гёпчев ӗҫё, И.А.Патмар 
пухнӑ материалсенс 20 ытла кӗнекене вырнаҫтарса 100 
пин экземплярпа ҫапса кӑларчӗ. Акӑ вёсенчен хӑшё- 
пӗри: «Пурнӑҫ илемӗ», «Халӑх мерченӗсем» (1993), «Ку- 
каҫин пурнӑҫ кӗнски» (1996), «Истори чӑнлӑхӗ халӑх 
юрринче» (1998) т. ыт. те. Фольклорӑн уйрӑм 
жанрёсем те уйрӑмшарӑн кун ҫути курчёҫ: ваттисен
сӑмахӗсемпе каларӑшӗсем «Халӑх ӑслӑлӑхӗ» ярӑмра 6 
томпа, юмахӗсемпе халапёсем «Патмар мучи юмахёсем»



тата «Уртей мучин халап-юмахӗсем» кӑларӑмра 4 том- 
па, ача-пӑча юмахёсем уйрӑм кёнекен, юрри-такмакё, 
тупмалли юмахёсем, вӗрӳ-суру чёлхисем, кёллисем, 
тӗлӗкӗсем, тарӑхса е ҫилленсе вӑрҫнӑ чух калакан сӑ- 
махсемпе пуплевёсем т. ыт. те. Пёр сӑмахпа каласан, 
халӑхра сӑмах вӗҫҫӗн ҫӳрекен пур жанр тёслёхёсем те 
пур И.А.Патмар архивёнче, вёсем иичетленессе шанат- 
пӑр.

И.А.Патмар пухнӑ фольклор материалё тёрлё 
кӗнекесемпе сборниксенче, вӗренӳ пособийёсемпе тёпчев 
ӗҫӗсенче пичетленнё, вёсемпе нумай сӑмахлӑх ӑсти усӑ 
курнӑ. Чи паллӑраххисем ҫаксем: «Чувашские сказки» (1937), 
«Ача-пӑча юмахёсем» (1938), «Чӑваш фольклорӗ» (1941, 
1949), «Фашизма хирӗҫ фольклор» (1942), «Ача-пӑча 
вӑййи-юррисем» (1956), «Ваттисен сӑмахӗсем. Каларӑш- 
сем. Тупмалли юмахсем» (1960), «Чӑваш халӑх юрри­
сем» (1962).

Юлашки ҫулсенче Э.И.Патмар ашшӗн сӑмахлӑх 
мулне «Халӑх ӑс-хакӑлӗ» ятпа пичетлет. Хальлӗхе 14 
кӑларӑм тухрӗ, малашлӑхра, тёп редактор шухӑшӗпе, 
халӑх йӑли-йӗркисем ҫинчен ҫырнисем пичетленмелле. 
Вӑл каланӑ тӑрӑх, ҫак ӗҫсене пичетлесе кӑларни -  
И.А.Патмар ӗҫӗсен 10-15 пайё те ҫук, килти архивра 
вара «ҫӗре яхӑн том хӑйӗн шӑпине кӗтсе выртать».

Золотов Николай Яковлевич (1898-1967) -  чӑвашсен 
паллӑ литературовечӗ, публицисчӗ, фольклорисчӗ; Хусан 
кёпёрнин Етёрне уесёнчи Синерте (халӗ -  Элӗк р-нӗ) 
вӑтам хресчен кил-йышӗнче ҫуралнӑ; Элӗкри икӗ класлӑ 
училищӗре, Чёмпёрти чӑваш шкулёнче, аспирантурӑра 
вӗреннӗ. Н.Я. Золотов нумай ҫул хушши пичет ор- 
ганӗсенче вӑй хунӑ, тӗрлӗ шкулсенче ӗҫленӗ, граждан 
вӑрҫине хутшӑннӑ. 1937 ҫ. ӑна тӗрӗс мар айӑпласа ре- 
прессиленӗ, 1956 ҫ. унӑн таса ятне каялла тавӑрнӑ.

Унӑн фольклористикӑри чи паллӑрах ӗҫӗсем ҫаксем: 
«Чӑваш сӑмахлӑхӗпе чӑваш пултарӑвӗ (происвотстви)» 
(1924), «Краткий очерк народной поэзии чуваш» (1928), 
«История собирания и изучения чувашской народной 
сказки (о параллелизме в культуре вообще и в сказках 
в частности; о характере чувашских сказок)» (1930) т. ыт. те.



Хӑйӗн пӗрремӗш ӗҫӗнче автор XX ӗм. 20-мӗш ҫулӗсенче 
чӑвашсен традицилле сӑмахлӑх тӗсӗсем идея тата тема­
тика енчен улшӑннине, урӑх сём туяннине палӑртать. 
Ун шухӑшӗпе, ҫӗнӗ сӑмахлӑх хайлавӗсем ӗлӗкхисене 
хирӗҫлесе хывнисем мар, чӑвашӑн шалти туйӑмне па- 
лӑртакан произведенисем. Халӑх поэзийӗ халӑх пур- 
нӑҫӗпе, унӑн ӗмӗчӗпе, шухӑш-кӑмӑлӗпе тачӑ ҫыхӑннине, 
ҫавӑнпа ӑна пухса тӗпчемеллине, унран вӗренмеллине 
палӑртать вӑл.

«Краткий очерк народной поэзии чуваш» кёнеке -  
чӑваш халӑх юррисене тёплён тишкерсе фольклорист 
куҫӗпе хакланӑ тёпчевсенчен чи пахи. Вал 2 пайран 
тӑрать: пӗрремёшёнче халӑхӑмӑрӑн ҫырусӑр поэзине
тёплён сӑнаса ҫырнӑ тата анлӑ тишкерӳ тунӑ, унӑн 
уйрӑмлӑхӗсемпе тапхӑрӗсене, техникипе формисене кӑ- 
тартнӑ; иккӗмӗшӗнче вара -  сӑмахлӑх тӗсёсем, вӑл 
шутра юрӑсем, такмаксем. Текстсене чӑвашла та, вы- 
рӑсла куҫарса та панӑ.

Тӗпчевён тепёр паха енӗ -  халӑх юррисене жан­
рсем ҫине уйӑрса ушкӑнлани. Автор шухӑшӗпе, кашни 
юррӑн хӑйӗн вырӑнӗ, содержанийӗ пур. Н.Я. Золотов 
юрӑсене ҫапларах пайлать: 1. Хӑнара лармалли юрӑсем.
2. Лармари юрӑсем. 3. Салтак юррисем. 4. Уяв юрри­
сем. 5. Юрату юррисем. 6. Такмаксем. 7. Ача юрри­
сем.

Тӗпчевҫӗ кашни ушкӑнри юрӑсене хакланӑ, унсӑр 
пуҫне ӗҫ вӑхӑтёнче юрламалли, ташламалли, кулӑшла 
тата лирикӑлла юрӑсем пуррине асӑрханӑ. Ҫакӑнтах 
туй юррисене те кӗртет вӑл.

Н.Я. Золотов чӑваш халӑх юррисен сӑвӑ хывӑмне, 
вӗсенчи илемлёх туртӑмӗсемпе сӑнарлӑхсене палӑртни 
те интереслӗ. Вӑл халӑх тӗрлӗ танлаштарусемпе, троп- 
семпе, ытти илемлёх мелӗсемпе пӗлсе усӑ курнине 
асӑрхать, фольклористсене ҫак уйрӑмлӑха шута илме 
чӗнсе калать.

Элле Кузьма Васильевич (1896-1974) -  чӑвашсен 
паллӑ историкӗ, этнографё, педагогӗ тата фольклорисчё, 
истори наукисен кандидачӗ; Хусан кёпёрнин Ҫӗрпӳ 
уесёнчи Кивё Шӑхальте (халё -  Вӑрмар р-нӗ) хресчен



кил-йышӗнче ҫуралнӑ; малтан ялти земство шкулне, ун- 
тан Тӑвайри икӗ класлӑ училище тата Гурий святитель 
тӑванлӑхӗн пёлӳ шкулне пётернӗ, Хусанти учительсен 
семинаринче, педагогика инсгитугенче вӗреннӗ. 1917-1921 ҫҫ. -  
ҫар хӗсметенче: Чехипе Оюваки палхавне хирӗҫ пыракан
ҫапӑҫусене хутшӑннӑ, Колчака хирёҫ ҫапӑҫнщ 1922-1930 ҫҫ. 
К.В.Элле тӗрлӗ шкулсенче, педагогика техникумӗнче 
учительге ӗҫленӗ. Ун хыҫҫӑн виҫӗ ҫул хушши Ленин- 
градра аспирантурӑра вӗренет. 1933-1935 ҫҫ. -  Кузьма 
Васильевич Шупашкарти* наукӑпа тёпчев институчӗн 
аслӑ наука сотрудникӗ, институт библиотекин пуҫлӑхӗ. 
Ёҫленӗ хушӑрах чӑвашсен йӑли-йӗркисене, сӑмахлӑх 
тӗсӗсене тӗпчет, фольклорпа этнографи материалӗсене 
пухма йӗркеленё экспедицисене хастаррӑн хутшӑнать. 
1942 ҫ. К.В.Элле кандидат диссертацине ӑнӑҫлӑ хӳтӗлет.

Паллӑ тӗпчевҫӗн кун-ҫулӗ ҫав тери синкерлӗ пулнӑ. 
Истории тӗрлӗ тапхӑрӗнчи сӑлтавсене пула чун-чӗре 
ыйтнӑ ёҫӗпе ларайман вӑл, хӑй ҫуралса ӳснӗ тӑрӑхран, 
Чӑваш енрен нумай аякра пурӑнма тивнӗ унӑн. 1937 ҫ. 
пуҫласа мён виличчен К.В.Элле хамӑр ҫӗр-шыври тӗрлӗ 
вӗрентӳ заведенийӗсенче -  Одессӑри педагогика, Арте- 
мовскри учительсен, Гомельри педагогика институчӗ- 
сенче -  аслӑ преподаватель, доцент, кафедра заведу- 
ющийӗ пулса ӗҫленӗ. Вӑл Гомель хулинче вилнӗ, ӑна 
унтах пытарнӑ.

К.В.Элле -  анлӑ тавра курӑмлӑ тата профильлӗ 
тӗпчевҫӗ, чӑваш аваллӑхӗпе питӗ интересленнӗ. Хӑй аса 
илнӗ тӑрӑх, чӑвашсен исгори, археологипе этнографи 
ыйтӑвӗсемпе 50 ытла том пичетре тухнӑ материал пух- 
нӑ вӑл, вӑрҫӑ вӑхӑтӗнче 28 томӗ тата 7 ал ҫырӑвӗ 
у'ухалнӑ.

Тӑван тавралӑха сӑнама пӗлни, халӑх историйӗпе 
тата йӑли-йӗркипе интересленни Кузьма Васильевича 
фольклор материалӗсем нумай пухма май панӑ. Вал 
ҫырнисенче 2005 ваттисен сӑмахӗпс каларӑш, 3000 туп­
малли юмахпа 1010 ял хуҫалӑхне сӑнани, 1416 йӑла- 
йӗрке сӑнавӗ, 309 юмах, халӑх юррисен 9000 куплечӗ 
упранать. Паянхи кун К.В.Эллен пичетленмен пуян ар-



хивё Чӑваш патшалӑх гуманитари ӑслӑлӑхӗсен инсти- 
тутӗнче 100 яхӑн уйрӑм томпа тусан ҫӑтса выртаҫҫӗ.

Халӑх сӑмахлӑхӗпе К.В.Элле 1922 ҫултанпа инте- 
ресленме пуҫланӑ, фольклор тӗсӗсене пухнӑ, 42 ӗҫ 
ҫырнӑ, нумайӑшне тӗрлӗ журналсемпе сборниксенче пи- 
четлеме пултарнӑ. Уйрӑм кӗнекесем те пур унӑн, сӑма- 
хран, Шупашкарта 1935 ҫ. тухнӑ «Акатуй. Историко­
этнографические очерки» ятлӑ ёҫӗ. Кунта сӑмах авалхи 
чӑвашсем ял-йышпа ҫӗр ёҫёсем иуҫланас умён ирттернё 
уяв пирки сӑмах пырать, урӑхла ӑна автор «ака уявӗ» 
тесе хаклать.

1944-1948 ҫҫ. К.В.Элле Чӑваш республикинчи ар- 
хеологипе этнографи карттине туса хатёрленё, унта вӑл 
4 пин ытла тӗрлӗрен палӑка кӗртнӗ, карттӑпа пёрле 
алфавитлӑ каталог, справочник пур. Ҫав палӑксенчен 
чылайӑшӗ -  чӑвашсен чӳк вырӑнӗсем, киремет вы- 
рӑнӗсем тата ытти культсемпе ҫыхӑннӑ лапамсемпе вы- 
рӑнсем.

Сироткин Михаил Яковлевич (1908-1970) -  чӑвашсен 
паллӑ литературовечӗ, критикӗ, фольклорисчё, филологи 
наукисен докторё, профессорё; Хусан кёпёрнин Шупаш­
кар уесёнчи Анаткасра (халё -  Сӗнтӗрвӑрри р-нӗ) чухӑн 
хресчен кил-йышӗнче ҫуралнӑ; ялти пуҫламӑш тата 
Сӗнтӗрвӑрринчи иккӗмёш сыпӑклӑ шкулсенче, педагоги­
ка курсӗнче, Шупашкарти педагогика институтӗнче 
вӗреннӗ. М.Я.Сироткин -  пултаруллӑ та нумай пӗлӳллӗ 
ӑсчах. Ӑҫта кӑна ӗҫлеме тӳр килмен-ши унӑн: Чӑваш 
республикин ҫут ӗҫ халӑх комиссариачӗн инспектор- 
методисчӗ, Шупашкарти педагогика училищин
вӗрентекенӗ тата вӗренӳ пайӗн заведующийӗ, Чӑваш 
АССР Министрсен Совечӗ ҫумӗнчи наукӑна тӗпчев ин- 
ститучӗн наука сотрудникӗ тата директор ҫумӗ. Аслӑ 
Отечественнӑй вӑрҫӑ иуҫлансан Михаил Яковлевич алла 
пӑшал тытать, тӑшманпа ҫапӑҫать. Сталинград 
фронтӗнче те, Ленинград пагӗнче те, кӑнтӑр енче те 
пулать вӑл, 2 хут аманать. Хастарлӑхпа паттӑрлӑх тата 
хӑюлӑх кӑгартнӑшӑн ӑна «Хӗрлӗ Ҫӑлтӑр» ордениа, 4 
медальпе наградӑланӑ.



Вӑрҫӑ хыҫҫӑн М.Я.Сироткин наука ӗҫне кӳлӗнет: 
вёрснӳ кӗнекисем, методика кӑтартӑвӗсем, тӗпчев ёҫӗсем, 
чӑваш культурны тӗрлӗ ыйтӑвӗсемпе статьясем ҫырать, 
шкулсем валли кӗнекесем пичетлесе кӑларать, студент- 
сене чӑваш халӑх сӑмахлӑхӗпе тата чӑваш литературипе 
лекцисем вулать, практика занятийӗсем ирттерет. Унӑн 
вӗренӳ кӗнекисемпе хрестоматийӗсем шкул ачисене ха- 
лӑх сӑмахлӑхён чи паха тӗслӗхӗсемпе паллаштараҫҫӗ, 
фольклорӑн пӗтӗм пуянлӑхне, вӑл ҫӑл куҫ пек тапса 
тӑрса илемлӗ литературӑна хӑват парса тӑнине уҫса 
параҫҫӗ. Паллӑ ученӑй нумай ҫул хушши Чӑваш пат- 
шалӑх пединститутӗнче тата Чӑваш патшалӑх универси- 
тетӗнче чӑваш чӗлхипе литература кафедрисене ертсе 
пырать, учительсемпе тёпчевҫӗсем хатӗрлессине пуҫарса 
ярать. Унӑн ятне Чӑваш АССРӗн Ёҫ Мухтавӗпе Пат- 
тӑрлӑхӗн Хисеп Кӗнекине ҫырса хунӑ.

Михаил Яковлевич чӑваш халӑх сӑмахлӑхне ҫине 
тӑрсах тӗпчет, 50 ытла наука ӗҫӗ пичетлет, вёсенчен 
9-шӗ -  монографисем. Вӑл -  тӑван халӑхӑмӑрӑн сӑмах- 
лӑх пуянлӑхне туллин те пӗтӗмлетсе ҫыраканӗсенчен 
пӗри. Чӑваш ҫыннин кулленхи пурнӑҫӗнче фольклор 
мӗнле вырӑн йышӑннине ҫак стагьясенче ҫутатнӑ: 
«Фольклор тата литература» (1947); «Дописьменная 
культура чувашского народа» (1958); «Чувашские на­
родные сказки» (1963); «Песни и сказы чувашей о Ле­
нине» (1965) т. ыт. те.

Асӑннӑ тӗпчевсемсӗр пуҫне паллӑ ӑсчахӑн чӑваш 
халӑх еткерне халалланӑ ӗҫӗсем тӗрлӗ кӗнекесенче, мо- 
нографисенче, вӗренӳ пособийӗсемпе хрестоматисенче 
кун ҫути курчӗҫ. Сӑмахран, «Устно-поэтическое твор­
чество» тӗпчевӗ -  «Чуваши. Этнографическое исследо­
вание. Ч. 2» кӗнекере (1970), «Устно-поэтическое твор­
чество и песенно-музыкальное искусство» статйи -  
«История Чувашской АССР. В 2 т. Т. 1. С древней­
ших времен до Великой Октябрьской социалистической 
революции» (1966, 1983) монографире т. ыт. те. Чӑваш 
халӑх сӑмахлӑхӗн историри вырӑнӗпе аталанӑвне, жанр- 
сен уйрӑмлӑхёсене, илемлӗ литературӑна вӑй илтерсе 
пуянлатнине шкул ачисем валли хатёрленё пособисенче



анлӑн ҫырса кӑтартрӗ. Акӑ, «Чӑваш литератури. 8-мӗш 
класра вёренмелли кёнекере» унӑн чӑваш фольклорӗ 
пирки пӗтёмӗшле статйи, жанрсенчен -  юмахёсе- . ватти­
сен сӑмахӗсемпе тупмалли юмахӗсене халалланӑ 
тёпчевӗсем пичетленчӗҫ; 5-мӗшпе 6-мӗш классенче 
вӗренекенсем валли хатёрленё «Тӑван литература» хре- 
стоматийёсене М.Я.Сироткин пухнӑ сӑмахлӑх тексчӗсем 
самаях пуянлатрӗҫ. Асӑннӑ вӗренӳ пособийӗсем темиҫе 
кӑларӑмпа та пичетленсе тухрӗҫ, вӗсемпе чӑваш 
шкулӗсенче халё те усӑ кураҫҫӗ.

Наукӑлла тӗпчевсемсӗр пуҫне, М.Я.Сироткин -  ча­
ваш фольклорӗпе ҫырнӑ ӗҫсен тата текстсен пуххисен 
редакторӗ те. Вӑл шутра Н.Ф.Даниловӑн «Чӑваш халӑх 
юмахёсем» (1949) тата П.П.Хусанкайӑн «Юмахсем» (1953) 
кӗнекисем.

Чӑваш фольклористикинче М.Я.Сироткинӑн чи ку- 
рӑмлӑ та сумлӑ ӗҫӗ вӑл -  1965 ҫ. тухнӑ «Чувашский 
фольклор. Очерк устно-поэтического народного творче­
ства» кёнеки. Унта автор ӗлӗкхи йӑла-йӗркесене ҫырса 
кӑтартать; чӑваш халӑх сӑмахлӑхне тишкерет; жанрсем 
тӑрӑх пайласа тухать, вёсене тёплён пӑхса тухса хак 
парать; чӑваш халӑхӗн юррисене, вӑййисене, сӑмахлӑхне 
ытти халӑхсен фольклорӗпе танлаштарать, уйрӑм- 
лӑхӗсене палӑртса хӑварать. Кӗнекере паллӑ фолькло­
рист халӑх сӑмахлӑхён эстетикӑпа наукӑри пӗлтерёшӗ 
пирки ҫырать, малтанхи тапхӑрти тӗпчев ӗҫӗсене 
пӗтӗмлетет, паллӑ енӗсемпе ҫитменлӗхӗсене асӑрхатга- 
рать.

Ҫапла вара, чӑвашсен паллӑ фольклорисчӗ тата 
литературовечӗ М.Я.Сироткин чӑваш ӑслӑлӑхӗшӗн нумай 
туса хӑварма ёлкӗрчӗ. Унӑн кӗнекисемпе студентсем 
халё те вӗренеҫҫӗ, шкулсенче анлӑн усӑ кураҫҫӗ.

Семенов (Тукташ) Илья Семенович (1907-1957) 
чӑвашсен иаллӑ фольклорисчӗ, поэчӗ, прозаикӗ гата 
куҫаруҫи; Хусан кёпёрнин Кӑрмӑш уесёнчи Мӑн Тук- 
ташра (халё -  Элӗк р-нӗ) хресчен кил-йышӗнче 
ҫуралнӑ; хӑйсен ялӗнчи пуҫламӑш, Хӗрлё Чутайри 8 
ҫул вёренмелли шкулсенче, Шупашкарти совиартшкулта, 
Самарӑри геологипе шырав институтӗнче вёреннӗ.



Вӑрҫӑччен И.Тукташ тёрлӗ вырӑнта ӗҫленӗ: «Ҫамрӑк
хресчен» хаҫатра, «Хатӗр пул» журналга, Самар хулин- 
чи «Колхозник» хаҫат редакцийӗн ответлӑ секретарӗнче, 
Чӑваш кӗнеке издательствинче тата Чӑваш АССР Ми- 
нистрсен Совечӗ ҫумӗнчи наукӑпа тӗпчев институчӗн 
наука сотрудникӗнче. 1942-1944 ҫҫ. Илья Семенович 
фронтри хаҫатсенче ҫар корреспонденчӗ пулнӑ, ҫартан 
таврӑнсан пуҫӗпех литература ӗҫне кӳлӗннӗ.

Хастар поэт-куҫаруҫӑ сӑвӑсем ҫырнисӗр пуҫне хӑйӗн 
вӑй-халне чӑваш халӑх сӑмахлӑхне пухса пичетлес ӗҫе 
ҫине тӑрса туса пынӑ. Сахал мар юмах-халап, сӑвӑ- 
юрӑ, ваттисен сӑмахӗпе тупмалли юмах пуҫтарнӑ вӑл, 
пухнӑ материала уйрӑм кӗнекен пичетлесе кӑларнӑ, хӑй 
те 12-рех сӑвӑсем ҫырнӑ.

Ҫамрӑклах халӑх ӗҫӗнче тата сахал мар хурапа- 
шурра з'уснёскер, И.Тукташа ҫак пиҫӗхӳ пурнӑҫӑн йы- 
вӑр саманчӗсене ҫӑмӑллӑн тӳссе ирттерме, шутланисене 
вӗҫне ҫитерме пулӑшать. Унсӑр пуҫне, халӑха валли 
кӗнекесем кӑларас, ҫырусӑр сӑмахлӑхне тӗпчессине ни- 
хӑҫан та пуҫран кӑларман вӑл: пурӑннӑ ҫулсенче унӑн 
20 ытла кӗнеке тухнӑ. Малтанхи произведенийӗсем 
1927-1928 ҫҫ. «Канаш» хаҫатра, «Сунтал», «Хатӗр пул» 
журналсенче пичетленнё.

Чӑн та тёлёнмелле: ҫур ӗмӗр пурӑнсах Илья Тук- 
таш халӑх асӗнче пултаруллӑ прозаик, ҫепӗҫ лирик, 
чаплӑ куҫаруҫӑпа драматург, паллӑ литературоведпа 
фольклорист тата, Ю.Сементер калашле, «чӑваш сӑ- 
махӗн асамҫи» пулса тӑчё.

Кӗнеке издательсгвипе институтра вӑй хунӑ ҫулсенче 
И.Тукташ чӑваш фольклорне пухас тӗлӗшпе ырми- 
канми тӑрӑшрё. 1938 ҫ. халӑх сӑмахлӑхӗн матери- 
алӗсемпе усӑ курса ҫырнӑ ача-пӑча юмахӗсен кӗнеки, 
1941 ҫ. чӑваш фольклорӗн хрестоматийӗ «Чӑваш 
фольклорё» ятпа ҫапӑнса тухрӗҫ. Иккӗмӗш хут асӑннӑ 
сборник 1949 ҫ. пичетленет.

Ку кӗнекере тёпчевҫё чӑваш халӑх сӑмахлӑхӗн ис- 
торине йӗрлесе тухнӑ, фольклор тӗслӗхӗсене тишкернӗ. 
Вӑл шутра, ӗҫ юррисене, уяв такмакӗсене, ӗҫкё-ҫикӗ 
юррисене, легендисемпе халапӗсене, юмахӗсене пӗрин



хыҫҫӑн теприне иле-иле кӑтартнӑ. Ҫакна та каламалла: 
асӑннӑ хрестомати -  Тукташ вӑхӑчӗшӗн ҫеҫ мар, паян 
та сӑмахлӑхпа ӗҫлекенсемшён чи юратнӑ текстсен пух- 
хи. Сӑлтавӗ акӑ мӗнре: чӑваш фольклористикинче ун- 
танпа тӑван халӑхӑмӑрӑн еткерне ятарласа пухса кӑ- 
ларни пулманччӗ-ха (М.Я.Сироткинӑн вырӑсла пичет­
леннё «Чувашский фольклор» кӗнекисӗр пуҫне!). Ҫак 
сборникпа пӗрлех И.С.Тукташӑн чӑваш фольклорне 
тишкернӗ тӗпчевӗ пичетленнё. Унсӑр пуҫне унӑн теиӗр 
статйине асӑнмалла. Вӑл «К вопросу об изучении чу­
вашского фольклора» ятпа наукӑпа гӗпчев институчё 
кӑларса таракан «Ученые записки» сборникра 1941 ҫ. 
кун ҫути курнӑ. Унта вӑл чӑваш халӑх сӑмахлӑхӗн 
пурнӑҫри вырӑнӗпе аталанӑвне, пуласлӑхӗпе малашлӑхӗ 
тавра пыракан ыйтусене ҫутатма тӑрӑшнӑ.

И.Тукташ фольклор материал ӗсене пухса пичет- 
ленисӗр, тӗпченисӗр пуҫне халӑх хушшинче ҫӳрекен ха- 
лап-юмаха, легендисемпе мифӗсен сюжечӗсемпе сӑнар- 
лӑхӗсене хӑйён хайлавӗсенче анлӑ усӑ курнӑ: 1948-1953 ҫҫ. 
халӑх юмахёсем тӑрӑх «Пирӗн телей» ятлӑ 4 пайлӑ 8 
картинӑллӑ сӑвӑллӑ пьеса ҫырнӑ. Унти сӑнарсем этем 
пурнӑҫӗнчи ырӑпа усал, тӗрӗслӗхпе суя хушшинчи 
ӗмӗртенхи кӗрешӗвне сӑнлаҫҫӗ. Е тата, илсе пӑхар-ха 
халӑхра анлӑ сарӑлнӑ «Кам-ши, кам-ши?», «Тӑван ҫёр- 
шыв», «Сар каччӑ», «Ҫурхи хӗвел», «Шурӑ кӑвакарчӑн» 
тата ытти сӑввисене. Асӑннӑ лирикӑлла сӑвӑсем чуна 
тыткӑнлаҫҫӗ, хумхангараҫҫӗ. Ахальтен мар чӑваш ком- 
позиторӗсем ҫак сӑвӑсемпе хитре юрӑсем кӗвӗленӗ. 
И.Тукташ сӑввисенчи туйӑм тасалӑхӗ, ытарма ҫук ҫепӗҫ 
чӗлхийӗ, ҫӗнӗ сӑнарёсем, сӑвӑ гытӑмӗ -  пурте халӑх 
пултарулӑхӗн сӑвви-юррине ҫывӑх. Ҫавӑнпа И.С.Тукташ 
юррисем чӑваш ҫыннипе яланах юнашар, пӗрле.

Талантлӑ ҫыравҫӑ мӗн ӗмӗр тӑршшӗпех халӑх 
хушшинче пулма, тӑван халӑхшӑн ӗҫлеме тӑрӑшнӑ. 
Унӑн пултарулӑхё, пархатарлӑ пурнӑҫӗпе ӗҫӗсем пирӗн 
ҫамрӑксемшӗн яланах ырӑ тӗслӗх пулса тӑраҫҫӗ, вёсене 
хастар та хӑюллӑ пулма, ҫутӑ малашлӑхшӑн вӑя шел- 
лемесёр кӗрешме хавхалантараҫҫӗ.



Романов Никита Романович (1905-1960) -  чавашсен 
этнологе, фольклорисчё, педагоге; Хусан кёпёрнин 
Етёрнс уесёнчи Шарпашра (халё -  Муркаш р-нё) хрес­
чен кил-йышӗнче ҫуралнӑ; тёрлё шкулсенче -  Турайра, 
Шамагра тата Выла Пасарта ӑс пухнӑ, каярахпа Вӑр- 
нарти педагогика курсёнче, Шупашкарти педагогика 
техникумёнче, Мускав университечён этнологи факуль- 
тетёнче вёреннё. 1930 ҫ. факультета хупнӑ пирки чаваш 
каччин каялла тӑван ене таврӑнма тивнӗ. Вӑрҫӑччен 
Н.Р.Романов Шупашкарта тӗрлӗ вырӑнта ӗҫлет: Чӑваш 
краевечёсен обществипе краеведени музейӗ, педагогикӑпа 
ял-хуҫалӑх институчёсем, автодор рабфакёпе учительсен 
курсё. 1941-1945 ҫҫ. вал -  Аслӑ Отечественнӑй вӑрҫӑра, 
1945 ҫ. пуҫласа мӗн виличчен -  Чӑваш АССР Минист- 
рсен Совечё ҫумёнчи наукӑпа тёпчев институчӗн наука 
сотрудникӗ. Никита Романович халӑхӑмӑрӑн историне, 
этнографипе сӑмахлӑхне, тӑван тавралӑхпа чӑвашсен 
авалхи тӗнне тӗпчет, 50 ытла кӗнекепе брошюра 
хатӗрлет, вёсене пичетлесе кӑларать.

Чӑваш фольклорне пухса йӗркелес, тӗпчес тата 
ҫырас ӗҫе хӑнӑхса пыма Н.Р.Романов ҫамрӑклах -  
1922-1924 ҫҫ. Шупашкарта вӗреннӗ вӑхӑтра -  пуҫӑнать. 
Вӑл каникулсенче халӑх юрри-сӑввисене, юмах- 
халапӗсене ҫыра-ҫыра илет, йӑли-йӗркисем ҫинчен кала­
кан материалсем пухать, республикӑра ирттернӗ архео- 
логипе этнографи экспедицийёсене хастар хутшӑнать. 
Аваллӑх палӑкӗсемпе гата чӑваш халӑхӗн иртнӗ кун- 
ҫулӗпе интересленни ҫамрӑка тӗрлӗ хаҫат-журналта 
пӗчёк статьясемпе пӗрлех наука ӗҫӗсем те пичетлеме 
хистет. Ҫапла 1924-1928 ҫҫ. унӑн ҫине-ҫинех «Ваттисен 
сӑмахӗсем», «Халӑх сӑмахлӑхӗ», «Халӑх юррисен техни- 
кипе формисем», «Хӗр сутнипе юнлӑ туй», «Хунькасси- 
пе хӑйматлӑх» т. ыт. тӗпчевӗсем кун ҫути кураҫҫӗ.

Н.Р.Романов халӑх сӑмахлӑхӗн тӗслӗхӗсене юратса 
та кӑсӑкланса, ҫав тери пысӑка хурса пухса пынине, 
хӑйӗн ёҫне чунтан-вартан пур кӑмӑлпа тунине унпа 
пӗрле вӑй хунӑ юлташӗсем аса илнинчен те асӑрхатиӑр. 
Ун ҫинчен паллӑ фольклорист Е.С.Сидорова ҫапларах 
ҫырагь: «Вӑл ман асӑмра тӗлӗнмелле ӑслӑ, ӗҫе юрата-



кан, пӗрле ӗҫлекенсене ырӑ сунса пулӑшса пыракан 
ҫын сӑнарёпе палӑрса юлчӗ. Ӑслӑлӑх тӗпчевӗнче ӗҫленё 
тапхӑрта, эпӗ астӑвасса, Никита Романович институтри 
пур пайри ӗҫсемпе те интересленетчӗ, вёсен ларӑвӗсене 
хутшӑнса доклад-пӗлтерӳсем тӑватчӗ, ӑслӑ канашсем, 
сӗнӳсем паратчӗ. Нумай вулатчӗ, нумай пӗлетчӗ вӑл 
тӗрлӗ ыйтусемпе те. Ӑна институтра ӗҫлекенсем «ходя­
чая энциклопедия» (нумай енлӗ пёлӳллӗ ҫын) тетчӗҫ»34.

Н.Р.Романов нумай профильлӗ ӑста пулнине унӑн 
халӑх юрри-сӑввин тытӑмӗпе шухӑш-тематикине («Чӑваш 
юрӑ-сӑввисен тытӑмӗ ҫинчен», 1957; «Идейно­
тематическое содержание дореволюционных чувашских 
народных песен», 1960), вак жанрёсене («Сутмалли 
юмахсем ҫинчен», 1952; «О чувашских загадках», 1962), 
авалхи тёнёпе ыр-хаярёсене («Культ киреметя у чува­
шей», 1957; «Киреметсем ҫинчен», 1958; «Тён пуҫланса 
кайни ҫинчен», 1960), чӑваш халах календарьне («Чу­
вашский народный календарь», 1962), календарлӑ йӑли- 
йӗркисене («Уй-хир уявӗсемпе йӑлисем», 1966) тата ха- 
лӑхӑн ытти еткерне тёплён тишкернӗ ӗҫӗсем аван кӑ- 
тартса параҫҫё.

Чӑваш халӑх сӑмахлӑхӗн материалёсене Н.Р.Романов 
35 ҫул ытла пухса пынӑ. Паянхи кун ЧПГАИ наука 
архивӗнче вӑл ҫырнӑ тата пухнӑ ӗҫсен 48 томё упра- 
нать. Унта паллӑ фольклорист халӑхран ҫырса илнё 
юрри-сӑвви, такмакӗ-шӳчё, юмахё-халапё, мифё-легенди, 
ача-пӑча поэзийён тексчёсем, вак жанрёсем, йӑла- 
йӗркепе ҫыхӑннӑ сӑмахлӑх тёсёсем те пур.

Чӑваш фольклористикинче паремисене 1960 ҫулччен 
тёпчемен мар. Ҫапах та Н.Р.Романовчен вак жанрсен 
пёр пайне пур енлён те тарӑннӑн монографи шайёнче 
тишкерменччё-ха. Чавашсен ваттисен сӑмахӗсемпе кала- 
рӑшӗсене тата сутмалли юмахёсене Никита Романович 
ӑслӑлӑх тӗлӗшӗнчен системӑласа, текстсене чӑвашла- 
вырӑсла т. ыт. халӑхсен тӗслӗхӗсемпе танлаштарса пӗр

34 Сидорова Е.С. Чӑвашоен паллӑ тёичсвҫи Н.Р.Романов (Опраньох) //Ялав. 
1999. 2 №. 75 с.



кӗнекене калӑпларӗ. Ӑна Чӑваш кӗнеке издательства 
1960 ҫ. «Ваттисен сӑмахӗсем. Каларӑшсем. Сутмалли 
юмахсем» ятпа пичетлесе кӑларчӗ. Унта пурӗ 2500 яхӑн 
ваттисен сӑмахӗпе каларӑш, 1700 тупмалли юмах 
кӗртнё. Асӑннӑ сборник 2004 ҫ. иккӗмӗш кӑларӑмпа 
пичетленчӗ.

Канюков Владимир Яковлевич (1926-1983) -  чӑваш- 
сен паллӑ литературовечӗ, критикӗ, фольклорисчӗ тата 
педагогӗ, филологи наукисен кандидачӗ, доценчӗ; Чӑваш 
Республикин Элӗк районӗнчи Ҫӗнкас Юнтапара хресчен 
кил-йышёнче ҫуралнӑ; тӑван ялти пуҫламӑш, Юнтапа- 
ри тулли мар вӑтам шкулсенче, Калининӑри педагогика 
училищинче вбреннӗ. Училище пӗтернӗ ҫамрӑка 1943 ҫ. 
Инҫет Хӗвелтухӑҫне яппун самурайӗсемпе ҫапӑҫма илсе 
каяҫҫӗ. 1946 ҫулччен Совет Ҫарӗнче пулать вӑл, вӑрҫӑ 
хыҫҫӑн Мускаври библиотека тата Шупашкарти педаго­
гика институчӗсенче вёренет.

Ун хыҫҫӑнхи пурнӑҫӗ Владимир Яковлевичӑн педа- 
гогикӑиа тата тӗпчев ӗҫӗпе тачӑ ҫыхӑннӑ: Чӑваш пат- 
шалӑх педагогика институчӗн ассистенчӗ, преподавателӗ 
тата институт директорӗн заочно вӗренекенсене пулӑшас 
тӗлӗшпе ӗҫлекен заместителӗ; 1954 ҫ. В.Я.Канюков, кан­
дидат диссертацине ӑнӑҫлӑ хӳтӗленӗскер, Чӑваш АССР 
Министрсен Совечӗ ҫумӗнчи наукӑпа тӗпчев институтне 
литературӑпа искусство секторне куҫать, ҫав вӑхӑтрах 
пединститутра чӑващ литературине вӗрентет; 1967 ҫ. 
Чӑваш патшалӑх университечӗ уҫӑлсан, В.Я.Канюкова 
историпе филологи факультечӗн деканне лартаҫҫӗ. 
Юлашки ҫулӗсенче паллӑ педагог-ӑсчах чӑваш литера­
тури кафедрин заведующинче вӑй хурать.

Владимир Яковлевич наукӑра сумлӑ ят хӑварма 
пултарчӗ. Унӑн тӗрлӗ темӑпа ҫырнӑ критикӑлла статйи- 
сем, литературӑпа фольклор ҫыхӑнӑвӗсене тата халӑх 
сӑмахлӑхён нумай жанрӗсене ягарлӑн тишкернӗ уйрӑм 
кёнекисемпе вӗренӳ пособийӗсем йышлӑ. Уйрӑмах 
В.Я.Канюков халӑх сӑмахлӑхне тишкерес енӗпе чылай 
тӑрӑшрӗ: чӑваш фольклорӗн историне, авалхи вӑхӑтран 
пуҫласа паянхи кунччен сыхланса юлнӑ «чӗрӗ» сӑмах- 
лӑх формисене тата жанрӗсене -  йӑла сӑмахӗсене, ха-



лапӗсене, халӑх юррисене, легендисемпе мифӗсене -  
тӗпчерӗ; ача-пӑча сӑмахлӑхне пухса сахал мар тиш- 
керӳсем турӗ; ҫӗнӗ ҫырулӑх литературинчи реализмпа 
фольклор ҫыхӑнӑвӗсене, халӑхӑн илемлёх йӑлисем лите- 
ратурӑна епле кӗрсе пынине тӗплӗн пӑхса тухса тивӗҫлӗ 
хакларӗ.

Унӑн халӑх сӑмахлӑхӗ ҫинчен ҫырнӑ ӗҫӗсенчен 
«Ача-пӑча сӑмахлӑхӗ» (1964), «От фольклора к пись­
менности» (1971), «Классикӑлла чӑваш литературинчи 
халӑхлӑхпа фольклор ҫыхӑнӑвӗсем» (И.И.Одюковпа 
пӗрле, 1973), «Касрӑм-касрӑм иӗрене» (1976), «Реализм 
и фольклор» (1978), «Развитие литаратуры и народные 
художественные традиции» (1979) т. ыт. те асӑнма пу­
лать. Владимир Яковлевич -  6 томлӑ «Чӑваш халӑх 
сӑмахлӑхӗ» сборникӑн авторӗ, ача-пӑча поэзине пуха- 
канӗ тата тишкерекенӗ. Хӑйӗн ӗҫӗсенче автор, 
Н.Иванов критик калашле, «чӑваш халӑх сӑмахлӑхёнчи 
авалтан пуҫланса пыракан эстетика пуянлӑхне, унӑн 
илемлё литературӑри вӑйӑмне, сӑмах искусствин тёрлӗ 
тапхӑрсенчи ҫирӗп ҫыхӑнӑвӗсемпе ҫӗнӗ туртӑмӗсене та- 
рӑннӑн тишкерсе пӑхса тухнӑ»35.

«От фольклора к письменности» кӗнекере чӑваш 
халӑх сӑмахлӑхӗн аталану тапхӑрсене халӑх филосо- 
фийён сӑнарлӑхри вырӑнне, чӑваш фольклоре ытти ха- 
лӑхсен пултарулӑхӗпе тачӑ ҫыхӑнура тӑнине, фольклор- 
па литература хушшинчи ҫыхӑну агаланӑвне тата ул- 
шӑнӑвне пӑхса тухнӑ.

В.Я.Канюковӑн фольклористикӑри пысӑк тӳпи вӑл -  
ача-пӑча сӑмахлӑхне тӗпчени. Маларах асӑннӑ 
кӗнекесене автор ача-пӑча поэзийӗн пуянлӑхне, унӑн 
пур жанрӗсене те суйласа илсе кӗргнӗ, кашнинех исто- 
рипе чӑнлӑх, педагогика таза илемлёх енчен тӗпчесе, 
тӗрӗслесе хакланӑ. Тӗслёхрен, «Касрӑм-касрӑм пӗрене» 
кӗнеке -  ӗҫ ҫинчен хывнӑ юрӑсемпе ваттисен сӑмахёсен 
пуххи. Сборникӑн тӗп тӗллевӗ -  пӗчӗк ачасене хресчен 
ӗҫне хисеплеме, юратма вӗрентесси, пёчӗкренех ёҫе 
кӳлёнме хӑнӑхтарасси, ҫут ҫанталӑкпа туслӑ пулма, ӑна

35 И ванов Н. Чӗрё ҫӑлкуҫ //Тӑван Атӑл. 1981. 3 №. 79 с.



кирек хӑҫан та пулӑшу пама хӑнӑхтарасси т. ыт. те. 
Акӑ. ачасене вёренгсе каланӑ йёркесем:

Вёрене ҫулҫӑ кӑларнӑ чух 
Пуртӑ йӑтса ан тухӑр.
Кайӑк чӗпӗ кӑларнӑ чух 
Й ытӑ ертсе ан гухӑр.
Ыраш шӑркана ларнӑ чух 
Ҫурла йӑтса ан тухӑр.

Ача-пӑча сӑмахлӑхӗ -  фольклорӑн пӗр пысӑк пайӗ. 
Вӗсем халӑхра тахҫанах ҫирӗп йӗркене кӗнӗ, хӑйсене 
тивӗҫлӗ вырӑн шыраса тупнӑ. Хӑшӗсене ҫитӗннисем 
ача-пӑча валли малтан ятарласа хывнӑ, теприсене ача­
сем ҫитӗннисенчен вӗреннӗ, виҫҫӗмӗшӗсене ачасем хӑй- 
сем хывнӑ. Ҫакӑн ҫинчен каланӑ май автор ача-пӑча 
сӑмахлӑхӗн жанрёсем ҫинче те тёплён чарӑнса тӑрать, 
витӗмлӗ тӗслӗхсем илсе кӑтартать. Тӗпчевҫӗ ача-пӑча 
поэзине ҫулсене кура ушкӑнлать, халӑх вӑййисене тиш- 
керет. Вӑл ачасен художество интересӗсен эстетика тата 
пӗлӳ пӗлтерӗшне халӑх пултарулӑхӗ урлӑ уҫса парать. 
Ҫакӑ, автор шухӑшӗпе, фольклор традицийӗсем питӗ 
ҫирӗи пулнине, наци культурин системинче пысӑк вы- 
рӑн йышӑннине кӑтаргса параҫҫӗ. Кӗнеке хӑйӗн 
пӗлтерӗшне паянхи кун та ҫухатман: кунта ученӑй ача- 
пӑча поэзийӗн илемлӗхӗпе поэтикине ҫеҫ мар, текстсене 
историллё пулӑм енчен те, этнографипе йӑла-йӗрке 
ҫыхӑнӑвӗнче те тишкернӗ.

Одюков Иван Ильич (1923-1995) -  чӑвашсен паллӑ 
фольклорисчӗ, тёпчевҫи, методисчӗ тата педагогӗ, фило­
логи наукисен кандидачӗ, ирофессорё; Чӑваш Республи- 
кин Шупашкар районӗнчи Атӑлъялта вӑтам хресчен 
кил-йышёнче ҫуралнӑ; Ишлейри вӑтам шкулта, Шупаш- 
карти Чӑваш педагогика институтӗнче вӗреннӗ, анчах 
вӗренсе пӗтереймен. 1942-1946 ҫҫ. чӑваш каччи Тӑван 
ҫёр-шывӑн Аслӑ вӑрҫине хутшӑнать, 4 хутчен аманать. 
И.И.Одюков 1946-1950 ҫҫ. -  пединститут сгуденчӗ, 1951-1953 ҫҫ. -  
Канашри учительсем хатёрлекен институт преподавателе, 
1953-1967 ҫҫ. -  ЧПИ аспиранчӗ, преподавателӗ, до- 
ценчӗ. 1966 ҫ. Иван Ильич Ленинградра кандидат дис- 
сертацине хӳтӗлет, 1967-1990 ҫҫ. И.Н.Ульянов ячӗлӗ Чӑ- 
ваш патшалӑх универси тетӗнче доцентра, декан ҫумӗнче,



чӑваш литератури кафедрин пуҫлӑхӗнче вӑй хурать, 
кӗнеке хыҫҫӑн кӗнеке, наука статйисем, студентсем вал­
ли тӗрлӗ методика кӑтартӑвёсем хатӗрлет, фольклор 
материалӗсем пухас ӗҫе ҫӗнӗрен чӗртсе ярать. Ҫав пар- 
хатарлӑ ӗҫе шута илсе И.И.Одюкова 1987 ҫ. профессор 
званине парса чыслаҫҫӗ. Тепёр ҫултан вӑл К.В.Иванов 
ячӗллӗ Чӑваш патшалӑх премине илме тивёҫет. Ку вӑл -  
паллӑ тӗпчевҫӗ-фольклориста сума суни, вӑл халӑх ет- 
керне ырми-канми тӑрӑшса тӗпченине уйрӑммӑн палӑр- 
тса хаклани пулчӗ-тӗр.

И.И.Одюков пултарулӑхӗ нумай енлӗ. Вӑл паллӑ 
педагог, литературовед-тӗпчевҫӗ ҫеҫ мар, пултаруллӑ 
фольклорист та. Иван Ильич хӑйӗн тӗпчевӗсенче чӑваш 
халӑх сӑмахлӑхӗ содержанийӗпе те, жанрлӑхӗпе те питӗ 
пуяннине, вӑл, летопись пек, тӑван халӑхӑмӑрӑн ӗлӗкхи 
тата хальхи вӑхӑтри ӑс-хакӑлӗпе ҫыхӑннине аван уҫса 
кӑтартрӗ, ҫитес ӑрусем валли сахал мар паха еткерлӗх 
ҫырса хӑварчӗ.

И.И.Одюкова фольклорҫӑ тесе хакланӑ чухне унӑн 
пултарулӑхӗнчи икӗ туртӑма палӑртса хӑвармалла: 
пӗрремӗшӗ вӑл -  И.И.Одюков халӑх сӑмахлӑхне тиш- 
керсе хак параканӗ тата тӗпчекенӗ, иккӗмӗшӗ -  
И.И.Одюков халӑх сӑмахлӑхӗн пуянлӑхне пӗрчӗн-пӗрчён 
пуҫтараканё, пичетлесе кӑлараканӗ. Вӑл 70-80-мӗш 
ҫулсенче сӑмахлӑха историлле-танлаштару меслетне гӗпе 
хурса тишкерет, тӗрӗс те пӗлсе усӑ курать.

И.И.Одюков наукӑна 50-60-мӗш ҫулсенче кёнё ӑс- 
чах. Студент ҫулӗсенчех халӑх сӑмахлӑхёпе ингерес- 
леннӗскер, аспирантурӑра вӗреннё вӑхӑтра кандидат 
диссертацине чавашсен историлле юррисемпе социалла 
танмарлӑх юррисене тишкерме тӗллев лартать, кандидат 
диссертацине ӑнӑҫлӑ хӳтӗлет, наукӑна ҫирӗппӗн утса 
кӗрет.

И.И.Одюков ҫырса иичетленӗ ӗҫсем паян пурӗ 100 
яхӑн. Тӗпчевссн ытларах пайӗ чӑвашсен сӑмах вӗҫҫӗн 
ҫӳрекен хайлавӗсемпе ҫыхӑннӑ. Ҫакна та палӑртма кӑ- 
мӑллӑ: И.И.Одюков хӑйӗн тӗпчевӗсенче чӑваш фолькло- 
ристикин нумай ыйтӑвне ҫутатрё, татса пачё. Сӑмахран, 
икӗ кӗнекерен тӑракан «Чӑваш халӑх лирики»



тӗпчевӗнче халӑх сӑмахлӑхӗн чи авал пуҫланса кайнӑ 
тӗслёхӗсене юррисене, сӑвӑ-юрӑ сӑнарлӑхне тишкерчё, 
вёсене ушкӑнласа тухрё, жанр енчен кашнинех хак 
парса уйрӑмлӑхӗсене кӑтартрӗ.

Кирек мёнле жанра илес пулсан та И.И.Одюковӑн 
гӳпине асӑрхатӑн: авалхи чӑвашсен мифологийӗ е улӑп 
халапёсем, чӑвашсен космогонилле шухӑшлавӗ е исто­
рилле халапёсем. Пурне те тёплён, ҫыпӑҫуллӑн тата 
халӑх пурнӑҫӗпе ҫыхӑнтарса шӗкӗлченӗ. Сӑмахран, «Ха­
лах сӑмахлӑхё тӗне хирӗҫ» (1961), «Классикӑлла чӑваш 
литературинчи халӑхлӑхпа фольклор ҫыхӑнӑвӗсем. 1-мӗш 
пайӗ. Фольклорта халӑх шухӑшлавё йӗркеленни» (1973,
В.Я.Канюковпа пӗрле), «Совет саманинчи чӑваш халӑх 
сӑмахлӑхӗ» (1975), «Чӑваш халӑх лирики» (2 кӗнеке, 
1978; 1983), «Авалхи тата Атӑлҫи пӑлхарсем ҫинчен
калакан истори халапёсем. I-XV ём.» (1984) тата ытти 
ӗҫӗсем паянхи кун та хӑйсен пёлтерӗшне ҫухатман, 
фольклористсемшён паха та курӑмлӑ тёпчевсем пулса 
тӑраҫҫӗ.

И.И.Одюковӑн чӑваш фольклорӗнчи уйрӑм жанрсене 
ягарласа тӗпченисӗр пуҫне фольклористикӑн пӗтёмӗшле 
ыйтӑвӗсене тишкернӗ наука статйисем те сахал мар. Чи 
паллӑраххисем ҫаксем: «К истории собирания и публи­
кации чувашского фольклора в 20-30-х гг.»,
«Н.И.Ашмарин -  чӑваш халӑх сӑмахлӑхне пухса 
тёпчекенё», «Сюжетно-образные параллели устных про­
изведений типа «Синичка» у чувашского и калмыцкого 
народов» т. ыт. те. Асӑннӑ статьясенче автор чӑвашсен 
хушшинче сарӑлнӑ фольклор тӗслӗхӗсене пухас ӗҫре кам 
мёнле тӑрӑшнине каласа тухать, вёсем хатёрленё юра- 
сен, юмахсен, вак жанрсен пуххисене тишкерсе хак па­
рать, уйрӑм тӗпчевҫӗсен фольклористикӑри вырӑнне па- 
лӑртса хӑварать. Паллӑ фольклорҫӑсен шутне 
Н.В.Никольские, Н.И.Ашмарина, Н.Я.Золотова тата ыт­
ти ӑсчахсене кӗртег, вёсем пухнӑ текстсене хӑйӗн 
тӗпчевӗсенче усӑ курать, вулакана паллаштарать.

И.И.Одюков халӑхӑн иксӗлми ҫӑлкуҫне ятарласа 
тёпченисӗр пуҫне ҫав пуянлӑха илемлӗ ҫырулӑх ӑстисем 
усӑ курнине те нумай ҫырса хӑварчӗ. Паллӑ фолькло-



рист ҫапла майпа К.В.Ивановӑн юмахӗсене, 
Н.И.Полоруссов-Шелепин сӑвӑлла легендисемпе халапӗ- 
сене, М.Ҫеҫпӗлпе Я.Г.Ухсайӑн сӑввисемпе поэмисене га- 
рӑннӑн тишкерчӗ, вӗсенче чӑваш халӑхӗн ҫырусӑр палӑк 
йӗрӗсене тупса палӑртрӗ, сӑмах ӑстисем фольклорти 
сюжетсемпе сӑнарсене калӑпланине ҫирӗплетсе каларӗ. 
Акӑ, тӗслӗхрен, Н.И.Полоруссов-Шелепин хайлавёсене 
пӑхса тухнӑ май, И.И.Одюков ӑста поэт ача чухне ял- 
ти ватӑсенчен илтнё юмах-халапсене тёве хурса хайланӑ 
произведенийӗсем чӑваш халӑхӗн историйёпе тӳрремӗнех 
ҫыхӑннине иалӑртать. Ун шухӑшӗпе, «Эссепе» баллада 
тӑван халӑхӑн аваллӑх йӗркисене, «Константин хулине 
туни ҫинчен чӑваш ваттисем калаҫни» хайлав чӑваш 
аслашшӗсен пирён эрӑн IV-V ӗмӗрсенче Ҫурҫӗр Кавказ- 
ра тата Дунай тӑ-рӑхӗнче пурӑннӑ чух Византи патша- 
лӑхӗпе хутшӑннине, «Уксак Тимёр Пӳлере илни ҫинчен» 
халап монгол-тутарсем 1395 ҫ. Атӑлҫи Пӑлхар пат- 
шалӑхӗпе хулисене ҫӗмӗрнине, «Пӳлерти Валӗм хуҫа 
ҫинчен» сӑвӑлла легенда -  Атӑлҫи Пӑлхар халӑхӗн XIV- 
XV ӗмӗрсенчи пурнӑҫ паллийӗсене сӑнлаҫҫӗ, иккен.

И.И.Одюковӑн тепӗр пысӑк пахалӑхӗ вӑл халӑх 
сӑмахлӑхне пухни, ҫак ӗҫе ҫӗнӗрен чӗртсе ярса наука 
валли ҫырусӑр сӑмах ӳнерӗн пин-пин тӗслӗхне упраса 
хӑварни. Кунта тӳрех вӑл йӗркеленё «Халӑх сӑмахлӑхне 
пухмалли программа» брошюрӑна асӑнмалла. Чӑваш 
патшалӑх университетӗнче ӗҫленӗ ҫулсенче И.И.Одюков 
I курс студенчӗсене ялсем тӑрӑх сӑмахлӑх тӗслӗхӗсене 
пуҫтарма хӑй илсе ҫӳретчӗ. Вӑл ергсе пынипе чӑваш 
уйрӑмӗнче вӗренекен студентсем хамӑр республикӑра 
кӑна мар, тулашри чӑваш ялӗсенче пулса мӗн чухлӗ 
паха материал пухмарӗҫ-ши? Вёсем пурте тенӗ пекех 
И.И.Одюков тӑрӑшнипе Чӑваш патшалӑх гуманитари 
ӑслӑлӑхӗсен институчӗн наука архивӗнче упранаҫҫӗ. Тен, 
ҫулсем иртсен ҫак пуянлӑха пирӗн несёлсем хак парӗҫ.

И.И.Одюков халӑх сӑмахлӑхӗн пур жанрӗсене те 
пухма тӑрӑшнӑ: кунта сём авалхи мифсемпе юрӑсем те, 
улӑи халапӗсемпе вак жанрсем те, сюжетлӑ юрӑсемпе 
Совет саманинче анлӑ сарӑлнӑ фольклор тӗсёсем те 
ҫителӗклех. Вӑл пухса хатёрленё паллӑрах сӑмахлӑх



пуххисем ҫаксем: «Ӑслӑ сӑмахсемпе юптарусем» (1960), 
«Улӑп. Чӑваш халӑх халапёсем» (1975), «Совет сама­
нинчи чӑваш халӑх сӑмахлӑхӗ» (1975), «Чӑваш халӑх 
сӑмахлӑхӗ. 6 томпа тухать. 3 том. Юрӑсем (1978); 4 
том. Юрӑсем (1979); 6 том, 2-мӗш пайё. Мифсемпе ха­
лапсем (1987, Е.С.Сидорова гата Г.Ф.Юмартпа перле).

Ҫакӑ та паха: автор хай пухса йёркеленё кёнекери 
материалсене тӗпчевҫӗ куҫёпе хакласа тухнӑ, жанр ен­
чен ушкӑнлама тӑрӑшнӑ апла туни кӗнекен пахалӑх- 
не те устерег, наука енчен тёпчеме май туса парать. 
Ҫавӑнпа И.И.Одюков хатёрленё сӑмахлӑх пуххисем па­
янхи кунчен те тӗпчевҫӗсемшӗн ҫав тери паха материал 
шутланаҫҫӗ.

Чӑваш фольклористикин 80-90-мӗш ҫулёсем -  пирён 
ӑслӑлӑхшӑн тухӑҫлӑ та курӑмлӑ вӑхӑтсем. Тёпчевҫӗсем 
палӑртнӑ тарах, ку гапхӑр палли -  фольклорти сюжет- 
семпе сӑнарсене, фольклористикӑн тӗрлӗ енлӗ ый- 
тӑвӗсене ытти наукӑсемпе пӗр тӗвӗре те ҫыхӑнура тата 
историллё-танлаштаруллӑ шайра татса пама тӑрӑшни. 
Асӑннӑ ҫулсенче чылай ҫыравҫӑпа ӳнерҫӗ, тӗнчевҫӗпе 
ӑсчах сӑмахлӑхӑн иурнӑҫри вырӑнӗпе пӗлтерӗшӗ ҫинчен 
нумай ҫырчӗҫ, тӑван халӑхӑмӑр хӑйӗн историлле атала- 
нӑвӗнче фольклорӑн тӗрлӗ сӑнарлӑхӗпе, пуянлӑхӗпе тата 
илемлёх тӗнчипе пӗлсе усӑ курнине палӑртрӗҫ.

Халӑх сӑмахлӑхӗнчен сӗткен илекенни литература 
ҫеҫ мар, фольклор темисемпе мотивӗсем балетпа опе- 
рӑн, кинофильмпа живопись хайлавӗсен сюжечӗсене те 
йӗркелеме пулӑшаҫҫӗ. Ҫапла вара, фольклор, ӳнер тӗсӗ- 
пе аталану меслечӗ пулнӑран, хамӑр культурӑн илем- 
лёхне пурнӑҫа кёртмелли мел тата халӑхӑн шалти пу- 
янлӑхне кӑтартмалли форма шутланать. Ҫак паллӑлӑх -  
паянхи куншӑн чи тӗппи. Асӑннӑ енсене хальхи тапхӑр- 
ти паллӑ педагогсем (Г.Н. Волков, Н.Г. Краснов), фольк- 
лорҫӑсем (Е.С.Сидорова, П.Н.Метин), литературоведсем 
(В.Г.Родионов, Г.Ф.Юмарт, Г.И.Федоров), чӗлхеҫӗсем 
(Н.И. Егоров, В.И.Сергеев, А.П.Хузангай), этнографсем 
(А.К.Салмин, Н.П.Денисова), ӳнерҫӗсем (А.А.Трофимов, 
И.А.Дмитриев), музыковедсем (М.Г. Кондратьев,
А.А.Осипов) вӑхӑтра асӑрхарӗҫ, хӑйсен тӗпчевӗсене ку



мелсене шута илсе никӗслеме тӑрӑшрӗҫ. Чӑваш фольк- 
лорисчӗсем халӑх сӑмахлӑхӗн уйрӑм жанрёсемпе те 
ятарласа ӗҫлерӗҫ. Сӑмахран, Г.Н.Волков этнопедагогика 
наукине никӗслерӗ, халӑхӑн ытарлӑ та сӑнарлӑ шухӑш- 
кӑмӑлӗ, ӑс-хакӑлӗ ача-пӑчана иӑхса ӳстерес тата шу- 
хӑшласа калаҫма вӗрентес енӗсене уҫса пачё, 
Е.С.Сидорова -  чӑваш такмакӗсене, Г.Ф.Юмарт -  исто­
рилле юррисемпе улӑп халапӗсене, пейӗчӗсене, 
П.Н.Метин -  ваттисен сӑмахӗсемпе кӑларӑшёсене, 
А.К.Салминпа Н.И.Егоров -  чӑваш халӑхӗн авалхи йӑ- 
ли-уявӗсене, тӗнче курӑмне, кивӗ тӗн йӗркисене 
тӗпчерӗҫ. Наукӑпа вӗрентӳ заведенийӗсем тата уйрӑм 
ученӑйсем фольклора халалланӑ статьясен сборникӗсене 
(«Чувашский фольклор: специфика жанров», 1982; «Ис­
следования по чувашскому фольклору», 1984; «Чӑваш 
халӑх сӑмахлӑхӗ. Тёпчевсемпе текстсем», 1989; «Сӑмах: 
1993», 1994), литература кӑтартмӑшӗсене («Библиографи­
ческий указатель трудов НИИ ЯЛИЭ при СМ 
ЧАССР», 1980; «Чувашский фольклор: Библиографиче­
ский указатель», 1986; «Археология и этнография Чу­
вашской АССР: Библиографический указатель», 1986;
«Чувашское литературоведение и критика: Библиогра­
фический указатель», 1993), текстсен пуххисене («Чӑваш 
халӑх сӑмахлӑхӗ» ярӑмран: V томне («Вак жанрсем»,
1984), VI томӑн 1-мӗшпе («Ача-пӑча сӑмахлӑхӗ», 1985) 
2-мёш («Мифсемпе халапсем», 1987) кӗнекисене; «Халӑх 
сӑмахлӑхӗ», 2003) тата ытти чылай ӗҫсене хатёрлесе
пичетре кун ҫути кӑтартрӗҫ, вулакана паллаштарчёҫ.

Паянхи кун чӑваш фольклорисчёсем хёрсе кайсах 
тӑван халӑх сӑмахлӑхӗн тексчёсене ҫӗнӗ кӑларӑмпа -  50 
томпа -  пичетлесшӗн. Фольклорӑн кашни жанрё
хӑйне уйрӑм кёнекен пулмалла унта. Хайлавсемсёр 
пуҫне томра ӑнлантарса пани, текстсене ӑҫта, кам тата 
хӑҫан ҫырса илни, жанрӑн кӗске аталанӑвӗпе ҫул-йӗрне 
тишкерни сумлӑ вырӑн йышӑнмалла. Палӑртни пур- 
нӑҫлансан, чӑваш фольклористики пысӑк утӑм тӑвӗ, 
нумай татса паман ыйтусене ҫутатӗ. Пуҫламӑшӗ пур:
кӑҫал Чӑваш кёнеке издательстви асӑннӑ кӑларӑмӑн 2



томне «Мифсем, легендӑсем, халапсем» тата «Халӑх 
эпосе» ятпа пичетлесе кӑларчё те ӗнтӗ.

Волков Геннадий Никандрович (Кашкӑр Хуначи) (1927) -  
чӑвашсен паллӑ ҫыравҫи, фольклор тӗнчевҫи, куҫаруҫи, 
критикӗ тата вӗрентекенӗ, педагогика наукисен докторӗ, 
профессорё; Чӑваш Республикин Елчёк районӗнчи Аслӑ 
Елчӗкре учитель ҫемйинче ҫуралнӑ; ялти вӑтам шкулта, 
Шупашкарти И.Я.Яковлев ячӗллӗ Чӑваш патшалӑх пе­
дагогика институтӗнче, Хусанти педагогика институчӗ 
ҫумӗнчи аспирантурӑра вӗреннӗ. Студент ҫулӗсенчех 
Теччӗпе Хусан шкулӗсенче физикӑпа математикӑна 
вӗрентет, тӗпчев ӗҫӗсем ҫырать. Кандидат диссертацине 
хӳтӗлесен (1952), ҫамрӑк тӗпчевҫӗ Шупашкара куҫса ки­
лет. Г.Н.Волков 20 ҫул хушши хӑй вӗреннӗ институтра 
аслӑ преподаватель, доцент, каярахпа проректор пулса
ӗҫленӗ. 1967 ҫ. педагогика наукисен доктор диссертаци­
не хӳтӗлет вӑл, профессор ята тивӗҫег. 1972 ҫ. пуҫласа 
паянхи кунччен паллӑ педагог-тӗпчевҫӗ Мускавра пурӑ- 
нать. Малтан Раҫҫейӗн вӗрентӳ министерстви ҫумӗнчи 
наци шкулӗсен наукӑпа тӗпчев институчӗн пай
пуҫлӑхӗнче, унтан Патшалӑхӑн ҫемьепе воспитани ин- 
ститучён лаборатори заведующийӗнче ӗҫлет. Вӑл -  500 
ытла наука ӗҫӗсен авторӗ, вёсенчен вӑтӑра яхӑн -
вӗренӳ пособийӗсемпе монографисем.

Г.Н.Волков -  педагогикӑри ҫӗнӗ юхӑма -  этнопе- 
дагогикӑна -  пуҫарса яраканӗ. Ҫур ӗмӗр каяллах ча­
ваш тёпчевҫи тӑван халӑх чӗлхи, ӑс-тӑн пуянлӑхӗ, йӑ- 
ли-йӗркисемпе сӑмахлӑхӗ ҫитӗнекен ӑрӑва вӗрентес ӗҫре 
ҫав тери пулӑшнине тата иысӑк вырӑн йышӑннине хӑ- 
юллӑн калама пултарчӗ. Ҫапла майпа паллӑ ученӑй 
ытти ӑсчахсенчен чи малтан наукӑна «этнопедагогика» 
сӑмаха кӗртрӗ, вӑл термин «халӑх педагогики» ӑнлав-
ран уйрӑлса тӑнине уҫҫӑн ҫирӗплетрӗ.

Геннадий Никандрович тӗрлӗ ҫулсенче ҫырса пи- 
четленӗ «Чувашская народная педагогика» (1958), «Эт­
нопедагогика чувашского народа» (1966), «Педагогика 
жизни» (1989), «Этнопедагогика чувашей» (1997), 
«Судьба патриарха» (1998), «Эгнопедагогика» (1999), 
ытти тёпчевёсем паянхи кун та ҫав тери курӑмлӑ, ак-



туаллӑ тата вулавлӑ. Асӑннӑ монографисенче 
Г.Н.Волков профессор чӑвашсем ачасене пӑхса
ҫитӗнтерес енӗпе халӑхра мӗн авалтан пыракан мелсем- 
пе усӑ курнине ҫырса кӑтартнӑ. Ҫакӑ ӑна хӑйне май 
этнопедагогика системине тума пулӑшнӑ та ӗнтё. Сӑма- 
хран, «Этнопедагогика» кёнекере автор тӗрлӗ халӑхсен 
пурнӑҫӗнчи паллӑ тапхӑрӗсемпе ҫыхӑннӑ халапӗсемпе 
легендисене, сӑвви-юррисемпе паремисене педагогика 
науки шайӗнче тӗпчет, Раҫҫейри халӑхсен 
пӗртӑванлӑхӗпе туслӑхне анлӑн ҫутатать.

Тӗпчевҫӗ шухӑшӗпе, этнопедагогика ӑслӑхӗ яланах 
халӑх педагогикинчен сӗткен илсе тӑнӑ, юлашкийӗ ун- 
шӑн никӗс шутланнӑ. Унӑн хӑйӗн тӗллевӗсем пур. 
Пӗрремӗшӗ: этнопедагогика кивӗ йӑласен хальхи вӑхӑт- 
ри педагогика пӗлтерӗшне, пурнӑҫа ҫӗнӗрен кёрсе пы­
ракан йӑласен кирлӗлӗхне тёпчет. Иккӗмӗшӗ: этнопеда- 
гогикӑпа халӑх педагогикин воспитани мелӗсем 
пӗрешкел: ашшӗ-амӑшне ҫемьере воспитани шайне
ӳстерме, ҫитӗнсе пыракан ӑрӑва ҫынлӑх хакне туйма 
вӗрентесси.

Этнопедагогика проблемисен шутне Г.Н. Волков 
ҫаксене кӗртет: ҫемье вӗрентӗвӗ; ӑс шайне ӳстерме пу- 
лӑшакан тупмалли юмахсем; халӑх шухӑшлавӗн тӳпине 
ҫӗкленнӗ юмахсем; ачасемпе ҫамрӑксене илеме туйма 
май паракан халӑх юррисем; ачасем хӑйсем тӑвакан 
теттесем тата вёсен пултарулӑхӗ; йышри педагогика 
функцийӗсем (ушкӑн вӗрентӗвё); тӗнчери халӑхсен сӑпка 
юррисем; амӑшӗн шкулё т. ыт. те. Асӑннӑ нысӑк уш- 
кӑнсенче пуринче те халӑх сӑмахлӑхӗн уйрӑм жанрёсем 
пысӑк вырӑнта; вӗсемех этнопедагогикӑра паллӑ компо­
нент пулса тӑраҫҫё. Фольклора тёплён тишкерни, 
ҫырусӑр сӑмахлӑх халӑх педагогикинче мӗнле йӗр хӑ- 
варнине хак пани -  паллӑ сӑмахҫӑ-тёпчевҫӗне, 
вӗрентекенӗмӗре ырӑ та сумлӑ ят хушрӗ, тӗнче шайне 
хӑпартрӗ.

Ҫӳлерех асӑннӑ монографисемсӗр пуҫне, 
Г.Н.Волковӑн уйрӑм жанрсене ятарласа тёиченӗ ӗҫсем 
те сахал мар. Вёсен шутне «Педагогические воззрения 
чувашского народа в поговорках и пословицах», «Ват-



тисем вӗрентсе калани», «Заметки о чувашской народ­
ной педагогике» наука статйисене кёртме пулать. Халӑх 
сӑмахлӑхӗн сахал мар тексчёсене те пичетлесе каларчё 
вӑл, вулакана паллаштарчӗ. Акӑ, «Асанне калавёсем» (1957), 
«Шӑллӑмсемпе йӑмӑксене» (1967), «Юманпа хёвея» (1975) 
кёнекисенче вуншар халӑх юмахёсемпе халапёсем, 
ҫӗршер ваттисен сӑмахӗсемпе каларӑшёсем, юрри- 
сӑввисемпе тупмалли юмахёсем кун ҫути курчӗҫ. Халӑх 
хайлавёсене ачасем чун-чӗререн вуласа савӑнаҫҫӗ, йӑпа- 
наҫҫӗ, киленеҫҫӗ. Апла пулсан, Г.Н.Волков ӗҫӗсем яла­
нах халӑха, ачасене кирлӗ, усӑллӑ, курӑмлӑ.

Сидорова Ефросиния Сергеевна (1930) -  паллӑ
фольклорист, тӗпчевҫӗ, педагог, филологи наукисен кан- 
дидачё, доцент; Чӑваш Республикин Сӗнтӗрвӑрри рай- 
онёнчи Тури Упакассире хресчен кил-йышӗнче ҫуралнӑ; 
ялти 7 класлӑ, Шёмшерти ватам шкулсенче, Канашри 
учигельсен институтёнче вёреннё. Е.С.Сидорова 7 ҫул 
хушши Патӑрьел районӗнчи Еншикре вырӑс чёлхипе 
литературине вӗрентет, ӗҫленӗ хушӑрах заочно формӑпа 
Чӑваш патшалӑх пединститучӗн вырӑс чёлхипе литера­
тури уйрӑмне пӗтерет, 10 ҫула яхӑн тӗрлӗ вырӑнта пе- 
дагогра вӑй хурать, 1967 ҫ. пуҫласа педагог ӗҫне нау- 
кӑпа ҫыхӑнтарать, чӑваш халӑх сӑмахлӑхне тӗпчемешкӗн 
тӗллев лартагь.

Ефросиния Сергеевна ҫирӗм ҫула яхӑн наукӑпа 
тёпчев институтёнче вӑй хунӑ: малтан архив, каярахпа 
литературӑпа фольклор пайӗн заведующийӗ, инстигутра 
ӗҫленӗ вӑхӑтра (1973) кандидат диссертацине хӳтёлет. 
1978 ҫ. вӑл Чӑваш патшалӑх университетне куҫать, чӑ- 
ваш фольклорӗпе ҫыхӑннӑ дисцигглинӑсене студентсем 
умёнче вулать, халӑх сӑмахлӑхне пухма ҫулсерен экспе- 
дицисем йӗркелет, хӑй те вёсене хастар хутшӑнать.

Чӑваш патшалӑх гуманитари ӑслӑлӑхӗсен институчӗ 
2000 ҫ., Е.С. Сидорова ҫуралнӑранпа 70 ҫул ҫитнине 
паллӑ туса, «Фольклор тӗпчевҫи Ефросиния Сидорова» 
ятлӑ статьясен пуххине пичетлерё. Сборникра 
Е.С.Сидорован пичетленнё ӗҫёсен списокӗ, вӑл хутшӑн- 
нӑ, ертсе пынӑ фольклор, диалектологипе фольклор, 
фольклорпа этнографи экспедицийёсен тата ученӑй ха-



лӑхран ҫырса илнӗ материалсенчен илсе пичетленӗ тек- 
стсен кӑтартмӑшӗсем пур. Ҫак кӗнеке филологсемпе 
фольклористсемшӗн те, студентсемие вёрентекенсемшӗн 
те чӑннипех наха.

Е.С.Сидорова фольклористикӑна институтри наука 
архивӗн заведующийӗнче ӗҫленӗ ҫулсенче кӗнӗ ӑсчах. 
Архиври алҫырусене системӑласа ушкӑнланӑ май, 
ҫамрӑк педагог чӑваш халӑх сӑмахлӑхён иксӗлми пуян- 
лӑхне хӑй куҫӗпе курса, чӗрипе туйса илнӗ, унӑн чун- 
чӗринче ҫав еткерлӗхе ҫине тӑрса пухас, тӗпчес тата 
ҫитес ӑрусем валли упраса хӑварас ӗмӗт ҫуралать. Ма- 
ларах Ефросиния Сергеевна пӗчёк статьясем, унтан пы- 
сӑкрах наука ёҫӗсем калӑплать. Чӑваш фольк- 
лористикин аталану ҫул-йӗрне, сӑмахран, «Научный 
архив Научно-исследовательского института при Совете 
Министров Чувашской АССР» (1969), «Современное 
устное творчество чувашей Поволжья» (1970), «Записи 
и публикации чувашских сказок в XIX-началеXX вв.» (1973), 
«Современное чувашское устное народное творчество» (1975) 
тата ытш статйисенче тӗплӗн ҫырса кӑтартрё, 
пӗтӗмлетӳсем турӗ.

Е.С.Сидорова чӑваш юмахӗсемпе нумай ӗҫлерӗ: 
наука статйисем («Чувашские бытовые сказки», 1969; 
«Из наблюдений над современными чувашскими быто­
выми сказками», 1972; «Поэтика и стиль чувашских 
бытовых сказок» тата «Сюжеты чувашских бытовых 
сказок», 1974), кандидат диссертацийё («Чувашские бы­
товые сказки», 1973), текстсен пуххисем («Чувашские 
легенды и сказки», 1979; «Чӑваш халӑх сӑмахлӑхӗ» 
ярӑмран «Юмахсем», 1-2 томсем, 1973, 1976) т. ыт. те 
ҫырчӗ, пухса хатёрлерё.

Фольклорӑн ытти жанрӗсене тӗпчес ёҫре те нумай 
тӑрӑшрӗ паллӑ ӑсчах. Паянхи кун вӑл халӑх юррисем, 
паремисем, мифсемпе халапёсем, такмакёсем ҫинчен 
ҫырнисем интереслӗ. Чӑваш ҫыравҫисем (Н.Шелепи, 
К.Иванов, П.Осипов т. ыт. те) хӑйсен хайлавёсенче 
фольклорти сюжетсемпе, сӑнарсемпе усӑ курнине тупса 
палӑртрӗ, сӑмахлӑха пухакансемие тёпчекенсен, ха- 
лапҫӑсемпе юмахҫӑсен кун-ҫулӗпе пултарулӑхӗ ҫинчен



ҫыра-ҫыра хӑварчӗ. Уйрӑмах фольклорист
Н.В.Никольский, Н.И.Ашмарин, С.М.Михайлов, Кашкӑр 
Микули, В.С.Разумов, Н.С.Ефремов ӗҫ-хӗлне хакларё, 
вёсене ҫӗнӗ материалсемпе пуянлатрё.

Халӑх сӑмахлӑхӗн тексчёсене пухассине 
Е.С.Сидорова кирлӗ ӗҫ тесе шутланӑ. Ҫакна вӑл шкул­
та вӗрентнӗ вӑхӑтра та, тӗпчев институчӗпе универси- 
тетра вӑй хунӑ чухне те чунтан юратса туса пычё, 
хӑйӗн пуҫарӑвне паха сборниксемпе, хрестоматисемпе 
ҫирӗплетрё. Акӑ, 1969 ҫ. унӑн «Ленин халӑх чӗринче», 
1979 ҫ. -  «Чувашские легенды и сказки» кӗнекисем 
пичетленчӗҫ, фольклористикӑра сумлӑ вырӑн йышӑнчӗҫ. 
Сӑмахлӑха пухас ӗҫе Е.С.Сидорова пӗччен мар, пысӑк 
йышпа -  студентсемпе кал-кал туса пыма тӑрӑшрӗ, 
ятарласа республикӑри районсемпе хуласене экспедици- 
сем йӗркелерӗ. Ҫакӑн пек экспедицисенче 25 хутчен 
пулчӗ, пиншер материал пухса тӗрлӗ архивсене пуян­
латрё. Паянхи кун вӗсем хӑйсен тӗпчевҫисене кӗтсе 
выртаҫҫӗ, тесен те йӑнӑш пулмӗ.

Наукӑри тата педагогикӑри пархатарлӑ ӗҫсемшӗн 
Е.С.Сидоровӑна 1988 ҫ. К.В.Иванов ячӗллё Чӑваш пат- 
шалӑх премийӗпе чысланӑ, 1996 ҫ. Чӑваш Республикин 
вӗрентӳн тава тивӗҫлӗ ӗҫченӗн хисеплӗ ятне панӑ.

Трофимов Геннадий Федорович (Юмарт) (1938) -  
паллӑ сӑвӑҫӑ, фольклорист, куҫаруҫӑ тата тӗпчевҫӗ; Ча­
ваш Республикин Красноармейски районӗнчи Кайри 
Карӑкра хресчен кил-йышӗнче ҫуралнӑ; ялти вӑтам 
шкулта, И.Я.Яковлев ячӗллӗ Чӑваш патшалӑх педа­
гогика институтёнче вӗреннӗ. 1961-1965 ҫҫ. Г.Юмарт -  
Самар тӑрӑхёнчи чӑваш ялӗсенче чӑваш тата вырӑс 
чёлхипе литературине вӗрентекенӗ, 1965-1970 ҫҫ. -  Ча­
ваш кӗнеке издательствин корректорӗ тата редакторӗ, 
1970-2000 ҫҫ. -  Чӑваш патшалӑх гуманитари ӑслӑлӑ- 
хӗсен институчён литература пӗлӗвӗпе фольклористика 
пайӗн сотрудникӗ. Хальхи вӑхӑтра -  И.Н.Ульянов 
ячӗллӗ Чӑваш патшалӑх университетӗнчи чӑваш литера­
тури кафедрин доценчӗ.

Г.Ф.Трофимов ячӗ Чӑваш Енре те, ун тулашӗнче 
те паллӑ. Вӑл сӑвӑҫпа куҫаруҫӑ кӑна мар, халӑх сӑ-



махлӑхне пӗрчӗн-пӗрчӗн пухаканӗ те, вёсене тёплён 
тишкерсе хак параканё те. Геннадий Федоровичӑн нау- 
кӑри пултарулӑхё анлӑ та курӑмлӑ. Вӑл -  чӑваш 
фольклористикине 70-мӗш ҫулсенчен пуҫласа паянхи 
кунччен аталанма пулӑшаканӗсенчен пӗри: халӑх сӑмах- 
лӑхӗн тӗслӗхӗсене пухса ятарлӑ сборниксем пичетлесе 
кӑларчӗ («Чӑваш юмахёсем», 1982; «Улӑп халапёсем», 1996; 
«Халӑх сӑмахлӑхӗ», 2003), ача-пӑча юмахёсемпе юрри- 
сӑввине чӑвашла тата вырӑсла хатӗрлерё («Шла сини­
ца в гости», 1978; «Керменкке», 1979; «Спокойной 
ночи», 1979; «Разговор с зайцем», 1982: «Мерекке», 1991), 
нумай ҫул хушши халӑх эпосӗн материалёсене пуҫтарчӗ, 
вёсене тишкерсе темиҫе тёпчев («Улӑп халапёсем», 
«Улӑп халапёсем -  халӑх эпосё», «Улӑпсен хавалё», «Чу­
вашская эпическая поэзия» т. ыт. те) калӑпларӗ. Чӑваш- 
сен истори юррисене, вёсен аталанӑвне «Мерчен кайӑк 
йёрёпе» (1984) тата «Некоторые особенности развития 
жанра чувашских исторических песен» (1984) тиш- 
керӗвӗсенче сӑнарӗ, халӑхӑмӑрӑн аваллӑхӗ юрӑ-сӑвӑра 
сӑнарланнине тӗпчерӗ.

Г.Юмарт 30 ҫула яхӑн фольклор пуххисене редак- 
цилерӗ, архивсенче ларса пичетленмен материалсене 
шыраса тупса пичете хатӗрлерӗ. Вӑл -  7 кӗнекерен та­
ракан ултӑ томлӑ «Чӑваш халӑх сӑмахлӑхӗ» сборникӑн 
тӗп редакторё (1973-1987), Г.Тимофеевӑн «Тӑхӑр ял» (1972), 
И.Тӑхтин «Поэзи, проза, публицистика» (1979) 
кӗнекесен составителӗ.

Тӗпчевҫӗ-фольклорҫӑн тепӗр курӑмлӑ мулӗ вӑл -  
тӑван халӑхӑмӑрӑн мӗн авалхи кун-ҫулёпе ҫыхӑннӑ 
тӗрлӗ халӑхсен ҫыруллӑ палӑкӗсене чӑвашла куҫарса 
вулакана иаллаштарасси. Паян эпир Геннадий Федоро­
вича пула X-XII ёмёрсенчи араб ҫыравҫисен ибн Фад­
лан, ибн Сина тата ал-Гарнати ҫырса хӑварнӑ ҫул 
ҫӳрев очеркӗсене, 1882 ҫ. «Известия и ученые записки 
Императорского Казанского университета» кёнекерс вы- 
рӑсла пичетленнё аваллӑх халапӗсене хамӑр чёлхепе ки- 
ленсе вулама, чӑваш халӑхён сткерӗпе пӗлсе усӑ курнӑ 
ҫыравҫӑсен -  Чӑваш Хвети, Ҫитӑр Ехримё, Николай 
Шелепи, Михаил Ҫеҫпӗл -  хайлавӗсенчи фольклорлӑхпа,



революцичченхи чӑваш лирикин ҫул-йӗрӗпе, Атӑлпа 
Урал тӑрӑхӗнчи халӑхсен паянхи поэзийёнчи фольклор 
традицийӗсен уйрӑм паллисемпе паллашма пултаратпӑр.

Г.Юмарт хӑйӗн поэзийӗнче халӑх сӑмахлӑхёпе пӗлсе 
усӑ курни те ун пултарулӑхне, чун-кӑмӑлне пёлме май 
парать. Аваллӑха сӑнланӑ чух хайлавсене аваллӑх сӗмӗ 
кӳрет вӑл, философилле поэзи тупсӑмёсене ӗмӗртен ки- 
лекен кӗвӗсемпе пӗлтерӗшлӗрех туса кӑтартма тӑрӑшать. 
Фольклор эстетикине ӑнланни, халӑх сӑмахлӑхӗнче уп- 
раннӑ ӑслӑхсене ӑша илни паянхи кун ҫинчен тарӑн 
шухӑшлӑ, илемлёх енчен ҫӳлти пусӑмра тӑракан сӑвӑ- 
юрӑ кӗвӗлеме май парать.

Малтанласа сӑвӑҫ ытларах юмах сюжечӗсемпе усӑ 
курать, каярахпа хӑйӗн сӑввисене халӑх юрринчи 
илемлёх мелӗсемпе сӑнарӗсене кӗртме пуҫлать. Ҫапла 
туни, паллах, автор хӑйӗн шухӑшне авалтан килекен 
ӑспа ҫирёплетнине, сӑввӑн идейине сумлӑрах тунине 
кӑтартать.

Г.Юмарт халӑх философийёпе унӑн чун-чӗре 
илемлӗхне паянхи пурнӑҫ ситуацийӗсенче курма кӑмӑл- 
лани куҫ кӗретех. Ҫак темӑсем унӑн «Ку-ук!», «Вӑрман 
амӑшӗ», «Вутӑшпи», «Хӗртсурт» сӑввисенче яр уҫҫӑн ку- 
рӑнаҫҫӗ.

Фольклор пуххисене кӑларасси, куҫару ёҫён ӑсталӑхӗ, 
халӑх сӑмахлӑхӗпе литература ҫыхӑнӑвӗсем, чӑваш по- 
эзийӗ -  ҫак темӑсем Г.Юмартӑн тӗпчев ӗҫӗнче тӗп вы- 
рӑн йышӑнаҫҫӗ. Паян паллӑ ученӑй-поэт чӑвашсен мӑн 
аслашшӗсен VII-XVII ӗмӗрсенчи сӑмахлӑхне -  фольклорпа 
ҫырулӑх палӑкӗсене -  пухать, тӗпчесе статьясем ҫырать.

Чунне парса, ырми-канми, пӗр шухӑш-кӑмӑлпа вӑй- 
хал хурса, вӗлле хурчӗ пекех тӑрӑшать вӑл халӑх ет- 
керне сыхласа хӑварассишӗн. Ҫакӑ унӑн пурнӑҫӗнче тӗп 
тёллев пулса тӑчӗ. Акӑ мӗн калать вӑл ун ҫинчен: 
«...халӗ кӗнекс кӑларма питӗ йывӑр. Ман тӗп ӗҫ сӑвӑ 
ҫырса кӗнекесем хатӗрлесси мар ӗнтӗ. Кунпа эпӗ пушӑ 
вӑхӑтра ҫеҫ ӗҫленетӗп. Тӗп ӗҫ вара -  тӗпчев ӗҫӗ, чӑваш 
литературипе фольклорне тёпчесси. Хам ҫырнисӗр пуҫне 
чӑвашсен тӗрлӗ ҫыравҫисен кӗнекисем, фольклор хре-



стоматийӗсем, юрату лирикин пуххисем пур. Ҫавсене те 
кӑларас килет».

Тӗпчевҫӗ ҫине тӑрсах чӑва1псен мӗн авалтан пуҫласа 
XX ӗмёрчченхи ҫыравҫисен биографийӗсене пухса спра­
вочник хатӗрлесшӗн. Хӑй палӑртнӑ тӑрӑх, асӑннӑ 
кӗнекере XVIII-XX ӗмӗрсенчи ҫыравҫӑсем кӑна мар, VII- 
X ӗмӗрсенчи хамӑр мӑн асаттесем каласа-ҫырса хӑварнӑ 
тӗрлӗрен халапсем, ҫырусем тага ыттисем пулаҫҫӗ. Ку 
материалсем чӑвашла та, вырӑсла та, тутарла та, эр- 
менпе арабла та ҫырӑннӑ-мӗн. Ҫавсене пухса «Чӑваш 
халӑх сӑмахлӑхӗ» курспа ятарлӑ сборник-кӗнеке «VII-XX 
ӗмёрсенчи ҫыравҫӑсем» ятпа хатӗрлесшӗн, фольклорӑн 
ну май томлӑхне ҫӗнӗрен кӑларасшӑн вӑл. Паллӑ 
тӗпчевҫӗ «чӑваш халӑхён юрри, сӑмаххи, тӗрри ҫав те­
ри нумай, -  тет. -  Вёсене 50 томна пухса кӑларсан 
та, ытти несёлсем валли татах та юлё».

Чӑваш халӑхӗ паллӑ тӗпчевҫӗмӗре, куҫаруҫӑмӑра, 
фольклорҫӑмӑра тата ҫыравҫӑмӑра унӑн паха ӗҫӗсемшӗн 
пысӑка хурса хакларӗ: вӑл -  Чӑваш Республикин куль- 
турин тава тивӗҫлӗ ӗҫченӗ (1988), К.В.Иванов ячӗллӗ 
Чӑваш патшалӑх (1988), литературӑмӑрти Митта 
Ваҫлейӗ ячӗллӗ (1987), Н.Янкас ячӗллӗ (1999), 
П.Хусанкай ячӗллӗ (2002) премисен лауреачӗ.

Родионов Виталий Григорьевич (Эртиван) (1947) -  
паллӑ литературовед, фольклорист, этнолог, филологи 
наукисен докторё, профессор, Чӑваш Республикин тава 
тивӗҫлё ӑслӑлӑх ӗҫченӗ; Чӑваш Республикин Вӑрнар 
районӗнчи Хураҫырмара хресчен кил-йышӗнче ҫуралнӑ; 
ялти пуҫламӑш шкулта, Свердловскри политехника ин- 
ститучӗн каҫхи уйрӑмӗнче, Ҫӗрпӳри культура учили­
щинче, И.Н.Ульянов ячӗллӗ Чӑваш патшалӑх универси- 
тетӗнче, Мускаври Раҫҫей ӑслӑх академийӗн Тӗнче ли- 
тературин институчӗ ҫумёнчи аспирантурӑра вӗреннё. 
Виталий Григорьевич «Чӑваш сӑввин аталанӑвён ҫулӗ- 
йӗрӗ» ятлӑ кандидат диссергацине 1980 ҫ., доктор 
ӗҫне («Чӑваш сӑввин генезисӗпе эволюцийӗ») 1993 ҫ. 
ӑнӑҫлӑ хӳтӗленӗ.

Паллӑ профессор пултарулӑхӗ -  нумай енлӗ. Ӑна 
кӑсӑклантаракан ыйгусем: чӑваш литературин XVIII-X1X



ӗмӗрсенчи историйӗ, чӑваш халӑхӗн сӑмахлӑ культури, 
сӑмах вӗҫҫӗн ҫӳрекен пултарулӑхӗ. Вӗсемсӗр пуҫне халӑх 
культурин типӗ еплерех тымарсемпе ҫыхӑнни те, вӑл 
мёнле аталанса пыни те, халӑх сӑввин хӑй евӗрлӗхӗ те 
интереслентерет ӑна. Наука ӗҫӗпе пӗрлех паллӑ тӗпчевҫӗ 
педагогикӑра вӑй хурать -  аслӑ вӗрентекен тата пулта- 
руллӑ ертӳҫӗ те. В.Г.Родионов Чӑваш патшалӑх универ- 
ситетёнчи чӑваш литератури кафедрине 1995 ҫултанпа, 
чӑваш филологийӗпе культура факультечӗн деканӗнче 
1998 ҫултанна, диссертаци канашне 1995 ҫултанпа ертсе 
пырать. Унтах халӗ тӗрлӗ регионри специалистсем тух- 
тӑр тата кандидат ӗҫӗсене хӳтӗлеҫҫӗ.

В.Г.Родионов чӑваш фольклорне халӑх йӑли-йӗркипе 
тачӑ ҫыхӑнура тишкерет, вёсене пурне те сӑмахлӑ 
культура шайӗнче тӗпчет. Вӑл ҫырнӑ тӑрӑх, чӑвашӑн 
сӑмахлӑ культури мӗн авалтан килекен ӑс-хакӑла вырӑ- 
на хунипе, ӑна ӑша илнипе, нимрен малтан сӑмахӑн 
сӑнарлӑхӗпе, витӗмлӗхӗпе тата яваплӑ пёлтерӗшӗпе шӑ- 
нӑрланнӑ, тӗрекленнӗ.

Хӑйӗн сумлӑ ӗҫӗсемпе тӗпчевҫӗ чӑваш ӑслӑлӑхне 
нумай ҫӗнӗлӗх кӗртрӗ. Вёсенчен пӗри -  фольклористи- 
кӑра та, литературоведенире те, кирек мёнле наукӑна 
илес пулсан та, тёпчемелли материала е текстсене пёр 
тӗвӗлӗхре, пёр системӑра пӑхса тухмаллине ҫирӗплетсе 
калани. Ун шухӑшӗпе, тӗпчевҫӗн ҫав меслетрен урӑх 
еннелле гтрӑнса каймалла мар, хӑй суйланӑ методоло- 
гине ҫирӗппён тытса пымалла-мӗн. Асӑннӑ уйрӑмлӑх е 
паллӑлӑх В.Г.Родионова чӑваш литературинче хӑйне 
уйрӑм юхӑм палӑртма пулӑшрӗ. Ку вал -  историлле 
сӑвӑ хывӑм ӑслӑлӑхӗ (стиховедении).

В.Г.Родионовӑн тӗпчевӗсем чӑваш ученӑйӗсене хамӑ- 
рӑн тӑван сӑмахлӑхӑмӑрӑн историне VII-VIII 
ӗмӗрсенченех нуҫласа тёпчемелли ҫулсем уҫса пачӗҫ. 
Вӑлах сӑмахӑн тата чӗлхемӗрӗн сӑнарлӑ пӗлтерӗшне, 
тӗрлӗ халап-юмах, сӑвӑ-калав, ытти хайлавсен илемлӗхӗ 
мӗн ӗмӗртен тӗпре пулнине ӗнентерчӗ.

В.Г.Родионов ҫыруллӑ поэзи тӑван халӑхӑмӑрӑн сӑ- 
махлӑхӗнчен, унӑн жанр тытӑмӗнчен чӑмӑртанса тата 
тапса тухнине, унпа пӗр ҫыхӑнура пулнине ҫырса кӑ-



тартрӗ. Чӑваш фольклорӗн историне анлӑ тапхӑрта па- 
лӑртса, ученӑй сӑмахлӑх жанрӗсене уйрӑммӑн тӗпчерӗ, 
шухӑша яракан анлӑ статьясем («К образу лебедя в 
чувашском фольклоре», «Вопросы жанровой классифи­
кации чувашского фольклора», 1982; «Фольклор у чу­
вашей», 1988; «Чёлхе, кёлё тата пил сӑмахӗсем», 1989), 
чӑваш халӑхӗн сӑвӑ-юррин кун-ҫулёпе уйрӑмлӑхӗсене 
тишкернӗ монографисемпе вёренӳ пособийӗсем («Чуваш­
ская народная поэзия», 1980; «Чувашское и тюркское 
стихосложение: Учебное пособие», 1986; «Чувашский
стих: Проблемы становления и развития», 1992), авалхи 
тёрёк тата чӑваш сӑмахлӑхён пуххисене («Революцич- 
ченхи чӑваш литератури: Текстсем. 1 том (XX
ёмёрччен)», 1984; «И. Иванов: Пултарулӑх портречё,
ҫырнисем», 2001; «Чӑваш литератури: Хрестомати: Ва­
там шкулӑн 10-мёш класё валли», 2002; «Чӑваш лите­
ратури: Вӗренӳ кёнеки: Вӑтам шкулӑн 10-мёш класё
валли», 2003 т. ыт. те) пичетлерӗ. Асӑннӑ ӗҫсенче ав­
тор халӑх поэзийён чи авалхи тёсёсене -  кёллисене, 
вёрӳ-суру чёлхисене, пилёсене, ылханёсемпе укёчёсене, 
мӑн кӗрӳ такмакёсене, тупмалли юмахӗсене -  пӑхса 
тухрӗ. Ҫакна культурӑмӑр аталанӑвӗпе ҫыхӑнтарчӗ, ха- 
мӑрӑн пуянлӑха кӳршӗ халӑхсеннипе танлаштарчӗ, пӗр- 
пӗрне витӗм кӳнине палӑртрӗ.

Тепӗр пысӑк ӗҫ пуҫарчӗ В.Г.Родионов профессор: 
паллӑ чӑваш тӗпчевҫисене тата чӑваш халӑх сӑмах- 
лӑхӗпе йӑли-йӗрки, ӑс-хакӑл культурипе пурнӑҫӗ ҫинчен 
ҫырнӑ ученӑйсене халалланӑ «Сӑмахлӑх палӑкӗсем» ярӑ- 
ма пичетре кӑларассине йӗркелерӗ. Сӑмахран, 2003 ҫ. Чӑ- 
ваш патшалӑх университечӗ ҫак серирен 
Г.И. Комиссаров («О чувашах: Исследования. Воспоми­
нания. Дневники, письма») тата Н.И.Ашмарин («Чу­
вашская народная словесность: Исследования. Автобио­
графия, воспоминания. Письма») ҫырнӑ, вёсен пичет­
леннё тата пичетленмен ал ҫырӑвӗсене кун ҫути кӑ- 
тартрё. Малашне ку серире В.П.Вишневский,
В.И.Лебедев, М.Я.Сироткин, В.Я.Канюков, И.И.Одюков 
тата ытти чӑваш ӑсчахӗсен еткерӗсем пичетленмелле.



Паллӑ литературовед-фольклорист халӑх сӑмахлӑхӗн 
пулӑмёсене яланах нацилӗх, чӑвашлӑх текен ӑнлав 
витӗр пӑхма тӑрӑшать, ҫакӑ ӑна хӑй суйласа илнӗ те- 
мӑран сапаланса кайма памасть. Вӑл ӑн (сознание) 
кашни халӑхӑн хӑй евӗрлё пулни ҫинчен те ҫырчӗ,
ҫыруллӑ сӑмахлӑха ӑн аталанӑвӗн контекстӗнче курма 
тӑрӑшать.

Кондратьев Михаил Григорьевич (1948) -  паллӑ
музыковед, тёпчевҫё, фольклорист, музыка искусствин
докторё, профессор; Владивосток хулинче служащи кил- 
йышӗнче ҫуралнӑ; Шупашкарта музыка училищине, Ху­
сан тага Ленинградри Н.А.Римский-Корсаков ячёллё 
патшалӑх консерваторине, Раҫҫей Федерацийён культура 
министерствин ӳнер пёлӗвӗсен патшалӑх институтне
пётернё. Кандидат диссертацине 1984 ҫ., доктор ӗҫне 
1995 ҫ. хӳтӗленӗ.

Вӑтӑр ҫул ытла М. Г. Кондратьев пёр вырӑнта -
Чӑваш патшалӑх гуманитари ӑслӑлӑхӗсен институтёнче 
чи малтан ӳнер ӑслӑлӑхӗсен пайӗн аслӑ наука сотруд- 
никӗ, юлашки вӑхӑтра -  пай пуҫлӑхӗ пулса ӗҫлет.

М.Г.Кондратьевӑн фольклористикӑри ӗҫӗсем чӑваш 
халӑхӗн юрӑ-кӗввине, сӑвӑ тытӑмне, музыкӑпа фольклор 
аталанӑвне, чӑваш музыкине ытти халӑх кӗвви-ҫеммипе 
танлаштарса тишкернипе ҫыхӑннӑ. Паянхи кун унӑн 
асӑннӑ проблемӑсемпе ҫырнӑ 120 ытла наука ӗҫӗ пи­
четленнё, вӑл шутра -  4 монографи тата нумай сбор- 
никсем.

Михаил Григорьевич ҫирӗм ҫул ытла халӑх юрри- 
кӗвви профессилле музыкӑна аталанма пулӑшнине, 
вӗсем хушшинчи ҫыхӑнӑва сӑнарё, чӑваш халӑхӗн юр­
рисем хӑйне майлӑ кӗвӗллӗ тата квантитативлӑ систе- 
мӑра пулнине асӑрхарӗ. Тӗпчевҫӗ асӑннӑ шухӑшӗсене «О 
ршме чувашской народной песни» монографире (1990), «О 
ритмической системе чувашской народной песни» (1982), 
«Метроритмическое строение чувашских народных пе­
сен, записанных от Гаврила Федорова» (1975) наука 
статйисенче ҫирӗплетсе каларӗ, нӗтӗмлетӳсем турё.

Чавашсен музыка фольклористики епле аталаннине 
паллӑ музыковед-тӗпчевҫё «О чувашской музыкальной



фольклористике» (1979), «Исследование венгерскими
учеными чувашской народной песни» (1981) тата ытти 
ӗҫӗсенче тишкерчӗ, хӑй те ҫине-ҫинех юрӑ-кӗвСссп пух- 
хисене пичетлеме вӑй-хал ҫитерчӗ. Паллӑраххисен шутне 
«Песни низовых чувашей» (2 томпа: 1981, 1982), «Пес­
ни средненизовых чувашей» (1993) кёртме пулать.

М. Г. Кондратьев халӑх юррисен нумай жанрлӑхӗ 
пирки те пысӑк тӗпчевсем калӑпларӗ. Тӗслӗхрен, чӑваш- 
сен ҫавра юррисене пичетре тухнӑ «Чувашская ҫавра 
юрӑ и ее татарские параллели» (1993), «Ҫӗр ҫавра 
юрӑ: Чӑваш халӑхӗн афоризмла поэзийӗнчен» (1998)
монографисенче поэзин уйрӑм жанрӗ пек пӑхса тухса 
хак пачӗ. Автор шухӑшёпе, ҫавра юрӑсем тесе халӑхӑн 
тӑват йӗркеллӗ юррисене калаҫҫӗ. Вёсен шутӗнче -
вӑйӑ-уяв такмакёсем, ваттисем ӗҫкӗ-ҫикӗре юрланӑ юрӑ- 
сем, халӑх лирикин ытти тӗсӗсем. Тӗп шухӑшӗ -  
ҫемьери атте-анне, ача-пӑча тата тӑван-пӗтен пӗрлӗхӗ, 
ӗҫӗ-хӗлӗ, чысӗпе шӑпи, пурнӑҫри савӑнӑҫӗпе хурлӑхӗ, 
тӑван халӑхӑн ӗнерхипе паянхи тавра курӑмӗ. Михаил 
Григорьевич ҫавра юрӑсене афоризмла поэзи шутне 
кёртет, чӑваш хушшинче тахҫан авалах йёркеленнине, 
вӗсенче сӑнарлӑ параллелизм, христианлӑха йышӑнич- 
ченхи шухӑш-кӑмӑл, ӗлӗкхи ӑру хутшӑнӑвӗсен йӗрёсене 
палӑртать, ҫавра юрӑсем хывассине чӑвашсен Азире
пурӑннӑ тапхӑрӗпе ҫыхӑнтарагь.

Пысӑк та ӑста тӗпчевҫӗ пулнӑ май, М.Г.Кондратьев 
халӑх хушшинче юрӑ-кӗвве сарма, пропагандӑлама пул- 
таракан энтузиастсене сӑмахна та, ӗҫпе те пулӑшса пы- 
рать. Вёсен шутне тӗрлӗ профессилле тата фольклор 
ушкӑнӗсем кӗреҫҫё. Паллӑ музыковед асӑннӑ коллектив- 
сен ӗҫӗ-хӗлӗсене специалист куҫӗпе тишкерет, кирлӗ чух 
е сӗнӳсемпе пулӑшать, е тӳрлетсе юлташла асӑрхатта- 
рать. Сӑмахран, Чӑваш патшалӑхӗн юрӑпа ташӑ ан- 
самблӗ ҫинчен хайланӑ монографие, «Уяв» халӑх
фольклор ушкӑнӗ пирки ҫырнӑ статьясене коллективра 
хапӑл туса йышӑнчӗҫ, автора уншӑн тав сӑмахӗ ка- 
ларӗҫ.

М.Г.Кондратьев хӑйӗн статйисенче чӑвашсен юрри- 
кӗвви ытти халӑхсенпе пӗрешкеллине, юрӑсенчи сӑнар-



лӑхпа сюжетсем чӑваш аваллӑхӗпе, йӑли-йӗркипе, сӑ- 
махлӑхӗпе ҫыхӑннине яр-уҫҫӑн тишкерсе уҫса кӑтартрӗ.

Салмин Антон Кириллович (1949) -  паллӑ этнолог, 
фольклорист, авалхи чӑваш тӗнне тёпчекенё, истори 
наукисен докторӗ, профессор; Чӑваш Республикин Па- 
тӑрьел районёнчи Кивӗ Ахпӳртре хресчен кил-йышӗнче 
ҫуралнӑ; ялти пуҫламӑш, Туҫари вӑтам шкулсенче, 
И.Н.Ульянов ячӗллӗ Чӑваш патшалӑх университетӗнче, 
СССР Наука академи ҫумӗнчи этнографи институчӗн 
Ленинградри филиалӗнче аспирантурӑра тата Раҫҫей 
наукисен академийӗн этнологипе антропологи институчӗ 
ҫумӗнчи докторантурӑра вёреннӗ. 1986 ҫ. кандидат 
(«Чӑвашсен паттӑрсем ҫинчен хывнӑ халапӗсен этногра­
фи ҫыхӑнӑвӗсен типологийӗ»), 1992 ҫ. доктор («Чӑваш 
халӑхӗн тӗн йӑли-йӗркин системи») диссертацийӗсене 
хӳтӗленӗ. Вӑл Чӑваш патшалӑх университетӗнче асси- 
стентра, Патшалӑх кӗнеке палатинче библиографра, 
республикӑра тухса тӑракан хаҫатсенче куҫаруҫӑра тӑ- 
рӑшнӑ, 1986 ҫ. пуҫласа 2004 ҫулччен Чӑваш патшалӑх 
гуманитари ӑслӑлӑхӗсен институтӗнчи тӗн лабораторийӗн 
пуҫлӑхӗнче пулнӑ. Ҫав вӑхӑтрах университетра студент- 
сене «Чӑваш халӑхӗн ӑс-тӑнпа пурлӑх культури» курса 
вӗрентрӗ, тӑван халӑхӑмӑрӑн йӑли-йӗркипе ҫыхӑннӑ сӑ- 
махлӑха, жанрсене пухма, тишкерӳсем тума хӑнӑхтарчӗ. 
Халё тӗпчевҫё Петербургра пурӑнать.

А.К.Салмин чӑвашсен йӑли-йёркийӗ, авалхи тӗнӗ 
тата фольклорӗ ҫинчен 60 яхӑн наука ӗҫӗ ҫырнӑ, 
вёсенчен 10 ытла монографи, кӗнекепе брошюра. 
Вёсенчен хӑшӗ-пӗри Америкӑра, Германире, Турцире, 
ытти патшалӑхсенче кун ҫути курнӑ. Илсе пӑхар-ха 
унӑн хӑш-пёр тӗпчевёсене. Акӑ, 1975 ҫ. пичетленнё 
«Чӑваш эпосне йӗркелеме май пур-и?» статьяра хускат- 
нӑ ыйту чӑваш фольклористикишӗн чӑнах та ҫав тери 
ҫивӗч. Автор чӑваш халӑх эпосӗн пуянлӑхне унӑн ха- 
лапӗсенче кӑна мар, паттӑрлӑх юмахӗсенче те шырама 
кирлине асӑрхаггарать; эпосла хайлавсен пӗтӗмӗшле ты- 
тӑмне тӗслӗхсемпе ҫирӗплетет, паттӑрлӑх юмахӗ халӑх 
эпосӗн «кӗҫӗн форми е ун аталанӑвӗн умӗнхи тапхӑрӗ» 
гесе палӑргать. Ун шухӑшӗие, Н.В.Никольский,



И.С.Тукташ, М.Я.Сироткин тата ытти чӑваш 
тӗичевҫисем хӑй вӑхӑтӗнчех халӑхӑн «тап-таса эпосне»
шырама кирлӗ маррине, эпос йӗрӗсене ытти жанрсенче 
йӗрлемеллине асӑрхаттарнӑ иккен. А.К.Салминӑн ҫак 
темӑпах ҫырнӑ тепёр ӗҫӗ -  «Героические традиции чу­
вашского и калмыцкого сказочного эпоса» статйи -  
чӑваш эпосне калмӑксен «Джангарёпе» танлаштарни. 
Тӗпчевҫё шухӑшӗпе, кунашкал танлаштару фольклор 
тӗпчевҫисене чӑваш халӑх пултарулӑхне ытти халӑхсен 
ӑсталӑхӗпе тӗплӗнрех танлаштарса ӗҫлеме хистет, вӑл 
тӑван эпос пуянлӑхне ӑнкарма ӑнӑҫлӑ мел пулса тӑ- 
рать.

Паллӑ этнолог-фольклористӑн чӑваш ыр-хаярёсене 
тишкернӗ кёнекисенче пирӗн мӑн асаттесен тён йӑли- 
йӗркине тёплён пӑхса тухнӑ. Вёсене автор хӑй пухнӑ 
материалсене тёпе хурса тата танлаштаруллӑ-историлле 
меслетпе, системӑлла хакласа тата аргументсене май- 
лаштарса ҫырса кӑтартнӑ. Тӗслӗхрен, «Чӑваш халӑхӗн
йӑли-йӗрки» монографире ялпа, кил-йышпа тата уйрӑм 
ҫынпа ҫыхӑннӑ йӑла-йӗркесене епле туса ирттерни 
ҫинчен сӑмах пырать. Автор халӑх сӑмахлӑхӗн уйрӑм 
тексчӗсене пӗлсе те анлӑн усӑ курать, тӗрёс 
пӗтӗмлетӳсем тӑвать. Ку кёнекере А.К.Салмин халӑх 
уявӗсене системӑлас ыйтӑва та, йӑлапа юмах жанр 
тӗлёшёнчен мӗнле ҫыхӑнура танине те, ялпа кил йӑли- 
сене те, чавашсен туррисене те, чирленё чухне усӑ 
курмалли йӑласене те анлӑн каласа панӑ. Кёнекен паха 
енӗ -  чӑваш халӑх сӑмахлӑхӗн жанрёсем йӑласемпе 
мёнле шайлашура танине, вёсем халӑхӑн чӑн пурнӑҫӗпе 
мёнле ҫыхӑнура пулнине тишкерни. Тӗслӗх вырӑнне
автор паттӑрлӑх юмахёсене илет. Ку юмахсене система-
ласа тӗпчесе тухнӑ май, вёсем тӑван халӑхӑмӑрӑн эпос 
тёпренчёкё пулнине ҫирӗплетсе калать.

Тӗпчевҫё чӑвашсен ыр-хаярӗсене пётӗмӗшле уҫса 
хаклани, паянхи вулакана вӗсемпе ҫыхӑннӑ йӑлалӑхпа 
уявлӑха мӗн ӗмӗртенпех сыхласа упранин сӑлтавӗсемпе 
тӗплӗн паллаштарни асӑннӑ монографисен тата авторӑн 
ӑсталӑхне кӑтартать. Кӗнеке ячёсенченех ученӑйӑн 
тӗпчес мелӗпе шухӑш-ӗмӗчӗ пӗр тытӑмра пулнине асӑр-



хатӑн: «Жертвенные дары у чувашей» (1996), «Предво­
дители обрядов у чувашей» (1997), «Семантика дома у 
чувашей» (1998), «Праздники и обряды чувашской де­
ревни» (2001), «Колдуны и знахари» (2002), «Три чу­
вашских божества» (2003), «Система верований чува­
шей» (2004) т. ыт. те.

Халӑх сӑмахлӑхӗн жанрӗсенчен А.К.Салмин ытларах 
юмахсемпе ӗҫлени паллӑ. Чаваш фольклористикишён 
унӑн «К проблеме богатырской сказки в науке», «Два 
чувашских термина, обозначающих сказку», «Чудесное 
происхождение героя в чувашских сказках», «Типология 
чувашских сказок о богатырях» тата ытти сгатйисем те, 
«Сказка, обряд, действительность: Историко­
типологическое изучение чувашского текста» моногра- 
фийё те, «Чӑвашсен паттӑрсем ҫинчен хывнӑ халапёсен 
этнографи ҫыхӑнӑвӗсен типологийё» кандидат ӗҫӗ те 
паян хӑйсен пӗлтерӗшне ҫухатман. Автор вёсенче ча­
вашсен паттӑрсем ҫинчен калакан юмахёсене тишкерет, 
ытти халӑхсен героикӑлла юмахёсемпе танлаштарать, 
пётёмлетет. А.К.Салмин шухӑшӗпе, чӑвашсен паттӑр 
юмахёсем -  халӑхӑмӑрӑн авалхи эпосён пёр пайё. Ытти 
тёрёк халӑхӗсен героикӑлла эпосё ытларах сӑвӑласа е 
юрласа каланӑ формӑпа тёл пулсан, чавашсен эпос 
йёрёсене паянхи кунччен сыхланса юлнӑ юмахсенче е 
прозӑлла хайлавсенче шыраса тупма пулать. Ҫак шу- 
хӑшсене автор нумай тӗслӗхсемпе ҫирӗплетет.

Егоров Николай Иванович (1949) -  паллӑ чӗлхеҫӗ, 
тюрколог, фольклорист, филологи наукисен докторё, 
профессор; Чӑваш Республикин Вӑрмар районёнчи 
Ҫӳлти Кинчерте хресчен кил-йышӗнче ҫуралнӑ; ялти 8 
ҫул вёренмелли шкулта, Хусанти фармацевтика учили­
щинче, И.Н.Ульянов ячӗллӗ Чӑваш патшалӑх универси- 
тетӗнче вӗреннӗ. Наукӑн анлӑ ҫулӗ ҫине тӑриччен пур- 
нӑҫ урапи ҫамрӑк Микулая таҫта та ҫитернӗ: малтанах 
вӑл Арапуҫ аптекинче, Вӑтакасри тата Вӑрмарти куль­
тура керменӗсенче, Ульяновскри машинӑсем тӑвакан за- 
водра ӗҫленӗ, кайран Чӑваш патшалӑх гуманитари ӑс- 
лӑлӑхӗсен институчӗн наука сотрудникӗнче, Чӑваш пат- 
шалӑх университечӗн тӗрӗк чӗлхисен кафедрин



пуҫлӑхӗнче вӑй хунӑ. Хальхи вӑхӑтра Н.И.Егоров -  
ЧПГӐИӗн ертсе пыракан наука сотрудникӗ.

Н.И.Егоров -  тӗрлӗ профильлӗ ӑсчах. Вӑл наукӑ- 
ра ёҫлекен проблемӑсем: тёрёк тата чӑваш чёлхисен
историйё, этимологийӗ, йӑли-йӗркийӗ, этнографипе ӳнер 
ӑсталӑхӗ, чӑваш тата тӗрӗк халӑхӗсен историйӗпе 
фольклористики. Асӑннӑ ыйтусемпе сахал мар стагьясем 
ҫырать, тӗрлӗ конференцисенче тухса калаҫать. 1992 ҫ. 
Алма-Атаран ӑна хӑйӗн мӗн пур пичетленнё ёҫӗсене 
шута илсе филологи наукисен докторӗн диссертацине 
хӳтӗленме йыхравлаҫҫё. Хӳтёлев ӑнӑҫлӑ иртет.

Николай Иванович чӗлхе наукине тишкернисӗр 
пуҫне, фольююристика ыйтӑвӗсемпе сахал мар тӑр- 
машрӗ. Унӑн чӑваш мифологийӗ, мешехисемпе уявӗсем, 
фольклорӑн проза жанрӗсене ушкӑнлас ыйтупа ҫырнӑ 
ӗҫӗсем тӗпчевҫӗсене ҫав тери кӑсӑклантараҫҫӗ. Паянхи 
кун ӑсчахӑн 50 ытла наука ӗҫё пичетленсе тухнӑ. Ча­
ваш халӑх сӑмахлӑхӗпе ҫырнӑ тӗпчевсен шутӗнче хаҫат- 
журналсенче пичетленнё материалсем те («Чӑваш халӑх 
юрри-юмахӗсем венгрла», «Ваттисем калани вырӑнлӑ», 
«Пӗлмесен -  хам калӑп», «Халӑх барометрӗсем»), наука 
статйисем те («Чувашский саламалик», «По следам зла­
торогого оленя»), вӗренӳ пособийён сыпӑкёсем те («Чу­
вашская мифология», «Праздники и календарные обря­
ды»), вӗрентӳпе методика кӑтартӑвӗсем тата программа- 
сем те («Чувашские праздники и обряды») чылай. 
Вёсенче автор чӑваш фольклорӗнчи пӑлан сӑнарне, ха- 
лӑхӑн эпикӑлла жанрён упранса юлнӑ тӗслёхне -  мӑн 
кӗрӳ сӑмахне анлӑн тишкернӗ, халӑхӑмӑрӑн авалхи ми- 
фологине, календарлӑ йӑла-йӗркепе ҫыхӑннӑ уявӗсемпе 
мешехисене, сӑмахлӑх тӗсӗсене пайӑн-пайӑн тёшмӗртсе 
хакланӑ.

Юлашки вӑхӑтра пултаруллӑ сӑмах ӑсти фольклор- 
ти жанрсене ушкӑнлас ироблемӑсемпе ӗҫлеме кӑмӑл 
турӗ. Тӗрлӗ журналсемпе сборниксенче сахал мар тео- 
рилле статьясем калӑпларӗ вӑл. Сӑмахран, «Халӑх 
шкулён» 4-мёш номерӗнче (2002) унӑн «Чӑваш фольк- 
лорӗн проза жанрёсене ушкӑнласси тата терминологи



ыйтӑвӗсем» статйи кун ҫути курчӗ. Ку ӗҫре фольклори- 
стсем валли кирлё, ӑслӑ шухӑшсем сахал мар.

Н.И.Егоров чӑвашсен авалхи йӑли-йӗркипе ҫыхӑннӑ 
поэзине тишкернине те палӑртмалла. Чӑваш Респуб­
ликин Наци библиотеки кӑларса тӑракан «Ҫулталӑк 
кӗнекинче» 4 ҫул хушши вӑл «Ҫулталӑк ҫаврӑнӑшӗ» 
ятпа чӑвашсен ҫулталӑкри календарӗпе паллаштарчӗ. 
Халӑхра кӑрлач, нарӑс, пуш, ака, ҫу, ҫӗртме, утӑ, 
ҫурла, авӑн, юпа, чӳк, раштав уйӑхӗсемпе ҫыхӑннӑ 
авалхи йӑла-йӗркесен, ёненӳсен, ваттисен сӑмахӗсен тата 
сӑнавӗсен ҫӗнӗ тексчӗсене вулакан умне кӑларчӗ.

Унӑн фольклора тӗпченӗ паллӑ ӑсчахсемпе вёсен 
ӗҫӗсене халалланӑ статйисем те шухӑш енчен пуян. Сӑ- 
махран, Н.И. Ашмарин тата Н.И. Золотницкий кӑларнӑ 
«Болгары и чуваши» тага «Корневой чувашско-русский 
словарь» кӗнекисем тухнӑранпа 100-пе 150 ҫул ҫитнине 
халалласа «Халӑх кун-ҫулне тёпченӗ» тата «Паллӑ 
тӗпчевҫӗн пархатарлӑ ӗҫӗ» рецензисем ҫырса хаҫат- 
журналта пичетлерӗ, ҫыруллӑ сӑмахлӑхри вырӑнне па- 
лӑртрё.

Метин Петр Николаевич (1949) -  паллӑ литерату­
ровед, тӗпчевҫӗ, фольклорист, педагог, филологи нау- 
кисен докторё, профессор; Чаваш Республикин Патӑрь- 
ел районӗнчи Сӑкӑгра хресчен кил-йышӗнче ҫуралнӑ; 
ялти ватам шкулта, И.Н.Ульянов ячӗллӗ Чӑваш патша- 
лӑх университетӗнче вӗреннӗ. П.Н.Метин Ҫӗньялти 8 
ҫул вёренмелли тата Ҫӗрпӳ районён Тёрерти 8 ҫул 
вёренмелли шкулсенче учитель тата директор, Чӑваш 
АССР Министрсен Совечӗ ҫумӗнчи наукӑпа тёпчев ин­
ститутёнче наука сотрудникё, Вӗрентӳ институчӗн чӑваш 
чёлхипе литератури кафедрин методисчё тата кабинет 
ертӳҫи пулса ӗҫленӗ. Хальхи вӑхӑтра -  И.Я.Яковлев 
ячӗллӗ Чӑваш патшалӑх педуниверситечён профессорё, 
студентсене чӑваш литературипе фольклорне вёрентет.

Петр Николаевичӑн наукӑри ӗҫӗсем тӗрлӗ: чӑваш
фольклорёнчи кулӑшпа питлев хӑйне евӗрлӗхне сӑнать, 
уйрӑм ҫыравҫӑсен пултарулӑхне тишкерет, чӑваш лите­
ратури историйӗнче кулӑшпа питлев жанрёсем 
йӗркеленсе аталаннине тӗпчет, фольклорпа литература



вӗрентӗвӗн ыйтӑвӗсемпе статьясем ҫырагь. Ҫапах та 
ученӑй, пурӑна-киле, хӑйӗн ҫырав пултарулӑхӗ кулӑш 
хайлавӗсене тӗпчессине ҫывӑххине тата яланхи тӗллевӗ 
пулнине туйса илет, ҫакна ҫирӗнлетсе парать: 1994 ҫ. 
«Чӑваш сӑмах пултарӑвӗн жанрӗсенчи комизм» темӑпа 
кандидат, 2002 ҫ. -  доктор диссертацийёсене хӳтӗлет.

Чӑваш фольклорӗпе П.Н.Метин ятарласа интерес- 
ленме наукӑпа тӗнчев институтёнче ӗҫленӗ хушӑра пи- 
кенет. 1978-1988 ҫҫ. унӑн чӑваш халӑхӗн сатирипе 
юморӗ ҫинчен ҫырнӑ статйисем («Сатира и юмор в 
чувашских народных сказках», «Чувашские пословицы и 
поговорки (Вопросы комического)», «Комическое в чу­
вашской народной поэзии», «Намек -  иносказательный 
прием народной педагогики» т. ыт. те) институгӑн сбор- 
никӗсенче тӑтӑшах пичетленеҫҫӗ. Вёсенче автор анлӑ 
сарӑлнӑ кулӑшпа питлев жанрӗсене халӑх фольклорта 
епле усӑ курнине тата унпа тӗрлӗ ситуацисенче ушкӑн- 
лӑхри пӗр-иӗр ҫыннӑн е ӗҫӗн япӑх енне (е ҫитменлӗхне) 
кулӑшла пафоспа сӑнласа кӑтартнине уҫса парать. 
Тӗпчевҫӗ шухӑшӗпе, сатирӑпа юмор халӑх сӑмахлӑхӗн 
пур жанрӗсенче те сыхланса юлнӑ.

Чӑваш фольклорӗн уйрӑм жанрӗсемпе ыйтӑвӗсене 
ҫутатнисӗр пуҫне П.Н.Метин фольклористсем валли 
хатёрленё уйрӑм кӗнекесене аса илни те вырӑнлӑ. 
1980 ҫ. ЧНТИ ятарласа институт 50 ҫул хушшинче 
кӑларнӑ тёпчев ӗҫӗсемпе кӗнекесен тата статьясен пух- 
хисемпе брошюрӑсен («Библиографический указатель 
трудов Научно-исследовательского института языка, ли­
тературы, истории и экономики при Совете Мини­
стров Чувашской АССР (1930-1979 гг.)», 1986 ҫ. «Чу­
вашский фольклор: Библиографический указатель» кӑ-
тартмӑшне пичетлесе кӑларчё. Пёрремёш кёнекери «Фо­
льклористика» пайӗн, иккӗмӗш кӑтартмӑшӑн авторё -  
П.Н.Метин. Юлашкинче чӑваш фольклорӗпе ҫырнӑ 1480 
ӗҫ ячё. Шел пулин те, паянлӑха ку указателе чӑваш 
фольклорисчӗсем ҫӗнетеймерёҫ-ха, хушса та кӑларай- 
марӗҫ.

Наука ӗҫёсемпе пӗрле паллӑ тӗпчевҫӗ вӗрентӳре вӑй 
хурать: педуниверситетра студентсене «Литература тео-



рийё», «Литература пӗлӗвӗн кӳртӗмӗ», «Халӑх сӑмах- 
лӑхё» предметсене алла илме пулӑшать, ҫырусӑр сӑмах- 
лӑха юратакансене курс тата диплом ӗҫӗсем ҫыртарать. 
Унӑн А.И.Мефодьев доцентпа пӗрле пухса хатёрленё 
«Литературӑпа халӑх сӑмахлӑхӗн ӑнлавёсем» яглӑ шкул 
словарӗ шкул ачисемшӗн ҫеҫ мар, аслӑ вӗренӳ заведе- 
нийӗсенчи студентсемпе преподава-тельсемшӗн те 
вёрентӳре питӗ кирлӗ пособи пулса тӑчӗ.

Фольклор ушкӑнӗсем. Пӗрчӗн-пӗрчӗн пухнӑ фольк­
лор произведенийӗсене халӑх умне ӑнӑҫлӑ кӑларма 
пӗлни культура ӗҫченӗсене чыс тӑвать.

Халӑх коллективӗ ята тивӗҫнӗ «Уяв» фольклор уш­
кане ахальтен мар ӗнтӗ 20 ҫул хӑйӗн пултарулӑхӗпе 
савӑнтарать. Ёлӗкхи юрӑ-кӗвве паянхи итлекен патне 
ҫитересси ҫӑмӑл ӗҫ мар. Ансамбле йӗркелекенӗ тата 20 
ҫул ертсе пыраканӗ -  Чӑваш Республикин культурӑн 
тава тивӗҫлӗ ӗҫченё Зинаида Алексеевна Козлова. Кун­
та профессиллӗ музыкантсем ҫеҫ мар, студентсем те, 
медицинӑпа наука ӗҫченӗсем те, педагогсемпе юристсем 
те, тата ытти профессипе ҫыхӑннӑ ҫынсем каҫсерен ӗҫ 
хыҫҫӑн репетицине васкаҫҫё. «Пурне те вёсене халӑх 
юррине кӑмӑллани пӗрлештерсе тӑрать. Ансамбль ре- 
пертуарӗ анатри, вӑтам, тури чӑвашсен хӑна, туй, рек­
рут, хор, улах юррисемпе ташшисенчен пуян. Кунсӑр 
пуҫне такмаксем те шӑрантараҫҫӗ «Уяв» юрӑҫисем», -  
каласа парать ансамбль ертӳҫи. Юрри-ташшипе пӗрлех 
коллективра авалхи кӗпе-тумтирне те, ҫи-пуҫне те хӑй- 
семех ӑсталаҫҫӗ, иккен. Ҫапла вара «Уяв» халӑхӑмӑрӑн 
пуян еткерне ялсемпе хуласем, тӗрлӗ халӑхсемпе ҫӗр- 
шывсем тӑрӑх кӑтартса ҫӳрет, паллаштарать.

Чӑваш патшалӑх университечӗн чӑваш филоло- 
гийӗпе культура факультечӗ ҫумӗнче 10 ҫул каялла 
йёркеленнё «Сипет» фольклор коллективӗ пирки те 
ҫакнах каламалла. Унӑн ертӳҫи -  Чӑваш Республикин 
гава тивӗҫлӗ учителё Земфира Кузьминична Яковлева 
каланӑ тарах, «ансамбле ҫӳрекенсем -  пурте студенгсем -  
чӑваш халӑх юрри-ташшине кӑмӑллакансем, хисенлекен- 
сем, юратакансем. Пушӑ вӑхӑгра халӑх хушшинче юр- 
лани-ташлани вёсене вӗренӳре те пулӑшать, кулленхи



пурнӑҫра хавхалантарать, ӑшӑ кӑмӑл-туйӑм ҫуратать, 
илемлӗхе туйма, тӑван халӑхӑмӑрӑн пуян еткерне упра- 
ма, сыхласа хӑварма вӗрентет».

«Ҫавал» -  Чӑваш патшалӑхӗн юрӑпа ташӑ ан- 
самблӗ. Вӑл халӑх юрри-ташшипе профессиллӗ шайра 
усӑ курать, вёсене илемлетсе е урӑхлатса халӑх умне 
кӑларать.

Халӑх инструменчӗсен ансамблӗ «Эревет», ав, 
(ячӗнченех паллӑ), чӑвашсем мӗн ӗлӗкренпе усӑ курнӑ 
музыка хатӗрӗсемпе репертуарта анлӑн усӑ курма тӑ- 
рӑшать.

Асӑннӑ ушкӑнсемсӗр пуҫне республикӑри ялсемпе 
хуласенче художество пултарулӑх коллективӗсем татах 
та пур. Вёсен репертуарӗнче хӑйсен тӑрӑхёнчи юрӑ- 
кӗвӗсем, йӑла-йӗркепе ҫыхӑннӑ поэзи тӗсӗсем сахал мар. 
Ҫак ырӑ традицие тата анлӑ сарса ярасчӗ, чӑваш ет- 
керӗ ҫине тимлӗрех те хӑюллӑрах пӑхтарасчӗ.

Малалла сӑмахлӑх ӑстисене пӑхса тухӑпӑр.
Федоров Гаврил Федорович (1878-1962) -  чӑваш 

халӑх юрӑҫи, сӑмахлӑх тӗсӗсене пухаканӗ; Хусан 
кёпёрнин Шупашкар уесёнчи Томакассинче (халё -  
Шупашкар р-нӗ) чухӑн хресчен кил-йышӗнче ҫуралнӑ; 
ҫемьери йывӑрлӑхсене пӑхмасӑрах, 10 ҫула ҫигсен, чи 
малтан Толик Хураски ялӗнче тиечук патӗнче, унтан 
Шуркассири чирку ҫумӗнчи прихут шкулёнче 3 ҫул 
вӗреннӗ. Пулас юрӑҫӑ таҫта та пулса курнӑ: Хусанта, 
Чикмере, Тӗрлемесре, Шупашкарта, тӗрлӗ вырӑнсенче 
ӗҫленӗ, бурлаксемпе пӗрле пичев туртнӑ, Ехрем купса 
заводӗнче хӑма ҫурнӑ.

Ҫити-ҫитми пурнӑҫа пӑхмасӑрах пурнӑҫ илемӗпе 
киленнӗ вӑл, пушӑ вӑхӑтсенче яланах чӑваш юррисене 
юрлама тӑрӑшнӑ. Унӑн сасси илемлӗ, уҫӑ пулнӑ, пуҫра 
ҫӗршер те ҫӗршер юрӑ кӗввипе сӑмахӗсене асра тыгма 
пултарнӑ. Ахальтен мар Г.Федоровран каярахпа чаваш­
сен паллӑ композитерӗсем Ф.П.Павлов, С.М.Максимов,
В.П.Воробьев, Т.П.Парамонов, В.М.Кривоносов, Ю.А.Илю­
хин, Г.Я.Хирбю т. ыт. те тӗрлӗ ҫулсенче нумай халӑх 
юррисемпе кӗввисене ҫырса илнё, вёсене вуншар 
кёнекере пичетленё. Чи пирвайхи -  «146 песен, запи-



санных от Гаврила Федорова С.Максимовым, 
Ф.Павловым, В.Воробьевым и Т.Парамоновым» ятпа 
Мускавра 1934 ҫ. ҫапӑнса тухнӑ. 1949-1950 ҫҫ.
С.Максимов унран тата 470 кӗвӗ ҫырнӑ, хӑйӗн сбор- 
никӗсенче усӑ курнӑ. Паллӑ юрӑҫ вилсен Чӑваш кӗнеке 
издательстви Г.Федоровӑн 620 юрӑ-кӗввине «Чӑваш ха­
лах юррисем» кӗнекепе (1969) пичетлесе кӑларчӗ. Асӑн- 
нӑ сборник халӑх юррине юратакансемпе 
тӗпчекенсемшӗн ҫав тери паха: унта юрӑҫӑ пултарулӑх- 
не пӑхса тухнисӗр пуҫне, юрӑ-кӗвӗсен сӑмахӗсемпе но- 
тисене те ҫырса кӑтартнӑ, кашни хайлавне камран,
хӑҫан ҫырса илнине палӑртнӑ; юрӑсене ушкӑнсем тӑрӑх 
вырнаҫтарнӑ. Халӑх юрӑҫин хӑйне май ушкӑнлав 
йӗркине палӑртмалла. Вӑл вёсене тематикине кура 
(«Кӗреке юррисем», «Хресчен пурнӑҫӗ ҫинчен», «Ёҫ юр­
рисем», «Салтак юррисем»), камран ҫырса илнине
(«Федор Анисимов юррисем», «Кантри Михали юрри») 
тата ӑҫта ҫырса илнине («Енькасси енче ҫырса илнё 
юрӑсем», «Павел Великанов кантӑк умӗнче юрланӑ
юрӑ»), ҫын туйӑмне палӑртнине («Лирикӑлла юрӑсем», 
«Шӳтлё юрӑсем»), йӑла-йӗркепе ҫыхӑнни («Туй юрри­
сем», «Хӑна юррисем»), ҫӗнё саманапа ҫыхӑнни («Кол­
хоз юррисем) т. ыт. те шута илсе ушкӑнлать.

Г.Федоров юрланӑ юрӑсем пирёншён паян та пы- 
сӑк пуянлӑх шутланаҫҫё. Чавашсен паллӑ музыковечӗ 
Ю.А.Илюхин ун пирки ҫапларах ҫырать: «Г.Федоровӑн 
юррисем кӗвӗ илемлӗхӗпе ҫав тери пуян пулнине, вӗсем 
чӑваш халӑх музыкин нациллӗ уйрӑмлӑхӗсене питӗ лай- 
ӑх палӑртнине пирӗн композиторсем тахҫанах туйса 
илнӗ. Ахальтен мар ӗнтӗ унӑн юррисене композиторсем 
хорпа е пӗччен юрлама сахал мар илемлетнӗ, пысӑк 
формӑллӑ произведенисене -  оперӑсемпе симфонисене 
кӗртсе профессиллӗ музыкӑна халӑх пултарулӑхӗн 
сӗткенӗпе нуянлатнӑ»36.

36 Чӑваш халӑх юррисем: Гаврил Федоровран ҫырса илнӗ 620 юрӑ- 
кӗвӗ /Сост. Ю.А.Илюхин. Ш упашкар: Чӑваш кён. изд-ви, 1969. 
320 с.



Ҫакӑ та паллӑ: Г.Федоров хӑйӗн юррисене нумай 
чухне улӑштарнӑ, тӗрлӗ вариантсем, ҫӗнӗлӗхсем хушнӑ. 
Тата унӑн репертуарӗнче хӑй хывнисем те сахал мар. 
Чӑваш наци историйӗшӗн, культуришӗн халӑх юрӑҫи 
пархатарлӑ ӗҫсем туса хӑварчӗ, Гаврил Федорович ет- 
керӗ паян та тӑван халӑхӑмӑрӑн музыка ӳнерӗшӗн riaxa 
ҫӑлкуҫ шутланать.

Валков Николай Григорьевич (Кашкӑр Микули) (1881-1946) -  
чӑваш халӑх юмахҫи, ҫыравҫи, сӑмахлӑх пухаканӗ; 
Чӗмпӗр кёпёрнин Пӑва уесёнчи Аслӑ Ҫӗрпӳре (халӗ -  
Комсомольски р-нӗ) чухӑн хресчен кил-йышӗнче 
ҫуралнӑ; тӗрлӗ сӑлтавсене пула унӑн шкула ҫӳреме 
май килмен, 2 эрне ҫеҫ вӗреннӗ, ҫапах та пӗлӳ илес 
туртӑмлӑ Микулай хӑйне хӑй вӗренсе икӗ ҫул хушшин­
че ҫырма, вулама хӑнӑхнӑ. Каярахри пурнӑҫӗ тёрлӗ 
ӗҫсемпе ҫыхӑннӑ. Чиркӳ хуралҫире, шахтӑра, патша 
ҫарӗнче, пёрремёш тӗнче вӑрҫинче пулнӑ. 1918 ҫ. тӑван 
ялне таврӑнать те сельсовет секретарёнче ӗҫлеме 
пуҫлать, выҫлӑх ҫулӗсенче Чернигов хулинче ача 
ҫуртӗнче, стройкӑра, шкулта вӑй хурать. 1934 ҫ. Каш- 
кӑр Микулин хӑлхи сусӑрланать, илтми пулать. Ҫакӑн 
хыҫҫӑн вӑл сӑвӑсем, юмахсем ҫырма, халӑх сӑмахлӑхӗн 
произведенийёсене пухма пикенет.

Паянхи кун Николай Григорьевичӑн чылай юрри- 
сӑвви, юмах-халапӗ пичетленнё. ЧПГӐИӗн архивӗнче 
пичетленмен 40 яхӑн юмахӗ, 500-ре яхӑн юррипе так- 
макӗ, 326 тупмалли юмахӗ тата шута илмен нумай 
фольклор тӗсӗсем упранаҫҫӗ.

Н.Г. Волков хӑй ҫырнӑ произведенисем «Фашизма 
хирӗҫ фольклор» сборникра (1941), «Илемлӗ литерату­
ра» журналта (1944, 16-19 №), тӗрлӗрен хрестоматисен- 
че, фольклор пуххисенче тата вӗренӳ пособийӗсенче кун 
ҫути курчӗҫ. Паллӑ юмахҫӑн хайлавёсем хӑй пурӑннӑ 
вӑхӑтра ягарлӑн ничетленмен, 1947 ҫ. ҫеҫ уйрӑм 
кӗнекен «Кашкӑр Микули. Сӑвӑсемпе юмахсем» ятпа 
ҫапӑнса тухнӑ.

Кашкӑр Микули Аслӑ Отечественнӑй вӑрҫӑ 
ҫулӗсенче тухӑҫлӑ ёҫленине палӑртмалла. 1941-1945 ҫҫ. 
ҫырӑннӑ наллӑрах хайлавёсен шутне «Фюрерӑн хӳри



татӑлнӑ», «Суккӑр пӑван», «Хӗвел ывӑлӗ», «Ваньккан 
пултарулӑхӗ», «Тӑлӑх Тимахви» юмахсем, «Ҫӗр ӗҫлекен 
Ехрем», «Армянпа вырӑс», «Ӳсӗр ҫын», «Наянпа кахал» 
анекдотсем, «Тӗн пултӑр фашист!», «Ҫӗнё гимн», 
«Атӑл», «Ҫӗнтерӳ юррисем», «Пирӗн ҫёнтерӳ» сӑвӑсемпе 
юрӑсем, вуншар-ҫӗршер вак жанрсен тӗслӗхӗсем кӗреҫҫӗ.

Асӑннӑ хайлавсенче юмахҫӑ фольклорти сӑнарсене, 
сюжетсене тата мотивсене пӗлсе усӑ курнӑ. Сӑмахран, 
«Фюрерӑн хури татӑлнӑ» хайлавра вырӑс халӑхӗн «Ва- 
кӑ умӗнчи кашкӑр» (Андр., 2) юмах сюжечӗ гӗп вы- 
рӑнта. Кашкӑр Микулин юмахӗнчи «тискер те 
сёлекеллӗ чёр чунӗ» -  Гитлера, фюрер пӑрлӑ шывра 
хӳре татни -  нимӗҫсен ҫарне Сталинград патӗнче 
ҫӗнтернине сӑнарлаҫҫӗ. «Ваньккан пултарулӑхӗ» юмахра, 
ав, кӑтартмӑшри тӗрлӗ сюжет ӳкерӗннӗ: чее ӑслӑлӑх 
(Андр., 325), чёр чунсен чӗлхи (Андр., 670), Вилӗмсӗр 
Кащей (Андр., 302), паллаштарман тӗлӗк (Андр., 725). 
Вёсен ҫумне автор хӑй шутласа кӑларнӑ мотивсене ху- 
шать: сӑмах-юмах совет тапхӑрӗнче ҫуралса ҫирӗпленнӗ 
ӗҫ-пулӑмсене сӑнарлать; тёп герой университетра пӗлӳ 
илет; революци пулса иртет; Ванькка тӗрлӗ техникӑпа 
ёҫлеме вӗренет; тӑван ҫӗрне пур тӑшманран маттуррӑн 
сыхлать. Ахальтен мар, юмахҫӑ хайлавне «Хӗрлӗ Ҫара 
каймалла пулсан, манӑн та Ванькка пек паттӑр пу- 
ласчӗ», -  тесе вӗҫлет.

Указательте ҫырӑнман сюжетсене те шутласа кӑла- 
рать юмахҫӑ. Тӗслёхрен, «Хӗвел ывӑлё» юмах. Кунти 
тёп герой -  Алмаз паттӑр. Вӑл -  Хӗвел амӑшӗн 
иккӗмёш ывӑлӗ; ӑна Ҫӗр ҫинчи Хёвел пулмашкӑн 
ҫуратнӑ, анчах тӗрлӗ ҫӗлен-калтасем Хӗвел амӑшне 
чирлеттерсе ачине вӑхӑтсӑрах ҫураттараҫҫӗ; ҫавна пула 
пулас иккӗмёш Хёвел ҫуралсанах ҫӗре ӳкет, ҫын сӑнар- 
не илет: хӑвӑрт ӳсет, паттӑрла ӗҫсем тӑвать, ну май
пуҫлӑ ҫӗленсемпе ҫапӑҫать, халӑха тӑшмансенчен сых­
лать; ӑна ҫӗнӗ патшалӑхӑн ертӳҫине суйлаҫҫӗ; ҫапла 
майна, Хӗвел сӑнарлӑ пулса, пур халӑха та ӑшӑтса, 
ҫутатса тӑма пуҫлать.

Вдовина Ираида Гриюрьевна (Петрова) (1913-1985) -  
чӑваш халӑх юрӑҫи, юрӑ-кӗвӗ пухаканӗ, педагогӗ; Хусан



кёпёрнин Шупашкар уесёнчи Кёчкейре (халё -
Сӗнтӗрвӑрри р-нӗ) чухӑн хресчен кил-йышӗнче ҫуралнӑ; 
тӑван ялти 7 ҫул вёренмелли шкулта, Шупашкарта пе­
дагогика техникумёнче вёреннё. Малтан Ҫӗрпӳри ача
ҫуртӗнче, 1937-1969 ҫҫ. Ҫёрпӳ районне кӗрекен Чӑрӑш 
Туҫари вӑтам шкулта учительте ёҫленӗ.

А.А.Осипов музыковед палӑртнӑ тӑрӑх, «Ираида 
Григорьевна пурнӑҫӗ чӑваш музыкишӗн уйрӑмах халӑх 
юррисене нумай пухнипе, вёсене пропагандӑланипе па- 
лӑрса тӑрать»37. Пулас юрӑҫӑ мӗн пӗчӗкрен халӑх юр-
ри-кӗввине итлесе ҫитӗннӗ. Сӑмахран, унӑн кукашшё 
ялта чи чаплӑ кӗслеҫӗ пулнӑ, амӑшӗ те ыттисенчен 
хитре сассипе уйрӑлса тӑнӑ. Паллах, нӗчӗк Иринӑна 
ҫывӑх ҫыннисем халӑх юррине ӑнланма, туйма тата 
ӑнкарма мӗн ачаран хӑнӑхтарнӑ-тӑр.

Ираида Григорьевна хӑй юрӑҫӑ пулнине уйрӑмах 
педтехникумра вӗреннӗ ҫулсенче аван туйса илет, кай-
ран, шкулта ӗҫленӗ ҫулсенче, пурӑнакан тӑрӑхри юрӑ- 
сӑвӑсене пухма тытӑнать, концертсем йӗркелет, ҫак 
пархатарлӑ пуҫарӑва ача-пӑчасемпе пӗрле яш-кӗрёме те, 
ваттисене те явӑҫтарать.

И.Г.Вдовина пухнӑ, юрланӑ, хывнӑ юрӑсем «Мело­
дия» фирма кӑларнӑ виҫӗ пласганкӑра (1972-1973), «Юрӑ -  
чун уҫҫи» юрӑсен пуххинче (1970), «Ираида Вдовина 
юрлакан чӑваш халӑх юррисем» кӗнекере (1985) пичет­
леннё. Паянхи фольклористсемшӗн юрӑҫӑн юлашки ӗҫӗ 
пуринчен те пахараххи, мёншён тесен сборника чи 
малтанах халӑх йӑли-йӗркипе ҫыхӑннӑ тӗслӗхсене нумай 
кӗртнӗ.

Паллӑ юрӑҫӑ-педагог туй, вӑйӑ, ҫӑварни, сӑпка, 
ача-пӑча, салтак, хӑна-ӗҫкӗ, улах, сюжетлӑ юрӑсене, та- 
шӑ такмакёсене уйрӑммӑн палӑртать, кашнинех 
пӗчӗкрех ушкӑнсем ҫине пайлать. Туй юррисен шутне 
кам юрланине кура, хёр ҫумсен, пуса каччисен юрри­
сене, хёр йёррисене тата ыттисен юррисене кёртет; ача-

37 Ираида Вдовина юрлакан чӑваш халӑх юррисем /А.А.Осипов пух­
са хатёрленё. Ш упашкар: Чӑваш  кён. изд-ви, 1985. 7 с.



пӑча поэзинче вӑйӑ вылякан йӑла-йӗркепе ҫыхӑннисене, 
вӑйӑ выляс умӗн шӑпа ярса каланисене е ахаль чухне 
пӗр-пӗрне шутламалла вылянӑ вӑйӑ сӑввисене, сугмалли 
юррисене т. ыт. те уйӑрать. Сборникам тепёр пысӑк, 
паха енё -  автор хӑй шухӑшласа кӑларнӑ е хывнӑ 
юрӑсене уйрӑммӑн пичетлени. Вёсем хӑйсем те паянхи 
кун халӑхра анлӑ сарӑлчӗҫ, чӑн-чӑн халӑх юрри пулса 
тӑчӗҫ. Ҫакӑ юрӑҫӑ чӑннипех халӑх юррисене чунтан 
юратнине, «чӑн чӑвашла» шухӑшлани-ӗмӗтленнине, юра- 
сен илемлӗхӗпе уйрӑмлӑхӗсене аван пӗлнине, ӑстаҫӑ- 
импровизатор пулнине кӑтартса пачӗ. 2003 ҫ. хамӑр 
республикӑра И.Г.Вдовина ячӗпе юрӑҫсен конкурсне ир- 
ттерме пуҫлани шӑпах паллӑ фольклорҫӑ-юрӑҫӑ пулта- 
рулӑхне сума суни, хисеплени пулать те ӗнтӗ.

Федоров Симеон Федорович (Ҫуйӑн Хӗветфф (1913-2002) -  
чӑваш халӑх сӑмахлӑхне пухаканӗ, чӑваш эпосне 
йёркелекенӗ; Хусан кёпёрнин Ҫӗрпӳ уесёнчи Актайра 
(халӗ -  Ҫӗрпӳ р-нӗ) чухӑн хресчен кил-йышӗнче 
ҫуралнӑ; Патӑрьелти пуҫламӑш, Виҫикассинчи вӑтам, 
Ҫӗрпӳри икӗ сыпӑклӑ шкулсенче вӗреннӗ. Кунта «Тӑхӑрьял» 
кӗнеке авторӗпе Г.Т.Тимофеевпа пӗр хваттерте пурӑннӑ.

Ҫӗрпӳри паллашу, халӑх сӑмахлахӗ ҫинчен кунсерен 
калаҫни Ҫуйӑн Хӗветӗрне халӑхӑмӑрӑн халапӗсемпе 
юмахӗсене, тӗрлӗ сӑвви-сӑмахӗсене ҫырса илме хавха- 
лантараҫҫё, амӑшӗ каланӑ Улӑпа шыраса тупма, вӗренсе 
ӑс пухмашкӑн ырӑ ӗмӗт ҫуратаҫҫӗ. Ҫапла С.Ф.Федоров 
Самарти планпа экономика институтне вӗренме кёрет. 
Аслӑ пӗлӳ илнӗ хыҫҫӑн Оренбург тӑрӑхёнче, Чӑваш 
Енре тӗрлӗ планпа финанс органӗсенче вӑй хурать. 
1941-1943 ҫҫ . Тӑван ҫӗр-шывӑн Аслӑ вӑрҫине хутшӑнать, 
йывӑр аманать, хӑлхасӑр юлать, 2-мӗш ушкӑнри инва­
лид пулса тӑрать. Ӑна ҫапӑҫусенчи паттӑрлӑхшӑн Хӗрлӗ 
Ҫӑлтӑр, Отечественнӑй вӑрҫӑн I степеньлӗ орденсем, 
тӗрлёрен медальсем панӑ.

Темле йывӑр пулсан та Ҫуйӑн Хӗветёрӗ хӑй шут- 
ланӑ ёмӗтне пӑрахӑҫламан, мӗн виличчен чӑвашсен 
Улӑпӗ пирки сӑмах вӗҫҫӗн ҫӳрекен халапсене пӗрчӗн- 
пёрчён пухать, хӑҫан та пулин халӑхӑмӑрӑн эпосӗ сӑ- 
вӑлла хайлавра пичетленессе шанса тӑрать.



Шанӑҫне тӳрре кӑларчӗ вӑл. Чӑваш эпосне 67 ҫул 
хушши пӗтӗм вӑй-халне шеллемесӗр, ырми-канми пухса 
1996 ҫ. сӑвӑлла хайлав парнелерӗ вулакансене. Ҫӑмӑл 
пулмарӗ уншӑн ҫак ҫитӗнӳ: 1929 ҫ. пуҫласа Улӑп ха- 
лапӗсене республикӑри ялсемпе хуласенче ҫеҫ мар, Са- 
марӑпа Саратов, Пензӑпа Оренбург облаҫӗсенчи, Тутар 
тага Пушкӑрт республикисенчи, Ҫӗпӗрти чӑвашсем 
патӗнче пулса 100 яхӑн ҫырса илчӗ, вёсенчен 67 -  
Улӑп, 15 -  унӑн ашшӗпе амӑшӗ, 15 -  Ҫӗрпу тата 
Сикпӑрҫа паттӑрсем ҫинчен.

Ёмӗрсем хушши, пӗр ламран теприне куҫса пынӑ 
несӗлӗмӗрсен ахах-мерченӗпе танлаштарас килет Ҫуйӑн 
Хёветӗрӗн «Улӑпне». Ӑна пула паян кашни чӑваш 
хӑйӗн эпосне -  «Улӑпа» -  алла тытса вулама пулта- 
рать. Хӑй каланӑ тӑрӑх, «Улӑп ҫинчен калакан халап- 
юмахсене, вёсем питӗ сахал упранса юлнӑ пулсан та, 
пуянлатса, ҫичӗ тӑрӑхлӑ сӑрт пек капмарлатса, эпос 
шайне ҫитерсе халӑх хушшине тепӗр хут сарасси» ун- 
шӑн пурнӑҫ шӑнӑрӗ пулнӑ. Ҫавӑнпах пуль ҫак ёмӗте 
пурнӑҫлама чӑтӑмлӑхне те, сывлӑхне те, вӑй-хӑватне те, 
тен, Турӑ панӑ Ҫуйӑн Хӗветӗрне, пулӑшса пынӑ-тӑр.

Улӑп халапӗсен пуххине 9 вариантпа ҫырать автор, 
анчах пӗри те хӑйне тивӗҫтерейменнине чӗрипе туйса 
тӑрать. «Улӑпӑн» хӑш-пёр юррисем малтанхи хут 1947 ҫ. 
«Тӑван Атӑл» альманахра, кӗскетнӗ варианчӗ 1980 ҫ., 
туллин -  1996 ҫ. кун ҫути курчёҫ. Юлашки кӑларӑм -  
улӑпсем ҫинчен илемлетсе те сӑвӑласа калакан хайлав- 
сенчен чи сумли те курӑмли, тӑван сӑмахлӑхӑн пысӑк 
пулӑмӗ.

«Улӑп. Чӑваш эпосӗ» -  халӑх паттӑрлӑхне мухта- 
кан 600-е яхӑн страницӑллӑ кӗнеке, 40 юрӑран тӑрать. 
Вӗсенче Улӑпӑн паттӑрла ӗҫӗсене, шухӑшёсемпе 
ӗмӗчӗсене тӗрлё енчен ҫутатнӑ. Икӗ хире-хирӗҫле вӑйсен 
кёрешӗвӗ илемлӗн, героикӑлла пафоспа туллин сӑнар- 
ланнӑ. Автор шухӑшӗпе, эпосри ырӑсем -  Улӑи паттӑр, 
Ҫӗрпӳ пагтӑр, Сикпӑрҫа пагтӑр, Чӗкеҫ, Сарине, Мер- 
чен-пике, турӑсем, ыр-хӑватсем, юлташӗсем, Ҫилҫунат 
урхамахӗ т. ыт. ге, усаллисем -  Патти хун, Супетей 
хун, Супарпа усал вӑйсем: Алтӑркуҫ, Шӑпатан, Ал па-



сти, Кирёшмег, Эсремет, ытти усал-тӗселсем, тӑш- 
манӗсем.

Кӗнеке пуҫламӑшӗнче вулакан Улӑнӑн кун-ҫулӗпе 
паллашать: унӑн ачалӑхӗ, яшлӑхӗ, ӳссе ҫитсен тунӑ ӗҫӗ- 
хӗлё, вилӗмӗ. Вӑл паттӑрла ӗҫсем тӑвать, тӑван халӑха 
тӗрлӗ инкек-синкекрен хӑтарать, тӑшманӗсемпе ҫапӑҫать. 
Апла пулсан, Улӑп-паттӑр -  тӑван халӑха хӳтӗлекен, 
унӑн ирӗклӗхӗшӗн кёрешекен, ӑна юратма чӗнсе кала­
кан сӑнар. Эпосра Улӑп-паттӑрпа Саринен таса юра- 
тӑвӗ те пире хумхантарать, тарӑн шухӑша ярать.

Ҫуйӑн Хӗветӗрӗн «Улӑпӗ» -  чӑннипех улӑпла 
кӗнеке. Вӑл чӑвашлӑха юратма вӗрентес ӗҫре пысӑк 
вырӑн йышӑнасса шанас килет.

Козлова Зинаида Алексеевна (1946) -  паллӑ музы­
кант, фольклорист, педагог, халӑх юрри-кӗввисене пу- 
хаканё тага пропагандӑлаканӗ, доцент; Чӑваш Респуб­
ликин Патӑрьел районӗнчи Патӑрьелте служащи кил- 
йышӗнче ҫуралнӑ. Пӗчӗк Ҫинукӑн ачалӑхӗ Комсомоль­
ски районӗнчи Аслӑ Ҫёрпӳелте иртнӗ. Ҫемьере 8 ывӑл 
та 4 хӗр ҫитӗннӗ. Зинаида Алексеевна ашшӗ хӑй вӑ- 
хӑтӗнче паллӑ ҫын пулнӑ: вӑрҫӑччен вӑл -  священник, 
Хӗрлӗ Ҫарта -  командир, вӑрҫӑ хыҫҫӑн -  районти 
тӗрлӗ вырӑнсенче яваплӑ работник. Ҫавӑнпа хуҫалӑхри 
пӗтӗм ёҫ амӑшӗ -  Александра Григорьевна ҫине тиенет.

Ҫӑмӑл пулман вӑрҫӑ хыҫҫӑнхи нушаллӑ вӑхӑтра 
кун пек пысӑк йыша ура ҫине тӑратма. З.А.Козлова 
калашле, пурте тӑрӑшнӑ, пуҫа усман. Выльӑх-чӗрлӗх 
тытнӑ, кайӑк-кӗшӗк усранӑ. Тепле йывӑр пулсан та 
хулпуҫҫи урлӑ хутаҫ ҫакса ыйткалама тухса кайман.

Мӗн ачаран Зинӑпа Роза (йӗкӗрешсем) чунӗсем 
юрӑпа ташша кӑмӑлланӑ. Ахӑртнех, хитре те уҫӑ са- 
сӑллӑ ашшёпе амӑшӗ хӗрӗсене юрӑҫ иулмах ҫуратнӑ, 
гейӗн. Тен. Турӑ пӳрниех ҫакӑ: Роза Алексеевна та,
Россия Федерацийӗн культурӑн тава гивӗҫлё ӗҫченӗ, па­
ян Камчаткӑра вырӑс фольклорӗн ушкӑнне ертсе пы­
рать.

Зинаида Алексеевна тӑван ялти шкулта, Ҫӗрпӳри 
культурӑпа ҫут ёҫ тата Шупашкарти музыка училищи- 
сенче, Мускаври Гнесинсен училищин фольклор уй-



рӑмӗнче, Саратоври консерваторире вӗреннӗ, пёр вӑхӑт- 
рах тӗрлӗ вырӑнта ӗҫлеме тивнӗ: халӑх хорӗсенче, Мус- 
каври стройкӑсенче, метро тунӑ ҫӗрте. Чӑваш фольк­
лорне пухма та, тӗпчеме те вӑхӑтне тупагь, культура 
институтёнче вӗренекен йӗкӗреш-йӑмӑкне пулӑшма та 
манмасть вӗри чӗреллё чӑваш гшки.

Нумай вӗренни, тӗрлӗ професси алла илни пулас 
фольклориста, юрӑҫ-педагога тата культура ӗҫченне ма- 
лашлӑхра усӑллӑ пулассине каламасӑрах ӑнкармалла. 
Нумай-и, сахал-и, шӑпа З.А.Козловӑна Чӑваш Ене ка- 
ялла таврӑнтарать. Халӗ вӑл, пурнӑҫ тути-масине ас- 
тивсе курнӑ ҫамрӑк хӗрарӑм, чӑн-чӑн профессилле ар­
тист та. Ҫирӗм ҫул, йывӑрлӑхсене пӑхмасӑр, хӑй 
пуҫарнӑ, юратнӑ ӗҫне кунсерен туса пырать. Педагог- 
музыкҫӑ йӗркеленӗ фольклор ушкӑнӗсем -  Г.Лебедев 
ячӗллӗ лицейри ача-пӑчасен «Пилешӗ», педуниверситетри 
студентсен «Юрайӗ», ҫитӗннисен «Уявӗ» -  хӑйсен чи 
ҫепёҫ те ахах пӗрчиллӗ юррисемпе, вӗтӗр-вӗтёр тӑпӑлкка 
ташшисемпе пур халӑха та тыткӑнлаҫҫё, ырӑ туйӑм 
ҫуратаҫҫӗ. Пур ушкӑнрисене те халӑх юррине кӑмӑлла- 
ни пӗрлештерсе тӑрать. Паллах, асӑннӑ фольклор кол- 
лективӗсене пӗрлештерсе тата пётёҫтерсе тӑраканӗ -  
вёсен ертӳҫи З.А.Козлова. Ансамбльсен репертуарӗнче -  
ача-пӑча поэзийӗн юрри-сӑвви, анатри, анат енчи, тури 
чӑвашсен хӑна-вӗрле, туй, рекрут-салтак, хӗр йӗрри, 
улах юррисемпе ташшисем, такмакёсем. Кунтах Пуш- 
кӑрт, Самарпа Чӗмпӗр тӑрӑхӗсенчи юрӑсемпе ташӑсем. 
Сӑмах май, «Уяв» -  хамӑр республикӑра ҫеҫ мар, ун 
тулашӗнче те, ют ҫӗр-шывра та палӑрнӑ ансамбль. Вӑл 
Чӑваш Республикин Ҫеҫпӗл Мишши ячӗллӗ ҫамрӑксен 
премийён лауреачӗ (1991), тӗрлё халӑхсен фольклор 
фестивалӗн дипломанчё (1988), Францире ирттернӗ 
Пӗтӗм тӗнчери ХХП фольклор фесгивалӗн ҫёнтерӳҫи (1995) 
т. ыт. те. Ку ҫӗнтерӳсем, паллах, ӗҫлемесӗр, вӑй хума- 
сӑр пулман, пулма та пултарайман.

Чӑн та, халӑх юррине сцена ҫине кӑларасси ҫӑмӑл 
мар. Чи малтанах, вӗсене ҫырса илмелле, каярахпа но- 
тӑсем ҫине куҫармалла, юлашкинчен коллективра «ҫичё 
пӑт» тар кӑларса пӗчёккӗн «вӗренмелле, вӗренмелле та-



тах та вӗренмелле», кашни саспаллине, нотине, кӗввине 
чӗре патне ҫитермелле. Ҫапла тусан ҫеҫ халӑх юрри 
каялла халӑх патне ҫитме иултарать, чуна вырнаҫать.

Зинаида Алексеевна тӑрӑшнипе ҫёршер чӑваш юрри 
тепӗр хут чӗрӗлчӗ. «Чӑваштелерадио» компани темиҫе 
аудиокассетӑпа компакт-диск та кӑларчӗ, «Уяв» юрри­
сене тӑтӑшах радиола та, телевизорна та итлеме-курма 
пулать. Коллектива республикӑпа ун тулашёнчи ялсемпе 
хуласенче яланах тарават, ун концерчӗсене чӑвашӗ те, 
вырӑсӗ те, лагышё те, французё те кӑмӑллать, чӑтӑм- 
сӑррӑн кӗтет.

Тата ҫакӑ паха: 3.А.Козлова 1983 ҫ. фольклор
юхӑмне ҫӗнӗлле чӗртсе яни харама каймарӗ. Паян рес- 
публикипе фольклор ушкӑнӗсен хисепӗ ҫӗртен иртет. 
Вёсем чӑвашсен йӑлисене сценӑсем ҫинче кӑтартас, ха­
лах юрри-кӗввисене юрлассине ҫирӗп тытса пыраҫҫӗ. Ку 
ӗҫре пысӑк ӑсталӑх кӑтартнӑшӑн 32-шӗ «халӑх фольк­
лор ушкӑнӗ» хисеплӗ ята тивӗҫнӗ. Унсӑр пуҫне, Зинаи­
да Алексеевна тӑрӑшнипс Шупашкарти Ф.П. Павлов 
ячӗллӗ музыка училищинче 1989 ҫ. фольклор уйрӑмӗ 
уҫӑлчӗ. Юлашки ҫулсенче фольклор коллективӗсен 
ертӳҫисене И.Я.Яковлев ячӗллё Чӑваш патшалӑх педаго­
гика университетӗнче те хатӗрлеҫҫӗ. Кӑна та 
3.А.Козлова доцент ҫине тӑрса йӗркелеме пултарчӗ. Вӑл 
тулашри чӑваш фольклор коллективӗсене те сахал мар 
пулӑшать, ҫавӑнпа пур ҫӗрте те -  кӗтнӗ хӑна, ҫывӑх 
юлташ, ӑслӑ педагог, паллӑ фольклорист. Ахальтен мар 
ӑна 1992 ҫ. «Чӑваш Реиубликин кульгурӑн тава тивёҫлӗ 
ӗҫчснё» ятпа чысланӑ. Ырӑ ӗҫ хисепе тивӗҫ, тет чӑваш.
З.А.Козлова чӑваш халӑхӗшӗн, унӑн культуришён гунӑ 
ӗҫӗсем -  чӑннипех пысӑк та сумлӑ хисепе тивӗҫ. Кӑш- 
тах асӑрхама, хаклама, тав сӑмахё калама манас 
марччӗ ҫеҫ.

Наумов Никифор Егорович (Якуркка Микихверӗ) (1936) -  
чӑвашсен йӑли-йӗркине тытса пыраканӗ, ӑрӑмҫи, сӑмах- 
лӑха тӗпчекенӗ тата фольклорҫи; Чӑваш Республикин 
Сӗнтӗрвӑрри районӗнчи Тимӗрчкассинче (халӗ 
Ҫатракассипе пёрлешсе кайнӑ) хресчен кил-йышӗнче 
ҫуралнӑ; ялти 7 класс вёренмелли шкулта, Йошкар-



Олари вӑрман тата Хусанти строительство инсти- 
тучёсенче вӗреннӗ. Тӗрлӗ тапхӑрта республикӑри вӑрман 
хуҫалӑхӗпе строительство организацийёсенче, Шупашкар- 
ти проектсем хатёрлекен институгра, Чӑваш наци тата 
Сӑра музейӗсенче ӗҫленӗ.

Якуркка Микихверне хамӑр республикӑра ҫеҫ мар, 
ун тулашёнче те аван пёлеҫҫӗ. Мӗн пӗчӗкрен гӑван ха- 
лӑхӑмӑрӑн аваллӑхёпе интересленнӗскер, чӑвашсен йӑли- 
йӗркине, авалхи тӗн пӗлёвӗсене, ыр-хаярӗсене, пурлӑхпа 
ӑс-тӑн культурине, фольклор материалӗсене ятарласа 
пуҫтарать, халӑх хушшинче сарма тӑрӑшать. Вӑл пи­
четлесе кӑларнӑ «Чӑваш тӗнӗ. Тӗнче курӑм. Ыр- 
хаярсем» (1992), «Чӑвашӑн тӗнче, пӗлӗтпе ҫӗр, пӗлӗт 
ҫинчи ҫшпӑрсем ҫинчен вӗренгое каланӑ авалхи иёлӗвӗ» (1995), 
«Чӑваш халӑхӗн ӑс-тӑн тытӑмӗ» (1996), «Кулленхи пёлӳ 
кӗнеки. Ҫын пурӑнакан таврашри вырӑнсем, хушӑ- 
хӳтлёхсем, ҫул-йӗрсем, килти, ӗҫри савӑт-сапасем» (2002) 
кӗнекисем чӑвашлӑха юратакансемшӗн ҫеҫ мар, 
тӗпчевҫӗсемшӗн те паха материал пулчӗҫ. Унсӑр пуҫне
Н.Е.Наумов ягарласа чӑваш сӑрине (хӗр сӑри, хӑмла 
сӑри, xyriax сӑри, завод сӑри), апаг-ҫимӗҫне тишкерчӗ, 
пысӑк статьясем пичетлерӗ.

2002 ҫ. ЧПГӐИ кӑларнӑ «Кулленхи пӗлӳ кӗнеки» 
тӗпчевре автор мӗн авалтан пуҫласа паянхи кунччен 
упранса юлнӑ сӑмахлӑхӑн ҫӗр-ҫёр тексчӗпе усӑ курать, 
калас шухӑшӗсене вёсемпе ҫирӗплетет, пӗтёмлетӳсем тӑ- 
вать.

Никифор Егоровича халӑхра чӑвашсен хисеплё мӑ- 
чаварёпе авалхи йӑла-йёркене тытса пыраканӗ ятпа хи- 
сеплеҫҫӗ. Вӑл пуҫарнипе тата ҫине тӑнипе юлашки 
ҫулсенче хамӑрӑн тӗп хуламӑрта ҫеҫ мар, республикӑри 
чылай вырӑнсенче чӑвашсен йӑли-йӗркипе ҫыхӑннӑ 
тӗрлӗ кӗлӗ вырӑнӗсене, киремет лапамёсене йӗркелерёҫ, 
ӗлӗк чӑвашсем ҫулталӑкри уявӗсенче е ваттисене асӑннӑ 
йӑласенче каланӑ сӑмах-кӗллисене тытса пыма пуҫларёҫ. 
Сӑмахран, 1992 ҫ. ҫӗртме уйӑхӗнче Етёрне районёнчи 
Тури Ачакра пысӑк акатуй пулса иртрё. Пур таврари 
ялсем те хутшӑнчӗҫ унта, мӗн авалтанпа пыракан ака- 
па ҫыхӑннӑ йӑлана тенёр хут аса илчӗҫ уява хутшӑн-



нисем. Акатуй умён Якуркка Микихверӗ вӑрман кире- 
метёнчи кёлле ирттерчё, ыр-хаватсенчен пур халӑха та 
тулӑх пурнӑҫ, телейпе савӑнӑҫ, килӗшӳлӗхпе татулӑх, 
усал-тӗселрен сыхлама ыйтрӗ.

Каярахпа «Шупашкар 500 ҫулта» паркра авалхи 
ватӑ элчӗсен ячёпе уҫнӑ «Асӑну юпи» те, Атӑл леш 
енчи «Чувашия» санатори лапамӗнче ыр-хӑватсене ка- 
лӑпласа лартнӑ юпасен кӗлӗ вырӑнё те, ытти тӑрӑхсен- 
че чӳк йӗркине ирттерни те -  ҫаксем пурте пирӗн тӑ- 
хӑмсен ӗлӗк-авал тытса пынӑ йӗркелёхе тепӗр хут аса 
илтерекен, малашне те вёсене хисеплемелли палӑксем 
пулса тӑчӗҫ. Ҫакӑншӑн Чӑваш Републикин культурӑн 
тава тивӗҫлӗ ӗҫченне Никифор Егорович Наумова -  
Якуркка Микихверне -  чӑннипех пысӑк тав сӑмахё ка- 
ламалла, вӑл пуҫарнӑ ӗҫсене малашне те пётерес 
марччё, йёркелесе пырасчё.

ЫЙТУСЕМПЕ ЁҪСЕМ

1. Совет саманинчи халӑх сӑмахлӑхён паллисем. Мён 
вӑл тута-ҫӑвар литератури?

2. Совет тапхӑрён 20-70-мӗш ҫҫ. чӑваш фольклорне 
пухакансемпе тёпчекенсем.

3. XX ӗм. 80-мӗш ҫ. -  паянхи кун халӑх сӑмах- 
лӑхне тӗпчекен фольююристсем, вёсен ӗҫӗсем.

4. XX ӗм. чӑваш фольклорне аталанма пулӑша- 
кансем тата пропагандӑлакансем.

3.2. Халӑх сӑмахлӑхӗнче Совет саманин тёрлё 
тапхӑрёсем сӑнарланни. Чӑваш месекёсем. Юлашки вӑ- 
хӑтри сӑмахлӑх тӗсӗсем.

Совет саманинчи сӑмахлӑх тӗсӗсене тапхӑрсерен 
пӑхса тухӑпӑр:

1. Ҫӗнӗ пурнӑҫра иолитикӑлла правасем илни 
ҫинчен хывнӑ сӑмахлӑх (1920-1929 ҫҫ.).

Ҫӗнё сӑмахлӑх революци хыҫҫӑн социалла 
пӗлтерӗшлӗ такмакран тьггӑннӑ. Революцичченхи такмак



кулленхи пурнӑҫри кӑмӑла ҫеҫ палӑртнӑ. Ӑна гашӑ вӑ- 
хӑтӗнче, туйра, ӗҫкӗ-ҫикӗре, хӗр сӑринче, улахра, ҫурхи 
вӑйӑсенче каланӑ, ытларах юрату-килёштерӳ кӑмӑлӗпе 
ҫыхӑнтарнӑ. Ку йышши такмак ҫӗнӗ тапхӑрта та юлнӑ. 
Ун чухне общество пурнӑҫёпе, социалла ыйтуеемпе, 
классен революцилле кӗрешёвӗпе, Совет влаҫне
ҫирӗилетессипе ҫыхӑннӑ шухӑш-туйӑма палӑртакан так-
максем ҫуралаҫҫӗ, ҫӗнелнӗ е пачах ҫӗнё нёлтерӗшлӗ 
юрӑсем, ваттисен сӑмахӗсем, тупмалли юмахсем, йӑла 
юмахёсем 20-мӗш ҫулсенче йышлӑн тёл пула пуҫлаҫҫӗ.

Содержани енчен пӑхсан, 20-мӗш ҫулсенчи сӑмахлӑх 
граждан вӑрҫи тапхӑрне тата хуҫалӑха ура ҫине тӑрат- 
са социализм никӗсне хывнӑ вӑхӑта сӑнланипе уйрӑлса 
тӑрать. Граждан вӑрҫи такмакёсем ӗҫ-халӑхӗн ҫамрӑк
Совет влаҫне хӳтӗлесе хӑварас кӑмӑл-туйӑмне 
ӳкерчӗклесе кӑтартаҫҫӗ. Такмаксен тӗллевӗ -  Совет
влаҫё ҫине тапӑннӑ шурӑ вӑйсемпе империалистсене 
питлесси, халӑхӑн ҫӗнтерӳ шанчӑкне ҫӗклесси. Шурӑ 
ҫарсен, интервентсен вӑйӗсенчен халӑх сӑмахлӑхӗ мӑш- 
кӑллать, сатира вӑйёпе питлег. Колчак, Деникин т. ыт. 
пирки «Колчак ҫарӗ пӑнтӑхнӑ», «Юденич -  пуҫ каса- 
кан, Эстоние таракан», «Вильсон ларать мӑртӑхса» тенӗ 
йӗркесем ҫак шухӑша ҫирӗплетеҫҫӗ. Халӑх Хӗрлӗ Ҫара 
ырласа мухтать («Совет Хӗрлӗ Ҫарне тӗнчипе мух- 
таҫҫӗ»); хӗрсем тусӗсем Хӗрлӗ Ҫара тивӗҫлӗ пулнишӗн 
савӑнаҫҫӗ; каччӑсем хӑйсен ирӗкӗпе унӑн ретне тӑраҫҫӗ 
(«Шурӑ ҫарна ҫапӑҫма пире анне ҫуратнӑ»).

Юрӑсем ку тапхӑрта сахал йёркеленнё. Сӑмахран, 
«Улпучӗсем турта та хатӗрлеҫҫё» юрӑра улпутсемпе пу- 
янсем Колчак пек шурӑ вӑйсем килессе кӗтсе, вӗсене 
пулӑшма хатӗрленсе пурӑнни ҫинчен каланӑ. Юррӑн 
тӗллевӗ -  Совет влаҫӗ гӑшмансене ҫӗнтерессине 
ҫирӗплетсе каласси.

Ҫакӑ паллӑ: ҫӗнё содержаниллӗ сӑмахлӑх 20-мӗш
ҫулсен иккӗмӗш ҫурринче ытларах ҫуралать. Вёсене 

И.И.Одюков 8 ушкӑна пайлать:
1) В.И.Ленин -  ӗҫ халӑхӗн вӗрентекенӗ, вӑл вёрент- 

ни тӗрӗс, халӑха кӑмӑллӑ;



2) коммунистсен партийӗ -  ҫӗнӗ пурнӑҫ ҫулӗпе те- 
лейлёх патне ертсе пыракан вӑй, халӑх ӑна ырлать;

3) Совет влаҫӗ -  ӗҫ халӑх влаҫӗ, вӑл ӑна социалла 
ирӗклӗх ирависем пачӗ, ирӗклӗ пурнӑҫ тума пулӑшать, 
ҫавӑнпа ӑна пулӑшмалла, унпа пӗр пулмалла;

4) комсомолпа совет ҫамрӑкӗ ҫӗнӗ пурнӑҫ тӑвас 
ӗҫре малта пырать, тӑрӑшать, ҫавӑнпа унӑн кӗрешӗвӗ 
халӑха килӗшӳллӗ;

5) чӑваш халӑхӗ Совет влаҫне пула ытти халӑх- 
семпе пӗр тан пулчӗ;

6) чӑваш ӗҫ хӗр арӑмӗ социалла правасем илчӗ, 
обществӑра, йӑлапа кил-йышра та, пурнӑҫра та ар 
ҫынпа нӗр тан праваллӑ этем пулчӗ, ҫӗнӗ общество 
ӗҫне анлӑн явӑҫрӗ;

7) ӗҫ ҫыннисен пурнӑҫӗ лайӑхланать, ҫӑмӑлланать;
8) совет халӑх культури ӳсет, ӗҫ ҫынни социализм- 

ла идеологие йышӑнать.
20-мӗш ҫулсенчи сӑмахлӑх ирӗке тухнӑ ҫӗнё пурнӑҫ 

ҫыннин сӑнарне ӗҫ-хӗл, кӗрешӳ, шухӑш енёпе ӳкерет. 
Вёсенче, граждан вӑрҫи тапхӑрӗнчи сӑмахлӑхри пекех, 
икӗ тӗнче ҫыннисене хирӗҫлесе танлаштарни юлать. 
Кивё пурнӑҫ ҫыннисене -  пуянсене -  юрлакансем ки- 
ревсӗрлёхе кӑтартакан сӑмахсемпе ӳкереҫҫё, ҫёнӗ пурнӑҫ 
ҫыннисене -  хитре сӑмахсемпе. Хирӗҫле танлаштару riy- 
янсемпе чухӑнсен пурнӑҫне сӑнланинче курӑнать.

2. Колхозлӑ ял пурнӑҫӗ ҫинчен хывнӑ сӑмахлӑх 
(1930-1940 ҫҫ.).

20-мӗш ҫулсенче социаллӑ такмак тӗп вырӑн йы- 
шӑннӑ пулсан, 30-мӗш ҫулсенче малти вырӑна йышӗпе 
те, пурнӑҫа анлӑн сӑнлассипе те социалла туйӑмлӑ сӑ- 
махлӑх жанрёсем тухаҫҫё. Тӑван ҫӗр-шыв теми, ҫӗнӗ 
сӑмахлӑх ҫуралсанах, интернационалла пӗл-терӗшпе па- 
лӑрса пычӗ: граждан вӑрҫи сӑмахлӑхёнче -  Совет
влаҫӗ; 20-мёш ҫулсенчи сӑмахлӑхра -  ӗҫ халӑхне соци­
алла тата политикӑлла правасем паракан, хуҫалӑхпа 
культурине ӳегерме пулӑшакан Совет ҫӗр-шывӗ; 30-мӗш 
ҫулсенче социализм нурнӑҫ йӗрки нур енӗпе те 
ҫӗнтерет; Тӑван ҫӗр-шыв «Совет Союзё» пулса тӑрать; 
юрлакансем ӑна «Тӑван ҫӗр-шыв-анне» тесе хисеилеҫҫӗ.



Ку тапхӑрта сыхлӑх теми пысӑк вырӑн йышӑнать. Ча­
ваш ҫынни патриотла туйӑмпа Тӑван ҫӗр-шыва 
хӳтӗлемеллине палӑртать. Ҫамрӑксем Хӗрлё Сар ретне 
хӑйсен ирӗкӗпе тӑраҫҫӗ, мӗн ачаранах ҫара кайма 
хатӗрленсе ӳсеҫҫӗ.

30-мӗш ҫулсенче казарма социализмӗ ялта та 
ҫӗнтерет, ял халӑхӗшӗн колхоз тени телейлӗ пурнӑҫпа 
пёр килет. Ку темӑпа ҫыхӑннӑ сӑмахлӑх тӗслӗхёсем 
питӗ йышлӑ, шухӑшёпе пуян. Ушкӑнла хуҫалӑхӑн со- 
циализмла пӗлтерӗшне ӳкерчӗклесе кӑтартакан юрӑсенче 
колхозпа уйрӑм хуҫалӑхлӑ пурнӑҫа танлаштараҫҫӗ. Кол­
хоз вӑл -  ӗмӗр халӑхпа пӗрле пурӑнмалли, ӗҫлемелли 
йӗрке, вӑл чухӑнлӑхран хӑтарать. Уйрӑм хуҫалӑх юрӑра -  
«инхоз», кая хӑваракан, чухӑнлӑхран тухма чаракан 
йёрке. Колхоз ҫынни пур халӑха колхоза кӗме, халӑхпа 
пурӑнма чӗнет («Атя, инхоз, колхоза пирӗнпе пӗрле 
пурӑнма»). Ҫӗнӗ мораль ҫуралать. Халӑх колхоза кӗнӗ 
пулсан, уйрӑм ҫыннӑн та кӗмелле, ҫӗнӗ йӗркене 
килӗштермелле, пӑхӑнмалла. Халӑхшӑн ӗҫлскенсем юрӑ- 
ра яланах «паттӑр» («Паттӑр колхоз тумашкӑн паттӑр 
ҫынсем кирлӗ-мӗн»).

1935 ҫ. ҫӗр-шывра стахановла юхӑм ҫӗкленет. Ҫӗнӗ 
пурнӑҫа хӑвӑртрах тӑвас, ӗҫ тухӑҫлӑхне ӳстерес тесе, 
ҫынпа ҫын, звенопа звено, бригадӑпа бригада, колхозпа 
колхоз, республикӑпа республика ӑмӑртаҫҫӗ. Халӑхӑн 
пурнӑҫри, ӗҫри, юрӑри кӑмӑлӗ пӗр:

Пултӑр колхоз пулмалла -  
Чап та большевикла.
Х амӑр пурнар ҫӗнӗлле -  
Пуян та культурӑллӑ.

Паллах, ҫакӑн йышши текстсем халӑх хушшинче 
анлӑ сарӑлман, вёсен авторӗсем те паллӑ. Вӗсене тута- 
ҫӑвар литератури йышне кӗртмелле.

30-мӗш ҫулсем -  тӑван халӑх культурӑпа техника 
цивилизацийӗн анлӑ ҫулӗ ҫине гухнӑ вӑх£т. Халӑх хут- 
ла пӗлесси ӳссе пырать, художествӑлла пултарулӑх ёҫё 
вӑйланать, аслӑ шкулсем, театрсем, клубсем уҫӑлаҫҫӗ, 
физкультурӑпа спорт аталанать. Культура ӳсӗмӗ ҫинчен 
калакан сӑмахлӑх йышланать, ваттисен сӑмахёсемпе



тупмалли юмахсем ҫӗнӗ содержанипе пуянланаҫҫӗ («Шӑ- 
тӑклӑ шкапра шӑнкӑрч юрлать. Радио») т. ыт. те.

Пурнӑҫ улшӑнӑвне кура ҫӗнӗ асамлӑ (паттӑр) 
юмахсемпе йӑла юмахёсем ҫуралаҫҫӗ. Асамлӑ юмахсенче 
халӑх паттӑрсен ӗҫӗ-хӗлӗ ҫинчен калакан авалхи юмах­
сен традицийӗсемпе усӑ курать, йӑла юмахӗсенче -  riy- 
янсемпе чухӑнсем ҫинчен калакан сюжет юхӑмӗпе.

Паттӑр юмахёсем 2 мелпе аталанаҫҫӗ: кивӗ юмах­
сен вӗҫёсене улӑштарнипе («Ҫил ачисем») тата кивӗ 
юмахсен сюжет кӗввисем тӑрӑх ҫӗнӗ юмахсем хывнипе
(«Телей ҫулӗ», «Хӗвел»), Тӗрёссипе кунта традицилле
юмахсем трансформациленнин тӗслӗхёсене куратпӑр.

Йӑла юмахёсем йышёпе паттӑр юмахӗсенчен сахал- 
рах. Вёсем те Ленин ертсе пынипе революци туни, 
колхозра телей тупни, ҫутта тухни ҫинчен калаҫҫӗ. Сӑ-
махран, «Ленин тӗрӗслӗхӗ» юмахра икӗ тӑван телей
шыраҫҫӗ. Вӗсем ӑна тупма пупран, улпутран, пуянран 
ыйтаҫҫӗ, лешсем суяҫҫӗ. Вара хресченсенчен пӗри рабо- 
чисем урлӑ Ленинпа паллашать, тӗрёслӗх тупать. Кунта 
традицилле сюжета большевиксен идеологийӗпе 
ҫураҫтарма тӑрӑшни курӑнать.

3. Тӑван ҫӗр-шывӑн Аслӑ вӑрҫи ҫинчен хывнӑ 
фольклор.

Тӑван ҫӗр-шывӑн Аслӑ вӑрҫинчи совет халӑхӗн 
ҫӗнтерӗвӗ патшалӑхӑн тӗреклёхне, совет халӑхӗн тус- 
лӑхӗпе хӑватне кӑтартрӗ. Вӑрҫӑра чӑваш халӑхӗ те пы- 
сӑк паттӑрлӑхпа кӗрешрё, ҫӗнтерӳ пуласса шанса-ӗненсе, 
юрӑ-такмаксем, ваттисен сӑмахӗсем, юмах-халапсем 
хыврӗ.

Ҫӑмӑл пулман ҫак ҫӗнтерӳ: 1418 куна пынӑ хаяр 
вӑрҫӑ 30 миллиона яхӑн совет ҫыннин пурнӑҫне татнӑ. 
Анчах темле йывӑр пулсан та совет халӑхӗ тӑшман 
умӗнче хӑраса ӳкмен, вал юмахри паттӑр пек «асамлӑ 
хӗҫпе» «хура ҫӗленӗн» пуҫне касса татрӗ, кӳлепине вак- 
ласа-тураса ӗмӗрлёхех йывӑр чул айне хучӗ. «Асамлӑ 
хӗҫ» -  совет ҫӗр-шывӗнче пурӑнакан халӑхсен туслӑхӗ, 
пёрлӗхӗ, пӗр тӗллевлӗхӗ, «хура ҫӗлен» -  фашизм.

Пулас ҫӗнтерӗве ҫывхартас тӗллевне ял ӗҫченӗ те, 
рабочи те, интеллигенци те нумай вӑй хучӗҫ: рабочи



аллисем Хӗрлӗ Ҫар валли хӗҫ-пӑшал хатёрлерӗҫ; ялти 
ҫӗр ӗҫченӗ ҫӑкӑр-тӑварпа, кӗпе-тумтирпе пулӑшрӗ; лите- 
ратурӑпа искусство ҫыннисем фашизма питлексн нумай 
калавсем, повеҫсем, хайлавсем ҫырчӗҫ, сахал мар кӗнеке 
кӑларчӗҫ; Н.Волков, Г.Федоров пек юмахҫӑ-юрӑҫӑсем 
вӑрҫа хирӗҫ ҫӗнӗрен те ҫӗнӗ юмах-халап, сӑвӑ-такмак 
ӑсталарӗҫ. Вёсенчен нумайӑшӗ халӑхра кӗске вӑхӑтрах 
анлӑ сарӑлчӗ, халӑх произведенийё пек пулса 
ҫирӗпленчӗ.

Фольклор произведенийӗсен тён теми -  совет ха- 
лӑхӗн паттӑрлӑхӗ, нимӗҫ фашисчӗсен тискерлӗхӗпе усал 
ӗҫӗсене питлени. Унта чӑваш халӑхё фюрерпа «унӑн 
хӳрешкисенчен» гӑрӑхласа кулчӗ, фашистсене «намӑс 
юпи» ҫумне пӑталарӗ, вӑрҫа хирӗҫ тӑма, мирлӗ пур- 
нӑҫшӑн кӗрешме чӗнсе каларӗ.

Вӑрҫӑ вӑхӑтӗнче чи анлӑ сарӑлнӑ жанрсенчен пӗри 
вӑл -  такмак. Вӑрҫӑн пуҫламӑш кунӗсенчех маларах 
аталаннӑ такмак тёсӗсем ҫӗнӗ сём илсе, халӑх хуш­
шинче питӗ хӑвӑрт сарӑлма ӗлкӗрчӗҫ (сӑмахран, 30-мёш 
ҫулсенче вӑрҫӑ, сыхлӑх темипе юрланӑ юрӑ-такмаксем -  
«Кайӑк-хурсем каяҫҫё малалла», «Анне, маншӑн ан ма- 
кӑр», «Улма-йывӑҫ авӑнать» т. ыт. те). Вӗсенче Тӑван 
ҫӗр-шыва «куҫ пек сыхлама», тӑшмана «ирӗк совет 
ҫӗрӗнчен хуса яма», «ҫапса аркатма» чӗнсе каланисем, 
Хӗрлӗ Ҫарӑн вӑйне, совет халӑхён паттӑрлӑхне, мӗн 
пур совет ҫынни ҫак тан мар кӗрешӗве хутшӑнасса 
шанни палӑрса тӑрать.

Ҫамрӑксем хӑйсен ирӗкӗпе вӑрҫӑ хирне ӑсанаҫҫё: 
«Атьӑр, тантӑшсем, каятпӑр ҫапӑҫу хирне 
Аслӑ Лениншӑн, ҫӗр-шывшӑн, чысшӑн ҫапӑҫар», — 

теҫҫӗ вёсем, ялтан тухас умён.
Такмаксенче чӑваш халӑхӗ фашистсене «ҫӗлен- 

калтапа», «тилӗпе», «кашкӑрпа», «ҫӑханпа» е «йытӑпа» 
танлаштарать, вӗсене «хӗҫпе ваклама», «чукмарпа ват- 
ма» чӗнсе калать.

Чӑваш салтакӗ фашизма хӑвӑртрах тёп туса каялла 
киле килме ӗмӗтленет, мирлӗ ӗҫе кӳлӗнме шухӑшлать.

Вӑрҫӑ ҫулӗсенчи такмаксемгге юрӑсен теми анлӑ. 
Унта тылри совет ҫыннисен ӗҫри паттӑрлӑхӗ, Хӗрлё



Ҫара пулӑшни, ҫамрӑксен кӑмӑл-туйӑмӗ, шухӑш-ӗмӗчӗ 
сӑнарланчӗ. Ҫӗр ҫынни те «стахановла ӗҫлет», «тыр-пул 
пухать», салтаксем валли «шур перчетке ҫыхать», 
ҫамрӑксем хӑйсен савнисене «чӑтӑмсӑррӑн кӗтеҫҫӗ», фа- 
шистсене тӗппипех ҫӗнтерме вӑй-хал сунаҫҫӗ.

Каярахри тапхӑрта Хӗрлё Ҫара, совет халӑхӗн пат- 
тӑрлӑхне мухтакан такмак анлӑ сарӑлчӗ. Кунти герой 
лирикӑллӑрах. Фашизма ҫӗнтерессе вӑл пӗтӗм чун-чӗрепе 
туйса тӑрать, унӑн ӗмӗчӗ вӑрҫӑ хыҫҫӑнхи ӗҫ-пулӑмпа 
ҫыхӑннӑ: яла ырӑ-сывӑ таврӑнса хуҫалӑха, ҫӗр-шыва ура 
ҫине тӑратмалли ҫинчен шухӑшлать. Ҫак вӑрҫа 
пуҫланӑ Гитлерпа унӑн «йытӑ-тусӗсене» йӗплё сӑмахсем- 
пе ҫунтарать, тӑшмансене «вӗри ҫатма ҫулаттарать».

Юрӑ-такмаксемпе пёрле халӑхра юмах-халапсем, 
ваттисен сӑмахӗсем, тупмалли юмахсем аталанчӗҫ. 
Вёсенчен нумайӑшӗ авалхи сӑмахлӑхран йёркеленнё. 
Сӑмахран, «Турра шаннӑ -  выҫӑ юлнӑ» -  «Гитлере 
шаннӑ -  пуҫсӑр юлнӑ», «Нимӗҫ куҫӗ -  выҫӑ куҫ» 
(ӗлӗкхи: «Пуп куҫӗ -  выҫӑ куҫ»).

Тупмалли юмахсенче чӑваш ҫынни халӑх поэзийӗн 
ӑсталӑх мелӗсемпе усӑ курать. Совет ҫыннисене, сал- 
такӗсене, Хӗрлӗ Ҫара сӑнлама халӑх чи ытарлӑ та 
илемлӗ меслетсем шырать, тӑшмансене палӑртма -  ха­
лах сӑмахлӑхӗнчи усал сӑнарсемпе усӑ курать (фашист 
вӑл -  «ҫӗлен», «упа», «кашкӑр» т. ыт. те).

Вӑрҫӑ ҫулӗсенче юрӑҫсем, юмахҫӑсем, такмакҫӑсем 
халӑх юрри-юмахне юрласа-каласа ҫеҫ мар, хӑйсем ҫӗнё 
хайлавсем ҫырса фольклор пӳлмине пуянлатрӗҫ, халӑх 
еткерне анлӑлагрӗҫ. Сӑмахран, Кашкӑр Микули «Фюре- 
рӑн хӳри татӑлнӑ», «Хӗвел ывӑлё», «Ваньккан пултару- 
лӑхё», «Тӑлӑх Тимахви», «Суккӑр пӑван» юмахсем 
ҫырчӗ; Мария Васильева ҫӗнӗ такмаксем хыврё (чи 
палли -  «Чӑт-чӑт, куккук», ӗлӗкхи «Вёҫ-вӗҫ, куккук» 
хӑна юррин варианчӗ); Гаврил Федоров нумай юрӑ 
ӑсталарӗ. Чӑваш писателӗсемпе поэчӗсем те, халӑх сӑ- 
махлӑхӗн сюжечӗсене тата сӑнарӗсемпе идейисене анлӑ 
усӑ курса, сахал мар илемлӗ хайлав пичетлесе кӑларчӗҫ 
(Н.Шелепин «Тӑршшӗ ик метр, урлӑш пӗрре -  терри- 
тори кирлӗ Гитлере» сӑвви, И.Мучин «Тавӑрпи» юмахӗ



т. ыт. те). Ҫав хайлавсене пурне те тута-ҫӑвар литера- 
турин йышне кёртмелле.

Асӑннӑ ӑстасен хайлавӗсем чӑннипех те халӑх 
хушшинче шӑранса тухнӑ еткер пек. Чёлхипе те, 
кӗвӗлӗхӗпе те, сӑнарлӑхӗпе те, произведени тытӑмӗпе те 
асаттесем пехиллесе хӑварнӑ хаклӑ мула, ӑруран ӑрӑва 
килекен иксӗлми ӑс-хакӑла ҫывӑх. Ҫапах та вӗсем ва- 
риантсӑр тата текстсен авторӗсем пур.

Юрӑ-такмак паттӑрлӑхпа ҫӗнтерӳ ҫинчен ҫеҫ каласа 
памасть. Вёсенче пессимизмла шухӑш мар, тарӑху па- 
лӑрать: вӑрҫа пула хӗр «юратнӑ тусӗнчен» уйрӑлать; 
ҫамрӑк арӑм тӑлӑха тӑрса юлать, упӑшкине «ҫухатать»; 
ҫавӑншӑн вӗсем Г итлера ылханаҫҫӗ; тӑван ывӑлӗ, 
пиччӗшӗ, упӑшки е тусӗ вӑрҫӑра пуҫне хурасран шик- 
ленеҫҫӗ, вёсен «вилнӗ хучӗ» килсен, хурланаҫҫӗ, кӗтес 
шанчӑкне ҫав-ҫавах ҫухатмаҫҫӗ т. ыт. те.

Вӑрҫӑ ҫулӗсенче асӑннӑ сӑмахлӑх тӗсӗсемсӗр пуҫне 
ӗлӗкхи сюжетлӑ юрӑсем (пейӗтсем) тата салтак юррисем 
те халӑхра ҫёнӗлле янӑрарӗҫ. Вӗсенче Гитлера пула 
сиксе тухнӑ йывӑрлӑхсем, инкек-синкексем, хӗн-асапсем 
сӑнланчӗҫ, тем иек кансӗр пулсан та, совет салтакӗ, ял 
ҫыннипе хулари рабочи ырӑ усала ҫӗнтерессе шанса 
тӑчӗҫ, пуласлӑха тулӑх пурнӑҫпа ҫыхӑнтарчёҫ.

Сӑмахлӑхра фронтпа тыл пӗрлӗхӗн сӑлтавӗсемпе 
тӗллевӗсем, совет халӑхӗн фронтри тата тылри паттӑр 
кӗрешӗвӗ туллин палӑрчӗ. Вӗсене кӑтартма халӑх тӗрлӗ 
илемлёх мелӗсемпе, ытларах танлаштарусемпе усӑ курчӗ. 
Тӗслёхрен, «Колхоз сачӗ» юрӑра Совет ҫӗр-шывне шӑп- 
чӑк юрлакан колхоз сачӗпе, Германи ҫӗрне ҫӗлен-калта 
йӑшӑлтатакан нимӗҫ сачӗпе танлаштарнӑ:

Колхоз сачё -  йывӑҫлӑх, йывӑҫлӑх,
Йывӑҫлӑхра -  улмалӑх, улмалӑх.
Ир-каҫ шӑпчӑк юр юрлать,
Улма йывӑҫ ал ҫупать.

Нимӗҫ сачӗ -  ӑвӑслӑх, ӑвӑслӑх,
Ӑвӑслӑхра -  ҫӗленлӗх, ҫёленлӗх.
Ир те, каҫ та чаш! тӑвать,
Хыпса ҫӑтма хапсӑнать.

4. Совет тапхӑрён вӑрҫӑ хыҫҫӑнхи сӑмахлӑхӗ.
Тӑван ҫӗр-шывӑн Аслӑ вӑрҫи ҫӗнтерӳпе вӗҫленнӗ 

хыҫҫӑн совет халӑхӗ вӑрҫа пула юхӑннӑ хуҫалӑха хӑ-



вӑртрах ура ҫине тӑратас тӗллев лартрӗ, чунне парса 
ӗҫлерӗ, пысӑк ҫитӗнӳсем турӗ. Ҫакӑнта чӑваш халӑхӗ те 
паттӑрлӑх кӑтартрӗ, ӑна сӑмахлӑхра палӑртрӗ. Вӑрҫӑ 
хыҫҫӑнхипе хальхи пурнӑҫ паллисене, ку тапхӑрти 
этемӗн туйӑмне туллин ӳкерекен сӑмахлӑх тӗслӗхӗсем 
юрӑ, такмак, шӳт пулчӗҫ. Вёсен содержанийӗсенче мал- 
танхи тапхӑрсенчех вырӑн йышӑннӑ темӑсем ҫӗнӗ 
пӗлтерӗшпе палӑрчӗҫ. И.И.Одюков асӑннӑ тапхӑрти сӑ- 
махлӑха ҫак темӑсене тӗп вырӑна хурса палӑртать:

1) В.И.Ленин вӗрентни туллин пурнӑҫланса пыни;
2) коммунистсен партийё -  совет халӑхне комму­

низм патне ертсе пыракан вӑй пулни;
3) миршӗн, вӑрҫа хирӗҫ кӗрешни;
4) Совет ҫарё Тӑван ҫӗр-шыва, мире хӳгӗлени, комму­

низм тума пулӑшни;
5) тӗнче уҫлӑхне тухни;
6) коммунизмла мораль тата культура;
7) коммунизмла ӗҫ.
Пур темӑсем те пӗр-пӗринпе тачӑ ҫыхӑннӑ, пӗр- 

пӗрне куҫса пынӑ. Паллах, ҫак ушкӑнлура идеологилӗх 
сисӗнет. Вӑрҫӑ хыҫҫӑнхи сӑмахлӑха «миршӗн, вӑрҫа 
хирӗҫ» тема кӗрсе ҫирӗпленнӗ. Мир кӗрешӗвӗ -  пур- 
нӑҫшӑн пыракан пысӑк кӗрешӳ. Ҫакна халӑх лайӑх ӑн- 
ланать, сӑмахлӑхӗпе вӑрҫа чӗртекенӗсене питлет, мире 
пӗрлешсе хӳтӗлеме («Тавай, пулар, пӗр пулар, пӗри пу- 
риншӗн пулар: вӑрҫа тухма шутлакана ҫӑварлӑхласа
хурар», «Пёр шухӑшлӑ пулсассӑн, мире сыхлама пу­
лать») чӗнет.

Вӑрҫӑ пуҫлама хатёрленекенсене питлеме халӑх са- 
гирӑллӑ танлаштарусемпе, эпитетсемпе усӑ курагь: 
«сӑмси кукӑр шӗшлӗ пек», хӑй вӑл -  «ҫӗр чавакан 
сысна пек», анчах сысна теме те, йытӑ теме те, этем 
теме те ҫук. Ҫак танлаштарусемпе Трумэна хак панӑ. 
Сӑмахлӑх Совет Союзне вӑйлӑ патшалӑх туса сӑнлать: 
«Мён чул тӑшман тапӑнсан та, Совет влаҫне ҫӗнес 
ҫук».

Мирлӗ пурнӑҫ вӑхӑтӗнче совет ҫыннин пурнӑҫӗпе 
йӑлинчи, ӗҫ-хӗлёнчи, кӑмӑлӗнчи ҫитменлӗхсене, этем ӑс- 
тӑнёнчи кивё пурнӑҫ юлашкисене пӗтересси, ҫынна 
ҫӗнӗлле иӑхса ӳстересси малти вырӑна тухать. Пӗтӗм



халӑхӑн пурнӑҫ принципӗсемпе, ӗҫӗ-хӗлӗпе, йӑли-йӗркипе, 
шухӑш-кӑмӑлӗпе, ӑс-тӑнӗпе, чӗлхи-ҫӑварӗпе, сӑн-сӑпачӗпе, 
тумӗ-йӗрӗпе тирпейлӗ, хигре, обществӑна килӗшӳллӗ 
пулмалла. Ку вӑл -  ҫӗнӗ пурнӑҫ тӑвакан ҫыннӑн 
илем (эстетика) ӑнлавё, норми. Сӑмахлӑхра ҫакна поли- 
тикӑлла литературӑри пек тӳреммӗн мар, уйрӑм этемӗн 
пурнӑҫри, ӗҫ-хӗлти, кӑмӑлти ҫитменлӗхсене сивлени урлӑ 
каланӑ. Сӑпайлӑха вёренеймен е ҫухатнӑ каччӑсене хӗр 
упраҫ хӑйӗн кулӑш-тӑрӑхлав енчӗкӗнчен йёплӗ сӑмахсем 
кӑларса тивертет. Йӗплӗ хулӑ вара «шурӑ воротник 
айӗнчен хура мӑйӗ курӑнакан», «фуфайка» хывса, «кос­
тюм» тӑхӑнса, мӑнланса ҫӳрекен, «рукомойник ҫук пир­
ки» «лахханранах ҫӑвӑнакан», кино курма кайсан, 
хӗрне билет илтерекен, вӑрӑм ҫуҫпе сухал ӳстерекен 
ҫамрӑксене, нумай каччӑпа е хӗрпе ҫӳрекенсене вӑйлӑ 
тивет. Халӑх ӗҫкӗ-ҫикӗпе иртӗхсе, ӗҫрен пӑрӑнса 
ҫӳрекенсене тиркет: вёсем «ханша пички тёлне ҫитсен 
парашютсӑр сикеҫҫӗ», иккен. Колхозӑнне вӑрласа пуя- 
кансене, йӑлапа культура ӗҫӗнчи ҫитменлӗхсене 
пӗтересси пирки сӑвӑ-юрӑра час-часах хускатаҫҫӗ.

Ку тапхӑрта та «Совет Ҫарӗ» тема сӑмахлӑхра пы- 
сӑк вырӑн йышӑнчӗ. «Ҫӗр-шыва сыхла эс ҫирӗпреххӗн: 
ан ҫулӑхтӑр вӑрҫӑпа гӑшман», -  тесе вӗрентет ҫар рет­
не таракан салтака халӑх сӑмахлӑхё. Ҫар ҫинчен кала­
кан сӑмахлӑхра паттӑрлӑх темипе пӗрле йӑла ыйгӑвӗ 
мала тухать. Хӗрсем тусӗсем патне янӑ ҫырусенче 
«юратни» ҫинчен пӗлтереҫҫӗ, кӗтме нулаҫҫӗ. Юрӑра шӳт 
те, тарӑху та пур. Ҫарти каччисем «кӑтра пуҫлӑ майра 
хӗрне» юратсан, хӗрсем тарӑхаҫҫӗ, киле таврӑнса, хӑйне 
мӑнна хурса ҫӳрекенсенчен, тусӗсене пӑрахакансенчен 
шӳтлесе е мӑшкӑлласа кулаҫҫё.

Вӑрҫӑ хыҫҫӑн наукӑпа техника вӑйлӑ аталанать. 
Совет ҫынни тӗнче уҫлӑхне тухать («Гагарин пек пу- 
лар-и, тӗнче уҫлӑхне тухар-и?»); А.Николаев паттӑрлӑх- 
не халӑх чылай юрӑ-такмакра иалӑртать («Ҫӑлгӑрсем 
таран вӗҫе-вӗҫе иртсе, чапа кӑларчӗ чӑваш халӑхне»), 
Андриянпа Валентина пӗр мӑшӑр пулнине ырласа 
ҫамрӑксем космоса вёҫсе тухма ӗмӗтленеҫҫё, «космос 
туйне» тума шутлаҫҫё.



Ку тапхӑрти халӑх сӑмахлӑхӗн сӑнарӗ -  миршӗн 
кӗрешекен, ҫӗнё пурнӑҫ тӑвакан, ҫӗнӗ мораль прин- 
ципӗсене пурнӑҫлакан паггӑр совет ҫынни. Халӑх иде- 
алӗ -  пёр танлӑхлӑ пурнӑҫ, идиллилле коммунизм са- 
мани.

Чӑваш месекӗсем.
Чӑваш халӑхӗ -  мирлӗ халӑх. Вӑл хирӗҫме, тавӑр- 

ма юратмасть. Вӑл пурнӑҫри ҫитменлӗхсенчен, кӑлтӑк- 
сенчен, хирӗҫӳсенчен тӑрӑхласа, йӗплесе кулать. Кулӑш 
вара чӑннипех халӑх пурнӑҫӗн тӗкӗрӗ пулса тӑрать. 
Юлашки ҫулсенче анлӑ сарӑлса пыракан сӑмахлӑх 
жанрӗ вӑл -  пуриншӗн те паллӑ, кӑмӑла ҫӗклентерекен 
анекдот. Мӗнрен кӑна тӑрӑхласа кулмасть пуль ҫак 
жанрпа усӑ курса халӑх: айван кин, упӑшкине ултала- 
кан хӗрарӑм, пӗр-пӗрин чӗлхине ӑнланман вырӑс .̂. ча­
ваш, тутар т. ыт. те. Анекдотпа халӑх ҫыннӑн шалти 
кӑмӑл-туйӑмне, шухӑшлавне, ӑс-тӑнне, кӑмӑл-сипет палӑ- 
рӑмӗсене ҫиеле кӑларса култарассине тӗне хурать. Ку- 
лӑш теорине тёпчекенсем анекдот сӑмах пӗлтерӗшне 
ҫапларах ӑнлантараҫҫӗ. Анекдот тесе кулленхи пур- 
нӑҫран илнӗ е шухӑшласа кӑларнӑ пулӑма схема 
шайӗнче якатса йӗркеленӗ мыскараллӑ кӗске калава е 
халапа калаҫҫӗ. Чӑваш фольклористикинче Н.И.Егоров 
ӑна «месек» ӑнлавпа палӑртма сӗнет. Месекре ӑнсӑрт- 
лӑх тата кӗтмен тавҫӑруллӑ хурав витӗмлӗ. Анекдотри 
хӗрсе ҫитнӗ саманчё ялан тенӗ пекех кӗтмен ҫӗртен 
тата час-часах тӗрӗс те ҫивӗч каланӑ сӑмахпа вӗҫленет. 
Пирӗнпе xypanrani чӗлхеллӗ халӑхсем (тугароем, пушкӑртсем 
т. ыт. те) ку терминпа тахҫантанпах туллин усӑ ку- 
раҫҫӗ.

Месексенче ытларах геройсем калаҫаҫҫӗ, вӗсемех 
пулса иргнё пулӑмсем ҫинчен каласа параҫҫӗ. Анекдот- 
сенче халӑх тӑрӑхлавӗ, йёплё кулли пысӑк пёлтерӗшлё. 
Ҫитменлӗхсем нӗтчӗр, лайӑххи ҫиеле тухтӑр текен 
принцип вӗсенче тёп вырӑн йышӑнать. Анекдотсенчи 
кулӑшла самантсем пӗтӗмпех ҫыннӑн психологийӗнчен, 
характерӗнчен, тӗрлӗ ҫыхӑнусемие хутшӑнусенчен тухса 
тӑраҫҫӗ. Урӑхла вӑл халӑх хутшӑнӑвне ҫӑмӑллатмалли, 
хаваслантармалли хатӗр. Ӑна итлеме юратман ҫын ҫук



та пуле. Унпа ҫула тухсан ҫул кӗскелет, ӗҫлесе ывӑннӑ 
хыҫҫӑн ёшенни иртсе каять, кӑмӑл уҫӑлать. Анекдот 
хаваслантарать, тӗрлё тӗслё кулӑ ҫуратать. Анекдотри 
кулӑш тӗсӗ камран е мӗнрен кулма палӑртса хунине 
кура хӑйне евӗр хаклакан пулӑм шутланать. Месекре 
кулӑш пёлтерёшӗ тӗрлӗрен пулать: е вӑл ытарлӑ, е вӑл 
тӑрӑхлавлӑ, гепӗр чухне -  вӗрентӳллӗ, хӑш чухне на- 
мӑслантаракан пёлтерӗшлё.

Чӑваш месекӗ ҫинчен тӗплӗнрех ҫыракансенчен иӗ- 
ри -  Петр Метин. Ҫак пултаруллӑ ӑсчах, анекдот 
халӑх хушшинче мӗнле пёлтерӗшлӗ пулнине тӗпченӗскер, 
ҫапла ҫырать: анекдот вӑл «пӗрре ӑш каниччен култар- 
са ҫут тӗнчере мӗн япӑххи пуррине мантарать, савӑн- 
тарать; иккӗмӗшӗнчен, кӑмӑл-сипет тӗлӗшӗнчен 
килӗшӳллӗ мар е киревсӗр пулӑмсене тиркесе те питле- 
се сатира шайне ҫитерет, хӑйӗн ытарлӑхӗпе воспитани 
пӗлтерӗшне те вӑйлатма пултарать»38. Анекдот кулленхи 
пурнӑҫӑн тӗрлӗ енӗсене халӑх сӑмахлӑхӗн ытти 
жанрӗсенчен анлӑрах илет. Кунта ҫынсем пёр-пёрин 
ӗҫне, калаҫӑвне, шухӑшне сӑнаҫҫӗ, юратупа савӑшӑвӑн 
вӑрттӑн енӗсене уҫса параҫҫё. Халӑх сӑмахлӑхӗн ытти 
жанрӗсенче калама юраман кӗтнӗ «уҫҫӑнлӑх», паллах, 
пурнӑҫа чӗррӗн, ӳкерчӗклӗ курма май парать. Месексем 
тӗрлӗ халӑх чӗлхинчен кӗрсе хӑвӑрт сарӑлма пултараҫҫӗ. 
Тӗнчере сарӑлнӑ темӗн тӗрлӗ шӳте те вырӑнти халӑх 
пурнӑҫне ҫывӑх ӑнланмалла чӗлхепе каласа пама пулта­
рать. Ҫӳлерех асӑннӑ тӗпчевҫӗ шухӑшӗпе, «ҫак ансатлӑх 
анекдотшӑн вӑхӑтпа талккӑшра питӗ хӑвӑрт тата анлӑ 
сарӑлмалли, пурӑнмалли тата витӗм кӳмелли мел иулса 
тӑрать».

Анекдот ӑнлав юлашки ҫулсенче халӑх хушшинче, 
хаҫат-журналта, радио-телевиденире, наукӑра гымар ярса 
пычӗ. Фольклор тӗслӗхӗсене пухакансемпе тӗпчевҫӗсем 
кун йышшисен шутне кулӑшла калавсемпе халапсене 
кӗртнӗ, вӗсене шӳтсем тесе палӑртнӑ. Паянхи кунччен 
месексене чӑваш фольклорисчёсем ҫав тери тӗплӗ гиш- 
кермен. Вёсен уйрӑмлӑхӗсене XIX ӗм. ҫурринчех

38 Метин П.Н. Чӑваш  анекдочӗ //Ялав. 1999. 5 №. 105 с.



С.Михайлов асӑрханӑ: 1854 ҫ. вӑл «Легенды про вят- 
чан» ятлӑ анекдотсен пуххине хатёрлет. И.Я.Яковлев та 
«Чӑваш кӗнекинче» темиҫе шӳтлӗ кӗске калав пичетлет. 
Асӑннӑ хайлавсем анекдотри пекех шӳтлӗ калаҫу 
тӗслӗхӗсемпе йёркеленнё.

XX ӗм. пуҫламӑшӗнче И.Н.Юркин халӑх шӳчӗсене 
пухать, 1907 ҫ. Хусанта «Шӳтсем» ятлӑ пӗчӗк кӗнеке 
пичетлесе кӑларать. Шутеен тематики анлӑ, сюжечёсем 
ҫивӗч. 1928 ҫ. Г.И.Комиссаров (Вантер) «Утӑм» жур- 
налта «Чӑвашсем хушшинче ҫӳрекен кулӑшла халапсем» 
ятпа темиҫе анекдот пичетлет. «Вантер пуҫтарнӑ тек­
стсем, тӗпрен илсен, сӑмахсен нумай пӗлтерӗшне тёпе 
хурса йӗркеленипе уйрӑлса тӑраҫҫӗ», -  тесе палӑртать 
ун пирки П.Метин тӗпчевҫӗ. Ун шучӗпе, ӗлӗкрех халӑх 
шӳчӗсене фольклористсем юмахсен ушкӑнне кӗртнӗ-мӗн. 
Ҫакна вӑл чӑваш халӑхӗн йӑла юмахӗсен пуххисенче 
ялан тенӗ пекех 3-4 шӳт пулнине кура шута илсе 
ҫирӗплетет.

Хальлӗхе чӑваш анекдочӗсене пухса системӑласси те 
кая юлса пырать. П.Метин тӗпчевҫӗ месексене ҫакӑн 
иек ушкӑнсем ҫине иайлать:

1. Чӑваш халӑхӗн кулленхи пурнӑҫён, калаҫавӗн, йӑли- 
йӗрки никӗсӗ ҫинче йёркеленнё чӑн чӑвашла шӳтсем.

2. Ытти халӑх шӳчӗсенчен илнӗ, анчах ӑна чӑваш- 
латнӑ шӳтсем.

3. Пур халӑхшӑн та типлӑ, пӗр евӗрлӗ шӳтсем.
Фольклорист анекдотсене темӑсем ҫине ушкӑнлать:
1) уйрӑм ҫын пурнӑҫӗн кулӑш енӗсем;
2) социаллӑ пӗлтерӗшлисем;
3) политика пӗлтерӗшлисем;
4) эротика пӗлтерӗшлисем т. ыт. те.
Мӗншӗн юратса йышӑнать чӑваш анекдотсене?

Мӗнре-ши ҫак вӑрттӑнлӑх? Ҫак ыйтусем ҫине те хурав 
парать тӗпчевҫӗ. «Чӑвашӑн чи анлӑ сарӑлнӑ тата
килӗштернӗ, юратнӑ анекдочӗсем вӗсем ахаль калаҫу
лексикинчи сӑмахсене тёпе хурса йӗркеленинчен; сино-
нимлӑ сӑмахсенчен эмоцие тулли палӑртакан шухӑша 
ҫивёчрех тума май параканнисене суйласа илнинчен; 
сасӑсем енчен пёр пек, анчах пёлтерӗшӗ тӗлӗшӗнчен



урӑхла ӑнлава палӑртакан (омонимлӑ) сӑмахсемпе ҫавӑн 
пекех пёлтерӗшӗ енчен тӗрлӗ, анчах сасӑсем енчен 
пёрешкел илтӗнекен сӑмахсемпе (паронимсемпе) анлӑ 
усӑ курса йӗркеленине палӑртмалла», -  тет вӑл ҫак 
вӑрттӑнлӑхӑн пёр енне чӗлхере шыраса.

Месек хӑвӑрт, самантра ҫуралса халӑх хушшинче 
ҫиҫӗм пек сарӑлать. Вёсене пухса ятарлӑ кӗнекен кӑ- 
ларма та вӑхӑт ёнтӗ, тӗнчевҫёсен те тёпчемелли, гиш- 
кермелли пайтах.

Сӑмахлӑх та пурнӑҫпа улшӑнса ҫёнелет. Паянхи 
куна илсен, халӑх ытларах юрӑ-такмак, шӳтсемпе ме- 
сексем шутласа кӑларать. Содержанипе вӗсем хальхи 
пурнӑҫа сӑнлаҫҫӗ. Турех палӑртмалла: паянхи обществӑ- 
па этемӗн кӑмӑл-туртӑмне палӑртма е сӑнлама пултара- 
кан сӑмахлӑх жанрёсем ҫеҫ тытӑнса тата аталанса пы- 
раҫҫӗ. Ҫӳлерех асӑннӑ тӗслёхсемсӗр пуҫне ваттисен сӑ- 
махӗсем, тупмалли юмахсемпе йӑла юмахёсем халӑхра 
чӗрӗлсе тӑнине каламалла. Тепӗр паха ен вӑл -  чӑваш 
ҫынни ӗлӗкрен килекен йӑла-йӗркесене тытса пыни, 
тепӗр хут вӗсене чӗртни. Ку тӗлӗшпе районсемпе хула- 
сенчи культура учрежденийӗсем нумай вӑй хураҫҫӗ, ха- 
лӑхра фольклор традицийӗсене аталантарма ырми-канми 
тӑрӑшаҫҫӗ, ҫавна пулах авалхи уявсемпе йӑласем те, 
тӗрлӗ йышши юрӑ-кӗвё те, ташӑ-сӑвӑ та амаланчӗ. Рес- 
публикӑра ҫеҫ мар, тулай чӑвашӗсем патӗнче ҫак юхӑм 
ҫулран-ҫул вӑй илсе пырать, чуна савӑнтарать.

ЫЙТУСЕМПЕ ЁҪСЕМ

4 сыпӑк

ЧӐВАШ ХАЛӐХ ДРАМИ

Чӑваш халӑх драми пур-ши е ҫук? Кӗске историйӗ. 
Фолышорта драма элеменчӗсем сӑнарланни.

Кашни халӑхӑн ӑс-хакӑл культури, йӑли-йӗркийӗ, 
илемлё пултарулӑхӗ пур. Ҫаксем пурте пӗрле про- 
фессилле ӳнере аталанма, вӑй илме пулӑшнӑ. XX ӗм. 
хӑш-пӗр тӗпчевҫӗсем 20-30-мӗш ҫҫ. чӑваш халӑхӗн 
илемлёх традицисем пулман, литературӑпа искусство 
«ним ҫук ҫӗрте ҫуралнӑ» тесе ҫирӗплетнӗ. Ку шухӑша 
хирӗҫлесе вырӑссен паллӑ ҫыравҫи К.Горбунов ҫапларах 
калать: «Чӑваш енре, -  тет вӑл, -  халӑх пултарулӑхё 
ҫав тери тӗлӗнмелле пуян. Кунта юрӑсем, юмахсем, ха­
лапсем аваллӑха ҫеҫ мар, революци хыҫҫӑнхи вӑхӑта та 
нумай енлӗн ҫутатаҫҫӗ. Каларӑшсем, танлаштарусем, 
такмаксемпе юптарса каланисем куллен пулса иртекен 
ӗҫсене те яр-уҫҫӑн илемлетсе каласа параҫҫӗ»39.

Чӑвашӑн йӑли-йӗрки, вӑйӑ картисем, ҫамрӑксем 
лармана е улаха ҫӳренисем, туй мешехисем т. ыт. те -  
халӑх шухӑшласа кӑларнӑ илемлӗ ӑс-хакӑл, унӑн 
иксӗлми еткерӗ тата ҫӑлкуҫӗ.

Юрӑ-кӗвӗсене, сӑмахлӑхӑн ытти жанрӗсене каласа 
панисӗр пуҫне, иит-куҫа вылятса та, ал-урапа ӳт-пӗве 
хускатса та палӑртнӑ ӑстасем. Унашкал туни текста 
ытларах ӑнланма пулӑшнӑ. Еткерлӗх, ҫапла майпа, кун 
пек чухне курӑм пӗлтерӗшпе ҫеҫ ҫӳремен. Ҫав вӑхӑтра 
сӑнарлӑха палӑртаканнисем, вӗсене кураканнисем хӑйсем 
те вылянӑва хутшӑнакансем пек пулма пултарнине па- 
лӑргнӑ, ун пек пулма хистенӗ. Ҫакнашкал ушкӑнсене 
хутшӑнакансем сӑмах ӑстисен мелӗсемпех усӑ кураҫҫё 
(традицилӗх, импровизаци, вариантлӑх т. ыт. те).

Чӑваш халӑхӗн сӑмах вӗҫҫӗн ҫӳрекен поэзийӗнче 
халӑх драми валли материал иксӗлми.

39 Ванюшкин К.И. Народные иегоки в самодеятельном искусстве //Чуваш­
ское народное творчество: Сб. ст. /Ч Н И И . Чебоксары, 1985. С. 88.



Халӑх тытса пыракан йӑла-йӗркесене театровед 
куҫӗпе пӑхасси вырӑс наукинче XIX ӗм. пуҫланнӑ. Сӑ- 
махран, В.Н.Всевододский, Н.И.Савушкина, В.Е.Гусева 
тӗпчевҫӗсем йӑла-йӗркесене театр пуҫламӑшӗ тесе хак- 
лаҫҫӗ. Вёсен шухӑшёпе, театр историне йӑла-йӗрке ир- 
ттернӗ ҫӗрте шырамалла-мӗн.

Чӑваш йӑли-йӗркисем пирки И.Дмитриев фолысло-
рист-театровед та ҫак шухӑшах ҫирӗплетет. Вӑл каланӑ 
тӑрӑх, профессилле театрпа халӑх драмин (театрӗн) 
кун-ҫулӗсем пӗрешкелех иккен: иккӗшӗ те йӑла-
йӗркесенче нумай вӑхӑт хушши аталанса йёркеленнё,
вёсен тӗшшине йӑла-йёрке поэзийӗнче шырамалла пу­
лать.

Халӑх драмине тишкерме пуҫличчен, пӗр-ик сӑмах 
ҫыруллӑ сӑмахлӑхри драма ҫинчен аса илер. Пурте 
пӗлетпӗр, литературӑн 3 несӗлё (речё) пур: эпос, лири­
ка тата драма. Чӑваш драматургийӗ XIX ӗм. варринче 
йӗркеленме пуҫлать те XX ӗм. пуҫламӑшӗнче хӑйне уй- 
рӑм несёл пек аталанса ҫитег. Вӑл чи малтанах хала- 
хан йӑли-йӗрки ҫинче вӑй илсе ҫуралнӑ, ҫавӑнпа чӑва- 
шӑн кулленхи ӗҫне-хӗлне, унӑн шалти тата тулашри 
пурнӑҫне йӑла-йӗркери ёҫ-пуҫ урлӑ кӑтартать.

Мӗн вал драма? Тӗпчевҫӗсен шухӑшӗпе, драма вӑл -  
литературӑра актерсене сцена ҫинче выляса кӑтартма 
диалог формипе ҫырнӑ хайлав. Вёсен авторӗ пур. Ар- 
тистсем сцена ҫинче пӗр-пӗр драмӑна выляса кӑтар- 
таҫҫӗ, куракансем ҫак вӑййа хутшӑнмаҫҫӗ, сцена ҫинче 
пулса иртекен ӗҫсене шухӑшпа хӑйсен чунӗ-чӗри витӗр 
кӑлараҫҫӗ.

XIX ӗм. ҫурриччен чӑваш драми пулнӑ-и? Ку ыйту 
ҫине пире халӑхӑмӑрӑн иксӗлми пуянлӑхё сӑмах
вӗҫҫён ҫурекен пултарулӑхӗ хуравлӗ.

Чӑваш халӑх юррисене, туй йӑли-йёркисене, ача-иӑча 
вӑййисене илсе пӑхар-ха. Кунта чӑн-чӑн спектакль пы­
рать тейӗн. Драма элеменчӗсем куҫ умне яр-уҫҫӑн тухса 
тӑраҫҫӗ. В.П.Станъял халӑх драмине «халӑх вӑййи- 
шилӗкё» ӑнлавпа палӑртать. Ун шухӑшӗпе, тӗрлӗ ҫёрте 
хурал пӳртӗнче, хӗр сӑринче, вирӗмре, вӑйӑра, пуху- 
тапӑра, ака туйӗнче, сӗренре, выртмара, чуччу патӗнче,



юмах-халап каҫӗнче е ӗҫ хыҫҫӑн каннӑ чухне выляса 
кӑтартнисене те, туйсемпе чӳклемесенче вылянӑ тага 
пӗтӗмӗшле е пайӑн-пайӑн юрланӑ мешехесен тӗсӗсене те 
халӑх вӑййи-шилӗкӗн тӗслӗхӗ теме пулать40. Халӑх 
вӑййи-куллине чиркӳ ҫыннисем сивленё. Халӑх мыска- 
раҫисене вырӑс тӗнӗ яланах хирӗҫ тӑнӑ, хӗстерме тӑ- 
рӑшнӑ. Ҫавӑнпа чӑваш камичӗсене кивӗ ҫырулӑх вӑ- 
хӑтӗнче ҫырса илмен, ӑҫта та пулсан вылянисене асӑр- 
хасанах хӑваласа янӑ, выляттарман.

Апла пулин те, халӑх драми пысӑк уявсемпе ме­
шехесен картине кӗрсе юлнӑ. Асӑрхӑр: чӑваш уявӗсем 
ӗмӗртенпех камит-кулӑшпа, драмӑсемпе ҫав тери пуян. 
Выляну пурнӑҫри ӗҫсем тавра пулса иртнӗ. Кулӑшла 
пуплевсем, ача-пӑча айкашни, чухӑн пуяна улталани, 
килти-йышри пӑтӑрмах тата хӗрпе каччӑн юрату хӑт- 
ланкаларӑшӗсем выляса кӑтартма меллё пулнӑ. Тӗслӗх 
вырӑнне В.П.Станъял Самар облаҫӗн Клевлё районӗнчи 
Хурашыв ялӗнче ҫырса илнӗ «Тунката хӑвӑлӗ» драмине 
тата «Хӗр килӗшни» камитне илсе кӑтартать. Асӑннӑ 
хайлавсене, чӑвашсен ку таранччен те ун йышши дра- 
ма-камитсем сыхланса юлманнине шута илсен, вырӑс 
халӑх драминчен кӗрсе юлнӑ тесе хаклама май пур. 
Кун пек сюжетсем ытларах вырӑс халӑх драминче питё 
нумай.

Вӑйӑра, выртмара, туйра, ака туйсенче кулӑшла е 
хӑрушла ӳкерчӗк туса кӑтартасси чавашсен ёмёртенпех 
пулса пынӑ. Сӑмахран, чӑваш ҫыннин ятарласа «выляв 
эрни» пулни те историре ӳкерӗнсе юлнӑ (чиркӳҫӗсем 
ӑна «шуйттан эрни» тенӗ). Асӑннӑ йӑла виръял тӑ- 
рӑхӗнче сарӑлнӑ. Ӑна яш-кӗрём раштавра, сурхурипе 
вирӗм вӑхӑтӗнче ирттернӗ, ҫветке ҫӳрени тенӗ. Ҫветке 
ушкӑнӗ палламалла мар тум тӑхӑннӑ та (упа, кашкӑр, 
таркӑн т. ыт. тем те пӗр сӑнарсем) килёрен киле юр- 
ласа-ташласа-выляса ҫуренӗ. Пӳрте кӗрсенех кил хуҫине, 
ватти-вӗттине пуҫ тайнӑ, усал-тӗселе вӗтсе кӑларма ирӗк

40 Никитин (Станъял) В.П. Халӑх вӑййи-шилӗкӗ //Чӑваш  сӑмахлӑхӗ: 
X класӑн вӗренупе вулав кӗнеки. 1-мӗш пайӗ /Н .Г.И вановӑпа 
В.П.Никитин пухса хатёрленё. Ш упаш кар, 1993. 162 с.



ыйтнӑ. Тумтире, сӗтел-пукана, пӗрене-алӑка пушӑпа 
ҫапса илнӗ, сӑмахсем каланӑ: «Чир-чӗр, усал-тӗсел, ту- 
сан-пусан тасалтӑр, пӳрен-суран юсантӑр!» т. ыт. те. 
Ҫвегке кӑтартнӑ хыҫҫӑн килти тумтире урама тухса 
силлесе кӗмелле, урайне вёлтрен е эрӗм шӑпӑрпа шӑлса 
каймалла пулнӑ. Вырӑнё-вырӑнёпе ҫак йӑла халё те 
пур.

Халӑх драмине выляса кӑтартнӑ чухне театрти пек 
чаршавсемпе, декорацисемпе усӑ курман. Куракансемпе 
вылякансем час-часах пёр-пёрин рольне кёрсе кайма 
пултарнӑ. Акӑ, ҫӳлерех асӑннӑ ҫветкенех илер. Кунта 
йӑлана хутшӑнакансем кил хуҫисене те ташлаттараҫҫӗ, 
калаҫӑва хутшӑнтараҫҫӗ, юрлаттараҫҫӗ т. ыт. те. Унсӑр 
пуҫне, выляну «артисчӗсем» тӗрлё тумсемпе, маскӑсемпе 
пулни нумай пӗлгерӗшлё. Пёр енчен, ҫакӑ хӑйне ытти- 
сене паллаттарасшӑн мар пулнине кӑтартать, тепӗр ен­
чен, маскӑ айӗнче ҫын хӑйне ирӗклӗ тытать, ахаль 
чухне именсе тӑнӑ пулсан, кунта хӑйне тӳрккесрех 
тытнине те ҫынсем каҫарасса шанать.

Тин ҫеҫ илсе кӑтартнӑ тӗслӗх чӑваш культурине 
ытти халӑхран, уйрӑмах вырӑссенчен кёнӗ пулас. 
И.А.Дмитриев, акӑ, чӑвашсен ятарласа халӑх умӗнче 
выляса кӑтартмалли халӑх драми пулса е аталанса 
ҫитейменнине палӑртать. Ун шухӑшӗпе, вӑйӑ кульгурипе 
искусстви театр пуҫланас тапхӑра ҫитсе ун шайёнче ҫеҫ 
чарӑнса тӑнӑ. Паллӑ театровед халӑх драмин эле- 
менчӗсене халӑхӑн вӑйӑ искусствинче -  тӗрлӗ йӑла- 
йӗрке формисенче, уявсенче, ачасемпе ҫамрӑксен вӑййи- 
сенче, ӑрупа йӑх тата ял-йыш туррисене асӑнса ир- 
ттернӗ кӗлӗсенче асӑрхать. Кунта тӗрлӗрен диалогсем, 
пиг-куҫ е алӑ-ура хусканӑвӗсем, улӑштару тумтирсемпе 
маскӑсем йышлӑ пулни, вӗсемпе пӗлсе усӑ курни 
ҫавнашкал пӗтӗмлетӳсем тума май парать автора. Уче- 
нӑй вӑйӑлла пулӑм формипе унӑн содержанине пёр- 
пӗринчен уйӑрмасӑр, ҫак формӑсене халӑхӑн вӑйӑ 
ӳнерӗпе курӑмлӑ культура тексчӗсем тесе ҫирӗплетет41.

41 Дмитриев И.А. Эгнотеатральные формы в чувашском обряде /ЧГИГН. 
Чебоксары, 1998. С. 8.



Ҫапла вара, йӑла-йӗркесем, майӗпен хӑйӗн малтанхи 
асамлӑхёпе мифла содержании пӗлтерӗшне ҫухатса, вӑйӑ 
вырӑнне ҫеҫ тӑрса юлаҫҫӗ, вӑхӑт иртнӗҫемӗн халӑха са- 
вӑнтармалли курӑмлӑ театр пёлтерёшӗпе ҫӳреме пике- 
неҫҫӗ.

И.А. Дмитриев чӑваш халӑх драмин уйрӑмлӑхӗсене 
ача вӑййисенче, ҫамрӑксен вӑййи-куллисенче, йӑла-йӗрке 
хутшӑнӑвӗсенче, йӑлапа ҫыхӑннӑ уявсенче тата ӑру-йӑх 
кӗллисенче, вёсен ытти сыпӑкӗсенче (фрагменчӗсенче) 
асӑрхать, тёплён тишкерсе хак парать, халӑх драми 
профессилле театра аталанса вӑй илме пулӑшнине кӑ- 
тартать.

Чӑваш халӑх драми ҫинчен ҫырнӑ ӗҫсем сахал: 
1925 ҫ. «Сунталӑн» 11 №-че «Халӑх театрӗн пуҫла- 
мӑшӗ» ятпа паллӑ мар тӗпчевҫӗ (Иллариус) пӗчӗк кӑна 
статья пичетленӗ, 50-мӗш ҫулсенче Н.С.Павлов «Драма­
тические элементы поэмы «Нарспи» К.В.Иванова» тата 
«Зарождение драмы в чувашской народной поэзии» 
пысӑк наука ӗҫӗсем, 1998 ҫ. И.А.Дмитриев «Этнотеат- 
ральные формы в чувашском обряде» кёнеке пичет- 
лерӗҫ. Унсӑр пуҫне В.П.Никитин (Станъял) халӑх дра­
мине ҫиелтен тишкерчӗ, «Халӑх сӑмахлӑхӗ: 10 класӑн
вӗренӳпе вулав кёнеки» вӗренӳ пособийӗнче халӑх дра­
мин 2 тӗслӗхне кун ҫути кӑтартрӗ. Ку, паллах, 
ҫителёксӗр. Чӑваш халӑх драми ҫинчен тёпчемелли най- 
тах, ҫырмалли те ҫителӗклех.

Драмӑна калаҫупа выляну пӗрлӗхӗ тесе пӑхсан, ха­
лах сӑмахлӑхӗн нумай жанрӗсенче драма элеменчӗсене 
йышлӑн гӗл пулатпӑр.

Халӑх поэзийёнче тёл пулакан драма элеменчӗсемпе 
паллашӑпӑр. Чи авалхи драма формисем вӗртернисенче 
тата тупа сӑмахӗсемпе чёлхесенче яр-уҫҫӑн палӑраҫҫӗ. 
Вӗсенчи жанр уйрӑмлӑхӗ -  калаҫу: яланах пӗр-пӗр ӗҫпе 
ҫыхӑннӑ, кунта калаҫупа выляну пӗрлӗхӗ (драма эле- 
менчӗсем) ҫителӗклех. Тӗслӗхрен, «ырӑ-хаяр сарӑлтӑр» 
тесе, пӗр-пӗр пысӑк ӗҫпе гухса кайнӑ чух каланӑ, 
ҫӑкӑр татӑкё е ытти апат-ҫимӗҫ ывӑтнӑ. Виле пытарнӑ 
чухне те шӑтӑка тӑпра сапнӑ чухне (ку хӑех действо 
пулать) сӑмахсем каланӑ (сӑмахран, «йывӑр тӑпру



ҫӑмӑл пултӑр!»). Апла пулсан, хусканусемпе сӑмах ка- 
ланисем пӗрле ҫеҫ пӗтӗмӗшле действо пулса тӑраҫҫӗ, 
халӑх драмине аса илтереҫҫӗ.

Вӗрӳҫӗсемпе суруҫӑсем тӗрлӗ чир-чӗртен чёлхесем 
вӗрнӗ чух монологсен пусӑмӗ (ролӗ) татах та вӑйланни 
сисёнет. Ҫӳлте асӑннӑ ансат формулӑсемпе танлаштар- 
сан, кунти монолог хӑйӗн тӗллевне сӑмах вӑйӗпе пур- 
нӑҫлама тӑрӑшать. Кунта чӗлхе илемлӗхӗн эле- 
менчӗсемпе психологилле параллелизмсемпе анлӑ усӑ 
кураҫҫӗ. Сӑмахран, «Ахӑрса килекен аслатие хӑҫан та 
хӑҫан хаяр ӳкет, ҫавӑн чухне тин хаяр ӳктёр ҫак ҫын 
ҫине» тӗслӗхре чӗлхе те, выляну та йывӑрланса пыни 
куҫ кӗретех. Вӗсемпе пӗрле пит-куҫ хусканӑвӗ те, 
тӗрлӗрен япаласем те хӑйсен вырӑнӗнче пулнине 
ҫирӗплетсе параҫҫӗ. Чир ернисем вӗрӳҫӗсем усӑ куракан 
ҫӗҫӗ е хурӑн турачӗ, йывӑҫ е тимӗртен тунӑ япала, 
шыв тултарнӑ савӑтсен асамлӑ вӑйне чӑннипех ӗненеҫҫӗ.

Драма элеменчӗсем юрӑсенче йышлӑ. Сӑмах вӗҫҫӗн 
ҫӳрекен ытти жанрсем пекех юрӑсенче те халӑх фило- 
софийё, моралё, синкретикӑллӑ асамлӑх вӑйӗсене ӗненни 
палӑрать. Апла пулсан, юррӑн функцийӗсем те вӗрӳ- 
суру чӗлхисенчи пекех. Кунта тёл пулакан драма фор- 
мисем, вылянусем пирӗншӗн ӑнланмалла пулса тухаҫҫӗ. 
Ытти халӑхсен пекех, чӑвашсем те авалхи ӗҫ юррисен- 
че асамлӑ вӑя шаннӑ, ӗнсннӗ. Юрӑсенче яиалана 
чӗррӗн кӑтартни, вёсене хистесе калани пур:

Сӑвай ҫапма пире чӗнчёҫ,
Кёпер тума пире хушрёҫ.
Сӑвай, сӑвай турех лар.
Ҫӗр тӗпнелле анах пар!
Пире тукмак нимех мар,
Пёр йӑтар та пёр ҫапар!

Ай-пёрре,
Хай-иккӗ,
Ай-виҫҫӗ,
Хай-тӑваттӑ!

Юрӑсене чи малтан асамлӑ вӑй-хӑватпа ҫыхӑнтарса 
юрланӑ. Вӑхӑт иртнӗҫем асамлӑх ҫухалса пынӑ. Вӗсенче 
драма элеменчёсем монолог та, диалог та -  пур. 
Юрра юрланӑ чух содержанине кура выляса кӑтартма 
меллӗ. Ёҫ юррисен тёп уйрӑмлӑхӗ -  асамлӑха ҫухатнӑ



хыҫҫӑн ӗҫ ритмне тёпе хуни. Драма элеменчӗсем кунта 
хресченпе ӗҫ объекчӗсем хушшинче пулса иртекен пу- 
лӑмсене драмӑна тӳр килекен элементсем урлӑ (сӑнар- 
тан сӑнара куҫни, вылянусем, диалогсемпе вёсен калаҫу 
формисем, ӳт-пӳ, пит-куҫ хусканӑвӗ, тумтирсем) палӑр- 
таҫҫӗ.

Йӑла-йӗрке поэзийӗ ӑрури, йӑхри, ушкӑнри, ял- 
йышри (обществӑри) хутшӑнусемпе йӑлисене ҫутатать. 
Ҫапла^ вара, йӑла-йӗркене хутшӑнакансен йышӗ те пы- 
сӑк. Йыша пула драмӑн нумай мелӗсене усӑ курма 
май пур. Пӗрремёшӗ, ушкӑнпа юрласа иӗр-иӗринпе 
ҫывӑххӑн хутшӑнма май пурри; иккӗмӗшӗ, йӑла- 
йӗркесене ирттернӗ чух вылянусем, театрти пекех, сцена 
ҫинчи евӗр ҫывӑхра йӗркеленеҫҫӗ, драма элеменчӗсемпе 
усӑ кураҫҫӗ.

Чӑваш мешехисенче драмӑн тёп элеменчӗ -  диалог -  
малти вырӑнта. Унпа мӑн кӗрӳ туллин усӑ курать: гуя 
ертсе пырать; саламалик калать; туй халӑхӗпе, хӗрпе 
каччӑн ашшӗ-амӑшӗсемпе сӑмахлать; туй йӗркине 
ҫирӗппӗн тытса пырать.

Туй ирттернӗ чух диалогсӑр пуҫне драматизации 
ытти формисемпе пӗлсе усӑ курни паллӑ. Сӑмахран, 
пулас кӗрӗве йёкӗлтесе-з ӑрӑхласа кулнӑ чух юрӑ-сӑвӑ 
калани. Ҫак юрра хӗр ҫуммисем, хӗрён ашшӗ-амӑш 
килӗнче нӳрте кӗриччен юрланӑ. Ташлаканӗсем картиш 
варрине сӑра витри, ҫӑкӑрпа чӑкӑт, каччӑ валли кёпе, 
пулас кин валли сурпанпа тутӑр хунӑ, ун йӗри-тавра 
карталанса ташланӑ. Ҫапла сӑмахсемпе такмакланӑ:

Ах, аппаҫӑм, аппаҫӑм!
Виҫӗ пӗрчӗ йӗтёнрен 
Кёру кёпи кӑларчё,
Вӑл та пулин шӑтӑклӑ.
Ана йӑранё куккӑр,
Пирӗн йысна суккӑр!

Ҫак асӑннӑ сценка диалог формипе вӗҫленет: хӗр
ҫуммисемпе каччӑ енчисем хаваслӑи та шавлӑн тавла- 
шаҫҫӗ, пӗр-пӗринпе сӑмахласа-юрласа ӑмӑртаҫҫё, илемлӗн 
те хитрен кӗрӳшпе (йыснӑшпе) пулас кинӗнчен 
(инкӗшне) тӑрӑхласа шӳтлеҫҫӗ.



Халӑх драмин чи аталаннӑ тӗсӗ шутне чӑвашсен 
вӑййисене, уявӗсене кӗртмелле. Уяв -  чӑваш ҫамрӑкёсен 
ҫуркуннехи савӑк йӑпанӑвӗ, чи илемлӗ те юратнӑ вӑ- 
хӑчё. Вӑйӑсене темиҫе ялти ҫамрӑк хутшӑннӑ, 
ӗлӗкренпех пыракан традицисене тытса пырса, яш-кӗрӗм 
асӑннӑ уявсенче ҫамрӑклӑхӑн ыйтӑвӗсене тӗрлӗ сценка- 
сем, вылянусемпе хусканусем, диалогсемпе монологсем 
урлӑ кӑтартма тӑрӑшнӑ. Акӑ, хӗрсем урам тӑрах кар- 
таланса ытти каччӑсемпе хӗрсене уява чӗнсе йыхӑраҫҫӗ:

Атьӑр, хӗрсем, сӑв калар,
Атьӑр, хӗрсем, сӑв калар,
И, вӑйӑҫӑм!
Савнисене йӑпатар.
Савни, эсё вӑййа тух,
Савни, эсё вӑййа тух,
И, вӑйӑҫӑм!
Ҫума-ҫумӑн сӑв калар.

Пурте пуҫтарӑнса ҫитеҫҫӗ. Малалла ӗҫ театрти пек 
аталанать: вӑййа хутшӑнакансем икӗ ушкӑна пайла-
наҫҫӗ; карталанса е хире-хирӗҫ юрласа утаҫҫӗ е каялла 
чакаҫҫӗ; кашни ушкӑн пӗр-пӗр каччӑна (е хӗре) суй- 
лать; каччи хӗрне ушкӑнран уйӑрса илейсен, вӑл унпа 
уҫӑлса ҫӳрет; вара вӑййа ҫӗнӗ мӑшӑр хутшӑнать т. ыт. 
те. Ҫак сцена юрланӑ хушӑрах пулса иртет. Пӗтессе те 
вӑйӑ карти драматизациленё юрӑпа вӗҫленет:

Атьӑр, киле каяр-и?
Кил сӑввине калар-и?
Ҫулҫӑ вӗҫет ҫиле май,
Атьӑр, хӗрсем, киле май!

Чӑваш халӑх драмин тёсӗсем сюжетлӑ юрату юрри- 
сенче аван курӑнаҫҫӗ. Ун йышшисен шугне Етӗрне 
районӗнче ҫырса илнӗ «Хёрём, сана мӗн кирлӗ?» евӗр 
юрӑсем кёреҫҫӗ. Кунта сюжет диалог формӑллӑ, ашшё- 
амӑшӗ тата хӗрӗ хушшинче пулса иртет. Ку вырӑссен 
сатирӑллӑ «Мнимый барин» юррине ҫывӑх, тематикипе 
йӑла юррисен ушкӑнне кӗрет. Хайлаври тёп шухӑш 
(тема) -  хӗрӗ мӗншӗн йӑлӑнтарнин сӑлтавне ӑнланман, 
тӗшмӗртеймен ашшӗ-амӑшёнчен тӑрӑхласа кулни:

-  Хёрём, сана мён кирлё?
Икё картам ыр ут пур,



Пӗри сана пултӑр-и?
-  Ай, апай, ай, аттей,
Сула пулса вилччёр-и!

Темиҫе хутчен мӗн кирлине ыйтать ашшӗ-амӑшӗ 
хӗрӗнчен -  хуравне кӗтсе илеймест. Юлашкинчен хитре 
яш ҫинчен сӑмах пуҫараҫҫӗ. Хӗрне ҫакӑ ҫеҫ кирлӗ-мӗн: 
унӑн кӑмӑлё ҫӗкленсе каять, ашшӗпе амӑшне тав сӑ- 
махӗ калать:

-  Хӗрӗм, сана мӗн кирлё?
Ик ял ҫинче cap ача,
Пӗри сана халаллӑ.
-  Ай, апай, ай, аттей,
Паҫрах ҫавна калас мӗн!

Ҫапла вара, чӑвашсен йӑла-йӗрке поэзийӗнче, ыгги 
жанрсемпе танлаштарсан, халӑх драмин элеменчёсем ҫав 
тери йышлӑ сыхланса юлнӑ. Ку вӑл нумай сӑлтавран 
килнӗ-тӗр. Пӗрремӗшӗ, йӑла-йёркесенче тӗп вырӑнта -  
яланах йыш, ушкӑн; иккӗмӗшӗ, вёсен хутшӑнӑвӗсемпе 
ӗҫӗ-хӗлӗ кулленхи калаҫура, диалогра, пӗр-пӗринпе хут- 
шӑннинче яр-уҫҫӑн палӑрать. Малтанласа ҫак йӑла- 
йёркепе ҫыхӑннӑ сӑмахлӑх чӑвашӑн тӗнче курӑмӗпе ӑс- 
хакӑлне мифла шухӑшлаттарать пулсан, каярахпа вӑл 
илемлёх тата сӑнарлӑх меслетне ҫеҫ куҫса пырать. 
Виҫҫӗмӗшӗ, нумай йӑла-йӗркере ёҫ халӑхӗн пурнӑҫӗпе 
ӗҫне-хӗлне тата шухӑш-кӑмӑлне сцена искусствин сак- 
кунӗсене пӑхӑнса сӑнарласси, драмӑпа театр мес­
лечёсемпе мелӗсене тёпе хурса кӑтаргасси уҫӑмлӑн 
ӳкерӗннӗ.

